
دەتوانن بۆ ژیانتان نەخشەیەکی رێبەرایەتیتان هەبێ
رێبەرایەتی یەکێک لە مژارە دڵخوازەکانی منه، هەر وەها وانەگوتنەوەی. من زیاتر لە سی ساڵ لە تەمەنی خۆمم بۆ یارمەتی بە دیتران بۆ فێرکردنی بابەتی رێبەرایەتی تەرخان کردووە. لە راستیدا، من هەموو ساڵێک نزیک هەشتا رۆژ بۆ فێرکردنی وانەی رێبەرایەتی تەرخان دەکەم. لەم چەند ساڵەی رابردوودا، من ئەم بابەتەم لە شەش قاڕڕە دەرس داوە. ئەگەر دەتانهەوێ کاریگەرییەکی ئەرێنی لە سەر دنیا دانێن، فێر بن رێبەرێکی باشتر بن. 
لە تەواوی ئەو ساڵانەدا کە خەریکی وانەگوتنەوەی رێبەرایەتی بووم، بەردەنگەکانی من لە ئاکادیمیای نیزامیی ویلایەتە یەکگرتووەکانەوە بگرە تا شەریکەی مایکرۆسافت و هەر وەها دامەزراوەکانی‌ تر لە وڵاتە جۆراوجۆرەکانی دنیا، یەکێک له لێدوانەکانی منیان زیاتر لەوانی دیکە پەسەند کردووە. ئەم لێدوانه سەبارەت بە مێکانیزمی رێبەرایەتییە، و گەڵاڵەیەک دەخاته بەر دەستی بەردەنگ که بە یارمەتی ئەو دەتوانێ ببێته رێبەر. نێوی ئەم لێدوانە "5 ئاستی رێبەرایەتی"یه. 
ئەم باوەڕەی من که سەرەتا و کۆتایی هەموو شتێک رێبەرایەتییە لە ساڵی 1976 لە زەینمدا شکڵی گرت و منی خسته رێگایەکەوە که تا بە ئەمڕۆش خەریکم دەیپێوم. من ئەم سەفەرەم بە پرسینی پرسیارگەلێکی زۆرەوە دەست پێکرد: پێناسەت لە رێبەرایەتی چیه؟ رێبەر چۆن مرۆڤێکه؟ مێکانیزمی رێبەرایەتی چۆناوچۆنه؟ بە داخەوە وەڵامی باوی خەڵک بۆ ئەم پرسیارانە زۆر کارساز نیە. 
هەندێک دەڵێن رێبەرایەتی یانی ئەوەی که تاک پلەی رێبەرایەتی هەبێ. بەڵام رێبەرانێکی خراپ دەناسم که پلە و پایەیەکی باشیان هەبوو و زۆر رێبەری باشیش که هیچ پلە و پایەیەکیان نەبوو. ئێوە نایناسن؟ هەندێکی تر دەڵێن "من ناتوانم رێبەرایەتی شرۆڤە بکەم بەڵام لە هەر شوێنێک دەتوانم بوون و نەبوونی لێک جیا بکەمەوە". لەوانەیە قسەیەکی دروست بێ، بەڵام بە کاری فێرکردنی رێبەرایەتی نایە. 
دەرەنجامێک که زۆر زوو بە زەینی من گەیشت ئەوە بوو که رێبەرایەتی یانی کاریگەری. ئەگەر تاکەکان بتوانن کاریگەرییان لە سەر دیتران زۆرتر کەن، دەتوانن بە شێوەیەکی کاریگەرتر رێبەرایەتی بکەن. بە تێڕامان لە سەر ئەم پرەنسیپە بوو که چەمکی مێکانیزم کەم کەم لە زەینی مندا شکڵی گرت. ئەم چەمکە هەمان 5 ئاستی رێبەرایەتی بوو، کە 5 ساڵی زەمەن برد تا بە ئەنجامی بگەیێنم. لەو کاتەوە تا ئێستا سەرقاڵی وانەگوتنەوەی ئەم بابەتەم. هەر کاتێک که ئەم بابەتە پێشکەش دەکەم یەکێک لە پرسیارەکانی ئامادەبووان ئەمەیە که "بڕیارە کەنگێ کتێبێکی لەسەر بنووسی؟" هەر وەک دەیبینن، لە ئاکامدا خەریکم وەڵامی ئەم پرسیارە دەدەمەوە. 
دەتوانن شێوەکانی کردەکیی رێبەرایەتی فێر بن
زۆر کتێب لە سەر بابەتی رێبەرایەتی لە نێو قەفەسەی کتێبخانەکانی خەڵکدا هەیە. بۆ دەبێ ئەمەیان بخوێننەوە؟ لەبەر ئەوەی بابەتەکانی ئەم کتێبە کردەیییە. من لە 5 ئاستی رێبەرایەتی بۆ پەروەردە و راهێنانی شەریکەگەلێک بە قەبارەی جیاواز – لە کەسب و کاری چکۆلەوە بگرە تا شەریکە گەورەکانی فۆرچۆن 1001 - کەڵکم وەرگرتووە. 
بە یارمەتی ئەم 5 ئاسته، مێتۆدەکانی رێبەرایەتیکردنی کەسانی خۆبەخشم فێری ئۆرگانە ناحکومییەکان کردووە. هەر وەها وانەی ئەم 5 ئاستەم لە زیاتر لە 120 وڵاتی دنیا کوتووەتەوە. هەر جارێک که سەبارەت بەوە قسە دەکەم، ئامادەبووان پرسیار دەکەن و تێبینی خۆیان دەردەبڕن. هەر ئەم پرسیار و تێبینییانە یارمەتییان داوە که 5 ئاستی رێبەرایەتی بەهێزتر و بەپێزتر بێ. ئەم چەمکە تاقی کراوەتەوە و ئەزموونی خۆی داوە. لەگەڵ ئەوەشدا، چەند قازانجی دیکەشی هەیە: 
❖پێنج ئاستی رێبەرایەتی وێنەیەکی روون لە رێبەر دەداته دەست
رێبەرایەتی دەبێ چۆن بکرێ؟ بۆ ئەو کەسانەی کە بەهرەی جەوهەریی رێبەرایەتییان نیە، رێبەرایەتی لەوانەیە شتێکی ئاڵۆز بێ. لە روانگەوی ئەوانەوە، رێبەرایەتیکردنی خەڵک یانی چوونە خوارێ بە داڵانێکی تاریکدا. ئەوان وێنایەکیان لە ئامانج نیە، بەڵام ناشتوانن بەر پێی خۆیان ببینن و نازانن گرفتەکان و داوەکان لە کوێی ئەم رێگایەدا داندروان. بۆ زۆربەی ئەو کەسانەی لە دنیای ئاکادێمیکدان، رێبەرایەتی مەشقکردنی تێئۆرییەکانە؛ هاوکێشەیەکە که فاکتەرەکانی بایەخی لێکۆڵینەوە، لێکدانەوە و مشتومڕیان هەیە. بەڵام، 5 ئاستی رێبەرایەتی چەمکێکی روون و سادەیە، لەم رووەوە هەمووان دەتوانن فێری بن. 
❖5 ئاستی رێبەرایەتی سەرنج دەداته کاری رێبەرایەتیکردن نەک ناوی رێبەرایەتی
رێبەرایەتی یەک پرۆسەیە، نەک پلە و مەقام. سەردەمێک دەستەواژەی رێبەرایەتی و بەرێوەبەرایەتی لە جێی یەک بە کار دەهاتن. پێموایه ئەمڕۆ زۆربەی تاکەکان دەزانن جیاوازییەکی روون لە نێوان ئەم دووانە هەیە. بەرێوەبەرایەتی کاتێک هەموو شت جێگیر بێ و لە سەر جێی خۆی بێ، باشترین کردەوەی هەیە. 
رێبەرایەتی سەر وکاری لەگەڵ تاکەکان و حاڵەتی بگۆڕی ئەوان هەیە. تاکەکان بەردەوام لە حاڵی گۆڕاندان؛ ئەوان هیچ کات نەگۆڕ نامێننەوە. ململانێی رێبەرایەتی ئەوەیە که گۆڕان پێک بێنێ و گەشە و پێشکەوتن راحەت کاتەوە. ئەوانه پێویستی بە جووڵەیە. جووڵەش، هەر وەک بە زوویی دەیبینن، لە جەوهەری رۆیشتن لە ئاستێکی رێبەرایەتی بۆ ئاستی دواییدایە.  
 
❖5 ئاستی رێبەرایەتی، کاری رێبەرایەتی بە قۆناغگەلی شیاوی تێگەیشتن دابەش دەکات
مژاری رێبەرایەتی خۆی لە خۆیدا ئاڵۆز و کاسکەرە. پێگەی رێبەرایەتی کوێیه؟ سەرەتا دەبێ چ کارێک بکەین؟ چ شێوازگەلێک دەبێ بگرینە بەر؟ چۆن دەتوانین لەسەر دیتران کاریگەری دانێین؟ چۆن تیمێکی بەرهەمهێنەر دروست بکەین؟ چۆن یارمەتی پێڕەوان بدەین که لە کاتی گونجاو ببنه رێبەر؟ 5 ئاستی رێبەرایەتی، بە دابەشکردنی چەمکی رێبەری به ئاستگەلێکی ساده و شیاوی تێگەیشتن، وەڵامی ئەم پرسیارانە دەداتەوە.
❖5 ئاستی رێبەرایەتی نەخشەیەکی روون بۆ پێشکەوتن لە ئاستەکانی رێبەرایەتیدا پێشکەش دەکات
زۆربەی کاتەکان، کاتێک تاکەکان بیر لە سەفەری خۆیان لە دنیای رێبەرایەتیدا دەکەنەوە، ئەوان رەوگەیەکی شوغڵی بۆ خۆیان وێنا دەکەن. شتێک کە ئەوان دەبێ بیری لێ بکەنەوە گەشەکردنی توانستەکانی رێبەرایەتی خۆیانه. رێبەرایەتیی باش بردنەسەرێی خۆت نیه؛ رێبەرایەتیی باش یانی تیمی خۆتان بکێشنە سەرێ. 5 ئاستی رێبەرایەتی هەنگاوەکانی پێشکەوتن لە ئاستگەلی رێبەرایەتیدا به روونی باس دەکات. تاکەکانی خۆتان باش رێبەرایەتی بکەن و یارمەتی ئەندامانی تیمەکەتان بدەن ببنە رێبەرانێکی کاریگەر. بەم دوو کارە، سەرکەوتنی ئێوە لە پیشەکەتاندا مسۆگەرە. 
❖5 ئاستی رێبەرایەتی هەوڵەکان، بنەماکان و بایەخەکانی رێبەرایەتی سەرجەم لە خۆیدا گونجاندووە
کاتێ بیرۆکەی 5 ئاستی رێبەرایەتیم پەرە دا، لام وا بوو هەر ئاستێک مەشقکردنێکە که بە ئەنجامی ئەو دەکرێ بە شێوەیەکی کاریگەرتر رێبەرایەتی بکەی. پاش تێپەڕینی زەمەن و لە رەوتی لێکۆڵینەوە و فێرکارییەکانم تێگەیشتم که ئەم 5 ئاستە لە راستیدا 5 پرەنسیپە. جیاوازییەکەی ئەوەیە مەشقکردن کارێکە کە لەوانەیە لە شوێنێک وەڵام بداتەوە بەڵام بەو مانایە نیە حەتمەن لە شوێنێکی تریش وەڵام دەداتەوە. پرەنسیپ حەقیقەتێکی دەرەکییە که بە رادەی یاساکانی فیزیک جێی متمانەیە. بۆ نموونە، کاتێک حەزرەتی سولەیمان کوتی: "وەڵامی هێور، هەر چەشنە تووڕەییەک دەخەوێنێ، بەڵام قسەیەکی توند تووڕەیی دەورووژێنێ"، ئەو باسی لە پرەنسیپێک کردووە که گشتی و هەمیشەییە. بنەماکان گرینگن، لەبەر ئەوەی وەک نەخشەرێیەک وان و یارمەتیمان دەدەن بڕیاری عاقڵانە دەرکەین. ئەگەر ئێمە پرەنسیپێک قەبووڵ بکەین و دەروونی بکەینەوە، ئەو پرەنسیپە دەبێته بەشێک لە بایەخەکانی ئێمە. 5 ئاستی رێبەرایەتی هەر رۆژه کاریگەری ئەرێنی لە سەر ژیانی من دادەنێن. 
چاوخشاندنێکی گشتی بۆ سەر 5 ئاستی رێبەرایەتی
￼[image: Rectangle 7 تروپک
-رێز-
تاکەکان بە هۆی کەسایەتی ئێوە و کردەوەتان پێڕەوەیتان لێ دەکەن.]
5￼[image: Rectangle 14 پەروەردەکردنی تاکەکان
-بەرهەمهێنانەوە-
تاکەکان به هۆی ئەو کارانەی بۆتان ئەنجام داون پێڕەویتان لێ دەکەن.]

￼[image: Rectangle 13 راندمان
-دەرەنجام-
تاکەکان به هۆی ئەو کارانەی بۆ رێکخراوە ئەنجامتان داوە پێڕەویتان لێ دەکەن.]

￼[image: Rectangle 12 پێوەندی
-هاوڕێیەتی-
تاکەکان پێڕەویتان لێ دەکەن لەبەر ئەوەی حەزی پێ دەکەن.]

￼[image: Rectangle 6 پلە و پایە
-ماف-
تاکەکان پێڕەوەیتان لێ دەکەن لەبەر ئەوەی ناچارن.]
 
1
 
 
هەر کام لە بەشەکانی تری ئەم کتێبە بۆ یەکێک لەم 5 ئاستە تەرخان کراوە. لەم بەشانەدا ئێوە لەگەڵ لایەنە باشەکانی هەر ئاستێک، لاوازییەکانی، باشترین کردەوەی پێویست لەو ئاستەدا، ئەو باوەڕانەی یارمەتی رێبەر دەدەن تا بڕواتە ئاستی دواتر، و پێوەندی ئەو ئاستە لەگەڵ یاساکانی رێبەرایەتی ئاشنا دەبن. ئەگەر لەگەڵ یاساکانی رێبەرایەتی ئاشنایەتیان هەیە، بە دیتنی پێوەندیی ئەم یاسایانە لەگەڵ 5 ئاستی رێبەرایەتی تێگەیشتنی ئێوە لە چەمکی رێبەرایەتی زۆرتر دەبێ. بەڵام ئەگەر ئەم یاسایانەش نازانن، دیسانیش دەتوانن لە ئەندێشەیەک کە لە پشت هەر ئاستێکەوەیە و شێوەی بە کارهێنانی ئەو ئەندێشەیە تێبگەن. بەم حاڵەوە لە پێش پەرژان بۆ سەر ئەم پێنج ئاستە، دەمهەوێ بە کورتی چاوێکیان پێدا بگێڕم و پێوەندیی ئەوان لەگەڵ یەکتر نیشان دەم و هەر وەها شرۆڤەیەکی کورتیش لە سەر هەر کامیان بدەم. 
ئاستی 1: پلە
پلە2 نزمترین ئاستی رێبەرایەتییە؛ ئاستی چوونە ژوورێیە. تەنیا کاریگەرییەک که رێبەرێکی پلەخواز3 هەیەتی کاریگەرییەکە که لە نێوی پلە و پیشەکەیەوە سەرچاوە دەگرێ. تاکەکان پێڕەوی دەکەن، لەبەر ئەوەی ناچارن. رێبەرایەتی پشت‌بەستوو بە پلە لە سەر بنەمای مافگەلێکە که پلە و پایە بە تاک دەیبەخشن. ئەم جۆرە رێبەرایەتییە کێشەیەکی نیە. کێشە ئەو کاتەیە که لە پلە و پایە بۆ ناچارکردنی تاکەکان بە پێڕەوەی کەڵک وەردەگیرێ. بە پلە و پایە ناتوانن بچنە دڵی تاکەکانەوە. 
کەسانێک که لە ئاستی یەکدا دەمێننەوە لەوانەیە سەرۆک بن، بەڵام هیچکات رێبەر نین. ئەوان کۆمەڵێکی ملکەچیان هەیە نەک ئەندامانی تیمێک. ئەوان به پشت‌بەستن بە یاسا و رێساکان ، سیاسەتەکان و چارتی رێکخراوەیی، تاکەکانی خۆیان کۆنتڕۆڵ دەکەن. ژێردەستەکانی ئەوانیش تەنیا لە چوارچێوەی دیاریکراوی دەسەڵاتی ئەواندا پێڕەوی لە دەستوورەکانیان دەکەن و زۆربەی کاتەکانیش تەنیا ئەو کارە ئەنجام دەدەن که داوایان لێ کراوە. ئەگەر رێبەری پلەخواز داوای کار یان کاتی زیاتریان لێ بکات، ئەوان بە دەگمەن وەڵامی ئەرێنی دەدەنەوە. 
رێبەری پلەخواز زۆرجار لەگەڵ کەسانی خۆبەخش، لاوەکان و کەسانێک به خوێندەواری لە ئاستی باڵادا تووشی گرفت دەبێ. بۆ؟ لەبەر ئەوەی رێبەرێک که پشتی بەستووە به پلە و پایه هیچ کاریگەرییەکی نییە، لە لایەکی تریشەوە کەسانی ناوبراوی سەرێ خوازیاری ئەوەن سەربەخۆتر بن. 
پلە و پایە تەنیا ئاست و قۆناغێکه که بەدەستهێنانی ئەو پێویستی به توانایی و هەوڵدان نیە. هەر کەس دەتوانێ لە پلەیەکدا دامەزرێ. 
ئاستی 2: پێوەندی
ئاستی 2 تەواو لە سەر بنەمای پێوەندییە. لە ئاستی پێوەندیدا، تاکەکان پێڕەوی دەکەن لەبەر ئەوەی دەیانهەوێ پێڕەوی بکەن. کاتێک تاکەکانتان خۆش بوێ و وەکو کەسانێک کە بایەخیان هەیە هەڵسوکەوتیان لەگەڵ بکەن، وردە وردە کاریگەریتان لە سەریان زیاد دەکەن؛ متمانەسازی دەکەن و شوێنی ژیانتان - چ لە ماڵێ، چ لە سەر کار، چ کاتی کایەکردن یان لە چالاکیگەلی خۆبەخشانە- ئەرێنیتر دەبێ.
دەستووری کار بۆ رێبەران لە ئاستی 2دا راگرتنی پلە و پایەیان نیە، بەڵکوو ئەوەیە تاکەکانی خۆیان بناسن و شێوەی پێوەندیگرتن لەگەڵ ئەوان بدۆزنەوە. رێبەر هەوڵ دەدا تاکەکانی خۆی بناسێ. پێڕەوان هەوڵ دەدەن رێبەری خۆیان بناسن. لەم نێوەدا، پێوەندیگەلی پتەو و پایەدار ساز دەبێ. 
ئێوە دەتوانن خەڵکتان خۆش بوێ بە بێ ئەوەی رێبەرایەتییان بکەن، بەڵام ناتوانن خەڵک رێبەرایەتی بکەن بە بێ ئەوەی خۆشتان بوێن. کاکڵی تەوەری ئاستی 2 ئەوەیە.￼[image: Rectangle 1 ئێوە دەتوانن خەڵکتان خۆش بوێ بە بێ ئەوەی رێبەرایەتییان بکەن، بەڵام ناتوانن خەڵک رێبەرایەتی بکەن بە بێ ئەوەی خۆشتان بوێن.] 
 
 
 
ئاستی 3: راندمان4
یەکێک لە مەترسییەکانی گەیشتن بە ئاستی پێوەندی ئەوەیە که رێبەر وەسوەسه بێ هەر لەو ئاستەدا بمێنێتەوە. بەڵام رێبەری باش تەنیا شوێنێکی کاریی دڵپەسەند پێک ناهێنێ. ئەو کار ئەنجام ئەدات! هەر لەبەر ئەوەیە دەبێ بۆ ئاستی 3، کە لە سەر بنەمای دەرەنجامه بڕوات. لە ئاستی راندمان، رێبەر کاریگەرێتی و متمانه بە دەست دەهێنێ و تاکەکان لەبەر کارێک کە رێبەر بۆ رێکخراوە ئەنجامی داوە پێڕەوی لێ دەکەن. 
کاتێک رێبەر دەگاتە ئاستی 3، رووداوگەلی ئەرێنی زۆر پێش دێن. کارەکان ئەنجام دەدرێن، ورە دەچێته سەرێ، قازانج زۆرتر دەبێ، رێژەی گۆڕانی کارمەندەکان کەمتر دەبێ و ئامانجەکان مسۆگەڕ دەبن. هەر وەها لە ئاستی 3دایە که خێرایی زۆرتر دەبێ. 
رێبەرایەتی و کاریگەرێتی لە سەر دیتران لەم ئاستەدا چێژبەخش دەبێ. سەلمێندراوە کە سەرکەوتن و بەهرەدەری زۆر کێشە چارەسەر دەکەن. به وتەی جو ناماس، یاریزانی ئەفسانەیی بەیس‌باڵ: " کاتێک دەیبەنەوە، هەموو شتێک باشه". 
لە ئاستی 3، رێبەران دەتوانن ببنه هۆکاری گۆڕان. ئەوان دەتوانن لەگەڵ گرفتگەلێکی ئاڵۆز و پرسگەلێکی دژوار رووبەروو ببنەوە. ئەوان دەتوانن بەو بڕیارە سەختانەی دەیدەن ببنه هۆکاری گەشە و گۆڕان. ئەوان دەتوانن تاکەکانی خۆیان هەڵکێشن و لێهاتوویی ئەوان بەرنه سەرێ. 
 
ئاستی 4: پەروەردەکردنی تاکەکان
رێبەر نەک بە هۆی دەسەڵاتێک کە هەیەتی، بەڵکوو لەبەر توانایی لە دەسەڵات پێبەخشین بە دیترانه که دەبێته رێبەرێکی گەورە. رێبەران لە ئاستی 4دا، هەر ئەم کارە ئەنجام دەدەن. ئەوان لە پلە و پایه، پێوەندی و کارامەیی خۆیان بۆ سەرمایەگوزاریی لە سەر پێڕەوانی خۆیان کەڵک وەردەگرن و ئەوان پەروەردە5 دەکەن و دروستیان دەکەن تا ئەوەی که ئەوانیش لە ئاستی خۆیاندا ببنه رێبەر. دەرئەنجامی ئەم کارە دەبێتە بەرهەمهێناوە؛ رێبەرانی ئاستی 4 خۆیان بەرهەم دەهێننەوە. 
￼[image: Rectangle 2 رێبەر نەک بە هۆی دەسەڵاتێک کە هەیەتی، بەڵکوو لەبەر توانایی لە دەسەڵات پێبەخشین بە دیترانه که دەبێته رێبەرێکی گەورە.]
 
 
 
لەوانەیە بکرێ بە بەهرەدەری کایەکە ببەنەوە، بەڵام بە پەروەردەکردنی تاکەکانه دەتوانن ببنه قارەمان. له ئاستی 4 دا هەمیشه دوو شت روو دەدا. یەکەم: چۆنێتی و چەندێتی کاری تیمی زۆر زۆر دەبێ. بۆ؟ لەبەر ئەوەی سەرمایەگوزاری زۆر لە سەر تاکەکان دەبێتە هۆی قووڵبوونەوەی پێوەندییەکان، ناسینی باشتری تاکەکان لە یەکتر و بەهێزکردنی وەفاداریی ئەوان. دووهەم: لێهاتوویی دەچێتە سەرێ. بۆ؟ لەبەر ئەوەی رێبەرانێکی زۆرتر لە تیمدا بەشدارن و ئەوان دەتوانن بۆ باشترکردنی لێهاتوویی یەکتر، یارمەتیدەر بن. 
رێبەرانی ئاستی 4 ژیانی پێڕەوانی خۆیان دەگۆڕن. لەم رووەوە، ئەندامان لەبەر کارێک که رێبەر خۆی بۆ ئەوانی ئەنجام داوە پێڕەوی لێ دەکەن. هەر وەها پێوەندی ئەوان زۆر جار تا کۆتایی تەمەنیان پایەدار دەمێنێتەوە. 
 
ئاستی 5: تروپک
بەرزترین و دژوارترین ئاستی رێبەرایەتی ئاستی تروپکە6. ئەگەرچی زۆربەی تاکەکان دەتوانن سەرکەوتن لە ئاستی 1 تا 4 فێر بن، ئاستی 5 نەک هەوڵ و لێهاتوویی و نیازپاکی دەوێ بەڵکوو پێویستی بە رادەیەکی زۆریش لە بەهرە هەیە. تەنیا رێبەرانێک که به شێوەیەکی جەوهەری بەبەهرەن دەتوانن بگەنە ئەم ئاستە باڵایە. رێبەر لە ئاستی 5دا چی دەکا؟ ئەو تاکەکان پەروەردە دەکا تا ببنه رێبەری ئاستی 4. 
ئەگەر کەسێک تاکێکی بەڕێز، راوێژخۆش و کارامە بێ، دەتوانێ تا رادەیەک لە سەر دیتران کاریگەری دانێ و تا رادەیەکیش بە ڕاحەتی پێڕەو بۆ لای خۆی راکێشێ. پەروەردەکردنی پێڕەوان بۆ ئەوەی ببنه رێبەرێکی سەربەخۆ کارێکی دژواره. زۆربەی رێبەران ئەم کارە ناکەن، چون لە راستیدا زۆرتر لە رێبەرایەتیکردنی پێڕەوان وزە دەبات. بەم حاڵەشەوە، گەیاندنی رێبەران به قۆناغێک که بتوانن و بیانهەوێ رێبەرانی تر پەروەردە بکەن و بیانکێشنە سەرێ دژوارترین ئەرکی رێبەرە. بەڵام ئەم کاره کۆمەڵێک قازانجی هەیە: رێبەرانی ئاستی 5 رێکخراوەگەلی ئاستی 5 دروست دەکەن. ئەوان دەرفەتی وا دەئافەرێنن که لە توانایی رێبەرانی تردا نیە. ئەوان هەر کارێک که ئەنجام دەدەن میراتێک لە پاش خۆیان بەجێ دەهێڵن. تاکەکان پێڕەوەییان لێ دەکەن بە هۆی رەوشتێک کە هەیانه و کەسایەتییەک که لە خۆیان نیشانی دەدەن. بە واتایەکی تر، رێبەرایەتی ئەوان ناوبانگی ئەرێنییان بۆ دێنێ. لە ئاکامدا، رێبەرانی ئاستی 5 زۆر جار پلەی خۆیان، رێکخراوەی خۆیان، و جاروباریش سەنعەتی خۆیان چەند قات دەکێشنە سەرتر. 
 
 
لێکۆڵینەوەیەک لە 5 ئاستی رێبەرایەتیدا 
ئێستا کە لەگەڵ ئەم 5 ئاسته ئاشنا بوون، دەمهەوێ کۆمەڵێک خاڵتان بۆ باس بکەم تا به یارمەتی ئەوان پێوەندیی نێوان ئەم ئاستانه باشتر تێبگەن. 
1. ئێوە دەتوانن لە ئاستێکەوە بۆ ئاستی دواتر بڕون، بەڵام هیچکات بێ‌نیاز لە ئاستی پێشوو نابن
ئێستا کە ئەم ئاستانەتان بینی و لەگەڵ پێشەکییەکانیان ئاشنا بوون، رەنگه پێتان وابێ رێبەران ئاستێک تێدەپەڕێنن تا بگەن ئاستی دواتر، رێک وەک چوونەسەرێ لە لە پلیکان. بەڵام راستییەکەی ئەوەیە کاتێک ئاستێک تێدەپەڕێنن هیچ کات بەجێی ناهێڵن. ئێوە لە هەر ئاستێکدا پشتتان به ئاستەکانی پێشوو قایمە. ئەگەر بۆ چەند چرکەیەک بیری لێ بکەنەوە دەزانن کە ئەمە قسەیەکی مەنتقییە. ئەگەر ئێوە رێگای رێبەرایەتی لە پلە و پایەوە دەست پێ بکەن و لەگەڵ کەسانێک کە لەژێر چاوەدێری ئێوەدان پێوەندی ساز کەن، ئایا بۆ ئەم کارە دەس لە پلە و پایەی خۆتان دەکێشنەوە؟ نا. ئێوە بۆ پێشکەوتن، لە پلە و پایەی خۆتان دەس هەڵناگرن، بەڵام ئەگەر لە ئاستی 2دا سەرکەوتوو بن ئیتر پێویست ناکات لە پلە و پایەی خۆتان مایە دانێن. 
کاتێک لەگەڵ تاکەکانتان پێوەندیتان ساز کرد و چوونه ئاستێکی سەرتر، واته ئاستی راندمان و بەهرەدەری، ئایا پێوەندییەکانی خۆتان دەپچڕێنن؟ باشترە وا نەکەن! ئەگەر بیپچڕێنن دیسان دەگەڕێنەوە ئاستی یەک. 
رێبەران ئاستەکان لەگەڵ یەک ناگۆڕنەوە. ئەوان ئاستێک بە ئاستی پێشوو زیاد دەکەن. ئەم رێگەیە وەک دروستکردنی بینایەک وایه. 
 
2. ئێوە لەگەڵ هەمووان لە ئاستێکدا نین
رێبەرایەتی نەگۆڕ نیە و لە پێوەندییەکەوە بۆ پێوەندییەکی تر لە گۆڕاندایه. ئەم پرەنسیپە سەبارەت بە 5 ئاستی رێبەرایەتیش بە کار دێ. پێوەندیی رێبەری – پێڕەویی من لەگەڵ پێنج کەسی جیاواز لە شوێنی کارەکەم لەوانەیە لە پێنج ئاستی جیاواز لە 5 ئاستی رێبەرایەتیدا جێ بگرێ. کەسێک کە تازه دەستی بە کار کردووە، پلە و پایەی من قەبووڵ دەکا، لە حاڵێکدا کەسێک کە سەرمایەگوزاریم لە سەر کردووە و تا ئاستی رێبەربوون کێشاومەتە سەرێ لەوانەیە من وەک رێبەرێکی ئاستی چوار قەبووڵ کات. ئەگەر من لە ماڵەوە باوکێکی باش بم لەوانەیە لە پێوەندیی لەگەڵ منداڵەکانم رێبەرێکی ئاستی 4 بە ئەژمار بێم. ئەگەر باوکێکی گوم و ئامادەنەبوو بم، لەوانەیە لە ئاستی 1 جێگیر بم. لە پێوەندیی لەگەڵ دراوسێی دیوار بە دیوارم لەوانەیە لە ئاستی 2دا بم. 
تا ئێستا بووە بیرۆکەیەکتان لەگەڵ ئەندامانی تیمەکەتان خستبێتە بەر باس و لەگەڵ هەموو چەشنە وەڵام و پەرچەکردارێک بۆ بیرۆکەیەکی تاک رووبەڕوو بووبێنەوە؟ ئەم رەفتارە دەگەڕێننەوە سەر چی؟ پێشینەی جیاوازی هەر تاکێک؟ ئاستی جیاوازی هۆشی هەر کەس؟ ئاستی جیاوازی فێرکاری و ئەزموون؟ کەسایەتیگەلی جیاواز؟ بە باوەڕی من تەواوی ئەم هۆکارانە به شێوەیەک کاریگەرییان هەیە، بەڵام زۆربەی جارەکان کاریگەرترین هۆکار ئەوەیە کە لە پێوەندیی لەگەڵ هەر کام لە ئەندامانی تیمەکەتان لە چ ئاستێکی رێبەرایەتیدان؟ خاڵی سەرەکیی ئەوەیە که که ئەم پێوەندییه توانستی7 گۆڕانی هەیە.￼[image: Rectangle 3 خەڵک بە سەرنجدان بە ئەوەی که ئێوە لە پێوەندیی لەگەڵ ئەوان لە چ ئاستێکی رێبەرایەتیدان هەڵسوکەوتتان لەگەڵ دەکەن.
] 
 
 
 
بە دەستهێنانی هەر کام لەم ئاستانە وەک وەرگرتنی شەهادە نیە. وەک رێکوردلێدانی وەرزشوانانیش نیە. ئێوە نه شتێک وەردەگرن و نە بەجێی دەهێڵن. بەدەستهێنانی لێهاتوویی هەر کام لەم ئاستانه زیاتر وەک کێبەرکێیەکی هەر رۆژەیە هەر هەموو رۆژێک دەبێ توانستەکانی خۆتان بسەلمێنن. تەنیا خاڵی ئاوارتە ئاستی تروپکە. رێبەرانێک که تا ئاستی 5 دێنە سەرێ هەندێ جار بایەخی خۆیان لە ناوبانگ و خۆش‌نێوی خۆیان وەردەگرن نەک هەر لە پێوەندی و هەڵسوکەوتە تاکەکەسییەکانیان لەگەڵ دیتران.  بەڵام گرینگ ئەوەیه که بزانین رێبەر لە هەر ئاستێکدا، لە خۆڕا و بۆ هەمەیشە هەر لەو ئاستەدا نامێنێتەوە. ئێوە دەبێ لە بەرانبەر هەر تاکێکدا دیاری بکەن کە لە چ ئاستێکی رێبەرایەتیدان. ئەم ئاستە لە هەر ساتێکدا لەوانەیە سەرێ و خوارێ ببێ.
 
 
 
3.هەرچی بڕۆنە سەرتر، رێبەرایەتی راحەتتر دەبێ 
هەواڵی خۆش: کاتێک هەوڵ دەدەن لە ئاستەکانی رێبەرایەتی بچنه سەرێ، تێدەگەن که رێبەرایەتیکردنی دیتران راحەتتر دەبێتەوە. لەگەڵ هەر پێشکەوتنێک ئێوە بە شێوەیەکی کارامەتر دیتران رێبەرایەتی دەکەن، لەبەر ئەوەی لەگەڵ چوونەسەرێ لە ئاستەکانی رێبەرایەتی کایگەرێتی ئێوەش زیاتر و زیاتر دەبێتەوە. کاتێک کاریگەرێتی ئێوە زیاتر دەبێتەوە، کەسانێکی زۆرتر بە رەزامەندیی زۆرترەوە پێڕەویتان لێ دەکەن. کەیگەرێتی بەرتەسک یانی رێبەرایەتی بەرتەسک. لەگەڵ ئەوەشدا هەواڵی ناخۆشیشمان پێیە: چوونەسەرێ لە ئاستەکانی رێبەرایەتی کارێکی راحەت نیە! ئەگەر راحەت بووایە هەمووان ئێستا رێبەری ئاستی 5 بوون.
 
4. هەرچی بڕۆنە سەرتر، پێویستیتان بە کات و دەروەستییەکی زۆرتر بۆ سەرکەوتن لەو ئاستە هەیە
کامیان سەختتره؟ بەخشینی پلە و پایەی رێبەرایەتی (ئاستی 1) بە ئێوە یان پێوەندی‌سازکردن لەگەڵ دیتران بۆ رێبەرایەتیکردنی ئەوان (ئاستی 2)؟ زۆر روونه. بۆ سازکردنی پێوەندیی ئەرێنی و بەسوود لەگەڵ دیتران، کات، هەوڵ و دەروەستی8 پێویسته. رۆیشتن لە ئاستی 2 بەرەو ئاستی 3 چۆنه؟ بە باوەڕی من بەردەوام کارامەبوون و لێهاتوویی لە هاوڕێ‌دیتنەوە سەختترە. رۆیشتن بۆ ئاستی 4 و یارمەتیدانی دیتران کە ببنە رێبەرانێکی باش لەوەش سەختترە و کاتێکی زۆر زیاتری دەوێ. لەوانەیە تەمەنێک هەوڵی بەردەوام پێویست بێ تا تاک بە ئاستی 5 بگات و بتوانێ رێبەرانێک پەروەردە بکات که ئەوانیش به نۆرەی خۆیان رێبەرانێکی تر پەروەردە کەن. 
لەبیرمە ساڵانێک لەمەوبەر کارتۆنی زیگی بەرهەمی تام ویلسۆن‌م دەدی، لەودا قارەمانی چیرۆک کەوتبووە رەوگەی سەرکەوتن و لەپڕ لە بەرانبەر خۆی تابڵۆیەکی بینی که لە سەری نوسرابوو: "ئامادەی وێستان بن بۆ دانی باج." ئەم سێکانسه پەندێکی باشە بۆ ئەو کەسانەی دەیانهەوێ بە ئاستی 5ی رێبەرایەتی بگەن. هیچ رێگەیەکی ئاسان بۆ گەیشتن به تروپک بوونی نیە، هەر جارێک دەچنه سەرێ دەبێ تێچووی بۆ بدەن. هەر جارێک کە دەچنه ئاستێکی سەرتر، دەبێ دەروەستیتان زۆرتر بێ، دەبێ زیاتر کات دانێن و وزیەکی زۆرتر سەرف کەن. تاکەکانیشتان هەر بەم شێوەیە. هیچکەس به کەمترین هەوڵ ناگاتە پێگەیەکی شیاو. هیچ تیمێک بەبێ قوربانی‌دان و عاڕەقەڕشتن نابێته قارەمان. 
 
5.چوونە سەرێ به هێواشی بەرهەم دێ، بەڵام هاتنەخوارێ بە خێرایی روو دەدا
هەر وەک کوتوومە، چوونەسەرێ لە ئاستەکانی رێبەرایەتی کات دەبا. زۆر جار لێیان پرسیوم: "چەندە زەمەن دەبا تا ببمه رێبەرێکی ئاستی 5؟"
وەڵامی من: "زۆر زۆر زیاتر لەو شتەی بیری لێ دەکەیەوە."
دروستکردن زۆر زیاتر لە تێکدان کات دەبا. بۆ چوونەرسەرێ بۆ ئاستی دواتر، زۆر شت دەبێ جۆر بێ، بەڵام جاری وایه تاک تەنیا به هەڵەیەک بەردەبێتەوە. بۆ وێنە، چاو لێکەن چەندە کات دەبا تا پێوەندییەکی زۆر باش لەگەڵ کەسێک ساز کەن. بەڵام ئەگەر کارێک بکەن کە ئەو متمانەی لە دەست بدا، لەوانەیە لە چاوتروکانێکدا ئەم پێوەندییە بۆ هەمیشە بپچڕێ. 
هەرچەند وێناکردنی ئەوەی که رێبەرێک لەوانەیە چەندە خێرا بەربێتەوە تۆقێنەرە، بەڵام هیوادارم به خوێندنەوەی ئەم وشانه هزرتان ئارام بێتەوە: کاتێک دەچنه ئاستی سەرتر، ژێردەستەکانی ئێوە رۆڵی تۆڕێکی ئەمنی دەگێڕن. کەوابوو هەرچی بچنه ئاستێکی سەرتر، رێبەرایەتی ئێوە قورس و قایمترە. بۆ وێنە، ئەگەر لە ئاستی 3دا بڕیارگەلێک بدەن که بەهرەدەری ئێوە یان تیمەکەتان لە ناو ببات، ئەو پێوەندییانەی پێشتر سازتان کردووە لەوانەیە ئێوە لە دەرکردن رزگار بکات.
تەنیا ئاستێک که تۆڕی ئەمنی نیە نزمترین ئاستە: پلە. لەم ئاستەدا، ئێوە دەرفەتێکی زۆرتان بۆ هەڵەکردن نیە. ئەمەش هۆیەکی باشی دیکەیە که هەوڵ بدەن بەرەو ئاستەکانی سەرێی رێبەرایەتی بڕۆن. 
 
6. هەرچی بڕۆنە سەرتر، زیاتر قازانج دەکەن
هەرچەند بۆ چوونەسەرێ بۆ ئاستەکانی سەرتری رێبەرایەتی دەبێ زیاتر مایە دانێن، بەڵام قازانجێکیش که دەیبەن زیاترە. لە پێگەی رێبەردا، قازانجی ئێوە لە سەرمایەگوزاریتان لە هەر ئاستێکدا زۆرتر دەبێ. لە ئاستی 2، ئێوە متمانە و ئیزنی رێبەرایتیکردن بە دەست دەهێنن. لە ئاستی 3، ئێوە راندمان و کارامەیی رێکخراوەکەتان دەبە سەرێ. لە ئاستی 4 ئێوە ئەو بەهرەدەرییە چەن قات دەکەن، لەبەر ئەوەی هەر جارێک که رێبەرێکی نوێ بو رێکخراوەکەتان زیاد دەکەن، تەواوی هێزی تیمی ئەو رێبەرە بە هێزی ریكخراوەکەتان زیاد دەبێ. لە ئاستی 5، بە زیادکردنی رێبەرانێک بە رێکخراوەکەتان کە نەک هەر دیتران رێبەرایەتی دەکەن بەڵکوو فەرهەنگی پەروەردە و فێرکردنی رێبەریش لە رێکخراوە دادەڕێژن، گەشه و پێشکەوتنی رێکخراوەکەتان چەند قات دەبێتەوە.  
هەرچی رێبەرانی رێکخراوە باشتر بن، تاکەکانی رێکخراوه باشتر کار دەکەن. کاتێک بەهرەدەری لە سەرێ بێ، پێوەندییەکان باشتر دەبێ، ورەکان دەچنه سەرێ، پێشکەوتن خێراتر دەبێتەوە، و لە ئەنجامدا راندمانی رێکخراوه بەرەو بەرزی دەچێ. 
 
7.چوونەسەرتر پێویستی بە پێشکەوتنی زیاترە
هەر جارێک که رێبەر ئاستێک دەچێتە سەرتر، پێویستی بە لێزانیی زیاتر دەبێ. هەر لەبەر ئەوەیە، بۆ هەڵگرتنی هەر هەنگاوێک لە رەوگەی پێشکەوتندا، رێبەر دەبێ سەرەتا لە سەر خۆی کار بکا. بەڵام هەواڵی خۆش ئەوەیە کە هەر ئاستێکی رێبەرایەتی وەک سەکۆیەک وایه که رێبەر لە رێگەی ئەوەوە دەڕواته ئاستی دواتر. 
مێتۆدی کار بەم شێوەیەیە که رێبەر بۆ رۆیشتن بۆ ئاستی سەرتر دەبێ ریسک بکا. لە ئاستەکانی خوارتردا ریسکەکان چکۆلەتر و راحەتترن. بۆ وێنە بۆ چوونەسەرێ لە ئاستی 1 بۆ ئاستی 2، ریسکی رێبەر هەر ئەو پێوەندییە سەرەتاییانەیە. کاتێک رێبەر دەچێتە ئاستەکانی سەرتر، ریسکەکانیش گەورەتر دەبنەوە. بۆ وێنە لە ئاستی 3، لەوانەیە رێبەر ئامانجێکی گەورە دیاری بکا، بەڵام لە مسۆگەربوونیدا شکست بخوا؛ ئەم شکستە لەوانەیە بە بەهای لەناوچوونی پرێستیژی رێبەر تەواو بێ و پێشکەوتنی رێکخراوە راگرێ و ئەندامانی تیم بێ ورە بکات. بەڵام هەواڵی خۆش ئەوەیە که ئەم ریسکانە که رێبەر لە ئاستەکانی سەرێدا دەیانکا، رێگەی ئاساییه بۆ پەرەپێدان و پتەوکردنی شارەزاییەکانی ئەو. چاودێران لەوانەیە بە دیتنی ئەو ریسکانه بڵێن: " ئەها، پێی لە بەڕەی زیاتر راکێشاوە. ریسکێکی مەترسیداری کردووە." بەڵام ئەمانه ئەو گەشەیەی که لە دەروونی ئەم رێبەرەدا رووی داوە نایبینن. ئەم رێبەرە جاری دواتر که بیهەوێ ریسک بکات شارەزاتره و باشتر دەجووڵێتەوە.
￼[image: Rectangle 4 رێبەر بۆ گەورەبوونەوە پێویستی بە تێکەڵاوێک لە گەشەی ئاگایانه و ئەزموونی رێبەرایەتییە.
]
 
رێبەر بۆ گەورەبوونەوە پێویستی بە تێکەڵاوێک لە گەشەی ئاگایانه و ئەزموونی رێبەرایەتییە. ئەگەر تاک تەنیا لە سەر ئەزموون جەخت بکا و هیچ سەرنجێک نەداته فێربوونی ئاگایانه و بەدەست‌هێنانی ئامادەیی بۆ رۆیشتن بۆ ئاستی دواتر، ناتوانێ ببێتە رێبەر. لە لایەکی ترەوە، ئەگەر ئەو بەس لەباری تێئۆرییەوە فێر بێ، بەڵام هیچ ریسکێک بە گیان نەکڕێتەوە و بە تاقیکردنەوە و هەڵە ئەزموون بە دەست نەهێنێ، دیسانیش سەر ناکەوێ. بۆ رێبەربوون دەبێ هەر دووی ئەمانه و لەگەڵ رادەیەکیش بەهرە هەبێ. رادەی بەهرە لە دەست ئێوەدا نیە بەڵام ئەوەی چۆن لەو بەهرەیە کەڵک وەرگرن لە دەست ئێوەدایە. 
ئەم هاوکێشەیە لە خوێندکارانی وەرزشوانیش کە لە کێبەرکێکانی زنکۆدا مەقامیان به دەست هێناوە و دەیانهەوێ ببنه وەرزشوانی پرۆفێشناڵ دەبیندرێ. ئەوان هەموویان خاوەن بەهرەن. ئەو شتەی یارمەتی ئەم وەرزشوانه خوێندکارانە دەدا تا پرۆفێشناڵ ببنەوە گەشەی ئاگایانه و ئەزموونه. ئەو وەرزشوانانەی بەس پشت دەبستن به ئەزموونی خوێندکاری خۆیان زۆربەیان سەر ناکەون و ئەو کەسانەش لە باری زەینی و جەستەیی خۆیان ئامادە دەکەن بەڵام ئەزموونی کایه و کێبەرکێیان نیە زۆر جار شکست دەخۆن. بۆ سەرکەوتن هەر دووی ئەمانه پێویستە. 
ئەگەر ئێوە بەهرەی سروشتی رێبەرایەتیکردنتان هەبێ، بە ئەگەری زۆر خولیای پێشکەوتن لە ئێوەدا هەیە. ئێوە ئەوینداری دروست‌کردنن. سیستەمی هزریی ئێوە ئاوەها داڕێژراوە. کەوابوو بە پێی ئەو دەجووڵێنەوە. ئەگەر بەهرەی رێبەرایەتیکردن هێنده لە ئێوەدا لە سەرێ نیە، نائۆمێد مەبن. ئەگەر ببنه قوتابیی زەحمەتکێشی مەکتەبی رێبەرایەتی ئەوا تا رادەیەکی زۆر دەتوانن ئەم کەمایەسییە قەرەبوو کەنەوە. لە هەر حاڵدا، لە بیرتان بێ که بە سەرکەوتن لە هەر ئاستێکدا دەتوانن بە سەرکەوتن لە ئاستەکانی سەرتردا هیوادار بن. کەوا بوو زۆر هەوڵ بدەن تا لە ئاستێک که ئێستا تێیدا هەن سەر کەون. ئەم سەرکەوتنه ئێوە بۆ داهاتوو ئامادە دەکات.
 
8.نەچوونەسەرێ بۆ ئاستەکانی سەرتر دەبێته هۆی سنوورداربوونی ئێوە و ژێردەستەکانتان
یاسای سەرپۆش لە کتێبی 21 یاسای رەدنەکراوەی رێبەرایەتیدا دەڵێ: "توانستی رێبەرایەتیکردن دیاریکەری ئاستی کاریگەرێتی تاکە." بە کورتی، کاریگەریی ئێوە لە ئەنجامدانی کارەکان و توانایی ئێوە لە بەرەوپێشبردنی کارەکان لە رێگەی دیترانەوە هەمیشە بەستراوەتەوە به توانستی رێبەرایەتیکردنی ئێوە. ئەگەر نمرەی رێبەرایەتی ئێوە 4 لە 10 بێ، کاریگەرێتی ئێوە هیچکات لە 4 بەرەو سەر ناڕوات. لەگەڵ ئەوەشدا، یاسای رێزدانان دەڵێ: "تاکەکان به شێوەی سروشتی پێڕەوی لە رێبەرێک دەکەن که بەهیزتر لە خۆیان بێ." ماناکەی ئەوەیە که ئەگەر ئێوە لە رێزەی 4دا بمێننەوە، هیچکات ناتوانن رێبەرانێک سەرتر لە رێزەی 3 راکێشن و رایانگرن!
یەکێک لە بەرپرسێتیەکانی رێبەرایەتیکردن ئەوەیە که ئێمه تا بەرەو پێش دەڕۆین، پێڕەوانی ئێمەش بەرەو پێش دەڕۆن.  کاتێک ئێمە پتانسیەلەکانی خۆمان دەردەخەین، بە هۆی کەشێک که پێک دێ، پێڕەوانی ئێمەش پتانسیەلەکانی خۆیان کەشف دەکەن. کاتێک رێبەر لە بەرەوسەرچوون دەست هەڵدەگرێ، دەبێ وەڵامی دوو پرسیار بداتەوە: "ئایا ئەوان دەتوانن سەرکەون؟" و "ئایا سەردەکەون؟". هەندێک ناتوانن سەر کەون؛ ئەوانە گەیشتوونەتە ئەوپەڕی پتانسیەلی خۆیان. هەندێکی تر سەر ناکەون. لێرەدا کێشە پتانسیەل نیە، بەڵکوو پرسی سەرەکی جۆری هەڵبژاردن و شێوەی روانینە. ئەگەر تاکەکان حەز بە سەرکەوتن بکەن و روانینی خۆیان بگۆڕن، تەنیا میچی ئاسمان دەتوانێ رێگری بکا لە سەرکەوتنیان. 
￼[image: Rectangle 5 یەکێک لە بەرپرسێتییەکانی رێبەرایەتیکردن ئەوەیە که ئێمه تا بەرەو پێش دەڕۆین، پێڕەوانی ئێمەش بەرەو پێش دەڕۆن.  کاتێک ئێمە پتانسیەلەکانی خۆمان دەردەخەین، بە هۆی کەشێک که پێک دێ، پێڕەوانی ئێمەش پتانسیەلەکانی خۆیان کەشف دەکەن.]
 
 
توانستی ئەمڕۆی ئێوە لە رێبەرایەتیکردندا هەرچییەک کە هەیە با ببێ. ئێوە ناتوانن رابردوو بگۆڕن. بەڵام دەتوانن داهاتوو بگۆڕن. لە ئەمڕۆوە جێبەجێکردنی کار لە دەست ئێوەدایە. ئەگەر فێر بن کە لە ئاستەکانی رێبەرایتی بچنه سەرێ، توانستی ئێوە لە رێبەرایەتیکردندا باشتر دەبێ و ئەمەش لە سەر پتانسییەلی گشتیی ئێوە لە رێبەرایەتیکردن کاریگەریی ئەرێنی دادەنێ. لەگەڵ ئەوەشدا، ئەگەر سەرکەوتن هەڵنابژێرن، باشتر وایه به دۆخی هەنووکەیی خۆتان خوو بگرن، لەبەر ئەوەی بڕیار نیە بارودۆخەکە باشتر بێ.
 
9.کاتێک پلە و پایه یا رێکخراوەی خۆتان دەگۆڕن، به دەگمەن دەتوانن لە ئاستی ئێستای رێبەرایەتیدا بمێننەوە
کاتێک رێبەر پیشەکەی دەگۆڕێ و رێبەرایەتی گرووپێکی تازە وەئەستۆ دەگرێ، چی روو دەدا؟ ئەگەر پێتان وایه هەر لەم ئاستەی رێبەرایەتی که تێیدا بووە دەمێنێتەوە لە هەڵەدان. هەر جارێک که رێبەرایەتی گرووپێکی نوێ وەئەستۆ دەگرن، دەبێ ئاستەکان لە سەرەتاوە بپێونەوە. کاتێک که هێشتا لەگەڵ گرووپی نوێ کارتان نەکردووە، ئەوان چۆن ئێوە وەک رێبەری ئاستی 4 بناسن؟ ئێوە دەبێ بگەنە ئەم ئاستە. ئاستی 3 و 2ش هەر بەم شێوەیەن. ئێوە دەبێ دیسان لە ئاستی یەکەوە دەست پێ‌بکەنەوە. بەم حاڵەوە، هەواڵی خۆش ئەوەیە که ئەگەر لەگەڵ گرووپێکی تر بە ئاستی 4 گەیشتبێتن، ئێستا دەزانن که چۆن دیسان بەو ئاستە بگەنەوە. چون پێشتر جارێک ئەم رێیەتان پێواوە، دەتوانن خێراتر لە جاری پێشوو بیپێونەوە. 
هەر جارێک که رێبەرایەتی گرووپێکی نوێ وەئەستۆ دەگرن، ئەزموون و شارەزاییتان لە ئاستەکانی رێبەرایەتیدا زێدەتر دەبێ. کاتێک به رادەی پێویست ئەم کارە بکەن، ئیتر نیگەرانی ئەوە نابن کە لەگەڵ گرووپێکی نوێ دیسان بگەڕێنەوە ئاستی یەکەم. بۆ وێنە من بە ماوەی بیست و پێنج ساڵ لە رێکخاوەگەلی ئایینی رۆڵی رێبەرم لە ئەستۆ بوو. ئەو کاتە من لە چوار رێکخراوەی جیاواز کارم دەکرد و لە هەر رێکخراوەیەکدا ناچار بووم ئاستەکان یەک یەک بۆ سەرێ بپێوم. به خۆشحاڵییەوە لە بواری مەزهەبیدا توانیم خۆم بگەیێنمە ئاستی 4، تەنانەت زۆربەی ئەو کەسانەش کە لە دەرەوی ئەو رێکخراوە تایبەتانه بوون منیان وەک رێبەرێکی ئاستی 4 قەبووڵ بوو. بەم حاڵەوە، کاتێک لە بواری بازرگانی وانەکوتنەوەی رێبەرایەتیم دەست پێکرد، بارودۆخ به گشتی گۆڕا. من گەڕامەوە ئاستی 1. ئیزنم نەدا ئەم گەڕانەوەیە ببێته هۆی ترس و بێهیوایی من. من دەمهەویست خۆم بسەلمێنم و دیسان ئاستەکان لە خوارەوە بۆ سەرێ بپێوم. ئەمڕۆ، یانی پازدە ساڵ دواتر، من به پێکهێنانی پێوەندیگەلی جۆراوجۆر، بردنەسەرێی راندمان و بەهرەدەری و پەروەردەکردنی رێبەرانی نوێ جێگە و پێگەیەکی باشم به دەست هێناوە.
رێبەری پلەخواز خوازیاری دەسپێکی دوبارە نیە. چون لە روانگەی ئەوەوە رێبەرایەتیکردن ئامانجه نەک رەوگە – ناوی رێبەراتی دەبینێ نەک کردەی رێبەرایەتی- هەر لەبەر ئەوە ئەو دەیهەوێ به دۆخی ئێستایەوە بنووسێ. هیوای ئەوەیە ئەم پلە و پایەیە لە دەست نەدا. بەڵام رێبەرانی گەورە حەز دەکەن ئاستەکانی رێبەرایەتی لە سەرڕاوە بپێون، لەبەر ئەوەی ئەوان دەزانن سروشتی رێبەرایەتی ئەوەیە کە چەندین و چەند جار لە سفرەوە دەست پێ‌بکەنەوە. 
 
10.ئێوە ناتوانن ئاستەکان بەتەنیایی بپێون
یەکێک لە رستە دڵخوازەکانی من ئەمەیە: "ئەگەر پێت وایه رێبەری گرووپێکی بەڵام لە پشت سەرت کەسی لێ نیە، ئەوە خەریکی بەتەنیا پیاسە دەکەی." ئەم قسە قووڵە سروشتی راستەقینەی رێبەرایەتی نیشان دەدا و گرینگترین خاڵ سەبارەت بە 5 ئاستی رێبەرایەتی بە روونی بەیان دەکا. بۆ ئەوەی ببنە رێبەرێکی سەرکەوتوو، دەبێ یارمەتی دیتران بدەن لە پشت ئێوەوە ئاستەکان به دوای یەکدا بپێون. ئەگەر کەس لە پشت ئێوەوە نیە، یانی ئێوە راوەستاون. ئەگەر کەسانێک که به دوای ئێوەدا تا ئاستەکانی سەرێ دێن خۆیان نابنه رێبەر، یانی ئێوە نەگەیشتوونەتە ئاستی 4 و ئەگەر کەسانێک که لە ژێر رێبەرایەتی ئێوەدان نەگەیشتوونەتە ئاستی 4 و رێبەری نوێ پەروەردە ناکەن، ئەوا ئێوە ناگەنە ئاستی پێنج. تەواوی پرۆسەی رێبەرایەتی پێوەندی هەیە به دیتران و یارمەتیدانیان بۆ گەشەکردن. به وتەی رێبەری کوئاکێرەکان9، سی دابلیو پێری، " رێبەرایەتیکردن واته پەژراندنی تاکەکان لەو پێگەیەی تێیدا هەن و بردنی ئەوان بۆ پێگەیەکی تر." تەواوی باسی 5 ئاستی رێبەرایەتی ئەمەیە!
❖کاتی ئەوەیە بڕۆینە ئاستی دواتر
دڵنیام که ئێستا لە پێشەکییەکانی 5 ئاستی رێبەرایەتی و مێکانیزمەکانی تێگەیشتوون. بەڵام مەزندەی ئەوە دەکەم ئێستا خەریکن دەپرسن من لە چاو دەوروبەرییەکانم لە چ ئاستێکدام؟ ئەم قسەیەی من لەم رووەوەیە هەر کاتێک که وانەی 5 ئاستی رێبەرایەتی دەڵێمەوە ئامادەبووان ئەم پرسیارەم لێ دەکەن. 
یارمەتیتان دەدەم تا وەڵامی ئەم پرسیارە بدۆزنەوە، بەڵام ئیزنم بدەن بڵێم که بە فێربوونی 5 ئاستی رێبەرایەتی و زانیاری لەمەڕ ئاستی رێبەرایەتی خۆتان لە پێوەندیی لەگەڵ کەسانی تر تێدەگەن که چۆن ئەوان رێبەرایەتی بکەن. رێبەری باش هەمووان بە یەک شێوە رێبەرایەتی ناکا. بۆ؟ لەبەر ئەوەی تاکەکان لەگەڵ یەک جیاوازییان هەیە و ئێوە لە پێوەندیی لەگەڵ کەسانی جیاواز، لە ئاستێکی تایبەتی رێبەرایەتیدا نین. رێبەرانی شوێندانەر بە پێی ئەم خاڵانەی خوارەوە لەگەڵ پێڕەوانی خۆیان هەڵسوکەوت دەکەن:
	لە پێوەندیی لەگەڵ هەر تاکێک لە چ ئاستێکدان

	لە روانگەی ئەم کەسە یان پێڕەو، رێبەر لە چ ئاستێکدایە و 

	پێڕەوان کە له چ ئاستێکی رێبەرایەتیدان

 
کاتی لێکدانەوەی چۆنێتی رێبەرایەتی خۆمان و هەوڵدان بۆ باشتر کردنی، ئەم سێ فاکتەرەی سەرەوە یەکلاکەرەوەن.
لە سەر ئەو باوەڕەم هەموو مرۆڤەکان ئەم توانستەیان هەیە که چۆنێتی رێبەرایەتیکردنی خۆیان باشتر کەن. رێبەربوون ئەمڕۆ پرسێکی ئاڵۆز و شاراوە نیە. بە مەشق و هەوڵی بەردەوام دەتوانین پێی بگەین. هەر وەها، هەمووان ئەم پتانسیەلەیان هەیە که به ئاستەکانی سەرێی رێبەرایەتی بگەن. 
پتانسیەلی ئێوە چەندەیە؟ ئایا دەفرایەتی و خولیای گەیشتن به ئاستی 4،3 یان 5ی رێبەرایەتیتان هەیە؟ تەنیا رێیەک بۆ دیاریکردنی ئەمە هەیە. چالێنجی رێبەرایەتیکردن قەبووڵ کەن، ئەوپەڕی هەوڵی خۆتان بدەن و خۆتان نوقمی رێبەرایەتی بکەن. ئەگەر ئامادەن بڕۆنە مەیدانەوە، هیچ کات پەشیمان نابنەوە، لەبەر ئەوەی هیچ رێگەیەکی تر جگە لە بردنەسەرێی توانستی رێبەرایەتی خۆت بوونی نیە که بتوانێ کاریگەرێتی تۆ لە سەر جیهان زێدەتر بکا و بایەخ بدا به ژیانی دیتران.
لە سەر ئەو باوەڕەم ئەم کتێبە، به رێنوێنییەکانی خۆی بۆ هەر ئاستێک، بۆ پێوانی رەوگەی رێبەرایەتی و چوونەسەرێ لە ئاستەکانی رێبەرایەتی یارمەتیتان دەدا. کەوابوو باش بیخوێننەوە، باش مەشق بکەن و به قەولی هاوڕێکەم زیگ زیگلار: " وادەی ئێمە لەو سەرە."  
 
 
 
 
 
 
 
 
 
 
 
 
 
 
 
 
لێکدانەوەی چۆنێتی رێبەرایەتی
 
چۆن دەتوانن ئاستی ئێستای رێبەرایەتیی خۆتان دیاری بکەن
ئەم پرسیارنامەیە چوار پاژ لە خۆ دەگرێ که بە یارمەتی ئەمە دەتوانن پێگەی ئێستای خۆتان لە رەوگەی 5 ئاستی رێبەرایەتیدا دیاری بکەن. داواتان لێ دەکەم جارێ مەڕۆنه بەشەکانی تری ئەم کتێبە و دەسبەجێ بە دانانی کاتی پێویست ئاستی ئێستای خۆتان هەڵسەنگێنن. پڕکردنەوەی پاژەکانی 1 و 2 کاتێکی زۆرتان لێ ناگرێ. پاژی 3 لەوانەیە کەمێک زیاتر بێ، چون کەسانی دیکەش لە خۆ دەگرێ، بەڵام ئەم بەشەش پڕ کەنەوە. مەبەستی سەرەکیی ئەم لێکدانەوەیە ئەوەیە ئاخۆ غەریزەکان و روانینتان بۆ خۆتان لە پاژی 2دا دروستە یان نا. پاژی 4 به ئێوە دەڵێ که بە گشتی لە پێوەندیی لەگەڵ تیمەکەتان لە چ پێگەیەکدان. ئەم پاژە دەبێ پاش پڕکردنەوەی پاژەکانی 1 و 2 و 3 پڕ کرێتەوە.
ئەگەر ئەم کارە بنەڕەتییە ئەنجام دەن بە ناسینێکی باشتر که لە خۆتان و دەوروبەرییەکانتان به دەستتان هێناوە، کاتی خوێندنەوەی بەشەکانی تری ئەم کتێبە دەتوانن رەوگەی رێبەرایەتی خۆتان باشتر و پتەوتر بپێون.
 
❖پاژی 1: تایبەتمەندییەکانی ئاستی رێبەرایەتی
ئەم پاژە سەرەتا دەپەرژێتە سەر شتە گشتییەکانی رێبەرایەتی. تکایه دە رستەی خوارەوە بخوێننەوە. لە لای هەر رستەیەک کە پێتان وایه سەبارەت بە ئێوە راسته نیشانەیەکی پەسندکردن دانێن. وەڵامەکان بە پێی یەکەمین پەرچەکردارێک که هەر رستەیەک لە ئێوەدا دروستی دەکا بدەنەوە. تکایه لە هیچ پرسیارێک بێ وەڵام تێمەپەڕن و تکایە مەگەڕێنەوە که وەڵامەکانی خۆتان بگۆڕن.
 
ئاستی 1:
oپێویست نیە ئەو کەسانەی کە کارم بۆ دەکەن وەبیریان بێنمەوە که من رێبەرم.
oسەبارەت به ئەو کەسانەی که کارم بۆ دەکەن نەک هەر سەرنج دەدەمه کردەوە و رۆڵی ئەوان، بەڵکوو سەرنج دەدەمه سەر خودی ئەو کەسەش.
oزۆربەی رۆژەکان چاوەڕێم که بچمه سەر کار.
oدەزانم ئەو پلە و پایەیەی به من دراوە دەرفەتێکه بۆ فێربوون، نەک سەندەڵییەک بۆ راگرتن.
oئەو کەسانەی کارم بۆ دەکەن ئامادەن پتر لەو ئەرکانەی پێیان سپێردراوە کار بکەن.
oدەزانم پێڕاگەیشتن بە گیروگرفتی ژێردەستەکانم بەشێکه لە رێبەرایەتیکردن و قەبووڵی دەکەم که ئەوەش بەشێک لە کاری منە.
oمن ئەو حەزەم هەیە که زانستی خۆم لە بواری رێبەرایەتیدا بەرمه سەرێ و ببمه رێبەرێکی باشتر.
oلە روانگەی منەوە مرۆڤ دەبێ شوغڵەکەی وەک کارێک چاو لێ بکا کە دەبێ ئەنجام درێ. من سەرنجێکی زۆر نادەمه رەوگەی شوغڵی و گەیشتن به پلە و پایەی جۆراوجۆر لەو رێگەیەدا.  
oیەکێک لە ئامانجه سەرەکییەکانی من یارمەتیدانی کەسانێکە که کارم بۆ دەکەن.
oلە روانگەی زۆربەی کەسەکانەوە کارکردن لەگەڵ من راحەتە.
ئەگەر هەشت یان پتر لە هەشت رستەی سەرێتان تیک لێداوە، کەوابوو دەتوانن بڵێن که ئێوە بە ئەگەری زۆر خۆتان وەک رێبەری پلە 1 جێ کردووەتەوە و جووڵەی خۆتان بەرەو ئاستەکانی سەرتر دەست پێکردووە. بڕۆنه بەشی دواتری ئەم پرسیارانه. بەڵام ئەگەر کەمتر لە هەشت رستەتان تیک لێداوە، لەوانەیە هێشتا لە ئاستی 1دا شارەزا نەبوون. ئێوە دەبێ کاری خۆتان هەر لەم ئاستەدا دەست پێ‌بکەن. بۆ؟ لەبەر ئەوەی هێشتا کۆمەڵێک خاڵ هەیە لەم ئاستەدا که ئێوە رەچاوی ناکەن.
 
 
ئاستی 2:
oتاکەکان به دەر لە بواری کاری و بەرپرسێتیی من رێز دادەنێن بۆ تێبێنییەکانم و بەردەوام راوێژم لێ وەردەگرن. 
oمن خاڵە بەهێز و لاوازەکانی خۆم دەزانم و به دەگمەن لە کارمدا غافڵگیر دەبم.
oمن بەڕاستی زۆربەی خەڵکم خۆش دەوێ و دەمهەوێ یارمەتییان بدەم.
oمن لە کاردا زۆر پێداگرم و لە هەلسوکەوت لەگەڵ کەسانێک که کارم بۆ دەکەن لەسەرەخۆم.
oکاتێک قسەیەک به ئەندامانی تیمەکەم دەڵێم، ئەوان هەمیشه دەزانن چون من جێی باوەڕم دەتوانن لە سەر قسەی من حیساب بکەن.
oمن لەگەڵ تەواوی ئەوانەی کارم بۆ دەکەن پێوەندییەکی پتەوم ساز کردووە.
oکەسانێک که کارم لەگەڵ دەکەن تەقریبەن هەمیشە من بە کەسێکی راوێژخۆش و لەبەر دڵان دەزانن.
oکاتێک پێویست بێ بۆ چاککردنی هەڵەکان و پێڕاگەیشتن به گرفتەکان لەگەڵ ئەندامانی تیمەکەم بێ پێچ و پەنا قسە دەکەم. لە زووترین کاتدا ئەم کارە دەکەم و ناهێڵم کات لە دەست بچێ. 
oلە سەر ئەو باوەڕم کە کارمەندەکان تەنیا حەقدەستی گونجاو لەگەڵ کارەکەیان ناوێ؛ چاوەڕوانیی زۆرتریان لە من هەیە. ئەم چاوەڕوانیانە زیاتر لە جۆری دڵگەرمی‌دانه که من لێیان درێغ ناکەم. 
oمن لەگەڵ هەر کەسێک که کارم بۆ دەکا پێوەندییەکی پتەوم ساز کردووە.
ئەگەر هەشت یان زیاتر لە هەشت رستەی سەرێتان تیک لێداوە، بڕۆنە بەشی دواتر، ئەگینا رەنگه باشتر بێ باقیی پاژی 1ی ئەم پرسیارانە دانێن بۆ دوایی، لەبەر ئەوەی وەڵامەکانی ئێوە نیشان دەدەن که هێشتا لە ئاستی 2دا شارەزا نەبوون و هێشتا وەک رێبەرێکی ئاستی 2 بیر ناکەنەوە. ئەگەر بڕیارتان داوە که پاژی 1 هەر ئێستا تەواو کەن، تکایه سەرنج بدەن که تەنانەت ئەگەر هەشت یان زیاتر لە هەشت رستە لە بەشەکانی تر تیک لێدەن، ئاستی رێبەرایەتی ئێوە قەرار نیە بڕواتە سەرتر، لەبەر ئەوەی هێشتا ئاستی 2تان تەواو نەکردووە. ئەم شتە سەبارەت به تەواوی بەشەکان لە پاژەکانی تریشدا راستە. 
 
ئاستی 3:
oمن لە سەر کار به هەوڵ و پێداگریم ئامانجەکانی رێکخراوە مسۆگەڕ دەکەم. 
oکەسە لێهاتووەکان هەمیشە دەیانهەوێ لەگەڵ من و تیمەکەم کار بکەن.
oتاکەکان منیان وەک کارناس و شارەزای بواری کاریم قەبووڵه و به شوێن ئەوەدان شتم لێ فێر بن.
oتەنانەت ئەو کاتانەش باڵادەستەکانم ئامانجم بۆ دیاری ناکەن، من بەردەوام ئامانجی گەورەتر بۆ خۆم دادەنێم و پێیان دەگەم.  
oکردەوەی من لە سەر کار زۆربەی جارەکان تیم دەباته ئاستێکی بانتر.
oلە هەر کارێکدا ئەوپەڕی هەوڵی خۆم دەدەم.
oمن گرفتێکم نیه لەگەڵ ئەوەی که دیتران ئاگایان لە کاری منە و دەمکەنە سەرمەشقی خۆیان.
oبه من دەڵێن چارەسەرکەری گرفتەکان. من زۆربەی کات کاره دژوارەکان بە ئەنجام دەگەیێنم. 
oکاری من هەموو رۆژێک رەوتێکی بەردەوام دەپێوێ.
oمن بۆخۆم تەکووزی و سیستمێکم هەیە که دەبێته هۆی ئەوەی کاردانەوەی زۆر باشم هەبێ. 
ئەگەر هەشت یان زیاتر لە هەشت رستەی سەرێتان تیک لێداوە، بڕۆنه بەشی دواتر. ئەگینا، وەڵامەکانی ئێوە نیشاندەری ئەوەن که هێشتا لە ئاستی 3دا شارەزا نەبوون و وەک رێبەرێکی ئاستی 3 بیر ناکەنەوە. 
 
ئاستی 4:
oمن لە درێژەی پلانێکی رێک و پێک و بەردەوام هەموو ئەندامانی تیمەکەم فێر دەکەم و یارمەتییان دەدەم که گەشە بکەن.
oکاتێک ماوەی کارەکان نزیک و دۆخەکە ئۆرژانسی دەبێتەوە، ئێمە هیچکات کۆبوونەوەکانی فێرکاریی خۆمان پەک ناخەینەوە.
oمن بەردەوام ریسک دەکەم و بە ئەندامانی تیمەکەم بەرپرسێتی و دەسەڵاتگەلێک سەرووی تواناییەکانی ئێستایان دەدەم.
oمن هەموو مانگێک کاتێکی تایبەت بۆ فێرکاری و پەروەردەکردنی رێبەرانی داهاتوودار تەرخان دەکەم.
oمن بە باشی لەگەڵ خاڵە بەهێز و لاوازەکانی ئەو کەسانەی رێبەرایەتییان دەکەم ئاشنام.
oمێتۆدی من لە فێرکاری و پەروەردەکردنی ژێردەستەکانم لە پێوەندیی لەگەڵ تایبەتمەندییە تاکەکەسییەکانی هەر کامێکیان جیاوازی هەیە.
oمن ستراتژیکترین و گرینگترین کاتەکانی فێرکاری بۆ ئەو کەسانە تەرخان دەکەم که زۆرترین دەفرایەتی، بەهرە و پتانسیەلیان هەیە. 
oمن بەردەوام تاکەکانم لە پلە و پایە جیاوازەکاندا جێگۆڕکێ کردووە تا بزانن گونجاوترین پلە و پایە بۆ ئەوان کامەیە. 
oمن سەرەڕای کۆڕی لێکدانەوەی کردەوە، بەردەوام فیدبەک دەدەمەوە بە تاکەکانم.
oلە روانگەی دیترانەوە، تیم یا یەکەی من پەروەردەکراوترین(یان یەکێک لە باشترین پەروەردەکراوەکانە) لە رێکخراوەدا.
ئەگەر هەشت یان زیاتر لە هەشت رستەی سەرێتان تیک لێداوە، کەوایه بڕونه بەشی دواتر. جگە لەوە وەڵامەکانی ئێوە نیشاندەری ئەوەن که هێشتا لە ئاستی 4دا شارەزا نەبوون و وەک رێبەرێکی ئاستی 4 بیر ناکەنەوە.
 
ئاستی 5:
oدەتوانم نێوی چەند کەس بێنم که هانم داون راستییە سەختەکانم پێ بڵێن و ئەوان بەردەوام ئەم کارەیان ئەنجام داوە. 
oمن لە کەریگەرێتی خۆم بۆ قەبڵاندنی بایەخەکان به رێکخراوە کەڵک وەردەگرم
oرێچکەی رێکخراوەکەم، خۆم و تیمێک که منیش ئەندامێکم تێیدا دیاری دەکەین.
oمن رێبەرانێکی زۆرم پەروەردە کردووە و ئەوانیش رێبەرانێکی زۆریان پەروەردە کردووە.
oمن لە پێوەندی و هاوڕێیەتی لەگەڵ بازنەیەکی بچووک لە رێبەرانێک که لەگەڵ ئەوان رەوگەی رێبەرایەتی دەپێوم چێژ دەبەم.
oمن هێشتاش لە لوتکەی کایەدام و کاریگەریی ئەرێنیی من هەر وا بەهێز و زۆرە. 
oمن دەتوانم لانیکەم کەسێک بناسێنم که ئەو ئامادەییەی هەیە لە ئەگەری دەس لە کار کێشانەوەی من لە پلە و پایەی ئێستام، جێی من بگرێتەوە. 
oمن لە دەرەوەی رێکخراوەکەم کاریگەریم زۆرە.
oکەسانێک که لە دەرەوەی بازنەی پسپۆڕیی کاریی منن لە من سەبارەت به کاروباری رێبەرایەتی راوێژ وەردەگرن.
oمن لە دەسرۆیشتوویی و کاریگەریم سەرووی پاڵنەرە رێکخراوەیی و تاکەکەسییەکانم کەڵک وەردەگرم.
لێزانی ئێوە لە رێبەرایەتیکردندا بە رادەی نزمترین ئاستێکه که تێیدا شارەزا بوون. کە وا بوو دەمهەوێ وەبیرتان بێنمەوە کە تەنانەت ئەگەر لە یەکێک لە ئاستەکانی سەرێدا نمرەیەکی باڵاتان به دەست هێناوە، بەڵام لە ئاستی خوارتردا نمرەیەکی کەمتان وەرگرتبێ، ئاستی رێبەرایەتی ئێوە بە رادەی ئەو ئاستە نزمترەیە. ئێوە دەبێ لە کاتی کارکردن لەگەڵ تاکەکانتان زیاتر سەرنج بدەنە ئەم ئاستە نزمه تا بتوانن توانستەکانی رێبەرایەتی خۆتان بەرنه سەرێ. 
 
❖پاژی 2: هەڵسەنگاندنی ئەندامان لە رێبەر – روانگەی رێبەر
بە لەبەرچاوگرتنی کەسانێک که راستەوخۆ لە ژێر چاوەدێری ئێوەدان (گوزارشی راستەوخۆ به ئێوە دەدەن)، وەڵامی پرسیارەکانی خوارەوە به ئەرێ یا نا بدەنەوە. (حەتمەن بەر لە رۆیشتن بۆ پاژی 3، پاژی 2 تەواو کەن.)
هەڵسەنگاندنی ئەندامانی تیم لە رێبەر
ناوی ئەندام:...................................                                      رێکەوت:....................................
ئاستی1:
-ئەم کەسە ئێوەی وەک رێبەری خۆی قەبووڵە.        
-ئەم کەسە دانی پێدا دەنێ که ئێوە گونجاون بۆ پلە و پایەی رێبەرایەتی خۆتان.
-ئەم کەسه دانی پێدا دەنێ که ئێوە ئەم پلە و پایەیە به دەرفەتێک دەزانن بۆ چوونەسەرێ لە ئاستەکانی رێبەرایەتی، نەک ئامرازێک بۆ بەدەستهێنانی بەرژەوەندییە تاکەکەسییەکان.
 
ئاستی 2:
-ئێوە زانیاریتان سەبارەت به ژیانی بنەماڵەیی و تاکەکەسیی ئەو کەسە لە دەرەوەی شوێنی کار هەیە.
-ئێوە لە خاڵە بەهێز و لاوازەکانی ئەو کەسە ئاگادارن.
-ئێوە هیواکان و خولیاکانی ئەو کەسە دەزانن.
-ئێوە بەڵینتان داوە که یارمەتی ئەو کەسە بدەن تا لە کارەکەیدا سەر کەوێ.
-ئێوە متمانەتان بەم کەسە هەیە و ئەویش متمانەی بە ئێوە هەیە.
 
ئاستی 3:
-ئەم کەسە رێز دەگرێ له توانست و تایبەتمەندییەکانی ئێوە. 
-ئەم کەسە داوای رێنوێنی و راوێژ لە ئێوە دەکا.
-ئەم کەسە لە ژێر کاریگەریی ئێوەدا کارامەتر بووە.
-ئەم کەسە دانی پێدا دەنێ که تیم به هۆی ئێوە کارامەتر بووە.
-ئەم کەسە قەبووڵێتی که تیمی ئێوە بە ئاراستەی مسۆگەڕبوونی بەرجەوەن و ئامانجەکانی رێکخراوە چالاکی دەکا.
 
ئاستی 4:
-ئێوە راهێنانی تایبەتتان بە ئەم کەسە کردووە که بە یارمەتی ئەوان توانیوییەتی کاردانەوەیەکی باشتری هەبێ.
-ئێوە به چاوەدێری به سەر کاری ئەم کەسەدا و پێگەیاندنی ئەو یارمەتیتان داوە که ببێتە رێبەرێکی باشتر.
-ئەم کەسە ئێستا رێبەرایەتی چەند کەسی تری لە ئەستۆیە، لەبەر ئەوەی ئێوە پێشتر فێرکاری و دەرفەتی پێویستتان بۆ رێبەرایەتیکردن پێ‌داوە.
-ئەم کەسە بەردەوام وەفادارە بە ئێوە و پشتیوانی ئێوەیە و هەمیشە گریمانه دەخاتە سەر راستبێژی ئێوە.
 
ئاستی 5:
-ئەم کەسە نەک هەر دیتران رێبەرایەتی دەکا، بەلکو کەسانی ژێردەستی خۆشی فێری بنەما و شێوەکانی راهێنان و پەروەردەکردنی رێبەری کردووە. 
-ئەگەر بڕیار بێ ئێوە دەست لە کار بکێشنەوە، ئەم کەسە دەتوانێ ببێتە جێگری ئێوە و بە ئەگەریی زۆر لەم پێگەیەدا سەرکەوتووانە دەجووڵێتەوە. 
-ئەم کەسە لایەنگری هەمەلایەنەی ئێوەیە و لە لای رێبەرانی تر تاریف و ستایشتان دەکا، به شێوەیەک که ئەوان بە بێ ئەوەی ئێوەیان دیتبێ رێزێکی زۆرتان بۆ دادنێن. 
 
هەڵسەنگاندن
ئێوە دەتوانن لەم هەڵسەنگاندنه دوو شت فێر بن: یەکەم، دەتوانن بە پێی وەڵامەکانی خۆتان بزانن لە پێوەندیی لەگەڵ هەر کەسێک لە چ ئاستێکی رێبەرایەتیدان. ئەگەر لە بەشێکدا وەڵامەکانی "نا"ی ئێوە لە وەڵامەکانی "ئەرێ" زۆرترە، ئەوە لە پێوەندیی لەگەڵ ئەو کەسە هێشتا نەگەیشتوونەتە ئەو ئاستەی رێبەرایەتی. (لە راستیدا لە ئاستێک خوارتر لەوەدان.)
دووهەمین وانەیەک که دەتوانن فێری بن ئەوەیە که لە سەر چ شتگەلێک دەبێ کار بکەن. هەر وەلامێک نیشاندەری ئەوەیه که ئێوە دەبێ له سەر ئەو شتە تایبەتە کار بکەن. 
 
❖پاژی 3: هەڵسەنگاندنی رێبەرایەتی
روانگەی ئەندامانی تیم:
لە کەسانێک کە راستەوخۆ گۆزارشتان پێ دەدەن داوا بکەن که فۆڕمی هەڵسەنگاندنی ژێرەوەتان بۆ پڕ کەنەوە. ئەگەر کەسێک حەزی لێ بێ دەتوانێ به شێوەی نەناسراو فۆڕمەکە پڕ کاتەوە. هاوشێوەی ئەو پێوەرانەی که هەڵسەنگاندنی پاژی 2تان پێ لێک داوە، ئەم هەڵسەنگاندنەش لێک دەنەوە. 
ئەوەتان لە یاد بێ تەنانەت ئەگەر رێبەرێکی زۆر باشیش بن، لەوانەیە کارمەند یان خۆبەخشێک هەبێ که پێداگر بێ که ئێوە لە ئاستی 1ی رێبەرایەتیدا دانێ. ئێوە دەتوانن هەوڵ بدەن که قەناعەت به ئەو کەسە بێنن که بۆ رێبەری ئاستی 2، پاشان ئاستی 3 و هتد بن، بەڵام هیچ گەرەنتییەک نیە که ئەم کەسە ئیزن بدا ئێوە قانعی کەن. 
هەڵسەنگاندنی رێبەرایەتی
ناوی رێبەر:....................................                                     رێکەوت:..............................
تکایە رستەکانی ژێرەوە بخوێننەوە و به سەرنجدان به ناوی رێبەرێک که لە سەرەوە نوسراوە وەڵامی ئەرێ یا نا بدەنەوە. هیچ وەڵامێکی دروست یان هەڵە بوونی نیە. ئەم هەڵسەنگاندنه تەنیا بۆ لێکدانەوەی شێوەی پێوەندیی ئێوە لەگەڵ رێبەر داڕێژراوە. (ئەگەر حەز دەکەن دەتوانن ئەم فۆڕمە به شێوە نەناسراو پڕ کەنەوە.)
 
ئاستی1:
-ئێوە ئەم کەسەتان وەک رێبەر قەبووڵە.
-ئەم کەسە شایانی ئەو پلە و پایەیە که هەیەتی.
-ئەم کەسە لە پێگەی رێبەرایەتی وەک دەرفەتێک بۆ پێشکەوتن لە ئاستەکانی رێبەرایەتی کەڵک وەردەگرێ، نەک وەک ئامرازێک بۆ بەدەستهێنانی بەرژەوەندییە تاکەکەسییەکان.
 
ئاستی 2:
-ئەم رێبەرە گرینگایەتی دەدا به ژیانی بنەماڵەیی و تاکەکەسیی ئێوە لە دەروەی شوێنی کار و بەردەوام هەواڵی دۆخی تاکەکەسی و بنەماڵەیی ئێوە دەپرسێ. 
-ئەم رێبەرە لە خاڵە بەهێز و لاوازەکانی ئێوە ئاگادارە.
-ئەم رێبەرە لە ئاوات و خولیاکانی ئێوە ئاگاداره و رێزیان بۆ دادەنێ.
-ئەم رێبەرە بەڵێنی داوە تا یارمەتیتان بدا که ئێوە لە کارەکەتاندا سەر کەون.
-ئێوە متمانەتان بەم رێبەرە هەیە و ئەویش متمانەی به ئێوە هەیە.
 
ئاستی 3:
-ئێوە رێز دادەنێن بۆ توانست و تایبەتمەندییە پرۆفێشناڵەکانی ئەم رێبەرە.
-ئێوە باوەڕتان به پسپۆڕی و تێبینییەکانی ئەو هەیە.
-کارامەیی ئێوە بە هۆی کاریگەریی ئەم رێبەرە زۆرتر بووە.
-تیمی ئێوە به هۆی ئەم رێبەرە کارامەتر بووە.
-ئێوە و تیمەکەتان به ئاراستەی مسۆگەڕبوونی بەرجەوەن و ئامانجەکانی رێکخراوەکەتان چالاکی دەکەن.
ئاستی 4:
-کاردانەوەی ئێوە لە ژێر کاریگەریی راهێنانە تایبەتەکان کە لەم رێبەرەتان گرتووە باشتر بووە.
-ئەم رێبەرە به فێرکارییەکانی خۆی یارمەتی داون گەشە بکەن و لە ئێوە رێبەرێکی باشتری ساز کردووە.
-ئێوە ئێستا به هۆی ئەو دەرفەت و فێرکارییانەی ئەم رێبەرە پێی داون رێبەرایەتی چەند کەسی ترتان لە ئەستۆیە.
-ئێوه باوەڕتان بە تواناییەکانی ئەم رێبەرە هەیە و هەمیشە گریمانەتان لە سەر راستبێژی ئەوە. 
 
ئاستی 5:
-به هۆی فێرکاری و کاریگەرێتی ئەم رێبەرە، ئێوە سەرقاڵی فێرکاری و پەروەردەکردنی رێبەرانی دیکەن.
-به راهێنان و یارمەتییەکانی ئەم رێبەرە، ئێوە دەتوانن ببنه جێگری رێبەری خۆتان و به ئەگەری زۆر لە پێگەی ئەودا سەرکەوتووانه دەجووڵێنەوە.
-ئەم رێبەرە گۆڕانکاری له ژیانی ئێوەدا پێک هێناوە و ئێوە لایەنگری هەمەلایەنەی ئەون و لە لای رێبەرانی تر تاریف و ستایشی دەکەن.  
 
تکایە لە پاش پڕکردنەوەی ئەم فۆڕمە، بینێرن بۆ رێبەرێک که نێوی له سەرووی لاپەڕەکە هاتووە.  
 
 
 
❖پاژی 4: هەڵسەنگاندنی ئاستی ئێستای رێبەرایەتی

ئێستا دەتوانن به شێوەی ژێر بەرجەوەنێکی گشتی لە دۆخی رێبەرایەتی خۆتان به دەست بێنن:
1. لە ئەستوونی یەکەمدا بە ناوی پاژی 1، کۆی ئەو رستانەی که لە هەر بەشێک لە هەڵسەنگاندنەکان لەگەڵیان هاوڕا بوون (تیکتان لێ‌داون) بنووسن. 
2. لە ئەستوون دووهەم بە ناوی پاژی 2، کۆی ئەندامانی تیمەکەتان که بە پێی هەڵسەنگاندنی ئێوە لە هەر کام لە ئاستەکانی رێبەرایەتیدا لەگەڵ ئێوەن بنووسن.
3. لە ئەستوونی سێهەم بە ناوی پاژی 3، کۆی ئەو کەسانەی که بە پێی وەڵامەکانیان به رستەکانی فۆڕمی هەڵسەنگاندن، ئێوە لە ئاستی 1 تا 5 دادەنێن، بنووسن. 
4. ئێستا نمرەکانی هەر ریزێک لەگەڵ یەک کۆ ببەستن و لە ریزەکانی ئەستوونی چوارەمدا بیاننووسن. کام ئاستی رێبەرایەتی زۆرترین نمرەی بە دەست هێناوە؟ به ئەگەری زۆر، ئاستێک که زۆرترین نمرەی به دەست هێناوە، نیشاندەری ئاستی ئێستای ئێوەیە لە رێبەرایەتیدا لە پێوەندی لەگەڵ زۆربەی ئەندامانی تیمەکەتان. (بەو مانایە نیە که ئەم لێکدانەوەیه لە باری زانستییەوە جێی باوەڕە. ئەم مێتۆدە بەس ئامرازێکه بۆ باشترناسینی خۆتان.)
 
کاتی خوێندنەوەی لاپەڕەکانی دواتری ئەم کتێبە ئەم هەڵسەنگاندنەتان لەبیر بێ. بە یارمەتی بەشی رێنوێنی پێشکەوتن لە کۆتایی هەر بەشێک لەم کتێبەدا دەتوانن شارەزاییەکانی خۆتان لە بواری رێبەرایەتیدا بەرنە سەرێ و لەگەڵ ئەندامانی تیمەکەتان بە ئاستەکانی سەرتری رێبەرایەتیدا سەر کەون. 
 
       
 
                
 
 
 
 
 
 
 
 
 
 
 
 
 
 
 
ئاستی 1: پلە
____________________
جێیەکی باشە بۆ سەردان، 
بەڵام بۆ مانەوە گونجاو نیە
 
 
 
 
 
 
 
 
 
 
 
 
 
 
 
 
رێبەرایەتی بە پێی نەریت لە پلە و پایەوە دەست پێ‌دەکا. کەسێک دەچێتە ناو ئەرتەش و ئێستا پلەی سفرە. دواتر هەوڵ دەدا تا پلەکانی سەربازی یەک لە دوای یەک بپێوێ. کەسێک له پیشەیەکدا دەست به کار دەبێ. پیشەکان به شێوی ئاسایی ناوی جیاوازیان هەیە" کارگەر، فرۆشیار، پێشخزمەت، کارمەند، ژمێریار، بەڕێوەبەر. پلە خاڵی دەسپێکە لە رەوگەی رێبەرایەتیدا. پلە قاتی یەکەم و ژێرخانێکه که رێبەرایەتی لەسەر ئەو بنیات دەنرێ. بڕشتی راستەقینە دەبێ لە سەر بنەمای ئەم ژێرخانه پەرە بستێنێ. 
سەردەمێک تاکەکان جەختێکی زۆریان لە سەر پلە و پایە بۆ رێبەرایەتیکردن دەکرد. سەیر نیە که دەبینین لە سەردەمێکدا پلەی رێبەرایەتی دەبوو به میرات و لە باوکەوە بۆ کوڕ (جاری واش بۆ کچ)ی بنەماڵە بە میرات دەگەیشت. شازادە دەبوو به شا و بڕیارەکانی - باش و خراپ – دەبوون به یاسا. ئەم سەردەمە لە زۆربەی وڵاتە پێشکەوتووەکان به سەر چووە. بەڵێ، ئێستاش وڵاتانێک هەن که شا و شاژنیان هەیە، بەڵام تەنانەت لەو وڵاتانەش وەک ئینگلستان، پاشا یان شاژن به ئیزنی خەڵک دەسەڵاتداری دەکا و رێبەرانی راستەقینه لە راستیدا به دەستی خەڵک هەڵدەبژێردرێن. پلە دەرفەتێک دەدات به تاک، بەڵام لە راستیدا دەسەڵاتێکی کەم به بەرپرسەکەی دەبەخشێ. مەگیم لە پێکهاتەگەلێکدا که لارەملی لە فەرمانەکان تاوانێکی بەزەبری به دواوە هەبێ. 
وەئەستۆگرتنی پلە و پایەی رێبەرایەتی خۆی لە خۆیدا کێشەی نیە. کاتێک پلەی رێبەرایەتی دەدرێ به کەسێک، زۆرتر لە بەر ئەوەیە که باڵادەستەکەی ئەو بە کەسێکی بەبەهرە و خاوەن پتانسیەلی پێویست دەزانێ. لەم پلە و پایەیەشدا هەندێک ماف و تا رادەیەک دەسەڵات بە تاک دەدرێ تا دیتران رێبەرایەتی بکات. 
پلە و پایە خاڵێکی باشه بۆ دەسپێک. رێک وەک هەر ئاستێکی تری رێبەرایەتی، پلە و پایەش لایەنی باش و لاوازی هەیە. سەرەتا سەبارەت به لایەنە ئەرێنییەکانی ئەم ئاستە لە رێبەرایەتی قسە دەکەین. 
 
لایەنە ئەرێنییەکانی پلە
❖ئێوە بۆ جەرگەی رێبەرایەتی بانگهێشت کراون
هەر وەک لە هەر وەرزێکی ژیاندا لایەنی ئەرێنی و نەرێنی هەیە، لە هەر ئاستێکی رێبەرایەتیشدا هەر دوو لایەنی ئەرێنی و نەرێنی بوونیان هەیە. ئەگەر لە بواری رێبەرایەتیدا تازەکارن و پلە و پایەیەکتان پێ دراوە، لەبەر چەند هۆکار دەبێ خۆشحاڵ بن. من چوار هۆکارتان بۆ دەنووسم:
1.پلەی رێبەرایەتی زۆرتر بەو هۆکارە بە کەسێک دەدرێ که ئەو پتاسنیەلی رێبەرایەتیکردنی هەیە.
لە زۆربەی کاتەکان، تاک لەبەر ئەوە بەرپرسێتی پلەیەکی رێبەرایەتی وەئەستۆ دەگرێ، که یەکێک لە باڵادەستییەکان ئەو لەم پلە و پایەیەدا دادەنێ. رەنگە بەڵگەنەویست بێ، بەڵام وەرن بیر لە دەلالەتەکانی ئەم کارە بکەینەوە: ئەم کارە لەبەر ئەوەیە که کەسی باڵادەست لەسەر ئەو باوەڕەیە که رێبەری نوێ خاوەنی رادەیەک لە پتانسیەلی رێبەرایەتییە. هەواڵێکی خۆشه. کەوابوو ئەگەر ئێوە له بواری رێبەرایەتیدا تازەکارن و بانگهێشت کراون که رێبەرایەتی بەشێک وەئەستۆ بگرن، خۆشحاڵ بن که یەکێک لە باڵادەستییەکان متمانەی به توانستەکانی ئێوە هەیە.
من جاری یەکەم که لە پلەیەکی رێبەرایەتیدا داندرام لەبیرمە. راهێنەری تیمی بەسکێتباڵی قوتابخانەکەمان منی کردە کاپیتانی تیم. چ چرکەساتێکی ئێجگار خۆش بوو! کاتێک چاوەکانم دەبەستم، جوان وەبیرم دێتەوە که به بینینی ئەم متمانەیەی راهێنەر چ هەستێکم هەبوو. 
کاتێک راهێنەر ئەم هەواڵەی راگەیاند، بەرانبەر به یاریزانەکانی تر کوتی که من نموونه و سەرمەشقی روانینی ئەرێنی و تێکۆشەریم. بەڵام دوایه ئەو منی برده لایەکەوە و بۆی شرۆڤەی کردم که سەرناوی کاپیتانی تەنیا سەکۆیەکە که من بتوانم توانستەکانی رێبەرایەتیم نیشان دەم. ئەم سەرناوە گەرەنتی ئەوە ناکا که یاریزانەکان حەتمەن پێڕەویم لێ دەکەن. ئەو کوتی بەرپرسێتی من ئەوەیە که هاودەنگی یاریزانەکانم راکێشم. 
باشترین رێبەران تاکەکان نەک لەبەر سیاسەتی کاری، گەورەیی، جێ‌باوەڕی یا بێ‌کێشەبوونی تاک، بەڵکوو بە پێی پتانسیەلی ئەوان لە بواری رێبەرایتی لە پلەی رێبەرایەتیدا دایاندەنێن. 
￼[image: Rectangle 15 باشترین رێبەران تاکەکان نەک لەبەر سیاسەتی کاری، گەورەیی، جێ‌باوەڕی یا بێ‌کێشەبوونی تاک، بەڵکوو بە پێی پتانسیەلی ئەوان لە بواری رێبەرایتی لە پلەی رێبەرایەتیدا دایاندەنێن.
]
 
 
 
جان وودێن، راهێنەری ئەفسانەیی تیمی بەسکێتباڵی زانکۆی لۆس‌ئانجلێس کە رێبەرێکی ئەوپەڕئاساییش بوو، رۆژێک به منی کوت که تا چەند کایەی یەکەمی وەرز کاپیتان بۆ تیمەکەی دیاری ناکا. ئەو رادوەستا و دیهەویست بزانێ کام یاریزان دەسپێشخەر دەبێ و لێهاتوویی ئەم شانازییە لە خۆی نیشان دەدا. زۆرجار لێی دەگێڕنەوە که به تیمەکەی دەکوت: "به من مەڵێن دەتانهەوێ چ کارێک بکەن، نیشانم بدەن دەتانهەوێ چ کارێک بکەن!"
ئەگەر بەم زووانه ئێوەیان بۆ پلەی رێبەرایەتی هەڵبژاردووە، ئیزنم بدەنێ هاتنەناوەوەتان بۆ ئاستی یەکەمی رەوگەی رێبەرایەتی بەخێرهاتن بڵێم. کورسییەک لە جەرگەی رێبەرایەتی بۆ ئێوە تەرخان کراوە و بانگهێشت کراون ببنه بەشێک لە "گەمەی رێبەرایەتی". لەمە به دوا، ئێوە دەرفەتی رادەربڕین و بریاردانتان هەیە. ئامانجی سەرەتایی ئێوە دەبێ ئەوە بێت که به رێبەری خۆتان و تیمەکەتان نیشان دەن که شایانی ئەم پلەیەن. 
2.پلەی رێبەرایەتی یانی دەسەڵاتی ئێوە به فەرمی ناسراوە. 
به شێوەی ئاسایی هاوڕێ لەگەڵ پلە و پایەیەک که به تاک دەدرێ رادەیەکیش دەسەڵات و دەسڕۆیشتوویی هەیە. زۆرجار له سەرەتای کار دەسەڵاتی تاک زۆر بەرتەسکه، بەڵام کێشەیەک نیە، لەبەر ئەوەی زۆربەی رێبەران سەرەتا دەبێ هەر بەم دەسەڵاتە کەمەوە لێهاتوویی خۆیان بسەلمێنن تا دواتر دەسەڵاتێکی زۆرتریان پێ بدرێ. 
لەمەڕ یەکەمین پلەی رێبەرایەتی من – واته کاپیتانی تیمی بەسکێتباڵ- چەند پۆینتی تایبەت به من درا. بەر لە دەسپێکی کێبەرکێ، من دەڕۆیشتمە ناوەڕاستی زەویی کێبەرکێ و لەگەڵ داوەرەکان و کاپیتانی تیمی بەرانبەر قسەم دەکرد. دەمتوانی لە رەوتی کایەکەدا داوای کاتی حەسانەوە بکەم و کاتێک ئێمە یاریزانەکان به دەوری راهێنەر کۆ دەبووینەوە، راهێنەر رای منی دەویست. هەر وەها لە پێش و پاش هەر کایەیەک، من لە ژووری جل‌گۆڕین لەگەڵ تیم قسەم دەکرد. پلەی کاپیتانی لێوەشاوەیی و دەسەڵاتی ئەنجامی ئەم کارانەی به من دەدا. لە لایەکی ترەوە، من سنووری ئەم لێوەشاوەیی و دەسەڵاتەم دەزانی. به گێڕانەوە لە کتێبی بیروەرییەکانی سەربازێکی پیادە، "تا کاتێک که کارەکانی تاک لە زەین و دڵی ژێردەستەکانیدا پەسەند نەکرێ، ئەو رێبەر نیە."
ئێوە وەک رێبەر دەبێ بە کەڵک‌وەرگرتنی بیرمەندانه لە دەسەڵاتێک که پێتان دراوە یارمەتی ئەندامانی تیمەکەتان بدەن و ئاستی تیمەکەتان بەرنە سەرتر. ئەم کارە بکەن ئەندامانی تیمەکەتان وردە وردە دەسەڵات و تواناییگەلی زۆرترتان پێ دەدەن. کاتێک ئەمە روو بدا، ئێوە ئیتر رێبەرن، نەک تەنیا وەئەستۆگرێکی پلەی رێبەرایەتی.
3.پلەی رێبەرایەتی بانگهێشتێکە بۆ رێبەربوون
هەمیشە دەبێ لە نێوان وەرگرتنی پلەی رێبەرایەتی و دابینکردنی پێداویستییەکانی ئەم پلە و پایەیە پێوەندییەک هەبێ. یەکێک لە پێداویستییە سەرکییەکانی ئەم پلەیە گەشەی تاکەکەسییە. ئەم وانەیە لە تەمەنی خوارێدا لە باوکم فێر بووم. ئەو ئەوینداری ئەوە بوو کە بڵێ: "هەرکەس سەربانی زۆرتر بێ، بەفریشی زۆرترە." ئەو لەسەر ئەم باوەڕە بوو که ئێمە گشتمان سەربانێکی گەورەمان هەیە (نێعمەت و پێداویستی زۆری ناوەتە بەر دەستمان) کەوابوو دەبێ به فێربوون و گەشەکردن ئەوپەڕی کەڵکی خۆمان لەو شتانەی هەمانه وەرگرین. (بەرپرسێتی پێڕاگەیشتن بە سەربانی خۆمان قەبووڵ کەین.)
ئەگەر ئێوە خۆتان تەرخانی فێربوون و گەشەی بەردەوام بکەن، لە پێوانی رەوگەی 5 ئاستی رێبەرایەتیدا بێگومان سەر دەکەون. ئەگەر باوەڕتان ئەوە بێ نێو و پلەیە که تاک دەکاتە رێبەر، رێگەیەکی سەختتان بۆ رێبەربوون هەڵبژاردووە. بەم روانگەیەوە وەسوەسە دەبن که لە جێیەک بوەستن و بەس لە قازانجه بەرتەسکەکانی پلە و پایە چێژ وەرگرن و لە هەوڵ بۆ گەشەکردن و گەیشتن به بانترین ئاستێک که تواناتاندایه دەست هەڵگرن. 
من بەردەوام لە گرووپە جۆراوجۆرەکان دەپرسم: "ئەگەر بڕیار بێ بۆ بردنەسەرێی کارامەیی و بەهرەدەری رێکخراوەکەتان شتێک بگۆڕن ئەو شته چیه؟" زۆرجار تاکەکان ئەم چەند شته ناو دەبەن: بەرهەم، رێکلام، رێچکە، رەواڵ و شێوازەکان، نرخ‌دانان و کەسەکان. به دەگمەن کەسێک ئاماژه به گرینگترین و کاریگەرترین وەڵام دەکا: "خۆم، من خۆم دەگۆڕم تا رێکخراوەکەمان باشتر ببێ." هەر ئەم وەڵامە کەمتربیستراوە کلیلی سەرکەوتنه. ئەگەر دەتانهەوێ ببنه رێبەر، دەبێ گەشە بکەن. تەنیا رێگای گۆڕانی بنەڕەتی لە رێکخراوەیەکدا  ئەوەیە که رێبەرانی ئەو رێكخراوەیە گۆڕانی بنەڕەتییان بە سەردا بێ. ئەگەر دەتانهەوێ کارێکی شوێندانەر ئەنجام دەن لە خۆتانەوە دەست پێ‌بکەن. 
رێبەرانێک که زۆرترین خەسار به رێکخراوە دەگەیێنن کەسانێکن که پێیان وایه تا کۆتایی رۆیشتوون. دەسبەجێ که به پلە و پایەی دڵخوازیان دەگەن دەوێستن. ئەوان دەست لە فێربوون، گەشه و داهێنان هەڵدەگرن. ئەوان ئیتر لە سەر خۆیان کار ناکەن. ئەوان بەو شتانەی ئێستای خۆیان کە هەیانه قەناعەت دەکن و هەر لێرەدا دەوێستن. ئامانجتان گەشەی بێ‌پسانەوە بێ تا بتوانن لەم دەرفەتی رێبەرایەتیکردنه ئەوپەڕی کەڵک وەرگرن. بەردەوام هەوڵ بدەن بۆ گەشەی زۆرتر. رێبەرانی باش هەمیشه قوتابیگەلێکی باشن. بۆ ئەوەی که رێبەرێکی شوێندانەر بن دەبێ باوەڕتان ئەوە بێ که ئەم پلە و پایەی رێبەرایەتییە تەنیا بانگهێشتێکە بۆ گەشەکردن. ئەگەر ئەم کارە بکەن و تا کۆتایی تەمەنتان قوتابی بمێننەوە، بڕشتتان بەردەوام زۆرتر و زۆرتر دەبێ، و لە دەفرایەتی و پتانسیەلی رێبەرایەتی خۆتان، هەر چەندی که گەورە یا بچووک بێ، ئەوپەڕی کەڵک وەردەگرن.  
4.پلە و پایەیی رێبەرایەتی به رێبەرانێک که توانستی رێبەرایەتییان هەیە دەرفەتی ئەوە دەدا که شێواز و شێوەی رێبەرایەتی خۆیان دیاری بکەن.
بانترین پۆینتی پلەی رێبەرایەتی بۆ وەئەستۆگرانی ئەو پۆستە ئەمەیە که دەرفەت و ئیمکانی ئەوەیان پێ دەدا که دیاری بکەن دەیانهەوێ ببنە چ جۆر رێبەرێک. لەوانەیە پلەیەک که وەریدەگرن بەرتەسک و سنووردار بێ، بەڵام خۆیان سنووردار نین. 
کاتێک به یەکەم جار دەبنه رێبەر، لەوحی رێبەرایەتی ئێوە سپییە. ئێوەن که دەبێ به هەر شێوەیەک که دەتانهەوێ ئەو لەوحه پڕ کەنەوە. دەتانهەوێ ببنه چ جۆر رێبەرێک؟ پەسیڤ مەبن و مەڵێن هەر چی دەبێ بەخێرێ. به شێوەی جددی بیری لێ بکەنەوە. دەتانهەوێ سەرەڕۆ بن یان تیمساز؟ دەتانهەوێ خۆتان تا ئاستی تاکەکان بکێشنە خوارێ یا ئەوان تا ئاستی خۆتان بەرنە سەرێ؟ دەتانهەوێ فەرمان بدەن یا پرسیار بکەن؟ دەتوانن هەر شێوازێک که حەزتان لێیەتی هەڵیبژێرن، به مەرجێک که لە گەڵ کەسایەتی ئێوە رێک بێتەوە. 
 
￼[image: Rectangle 16 رێبەرایەتی پتر لەوەی که پێوەندی به کردەوەی ئێوەوە هەبێ، پێوەندی بە کەسایەتی ئێوەوە هەیە]
 
 
فرانسین هسێلبین، بنیاتنەر و سەرۆکی لێژنەی بەڕێوەری دامەزراوەی لیدێر توو لیدێر10 دەڵێ:
"رێبەرایەتیکردن پتر لەوەی پێوەندی به کردەوەی ئێوەوە هەبێ، پێوەندی بە کەسایەتی ئێوەوە هەیە. ئەگەر رێبەرایەتی لە روانگەی ئێوەوە زانینی فێڵ و کەڵەکی زۆر و سەرنجڕاکێش‌بوونه بۆ مسۆگەڕکردنی بەرژەوەندییە تاکەکەسییەکانتان، کەوابوو ئەو مافە بدەن به دیتران که به ئێوە بەدبین بن. بەڵام ئەگەر لە رووی ئاکاری بەرز و کەسایەتییەکی رەسەنەوە رێبەرایەتی بکەن، زۆر راحەت دەتوانن داوا لە دیتران بکەن خۆیان بۆ رێکخراوە و ئامانجەکانی تەرخان کەن."
ئەگەر بە تازەیی بوونەتە رێبەر – یا بەم زووانه لە پلەیەکی تایبەتی رێبەرایەتیدا دەسبەکار بوون – دەرفەتێکی زۆر گونجاوە که سەبارەت به شێوازی رێبەرایەتییەک که دڵخوازتانه بیر بکەنەوە. (ئەگەر رێبەرێکی بەئەزموونن دەتوانن به شێوەی رێبەرایەتیکردنی خۆتاندا پێداچوونەوە بکەنەوە و چاکسازی پێویست ئەنجام بدەن. لەبەر ئەوەی ئەم چاکسازییانە بە پێچەوانەی ئەزموونەکانی پێشوی تاکەکانتانه ناچار دەبن کەڵکەڵە و چاوەڕوانییەکانی ئەوان چارەسەر بکەن.) کاتی تێفکرین سەبارەت به شێوازی رێبەرایەتی خۆتان دەبێ چ شتگەلێکتان لە یاد بێ؟ سێ خاڵ: 
-من کێم؟
کەسێک دەبێته رێبەرێکی باش که خۆی بناسێ. کاپیتان مایک ئەبراشاف لە کتێبەکەی خۆیدا لە ژێر ناوی ئەمە کەشتیی ئێوەیە دەنووسێ:  
" به کورتی بیڵێم، ئەزموونی دژوار فێری کردم که رێبەرایەتی راستەقینه یانی ئەوەی که سەرەتا خۆت بناسه و پاشان رێکخراوەی بەشکۆی خۆت بینا بکە. رێبەر دەبێ ژێردەستەکانی خۆی ئازاد بهێڵێتەوە تا بەهرەکانی خۆیان تا ئەو جێیەی دەلوێ گەشاوە بکەن. بەم حاڵەوە، زۆربەی ئەو بەربەستانەی که دەفرایەتی و پتانسیەلی تاکەکان سنووردار دەکەنەوە، لە ژێر کاریگەریی خودی رێبەردان و لە ترسەکان و نیازەکان و عادەتە نەزۆکەکانی رێبەر سەرچاوە دەگرن. کاتێک رێبەر به شەن و کەوکردنی قووڵ لە بیر و باوەڕ و هەستەکانی خۆیدا هەوڵ دەدا خۆی بناسێ، وەرچەرخانێک روو دەدا."
رێبەرانی سەرکەوتوو بۆ ناسینی خۆیان زۆر هەوڵ دەدەن. ئەوان خاڵه بەهێز و لاوازەکانی خۆیان دەناسن. ئەوان دەزانن چ خوو و رەوشتێکیان هەیە و چ ئەزموونێکی تاکەکەسی زێدەتر و باشتر بە کاریان دێ. ئەوان لە عادەتە کارییەکانی خۆیان و حاڵ و هەوای رۆژانه، مانگانه و وەرزانەی خۆیان ئاگادارن. ئەوان دەزانن لەگەڵ چ کەسانێک دەتوانن باشتر کار بکەن و لەگەڵ چ کەسانێک دەبێ به شێوەی تایبەتیی خۆیان هەڵسوکەوت بکەن. ئەوان دەزانن ئامانجیان کوێیه و دەزانن چۆن دەیانهەوێ بە ئەوێ بگەن. لە راستیدا ئەوان دەزانن توانایی ئەنجامدانی چ کارگەلێکیان هەیە و لە ئاکامدا لە بواری رێبەرایەتیدا شێلگیرن. 
ناسینی خۆت ئەویش به شێویەکی قووڵ کارێکی راحەت و خێرا نیه. ئەم کارە پێویستی به کاتی زۆر و تەرکیزێکی باڵایە. دیاره هەمیشە کارێکی چێژبەخش نیە، بەڵام دەتانهەوێ ببنه رێبەرێکی باشتر ئەم کارە حەتمەن ئەنجام بدەن. خۆناسیی بناغەی رێبەرایەتی شوێندانەرە.  
 
-چ بایەخگەلێک بۆ من گرینگن؟
جارێک مارک تواین لە لێدوانێک سەبارەت به راستبێژی لە چیرۆکدا گێڕایەوە:
"کاتێک مناڵ بووم، له شەقام تێدەپەڕیم که چاوم به داشقەیەکی پڕ لە شووتی کەوت. من عاشقی شووتی بووم. بۆیەش به دزییەوە رۆیشتم و لە پشت داشقەکەوە شووتییەکم قاچاند. دوایەش هەڵاتمە کووچەیەکەوە لەو نزیکییە و قەپاڵێکم لە شووتییەکە گرت. هەر که ددانم چووە ناو شووتییەکەوە هەستێکی نامۆم تێدا دروست بوو. بەبێ هیچ گومانێک، بڕیاری خۆم دا. گەڕامەوە بۆ لای داشقەکە و شوتییەکەم گۆڕی؛ شوتییەکی گەیشتووم هەڵگرت."
سەرەڕای هەموو گرفتەکان لە سەنعەتی بانکداریدا بینیومه و شایەدی نسکۆهێنانی ئێنرۆن11 و ناکامییەکانی رێبەرانی سیاسی بووین، من لە سەر ئەو باوەڕەم که ئێمه دەزانین کاتێک خەڵک لەگەڵ بایەخەکانیان وەک شووتی پشت داشقە هەڵسوکەوت دەکەن، یەکێک لەگەڵ ئەویتر دەگۆڕن، چی روو دەدا. کاتێک رێبەرێک بایەخگەلێگی بنەمایی پتەوی نەبێ، چالاکییەکانی لە سەر کەسانێکی زۆر جگە لە خۆی کاریگەری دادەنێ.
بایەخەکانی ئێوە رووحی رێبەرایەتی ئێوە پێک دێنن و پاڵنەر و رێنوێنەری رەفتاری ئێوەن. پێش هەر کارێک ئێوە دەبێ تێگەیشتن و وێنایەکی روونتان لە بایەخەکانی خۆتان هەبێ و بەڵێن بدەن که هەمیشە پابەندیان دەمێننەوە، لەبەر ئەوەی هەر ئەم بایەخانەن که رەفتاری ئێوە پێک دێنن و لە سەر شێوەی رێبەرایەتی ئێوە کاریگەری دادەنێن.
به باوەڕی من کاتی تێفکرین سەبارەت به بایەخەکانی خۆتان دەبێ باوەڕەکانتان لە سێ بواری سەرەکیدا دیاری بکەن:
	بایەخگەلی ئەخلاقی : ئەنجامی کاری دروست بە پاڵنەری دروست واتای چیە؟

	بایەخگەلی پێوەندی: چۆن لە پێوەندیی لەگەڵ دیتران کەشێکی پڕاوپڕ لە متمانه و رێز ساز کەین؟

	بایەخگەلی سەرکەوتن: چ ئامانجگەلێک بایەخی ئەوەیان هەیە که ژیانی خۆتیان بۆ تەرخان کەی؟

 
ئەگەر وەڵامی ئەم پرسیارانه بدەنەوە و ئیرادە بکەن که بە بایەخەکانی خۆتان بەم سێ بوارە وەفادار بمێننەوە، رێک کەتوونەتە رەوگەیەکەوە که دروستکاری ئێوە دەبێته هۆی ئەوەی بۆ ئەندامانی تیمەکەتان سەرنجڕاکێش بن و ئەوان به ویست و رەزەامەندیی خۆیان پێڕوەیتان لێ بکەن. 
ماوەیەک لەمەوبەر چاوم به راپرسی بنکەی کاردۆزی آجیلۆن فاینەنس12 کەوت که رێک بابەتی سەرێی پەسند دەکرد. داوای لە کارگەرانی ئەمریکایی کردبوو گرینگترین تایبەتمەندیی رێبەرێک ناو بەرن. ئەگەرچی تایبەتمەندیگەلێک وەک پسپۆڕی، لێهاتوویی یا تەنانەت دادپەروەری بۆ هەندێک لە وەڵامدەران گرینگ بوون، بەڵام لە روانگەی زۆرینەوە گرینگترین تایبەتمەندی نەبوون. دەرەنجامی راپرسییەکە بەم شێوەیەیە:
 
 
پلە                تایبەتمەندیی                                                     دەرسەد
1      پابەندبوون به بایەخەکان                                                        26%
2      رەچاوکردنی بنەما ئەخلاقییەکان                                                19%
3      زانینی زانیاری سەبارەت بە کەسب و کار                                       17%
4      رەچاوکردنی دادپەروەری                                                       14%
5      دارابوونی هۆش و لێهاتویی                                                    13%
6      سەرنجدان به کارمەندەکان                                                     10%
 
بە تایبەتی ئەگەر رێبەر بۆخۆی کۆمەڵێکی پتەو لە بایەخە ئەخلاقییەکانی هەبێ و بە پێی ئەوان ژیان بکا، تاکەکان رێز لە خودی رێبەر دەگرن نەک تەنیا پلە و پایەی ئەو. 
رێبەرانی کەم‌ئەزموون هەوڵ دەدەن لە پلەی خۆیان بۆ بردنەسەرێی کاردانەوەی تاکەکان کەڵک وەرگرن. رێبەرانی کارزان به ناسینێک کە لە خۆیان هەیانه دەزانن که بە پلە، دەسەڵات یان یاسا ناکرێ کاردانەوەی تاکەکان بەردەوام لە سەرێ راگری. تاکەکان به بایەخگەلێک که راستەقینه و حەقیقین هان دەدرێن که کاردانەوەی زۆر باشیان هەبێ.
 
-چ پرۆڤەگەلێک دەبێ ئەنجام دەم؟
هێرب کلێر، سەرۆک و بەڕێوەبەری پێشووی فڕۆکەوانیی ساوس‌وێست ئێرلاین، لە پیشەی پارێزەردا هاتە ناو دنیای کارەوە. ئەو هەر لە یەکەم رۆژەکانەوە چەند وانەی گرینگ سەبارەت بە رێبەرایەتی فێر بوو. ئەو دەڵێ:
"باشترین وانەکانی رێبەرایەتی ئەو کاته فێر بووم که تازه خولی تاقیکاریی پارێزەریم دەست پێکردبوو. من بە ئامانجی فێربوون لە باشترین پارێزەرەکان لە دادگا لە دوو بابەت لە گرینگترین پەروەندەکانی یاسایی سان دیێگۆدا بەشداریم کرد. لە یەکێک لەواندا، پارێزەری پەروەندەکە بێدەنگ دانیشتبوو و بۆ هیچ شتێک ناڕەزایەتی دەرنەدەبڕی. هەڵسوکەوتی لەگەڵ شایەدەکان باش بوو و پێوەندییەکی نزیکی لەگەڵ لێژنەی ژووری پێک هێنابوو. لە دووهەمیدا، پارێزەری پەروەندە مرۆڤێکی تووڕە و شەڕەنگێز بوو. هەر دوو پارێزەر تەقریبەن لە هەر پەروەندەیەکدا سەر دەکەوتن. هەر ئەو کات زانیم که تاقە رێیەکی دروست بوونی نیە، بەڵکو رێگەگەلێکی زۆری جۆراوجۆر هەن. لەمەڕ رێبەرایەتیش هەر بەم شێوەیەیە. تاکەکان به کەسایەتیگەلی جیاواز، روانگەگەلی جیاواز و بایەخگەلی جیاوازەوە سەر دەکەون نەک لەبەر ئەوەی بایەخگەلێکی سەرتر یان مێتۆدگەلێ سەرتر بوونیان هەیە، بەڵکوو لەبەر ئەوەی بایەخەکان و مێتۆدەکانی هەر کام لەوان راستەقینە و حەقیقین."
  
ئەگەر دەتانهەوێ ببنه رێبەرێکی باشتر، نەک هەر دەبێ خۆتان بناسن و بایەخەکانی خۆتان دیاری بکەن، بەڵکوو دەبێ بە پێی ئەو بایەخانەش بژین.
هاوکات که بیر لە رێ و رەوشتی خۆتان لە رێبەرایەتیکردندا دەکەنەوە، لە عادەتەکان و پێکهاتەی زەینی و رەفتاریی خۆشتاندا ورد ببنەوە. بۆ رێکوپێککردنی خۆتان چ کارگەلێک ئەنجام دەدەن؟ هەر رۆژ که دەگەنه شوێنی کارەکەتان چ کارگەلێک ئەنجام دەدەن؟ بۆ راگرتنی شێلگیریی خۆتان چ پرۆڤەگەلێکی روحی – مەعنەوی ئەنجام دەدەن؟ هەڵسوکەوتتان لەگەڵ تاکەکان چۆن دەبێ؟ ئەخلاقی کاریتان چی لێ دێ؟ چ بنەماگەلێک بۆ خۆتان دیاری دەکەن؟ دۆخەکە لەبارە. به دەست خۆتانه که چۆن ئەمانه پێناسە بکەن. هەر چی زووتر سەفەر لە دنیای رێبەرایەتیدا دەست پێ‌بکەن و پەروەردەکردنی عادەتگەلی باش لە خۆتاندا پرۆڤە بکەن، دەسکەوتی ئێوە لە رێبەرایەتی زێدەتر دەبێ.
وتەی ئاخر ئەوەیە که بانگهێشت بۆ رێبەرایەتیکردنی دیتران بانگهێشته بۆ پێکهێنانی گۆڕانکاری. رێبەرایەتی باش بریتییە لە گۆڕینی ژیانی تاکەکەسی. بە رێبەرایەتی دەتوانن تیم ساز کەن، رێکخراوە بنیات بنێن و دەتوانن لەسەر گرووپەکان کاریگەری دانێن. رێبەرایەتی پتانسیەلی ئەوەی هەیە که لە سەر جیهان کاریگەری دانێ. بەڵام هەرگیز لە یاد مەکەن که پلە و پایە تەنیا خاڵی دەسپێکە و بەس. 
 
لایەنە نەرێنییەکانی پلە
❖رێبەرایەتی به دارابوونی پلە و پایە نیە
وەکو هەر شتێکی تر لە ژیاندا، ئاستی پلە لە رێبەرایەتی لەپاڵ لایەنە ئەرێنییەکان، لایەنی نەرێنیی تایبەت به خۆشی هەیە. تەواوی ئاستەکانی رێبەرایەتی لایەنی ئەرێنی و نەرێنی لە خۆ دەگرن. کاتێک لە ئاستەکان دەچنه سەرێ، تێدەگەن که لایەنە ئەرێنییەکان زۆرتر و لایەنە نەرێنییەکان کەمتر دەبنەوە. لەم رووەوە که پلە نزمترین ئاستی رێبەرایەتییە، لایەنی نەرێنی زۆری هەیە. ئاستی 1، لە روانگەی منەوە هەشت خاڵی نەرێنی هەیە: 
1.وەئەستۆگرتنی پلەی رێبەرایەتی زۆرجار گومڕاکەرە
راحەتترین رێگە بۆ پێناسەی رێبەرایەتی ئاماژەکردن به پلە و پایەیە. کاتێک ئێوە پلە و پایەیەکتان هەبێ، تاکەکان ئێوە بەم پلە و پایەیەوە دەناسن. بەم حاڵەوە پلە و پایه زۆر گومڕاکەرن. پلە هەمیشه زیاتر لە دەسەڵاتی بەڵێن دەدا.
من ئەم وانەیە کاتێک فێر بووم که لە یەکەم کڵێسەی شوێنی کارکردنم یەکەمین پلەی رێبەرایەتی به من درا. من به هەڵە وام دەزانی ئێستا که بە من دەڵێن قەشە من بوومەتە رێبەر. لە یەکەم کۆبوونەوەی لێژنەی بەڕێوەبەریدا تێگەیشتم که چەندە لە هەڵەدا بووم. زۆر زوو پاش ئەوەی که لە پلەی رێبەری دانروادا به فەرمی رێکەوتی بەڕێوەبردنی کۆبوونەوەم راگەیاند، رێبەری راستەقینە دەرکەوت. ناوی کلاود بوو. کلاود دانیشتووی قەدیمیی گوند بوو و هەمووان خۆشیان دەویست. بڕشتی ئەو تەواو دیار بوو. لەبەر ئەوەی ئەندامانی لێژنەی بەڕێوەبەری بەردەوام رای ئەویان دەپرسی و لە هەر بابەتێکدا پرسیاریان لەو دەکرد. ئەگەر من لە کۆبوونەوە رۆیشتبامه دەرێ، کەس بۆی گرینگ نەدەبوو. لە راستیدا، ئەگەر لە کۆبوونەوە رۆیشتبامه دەر، کەس نەیدەزانی!
سەرم سوڕ ما. لە یەکەم کۆبوونەوە و کۆبوونەوەکانی دوایی، هەموو چاوەکان روویان لە کلاود بوو، هەر ئەو رێبەری راستەقینە بوو. هەر چەند من ناو و دەسەڵاتەکانی قەشە، بەڵگەی زانکۆیی پێوەندیدار، نووسینگە و ماف – هەموو پێداویستیەکانی ئەم پلە و پایەیە –م هەبوو، ئەندامانی لێژنەی بەڕێوەبەری پێڕەویان لە من نەدەکرد. کلاود هیچ کام لەمانەی نەبوو و لەگەڵ ئەوەشدا هەر قسەیەک که دەیکرد ئەوان گوێیان لێ دەگرت. 
هەڵەی من ئەوە بوو که پێم وابوو لەبەر پلە و پایەکەم بووم به رێبەر و نەمدەزانی که پلە و پایە دەرفەتێکه بۆ بە رێبەربوون. تێنەدەگەیشتم رێبەرایەتییەک کە لە قالبی پلە و پایەدا به من درابوو، شتێک نەبوو که خۆم به دەستم هێنابێ. 
ئەو کاتە تەنیا سەرناوی رێبەرایەتی بۆ من گرینگ بوو – هەر وەک چۆن بە ناو رێبەر بووم – نەک کردەی رێبەرایەتی – ئەو شتەی که بە شێوەی کردەکی نەبووم. رێبەرایەتی بە کردەوەیە نەک پلە. کاتێک من تازە چووبوومە ئەو کڵێسەیە. ماوەیەکی زۆر بوو که کلاود سەرقاڵی به دەستهێنانی بڕشتی رێبەرایەتی به شێوەگەلی جۆراوجۆر بوو. خەڵیکش گوێیان بۆ قسەی ئەو رادەگرت. کلاود که وەرزێرێکی سادە بوو، دواتر به منی کوت: "جان، هەر وشەیەک که پێش یان پاش ناو دێت وەک کلکی مانگایە. ئەم کلکه کاریگەرییەکی لە سەر چۆنێتی گۆشتی ئەو مانگایە نیە."
من تێگەیشتم رێبەرایەتی واته ئەنجامدان و هەوڵ دەدەم ئەم چەمکه لە کۆڕ و کۆبوونەوەکانی ناوخۆ و دەرەوە فێری رێبەران بکەم. ئەم کارە به شێوەگەلی جۆراوجۆر ئەنجام دەدەم کە یەکێک لەوان لە رێگەی رێکخراوەی ناحوکمی منه به ناوی ئیکوئیپ13. بە یارمەتی ئەم رێکخراوەیە تا ئێستە 5 میلیۆن رێبەر لە 160 وڵاتی دنیا پەروەردە کراون. من و راهێنەرەکانی رێکخراوە تێگەیشتووین که بنەڕەتیترین چالێنج لە وڵاتانی لە حاڵی گەشەدا جێگیرکردنی ئەم پرەنسیپەیە کە رێبەرایەتی به کردەوەیە نەک بە پلە و پایە. رێبەران لەم وڵاتانه زێدەتر زەینییەتی "چەقبەستوو"یان هەیە. هەوڵی ئێمە ئەوەیە کە گرینگترین تایبەتمەندیی رێبەرایەتی بۆ ئەوان جێ بکەینەوە: رێبەران هەر دەم سەرقاڵی یارمەتیدانی دیترانن بۆ گەیشتن به ئامانج. ئەوان لە جێیەک ناوەستن. ئەگەر رێبەر بوەستێ و کار نەکا، ئیتر رێبەر نیە. 
 
2. رێبەرانی پشتبەستوو به پلە زۆرجار ژێردەستەکانی خۆیان دەشکێننەوە
کەسانێک که بۆ رێبەرایەتیکردن پاڵ دەدەنەوە بە پلە و پایەکەیان تەقریبەن هەمیشە گرینگترین کەڵکەڵەیان راگرتنی پلە و پایەیانە. پلە و پایە بۆ ئەوان لەو ئەرکانەی که لە ئەستۆیانه، لە بایەخ و گرینگایەتییەک که دەبێ به ژێردەستەکانی خۆیانی بدەن یان لە بەشداری ئەوان لە پرسەکانی رێکخراوە گرینگترە. ئەم روانگەیە هیچ یارمەتییەک به پێکهێنان و قووڵبوونەوەی پێوەندییەکانی خۆی لە گەڵ ئەندامانی رێکخراوە نادا. لە راستیدا، رێبەرانی پلەخواز ژێردەستەکانی خۆیان به چاوی کاربشێون یا لەتێک لە دەزگایەک که دەگۆڕدرێ یان تەنانەت بەربەستێکی ئازاردەر لە بەر دەم رێگەیان بۆ بەرزکردنەوەی پلەی خۆیان چاو لێ‌دەکەن. بۆیه ئەو یەکان و تیم و رێکخراوەگەلەی رێبەرانی پلەخوازیان هەیە لە باری وره و رووحیەوە دۆخێکی خراپیان هەیە. 
رێبەرانی پلەخواز بۆ باش نیشاندانی خۆیان بە مەبەستی رێگری لە گەشەی تاکەکان و گۆڕینی ئەوان به هەڕەشە جۆرێک هەڵسوکەوت دەکەن که ژێردەستەکانیان هەست بە سووکی دەکەن. چۆن؟ بەم شێوەیە که: ئەوانیان قەبووڵ نیە.
-پێش‌گریمانەیان ئەمەیە که ژێردەستەکان توانایی ئەنجامدانی کارەکانیان نیە.
-پێش‌گریمانەیان ئەمەیە که ژێردەستەکان حەز بە ئەنجامدانی کارەکان ناکەن.
-تەرکیزیان زێدەتر لە سەر لاوازییەکانی ئەوانه نەک توانستەکانیان.
-ئەوان به چاوی قەرز چاو لێ‌دەکەن نەک دارایی.  
رێبەرانێک که بۆ بڕشت لە سەر دیتران به پلە و پایەی خۆیان پشت دەبەستن، پێوەندییەکی کاریی باشیان لەگەڵ ژێردەستەکانی خۆیان نیە. تەنانەت هەندێک لەوان ژێردەستەکانی خۆیان خۆش ناوێ. بۆ؟ راستییەکەی ئەم پرسیارە وەک پرسیاری مریشک و هێلکەیە. ئاخۆ ئەوان به هۆی پێوەندیی کاریی نەگونجاو لەگەڵ ژێردەستەکانیانه که به هێزی پلە و پایەی خۆیان هەوڵ دەدەن بڕشتیان هەبێ بە سەریاندا؟ یا ئاخۆ لەبەر ئەوەی که پشتبەستوو به پلە و پایەن کات و وزە بۆ باشترکردنی پێوەندیی کاری خۆیان لە گەڵ ژێردەستان دانانێن؟ نازانم. لەوانەیە هەر دووی بێ.  ئەوەندە دەزانم که رێبەرانێکی ئاوەها زۆر لایەنی مرۆیی رێبەرایەتیکردنی دیتران لەبەر چاو ناگرن. ئەوان لەم راستییە چاوپۆشی دەکەن که هەر مرۆڤێک هیوا، خولیا، ئاوات و ئامانجی تایبەت به خۆی هەیە. ئەوان تێناگەن که لە پێگەی رێبەردا دەبێ روانین و ئاواتەکانی تاکەکانی خۆیان بە ئاراستەیەکدا بەرن که لە بەرژەوەندیی هەموواندا بێ. بە کورتی هۆکاری رێبەرایەتی لاوازی ئەوان ئەمەیه که قەبووڵی ناکەن و سەرنج نادەن که رێبەرایەتی – لە هەر شێوەیەک، لە هەر دۆخێک و بە هەر ئامانجێک – واته کارکردن لەگەڵ خەڵک. 
 
3. رێبەرانی پلەخواز بە لای سیاسیکاریدا دەشکێنەوە
کاتێک رێبەرێک بۆ پلە و پایە زیاتر لە توانایی بڕشت‌دانان لە سەر دیتران بایەخ دادەنێ، کەشی رێکخراوە زۆرجار زێدە سیاسی دەبێتەوە. هەمووان دەڕۆن به لای رواڵەت و نمایش‌دانان. تەرکیزی رێبەرانی پلەخواز لە سەر کۆنتڕۆڵکردنه نەک بەشداریکردن. ئەوان کار دەکەن که بگەنە پلەکانی بانتر. ئەوان هەر کارێک که بتوانن ئەنجامی دەدەن تا زۆرترین کارمەند و گەورەترین بوودجه بە دەست بێنن؛ هەڵبەت نەک بە هۆی مسۆگەر بوونی ئامانجی رێکخراوە، بەڵکو لەبەر گەشە و پاراستنی چوارچێوەی خۆیان ئەم کارانە دەکەن و کاتێک که رێبەرێکی پلەخواز دەتوانێ وەها کارێک بکا، دیترانیش زۆرجار هان دەدرێن که ئەم رەوتە بگرنه پێش، لەبەر ئەوەی نیگەرانی ئەوەن که ئەگەر ئەوانی تر قازانج بکەن، من زەرەر دەکەم. ئەم رووداوە نەک دەبێتە هۆی پێکهێنانی سیکلێکی شوومی کەڵەکبازی، رواڵەتسازی و پیلان‌چنی، بەڵکوو لە نێو یەکە جیاوازەکانی رێکخراوەشدا رکابەرییەکی نەرێنی پێک دێنی. 
￼[image: Rectangle 19 تەرکیزی رێبەرانی پلەخواز لە سەر کۆنتڕۆڵکردنه نەک بەشداریکردن]
 
 
 
من لە سەردەمی لاویدا بۆ ماوەیەکی زۆر کورت لە کەشێکی ئێجگار سیاسی، هاوشێوەی ئەو کەشەی لە سەرێ باسم کرد، بەرپرسێتی رێبەرایەتی گرووپێکم لە ئەستۆ بوو. وەک کار لە مەیدانی مین وابوو. بۆ دیاریکردنی کاتی چاوپێکەوتن لەگەڵ باڵادەست یان هەڵبژاردنی کەسێک که دەتویست نەهاری لەگەڵ بخۆی، رێسای نەنوسراوە و داب و دەستووری شاراوەی زۆر هەبوون. زۆر جەخت دەکرا که بۆ بانگکردنی کەسەکان لە لە سەرناوی دروست کەڵک وەرگیرێ. پێویستی به کوتن نیە که من نەمتوانی لەو شوێنه کاردانەوەیەکی باشم هەبێ. من دەسبەجێ به شوێن جێیەکی باشتر رۆیشتم بۆ گەشەی شارەزاییەکانی رێبەرایەتی خۆم. کاتێک ئەم جێیە باشترەم دیتەوە زۆر خۆشحاڵ بووم، هەر وەتر ئەوانیش !
تا ئێستا رێکخراوەیەکی ئێجگار سیاسیم نەبینیوە که بەهرەدەری و ورەی کارمەندەکانی لە سەرێ بێ. تەواوە چاوێک به زۆربەی دامەزراوە دەوڵەتییەکاندا بخشێنن. رێبران و کارمەندانی ئەم دامەزراوەگەلە چ دۆخێکیان هەیە؟ تاکەکەن به دڵنیاییەوە پێش دەکەون، بەڵام ئەگەر لە رێبەرایەتی پلەخواز مەودا بگرن، پێشکەوتنەکەیان باشتر دەبێ.
 
4. رێبەرانی پلەخواز ماف سەرتر دەزانن لە وەڵامدەری
یەکێک لە کەسایەتییە تەلەویزیۆنییەکان که هەمیشە دڵخوازی من بووە بارنی فایف14ـە. بارنی جێگری کەڵانتەری شاری بچکۆلەی میبری لە بەرنامەی ئەندی گریف15 بوو. دان ناتس لە رۆڵی بارنی و ئەندی گریف لە رۆڵی ئەندی تەیلۆر (کەلانتەری شار) رۆڵیان دەگێڕا. ئەم بەرنامەیە یەکێک لە سەرکەوتووترین زنجیرەکانی تەلەویزیۆنی ئەمریکا بووە. من تەواوی پاژەکانی ئەم بەرنامەیەم چاو لێ‌کردووە، هەندێکیان چەند جار. 
بارنی فایف، هێمای بەرچاوی رێبەری پلەخواز بوو. مەیلی ئەو بۆ گرینگ‌بوون و ‌دەسەڵاتداری دەبووە هۆی بەرهەمهێنانی کۆمەڵێک دیمەنی پێکەنینی. بارنی که تیرێک لە دەمانچه و ئارمێک به سینگییەوە بوو هیچ دەرفەتێک بۆ نیشاندان و گرینگ‌دەرخستنی خۆی لە دەست نەدەدا. ئەو لە پێگەی پیاوی یاسادا دەسەڵاتگەلێکی یاسایی دیاریکراوی هەبوو. دەیویست خەڵک ئەم دەسەڵاتانەی ئەو بە فەرمی بناسن. مەخابن (لە بەختی خراپی ئەو و لە بەختی باشی ئێمە بینەرەکان) کەس ئەوی بە هەند وەرنەدەگرت. ئەم بە هەندوەرنەگرتنانه هەمیشه دەبووە هۆی دروستبوونی دیمەنگەلێکی قەشمەری و تێکەولێکە. هەر شوێنێک که ئەو دەچوو گاڵتەجاڕییەک بەرپا دەبوو. 
لە بەرانبەردا، کەلانتەر ئەندی، کە وا وێدەچوو هەموو کاتی خۆی بۆ هێورکردنەوەی جێگرە گەمژەکەی‌ تەرخان دەکرد، خاوەن هێز و دەسەڵاتی راستەقینە بوو. بەڵام به دەگمەن لە پلەی خۆی بۆ ئەنجامی کارەکان کەڵکی وەردەگرت. ئەو لەگەڵ خۆی دەمانچەشی هەڵنەدەگرت. هەمووان دەیانزانی که رێبەری راستەقینە ئەوە و هەر شتێک که روو بدا ئەو دەتوانێ بەڕێوەبەری بۆ بکات. تەرکیزی ئەندی لە سەر بەرپرسێتی خۆی بۆ خەڵکێک بوو که خزمەتی پێ‌دەکردن، نەک ئەوەی که بە هۆی پلە و پایەکەی داوای رێز و کڕنۆشیان لێ بکا. زنجیرەی ئەندی گریف کۆمێدیایەکی شادی‌هێنەر بوو، بەڵام وانەی رێبەرایەتیشی دەدا. 
تی.ئێس،ئێلیۆتی شاعیر فەرموویەتی:
"نیوەی ئەو خەسارانەی بە دنیا دەگەن لە لایەن کەسانێکە که دەیانهەوێ خۆیان گرینگ دەرخەن. ئەوان نیەتی خەسارگەیاندنیان نیە. ئەوان تووشی هەوڵێکی بێپایان بوون که خۆیان باش و خێرخواز نیشان دەن." ئەوە هەمان کارێکه که رێبەرانی پلەخواز ئەنجامی دەدەن: ئەوان کارەکان بە ئامانجی گرینگ‌نیشاندانی خۆیان ئەنجام دەدەن.  
￼[image: Rectangle 20 "نیوەی ئەو خەسارانەی بە دنیا دەگەن لە لایەن کەسانێکە که دەیانهەوێ خۆیان گرینگ دەرخەن. ئەوان نیەتی خەسارگەیاندنیان نیە. ئەوانی تووشی هەوڵێکی بێپایان بوون که خۆیان باش و خێرخواز نیشان دەن."
تی ئێس ئێلیۆت]
 
 
 
 
رێبەرانی پلەخواز که پشت دەبەستنه دەسەڵاته یاساییەکانی خۆیان، لە ئاکامدا هەستی خۆشایان‌بینی پەیدا دەکەن. ئەوان لە جێی ئەوەی به شوێن رێگەیەکەوە بۆ خزمەت به تاکەکانیان بن، چاوەڕوانیان لەوان هەیه که خزمەتی رێبەرەکەیان بکەن. شرۆڤەی ئەرکەکانی شوغڵی بۆ ئەوان لە گەشەی شارەزاییەکانی شوغڵی گرینگترە. بۆ ئەوان پاراستنی هەرێمەکەیان لە کاری تیمی بەبایەخترە. لە ئاکامدا، ئەوان جەخت لە سەر یاسا و رێساگەلێک دەکەن کە لە قازانجی خۆیانه و پێوەندییەکان فەرامۆش دەکەن. ئەم رەفتارانەی ئەوان یارمەتیدەری باشترکردنی کاری تیمی و پێکهێنانی کەشێکی کاریی وزەبەخش نیە. 
تەنیا لەبەر ئەوەی که ئێوە لە پلەی رێبەردا مافی ئەنجامدانی کارێکتان هەیە بەو مانایە نیە که ئەنجامدانی ئەو کارە دروست بێ. گۆڕینی سەرنج لە ماف و حەقدەستەوە بۆ هەست بە بەرپرسێتی و وەڵامدەری زۆرجار نیشانەی پێگەیشتووییە لە رێبەردا. زۆربەی ئێمە به هۆی ئەو دەسەڵاتە و تواناییانەی لە سەرەتای کاری خۆمان لە پلەی رێبەرایەتیدا پێمان درابوو تەواو ورووژاو بووین. ئەگەر تاک سەرخۆشی دەسەڵات نەبێ، دەتوانێ لە هەبوونی چێژ ببا. هەر بۆیە ئابراهام لینکۆڵن، سەرۆککۆماری پێشووی ویلایەتە یەکگرتووەکان کوتی: "تەقریبەن تەواوی مرۆڤەکان دەیانهەوێ لە بەرانبەر کێشەکاندا خۆڕاگری بکەن، بەڵام ئەگەر دەتانهەوێ کەسایەتیی کەسێک تاقی بکەنەوە، دەسەڵاتی پێ بدەن." هەموومان لە پلەی رێبەردا دەبێ هەوڵ بدەین گەشە بکەین و بگەینە ئاستێک که بەبێ پشتبەستن به مافەکانی خۆمان رێبەرایەتی بکەین. ئەگەر بتوانین بەم ئاستە لە گەشە بگەین، وردە وردە سەرنج و تەرکیزمان لە دەسەڵاتەوە بۆ دەسەڵات به دەسەڵات بۆ خزمەتکردن دەشکێتەوە. 
￼[image: Rectangle 21 تەنیا لەبەر ئەوەی که ئێوە لە پلەی رێبەردا مافی ئەنجامدانی کارێکتان هەیە بەو مانایە نیە که ئەنجامدانی ئەو کارە دروست بێ.]
 
 
 
5. رێبەری پلەخواز زێدەتر تەنیایە
رستەی :لەو سەرە بۆ نەفەرێک جێ هەیە" دەبێ لە زاری رێبەرێکی پلەخوازەوە هاتبێتە دەر، یان لە زاری کەسێکی دەروون‌ئاڵۆز! رێبەرایەتی هەرگیز بە مانای تەنیایی نیە. خەڵک ئەم بەڵایەیان به سەر رێبەرایتی هێناوە!
رێبەرانی پلەخواز ئەگەر خراپ لە مێکانیسم و ئامانجی رێبەرایەتی تێ‌بگەن، تەنیا دەمێننەوە. رێبەری باش بوون بەو مانایە نیە بڕۆنە نوچکی لوتکە راوەستن و خۆتان لە دیتران جیا بکەنەوە. رێبەرایەتی باش بەرێگەدارۆیشتن لە پاڵ دیتران و یارمەتیدانی ئەوانە که بە یەکەوە سەر کەون. ئەگەر ئێوە لە تروپک تاک و تەنیا بن، بەتەنیا دەمێننەوە. ئەگەر ئیزن بدەن که دیترانیش خۆیان بکێشنە سەرێ، ئەستەمە تەنیا بمێننەوە. 
￼[image: Rectangle 22 ئەگەر ئیزن بدەن که دیترانیش خۆیان بکێشنە سەرێ، ئەستەمە تەنیا بمێننەوە.
]
 
 
 
 
رێبەرانێک که بە تاقی تەنێ لە سەر تروپک دەوێستن، کەشێکی کاریی نەرێنی پێک دێنن، لەبەر ئەوەی ئەمنیەتیان نیە و پلە و پایەکەیان لە بەر دەم هێرشی بەردەوامدایە. ئەوان هەر کات ببینن کەسێک پتانسیەلی سەرکەوتنی هەیە، نیگەران دەبن. ئەوان دەترسێن که جێگەکەیان لەو سەرە لە مەترسیدا بێ. کەوابوو، هەموو هەوڵی خۆیان دەدەن که کەسانی بەبەهره لە کار بخەن و لاوازیان کەن تا لە سەرکەوتنی خۆیان ئاگاداری بکەن و خۆیان بە تایبەتی لە لوتکە و لە سەرووی دیتران بمێننەوە. به شێوی سروشتی چی روو دەدا؟ باشترینەکان که هەست دەکەن بە هەند وەرنەگیراون و پەک خراون، لەو یەکە یا رێکخراوەیە دێنە دەرێ و به شوێن کێوێکی تر دەگەڕێن بۆ سەرکەوتن. تەنیا کەسانی مامناوەند یان بێ‌ورە دەمێننەوە. ئەوان خۆیان دەزانن که جێیان هەر لەو خوارەیە. ئەم دۆخه دەبێته هۆی پەرەسەندنی فەرهەنگی ئێمه لە بەرانبەر ئەوان که لەودا رێبەری پلەخواز بە تاقی تەنیا لە لوتکە دانیشتووە. رێبەر پێویست ناکا حەتمەن تەنیا بێ. کەسانێک که هەست بە تەنیایی دەکەن خۆیان دۆخێکیان پێک هێناوە که دەبێته هۆی سەرهەڵدانی ئەم هەستە لەواندا.
6. رێبەرێک که لە ئاستی پلەدا دەمێننەوە، داغی رێبەری پلەخواز لە ناوچاوانی دەدرێ
لە سەرەتاوە که زۆر زوو هاتمە ناو دنیای رێبەرایەتییەوە، وانەیەکی زۆر بەبایەخ فێر بووم. من هەمیشە هەوڵم دەدا بارودۆخ بۆ سەرکەوتنی رێبەرانی نوێ تەیار بکەم و زۆربەی جارەکان هەر پێداویستییەکەم هەبایە به ئەوانم دەدا تا ببنه رێبەرێکی جێکەوتوو و قبووڵکراو. پێداویستیگەلێک وەکوو پلەی رێبەرایەتی، کاتی تایبەتیی خۆم، بڕشتێک که هەمبوو، سەرمەشق بوون بۆ ئەوان، سەرچاوەی جۆراوجۆر و دەرفەتەکانی رێبەرایەتیکرن. لە کۆتاییدا بەو ئاکامە گەیشتم که ئەگەر به کەسانێک که توانستی رێبەرایەتییان هەیە پێداویستیگەلێکی کەم بدەم یان هەر هیچ پێداویستیگەلێک نەنێمە بەر دەستیان، ئەوان هەر ئاوا سەرکەوتووانه دەجووڵێنەوە و لە ئەنجامدا دەبنه رێبەرانێکی باش. لە بەرانبەردا، ئەگەر تەواوی پێداویستییەکان بنێمه بەر دەستی رێبەرانی مامناوەند، ئەوان هەر بەم شێوەیە ناسەرکەوتووانه دەجووڵێنەوە و لە کۆتاییشدا نابنه رێبەرێکی باش. پلە و پایە تاک ناکات به رێبەر؛ ئەمە رێبەرە که پلە و پایه ساز دەکات یان به واتایەکی تر بایەخ دەدات به پلە و پایە.
هەر کات تاکەکان بۆ ماوەیەکی درێژ لە پلە و پایەی خۆیان بۆ رێبەرایەتیکردنی دیتران کەڵک وەرگرن و لە پێکهێنانی بڕشتێکی راستەقینەدا سەر نەکەون، داغی رێبەرایەتی پلەخواز لە ناوچاوانیان دەدرێ و ئیتر به دەگمەن دەرفەتێک بۆ سەرکەوتن لە رێکخراوەدا به دەست دێنن. لەوانەیە ئەوان جووڵەی ئاسۆییان هەبێ بەڵام به دەگمەن جووڵەکەیان دەبێته ئەستوونی.
ئەگەر رێبەرێکی پلەخواز بوون، دەتوانن بگۆڕدرێن. ئەم کتێبە یارمەتیتان دەدات. بەم حاڵەوە، دەبێ بزانن هەر چی زیاتر پاڵتان دابێتەوە به پلە و پایەی خۆتان، بۆتان سەختتر دەبێ که روانگەی دیتران سەبارەت به شێوازی رێبەرایەتی خۆتان بگۆڕن. لەوانەیە تەنانەت ناچار بن چەند پلە و پایە بگۆڕن تا بتوانن پرۆسەی بڕشت‌دانان لەسەر دیتران دەست پێ‌بکەن.
 
7.جێگۆڕکێی کارمەندان لە بواری چالاکیی رێبەرانی پلەخوازدایه
کاتێک کەسێک بۆ رێبەرایەتیکردن پشتی بەستووە به پلە و پایەی خۆی، ئاکامەکەی تەقریبەن هەمیشە ئەوە دەبێ که جێگۆڕکێ و گەڕانی کارمەندەکان زیاد دەبێ. سەردێڕی یەکێک لە وەرزەکانی کتێبەکەم بە ناوی ئاڵتوونی رێبەرایەتی ئەمەیە: "تاکەکان، تاکەکان وێڵ دەکەن نەک رێکخراوە." من لەوێدا باسم کردووە که تاکەکان زێدەتر لەبەر ئەوە شوغڵێک هەڵدەبژێرن کە دەیانهەوێ بەشێک که شەریکەیەکی تایبەت بن، بەڵام کاتێک ئەو شوغڵە بەجێ دێڵن تەقریبەن هەمیشە هۆکارەکەی ئەوەیە که هۆگرییەکیان به کارکردن لەگەڵ چەند کەسی تایبەت لەو شەریکەیەدا نیە. رێبەرانی باش کاتێک ناچار بە پێڕەوی لە رێبەرانی خراپ دەکرێن، رێکخراوە بەجێ دەهێڵن. کارمەندانی باش کاتێک شوێنی کارەکەیان نادڵخواز بێ، رێکخراوە بەجێ دەهێڵن. ئەگەر لەگەڵ کەسێک که کارەکەی وێڵ کردووە وت و وێژ بکەن، بە ئەگەری زۆر بەو ئەنجامە دەگەن که ئەو کارەکەی وێڵ نەکردووە، بەڵکوو کەسانێکی که ناچار بووە کاریان لەگەڵ بکا وێڵ کردووە. 
￼[image: Rectangle 17 تاکەکان، تاکەکان وێڵ دەکەن نەک رێکخراوە]
 
هەموو رێکخراوەکان جێگۆڕکێی ئەندامانیان هەیە؛ ئەمە شتێکی حەتمییە. پرسیارێک کە هەر رێبەرێک دەبێ بیپرسێت ئەوەیە که " کێ خەریکە دەڕوات؟" ئایا کەسانی پلە 1 و 2 خەریکن دەڕۆن؟ یان پلە 6 و 7؟ ئەگەر پلە 1 و 2ـەکان دەڕۆن و پلە 7 و 8 ـەکان دێن، کێشە دەێتە پێش. رێکخراوەگەلێک که رێبەرانی ئاستی یەک لێیان دادەبەزن، باشترین ئەندامەکانیان لە دەست دەدەن و کەسانی مامناوەند یان ژێر مامناوەند رادەکێشن. هەرچی رێکخراوەیەک زۆرتر رێبەرانی ئاستی یەکی هەبێ، دەرگای ئەو رێکخراوەیە زێدەتر دەکرێتەوە و دەبەسترێتەوە؛ کەسانی ئاستی باڵا دەڕۆنه دەرێ و دەرگا دادەخەن و کەسانی ئاستی خوارێ دەرگا دەکەنەوە و دێنە ژوورێ. 
نزیک ساڵێک لەمەوبەر، هاوڕێکەم، خانمی لیندا ساسێر، لە یادداشتێکدا کە سەبارەت بوو به بزاوتی ئەندامان لە رێکخراوەگەلێکدا بە منی کوت که لەوێ کارمەندانی ئاستی باڵا ناچار دەکرێن لە ژێر دەستی رێبەرانی پلەخواز کار بکەن. ئەو دەڵێ ئەم کەسانه زۆرجار دەبن به رێبەرانێکی ونبوو. خانمی ساسێر ئاوەهای نووسیبوو:
وا وێدەچێ بۆ رێبەری ئاستی 1یش سەخت بێ که کارمەندانی ئاستی 3ی هەبێ. رێبەرانی مامناوەندی باش دەبنه هۆی جاڕزبوونی رێبەرانی ناشایست! کەوابوو، هەر وەک چۆن کارمەندانی باش رێبەرانی ئاستی 1 جێ دەهێڵن، رێبەرانی ئاستی 1یش پێڕەوانی ئاستی 3 دەنێنە ئەملاوە. کاتێک ئەم دیمەنە لە پێش چاوانم رووی دا سەرم سوڕ ما و هەڵبەت خەمبار بووم. 
ئێستا من بۆ بە ئەوان دەڵێم رێبەرانی ونبوو؟ ئەوان کارمەندانێکن به داهاتوویەکی باش که داوایان لێ‌کراوە لەبەر بەهرەکەیان رێبەرایەتی وەئەستۆ بگرن، بەڵام لە لایەن سەرۆکانی ئاستی 1 سەرکوت کراون و دەخرێنە ئەملاوە. لە ئەنجامدا، ئەوان بێکار و لە نێو تەواوی کارمەندانی مەنفاکراوی ئاوارەدا ون دەبن. 
چیها بەهرە و چیها کات که به فیڕۆ دەچێ.  هەر جارێک که کارمەندێکی داهێنەر یان کەسێک بە توانستی رێبەرایەتی لە لایەن رێبەرێکی پلەخوازەوە تەرە دەکرێ، رێکخراوە زەرەر دەکات. راستییەکەی ئەوەیە که هیچ رێکخراوەیەک بانتر لە ئاستی رێبەرانی خۆی ناجووڵێتەوە. وەها شتێک هەرگیز نالوێ. ئەگەر رێبەرێکی ئاستی 1 لە لوتکەی کاردا بێ، رێکخراوە لە ئاکامدا دەبێته رێکخراوەیەکی ئاستی 1. ئەگەر رێبەرایەتی رێکخراوە لە ئەستۆی رێبەرێکی ئاستی 4دا بێ، ئەو رێکخراوەیە هیچکات به ئاستی 5 ناگات – مەگەر ئەوەی که رێبەرەکەی بگاته ئاستی 5.
 
8.رێبەرانی پلە خواز کەمترین بەهرە لە پتانسیەلەکانی کارمەندەکانیان وەدەگرن
ئایان دەتوانن رێکخراوەیەک ناو ببەن که کەمترین بەهرە لە پتانسیەلەکانی کارمەندانی وەردەگرێ بەڵام لە کارەکەیدا باشترین بێت؟ ئایا دەتوانن راهێنەرێک ناو بەرن کە کەمترین بەهرە لە پتانسیەلی ئەندامانی تیمەکەی وەردەگرێ بەڵام پلەیەکی قارەمانێتی بە دەست هێنابێ؟ ئایا دەتوانن مامۆستایەک ناو بەرن کەمترین بەهرە لە پتانسیەلەکانی قوتابییەکانی وەردەگرێ بەڵام نمرەی نێونجیی کلاسەکەی سەرتر لە دیتران بێ؟ ئایا دەتوانن وڵاتێک ناو بەرن که کەمترین بەهرە لە پتانسیەلەکانی شارۆمەندانی وەردەگرێ و رێزی هەبێ لای وڵاتانی تر؟ ئایا دەتوانن پێوەندییەکی ژن و مێردایەتی ناو بەرن که ژن و پیاو کەمترین گرینگایەتی دەدەن بە یەک و لە هەمان کاتیشدا پێوەندییەکی زۆر باشیان بەیەکەوە هەبێ؟ گرەو دەکەم که ناتوانن. بۆ؟ لەبەر ئەوەی سەرکەوتن لەگەڵ کەسانێک که کەمترین بەهرە لە پتاسنیەلەکانیان وەردەگیرێ ئەستەمە.
کەسانێک که بە پلە و پایەی خۆیان پشت دەبەستن، لاوازترین رێبەرانن. ئەوان کەمترین هەوڵی خۆیان دەدەن. ئەوان چاوەڕوانی ئەوەیان هەیە پلەکەیان بەشی دژواری کاری رێبەرایەتییان بۆ ئەنجام بدات. دەرەنجامەکەشی ئەوەیە که کارمەندەکانی ئەوانیش کەمترین هەوڵی خۆیان دەدەن. هەندێک لەو کەسانەی که بۆ رێبەرێکی پلەخواز کار دەکەن لەوانەیە به ورە، به وزه، به داهێنان و به تامەزرۆییەوە کارەکەیان دەست پێ بکەن، بەڵام بە دەگمەن دەتوانن ئەم حاڵەتەی خۆیان بپارێزن. به شێوەی باو ئەوانە دەبنە یەکێک لەم سێ کەسەی خوارەوە:
-کەسێک که سەرنجی تەنیا لای کاتژمێرە
کەسانێک کە لە کەشی رێبەرایەتی ئاستی 1دا کار دەکەن، ئەوینداری کاتژمێرن و چاو لە کاتژمێر هەڵناگرن. بۆ؟ لەبەر ئەوەی لە شوێنی کاری ئەوان هەر چرکەیەک بە پێی کاتژمێر هەڵدەسەنگێندرێ. پێش نیوەڕۆ، هەر جار که ئەوان چاو لە کاتژمێر دەکەن، دەیژمێرن که چەند سەعاته لە سەر کارن. "دوو سەعاتە کە لێرەم." پاش نەهار، بیر لەوە دەکەنەوە کە چەند سەعاتی تر دەبێ لە شوێنی کارەکەیان بمێننەوە. "بەس دوو سەعاتی تر ماوە بڕۆمەوە ماڵێ." هەروەها کاتژمێر، کاته گرینگەکانی رۆژیان وەبیر دێنێتەوە: کاتی پشوو و کاتی نەهار. 
لەو شوێنانەی که رایبەڕایەتی ئاستی 1 حوکمڕانی دەکا ورەی کارمەندەکان پاش حەسانەوەی دوانیوەڕۆ بەرەو سەر دەچط، لەبەر ئەوەی ژماردنی پێچەوانه بۆ رووداوی تایبەتی رۆژ دەست پێ دەکا: کاتی جێ هێشتنی شوێنی کار. نزیک سەعات 4:30، وزە لە شوێنی کار بەرە بەرە دەچێتە سەر. تاکەکان لە وەتاغەکەیاندا دەکەونه رێ و شتومەکاکان رێک و پێک و خاوێن دەکەنەوە تا نەوەک شتێک ببێتە هۆی ئەوەی ئەوان چرکەیەک درەنگتر لە سەعات 5 شوێنی کارەکەیان جێ بهێڵن. 
سەعات 4:45، دەکەونه رێ و سەر لە وەتاغی هاوکارەکانیان دەدەن و ماڵئاوایی دەکەن. هەرچی بێ حەز ناکەن بێ‌ ماڵئاوایی لە شوێنی کارەکەیان هەڵێن، لەبەر ئەوەی لەوانەیە هاوکارەکانیان ناڕەحەت بن. 
سەعات 4:50، بۆ دوایین جار دەچنه توالێت. گرینگ نیه پێشتر چەند جار چووبێنه ئەوێ و چەندە کاتیان به فیڕۆ دابێ. ئەوان کاتێک دەتوانن لە شوێنی کار هەر چەند کەڕەتی پێیان خۆش بێ لە توالێت کات تێپەڕێنن،  ئیتر حەز ناکەن لە دەرەوەی شوێنی کار کاتی تایبەتی بەنرخی خۆیان لە توالێت به فیڕۆ بدەن.
سەعات 4:55، ئەوان پاژنەی کەوشەکەیان هەڵدەکێشن و بۆ هەڵاتنی خێرا ئامادە دەبن.
سەعات 4:58 ئەوان لە دۆخی ئامادەباشدان و چاوەڕێن تا دەنگی کاتژمێر دەربێ. 
سەعات 5 کەس لە ئیداره نەماوە. کارمەندان ئەم شێوە چوونە دەرەوەیان بە دەیان کەڕەت پرۆڤە کردووە و بەبێ چکۆلەترین کەمایەسییەک بە باشترین شێوە ئەنجامی دەدەن. 
سەعات 5:02، تەنانەت ئۆتۆمۆبیلێکیش لە پارکینگی رێکخراوە نەماوەتەوە. تەواوی ئۆتۆمۆبێلەکان به وردی پارک کراون تا لە کەمترین زەمەن و بەبێ چکۆلەترین ترافیک لە پارکینگ بچنه دەرێ. 
هەڵبەت کەمێک زێدەگۆیی لە شڕۆڤەی سەرێدا هەیە، بەڵام زۆریش دوور نیە لە راستەقینە. کارمەندانێک که بەردەوام سەرنجیان لای کاتژمێرە هەمیشە دەزانن چەند سەعاتیان تا گەییشتن بە ماڵەوە مەودا هەیە و هیچکات حەز ناکەن تەنانەت چرکەیەک زیاتر کار بکەن. بیر لەوە بکەنەوە: کاتێک کەسانێک که کارتان لەگەڵ دەکەن چرکەژمێری دەکەن تا ماڵئاواییتان لێ بکەن، جێیەکی کار دەشەلێ!
￼[image: Rectangle 18 کاتێک کەسانێک که کارتان لەگەڵ دەکەن چرکەژمێری دەکەن تا ماڵئاواییتان لێ بکەن، جێیەکی کار دەشەلێ! 
]
 
-مرۆڤێک کە تەنیا کارمەندە و بەس
لەم رووەوە که رێبەرانی پلەخواز لە ئاستی 1دا بە پشتبەستن به دەسەڵاتە یاساییەکانی خۆیان دیتران رێبەرایەتی دەکەن و لە پلەی خۆیان وەک ئامرازێک کەڵک وەردەگرن، کەسانێکیش کە کاریان بۆ دەکەن زۆرتر هەر لە چوارچێوەی ئەرکە یاساییەکانی خۆیاندا دەجووڵێنەوە و بەس ئەو کارە ئەنجام دەدەن که یاسا و رێساکانی رێکخراوە لەوانی دەوێ. ئەگەر ئەوان ئەم رەوته تا ماوەیەک درێژە بدەن، دەبن بە مرۆڤگەلێکی هیچ‌نەوێ. ئەوان بە رادەیەک کار دەکەن کە کار ئەنجام درابێ تا حەقدەستی خۆیان وەرگرن و دەریان نەکەن. بۆ ئەوان، پرسیاری گەورە ئەمە نیە که "چ کارێک دەتوانم بکەم که ببمه کارمەندی بەبایەخی رێکخراوە؟" لە بەرانبەردا ئەوان دەپرسن "چەندە دەبێ کار بکەم تا کارمەند بمێنمەوە؟" ئەوان ناپرسن " چۆن دەتوانم پێش کەوم و پلەی خۆم بەرمە سەرێ؟" ئەوان بەس دەپرسن " چی بکەم تا دەرم نەکەن؟"
کاتێک تاکەکان پێڕەوی لە رێبەرێک دەکەن چون ناچارن، بەس کارێک ئەنجام دەدەن که ناچار بن. خەڵکی بۆ کەسێک کە خۆشیان لێی نایە سەر و دەست ناشکێنن. ئەوان بە بێ‌مەیلی فەرمانبەرداری دەکەن، نە لە رووی دەرەوەستی. لەوانەیە ئەوان به دەستی خۆیان کار بکەن،  بەڵام بێگومان به حەز و دڵی خۆیان کار ناکەن. ئەوان وەک کەسایەتی کارتۆنی ژێرەوەن لە نووسینی رێندی گلەسێبێرجێن.
￼[image: Rectangle 23 خەڵکی بۆ کەسێک کە خۆشیان لێی نایە سەر و دەست ناشکێنن.]
 
 
بۆ کەسانی هیچ‌نەوێ زۆر سەخته که ئامادە بن. تەنیا دەرەوەستییەک که ئەوان لە خۆیان نیشانی دەدەن ئەوەی که زۆرترین مەرەخەسییەک که دەتوانن به هەر هۆیەک وەرگرن. هەندێک لەوان وزەیەکی زەینی فروان بۆ دۆزینەوەی ریگەگەلی داهێنەرانه بۆ دەرچوون لە ژێر کار تەرخان دەکەن. ئەگەر ئەوان ئەم دەرەوەستییەیان بە رێگەی ئەرێنیدا سەرف دەکرد، چ دەبوو!
-کەسێک لە باری زەینییەوە ئامادەنەبوویە
لە شوێنی کاری ئاستی 1 هەمیشە کەسانێک هەن که لە باری جەستەییەوە ئامادە و لە باری زەینییەوە غایبن. ئەوان زەینی خۆیان سەرقاڵی کار ناکەن و بەس لە سەر کار ئامادە دەبن که حەقدەستی ئاخری مانگیان وەرگرن. ئەم شێوە روانینە بۆ رێکخراوە زۆر تێكدەرە، لەبەر ئەوەی لەوانەیە بڵاو بێتەوە. کاتێک کەسێک تەرکیز ناکاته سەر کارەکەی و لە بابەت ئەمەشەوە لێپرسینەوەی ڵی ناکرێ، دیترانیش ئەو دەکەن به سەرمەشق. نەبوونی تەرکیز و بێ‌نەزمی تەشەنەکەرە. 
حاڵەتی ئامادەنەبوویی زەینی لەنێو کارمەندانی رێکخراوەکاندا زۆر باوە. شەریکەی لێکۆڵینەوەیی گالۆپ16، کە ساڵانێکە بۆ ئەم مژارە به دواداچوون دەکا، بینیوییەتی که ئەم حاڵەتە لە ویلایەتە یەککگرتووەکان لەو ساڵانای دواییدا 15 تا 20 لە سەد بەرزبوونەوەی لەکتوپڕی هەبووە. ئەم شەریکەیە لە ساڵی 2006 ناوەرۆکی لێکۆڵینەوەکەی خۆی لە گۆڤاری بەڕێوەبەری گالۆپدا بڵاو کردەوە. ئاماری ئەم لێکۆڵینەوە پێوەندی هەبوو به سێ مانگی دووهەمی ساڵی 2006. ئەو کاتە ئەوان بینییان که لە ویلایەتە یەکگرتووەکان لە نێو کارگەرانی هەژدە ساڵ یا گەورەتر 15 لە سەد (نزیک 6/20) زەینی خۆیان دەرگیری کار ناکەن. گاڵۆپ لێکی داوەتەوە که ئەم دۆخە 328 میلیارد دۆلار بۆ کارفەرماکان تێچووی هەیە. لە لێکۆڵینەوەیەکی تازەتردا، گاڵۆپ بینیوییەتی که زیاتر لە نیوەی کارمەندانی ئالمانی لە سەر کارەکەی خۆیان تەرکیزیان نیە. 
￼[image: Rectangle 25 سەرکەوتن زێدەتر لەو شتەی که تاکەکان حەزی لێ دەکەن هەوڵ و زەحمەتی پێویستە، بەڵام نەک زیاتر لە پتانسیەل و تواناییەکانی ئەوان. هۆکارێک که زۆرتر دەبێته هۆی جیاوازی لە ئاکامدا، رێبەرایەتی باشە]کارێنس فرانسیس، بەڕێوەبەری پێشووی شەریکەی غەزایی جێنێرال فوودز17، کوتوویەتی: "ئێوە دەتوانن کاتی کەسێک بکڕنەوە؛ دەتوانن ئامادەبوونی جەستەیی ئەو لە شوێنێکی تایبەتدا بکڕنەوە؛ تەنانەت دەتوانن شارەزاییگەلی کردەکیی تاکاکەن به سەعات بکڕنەوە؛ بەڵام ناتوانن تامەزرۆیی بکڕنەوە... ناتوانن وەفاداری بکڕنەوە... ناتوانن دەرەوەستیی دڵی، زەینی و رووحی بکڕنەوە. ئەوانه دەبێ به دەست بێنن." کەسانێک که پشت دەبەستنە پلەی خۆیان لە ئاستی 1 پشکیان لە پتانسیەلی تاکەکانیان بە دەگمەن زۆرتر لە لانیکەم دەبێ. ماناکەی ئەوەیە که ئەوان ناتوانن سەرکەوتنی گەورە به دەست بێنن، لەبەر ئەوەی سەرکەوتنی گەورە زۆرتر لە لانیکەمی گەرەکە. سەرکەوتن زێدەتر لەو شتەی که تاکەکان حەزی لێ دەکەن هەوڵ و زەحمەتی پێویستە، بەڵام نەک زیاتر لە پتانسیەل و تواناییەکانی ئەوان. هۆکارێک که زۆرتر دەبێته هۆی جیاوازی لە ئاکامدا، رێبەرایەتی باشە که ئەمەش لە ئاستی 1دا دەست ناکەوێ.  
 
 
 
 
کاتێک کەسانێک که بۆ تیمێک یان یەکەیەک یان رێکخراوەیەک کار دەکەن کەمترین مایه لە خۆیان دادەنێن، دەسکەوتی کاری ئەوان لە باشترین حاڵەتدا ئاسایی دەبێ. 
ئەوانه هەرگیز ورەیان نیە. دیک وێرمیل، راهێنەری براوەی کاپی قارەمانێتی سوپێر بۆل لە فوتباڵی ئەمریکایی، کوتویەتی: "ئەگەر سەرمایەگوزراییەکی زۆر نەکەن، شکست بۆ ئێوە ئێشێکی وەهای نابێ، هەر وەها بردنەوەش بۆ ئێوە تام و چێژێکی وای نابێ."
ئەم وتەیە شرۆڤەیەکی جوانه له شوێنی کاریی لە رێبەرایەتی ئاستی 1دا. 
گەورەترین خاڵی لاوازیی رێبەرایەتی ئاستی 1 ئەمەیە که نە داهێنەرانەیە نه ئافرێنەرانه. ئەم شێوە رێبەرایەتییە تەنیا به کاری ئەنجدامدانی ئەرکگەلی ئاسایی دێ. ئەگەر رێبەرێک بە پشتبەستن به لایەنە ئەرێنییەکانی ئاستی 1 رێبەرایەتی بکا و خۆی نەکێشێتە سەرێ، به زووترین کات دەبێ رێگەی چوونەدەرەوە بگرێتە بەر. ئەگەر رێبەرێک لە ئاستی 1دا ناکام بێ، دەبێ بڕوا قەل بلەوەرێنێ. ئەو به ناچاری لە رێکخراوەکەی دێتە دەرێ و به شوێن شوغڵێکی دیکەدا دەگەڕێ.
 
باشترین رەفتارەکان لە ئاستی 1دا
❖چۆن باشترین بەهرە لە پلەی خۆمان وەرگرین
ئەگەر ماوەیەکە که رێبەری ئاستی یەکن و بۆ ئەنجامدانی کارەکان پشتتان قایمه به پلە و پایەکەتان، ئایا مەحکوومن به مانەوە هەر لەم ئاستەدا؟ بێگومان نا! تەواوی رێبەران ئەگەر ئامادە بن شێوازی رێبەرایەتی خۆیان لە ئاستی 1دا بگۆڕن، دەتوانن فێر بن که به شێوەیەکی جیاواز رێبەرایەتی بکەن و بڕۆنە ئاستەکانی بانتر. چۆن دەکرێ به گۆڕینی شێواز لە رێبەرایەتی پلەخوازەوە بۆ رێبەرایەتی پێوەندیخواز زۆرترین بەهرە له پلەی رێبەرایەتی خۆت وەرگری؟ بە ئەنجامدانی ئەم سێ کارە:
1. چی تر بە پشتبەستن بە پلەی خۆتان دیتران ناچار بە ئەنجامدانی کارێک مەکەن
دارابوونی پلە و پایەی رێبەرایەتی خۆی لە خۆیدا کێشەی نیە. پلە خاڵی دەسپێک بۆ زۆربەی رێبەرانه. بەڵام دارابوونی زەینییەتی پلەخواز هەڵەیە. بۆ ئەوەی که ببنه رێبەرێکی شوێندانەر لە ئاستی 1دا، نابێ به پشتبەستن به پلە و پایەی خۆتان دیتران ناچار بە ئەنجدامدانی کارێک بکەن.
باشترین رێبەران هەرگیز لە پلە و پایەی خۆیان بۆ ئەنجامدانی کارەکان کەڵک وەرناگرن. ئەوان لە شارەزاییگەلی دیکە کەڵک وەردەگرن. لیدا ساسێر بۆ فێرکردنی ئەم خاڵە به رێبەرانی نوێ داوایان لێ دەکا رێبەرایەتیکردن بەر لە دانانیان لە پلەی رێبەرایەتیدا دەست پێ‌بکەن. بەم کارە، لیندا دەتوانێ پەرچەکرداری ئەوان ببینێ و ئەوان بۆ سەرکەوتن لە ئاستەکانی رێبەرایەتی ئامادە بکات. ئەو مێتۆدەکەی ئاوەها شرۆڤە دەکا:
"کاتێک کەسێکم لە بەرانبەردا هەیە که هەست دەکەم ئامادەی رێبەرایەتیکردنە، چالێنجێک لە بەر دەمی دادەنێم که پێوستی به لەخۆبوردوویی، بوێری و خۆنەگرییە. من دەبێ ئەرخەیان بم که بەر لە پێدانی پلە و پایه بەم کەسە، ئەو حاڵ و هەوای رێبەربوونی ئەزموونی کردبێ. هەڵبژاردن به دەست ئەوە که رێبەرایەتی بکا یا نەکا؛ من بەس دەمهەوێ ئەو بزانێ که رێبەرایەتیکردن هەمیشەش سەرنجڕاکێش و دڵڕفێن نیە. کەوابوو، من بەو کەسە بەرپرسێتی بێ پلە و پایە دەدەم و به دیترانیش ناڵێم که ئەو کەسە رێبەرایەتییان دەکا. ئەم رێبەرە نوێیە دەبێ بزانێ چۆن دەتوانێ بەبێ دارابوونی سەرناو یان دەسەڵاتی پێویست لەگەڵ پلە و پایە کاردانەوەی هاوتیمییەکانی خۆی باشتر کات. 
لە سەرەتادا ئەو لەگەڵ دژواریگەلی زۆر رووبەررو دەبێتەوە. ئەم کەسانە زۆرجار به هیوابڕاویی دێنە لای من و دەپرسن: " کاتێک ئەوانه ناچار نین فەرمانبەرداری لە من بکەن، چۆن پێیان بڵێم ئەو کارە بکەن؟" ئێستا باشترین کاته بۆ فێربوون. ئێستا دەتوانم روانگەی ئەوان بەرمە ژێر پرسیار. دەڵێم: "بۆ بە ئەوان دەڵێی چ کارێک دەبێ بکەن؟ یەک رێبەر رێگەکانی بڕشت‌دانان لە سەر کارەکانی دیتران دەدۆزێتەوە. ئایا لێت پرسیون که چۆن دەتوانی یارمەتییان بدەی؟ لەوان سەبارەت به چالێنجەکانی کارەکەیان پرسیار بکە. رەنگە رێگەیەک بێ که بە یارمەتی یەکتر لە قاڵبی تیمێکدا بتوانن کارەکان به شێوەیەکی کاریگەرتر ئەنجام بدەن. لەگەڵ تاکەکان پێوەندی ساز که و نیشان بدە که دڵسۆزی ئەوانی."
"تماشاکردنی شەقڵگرتنی ئەو پێوەندییانه لە درێژایی زەمەن زۆر ورەبەخشە. شتێک که من سەرسوڕماو دەکا رووداوێکه که پاش دانانی ئەم رێبەرە نوێیانه بە پلە و پایەیان دێته پێش. دەبینم که به هۆی ئەم رووداوە، رەفتار و هەڵسوکەوتی کەسانێک لە ژێر رێبەرایەتی ئەواندا بوون پڕ دەبێ لە کەیفخۆشی و ورە. تامەزرۆیی و وزەی تاکەکان لە سەرانسەری یەکەدا بەرچاوە. هۆی ئەم رووداوە ئەمەیە که رێبەری تازه فێر بووه که رێبەرایەتی به پلە و پایه یان دارابوونی نووسینگەی جیا نیە، بەڵکوو دەگەڕێتەوە بۆ بڕشت و رادەی کاریگەرییەک که لە سەر دیتران دایدەنێ."
زۆر راحەتە که بە پلە و پایەی خۆتان پاڵ بدەنەوە و دیتران ناچار بە ئەنجامی کارەکان بکەن، بەڵام ئەم شێوەیە هەمیشە ئاکامبەخش نیە. کریستییەن هێرتێر، فەرمانداری پێشووی ویلایەتی ماسوچۆسێت، کاتێک بۆ جاری دووهەم لە رکابەرایەتییەکانی هەڵبژاردندا بەشداری کردبوو، ئەم وانەیەی گرت. رۆژێک به هۆی کەڵەکەبوونی چالاکییەکانی هەڵبژاردن هەر دەرفەتی ئەوەی بۆ نەرەخسابوو نەهار بخوا، لە سەر رێ گەیشتبووە کڵیسەیەک که بۆ نەهار گۆشتی برژاوی به ئامادەبووانی دەدا. هێرتێر لە سەفدا راوەستا و کاتێک نۆرەی هات دەورییەکەی بردە پێش خانمی ئەوبەری مێزەکە. ئەو خانمه لەتێک گۆشتی لە نێو دەورییەکەی ئەو دانا و لەتێکی دیکەی هەڵگرت که بۆ کەسی دواتری دانێ. 
فەرماندار کوتی: "ببوورە، کێشە نیە لەتێکی دیکەم دەنێ؟"
ئەو خانمه کوتی: "به داخەوە، من بە هەر نەفەرێک لەتێک گۆشت دەدەم."
فەرماندار کوتی: "ئەخر من لەبەر برسێتی داهێزراوم."
ئەو خانمه کوتی: "داوای لێبوردن، هەر نەفەر و لەتێکە"
فەرماندار کەسێکی خاکەڕا بوو، بەڵام زۆر برسی بوو. بڕیاری دا نەختێک سەرۆکبازی دەربێنێ. هەر بۆیە کوتی: " خانم دەزانی من کێم؟ من فەرمانداری ئەم ویلایەتەم."
ئەو خانمە کوتی: " ئێوە دەزانن من کێم؟ من بەرپرسی گۆشتەکانی سەر کەباب‌پەزم. تکایە بجووڵێنەوە کاکە!"
کەس حەز ناکا فەرمانی پێ بدرێ، یا خۆ کەسێک به هۆی پلە و دەسەڵاتێک کە هەیەتی دەستووری پێ بدا. زۆربەی تاکەکان پەرچەکردارێکی زۆر خراپیان بەرانبەر بە رێبەرایەتی پلەخواز هەیە. لە کوێوە بزانن که روانگەیەکی لە سەر بنەمای پلە و پایەتان بۆ رێبەرایەتی هەیە؟ سەرنج بدەنە ئەم چەمکانەی خوارەوە. ئەوانه نیشاندەری زەینییەتی پلەخوازن. جۆری روانینی رێبەرانی ئاستی 1 بەم شێوەیەیە:
بالا – پایین: "من باڵادەستی تۆم."
جیایی: "ئیزن مەدە تاکەکان لێت نزیک ببنەوە."
وێنە: "وا بنوێنە که دەزانی تا ئەوەی که فێر بی."
وزە: "هیچ کات ئیزن مەدە ئەوان بزانن که تۆ عارەقەت کردووە."
خۆویستی: "تۆ لێرەی که یارمەتی من بدەی."
دەسەڵات: "داهاتووی تۆ من دیاری دەکەم."
هەڕەشە: "یا ئەم کارە دەکەی یا هەرچی دەیبینی لە چاوی خۆتەوە ئەیبینی!"
یاساکان: "لە دەفتەرچەی رێنوێنیدا ئاوەها گوتراوە..."
بە پێچەوانەی ئەم خاڵانەی سەرێ، رێبەرانی ئاستی بانتر جۆرێکی تر بیر دەکەنەوە. لە درێژەدا نیشانی دەدەم که رێبەرانی ئاستی 2 چۆن بیر دەکەنەوە:
لە لای یەکین: "وەرە بەیەکەوە کار بکەین."
دەسپێشخەر دەبن: "من دێمه وەتاغەکەت تا به یەکەوە قسە بکەین."
تێوەگلاندنی دیتران: "رای ئێوە چیه؟"
هاوکاری: "بەیەکەوە براوە دەبین."
خزمەت‌گەیاندن: "من لێرەم تا یارمەتیت بدەم."
پێشکەوتن: "دەمهەوێ بایەخی تۆ بەرمە سەرێ."
هاندان: "بە باوەڕی من تۆ دەتوانی ئەم کارە ئەنجام دەی."
داهێنان: "وەرە سەرتر لەم چوارچێوەگەلە بیر بکەینەوە."
￼[image: Rectangle 24 هیچکات ناشێ بزانین حەق بە کێیە، بەڵام هەمیشە دەشێ بزانین دەسەڵات به دەست کێیە.
یاسای وێسلێر

]ئاستی 2 بۆ ئەنجامدانی کار پاڵ دەداتەوە بە سەر شارەزاییەکانی تاکەکان نەک دەسەڵاتی ئەوان. لەم ئاستەدا لەگەڵ کەسانی ژێر بەڕێوبەریی رێبەر وەک مڕۆڤ هەڵسوکەوت دەکرێ، نەک وەک کەسانی ژێردەست. یاسای ویسلێر18 دەبێژێ: "هیچکات ناشێ بزانین حەق بە کێیە، بەڵام هەمیشە دەشێ بزانین دەسەڵات به دەست کێیە." پێموا ویسلێر حەتمەن چەند رێبەری ئاستی 1ی ناسیوە. راستییەکەی ئەوەیە که ئەگەر پێویست بێ که بە خەڵک بلێن ئێوە رێبەرن، نابنه رێبەر. ئەگەر بۆ وەجووڵەخستنی خەڵک هەر ئاوا پشت ببەستن به پلە و پایەی خۆتان، رەنگە هیچ کات بڕشتیان لە سەر پەیدا نەکەن و سەرکەوتنتان هەمیشە بەرتەسک دەبێتەوە. ئەگەر دەتانهەوێ ببنه رێبەرێکی باشتر، لە کۆنتڕۆڵکردنی دیتران دەست هەڵگرن و ورەی هاوکاری پەروەردە بکەن. رێبەرێکی باش سەرۆکبازی دەرناهێنێ، بەڵکوو ژێردەستانی خۆی دڵگەرم دەکا. رازی گۆڕین بۆ رێبەرێکی خەڵکپەسەند هەر ئەمەیە، لەبەر ئەوەی بەشی هەرەزۆری رێبەرایەتی هاندان و دڵگەرمکردنی تاکەکانه.
 
 
2. تێپەڕین لە پلە و پایەکان بۆ رێنمایی خەڵک 
فیلسووفی سیاسەتوان، نیکۆلۆ ماکیاوێلی19 ئاوەهای نووسیوە: "سەرناوەکان بایەخ نادەن بە مرۆڤەکان، ئەوە مرۆڤەکانن کە بایەخ دەدەن به سەرناوەکان." ئەو سروشتی رێبەرایەتی و لاوازیی راستەقینەی سەرناوەکانی فام کردبوو. ئەگەر دەتانهەوێ زۆرترین بەهرە لە دۆخی خۆتان لە ئاستی یەک وەرگرن و بە هەر پلەیەک هەتانه بایەخ بدەن، بۆ رێبەرایەتیی دیتران پشت مەبەستن به سەرناوەکان. ئەو مافانەی که نێوی رێبەرایەتی بۆ ئێوە دەستەبەر دەکا دەکار مەکەن. سەبارەت به بەرژەوەندییەکانی خۆتان هەستی خاوەندارێتی مەکەن. هیچکات وا بیر مەکەنەوە شایانی ئەو جێیەی خۆتان. رێبەرایەتی ماف نیە، پوانە. دەبێ وردە وردە بە دەستی بێنن. ئەگەر هەستی مافداربوون دەکەن، ئەم هەستە به دژی ئێوە دەجووڵێتەوە.
ئەگەر  به دوداچوونتان بۆ ئاستی سەرەتایی هەڵبژاردنی سەرۆککۆماری ساڵی 2008 کردبێ، رەنگه لە دوو نموونەی کەریگەر تێگەیشتبێتن که نیشان دەدا هەستی مافداربوون چ کاریگەرییەک لە سەر رێبەرایەتی دادەنێ. لە حیزبی کۆماریخوازدا، رودی جولیانی شانسی زیاتری هەبوو بۆ سەرکەوتن و زۆر کەس لە سەر ئەو باوەڕە بوون وەک پاڵێوراوی ئەو حیزبه بناسێندرێ. بێگومان ئەویش خۆی هەر ئەو بیرەی هەبوو، لەبەر ئەوەی کاتێک ئاستی بەرایی دەستی پێكرد، بڕیاری دا لە چەند ئاستی سەرەتاییدا بەشداری نەکا. به جێی ئەوە، چاوەڕێ ماوە تا ئاستی بەرایی لە فلۆریدا بەڕێوە بچێ. ئەو ویلایەتە نوێنەری زۆری هەبوو، بەڵام ئەو پێی وا بوو به ئاسانی سەر دەکەوێ و لەو شەپۆلە بۆ بەرەوپێش‌چوون و پاڵێوراوبوون بۆ سەرۆککۆماری کەڵک وەردەگرێ. چی رووی دا؟ جان مەک‌کین، که بە باوەڕی زۆربەی کارناسانی سیاسی شانسێکی کەمی بۆ بە دەست‌هێنانی پاڵێوراوی هەبوو، لە سەرەتاوە بە سەختی هەوڵی دا و چەند سەرکەوتنی به دەست هێنا و ئەم رەوتە وردە وردە زێدەتر بووەوە. کاتێک ئاستی بەرایی لە فلۆریدا بەڕێوە چوو، تەواوی وڵات خەریکی رۆیشتن بەرەو جان مەک‌کین و دوورکەوتنەوە لە رودی جولیانی بوون. لەوانەیە هەستی شایستەبوون و مافداروونی جوولیانی بووە هۆی شکستی ئەو لە بەدەستهێنانی پاڵێوراوی.
لە حیزبی دیمۆکراتدا، هیلاری کلینتۆن هەر لە سەرەتاوە شانسی سەرکەوتنی زۆرتری لە راپرسییەکاندا هەبوو و زۆرکەس لەسەر ئەو باوەڕە بوون وەکوو پاڵێوراوی حیزب دەناسێندرێ. به پێچەوانەی جولیانی، ئەو هەر لەو سەرەتاوە بە سەختی هەوڵی دا. بەڵام بە رواڵەت وای دەزانی تا سێشەممە که ئاستی بەرایی هەڵبژاردن بەڕێوە دەچێ پاڵێوراوی خۆی یەکلا دەکاتەوە و گوایه ئێستراتژییەکی دیکەی لە پاش ئەو رێکەوتەوە نەبوو.
لەم ناوەدا باراک ئۆباما، رکابەرایەتی رێکوپێکی خۆی دەست پێکرد. ئەو خێراییەکی دوور لە باوەڕی گرت و پلەی پاڵێوراوی بە دەست هێنا و ئەوی دیکەشی هەمووان دەیزانن.
رێبەرانی باش قەدری هەموو شتێک دەزانن. ئەوان بە کار و هەوڵ و رێبەرایەتیکردن درێژە دەدەن. ئەوان دەزانن که رێبەرایەتی پێگەیەکە که دەبێ پێی بگەی و بیسەلمێنی. ئەوان لە لایەکەوە نارازی دەمێننەوە، لەبەر ئەوەی ناڕەزایەتی پێناسەیەکی کورت و بەسوودە بۆ ورە. رێبەرانی باش هەوڵ دەدەن تاکەکان و رێکخراوە بە ئاراستەی مسۆگەرکردنی بەرجەوەنی ئەو وەگەڕ بخەن. ئەوان دەزانن که جاری وایه لەوانەیە لە رێکخراوەیەکدا پلە و پایەی زۆر هەبێ، بەڵام تەنیا به رێبەرایەتی باش دەتوانرێ تیم پێک بێ. لەوانەیە ئێوە پلەی رێبەرایەتی ئاستی 1تان به دەست هێنابێ، بەڵام دەبێ خۆتان و دیتران سەرتر لەم ئاستە رێبەرایەتی بکەن. دەبێ حەزتان لەوە بێ رەواڵی باو بنێنە ئەملاوە تا بەو شتەی که دەتوانن بگەن. بهێڵن حەز به گۆڕان ئێوە و تاکەکانتان بکێشێتە سەرێ و له چوارچێوەکانی شرۆڤەی ئەرک و یاسا و رێسا هەندەکییەکان بتانباته بانتر. ئەو مافانەی پلەی رێبەرایەتی پێتان دەدا لە یاد بکەن. لەسەر بەرپرسێتی خۆتان تەرکیز بکەن، بەرپرسێتییەک که بۆ پێک هێنانی گۆڕان لە ژیانی کەسانی ژێر رێبەرایەتیتان هەتانه. کاتێک پلە یان پێگەیەک به دەست دەهێنن، نەگەیشتوونەتە شوێنی مەبەست، بەڵکو کاتی ئەوە هاتووە وەڕێ‌کەون و دیترانیش لەگەڵ خۆتان هاوڕێ کەن. 
 
3.لە پلە و پایەی خۆتان مەودا بگرن و بۆ لای تاکەکانتان بڕۆن
رێبەرانێک که پشت دەبەستن به پلە و پایەکەیان زۆرجار بە هەڵە لە سەر ئەو باوەڕەن که تاکەکانیان ئەرکی ئەوەیان هەیە لەمەڕ ئەو شتانەی که دەیانهەوێ یا پێویستیان پێیەتی بۆ لایان بێن. رێبەرانی باش دەزانن که ئەمە ئەرکی ئەوانه که بۆ لای تاکەکانی خۆیان بچن. رێبەر دەبێ دەسپێشخەر بێ. 
سۆقرات، فیلسووفی گەورەی یۆنانی دەڵێ: "ئەو کەسەی دەیهەوێ دنیا وە جووڵە بخا، سەرەتا دەبێ خۆی وە جووڵە بخا." ئەگەر دەتانهەوێ لە رێبەرایەتیدا بۆ ئاستی 2 بچنه سەرێ، دەبێ لە چوارچێوەی خۆتان پێتان زیاتر بەرنە دەرێ. دەبێ دەست لە حکومەت‌کردن هەڵگرن، لە پێگەی بەرزتان بێنە خوارێ و لە تاکەکانتان تێبگەن. دەبێ سەرتر لە ئەرکە دیاریکراوەکانتان بجووڵێنەوە، چ لە باری ئەو کارەی که ئەنجامی دەدەن، چ لە باری شێوەی پێوەندیگرتنتان لەگەڵ خەڵک. دەبێ ئەوە به ئەرکی خۆتان بزانن که پێڕەوانی خۆتان بناسن، پێداویستییەکانیان و یارمەتی ئەوان و سەرجەم تیمەکەتان بدەن که سەر کەون. 
￼[image: Rectangle 26 ئەو کەسەی دەیهەوێ دنیا وە جووڵە بخا، سەرەتا دەبێ خۆی وە جووڵە بخا.
سوقڕات] 
 
بۆ ئەنجامدانی هەر کارێک لە ژیاندا دەبێ حەز بە جێهێشتنی ناوچەی ئارامیی خۆمان بکەین. ئەمە یانی ریسک کردن، کە لەوانەیە سامناک بێ. لە هەر حاڵ هەر جارێک که ناوچەی ئارامیی خۆمان جێ دەهێڵین و ناوچەیەکی نوێ دەگرین، نەک ناوچەیەکی ئارامیی بەرینتر بە دست دێنین، بەڵکو خۆشمان گەشە دەکەین. ئەگەر دەتانهەوێ وەک رێبەرێک پێش کەون، ئامادەی رووبەرووبوونەوە لەگەڵ کەند و کۆسپەکان بن. بەڵام ئەوە بزانن: ئەم مەترسییانە بایەخیان هەیە. 
 
یاساکانی رێبەرایەتی لە ئاستی پلەدا
خەڵک به شێوەی باو دەیانهەوێ بزانن چەمکە جۆراوجۆرەکان لە کتێبە جۆراوجۆرەکانی من چۆناوچۆن لە لای یەک مانا پەیدا دەکەن. لە درێژەی ئەو ساڵانەی که وانەی 5 ئاستی رێبەرایەتیم کوتووەتەوە، کتێبێک که زیاتر لە هەمووان سەبارەت بەو پرسیاریان دەپرسی 21 یاسای حاشاهەڵنەگری رێبەرایەتی بوو. دەیانپرسی "چ یاساگەلێک دەبێ لە ئاستی 1دا پرۆڤە بکەین؟" راستییەکەی ئەوەیە که هەر یاسایەک لە هەر ئاستێکدا دەتوانن پیادە بکەن. لە هەر حاڵ ئەوە دروستە که هەندێک لە یاساکان کاتێک بە باشێ فێر دەبن که تاک گەشە دەکا و به ئاستی 5ی رێبەرایەتی دەگا. من شرۆڤەگەلێکم سەبارەت بە یاساکانی رێبەرایەتی بۆ هەر ئاستێک که گونجاوترە زیاد کردووە. بێگومان پێویست نیه مرۆڤ هەر 5 ئاستەکە فێر بێ، بەڵام ئەم ئاستانه وەک سەرچاوە پێشکەش کراون تا لە درێژەی رەوتی گەشەی ئێوەدا بە کارتان بێن. 
 
❖یاسای دەرپۆش
توانایی رێبەرایەتیکردن رادەی کاریگەرێتی کەسێک دیاری دەکەن
لە سەر توانستی رێبەرایەتی هەر کەسێک دەرپۆشێک هەیە. بەهرەی مرۆڤەکان یەکسان نیە. چالێنجێک کە لە بەر دەمی هەموومانه ئەوەیە که گەشە بکەین و بە زۆرترین ئاستی توانایی رێبەرایەتیی خۆمان بگەین و بەم شێوەیە دەرپۆشێک کە لە سەر توانایی رێبەرایەتیی ئێمەیە هەڵیگرین. تەنیا بەربەستی گرینگ لە بەرانبەر گەشەی رێبەرێکدا ئەوەیە که روانگەی پلەخوازانەی هەبێ. هەر کات پێتان وابێ که گەیشتوونەتە ئامانج، چ نزمترین پێگەتان هەبێ لە رێکخراوەدا چ بانترین، چاوەڕوانیی خۆتان لە خۆتان هێناوەتە خوارێ. رێبەرایەتی خۆتان بە کەم گرتووە و زەینییەتێکی گەشەنەکردووتان بە دەست هێناوە. بە مانەوە لە ئاستی 1، کەس ناتوانێ بەهرە شاراوەکانی خۆی لە رێبەرایەتیدا دەرخا. ئەگەر حەزتان لێ بێ که پلە و پایەی خۆتان فەرامۆش بکەن و لە جێی ئەو لە سەر توانستەکانی خۆتان تەرکیز بکەن، بارێکی قورستان که بەربەست بوو بۆ جووڵەی ئێوە هەڵگرتووە. ئەگەر دەتانهەوێ دەرپۆشەکانی رێبەرایەتیی خۆتان لابەن، دەبێ له ئاستی 1 سەرتر بڕۆن. 
 
❖یاسای پێشکەوتنی هەنگاو به هەنگاو
رێبەرایەتی لە ماوەی زەمەن گەشە دەکا، نەک لە رۆژێکدا
 پلەی رێبەرایەتی دەتوانن به رۆژێک به دەست بێنن، بەڵام گەشە و پەروەردەکردنی توانستەکانی رێبەراتی پرۆسەیەکی درێژخایەنە. کەسانێک که زەینییەتی پلەخوازیان هەیە زۆر جار قسەگەلێک دەکەن وەک ئەوە که "ئەمڕۆ بووم به رێبەر". ئەمانه دەبێ شێوەی بیرکردنەوەیان ئاوا بێ که "ئەمڕۆ پلەی بەڕێوەبەریم به دەست هێنا، هەر رۆژ هەوڵ دەدەم که رێبەرێکی باشتر بم." ئەمە یانی پەژراندنی یاسای پێشکەوتنی هەنگاو بە هەنگاو. وەها گوتەیەک جەخت دەکاتەوە که پلەی رێبەرایەتی تەنیا خاڵیکی دەسپێکه و مانەوە لەودا بەو مانایەیە که هەرگیز سەفەری رێبەرایەتی خۆتان دەست پێ‌نەکردووە. 
 
❖یاسای رێدۆزی
هەمووان دەتوانن کەشتی بئاژۆن، بەڵام تەنیا یەک رێبەر دەتوانێ رەوگە لە سەر نەخشە نیشان دا
کاتێک پلە و پایەی رێبەرایەتی به دەست دێنن، عاقڵانەتر ئەوەیه که بزانن له کوێی رەوگەی رێبەرایەتیدا هەڵکەوتوون و هێشتا چ شتگەلێک دەبێ فێر بن. یاسای رێدۆزی بیرهێنەرەوەیەکی باشە بۆ ئەم بابەتە. هاوڕێکەم بیل هایبێلز20 ئەوینداری دەریاوانییە و تەقریبەن دەریاوانێکی شارەزا بە ئەژمار دێ. چەند ساڵ پێش من و ئەو لەگەڵ هاوسەرەکانمان چەند رۆژێک لە دوورگەکانی ویرجینی بریتانیا21 لەگەڵ چەند ژن و مێردی تر چووین بۆ سەفەرێکی دەریایی. بەلەمێک که بە کرێمان گرتبوو خۆی کاپیتان و خزمەتگوزاری هەبوو، بەڵام ئێمەش لە ئاژۆتنی بەلەمدا بەشداریمان دەکرد. لە یەکەمین رۆژی سەفەردا، بیل منی خسته پشت فەرمان و کاتێک هەوڵم دەدا بەلەمەکە لێخوڕم کۆمەڵێک رێنوێنی به من دەدا. کارێکی ئاسان نەبوو، بەڵام پاش چەند سەعات کەم کەم فێڵەکەی هاتە دەستم.
بۆ ئەوەم کوت؟ لەبەر ئەوەی منێک که دەریاوانێکی تازەکار بوو توانیم بەلەمەکە بئاژۆم. بەڵام بێگومان نەمدەتوانی رەوگەکە لە سەر نەخشە دیاری بکەم. ئەم کارە پێویستی بە رێبەرێکی بەئەزموون بوو. بیل دەیتوانی ئەم کارە بکات، بەڵام ئەم جارە کاپیتان ئەو کارەی کرد. 
ئەگەر رێبەری ئاستی یەکن، سنووردارێتییەکانی خۆتان بناسن. دەتوانن دیاریکردنی رەوگە لە رووی نەخشەوە فێر بن، بەڵام بۆ ئەم مەبەستە دەبێ به ئاستەکانی بانتری رێبەرایەتیدا بچنه سەرێ. 
ئەو باوەڕانەی یارمەتی رێبەر دەدەن بۆ ئاستی 2 سەر کەوێ
بۆ ئەوە لە رێبەرێکی ئاستی 1ـەوە ببن بە رێبەرێکی ئاستی 2، دەبێ سەرەتا شێوازی روانینتان سەبارەت به رێبەرایەتی بگۆڕن. پێویست ناکات کەسێک رێبەرێکی پلەخواز بمێنێتەوە، ئەگەرچی هەرچی زیاتر پاڵ بداتەوە به پلە و پایه و پێگەی خۆی، لەوانەیە گۆڕینی شێوەی رێبەرایەتی و گۆڕینی روانگەی دیتران سەبارەت به ئێوە زیاتر درێژەی هەبێ. دەبێ رێی سەرکەوتن لە ئاستی 1 فێر بن. لێرەدا چوار خاڵی سەرەکی هەیە که دەبێ بیکەنە مەلەکەی زەینتان تا بتوانن لە رێبەرێکی پلەخوازەوە ببنە رێبەرێکی پێوەندیخواز:
1. سەرناوەکان تەواو نین
ئێمە لە فەرهەنگێکدا دەژین که خەڵک بۆ سەرناوی مرۆڤەکان بایەخ دادەنێن. ئێمه به مرۆڤگەلێک که سەرناوی وەک دوکتور، بەڕێوەبەری گشتی، سەرۆک، پزیشک، برەوەی خەڵاتی ئاکادێمی، برەوەی خەڵاتی نۆبێل، فرۆشیاری ساڵ، سەرۆککۆمار، ملک‌الشعرا و ... یان هەبێ رێز دادەنێن و ئەوان ستایش دەکەین. بەڵام بەڕاستی ئەم سەرناوانه چەندە مانا و واتایان هەیە؟ زۆر کەم. ئەم سەرناوانه لە ئەنجامدا بەتاڵ دەبن و دەبێ فێر بن که وەها رەوانگەکەیتان سەبارەت پێیان هەبێ. کەسانێک کە گەیشتن به سەرناوێکی تایبەت وەک ئامانجی شوغڵیی خۆیان دیاری دەکەن، خۆیان ئامادەی گۆڕین بۆ رێبەرێک که شایانی هەن نەکردووە. 
ئەو شتەی بەڕاستی گرینگە ئەوەیە که ئەو کەسە چ کەسایەتییەکی هەیە و چ دەکا. ئەگەر کارێک که مرۆڤ ئەنجامی دەدات گرینگ بێ و بایەخی تاک بباته سەرێ، پێویست ناکات سەرناوی هەبێ. زۆر جار هیچ کۆنتڕۆڵێکمان لە سەر ئەوە نیه که ئاخۆ سەرناوێک یان حوکمێک وەردەگرین یان نا. لە بەرانبەر ئەو کەسانەدا که رێزیان لێ دەگیرێ، هەزاران کەسی تر هەن که بەبێ هیچ رێزگرتنێک سەرقاڵی کارن و رەنگه شایانی رێزلێنانێکی زێدەتریش بن. بەم حاڵەشەوە بەبێ هیچ رێزلێنانێک درێژە بە کاری خۆیان دەدەن لەبەر ئەوەی خودی کار و دانانی کاریگەریی ئەرێنی لە سەر دیتران بە رادەی پێویست دڵخۆشکەرە.
پەرەوەردەکردنی ئەم روانگەیە که سەرناوە شوغڵییەکان بایەخێکی راستەقینەی کەمیان هەیە و ئەوەی که پێگەی شوغڵی نزمترین ئاستی رێبەرایەتییە، هەستێکی ناڕەزایەتی سالم سەبارەت به ئاستی 1 و حەزکردن به گەشە لە تاکدا دروست دەکات. پێگەی شوغڵی ئامانجێکی بەبایەخ بۆ ژیانی هیچکەس نیە. ئامانجی رێبەرایەتیکردنی سەقامگیری و ئاسایش نیە. رێبەرایەتی دەبێ چالاکانه و روو لە گەشە بێ. ئامانج لەو پێکهێنانی گۆڕانی ئەرێنییە. 
￼[image: Rectangle 27 پێگەی شوغڵی ئامانجێکی بەبایەخ بۆ ژیانی هیچکەس نیە]
 
2. خەڵک بەبایەخترین سەرمایەی یەک رێبەرن، نەک پلەی رێبەرایەتی
ئەگەر دەتانهەوێ رێبەرێکی باشتر بن، نابێ بۆ ئەنجامدانی کارەکان یان راگرتنی دۆخی هەنووکەیی، لە سەر یاسا و رێسا تەرکیز بکەن. دەبێ پێوەندیسازی بکەن. بۆ؟ چون راستییەکەی ئەوەیە که کار، تاکەکانی رێکخراوە ئەنجامی دەدەن نەک یاسا و رێساکان، لەبەر ئەوەی دەسەڵاتی هەر رێکخراوەیەک دەگەڕێتەوە بۆ کەسانێک که له پشت ئەو رێکخراوەیەن، بەبایەخترین و شیاوی رێزلێنانترین سامانی ئەو رێکخراوە به ئەژمار دێن. فێربوونی ئەم وانەیە گۆڕانێکی گەورەی لە ژیانی مندا وەک رێبەرێک پێک هێنا.
لە سالەکانی سەرەتای دەسپێکی کارم، رێبەرێکی ئاستی 1 بووم. من زۆر لە رادە بەدەر پشتم بەستبوو به پێگەی شوغڵیم و ببوومه کەسێکی پلەخواز. بەردەوام بیرم لەوە دەکردەوە چ مافگەلێکم هەیە؟ ئایا سنووری دەسەڵاتی من دیاریکراوە؟ پێگەی من لە چارتی رێکخراوەییدا لە کوێیە؟ بە بەراوەرد لەگەڵ رێبەرانی تر چۆنم؟ چۆن پلەکانی سەرکەوتن تێپەڕێنم؟ دەبێ چ کەسانێک بناسم؟ هەنگاوی دواتر لە رەوگەی شوغڵیی مندا چیه؟ سەرقاڵیی زەینیی من بۆ پلە و پایە بووە هۆی دڵساردبوونەوەم. ئەگەر تەرکیزی تاک لە سەر پێگەی شوغڵی بێ، تا کاتێک که لە سەرووی هەمووانەوە نەبێ هیچکات رەزامەندی نابێ. (سەیر ئەوەیه ئەگەر تەرکیزتان لە سەر پلە و پایە بێ و نەگەنە ئەو سەر سەرانه لە پلەی ئێستای خۆشتان رەزامەندیتان نابێ.)
به داخەوەم که ئەوە دەڵێم: ئەو سەردەمه پێم ناخۆش نەبوو بۆ باشترکردنی دۆخی خۆم لە خەڵک کەڵک وەرگرم، لە جێی ئەوەی لە دۆخی خۆم بۆ باشترکردنی دۆخی خەڵک کەڵک وەرگرم. ئەمە کارێکی دروست نەبوو و ئاکامێکیشی نەبوو. لە کۆتاییدا کاتێک تێگەیشتم پشتبەستن به پلە و پایە و سەرۆکبازی دەرهێنان بۆ تاکەکان رێگەیەکی گونجاو نیه بە بەدەستهێنانی باشترین ئاکام لە هەوڵەکانی تاکەکان، وردە وردە روانگە و کردەوەکان گۆڕدران. 
 پێگەی شوغڵی ئامانجێکی بەبایەخ بۆ ژیانی هیچکەس نیە. وردە وردە تاکەکانم بە پێگەی شوغڵیم سەرتری دا. بە جێی لاوازکردنی تاکەکان، زیاتر گرینگایەتیم پێ دەدان. تاکەکان دەسبەجێ زانییان که روانگەی من سەبارەت بەوان گۆڕدراوە. کەمێک زۆری خایاند تا شارەزاییەکانی هەڵسوکەوت لەگەڵ تاکەکان، که بۆ گۆڕین بە رێبەرێکی باشتر پێویستم بوون، بە دەست بێنم، بەڵام هەرگیز هێندەی نەخایاند دیتران بزانن لای من بایەخیان هەیە، لەبەر ئەوەی رێزم لێ دەگرتن و به شێوەی تایبەتی هۆگریی خۆمم بۆ دەردەبڕین. کەوابوو ئەمە گۆڕانێکه که بە خێراییش دەتوانن ئەنجامی دەن و قازانجی خێرای ئەوەیە: رێک ئەو کاتەی که تاکەکان به گۆڕانی روانگەی منیان زانی، ئەمنیش گۆڕانێکی ئەرێنیم لە پەرچەکرداری ئەوان سەبارەت به خۆم هەست پێکرد. ئەوان وردە وردە یارمەتی منیان دا و ئەوەش دەرفەتی ئەوەی پێ‌دام که منیش یارمەتییان بدەم. 
3. پێویست ناکات رێبەر هەموو وەڵامەکانی لە لا بێ
رێبەرانی پلەخواز زێدەتر لەسەر ئەو باوەڕەن که دەبێ هەموو وەڵامەکانیان لە لا بێ. لەبەر ئەوەی ئەمە نیشانەی لاوازییە که دانی پێدا بنێن که شتێک نازانن و ئەگەر لاوازی نیشان بدەن، چۆن دەتوانن لە لوتکەی کارەکاندا بمێننەوە و پلە و پایەی بەبایەخیان بپارێزن؟ یەک رێبەر بۆ چوونەسەرێ لە ئاستی 1 دەبێ جیاواز بیر بکاتەوە.
کاتێک رێک پاش زانکۆ شوغڵەکەمم دەست پێ‌کرد، ساویلکانە وام دەزانی هەموو وەڵامەکان دەزانم. دوای چەند مانگ زانیم که وا نیە، بەڵام دەترسام دان بەو راستییەدا بێنم. نەبوونی متمانەبەخۆیی و ناباڵغ‌بوونی من بووە هۆی ئەوەی وەک کەسێک هەڵسوکەوت بکەم که هەموو وەڵامەکان دەزانێ. گرینگ نەبوو ئەو پرسیارە چەند لە سەرووی سنوورەکانی زانستی پسپۆڕیی من بێ. بۆ ماوەی چەند ساڵ، روانگەی "رواڵەت‌نوێنی22 بکه تا سەرکەوی"ـم گرتە بەر. لە هەر هەر حاڵدا دروست رواڵەتنوێنیم نەدەکرد و دیتران دەیانزانی. وەها روانگەیەک بەراستی یارمەتیدەری سەرکەوتنی ئێوە نیە!
وردە وردە تێگەیشتم که کاری رێبەر ئەوە نیە هەموو شتێک بزانێ، بەڵکو کارەکەی راکێشانی کەسانێکە که ئەو شتانەی ئەو نایزانێ، دەیزانن. کاتێک زانیم که که هەر سەرێک عەقڵێکی تێدایه، ئیتر خەڵکم بە دەوری خۆم کۆ نەکردەوە تا وەڵامەکانیان پێ بدەم، بەڵکو داوام لێکردن لە دۆزینەوەی وەڵامدا یارمەتیم بدەن. ئەم کارە شێوەی رێبەرایەتی منی گۆڕی، نەک لەبەر ئەوەی که دەمتوانی خۆم بم و پێویست نەبوو وا نیشان بدەم لە رادە بە دەر زانیاریم هەیە، بەڵکوو لەبەر ئەوە که لە هێزی تێفکرینی کۆمرەییش کەڵکم وەردەگرت.
￼[image: Rectangle 28 هەر سەرێک عەقڵێکی هەیە]
 
4. رێبەرێکی باش هەمیشە دیترانیش لە کارەکاندا بەشدار دەکا
لەم رووەوە کە رێبەرانی پلەخواز زێدەتر بەتەنیا کار دەکەن و کاتێک ژێردەستەکانیان لەو خوارە سەرقاڵی کارن، خۆیان لە پێگەی بەرزی رێبەرایەتیدا وێستاون، کاردانەوەی تیمەکانی ئەوان زۆر کەمتر دەبێ لە توانستەکانیان. بۆ؟ لەبەر ئەوەی رێبەرایەتی سەربەخۆ کاری تیمی، داهێنان، هاوکاری یا سەرکەوتنی بەرچاوی لێ ناکەوێتەوە. شەرمهێنەرە، ئەمە یانی به فیڕۆدانی تواناییەکان و پتانسیەلەکان.
بەرەی باوکانی ئێمە رێبەرانێکی تەنیای زۆری تێدا بوو که دروشمەکەیان "قسە قسەی ئێمەیە" بوو. لە ئەنجامدا ئەوان شتگەلێکی زۆریان دۆڕاند. بە گشتی سەرکەوتن لە 5 ئاستی رێبەرایەتیدا یانی گرینگیدان بە دیتران. ئەمە یانی پێوەندیگرتنی باش لەگەڵ خەڵک. پێداویستییەکەی ئەوەیە که رێبەری سەرمەشقی خەڵک بێ. ئەم کارە رێبەر به چالێنج دەکێشێ تا خەڵک پەرەوەردە بکا و ئامادەیان کا. هەرچی لە ئاستەکانی رێبەرایەتی بڕۆنە سەرتر، زۆرتر تێدەگەن که رێبەرایەتی باش یانی بەڕێوبەریی رێکخراوە بە یارمەتی دیتران، نەک هەر بەڕێوبەریی دیتران. ئەم کارە پێویستی بە هاوکارییە. ئەم کارە پێویستی بە بەشداریدانی تاکەکانه لە کارەکاندا. ئەم کاره پێویستی به قوربانیکردنی زێدەخوازیی تاکەکەسییە لەبەر گرووپ و بەرجەوەندی رێکخراوە. ئەمه یانی بەشێک لەو شوناسه بن که گەورەترە لە خودی ئێوە. یانی دیتران بەر لە خۆتان لە بەر چاو بگرن و حەز بکەن هاوکات لەگەڵ کەسانی ژێر بەڕێوەبەریی خۆتان هەنگاو هەڵێننەوە. 
یەکێک لە هاوڕێکانم دەیکوت کاتێک گرووپێک لە ئەندامانی هێزی دەریایی ئەرتەشی ئەمریکا دەڕوات بۆ شەڕ، ئارم و نیشانه و پلەی سەربازیی زۆیان لێ‌نادەن. یەکێک لە هۆکارەکانی ئەوەیە که نایانهەوێ دوژمن ئەفسەران و پلەدارەکان بکاته تیری ئامانج. بەڵام هۆیەکی تریشی هەیە، کاتێک ئەندامانی هێزی دەریایی دەچنه ناو شەڕ، دەزانن کێ فەرماندەیە، پلەبەندی لە پێشدا به روونی دیاریکراو و سەلمێنراوە. پێویست ناکا ئەم شتە وەبیر کەس بێننەوە. بەڵام لێ‌نەدانی نیشانەکان و پلەکانی سەربازی پەیامێکی روون لە رێبەرانەوە بۆ پێڕەوان دەنێرێ: هەموومان لەم رووداوەدا بەیەکەوەین. بەبێ سەرنجدان به پلە و پایە، بەیەکەوە دەژین و بەیەکەوە دەمرین. 
رۆیشتن لە ئاستی 1 بۆ ئاستی 2 پێویستی بە پێکهێنانی گەورەترین گۆڕانەکان لە تاکدایە. پێویسته روانگه و بیروباوەڕەکانی تاک سەبارەت بە تاکەکانی تر و سەبارەت بە رێبەرایەتی بگۆڕدرێ. بەڵام راستییەکەی ئەوەیە که: کاتێک بڕیار دەدەن که دیترانیش لە رەوگەی رێبەرایەتیدا لەگەڵ خۆتان هاوڕێ کەن، کەوتوونەتە رەوگەی دروستی سەرکەوتن بۆ ئاستەکانی سەرتر. 
رێنوێنی پێشکەوتن لە ئاستی 1دا
هەر وەک سەبارەت به قازانجەکان، لاوازاییەکان، بیروباوەڕ و باشترین رەفتارەکان لە ئاستی پلەدا بیر دەکانەوە، لە رێنوێنییەکانی ژێرەوەش بە ئاراستەی بەرنامەداڕشتن بۆ گەشەی خۆتان کەڵک وەرگرن. 
1. سپاسی ئەو کەسانە بکەن که ئێوەیان بۆ جەرگەی رێبەرایەتی بانگهێشت کردووە:
ئەگەر دۆخێک هاتووەتە پێش و بانگهێشت کراون پۆستێکی رێبەرایەتی وەئەستۆ بگرن، واته کەسێک باوەڕی پێتان هەبووە. چ حەوتەیەک لەمەوبەر بۆ وەئەستۆگرتنی پلەی رێبەرایەتی بانگهێشت کرابێتن یان دەیەیەک لەمەوبەر، هیچکات بۆ دەربڕینی سپاس و پێزانین لە کەسێک که ئێوەی بۆ وەرگرتنی پلەی رێبەرایەتی بانگهێشت کردووە درەنگ نیە. کات دانێن و یادداشت یان ئیمەیلێک بۆ سپاس لەو کەسە بنووسن و کاریگەریی ئەرێنی که رێبەرایەتی لە سەر ژیانی ئێوە دایناوە باس بکەن. 
2. خۆتان دەرەوەست به پێشکەوتن بکەن لە رێبەرایەتدا:
لە ژێر سەرناوی رێبەرێک گەشە ناکەن، مەگەر ئەوەی که دەرەوەست بن تا لە ناوچەی ئارامیی خۆتان پێ بنێنه ئەمبەرتر و ببنه رێبەرێکی باشتر لەوەی کە ئەمڕۆ هەن. دەرەوەستنامەیەکی پاراستنی پێشکەوتن بنووسن و هەر هەنگاوێک که بۆ گەشە هەڵیدەهێننەوە و رای خۆتان سەبارەت به کاردانەوەتان لەودا بنووسن، لە پاشان واژۆی بکەن و رێکەوتی لێ بنووسن. لە شوێنێک داینێن که دواتر دەستتان پێی رابگا. ئەم دەرەوەستنامەیە نیشان دەدا لە وەها رۆژێکدا دەرەوەست بوون که ببنه رێبەرێک که بەهرەیتان هەیە و بۆ پێوانی 5 ئاستی رێبەرایەتی هەوڵ دەدەن.
3. چوارچێوەی رێبەرایەتی خۆتان پێناسە بکەن:
ئاستی 1 باشترین جێیەکە کە دەتوانن کات دانێن و چوارچێوەی رێبەرایەتی خۆتان پێناسە بکەن و بڕیار بدەن که دەتانهەوێ رێبەرایەتی ئێوە به چ شێوەیەک بێ. لە سێ پرسیاری بەشی "ئاستی 1"ی ئەم کتێبە کەڵک وەرگرن تا بزانن دەتانهەوێ ببنه چ جۆرە رێبەرێک.
	من کێم؟

	چ بایەخگەلێک بۆ من گرینگن؟

	چ پرۆڤەگەلێک دەبێ ئەنجام بدەم؟

4. رۆیشتن لە پلەوە بەرەو توانستەکان
لە رابردوودا، ئامانجە شوغڵییەکانی خۆتان چۆن دەردەبڕی؟ ئایا شوێنی مەبەستتان لەبەر چاو دەگرت؟ وەک سەرناو و پلەگەلی شوغڵیی تایبەت، یا رەوگەشتان لە بەر چاو دەگرت، وەک کارێک که لە کاتی هەوڵدان بۆ مسۆگەڕکردنی بەرجەوەندێکی بەربڵاوتر ئەنجامی دەدەن؟ ئەگەر پلەتان لەبەر چاو دەگرت ناوەندی سەرنجی خۆتان بگۆڕن و بیر لە پتانسیەلی رێبەرایەتی خۆتان بکەنەوە. پتانسیەلی بوون به چ جۆر رێبەرێکتان هەیە؟ چ کاریگەرییەکی ئەرێنی دەتوانن لە سەر کەسانی ژێر بەڕێوەبەریی خۆتان دانێن؟ چ کاریگەرییەک دەتوانن لە سەر تەواوی دنیا دانێن؟ ئامانجەکانی خۆتان دوبارەنووسی بکەنەوە تا زەینییەتێکی ناپلەخوازانە لە خۆتاندا دروست بکەن. ئەم کارە لە سەر توانستی فێربوونی ئێوە و شێوی هەڵسوکەوتتان لەگەڵ ئەندامانی گرووپ کاریگەریی زۆر دادەنێ.
5. لە سەر بەرەجەوەندی رێکخراوە تەرکیز بکەن
یەکێک لە رێگەکانی کەمکردنەوەی جەختکردن لە سەر پلە ئەوەیە که زێدەتر لە سەر بەرجەوەند23ی رێکخراوە تەرکیز بکەین و ئەرکی خۆمان تەیارکردنی رێگەی تاکەکانمان بە ئاراستەی مسۆگەڕبوونی ئەو بەرجەوەندە بزانین. بۆ یارمەتی بۆ ئەنجامدانی ئەم کارە، کەمێک کات دانێن و شرۆڤەی ئەرکە کارییەکانی خۆتان لە سەر ئەو بنەمایە دیسان بنووسنەوە. بەرەجەوەندی رێکخراوە بنووسن و دیاری بکەن تیم یان یەکەی ئێوە چ پشکێکی لە مسۆگەرکردنی ئەو بەرجەوەندە هەیە. پاشان شێوەگەلێکی تایبەت دیاری بکەن تا بە یارمەتی ئەوان رۆڵی ئەندامانی گرووپ لە مسۆگەڕکردنی ئەو بەرجەوەندە ئاسانتر بێتەوە. 
6. یاسا و رێساکان بنێنه ئەملاوە و روو بێننە پێوەندییەکان
ئەگەر لە رابردوودا لە سەر یاسا و رێساکان بۆ بەڕێوەبەریی کەسانی ژێردەستی خۆتان جەختتان دەکرد، دەبێ روانگەیەکی پێوەندیگرانه سەبارەت به رێبەرایەتی بگرنه بەر. ئەم کارە به دۆزینەوەی بایەخەکانی کەسانی ژێردەستتان دەست پێ‌دەکا. پاشان بە دەر له مێتۆدە باوەکانی خۆتان هەڵسوکەوت بکەن تا نیشان بدەن چەند بۆ هەر تاکێک بایەخ دادەنێن. کارمەندەکان بەبایەخترین سامانی هەر رێکخراوەیەکن. حەتمەن دەبێ ئەم پرسە لە هەڵسوکەوتتاندا بەوان نیشان بدەن.
7. لە پێوەندیی لەگەڵ ئەندامانی تیمەکەتاندا دەسپێشخەر بن
ئەگەر چاوەڕی ماون که ئەندامانی تیمەکەتان بێنه لای ئێوە رێنوێنییان بکەن، دەبێ روانگەتان سەبارەت بە پێوەندی لەگەڵ ئەوان بگۆڕن. لە نوسینگە یان وەتاغەکەتان وەرنه دەرێ و بۆ پێوەندیگرتن لەگەڵ ئەوان دەسپێشخەر بن. ئاشنابوون لەگەڵ ئەوان بکەنە بەشێک لە ئامانجەکانی خۆتان، سپاس و پێزانینی خۆتان بۆ ئەوان دەرببڕن، هانیان بدەن و بڵێن که پشتگیرییان دەکەن.
8. پلە وپایەی خۆتان باس مەکەن
ئەگەر عادەتتان هەیە که لە دۆخی خۆتان کەڵکی نابەجێ وەرگرن یا پلە و پایەی خۆتان به چاوی دیتراندا دەن، بەڵێن بدەن ئەم کارانە بنێنە ئەملاوە. تەنانەت پێشنیار دەکەم هەر جارێک که خۆتان دەناسێنن سەرناوی شوغڵیتان مەڵێن. هەر کارێک پێویستە ئەنجامی بدەن تا کەمتر به بۆنەی سەرناوی شوغڵی و پلە و پایەتان بناسرێنەوە و زێدەتر ئێوە بەو یارمەتییانەی به تیم و به رێکخراوەی دەکەن بناسنەوە.
9. فێر بن بڵێن "نازانم"
ئەگەر شێوی روانینتان ئەوە بووە که هەموو شت دەزانن، روانگەتان سەبارەت بە رێبەرایەتی بگۆڕن. رێبەرانی باش هەموو شتێک نازانن، بەڵام کەسانێک دێننە ناو کار و دەسەڵاتیان پێ دەدەن تا وەڵامە پێویستەکان ببیننەوە. دەسبەجێ ئەم روانگەیە دە کار کەن. لە یەک مانگی داهاتوودا کاتێک کەسێک پرسیارێکتان لێ دەکا که وەڵامەکەی نازانن، دان بێنن بەم بابەتەدا. پاشان رای ئەندامانی تیمەکەتان بپرسن. ئەگەر ئەوان وەڵامی پرسیارەکە نازانن، لەوان بپرسن کەسێک دەناسن که وەڵامەکەی بزانێ یان نا. بە یارمەتی یەکتر گرفتەکان چارەسەر کەن. 
10. مامۆستایەکی رێنما بۆخۆتان بدۆزنەوە
بۆ زۆربەی خەڵک پێشکەوتن لە رێبەرایەتیدا بەبێ یارمەتیی کەسێک که پێشتر ئەم رەوگەیەی پێوابێ دژوار دێتە بەر چاو. بیر لە باشترین رێبەرانێک بکەنەوە کە دەیانناسن و داوا لە یەکیان بکەن ببێته مامۆستا و رێنمای ئێوە. پرسیاری لێ بکەن ئایا دەتوانن چوار تا دوازدە جار لە ساڵدا سەردانی بکەن؟ هەمیشە به شێلگیرییەوە خۆتان بۆ دیدار ئامادە بکەن و سەبارەت بەو پرسیارانەی دەیپرسن و ئەو گرفتانەی که بۆ چارەسەریی ئەوان داوای راوێژ دەکەن بەرنامه داڕێژن. ئەگەر ئامادە نین یا پرسیارێکتان نیە داوای سەردان مەکەن. هەرگیز کاتی مامۆستای خۆتان به فیڕۆ مەدەن.  
 
 
 
 
ئاستی 2: پێوەندی
____________________
تا کاتێک که خەڵکتان خۆش نەوێ،
ناتوانن رێبەرایەتییان بکەن
 
 
 
 
 
 
 
 
 
 
 
رۆیشتن لە پلە و پایەوە بەرەو پێوەندی یەکەمین هەنگاوی راستەقینە بۆ چوونەناوەوەی بواری رێبەرایەتییە. بۆ وەها بڕوایەکم هەیە؟ چون رێبەرایەتی واته کارتێکەری، نە زۆرتر نە کەمتر. رێبەرانێک که بۆ وەجووڵەخستنی خەڵک پشت دەبەستن به پلە و پایەکەیان بە دەگمەن لە سەر ئەوان کارتێکەرییان هەیە. ئەگەر ژێردەستەکانیان داواکانی ئەوان ئەنجام دەدەن زۆرتر لەبەر ئەوەیە که ناچارن ئەم کارە ئەنجام دەن، تا مووچەکەیان وەرگرن، شوغڵەکەیان بپارێزن، ئاگانامە نەگرن و لەم جۆرە شتانه.
￼[image: Rectangle 44 خەڵکی لەگەڵ رێبەرانێک هاوڕێ دەبن که دۆستانە هەڵسوکەوت دەکەن.
]
 
بە پێچەوانەوە، کاتێک رێبەرێک فێر دەبێ لە ئاستی پێوەندیدا بجووڵێتەوە، هەموو شتێک دەگۆڕدرێ. ئەو شتەی تاکەکان ئەنجامی دەدەن تەنیا رەچاوکردنی فەرمانەکان نیە، شتێک زیاتر لەوە. ئەوان به شێوەی کردەکی دەست دەکەن بە پێڕەوی و بەم هۆکارەش وا دەکەن چون بەراستی حەزی پێ دەکەن. بۆ؟ لەبەر ئەوەی رێبەر وردە وردە بە پێوەندییەکانی خۆی کاریگەری لە سەر خەڵک دادەنێ، نەک هەر بە پلە و پایەکەی. پێکهێنانی پێوەندی بنەمایەک بۆ رێبەرایەتی شوێندانەر دروست دەکا. هەر وەها ئەم پێوەندییە وردە رودە تاقم‌بەندیی رێکخراوەیی لە ناو دەبا و تاکەکان سەرووتر له ئەرکە کارییەکانی خۆیان لەگەڵ باقیی ئەندامان پێوەندی دەگرن. هەرچی سنوورەکان زیاتر بڕووخێن و پێوەندییەکان قووڵتر ببنەوە، ژێرخانی رێبەرایەتی بەرینتر دەبێتەوە. کاتێک تاکەکان هەست دەکەن کەسێک خۆشی دەوێن و متمانەی پێیانە، دەست دەکەن بە هاوکاری لە گەڵ رێبەرەکەیان و لەگەڵ یەکتر. و ئەمە دەتوانێ تەواوی شوێنکار سەرەوژێر کا. ئەم قسە قەدیمییە بەڕاستی دروستە که: خەڵک لە گەڵ رێبەرانێک هاوڕێ دەبن که دۆستانه هەڵسوکەوت دەکەن.
فرۆشیار بن، راهێنەر بن، مامۆستا بن، رێبەر بن یان بەس هەر کارەکانی رۆژانە ئەنجام بدەن، پێوەندیسازی رێگەی سەرەکیی گەیشتن بە سەرکەوتنە. لە بواری فرۆش، جێفری گیتۆمێر24 نووسەری کتێبی پیرۆزی فرۆش و کتێبی سووری چکۆلەی فرۆش، کایەی بەرد، کاغەز، مقەست بۆ شرۆڤەی گرینگایەتی پێوەندییەکان بە نموونه دێنێتەوە:
پێوەندی بەهێزتر لە قیمەتە
پێوەندی بەهێزتە لە بڵاوکردنەوەیە
پێوەندی بەهێزتر لە چۆنێتییە
پێوەندی بەهێزتر لە خزمەتگوزارییە
ئەم بابەته لە سەر رێبەرایەتیش راستە. پێوەندییەکان هێزێکی زۆریان هەیە. 
چوونەسەرێ بۆ ئاستی 2 گەشەیەکی گرینگ لە رێبەرایەتیدا بە ئەژمار دێ، لەبەر ئەوەی لێرەدایه که پێڕەوان ئیزن دەدەن به سەرپەرشتی خۆیان که رێنماییان بکا. خەڵک بۆ یەکەم جار لە ژێردەستەوە دەبن به پێڕەو. و ئەمه یانی بزاوت! لەبیرتان بێ، رێبەرایەتی هەمیشە بەو مانایەیە که خەڵک خەریکن بە ئاراستەیەکدا دەڕۆن. ئەوان بێ جووڵە نین. بێ‌جووڵە، رێبەرایەتیش بوونی نیە. 
لایەنە ئەرێنییەکانی پێوەندی
❖شوێنی کار بۆ هەمیشە دڵگیرتر دەبێت
زۆر لایەنی ئەرێنی بۆ ئاستی 2 هەیە، لەبەر ئەوەی تەرکیز لە سەر پێکهێنانی پێوەندی، رێگەگەلی نوێی زۆر بە رووی رێبەر دەکاتەوە.
لێرەدا پێنج بابەتی سەرەکی باس دەکەین:
1. رێبەرانی پێوەندیخواز کارکردن چێژبەخشتر دەکەن
رێبەرانی پلەخواز زێدەتر هەوڵەکانیان بۆ خزمەت بۆ خۆیان یا رێکخراوەکەیان چڕ دەکەنەوە و سەرنجێکی زۆر نادەنه دیتران. بەڵام رێبەرانێک که بە ئاستی 2 دەگەن، تەرکیزیان له "من" بۆ "ئێمه" دەگۆڕن. ئەوان خەڵکیان خۆش دەوێ و وەک مرۆڤ هەڵسوکەوتیان لەگەڵ دەکەن. ئەوان پێوەندی ساز دەکەن و خەڵک بە پێوەندی بۆ لای خۆیان رادەکێشن، نەک بە دەسەڵاتێک کە لە پلە وپایەکەیانەوە سەرچاوە دەگرێ. گۆڕان لە شێوەی هەڵسوکەوت گۆڕانێکی ئەرێنی لە شوێنی کاریدا پێک دێنێ. شوێنی کار دۆستانەتر دەبێتەوە. کەم کەم تاکەکان خۆشییان لە یەک دێ. وردە وردە پێوەندیی عاتفی لە نێو ئەندامانی تیم شکڵ دەگرێ. ئیتر زەینیەتی "ناچاربوون به ئەنجامدانی کار"یان نیە. لە باتی ئەوە، زەینیەتی "حەزکردن بە ئەنجامدانی کار" پەیدا دەکەن. شوێنی کار بۆ هەمووان چێژبەخشتر دەبێ، چ بۆ رێبەران چ بۆ پێڕەوان. 
￼[image: Rectangle 43 رێبەرانێک که بە ئاستی 2 دەگەن، تەرکیزیان له "من" بۆ "ئێمه" دەگۆڕن.]
 
کلیلی سەرکەوتن بۆ ئاستی پێوەندی، دارابوونی روانگەیەکی دروستە. رێبەرانی ئاستی 2، نموونەی بەرچاوی قسەکەی جی.دوناڵد والتێرزنه که دەیکوت: "رێبەرایەتی دەرفەتێکه بۆ خزمەتکردن."
رێبەرانی پێوەندیخواز خەڵکیان خۆش دەوێ و دەیانهەوێ یارمەتییان بدەن. ئەوان دەیانهەوێ سەرکەوتنی دیتران ببینن. روانگەی باوی ئەوان خزمەتکردن به دیتران و زێدەکردنی کارامەیی کەسانێکە کە کاریان لەگەڵ دەکەن.
مەخابن دەبێ بڵێم که لە یەکەمین پلەی رێبەرایەتیی پرۆفێشناڵمدا، سەرنجم تا ڕادەیەکی زۆر لە سەر خۆم و رێکخراوەکەم بوو. دەمزانی دەمهەوێ بۆ کوێ بڕۆم و تەنیا شتێک که لە سەرەتاوە گرینگیم پێ دەدا گەیشتن بەو خاڵە بوو. چ هەڵەیەک! چەند ساڵی درێژە کێشا تا روانگەکەمم گۆڕی و به تێفکرینی تەواو خەڵکم ناسی و تێگەیشتم گرینگایەتی به چ شتگەلێک دەدەن. ئەم بابەتە گۆڕانێکی گەورەی لە ژیان و رێبەرایەتیی مندا پێک هێنا. ئێستا، پاش تێپەڕبوونی پتر لە چل ساڵ، بەڕاستی گۆڕدراوم. ئێستا گەورەترین دڵخۆشی من لە کارکردن لەگەڵ تیمەکەم بەرهەم دێ، لە لە ئەنجامدانی خودی کار. ئیتر ئەوینداری کارەکەم نیم و لە دیترانیش چاوەڕوانی یارمەتیم نیە، بەڵکو ئەوینداری تاکەکانم و به شوێن رێگەگەلێکم بۆ یارمەتیدانی ئەوان. هەر بۆیە، پێوانی ئەم رەوگەیە زۆر چێژبەخشتر بووەتەوە.
 
2. رێبەرایەتی پێوەندیخواز ئاستی وزە دەباتە سەرێ
 کاتێک لەگەڵ کەسانێک کات تێدەپەڕێنن کە خۆشییان لە ئێوە نایه یا ئێوە خۆشیتان لێیان نایه، چ روو دەدا؟ ئاخۆ وزە و تاقەتێک بۆ ئێوە دەمێنێتەوە؟ وەها شوێنێک زۆربەی تاکەکان لە تاقەت دەخا. تەنانەت لە شوێنێکی پاسیڤ، ئەگەر لەگەڵ کەسانێک بن که بە باشی نایانناسن ئایا ناسینی ئەوان وزەیەکی زۆر نابا؟ پێوەندی‌سازکردن لەگەڵ دیتران هەمیشە وزەی دەوێ. بە پێچەوانەوە، کاتێک لەگەڵ کەسانێک کات تێدەپەڕێنن که دەیانناسن و خۆشیتان لێیان دێ، چ روو دەدا؟ وزەتان پێ نادەن؟ بە من که وزە دەدەن. کات به سەربردن لەگەڵ کەسانێک که خۆشم دەوێن، چ لە شوێنی کار، چ لە ماڵ، چ لە کاتی کایه، گەورەترین دڵخۆشیی منە و هەمیشە وزەبەخشە بۆم. 
پێوەندیگەلی باش وزەبەخشن و کەشێکی ئەرێنی دەدەن بە پێوەندییەکانی خەڵک. ئەگەر بۆ ناسینی خەڵک کات و وزە دانێن و لەگەڵ ئەوان پێوەندییەکی باش پێک بێنن، هەر ئەم پێوەندییانه وزەیەکی زۆرتر دەدەن به ئێوە و لە وەها شوێنێکی پڕوزە و ئەرێنیدا، تاکەکان به حەزی تەواوەوە زۆرترین هەوڵی خۆیان دەدەن، لەبەر ئەوەی دەزانن رێبەرەکەیان باشترینەکانی بۆ ئەوان گەرەکە.
 
3. رێبەرایەتی پێوەندیخواز کاناڵەکانی پێوەندی دەکاتەوە
لە ئاستی 2، پێوەندی شان به شان (عرضی) جێی رێبەرایەتی پلەخواز بە نیگای لە سەرێوە بۆ خوارێ (طولی) دەگرێتەوە. ئەم پرسه پێداویستی و رێخۆشکەری پێوەندیگەلی باشه. لە ئاستی پێوەندیدا، رێبەر گوێ دەداته تاکەکانی خۆی و تاکەکانیش گوێ دەدەنه رێبەرەکەیان. 
￼[image: Rectangle 42 لە ئاستی 2، پێوەندیگەلی شان به شان، دەبێتە جێگرەوەی رێبەرایەتی لە سەرێوە بۆ خوارێ و پلەخواز
]  
 
کاریگەریی دوولایەنەی پێوەندیی نێوان رێبەری باش و تاکەکانی لە ئاستی 2دا دەتوانین لە گوتەیەک لە جەک وێڵش25، بەڕێوبەریی گشتیی جێنێرال ئێلێکتریکدا ببینین:
ئەو رێبەری ئایدیال بە کەسێک دەزانێ که:
"بتوانێ لەو شتەی که لە یەکەی بازرگانییەکەی و چالاکییەکانی کە لە هزریدایه، وێنایەک ساز بکات. کەسێک که بتوانێکی بۆ تەواوی بەشەکان به روونی دەرببڕێ که کەسب و کارەکەیان چیه، لە رێگەی دیالۆگی هاوبەش – بیستن و قسەکردن – ئەم بەرجەوندە بقەبڵێنێ. و کەسێک که بتوانێ لە پاش ئەوه بێ‌پسانەوە مسۆگەڕکردنی ئەم بەرجەوەندە تا بەرهەمهاتنی دەرەنجامێکی سەرکەوتووانه بگرێتە بەر."
وێڵش هەر وەها کوتوویەتی:
"لە هەمووان گرینگتر، رێبەر خاوەنی بیرێکی کراوەیە. ئەو سەرێ، خوارێ و سەرانسەری رێکخراوە دەپێوێ تا لەگەڵ خەڵک پێوەندی بگرێ. ئەو بە رێگەگەلی پێوەندیگرتنی نەگۆڕ رەزامەندی نادا. ئەو کەسێکی خۆماڵییە و لەگەڵ خەڵکی رووڕاستە. هەموو فکر و زیکری ئەوەیە که له دەسڕەسی خەڵکدا بێ."
من لە سەر ئەو باوەڕەم زۆربەی رێبەران به شێوەیەکی جەوهەری وتاربێژانێکی باشن تا بیسەرانێکی باش. دەزانم ئەوە سەبارەت به من راست بوو. یانی کاتێک لە سەرەتاکانی رەوگەی رێبەرایەتیی خۆمدا بووم، پێداگر بووم بەرجەوەندی خۆم بۆ دیتران بگوازمەوە و دڵنیا بم لە بەرنامەی کاریی من تێگەیشتوون. دەمهەویست پێوەندی بەس یەکلایەنە بێ، لە منەوە بۆ ئەوان. دەرەنجامەکەی ئەوە بوو که رێژەیەکی کەم رێبەرایەتی و روانگەی منیان قەبووڵ بوو. نەمدەتوانی تێ‌بگەم که رێگەی پەژراندنی بەرجەوەند پێوەندییەکی دوولایەنەیە. ئەمە یانی دەبوو فێر بم چۆن گوێ راگرم. 
لەم دواییانەدا شرۆڤەیەکم لە سەر هێمای چینیی کردەی "گوێگرتن" خوێندەوە. لە سەر ئەو باوەڕە بووم روانگەیەکی زۆر باش سەبارەت به چەمکی "گوێگرتن" دەدات بە مرۆڤ. ئەم وشەیە،کە بە "تینگ" گۆ دەکرێ، پێک هاتووە لە هێماگەلی چکۆلەتر که مانای تایبەتیان هەیە و ئەو بابەتانەی خوارەوە لە خۆ دەگرێ.
ئێوە یانی تەرکیز لە سەر کەسێکی ترە نەک لە سەر خۆتان؛ گوێ ئامرازی سەرەکیی بیستن؛ چاو که بۆ دۆزینەوەی نیشانەگەلی غەیری کەلامی پێوەندی کەڵکی لێ وەردەگرین؛ سەرنجدانی تەواو، کە مافی هەر کەسێکه که گوێی بۆ دەگرین؛ و دڵ، که نیشان دەدا ئێمە لە ئاستی هەستەکاندا کەسێکی تر وەردەگرین نەک هەر لە ئاستی ئاوەزدا. به واتایەکی تر، کاتێک که بەڕاستی رەوگەکانی پێوەندی لە ئاستی 2دا دەکەمەوە و بەڕاستی گوێ رادەگرم، ئەو شتەی دەبێ به دیترانی بدەم ئەوەیە:
￼[image: New Doc 53_1]گوێ – قسەکانت دەبیستم.  
چاو – دەبینم که چ دەڵێی.
دڵ – قسەکانت هەست دەکەم.                             
سەرنجدانی تەواو – کەسایەتی تۆ و قسەکانت بایەخیان هەیە بۆم. 
بەس تەنیا کاتێک ئەم کارانە ئەنجام دەین دەتوانین پێوەندییەکی ئەرێنی پێک بێنین و خەڵک بۆ پێڕەوی لە خۆمان هان دەین. 
کاتێک رێبەران لە ئاستی 2دا پێوەندیگەلێک لەگەڵ دیتران ساز دەکەن، نەک هەر پێوەندییەکی باشتر دروست دەکەن بەڵکو ئەنجومەن26ـێکیش پێک دێنن. ئامیتای ئێتزیۆنی27ی کۆمەڵناس دەڵێ: "کاتێک دەستەواژەی ئەنجومەن بە کار دەبردرێ وێنەیەک که لە زەینی خەڵکدا دروست دەبێ زیاتر شوێنێکه کە لەودا خەڵک یەکتر دەناسن و گرینگایەتی دەدەن بە یەکتر، شوێنێک که خەڵک بەس لەبەر رەچاوکردنی داب و دەستوور لە حاڵ و ئەحواڵی یەکتر ناپرسن، بەڵکوو وەڵامی لایەنی بەرانبەریش بۆیان گرینگە. رێبەرایەتی ئاستی 2 شوێنکارێک پێک دێنێ که خەڵک به ورەی کۆمەڵایەتییەوە لە لای یەک دەست به چالاکی دەکەن و راستگۆیانه بەیەکەوە پێوەندی دەگرن.
 
4. رێبەرایەتی پێوەندیخواز لە سەر بایەخی هەر تاکێک تەرکیز دەکا
رێبەرایەتی ئاستی 2، بە پێوەندییەکان دەڕواتە پێش. ئەم پرسه کاتێک جێبەجێ دەبێ که خەڵک رێز بگرن لە یەکتر و بایەخی یەکتر بزانن. ئەستەمە لەگەڵ کەسێک که رێزی نیە لە لاتان پێوەنییەکی باش بگرن. کاتێک رادەی رێزدانان لە پێوەندییەکدا دابەزێ، بنەمای پێوەندی لاواز دەبێ. دەتوانن بەبێ رێبەرایەتیکردن خەڵکتان بۆ گرینگ بێ، بەڵام ناتوانن سەرتر لە ئاستی 1 خەڵک به شێوەیەکی کاریگەر رێبەرایەتی بکەن و بۆتان گرینگ نەبن. 
￼[image: Rectangle 40 دەتوانن بەبێ رێبەرایەتیکردن خەڵکتان بۆ گرینگ بێ، بەڵام ناتوانن سەرتر لە ئاستی 1 خەڵک به شێوەیەکی کاریگەر رێبەرایەتی بکەن و بۆتان گرینگ نەبن. 
]
 
 
 
تەواوی رێبەرانی گەورە بایەخ بۆ خەڵک دادەنێن و ئەستوونی بایەخ‌دانان لە دیاگرەمەکانی رێکخراوەی خۆیان دەبەنە سەرێ. یەکێک لە گەورەترین رێبەرانێک کە لە ماوەی ژیانماندا بینینومانه نێلسۆن ماندێلایە. ئەو هەمیشە سەرمەشقێک لە رێبەرایەتی پێشکەش دەکا که لەودا بایەخێکی زۆری بۆ هەر تاکێک دادەنا. هێز و خۆنەگریی ئەو ئەفسانەیە و دەیزانی روانینی سەبارەت بە رێبەرایەتی چ گرینگایەتییەکی هەیە. ئەو وتوویەتی: "دەزانی، کاتێک مەترسییەک هەبێ، رێبەرێکی باش لە هێڵی پێشەوەیە. بەڵام کاتێک، کاتی جەژن و شادمانییە، رێبەری باش لە پشت سەحنه دەمێنێتەوە. ئەگەر دەتانهەوێ مرۆڤەکانی دەوروبەرتان هاوکاریتان لەگەڵ بکەن، کارێک بکەن که هەست بکەن گرینگن و به خۆنەگری دەتوانن ئەم کارە بکەن."
لەم دواییانە لە سەفەرێکدا بۆ ئەفریقای باشوور، رۆیشتم بۆ کتێبفرۆشییەک لە ژوهانسبورگ و کتێبی "رێبەرایەتی به شێوەی مادیبا: وانەکانی رێبەرایەتی نێلسۆن ماندێلا"م لە نووسینی مارتین کالۆنگۆ باندا کڕی. لە کاتی رۆیشتن لە ئەفریقای باشوورەوە بۆ کنیا لە فرۆکەدا کتێبەم خوێندەوە. پڕ بوو لە گێڕانەوەی تاکەکەسیی کەسانێک که لە نزیکەوە دیتبوویان رێبەرەکەیان نێلسۆن ماندێلا چ بایەخێکی زۆر بۆ خەڵک دادەنێ و ئەوان هەڵدەکێشێتە سەرێ. یەکێک لە چیرۆکە دڵخوازەکانی من سەبارەت بە بازرگانێکی سەرکەوتوو بە ناوی پیتێر بوو، که سەرۆککۆمار ئەوی بۆ خواردنی نانی بەیانی بۆ ماڵەکەی بانگهێشتن کردبوو. 
رۆژی سەردان، پیتێر باشترین جلی لەبەر کرد و داوای لە یەکێک لە ئاژوانەکانی شەریکە بە ناوی "دامی" کرد که ئەو بگەیێنێتە ماڵی ئاغای ماندێلا. لە ئەوپەڕی سەرسوڕمانی پیتێردا، خانەخوێکەی لە شوێنی پارکینگ چاوەڕێی ئەو بوو. پیتێر کوتی:
"هەم زۆر هەستم به خۆشحاڵی دەکرد و هەمیش زۆر شەرمەزار بووم که ئاغای ماندێلا لە دەرەوە چاوەڕێی من راوەستاوە. دۆستانه لەگەڵ من و ئاژوانەکە چاک و چۆنی کرد. لە پاشان ئاماژەی کرد که بڕۆینە ماڵەوە. بەڵام، بە پێی داب و دەستووری ئیداری، ئاژوانەکە بە ئارامی خۆی کێشایە دواوەوە و لە ئۆتۆمۆبێلدا چاوەڕێ ماوە. ئاغای ماندێلا منی بۆ سەر مێزی نانی بەیانی بانگهێشت کرد. رێک بەر لەوی دەست به خواردن بکەین، گوایه خانەخوێ هەستی بە نەبوونی شتێک کرد. لێی پرسیم: پیتێر مەگەر ئێوە دوو کەس نەبوون؟ وەڵامم داوە: نەخێر قوربان، بەتەنیا هاتم. شێلگیرانه کوتی: ئەی ئەو ئاغایەی دیکه کوا؟ و من وەڵامم داوە: نەخێر قوربان، ئەوە ئاژوانی من بوو. لەنێو ئۆتۆمۆبێلەکەدا چاوەڕێ دەمێنێتەوە. لەو کاتەدا ئاغای ماندێلا هەستا و چووە لای ئاژوانەکە. خۆی بە ئاژوان ناساند و داوای لێکرد بێ لە سەر مێزی نانی بەیانی لەگەڵمان دانیشی. پاشان ئاغای ماندێلا چووە چێشتخانه و کوتی: دامیش بۆ نانی بەیانی پێمان پەیوەست بووە. تکایه دەکرێ دەورییەکی دیکەش بێنن؟"
پیتێر هیچکات ئەم کارەی ماندێلای لە یاد نەکرد. دامیش هەروەتر. پیتێر درێژەی دا: "کاتێک رێبەران فێر دەبن کەسایەتییەکانی پشت ئەم سەرناوە سووکانه [ئاژوان، نیگابان، خزمەتکار] ببینن، کەسانێک که وەها شوغڵگەلێکیان هەیە نەک هەر هەست دەکەن قەدری ئەوان دەزانن، بەڵکوو ئاسۆگەلی نوێش لە ژیانی خۆیاندا دەدۆزنەوە و بەرەو ئەو ئاسۆیانه هەنگاو هەڵدێننەوە. لە پاش ئەوە کارەکانیان زۆر بە باشی ئەنجام دەدەن و هەست بە رەزامەندی دەکەن." ئەمە کاریگەرییەکە کە رێبەرانی گەورە دەتوانن لە سەر خەڵک داینێن. بەڵام پێویست ناکات رێبەرێکی گەورە بین تا گرینگایەتی بدەین بە خەڵک. تەواوە بڕیار بدەن که ئەم کارە ئەنجام بدەن!
هیچ شتێک وەک ئەوەی که مرۆڤ هەست بکا دیتران رێزی لێ دەگرن و بایەخی بۆ دادەنێن وزەی پێ نادا. وەک رێبەرێک لە ئاستی 2دا، دەبێ ئامانجتان ئەوە بێ که لە بێ‌هاوتابوونی تاکەکان ئاگادار بن و فێر بن بۆ جیاوازییەکانی ئەوان بایەخ دانێن. لێگەڕێن بزانن که گرینگن، بزانن که ئێوە، ئەوان بە کەسانێکی بێ‌هاوتا دەزانن، نەک کارگەرێک. ئەم روانگەیە کاریگەرییەکی ئەرێنی لە سەر خەڵک دادەنێ و پێوەندییەکانی ئێوە پتەو دەکا.
لەو ئەووەڵانەوە که ببوومە قەشە، باوکم پەندێکی بەبایەخی پێ‌دام. کوتی: "کوڕم، زۆربەی ئەو کەسانەی دێنە کڵێسە هەست دەکەن مرۆڤگەلێکی کەم‌بایەخ، دڕدۆنگ و گومڕان. ئەرکی تۆ ئەمەیە کە ئەم زەینییەتە بگۆڕی." هیچکات ئەم بابەتەم فەرامۆش نەکرد و لە ماوەی 36 ساڵ وەک قەشە، هەمیشە هەوڵم دا پابەندی ئەم نسحەتە بم و هەوڵم دا ئەوە لە پێوەندییە کارییەکانی خۆشمدا رەچاو بکەم. تەنانەت لە ماڵەوەش ئەم کارە دەکەم. هەموو رۆژێک به مارگارێتی هاوسەرم نیشان دەدەم که چەندە بایەخی بۆ دادەنێم. بە گەورەبوونی منداڵەکانمان، هەوڵمان دا کەشێک پێک بێننین که بایەخیان بۆ دابنێین و خۆشەویستیی بێ قەید و مەرجیان پێشکەش بکەین. من و مارگارێک وەک بابەگەورە و دایەگەورە چێژ دەبەین که دەبینین نەوەکانمان چۆن سەر دەکەون و شانازی دەکەن به خۆیان که هەر رۆژ ئێمه لەگەڵ دایک و باوکیان نیشان دەدەین چەند بایەخیان هەیە لای ئێمه. 
رەواڵێکی ئاسایی لە هەموو شەریکەکان، دەوڵەتەکان، ناوەندە فێرکارییەکان و دامەزراوەگەلی گەورەی مەزهەبی هەیە. ئەو رەواڵەش ئەوەیە که هەمووان رێز بگرن لە خەڵک و بایەخیان بۆ دانێن. وەک رێبەرێک که گەیشتووەتە ئاستی 2، دەتوانن به سەرمەشقکردنی ئەم رەفتارە لە رێکخراوەکەتاندا یارمەتی بدەن. 
 
5. رێبەرایەتی پێوەندیخواز متمانە پەروەردە دەکا
رێبەرانێک کە لە ئاستی 1ـەوە بە ئاستی 2 دەگەن، ئیتر هەوڵ نادەن دیتران بۆ راگرتنی پێگەی خۆیان بخەنە ژێر کاریگەری، بەڵکوو بۆ راگرتنی پێوەندییەکانی خۆیان دەست دەکەن به پتەوکردنی متمانه. ئەم کارە لەوانەیە دژوار بێ، لەبەر ئەوەی زۆربەی کاتەکان رێبەران حەز دەکەن دیتران بخەنه ژێر کاریگەریی خۆیان تا ئەوەی که لەگەڵیان راستگۆ بن. چیرۆکێک که له کتێبی هاوڕێکەم بیل هابێلز28دا هاتووە نموونەیەکی بەرچاوە لەو شتەی که کاتێک رێبەران دەیانهەوێ دیتران بخەنه ژێر کاریگەریی خۆیان روو دەدا. بیل ئاوای نووسیوە:
"لە شەڕی کەنداوی فارس، سەرهەنگێکی تازەپلەوەرگرتوو بۆ نووسینگەیەکی کاتیی نوێساز گواسترابووەوە. تازە گەیشتبوو و خەریک بوو کارەکانی رێکوپێک دەکرد که لە گۆشەی چاوەوە دیتی سەربازێک  مجریی هاچەری  بە دەستەوە و بەرەو ئەو دێ. ئەو که دەیهەویست گرینگ بێتە پێش چاو، به خێرایی سووڕاوە و تەلەفونەکەی هەڵگرت: "بەڵێ، ژێنێراڵ شوارتزکێف، بەڵێ بەڵێ هەڵبەت، پێموایه ئەمە پلانێکی زۆر باش بێ، من پەسەندی دەکەم. زۆر سپاس کە لەگەڵ من هەماهەنگتان کرد، لە پێوەندیدا به نۆرم، ماڵئاوا." و زوو تەلەفونەکەی داناوە و گەڕاوە بۆ لای سەربازەکە و لێی پرسی: "دەی ئێوەش بڵێن چ کێشەیەکتان هەیە." سەرباز کوتی: " ئەوەی راستی بێ من هەر هاتووم تەلەفونەکەی ئێوە وەسڵ کەمەوە."
متمانه بنەمای پێوەندییە. ئەگەر لەگەڵ خەڵک راستگۆ بن، متمانه دروست دەبێ. هەر چی متمانەی زۆرتر دروست بێ، پێوەندییەکان بەهێزتر دەبن. هەرچی پێوەندییەکان باشتر بن، توانایی رێبەر بۆ راکێشانی سەرنجی پێڕەوان زۆرتر دەبێ. بە‌دەستهێنانی متمانه رەوتێکە که زەمان، وزە و ئیرادەیەکی پتەوی دەوێ. 
 
      
￼[image: Rectangle 39 لە دۆخی قەیراندا، خەڵک هانا بۆ کەسانێک دەبەن که دەزانن دەتوانن متمانەیان پێ بکەن، کەسانێک کە لەوان جیا نین بەڵکوو کاربەدەستن.
جیمز ئێستاک دیل
]
 
 
تیمساری خانەنشینکراو "جیمز ئێستاک دیل" دەڵێ:
"لە دۆخی قەیراندا، خەڵک هانا بۆ کەسانێک دەبەن که دەزانن دەتوانن متمانەیان پێ بکەن، کەسانێک کە لەوان جیا نین بەڵکوو کاربەدەستن." ئەمە هێزی پێوەندییە. لە سەردەمی دژواریدا، پێوەندییەکان وەک پەناگا وان و لە کاتی ئاسوودەیی، سەکۆی سەرکەوتنن. متمانه دەبێ هەبێ تا خەڵک هێندە هەست بە ئاسایش بکەن که بتوانن بئافرێنن، ببەخشنەوە، بپرسن، تێ‌بکۆشن و ریسک بکەن. بەبێ متمانه، رێبەرایەتی لاوازه و کاری تیمی ئەستەمە.
 
لایەنە نەرێنییەکانی پێوەندی
❖گوشاری پێکهێنانی پێوەندیگەلی ئەرێنی لە سەر ئێوەیە
ئەگەر وەک من کەسێکی خۆمانه و ئەهلی هاوڕێیەتی بن، لەوانەیە به خۆتان بڵێن: باشە پەرەپێدانی پێوەندییەکان، سازکردنی متمانه و ئیزن‌وەرگرتن لە خەڵک بۆ رێبەرایەتیکردنی ئەوان چ لایەنێکی نەرێنی دەتوانێ هەبێ؟ ئەوانه خۆ باشن. حەتمەن چاوەڕێن وەڵامی من نا بێ. دروستە که خاڵە ئەرێنییەکانی زۆر زیاترە لە خاڵە نەرێنییەکانی، بەڵام دیسانیش خاڵگەلی نەرێنی لە ئاستی 2دا هەیە. ئەو بابەتانەی هاتوونە بەر چاوی من ئەمانەن: 
1. هەندێک پێیان وایه رێبەرایەتیی پێوەندیخواز کاری مرۆڤگەلی دەست و پێ سپیلکەیە
لە شوێنکارێکی پڕبەرپرسێتی، که پێویستی بە کارگەلی دژواره و بەڕادەیەکی ئێجگار زۆر بەسراوەتەوە به رێبەرایەتی، هەندێک کەس رێبەرایەتیی پێوەندیخواز بە کاری کەسانی دەست و پێ سپیلکە دەزانن. بەتایبەت رێبەرانێک کە به شێوەی جەوهەری کردەوەخوازن (تا وابەسته به سۆز و عاتیفە) لەوانەیە گرینگیدان بە خەڵک و خۆمانەبوون به لاوازی بزانن. بەم هۆیەوە، هەندێک لە تاکەکان قەبووڵی ناکەن. چ هەڵەیەک! و نازانن ئەم هەڵەیە چ کەمایەسییەک لە توانستی رێبەرایەتیی ئەواندا پێک دێنێ. 
بینیومه که زۆربەی تاکەکان رێبەرایەتیی خۆیان یا بە تەرکیز لە سەر رەهەندگەلی "سەختگیرانە"ی رێبەرایەتی یانی لایەنەکانی پێوەندیدار بە راندمانەوە دەست پێ‌دەکەن، یا لە رەهەنگەلی "نەرم‌ونیان"، واته لە باری عاتفی. کەسانێک کە لە رەهەندگەلی سەختگیرانەوە دەست پێ‌دەکەن و خوازیاری فێربوونی شارەزاییگەلی نەرم‌ونیانتر نین، لە ئاستی 1دا گیر دەکەن. ئەوان حەز دەکەن بڕۆن بۆ ئاستی 3 واته راندمان، بەڵام بەبێ فێربوون و شارەزایی لە ئاستی 2دا ناتوانن پێی بگەن.
بە پێچەوانەوە، کەسانێک که بە رەهەندگەلی نەرم‌ونیانەوە دەست پێ دەکەن، به باشی و خۆشی رەوگەی خۆیان تا گەیشتن به ئاستی دوو واته پێوەندی دەپێون، بەڵام ئەوانیش ئەگەر هەر بە پێکهێنانی پێوەندیگەلی باش قەناعەت بکەن، گیر دەکەن و هیچکات بە ئاستی 3 واته راندمان ناگەن. رێبەری‌باشبوون هەم پێویستی بە پێوەندییە و هەم به راندمان.
من پیشەی رێبەرایەتیمم لە رەهەندگەلی نەرم‌ونیانەوە دەست پێ‌کرد. باشییەکەی ئەوە بوو: خێرا لەگەڵ خەڵک پیوەندیم گرت. خراپییەکەی ئەوە بوو: هیچکات حەزم نەدەکرد بڕیارگەلی دژوار بدەم. خۆش‌ویستنی خەڵک بۆ من ئاسان بوو، بەڵام کاتێک خۆشەویستیی من بۆ خەڵک لە رێبەرایەتیی ئەواندا گرفتی پێش دێنا، به شێوەی باو دەستم لە رێبەرایەتی دەکێشاوە. یەکێک لە هۆکارەکانی دەگەڕاوە سەر شێوەی پەروەردەی من. من لە بنەماڵەیەکی پڕ لە خۆشەویستیدا گەورە بووم، بۆیه بە هەڵە وام دەزانی هەر دەبێ خەڵکم خۆش بوێ و بەس. بەڵام تووشی ئەو هەڵەیە بووم که دەمهەویست بڕیارگەلێک بدەم که هەمووان بیپەژرێنن و پەسەندی کەن. لە ئاستی 2دا گیرم کرد، لەبەر ئەوەی "نەرم‌ونیانی"ی من دەرپۆشێک بوو لە سەر رێبەرایەتیم.
قەیرانێکی دەروونی پێویست بوو تا لە ئەنجامدا یارمەتی دام بتوانم ببینم خەریکم چ هەڵەیەک دەکەم. ئەم رووداوە لە یەکەمین خولی بەرپرسێتی من رووی دا، واته کاتێک که لە کڵێسەیەکی چکۆلەی کوێستانی لە ئیندیانای باشوور خزمەتم دەکرد. هەر ساڵێک شووڕای کڵیسە دەنگیان دەدا که قەشە لەوێ بمێنێتەوە یان نا. وەک رێبەرێکی لاو که ساڵی یەکەمم لە کڵێسە تێدەپەڕاند، ئەم بۆچوونه لە سەر بیر و کردەوەکانمدا زاڵ بوو که هەمووان رازی راگرم. هەر کارێک که له بواری دەسەڵاتمدا بوو ئەنجامم دابوو تا بەم ئامانجە بگەم و پێم وابوو سەرکەوتووم. 
لە پاشان دەنگ درا. تا تەمەنم ماوە ئاکامەکەی فەرامۆش ناکەم: 31 دەنگی ئەرێنی، دەنگێکی نەرێنی و دەنگێکی سپی! وێران بووم! کاتێک ئامانجتان رازیکردنی هەمووان بێ، ناڕازیبوونی نەفەرێک شکست بە ئەژمار دێ. باوەڕم نەدەکرد نەفەرێک خۆشیی لە من نایە و لەوەش خراپتر نەفەرێکی دیکە هەیە بوون و نەبوونی منی بۆ گرینگ نیە.
ئەو شەوە کاتێک هەمووان رۆیشتنەوە بۆ ماڵێ، زەنگم بۆ باوکم لێدا.
کوتم: "باوکه، نازانم دەبێ چ بکەم. دەبێ بمێنمەوە یا بڕۆم؟" کاتێک لەوبەری هێڵەوە گوێم لە دەنگی قاقای باوکم بوو سەرم سوڕ ما.
وەڵامی داوە: "کوڕم، متمانەت به من هەبێ، دەبێ بمێنییەوە ئەمە باشترین دەنگێکه تا هەتایە دەتبێ."
من مامەوە. بەڵام هێشتاش دروست رێبەرایەتیم نەدەکرد. تا چەند مانگ دواتر بەردەوام دوو پرسیارم لە خۆم دەکرد: کێ دژی من دەنگی داوە؟ و چ کارێکی هەڵەم ئەنجام داوە؟ کەم‌ئەزموون بوونی من بووە هۆی ئەوەی پێم وابێ رێبەرانی باش هەمیشە پەسندکراوی هەمووانن، پێویست ناکا خۆیان لە گێرە و کێشەکان وەردەن و دەتوانن لە دەرکردنی بڕیاری دژوار خۆ ببوێرن. (بەڵام راستییەکەی ئەوەیه که حەق بە باوکم بوو. لە پیشەی مندا، ئەوە باشترین دەنگێک بوو که تا ئێستا گرتبووم.)
چەند مانگ لەم تێفکرینە هەڵەیەدا گیرم خواردبوو. بەڵام دواتر زانیم کێشەی سەرەکیی من چیه: من مرۆڤێکی ئاکارچاک و خاکەڕا بووم. ئامانجم ئەوە بوو هەمووان رازی راگرم. ئەمە ئامانجێکی باش نەبوو. وەک رێبەرێک، دەبوو ئامانجی من ئەوە بێ که یارمەتی خەڵک بدەم، نەک ئەوەی که ئەوان رازی راگرم.
تێگەیشتن لەو بابەتە روانگەی منی سەبارەت به رێبەرایەتی گۆڕی. بۆ یەکەم جار رزگار ببووم. ئیتر دیلی بیر و بۆچوونی دیتران نەبووم و لەو دۆخە زۆر نالەبارە هاتبوومە دەر. دەمتوانی لە سەر کارگەلێک تەرکیز بکەم که پێم وابوو بۆ رێکخراوە و بۆ خەڵک باشترە. رازیکردنی هەمووان کارێکی بەرپرسانه نیە. هەر نالوێ. تێگەیشتن لەو بابەتە منی بوێرتر و لە هەمان کاتدا واقعبینتر کرد. 
دەبووایه لایەنی سەختگیرانەی رێبەرایەتیم بە حەزە جەوهەرییەکانم زیاد کردبا، حەزگەلێک که بە لایەنی نەرم‌ونیان و خۆمانەی رێبەرایەتی هەمبوو. دیترانیش دەبێ لایەنی نەرم‌ونیان فێر بن و بە لایەنی سەختیگیرانه و ئاکامخوازانەی خۆیان زیادی کەن. خاڵی سەرەکی ئەوەیە که پێوستیتان بە هەردووکیان هەیە. ئەگەر کەسێکی خۆمانە بن و  ئاکامخواز نەبن، ئێوە و تیمەکەتان ناتوانن پێش کەون. ئەگەر ئاکامخواز بن و خۆمانه نەبن، لەوانەیە پێشکەوتنێکی کەمتان لە سەرەتای کاردا هەبێ، بەڵام لە درێژخایەندا کەم دێنن، لەبەر ئەوەی خەڵکتان لە خۆتان تاراندووە یان ئەوانتان لە پێ خستووە. تا کاتێک که هەردووی ئەم شارەزاییانە فێر نەبن، ناتوانن لە رێبەرایەتیدا سەر کەون.
2. رێبەرایەتی پێوەندیخواز لەوانەیە بۆ کەسانی سەرکەوتوو دڵساردکەرەوە بێ
مرۆڤگەلی تێکۆشەر و سەرکەوتوو دەیانهەوێ کارەکان ئەنجام بدەن و هەر ئێستاش ئەنجامیان دەن. دیارە نایانهەوێ چاوەڕێی شتێک یان کەسێک بن. رێبەرایەتی پێوەندیخواز ئەوان ناچار به پێوەندیسازی دەکا. پێکهێنانی پێوەندی پێویستی بە کاته. لەوانەیه کارەکان زۆر به هێوری بڕۆنه پێش.
لە لایەکەوە مرۆڤگەلێکی سەرکەوتوو وێستاون که پێوەندییەکان لە بەر چاو ناگرن، لەو لایەی ترەوە مرۆڤگەلی زۆر خۆمانه وێستاون که ئیزن دەدەن پێوەندییەکان لە ناویان بەرێ. ئەمەش شێوازێکی دروست نیە. لە راستیدا، هۆکاری سەرەکیی ئەوەی که رێبەران به ئاستی 3 ناگەن ئەوەیە که هێندە خۆمانە دەبنەوە که ئامانجی سەرەکیی رێبەرایەتی لە بیر دەبەنەوە: یارمەتیی به دیتران بۆ کارکردن لە پاڵ یەک، رۆیشتن بەرەو پێش و سەرکەوتن. کاتێک پێوەندییەکان دەبێته هۆی لەناوبردنی ئەم ئامانجە، پێڕەوانی تێکۆشەر و سەرکەتوویەک که لە سەر ئاکامەکان تەرکیز دەکەن شڵەژاو و ناڕازی دەبن. کاتێک وەها شتێک روو دەدا، به شێوەی باو هەوڵ دەدەن یەکێک لەم دوو کارە ئەنجام بدەن: زاڵبوون به سەر کارەکان یان بەجێ‌هێشتنی کار. وەک رێبەرێک، بۆ سەرکەوتن دەبێ لە هەر دوو ئاستدا براوە بن. 
￼[image: Rectangle 38 "ئەگەر کاتی چوونه‌سەرێ پێ لە سەر قامکی خەڵک دانێن، کاتی هاتنە خوارێ لەوانەیە پاشقولتان دەن."

ئەگەر کەسێکی تێکۆشەر و سەرکەوتوون که لە رێبەرایەتیی خۆتاندا گرینگیتان نەداوە بە پێوەندییەکان، رەنگه به خۆتان بڵێن که پێویست نەبووە پێوەندییەکانم پەرە پێ‌ بدەم تا ببمه رێبەرێکی باشتر. بە باوەڕی من رێبەر هەر پێویستی بە ئاستی 2 نیه. وەڵامی من بۆ ئەم قسەیە ئەوەیە : تا کاتێک که سەر کەون خەڵک حەز بە پێڕەوی لە ئێوە دەکەن، تەنانەت ئەگەر سەختگیرانەش بجووڵێنەوە یا لە رێبەراتیی خۆتاندا پلەخواز بن. بەڵام، کاتێک بۆ گەیشتن به سەرکەوتن خەڵک ناچار به کارکردن دەکەن بەبێ ئەوەی بۆ پێکهێنانی پێوەندییەکان کات دانێن، هەندێک لەوان حەز دەکەن شکستهێنانی ئێوە ببینن. دەڵێن "ئەگەر کاتی چوونه‌سەرێ پێ لە سەر قامکی خەڵک دانێن، کاتی هاتنە خوارێ لەوانەیە پاشقولتان دەن." هەر هیچ نەبێ ئەگەر شکست بخۆن لە بەربوونەوەی ئێوە خۆشحاڵ دەبن، دوایەش رێگەکەیان دەگرنه بەر و دەڕۆن.
 
3. رێبەرانی پێوەندیخواز لەوانەیە کەڵکی‌ نابەجێیان لێ وەرگیرێ
کەسانێک که شێوازی رێبەرایەتی سەختگیرانەیان هەیە زۆر شۆخی‌هەڵگر نین و مرۆڤگەلێکی جددی دێنە بەر چاو. رێبەرانی پلەخواز زێدەتر لە پێگەی خۆیان کەڵکی نابەجێ وەردەگرن و تا لە نێوان خۆیان و ژێردەستەکانیاندا مەودا بخەن. مرۆڤگەلی تێکۆشەر و سەرکەوتوو جاری وایه پێڕەوانی خۆیان دەترسێنن. بەڵام کاتێک رێبەران خۆمانە بن، به شێوی سروشتی پێڕەوانیان لێیان نزیکترن. جاری وایه ئەوە بەم مانایەیە که پێڕەوان دڵۆڤانی لەگەڵ لاوازی بە هەڵە دەگرن. وا دەزانن هان‌دان یانی ئەوەی که ئیتر پێویست نیە رێز لە سنوورەکان بگرن. پێیان وایه خاوەن‌دەسەڵات بوون یانی ئازادن هەر کارێک کە حەزیان لێیەتی ئەنجامی دەن. لە ئاکامدا، لە رێبەرانیان کەڵکی نابەجێ وەردەگرن.
دەبێ دانی پێدا بنێم که ئەو شتە بۆ من رووی داوە. کاتێک خەڵکم هان داوە، هەندێک لەوان بۆ پێشکەوتن کەڵکیان لێ وەرگرتووە، هەندێکیش کەڵکی نابەجێیان لێ وەرگرتووە. پێکهێنانی پێوەندیی نزیک لەگەڵ کەسانێک که لەگەڵ من کار دەکەن لە هەندێ حاڵەتدا بووەتەوە هۆی پێکهێنانی هاوڕێیەتی تاهەتایی که لە ناخی دڵەوە به دەسکەوتێکی مەزنی دەزانم. بەڵام دڵساردی تاهەتاییشی لێ کەوتووەتەوە. 
بە باوەڕی من، کاتێک لە ئاستی 2 لەگەڵ خەڵک پێوەندی دەگرن، لەگەڵ چوار جۆر لە تاکەکان رووبەڕوون:
	قەبووڵکەران: کەسانێک کە لە پێوەندییەکان وەک ئامرازێک بۆ بردنەسەرێی خۆیان، نەک ئێوە یا کەسێکی تر، کەڵک وەردەگرن. ئەوان کارتێکەری ئێوە بە ئەمانەت وەردەگرن، بەڵام راندمانەکەی بۆ خۆیان هەڵدەگرن. 

	پەرەپێدەران: کەسانێک کە لە پێوەندییەکان وەک ئامرازێک بە ئاراستەی ئەرێنیدا کەڵک وەردەگرن بۆ باشترکردنی خۆیان و ئێوە.

	ئاشناکان: کەسانێک که کار و باریان لە پێوەندیی لەگەڵ ئێوەدا تێدەپەڕێنن، بەڵام هیچکات کارێکی پێ ناکەن. ئەوان وێڵ دەسووڕێنەوە و چاوەڕین رووداوێکی خۆش بۆیان بێتە پێش، به سەرکەوتنی دیتران رازین و هیچکات بەرپرسێتی گەشەی خۆیان قەبووڵ ناکەن.

	هاوڕێیان: کەسانێک لە لە پێوەندی لەگەڵ ئێوە چێژ دەبەن، وەڵامی نیازپاکی ئێوە دەدەنەوە و هیچ کات کەڵکی نابەجێی لێ وەرناگرن. 

خۆمانەبوون ریسکە، دروست وەک ئەو کاتەی ئامادەی عاشق‌بوون دەبن. بە دڵنیاییەوە دەتوانن ئاگاداری خۆتان بن و هیچکات خەسارتان بەر نەکەوێ. بەڵام هەرگیز شانسی ئەوەتان نابێ پێوەندیگەلێکی قووڵ و بەبایەختان هەبێ که ژیانی خۆتان و دیتران ساماندار بکا. هیوادارم پێوەندیسازی هەڵبژێرن. من لە سەرەتای کاری رێبەرایەتیم وەها بڕیارێکم دا و ئەگەرچی خەسارم لێ کەوت و جاروبارەش هێشتم دیتران کەڵکی نابەجێم لێ وەرگرن، پەژیوان نیم. زۆربەی خەڵک رێز دادەنێن بۆ ئەم پێوەندییانە، دروست لەگەڵی هەڵسوکەوت دەکەن و بایەخێکی زۆر بۆ من دادەنێن. 
4. رێبەری پێوەندیخواز بۆ کاریگەربوون دەبێ قسە لە روو بێ
ریک وارن نووسەر و قەشەی ئەمریکایی دەڵێ: "دەتوانین لە رێگەی دوورەوە کاریگەری لە سەر خەڵک دانێین، بەڵام بۆ کارتێکەری لە سەر ئەوان دەبێ نزیکییان بییەوە." کاتێک ئەم کارە ئەنجام دەن، دەتوانن کەم و کوڕییەکانی خۆتان ببینن. بەڵام وارن دەڵێ: "سەرەکیترین تایبەتمەندیی بۆ رێبەرایەتی کامڵبوون نیە، بەڵکوو جێی‌متمانەبوونە. خەڵک دەبێ بتوانن متمانەتان پێ بکەن."‌
￼[image: Rectangle 37 "سەرەکیترین تایبەتمەندیی بۆ رێبەرایەتی کامڵبوون نیە، بەڵکوو جێی‌متمانەبوونە. خەڵک دەبێ بتوانن متمانەتان پێ بکەن."‌
ریک وارن]
 
 
زۆربەی تاکەکان نایانهەوێ دان به هەڵەکانی خۆیاند بێنن، هەڵەکانیان لە قاو دەن و لەگەڵ لاوازییەکانی خۆیان رووبەڕوو ببنەوە. حەز ناکەن کەس بە لاوازییەکانی ئەوان بزانێ. بە هۆی خاڵە نەرێنییەکانی ژیانیان زۆر لە خەڵک نزیک نابنەوە و ئەگەر پێگەی رێبەرایەتی به دەست بێنن، حەزیان بۆ شاردنەوەی خاڵە لاوازەکانیان لەوانەیە زێدەتر بێ. زۆربەی خەڵک لە سەر ئەو باوەڕەن کاتێک دەبن بە رێبەر، دەبێ دەسەڵاتێکی زۆرتر لە خۆیان نیشان دەن. بەڵام، ئەگەر رێبەر هەوڵ بدا بۆ کەسانی ژێرە بەڕێوەبەریی خۆی ماسک لێدا و رواڵەت‌نوێنی بکا، ناتوانێ پێوەندییەکی راستگۆیانه و رەسەن ساز کا.
بۆ پێکهێنانی پێوەندیگەلی راستگۆیانه لە ئاستی پێوەندیدا، رێبەران دەبێ راستگۆیانە هەڵسوکەوت بکەن. دەبێ دان به هەڵەکانی خۆیاندا بێنن. دەبێ هەڵەکانی خۆیان وەئەستۆ بگرن. دەبێ خاڵە لاواز و کەمایەسییەکانی خۆیان قەبووڵ کەن. بە واتایەکی تر، دەبێ رەسەن و راستەقینە بن. ئەم ئاستە بۆ رێبەر زۆر هەستیارە و لە راستیدا یەکێک لە هۆکارە سەرکییەکان که رێبەران هیچ کات لە ئاستی 1ـەوە بە ئاستی 2 ناگەن هەر ئەمەیە.
5. رێبەرایەتی پێوەندەیخواز بۆ کەسانێک که به شێوەی جەوهەری لە لەبەردڵان نین دژوارە
ئەگەر راستییەکەتان بوێ، دەبێ دانی پێدا بێنم که هەندێک لە مرۆڤەکان به شێوەی جەوهەری دەزانن چۆن لەگەڵ خەڵک هەڵسوکەوت بکەن. ئەوان به شێوەیەکی باش لەگەڵ خەڵک دەجووڵێنەوە و بە ئاسانیش پێوەندی دەگرن. ئاستی 2 به شێوەی سروشتی بۆ ئەم جۆرە کەسانه دەس‌خستەکییە. بەڵام بۆ کەسانێک که به شێوەی جەوهەری ناتوانن لەگەڵ خەڵک کار بکەن چی؟ بۆ ئەوان رۆیشتن بۆ ئاستی 2 وەها ئاسان نیە. ئەگەر دەتانهەوێ سەرنجی دیتران راکێشن، دەبێ هەوڵ بدەن زیاتر لەبەردڵان بن.
ساڵانێکی زۆر کەسانێکم دەدیت که لەگەڵ دیتران باش رێک نەدەکەوتن و پرسیارم لە خۆم دەکرد بۆ ئاوایه. بەو ئەنجامه گەیشتم لە زۆربەی کاتەکاندا، کەسانێک کە لەبەردڵان نین زۆر خۆشییان لە خەڵک نایه. مەبەستم ئەوە نیە که لە دیتران بێزارن. مەبەستم ئەوەیە که هێندە گرینگی نادەن به دیتران که وزەی پێویست بۆ پێکهێنانی پێوەندییەکی گەرموگوڕ لەگەڵ ئەوان تەرخان کەن.
من باوەڕەم وایه کەسێک ناتوانێ لە پێشەوەی خەڵک بڕوا مەگەر ئەوەی کە لە پشتیان بێ و پشتگیرییان بکا. چۆن دەکرێ ئەم کارە ئەنجام درێ؟ چۆن دەکرێ زیاتر لەبەردڵان بی؟ بە ئەنجامدانی ئەم کارانه:
	بڕیار بدەن گرینگایەتی بدەن به دیتران. خۆش‌ویستنی خەڵک و گرینگایەتیدان بەوان پرسێکی هەڵبژاردەییە و لە دەست خۆتاندایە. ئاگەر تا ئێستا وەها کارێکتان نەکردووە، ئیرادەی خۆتان بۆ ئەنجامدانی قایم کەن.

	لە گەڵ هەر کەسێک که پێوەندی دەگرن بۆ تایبەتمەندییەکی لەبەردڵانی بگەڕێن. وەها شتێک هەیە، بڕیار بدەن و بیبیننەوە.

	بزانن کام تایبەتمەندیی خۆتان لەبەردڵانە و هەموو هەوڵی خۆتان بدەن تا بیخەنە بەر دیدی کەسانێک که سەردانیان دەکەن.

	هەر رۆژ هەوڵ بدەن و نیشان بدەن لە کام تایبەتمەندیی هەر تاکێک خۆشیتان دێ. 

ئەگەر دەتانهەوێ ئیزنی خەڵک بۆ رێبەرایەتیکردنی ئەوان به دەست بێنن و به شێوەیەکی کاریگەر لە ئاستی 2دا رێبەرایەتی بکەن، دەبێ خەڵکتان خۆش بوێ و خۆشتان لەبەردڵانتر بن. 
6. رێبەرایەتی پێوەندیخواز ناچارتان دەکا لەگەڵ گشتێتی29 مرۆڤەکان رێک کەون
 هێنری فۆرد، پێشەنگی سەنعەتی ئۆتۆمۆبیلسازی، لە جێیەکدا کوتوویەتی: "بۆ دەبێ هەمیشە لەگەڵ تەواوی بوونی مرۆڤێک سەر و کارم هەبێ، لە حاڵێکدا تەنیا پێویستیم بە دەستەکانی هەیە؟"
وەرن قەبووڵی کەین: پێکهێنانی پێوەندی لەگەڵ خەڵک کارێکی پڕژانەسەرە. زۆربەی رێبەران حەز دەکەن لەگەڵ خەڵک بەس پێوەندیی کارییان هەبێ. بەڵام راستییەکەی ئەوەیە کاتێک کەسێک رێبەرایەتی دەکەن، هەمیشە لەگەڵ گشتێتیی کەسایەتیی ئەو رووبەڕوون، واته شپرزەییەکان، ژیانی بنەماڵەیی، گرفتە جەستەییەکان و تایبەتمەندییە تایبەتەکانی ئەو. 
رێبەرانی باش لەوە تێدەگەن که رێبەرایەتی لە راستیدا واته پێوەندیگرتن لەگەڵ خەڵک و کارکردن گەڵ حەقیقەت و جەوهەری باش، خراپ و ناحەزی هەر تاکێک. ئەوان لە ئاستی 2دا ئەم کارە دەکەن. وارێن بێنیس و برێت نانوس، پسپۆڕانی رێبەراتی ئەو بابەتە وەها شرۆڤە دەکەن:
"رێبەرایەتی لە بنەڕەتدا کارێکی مرۆییە. زانکۆکان و رێکخراوەکان بە جەختکردنی لە رادە بە دەر لە سەر ئامرازگەلی کەیفی شکڵی، کێشەگەلی روون و پرسگەلی پێوەندیدار بە پێوەندییە مرۆییەکان که لە رادە بە دەر سادە بەدی کراون، لە مژاری سەرەکی دوور کەوتوونەتەوە. ئەو شتەی دەیزانین ئەمەیە که هەر چی پێگەی تاک بڕواتە سەرتر، دەرەوەستی زۆرتری بە پرسەکانی نێوان تاکەکان و پرسە مرۆییەکان هەیە. بەڕێوەبەرانی باڵای ئێمە تەقریبەن 90 لە سەدی کاتی خۆیان بۆ ئاڵۆزی و پشێوی سەرچاوەگرتوو لە گرفتەکانی خەڵک تەرخان دەکەن."
بە باوەڕی من ئەگەر راستگۆ بین، دەبێ دانی پێدا بێنین که ئەو شتەی رێبەرایەتی دژوار دەکات ئاڵۆزییەکە که لە گرفتەکانی خەڵکەوەی سەرچاوە دەگرێ. زۆرجار، بە ئاشنابوون لەگەڵ دیتران و ناسینی بەرە بەرەی لاوازییەکانی ئەوان، لێیان دڵسارد و بێ‌هیوا دەبینەوە و زێدەتریش ئاخر و عاقیبەتمان وەک ئەو ژنەی لێ دەێ که لە میوانی هەموو هەوڵی خۆی دەدا تا خۆشحاڵ بێتە بەر چاو. کەسێک سەرنجی چووە سەر گەوهەرێکی گەورە لە سەر قامکی ئەو و بە سەرسوڕمانەوە کوتی: "وااااا لەو ئەڵماسه جوانه!" ژنە وەڵامی داوە: "بەڵێ ئەمە ئەڵماسی کالاهانه." ئەو کەسە کوتی: "خۆزگە منیش دانەیەکم هەبا!"
ژنە به توندی وەڵامی داوە: "نا، وەها ئاواتێک مەخوازە."
"بۆ نەیکەم"
"چون کارەساتی کالاهان داوێنت دەگرێ."
"کارەساتی کالاهان؟ کارەساتی کالاهان ئیتر چیە؟"
ژن هەناسەیەکی قووڵی هەڵکێشا و بە داماوییەوە کوتی: "ئاغای کالاهان!"
هەرچی زیاتر سەبارەت به دیتران بزانین لەوانەیە بێ‌هیواتر ببین. بۆ؟ لەبەر ئەوەی هەر مرۆڤێک کەمایەسی و عادەتگەلێکی خراپی هەیە. هەموومان لاوازیمان هەیە. پاش خولی سەرۆککۆماری نیکسۆن، بیلی گراهام کوتی: "هەمووان واتێر گەیت30ێکی چکۆلە لە دەروونیاندا هەیە." دەبێ فێر بین ئەم شتە لەبارەی یەکترەوە قەبووڵ کەین و لەگەڵ هەبوونی ئەو، بەیەکەوە بسازێین."
وەک رێبەرێک لەوانەیە وەسوەسە بن تەنیا لەگەڵ کەسانێک پێوەندیتان هەبێ کە خۆشیتان لێیان دێ یان لەگەڵ ئەوان سازگارییەکی زۆرتان هەیە و دیتران نادیدە بگرن. بەڵام بە ئەنجامدانی ئەم کارە، ئەگەری ئەوە هەیە کەسانێکی زۆر لە دەست بدەن. پێویست ناکا لەبیرتان بێ که هەر چەند لەوانەیە شتە هاوبەشەکانی ئێمە پێوەندی دڵخوازتر بکات، بەڵام ئەمە جیاوازییەکانن که بەڕاستی پێوەندییەکان سەرنجڕاکێش دەکات. رێبەرانی باش لە ئاستی 3دا، به شێوەیەکی سەرکەوتووانه لەگەڵ ئەم جیاوازییانە دەسازێن و لەوان وەک ئامرازێک به قازانجی تیم و رێکخراوە کەڵک وەردەگرن. 
رێبەرانی باش دەتوانن چاو لە راستییە حاشاهەڵنەگر و نادڵخوازەکان بکەن، لاوازییەکانی خەڵک ببینن، لەگەڵ واقعیەت روبەڕوو ببنەوە و بە گرنگی‌دان31 و راستگۆیی ئەم کارە ئەنجام دەن. ئەوان لە گرفتەکان دووری ناکەن، بەڵکو چارەسەریان دەکەن. فرێدریک داگلاس، رێبەرێک که لایەنگری هەڵوەشاندنەوی کۆیلایەتی بوو، کوتوویەتی: " نابێ چاوەڕوانی ئەوەت هەبێ بەبێ دروێنەکردن، بەرهەمێک بە دەست بێنی و بە بێ هەورەبریسکە چاوەڕوانی باران بی." رێبەرانێک که پێوەندی دروست دەکەن دەزانن که گرژی و ناکۆکی بەشێکە لە پێشکەوتن. زۆربەی کاتەکان ئەم بابەتە تەنانەت بنیاتنەریشە. 
قسەی کۆتایی سەبارەت به ئاستی 2 ئەمەیە که که زۆربەی لایەنە نەرێنییەکانی رێبەرایەتی پێوەندیخواز، پێوەندی بە پێوەندیگرتن لەگەڵ خەڵکە. ئەگەر خەڵكتان بۆ گرینگە و لێیان تێ‌دەگەن، چاوەڕوانی ئەوەتان نەبێ کارەکان بێ‌کەڵکەڵە بڕۆنە پێش. ئەگەر بەم زەینییەتەوە بچنە ناو رێبەرایەتی لە ئاستی پێوەندیدا، به شێوەیەکی ئازادانه و بە روانگەیەکی ئەرێنی و زەینێکی کراوە خەڵک رێبەرایەتی دەکەن. دەزانن تا کاتێک که خەڵک هەناسە هەڵدەکێشن، ئێوە لەگەڵ دۆخی ئاڵواز و دژوار رووبەڕوو دەبنەوە. 
 
باشترین رەفتارەکان لە ئاستی 2دا
❖چۆن سەرنجی خەڵک راکێشین
ئەگەر بکەونە دۆخێکەوە که دەبێ هەوڵ بدەن رەزامەندیی تاکەکان لە ئاستی 2دا بە دەست بهێنن، چ دەکەن؟ چۆن دەتوانن ئەوپەڕی بەهرە لە دەرفەتەکان وەرگرن و وەک رێبەرێکی خۆمانه32 گەشە بکەن؟ بە ئەنجامدانی ئەم کارانه:
 
1. بەر لە هەوڵدان بۆ گرتنی پێوەندی لەگەڵ دیتران، لەگەڵ خۆتان پێوەندی پێک بێنن
یەکێک لە رازەکانی پێوەندیسازی لەگەڵ دیتران ناسین و خۆش‌ویستنی خۆتانه. لە کتێبکی خۆمدا به ناوی "براوەبوون لەگەڵ خەڵک"، ئەم بابەتەم بە "پرەنسیپی ئاوێنه" ناودێر کردووە، کە دەڵێ: "یەکەم کەسێک کە دەبێ تاقیی کەینەوە، خۆمانین." هەوڵدان بۆ پێکهێنانی پێوەندی هەمیشە دەبێ لە خۆتانەوە دەست پێ بکا. ئەوە به چ مانایەکە؟
یەکەمین کەسێک که دەبێ بیناسم خۆمم – خودئاگایی
گوایه مرۆڤ به شێوەی جەوهەری ئەم تواناییەی هەیە که هەمووان لە جیهاندا هەڵسەنگێنێ جگە لە خۆی. رێژەیەکی ئێجگار کەم به شێوەی جەوهەری خودئاگاییان هەیە. دەی باشە مرۆڤ دەبێ چ بکا؟ خۆی بناسێ و سەبارەت به خۆی لێکۆڵینەوە بکا. خاڵە بەهێز و لاوازەکانی خۆی بدۆزێتەوە. داوا لە دیتران بکا هەڵیسەنگێنن. بزانێ لە هەر دۆخێکدا چۆن بیر دەکاتەوە، چ هەستێکی هەیە و چ کارێک دەکا. ئەوکات که زانی کێیە، خۆی فەرامۆش کا و تەرکیز بخاته سەر دیتران. لەم حاڵەتەدا لەگەڵ دیتران له ئاراستەیەکی بەهێزەوە پێوەندی پێک دێنێ.
یەکەمین کەسێک که دەبێ لەگەڵ بسازێم خۆمم – خودوێنایی
کەسانێک دەناسم که تەنانەت تاقە رۆژێک لە ژیانیاندا لەگەڵ خۆیان نەسازاون. ئەوان خۆشییان لە رواڵەتی خۆیان نایە. یا ئاوات دەخوازن خۆزگە بەهرە یا کەسایەتییەکی تریان هەبا. جێیەک کە لێی هاتوون یا جێیەک کە بەرەو لای دەڕۆن حەزی پێ ناکەن. زۆر یەک لە شتەکانی پێوەندیدار به خۆتان دەتوانن بگۆڕن. لە سەر ئەوان به سەختی کار بکەن. بەڵام زۆر شتیش هەن که ناگۆڕدرێن. ئەوان قەبووڵ بکەن. گوێ بدەنە پێشنیاری توماس جێفێرسۆن: لە پرسە ئەخلاقییەکاندا وەک گاشەبەرد پتەو بە؛ لە پرسەکانی رۆژەڤ هاوڕەنگی خەڵک بە."
یەکەمێن کەسێک که کێشەم بۆ دروست دەکا خۆمم – راستگۆیی لەگەڵ خۆت
جەک پار، کۆمێدیەنی بەناوبانگ دەڵێ: "کاتێک سەیری رابردوو دەکەم، ژیانم وەک کێبەرکێیەکی دوور و درێژی ڕاکردنی بە بەربەستە، کە بەربەستە سەرکییەکەشی خۆمم." زۆربەی خەڵک کە لە ژیاندا ناگەنە جێیەک، دەبێ خۆیان سەرکۆنە بکەن. باوەڕیان به خۆیان نیە. کێشە دروست دەکەن و لە پاشان وا دەنوێنن که خەتای کەسێکی دیکەیە. ئەوان حەز به گۆڕان دەکەن بەڵام گەشە ناکەن. تەنانەت دەگمەن کەسانێکیش که سەر دەکەون، هەرگیز ناتوانن ئەم سەرکەوتنە بپارێزن. ئەگەر دەتانهەوێ پێوەندی پێک بێنن، دەبێ راستگۆ بن و سەرەتا لە خۆتانەوە دەست پێ بکەن. 
￼[image: Rectangle 36 "زۆر دژوارە که مرۆڤ خۆی فریو دا و لە هەمان کاتیشدا سەرکەوتوو بێ."  
]
 
یەکەمین کەسێک کە دەبێ بیگۆڕم خۆمم – خۆچاکسازی
ئەگەر دەتانهەوێ ژیانتان بگۆڕن و باشتر بن، سەرەتا دەبێ خۆتان بگۆڕن و باشتر کەن. "سامۆئێل جانسۆن33" نووسەری ئینگلیسی پێشنیاری کردووە که : "ئەو کەسەی زانستی لە چییەتی34 مرۆڤ هێندە کەمە که دەیهەوێ به گۆڕینی هەموو شتێک جگە لە خوو و رەوشتی خۆی بە بەختەوەری بگات، ژیانی بە هەوڵی بێهوودە بە فیڕۆ دەدا و ئەو کارەساتانەی دەیهەوێ لێیان دەرباز بێ دوو هێندە دەبنەوە." زێدەتر بۆ دۆزینەوە سەرچاوەی کێشەکانمان لە دەروەی سنوورەکانی خۆمان دەگەڕێین. راستییەکەی ئەوەیە که سەرچاوەی زۆربەی کێشەکان لە خۆماندایە. 
یەکەمین کەسێک که دەتوانێ گۆڕانێک پێک بێنێ خۆمم – ئەرک‌وەخۆگری35
هەر سەرکەوتنێکی گرینگ ئاوا دەست پێ‌دەکا که کەسێک هەنگاوێک بەرەو پێش هەڵدێنێتەوە و دەرەوەست دەبێ بە پێکهێنانی گۆڕان. لە پاشان بەرپرسێتی ئەم شتە وە ئەستۆ دەگرێ که گۆڕان بگوازێتەوە بۆ دیتران. ئەگەر بەرپرسێتی خۆتان وە ئەستۆ نەگرن، چاوەڕوانیی ئەوەتان نەبێ ژیانتان لەوەی کە ئەمڕۆ هەیە جیاوازتر بێ.
2. شێوازێکی رێبەرایەتی خەڵکخوازانه بگرنە بەر
رێبەرانی پێوەندیخواز بۆ رێنمایی خەڵک پشت نابەستن به یاساکان. ئەوان گرێدراوی سیستەمەکان نین و هەرگیز هەوڵ نادەن بە زەبری گۆپاڵ دیتران کۆنتڕۆڵ کەن. (کەسێک که ئەم کارە دەکات دەبێ بزانێ هەر گۆپاڵێک لە ئاکامدا دەشکێ.) لە جێی ئەوە، لە هەڵسوکەوت لەگەڵ خەڵک لە شارەزاییە تاکەکەسییەکانی خۆیان کەڵک وەردەگرن. ئەوان گوێ رادەگرن، فێر دەبن، و لە پاشان رێبەرایەتی دەکەن. ئەوان پێوەندەی پێک دێنن. ئەوان بە سیاسەتەکانی دەرەوە قەناعەت ناکەن، لەبەر ئەوەی دەزانن که دەرگا هەمیشە لە سەر گازەرەیەک هەڵناسوورێ. لە دەرگا دێنه ژوورێ و بۆ دروستکردنی پێوەندی دەڕۆنه ناو تاکەکانی خۆیانەوە. 
￼[image: Rectangle 35 رێبەرایەتی رێکخراوەیەک بە هەمان رادە که پێویستی بە سیستەمە پێویستی بە رووحیشە. سەرچاوەی رێبەرایەتی کاریگەر لە لێک‌تێگەیشتندایە. 
هێرب کێلهێر 

هێرب کێلهێر دەڵێ:
"رێبەرایەتی رێکخراوەیەک بە هەمان رادە که پێویستی بە سیستەمە پێویستی بە رووحیشە. سەرچاوەی رێبەرایەتی کاریگەر لە لێک‌تێگەیشتندایە. تا رێبەر ئاگاداری رەوشتی مرۆیانەی خۆی نەبێ، لە پێوەندیی لەگەڵ هیوا و ئاواتەکانی کەسانی ژێر بەڕێوەبەریی خۆیدا هەستیار نەبێ و نەتوانێ ئەو وزە هەستەکییانەی پاڵنەری رەفتاری تاکەکانن شی کاتەوە، هەر چەندیش لە دیکەی پاڵنەرەکان و هاندەرەکان کەڵک وەرگرێ، ناتوانێ کاریگەر و سەرکەوتوو بێ."
به واتایەکی تر، رێبەرانی باش هەمیشە خەڵک لە هاوکێشەکانی خۆیاندا لە بەر چاو دەگرن. ئەوان هەمیشە خەڵک لە بەر چاو دەگرن، لە هەر کوێیەک بن، هەر باوەڕێکیان هەبێ و هەر هەستێکیان هەبێ. هەر پرسیارێک که دەیپرسن سەبارەت بە خەڵکە. زانینی ئەو کارانەی که دەبێ ئەنجامیان دەین بەس نیە تا کەسێک بکا به رێبەرێکی باش. دروست‌بوونی کارێک حەتمەن بەو مانایە نیه که خەڵک ئیزنی ئەنجامدانی ئەو کارە دەدەن. رێبەرانی باش، ئەم خاڵە لە بەر چاو دەگرن و بە پێی ئەو بیر دەکەنەوە و هەڵسوکەوت دەکەن.
ئەگەر دەتانهەوێ لە ئاستی 2دا سەر کەون، دەبێ کەمتر بیر لە سیستەمەکان بکەنەوە و زێدەتر بیر لە هەستەکانی خەڵک بکەنەوە. دەبێ زیاتر بیر لە پتانسیەلەکانی مرۆیی بکەنەوە تا یاسا و رێساکان. دەبێ زۆرتر بە پەژراندنی بڕیارەکان لای خەڵک بیر کەنەوە تا به رەواڵی کار. به واتایەکی تر، بەر لەوەی بۆ پێشکەوتن هەوڵ بدەن، دەبێ بیر لە خەڵک بکەنەوە. بۆ ئەم مەبەستە، وەک رێبەرێکی پێوەندیخواز دەبێ خوو و رەوشتێکی نەگۆڕ لە خۆتان نیشان دەن، روانگەیەکی ئەرێنی بگرنە بەر، گوێیەکی بیسەرتان هەبێ و کەسایەتیی راستەقینەتان بۆ دیتران وەدەرخەن.
3. یاسای ئاڵتوونی پرۆڤە بکەن
یەکێک لەو رەخنەگەلەی کە لە رێبەرایەتی پێوەندیخواز دەگیڕی ئەوەیە که لەوانەیە ئەم جۆرە لە رێبەرایەتی حاڵەتی فریودانی خەڵک بە خۆیەوە بگرێ. قەبووڵمه رێبەرانێک که لە سەر ووراژاندنی خەڵک جەخت دەکەن لەوانەیە لە رێبەرایەتی بۆ بەرژەوەندییە تاکەکەسییەکانی خۆیان به تێچووی دیتران کەڵک وەرگرن. لە نێوان فریودەری و ورەدان بە خەڵک سنوورێکی بەرتەسک هەیە. لە هەر حاڵدا، رێبەرێکی پێوەندیخواز دەتوانێ ئاگاداری ئەم خواستانه ببێ و بە رەچاوکردنی یاسای ئاڵتوونی ئەوە لە بەر چاو بگرێ که بە جێی وردەدان بەرەو فریودەری نەڕوا.
زۆرجار دەرفەتی ئەوەم دەبێ تا سەفەرگەلی نێونەتەوەییم هەبێ و لەگەڵ هەموو چەشنە بەردەنگێک قسە بکەم. بەردەنگگەلێک به فەرهەنگ، زمان، مێژوو، بایەخ و دڵخوازیگەلی جیاواز. بەڵام هەمووان داوا دەکەن نەختێک کات دانێم و سەبارەت به راستگۆیی لە پێوەندییەکاندا فێریان کەم. لەم جۆرە بارودۆخانەدا، هەمیشە وانەی یاسای ئاڵتوونی دەڵێمەوە: "لەگەڵ دیتران هەر بەو چەشنە هەڵسوکەوت بکەن که حەز دەکەن هەڵسوکەتتان لەگەڵ کرێ." ئەم یاسا ئاڵتوونییە هەمووان لێی تێدەگەن و هەمووان دەتوانن بەڕێوەی بەرن. ئەم یاسایە پێوەرێک بۆ پێوەندییەکان دیاری دەکا که مەنتقی و کردەکییە و ئەمە وانەیەکی گرینگە که دەتوانین لە هەر فەرهەنگ و ئایینێکدا بیدۆزینەوە. ئەمە سادەترین، قووڵترین و ئەرێنیترین رێنمای ژیانە. سەیر کەن چ نموونەگەلێکی جیاوازم لە یاسایی ئاڵتوونی لە ناو دینە جیاوازەکاندا بینیوەتەوە:
مەسیحییەت: "لەگەڵ دیتران هەر بەم شێوەیە هەڵسوکەوت بکەن کە حەز دەکەن هەڵسوکەوتتان لەگەڵ کرێ."
ئیسلام: "ئیمانی ئێوە تەواو نیە، مەگەر ئەو شتەی بۆ خۆتانی پەسەند دەکەن بۆ دیترانیشی پەسەند بکەن."
یەهوودییەت: "هەر شتێک که لێی بێزاری لەگەڵ هاونەوعەکانی خۆتی مەکە. ئەمە یاسای سەرەکەییە؛ ئەوی دیکەی شرۆڤە و پەراوێزە."
بوودایی: "ئەو شتەی ئازارت دەدا، مەیکە به مایەی ئازاری دیتران."
هیندوو: "کورتکراوەی کارەکان ئەمەیە: ئەو شتەی حەز ناکەی دیتران لەگەڵ تۆ بیکەن، لەگەڵ ئەوان مەیکە."
زەردەشتی: "هەر شتێک که پەسەندی ناکەی، لەگەڵ دیتران مەیکە."
کۆنفۆسیۆس: "ئەو شتەی ناتهەوێ لەگەڵ تۆ ئەنجامی دەن، لەگەڵ دیتران ئەنجامی مەدە."
جین‌خوازی: "مرۆڤ دەبێ هەر بەو چەشنە لەگەڵ هەموو بوونەوەرەکان هەڵسوکەوت بکا که حەز دەکا ئاوا هەڵسوکەوتی لەگەڵ بکرێ."
پەندی یاروبا(نیجێریایی): "کەسێک که دەیهەوێ لەگەڵ خۆی نێزەیەکی تیژ ببا و جوجکەی باڵندەیەکی پێ ئازار دا، سەرەتا دەبێ لە سەری خۆی تاقی کاتەوە تا بزانێ چەندەی ئێش هەیە."
￼[image: Rectangle 34 بە پرۆڤەی یاسای ئاڵتوونی هەمووان دەتوانن هەست به رێزداربوون بکەن.

دیارە که یاسای ئاڵتوونی سەرووتر لە سنوورە فەرهەنگی و ئایینییەکان پەرەی سەندوە و بووە بە مەلەکەی زەینی خەڵک لە هەموو شوێنێکی دنیا. باشە، پرۆڤەی یاسای ئاڵتوونی چۆناوچۆنه؟ پرۆڤەی ئەم یاسای ئاڵتوونیە یارمەتیی هەمووان دەدا رێزیان لێ بگیرێ. رەچاوکردنی ئەم یاسایه سەرجەم شوێنکاری ئیدارەیەک یا رێکخراوەیەک دۆگۆڕی. کاتێک رێبەران لە رێنمایی خەڵک لە شوێنکارێکی پلەخوازانە دەست هەڵدەگرن و روو دێننە رێزلێنان لە خەڵک لە شوێنکارێکی پێوەندیخوازانەدا، خەڵکیش هەست دەکەن پشکدارن نەک پشک. 
4. ببنە پاڵنەری سەرەکیی تیمەکەتان
ساڵانێکی زۆر لەگەڵ بنەماڵەی کەتی-پێشەنگەکانی رێستورانی زنجیرەیی چیک فیل ئێی36 - پێوەندییەکی دۆستانەم هەبوو. رۆژێک کە خەریک بووم لەگەڵ تروئێت کەتی، بناغەدانەری شەریکە شامم دەخوارد، پرسی: "دەزانی چۆن تێگەیشتم کەسێک پێویستی بە دڵگەرمیدانە یان نا؟ ئەگەر کەسێک هەناسە هەڵکێشی یانی پێویستی بە دڵگەرمیدانە!" هێشتا کەسێکم نەبینیوە لە دڵگەرمیدان چێژ نەبا و بۆی بەسوود نەبێ.
￼[image: Rectangle 33 قسەگەلی خۆشەویستانە کورت و سادەن، بەڵام زایەڵەیان بێسنوورە.
دایە ترێزا
]هیچ کەس هێندە سەرکەوتوو، پیر، بەئەزموون یا خوێندەوار نیە که تاریف و ستایش، یا دڵگەرمیدان لە لایەن کەسێکی ترەوە بۆی گرینگ نەبێ. نموونەیەکی باش لەم بابەتە دەتوانین لە ژیانی دوو نووسەر و مامۆستای بەبەهرەدا ببینین: سی.ئێس.لوئیس و جێی.ئار.ئار.تالکین.
 
 
 
ئەم دوو هاوڕێیە که هەر دووکیان مامۆستای زانکۆی ئاکسفۆرد بوون، زێدەتر بۆ گۆڕینەوەی زانیاری سەبارەت بەو چیرۆکانەی که دەیاننووسی یەکتریان دەبینی. کاتێک تالکین سەرقاڵی نووسینی "سەرۆکی ئەنگوستیلەکان" بوو، لە درێژەدانی کارەکەی دڵسارد ببووەوە. لوئیس بەردەوام هاوڕێکەی هان دەدا درێژە بدا به نووسین. بە راوێژێکی نەرم‌ونیان سەرکۆنەی دەکرد و دەیکوت: "وەرزی دوایه چی لێ‌ دێ؟ ئێستا کاتی تەسلیم‌بوون نیە." چەند ساڵ دواتر تالکین دانی پێدا هێنا که قسە ئەرێنییەکانی لوئیس چ کاریگەرییەکی زۆریان لە سەر هەبووە: "زمانم داماوە که بڵێم چەندە مشکڵۆزمەی ئەوم. ماوەیەکی ئێجگار زۆر ئەو تاقە بەردەنگی من بوو."
وەک رێبەرێک، ئێوە هێزێکی زۆرتان بۆ ورەدان بە خەڵک هەیە. دایە ترێزا دەڵێ: "قسەگەلی خۆشەویستانه کورت و سادەن، بەڵام زایەڵەیان بێسنوورە." دڵنیام کاتێک تالکین بۆ نووسینی شاکارە خەیاڵییەکەی به چڕی هەوڵی دەدا، قسە دڵگەرم‌کەرەوەکانی لوئیس لە گوێی ئەودا دەزرینگانەوە. وەک رێبەرێک، ئێوەش دەتوانن هەر ئەم کاریگەرییەتان لە سەر دیتران هەبێ. خەڵک لە قسەگەلی وزەبەخشی هاوکارەکانی خۆیان چێژ وەردەگرن. بەڵام کاتێک لە لایەن رێبەرەکەیانەوە بێ بەڕاستی قەدری دەزانن. بیستنی ئەوەی که "لە کارکردن لەگەڵ تۆ خۆشحاڵم، تۆ بۆ تیم زۆر بەبایەخی" لە لایەن کەسێکەوە که سەرپەرشتی تیم، ئیدارە یان رێکخراوەی لە ئەستۆیە زۆر گرینگایەتی هەیە. 
ئەگەر دەتانهەوێ خەڵک ئەرێنی بن و هەمیشە کاتێک دەتانبینن خۆشحاڵ بن، ئەوان هان دەن. ئەگەر هاندەری سەرەکیی ئەندامانی تیمەکەتان بن، ئەوان سەخت کار دەکەن و تێدەکۆشن چاوەڕوانییە ئەرێنییەکانی ئێوە بەجێ بێنن.
5. لە نێوان دڵۆڤانی و قسە لە رووییدا هاوسەنگی پێک بێنن
زۆربەی تاکەکان کاتێک لەگەڵ رێبەرێکی پێوەندیخواز ئاشنا دەبن وێنایەکی هەڵەیان سەبارەت بەو هەیە. هەندێک وا دەزانن سەرکەوتن لە ئاستی پێوەندیدا یانی ئەوەی که لەگەڵ تاکەکانی تیم وەک ئەندامانی بنەماڵە هەڵسوکەوت بکەین. ئەمە تەقریبەن هەمیشە هەڵەیە. خەڵک به شێوەی واقعخوازانە لەگەڵ بنەماڵەی خۆیان هەڵسوکەوت ناکەن. من کە نایکەم. رادەی دەرەوەستییەک کە بە ئەوان هەمە قووڵتر لە دەرەوەستیی من به دیترانە. هەر کارێکیش بکەن، دەرەوەستم بەبێ قەید و مەرج خۆشم بوێن. ئەوان پوانگەلێکیان هەیە که بۆ هیچکەسی تر لە بەر چاوی ناگرم و هەمیشە لەگەڵیان دەسازێم. (کەسێک که دەڵێ باوەڕی به سازان لەگەڵ بنەماڵە نیە دیارە هاوسەرگیری نەکردووە یا تەڵاقی وەرگرتووە.) شتێک که دەبێتەوە هۆی پتەوبوونی بنەماڵە نابێتە هۆی پتەوبوونی تیم. لە بنەماڵەدا پێکەوەژیان سەرتری هەیە بە سەر هاوکاریدا. لە شەریکە، هاوکاری سەرتری دەردرێ بە سەر پێکەوەژیاندا. لە باشترین تیمەکاندا هاوسەنگیی نێوان نێوان ئەم دووانە پایەدارە. 
هەندێک وا دەزانن رێبەرایەتیی پێوەندیخواز یانی ئیزن بدەین به ئەندامانی تیم هەرچی حەزیان لێی بێ ئەنجامی دەن. ئەمەش روانگەیەکی دروست نیە. ئەوەی کە ئێوە لە بیری خەڵکدان بەو مانایە نیە که ئیزن دەدەن بەبێ بەرپرسێتی کار بکەن یان وەڵامدەر نەبن. ئەگەر گرینگایەتی بدەن بە خەڵک، رێزیان لێ بگرن و پێوەندیگەلێکی ئەرێنی لەگەڵ ئەوان پێک بێنن، لە راستیدا دەرفەتگەلی جۆراورجۆری زۆرتان هەیە راستەوخۆ و بێ‌پەردە بەیەکەوە قسە بکەن و وت‌ووێژێکی جددیتان لەگەڵیان هەبێ که یارمەتییان بدەن گەشە بکەن و کاردانەوەیەکی باشتریان هەبێ. 
￼[image: Rectangle 32 گرینگی‌دان بە بێ قسە لە روویی دەبێته هۆی پێکهانتی پێوەندیگەلی نائاسایی. قسە لە روویی بەبێ گرینگی‌دان دەبێته هۆی پێکهێنانی مەودا لەو پێوەندییەکاندا. 

هەمووان گرفتگەلێکیان هەیە و لە شوێنی کار جار و بارە هەڵەگەلێک دەکەن. هەمووان دەبێ پێش کەون و پێویستیان بە کەسێکه که لە لایان بێ و بۆ پێشکەوتن یارمەتییان بدا. وەک رێبەرێک، ئەمە ئەرکی ئێوەیە و پوانێکه که یارمەتی دیتران بدەن. ئەم کارە به شێوەی باو به وت و وێژێژی بێ‌پەردەوە دەست پێ دەکا. بەڵام بەر لەوە، خراپ نیە لە خۆتان بپرسن چییەتی ئەم کێشەیە دەتوانێ چ بێ. هاوڕێکەم "سەم چەند" دەڵێ کاتێک لەگەڵ کەسێک تووشی کێشە دەبم پرسیارێکی سادە لە خۆم دەکەم: "ئایا ئەم کەسە ناتوانێ یا نایهەوێ؟" ناتوانێ یانی تواناییەکەی نیە. لە زۆربەی کاتەکان دەتوانین یارمەتی ئەم کەسانە بدەین، بەڵام نەک هەمیشە، بەڵکوو لە زۆربەی کاتەکان. بەڵام ئەگەر نایهەوێ، ئەمە پێوەندی به روانگەی ئەوەوە هەیە. ئەگەر کێشە روانگەی ئەو بێ، کاتی ئەوەیه که تێی‌بگەیێنین گرفتی هەیە، چون  مەسەلە ئەوەیه : ئێمە خەڵک لەبەر ئەو شتانەی که دەیزانن دادەمەزرێنین و لە بەر کەسایەتییەکەیان دەریان دەکەین. 
لە سەر ئەو باوەڕەم خەڵک دەتوانن روانگەیان بگۆڕن و تواناییەکانیان باشتر کەن و بەم هۆیە لێیان دەپرسم چ کاتگەلێک هەست دەکەن که کەمیان هێناوە. ئەگەر رێبەرن و دەتانهەوێ یارمەتی خەڵک بدەن دەبێ بتوانن ئەم وت و وێژە دژوارانە ئەنجام بدەن. که وابوو چۆن رێبەرێک دەتوانێ خۆمانه بێ و بەم حاڵەوە هەوڵ بدا خەڵک وە جموجۆڵ خا؟ به پێکهێنانی هاوسەنگی لە نێوان گرینگی‌دان و قسە لە روویی. گرینگی‌دان بە بێ قسە لە روویی دەبێته هۆی پێکهاتنی پێوەندیگەلی نائاسایی. قسە لە روویی بەبێ گرینگی‌دان دەبێته هۆی پێکهێنانی مەودا لەو پێوەندییەکاندا. بەڵام گرینگی‌دانی هاوسەنگ لە گەڵ قسە لە روویی پێوەندیگەلی رووەو گەشە ساز دەکات.
ئیزن بدەن رێنماییتان بکەم تا بزانن که چۆن گرینگی‌دان و قسە لە روویی لە پاڵ یەک یارمەتی رێبەر دەن لە ئاستی 2دا سەر کەوێ.
گرینگی‌دان بۆ تاک بایەخ دادەنێ و قسە لە رویی بۆ توانستەکانی تاک
بۆ رێبەرایەتییەکی سەرکەوتووانه لە ئاستی 2 و ئاستەکانی بانتردا پێویستە بۆ خەڵک بایەخ دانێن. ئەم بابەتە ژێرخانی پێوەندیگەلی پتەوە. کاتێک گرینگایەتی دەدەن به دیتران یانی بایەخیان بۆ دادەنێن. بەڵام ئەگەر دەتانهەوێ یارمەتییان دەن که پێش کەون، دەبێ سەبارەت به خاڵە لاوازەکانیان لەگەڵیان رووڕاست بن. ئەمە نیشان دەدا بۆ توانستەکانی ئەو کەسە بایەخ دادەنێن. ئەم کارە پێویستی بە بێ‌لایەنی و قسە لە رووییە. 
یەکێک لە رازەکانی بێ‌پەردە بوون ئەوەیە که روانگەکان، قسەکان و کارەکانتان دەبێ بەو دیدەوە بێ که توانستەکانی ئەم کەسە چیه و بزانن چۆن دەکرێ یارمەتی بدەن تا به توانستەکانی بگا.
پەندێک هەیە دەڵێ: "برینەکانی هاوڕێ راستگۆیانەیە، بەڵام ماچەکانی دوژمن فریودەرانه."
ئەگەر لەگەڵ دیتران راشکاو و بێ‌پەردەن و چاکەی ئەوانتان دەوێ زەرەرێکی نیە. وەک کاری نەشتەرگەرەکانه. لەوانەیە ئێشی هەبێ، بەڵام مەبەستی خێری لە پشتە و خەسارێک ناگەیێنێ. وەک رێبەرێک، دەبێ خوازیار و بەتوانا بن بۆ ئەنجامدانی ئەم کارە. جگە لەوە، ناتوانن بۆ گەشە و گۆڕانی تاکەکانتان یارمەتییان بدەن. 
گرینگی‌دان پێوەندییەکان ریشەدار دەکا، لە حاڵێکدا که قسە لە روویی پێوەندییەکان پەرە پێ دەدا
ئەو شتانەی بە شێوەی باو یارمەتیدەرن بۆ پێکهێنانی پێوەندییەک، بوونی بەستێنگەلی هاوبەش و گرینگی‌دانه. بەڵام ئەم شتانه بۆ گەشەی پێوەندییەک تەواو نین. بۆ پەرەپێدانی یەک پێوەندی، قسە لە روویی و پێوەندیی راشکاوانه و بێ‌پەردە پێویستە. 
زۆربەی ئەو رێبەرانەی قسەم لەگەڵ کردوون وت و وێژێکی دژواریان لە بەر دەمە که دەزانن دەبێ ئەنجام درێ بەڵام خۆی لێ دەدزنەوە. به شێوەی باو لەبەر ئەو دوو هۆکارەی خوارەوە حەز بەم کارە ناکەن: یا لە رووبەڕووبوونەوە لەگەڵ دیتران خۆشییان نایە یا دەترسن کەسێک که دەبێ قسەی لەگەڵ بکەن ناڕەحەت بێ. بەڵام ئەگەر رێبەر بتوانێ قسە لە روویی و گرینگی‌دان به شێوەی هاوسەنگ بباته پێش، لە راستیدا پێوندی قووڵتر و پتەوتر دەکات.
لێگەڕێن با نموونەیەکتان بۆ بێنمەوە. شریل هاتە لای من کار بکا، چون بەڕاستی کەسێکی گورج و گۆڵ بوو و توانستگەلی زۆری هەبوو. تا شەش مانگ کارەکەیم لێک دەداوە و تێگەیشتم لە لە لایەنە دژوارەکانی رێبەرایەتیدا زۆر باش دەجووڵێتەوە. پڕ لە وزەیە، رێک‌ و پێکە، بە بەرنامەیە و هەمیشە کارەکان به ئاکام دەگەیێنێ، بەڵام تەواو لە لایەنەکانی نەرم‌و‌نیانی رێبەرایەتیدا، واتە بەشی خۆمانە چاوپۆشی کردبوو. تاکەکانی ژێر بەڕێوەبەریی خۆی، راکێشی خۆی نەدەکرد. لە ئاکامدا، کارتێکەری نەبوو، یانی رێبەرایەتییەکەی زۆر سنووردار دەبووەوە. 
کۆبوونەوەیەکم لەگەڵ گرت تا وت و وێژێکی بێ‌پەردەمان سەبارەت بە شێوازی رێبەرایەتییەکەی هەبێ. تێمگەیاند که لە تواناییەکانی ئەو رێز دەگرم و چەندە وەک تاک گرینگی پێ دەدەم. بەڵام ئەوەشم تێگەیاند که هەندێک کەموکوڕی هەیە که تواناییەکەی بۆ رێبەرایەتی بەرتەسک دەکاتەوە. هەر وەها پێشنیارم دا لە لایەنەکانی خۆمانەی رێبەرایەتیدا رێنوێنی بکەم. لە چاکەی ئەم پیاوە ئەوەندە بڵێم که رەخنەکەی منی وەرگرت و یارمەتیم دا. 
تا چەند ساڵ دواتر بەردەوام لەگەڵ ئەو چاوپێکەوتنم هەبوو، رەخنەم لە هەڵسوکەوتەکانی لەگەڵ دیتران دەگرت، بابەتگەلێکم بۆ خوێندنەوە پێ دەدا و داوام لێ دەکرد کارگەلێک ئەنجام بدات که بەهرە و توانستەکانی وەگەڕ کەوێ. ئەو لە رۆڵی رێبەرایەتیدا درەوشاوە و وردە وردە خەڵکی لە ئاستی 2دا راکێشی خۆی کرد و بەم پێیە توانی ئازادانه گەشە بکا. هێندەی نەخایاند که بە بەڕێوەبەریی کەسانێکی زۆر لە رێکخراوەدا رێگەی خۆی بەرەو ئاستی 4 کردەوە. 
وت و وێژگەلی بێ‌پەردە و راشکاوانه بۆ هەموو تاکەکان باش وەڵام ناداتەوە. راستییەکەیتان دەوێ، رووڕاستی لەوانەیە ئازاردەر بێ. هەندێک لە تاکەکان کاتێک رەخنەیان لێ دەگیرێ دادەهێزرێن. هەندێکی تر دەست لە کار دەکێشنەوە و دەڕۆنه جێیەکی تر کار دەکەن. بەڵام، ئەگەر وت و وێژگەلێکی بێ‌پەردە و راشکاوانەتان لەگەڵ کەسێک هەبێ و ئەو لەوێ بمێنێتەوە و گەشە بکا، پاڵێوراوی چوونەسەر بۆ ئاستی 3 و بانتر دەبێ، رێک وەک شریل.
گرینگی‌دان چوارچێوەی پێوەندییەکان دیاری دەکا، لە حاڵێکدا قسە لە روویی ئاراستەی پێوەندییەکان دیاری دەکا
 گرینگییەک که خەڵک لە پێوەندیی لەگەڵ یەکتردا بە یەکتری دەدەن چوارچێوەی پێوەندیگەلێکی پتەو دیاری دەکا. بەڵام هەر ئەوەندەی که خەڵک گرینگی دەدەن بە یەکتر بەو مانایە نیە هەمیشە لەگەڵ یەکتر دەسازێن. وەجووڵەخستنی تیمێک بە یەکەوە بە مەبەستی گەیشتن به ئامانجێک بەرپرسایەتی رێبەرە، و ئەم پرسه زێدەتر پێویستی به قسە لە رووبوون هەیە. هاوڕێم، کالین سوئیل، خاوەنی چەند پێشانگای ئۆتۆمۆبیل بە منی کوت: "رێبەر دەبێ باشترین بڕیارەکان بۆ زۆرینە بدا. کە وابوو، مافی نیه بە پێی حەزی نەفەرێک هەلسوکەوت بکا و سەرجەم تیم یا رێکخراوە ئازار دا."
￼[image: Rectangle 31 "رێبەر دەبێ باشترین بڕیارەکان بۆ زۆرینە بدا. کە وابوو، مافی نیه بە پێی حەزی نەفەرێک هەلسوکەوت بکا و سەرجەم تیم یا رێکخراوە ئازار دا."
کالین سوئیل]
 
 
بە ئاکام‌گەیشتن هەمیشە گرینگایەتی هەیە و رێبەرێکی باش هیچکات لەم پرسە غافڵ نابێ. شەوێک لە کۆبوونەوەی تیمی بەسکێتباڵ، سەرۆکی زانکۆ خەریک بوو بە چڕی پیرۆزبایی لە راهێنەر و تیم دەکرد. راهێنەر به خۆشحاڵییەوە لە سەرۆکی پرسی: "ئەگەر براوەش نەدەبووین هەر هێندە خۆشیتان لە من دەهات؟" سەرۆک وەڵامی داوە: "بەڵێ، هەر بەو رادەیە خۆشم دەویستی بەس دڵتەنگت دەبووم چون ئیتر لێرە نەدەبووی."
کالین پاوێل، ژەنەڕاڵی خانەنشین‌کراوی ئەرتەش و وەزیری پێشووی کاروباری دەرەوە دەڵێ: "رێبەری باش بەرپرسی خۆش‌بژیوی37 گرووپە، واته هەندێک کەس لە کارەکان و بڕێارەکانی ئێوە تووڕە دەبن. ئەگەر مرۆڤێکی چاک بن، ئەم شتە یەکجارەکییە." ئەگەر دەتانهەوێ رێبەرێکی باش بن بۆ خەڵک، دەبێ خوازیاری ئەوە بن راستگۆیانه و راشکاوانه ئەوان رێنمایی کەن.
 
گرینگی‌دان هەرگیز نابێ ببێتە بەربەستێک بۆ قسە لە روویی و قسە لە روویی هەرگیز نابێ ببێتە جێگرەوەی گرینگی‌دان
دەرەنجامێکی گشتی تا ئێستا پێی گەیشتووین ئەوەیە که رێبەری باش دەبێ گرینگی‌دان و قسە لە روویی بەیەکەوە هاوکات بکات. ناتوانن هیچکام لەوانە نادیدە بگرن. کە وابوو بۆ ئەوەی که بتوانن هاوسەنگییەک لە نێوان ئەم دووانەدا پێک بێنن، پێرستێکی پێداچوونەوەی گرینگی‌دان و قسە لە رووییم بۆ پێوەندی لەگەڵ خەڵک نووسیوە. بەر لە وت و وێژێکی راشکاوانه و بێ‌پەردە دڵنیا بن که دەتوانن وەڵامی ئەرێنی بەم پرسیارانە بدەنەوە: 
	ئایا هێندە لەم پێوەندییە هاوبەشەدا سەرمایەگوزاریم کردووە که بتوانم لەگەڵی بێ‌پەردە و راشکاوانە قسە بکەم؟

	ئایا بەڕاستی وەک تاکێک بایەخی هەیە لای من؟

	ئایا دڵنیام که ئەمە کێشەی ئەوانه و کێشەی من نیە؟

	ئایا ئەم پرسه لە پێوەندی گرینگترە؟

	ئایا ئەم وت و وێژە وەها هەیە که بە باشی نیشان بدا بەرژەوەندییەکانی ئەوانیش لە بەر چاو گیراوە نەک هەر بەرژەوەندییەکانی من؟

	ئایا خوازیاری ئەوە هەم بۆ گۆڕانی ئەوان کات و وزە تەرخان کەم؟

	ئایا خوازیاری ئەوە هەم نیشانیان بدەم چۆن کارێک ئەنجام بدەن، نەک هەر ئەوەی بڵێم چ شتێک هەڵەیە؟

	ئایا خوازیارم و دەتوانم چاوەڕوانیگەلێکی روون و تایبەت دیاری بکەم؟

ئەگەر بتوانن وەڵامی ئەرێنێ بە تەواوی ئەم پرسیارانە بدەنەوە، کەوابوو پاڵنەرەکانی ئێوە بە ئەگەری زۆر دروستە و ئەگەری ئەوەی که بتوانن پێوەندییەکی کاریگەرتان هەبێ لە سەرێیە.
وەک رێبەرێکی لاو، وت و وێژگەلی راشکاوانه و بێ‌پەردە لەگەڵ خەڵک زۆر سەخت بوو بۆم. زۆرجار ئەم وت و وێژە دژوارانەم دەخستە دواوە، بەو هیوایەی که کێشەکە بۆخۆی چارەسەر دەبێ. و ئەمەش به دەگمەن رووی دەدا. رەنگە ئەمە سەبارەت به ئێوەش راست بێ. لەم حاڵەتەدا خۆشحاڵ دەبن که پێتان بڵێم ئەم بابەتە ئاساییە. لە هەر حاڵدا، دەبێ بزانن وت و وێژگەلی بێ‌پەردە و راشکاوانە بەشێک لە بەپرسێتییەکانی رێبەرە و دەبێ ئەنجام درێ، بەڵام بە شێوەیەکی دروست و به روانگەیەکی گونجاو. کاتێک کارمەندێك بۆ ئەنجامدانی کارێکی تایبەت دادەمەزرێ و لە ئەستۆی ئەم کارە بەرنایە، تیم و رێکخراوە دەڕەنجێنێ و کاتی ئەوەیه که رێبەر دەس بە کار بێ. ئەمە دەتوانێ زۆر دژوار بێ؛ بەڵام لە درێژخایەندا نەک هەر بە قازانجی رێکخراوەیە، بەڵکوو بە قازانجی کەسێکیشە که دەبێ سەبارەت بە کەمایەسییەکانی کارەکەی قسە کرێ.
جاری دواتر که زانیتان دەبێ وت و وێژێکی راشکاوانە و بێ‌پەردەتان لەگەڵ کەسێک هەبێ، تەنیا لەبیرتان بێ که:
	خێرا ئەنجامی دەن؛ تا بارەکە قورس نەبووە هەڵیگرن.

	بە هێوری ئەنجامی دەن؛ هیچکات بە تووڕەییەوە قسە مەکەن. لە پێڕستی پێداچوونەوەی گرینگی‌دان و قسە لە روویی کەڵک وەرگرن. 

	لە خەڵوەتدا ئەنجامی دەن؛ دەتانهەوێ یارمەتی ئەو کەسە بدەن نەک ئەوەی کە شەرمەزاری کەن.

	به وریاییەوە ئەنجامی دەن؛ به شێوەیەک که کەمترین ئاستی شەرەمەزاربوون و ترسی به دواوە بێ. 

ئەگەر ئامانجتان یارمەتیدانی ئەو کەسە، پێشکەوتنی تیم و مسۆگەڕبوونی ئاڕمانجی رێکخراوەیە، کەوابوو دەبێ هەر ئەم رێیە وەک رێبەرێک بگرنە بەر.
ئێستا که قسە لە کارکردن لەگەڵ خەڵک و ئەنجامی وت و وێژگەلی راشکاوانه کرا، ئیزن بدەن خاڵێکی دیکەشتان وەبیر بێنمەوە: قسە لە روو بوون شەقامێکی دوو لایەنەیە. ئەگەر دەتانهەوێ رێبەرێکی کارتێکەر بن و رەوگەی خۆتان لە ئاستی 2دا بپێون، دەبێ بە کەسانێکیش کە کارتان لەگەڵ دەکەن ئیزن بدەن که ئەوانیش لەگەڵ ئێوە قسە لە روو بن. دەبێ داوای فیدبەک بکەن و دەبێ بە رادەی تەواو پێگەیشتوو و خۆڕاگر بن که رەخنەی دیتران بە بێ گرتنی هەڵوێستێکی بەرگرییانە قەبووڵ کەن و کەڵکی لێ وەرگرن. 
وارن بێنیس، پسپۆری رێبەرایەتی دەڵێ: "رێبەرانی راستەقینە لە لە بەرهەڵستی پێشوازی دەکەن و بەرهەڵستکاران هان دەدەن. ئەوان دەزانن هەر چەندیش بە بیستنی رەخنەگەلی جار نا جار سەبارەت بە کاردانەوەی هەڵەی خۆیان ناڕاحەتییەکی تیژتێپەڕ ئەزموون دەکەن، بەڵام ئەو شتەی لە باتی ئەم دەمەوەری38یە بە دەستی دێنن ئەوەیە که توانستەکانیان بۆ دەرکردنی بڕیارگەلی دروست زێدەتر دەبێ." بە گشتی ئاستی 2 یانی گرینگی‌دان بە خەڵک، دەرکردنی بڕیارگەلی دروست بۆ هەمووان، و پێکهێنانی پێوەندیگەلی پتەو. ئەمە یانی باشترەین حاڵەتی پێوەندی. 
 
یاساکانی رێبەرایەتی لە ئاستی پێوەندیدا
ئەگەر دەتانهەوێ بە یارمەتی یاساکانی رێبەرایەتی گەشە بکەن و لە ئاستی 2دا روانگەی شیاوی پێڕەوان به دەست بێنن، کەوایه خاڵەکانی ژێرەوەتان لە بەر چاو بێ:
❖یاسای کارتێکەری:
پێوەری راستەقینەی رێبەرایەتی کارتێکەرییە، نە کەمتر نە زۆرتر
کارتێکەری کاکڵی رێبەرایەتییە. رێبەر یارمەتی خەڵک دەدات که لە پاڵ یەک کار بکەن تا بە ئامانجگەلێک بگەن که بۆ هەموو ئەوانەی دەستیان لە کاردایه بەسوود بێ. چۆن کەسێک دیتران ناچار دەکات که کارێک بە ویستی خۆیان، زۆر باش و به شێوەیەکی بەردەوام ئەنجام دەن؟ بە کارتێکەری لە سەر ئەوان.
کاتێک بۆ یەکەم جار ئەم 5 ئاستەی رێبەرایەتیم بەدی هێنا، نێوم نا "5 ئاستی کارتێکەری". بۆ؟ چون هەر جارێک که رێبەر لە ئاستێک دەچێتە سەرێ کارتێکەری زۆرتر دەبێ. پرۆسەی کارتێکەری لە ئاستی 2ڕا دەست پێ دەکا، یانی جێیەک که پێوەندییەکان شکڵ دەگرن. لێرەیە که رێبەرایەتی لە ناچارکردنەوە بۆ هاوکاری دەگۆڕدرێ. 
❖یاسای بردنەسەرێ
رێبەر به خزمەتکردن بە دیتران بایەخی ئەوان دەباتە سەرێ
بۆچی خەڵک لە سەرەتاوە دەیانهەوێ ببنه رێبەر؟ بۆ بە دەستهێنانی دەسەڵات؟ بۆ دارابوونی ئازادیی زۆرتر؟ بۆ وەرگرتنی مووچەی زۆرتر؟ بۆ رازیکردنی مەیلی خۆبەزلزانی و خۆپەسەندییەکەیان؟ زۆرجاران رێبەران کاری خۆیان به پاڵنەرگەلی خۆویستانەوە دەست پێ دەکەن. رەنگە ئەم پرسه زۆر دڵخواز نەبێ. بەڵام ئەگەر حەز به گۆڕان بکەین و تەرکیزی خۆمان لە سەر دیتران دانێین، بێگومان شتێکی خراپ نیە.
من بینیومه که زۆربەی رێبەرانی ئاستی 1 که مەیلێکیان بۆ پێشکەوتن بۆ ئاستی 2 نیە، هێشتا به سەر خۆویستی خۆیاندا زاڵ نەبوون و پێگەی رێبەرایەتییان بۆ بەرژەوەندییە تاکەکەسییەکانی خۆیان دەوێ. بۆ رۆیشتن بۆ ئاستی 2، رێبەر دەبێ تێ‌بگا که رێبەرانی گەورە یاسای بردنەسەرێ پیادە دەکەن. ئەوان بۆ یارمەتیدانی خەڵک و زێدەکردنی بایەخی ئەوان رێبەرایەتی دەکەن. 
❖یاسای بنەمای پتەو:
متمانه بنەمای رێبەرایەتییە
 متمانه نەک هەر بنەمای پێوەندییەکانی رێبەرایەتییە، بەڵکوو بنەمای سەرجەم پێوەندییەکانە. ناتوانن لە سەر کەسانێک که متمانەیان پێتان نیە کارتێکەریتان هەبێ. ئەگەر خەڵک روانگەیەکی ئەرێنییان سەبارەت بە ئێوە نەبێ، ناتوانن پێوەندییەکی ئەرێنی پێک بێنن. متمانە خەڵک لای یەک رادەرگرێ. متمانە لە ئاستی 2ڕا دەست پێ‌دەکا و به چوونەسەرێی ئێوە بۆ ئاستەکانی بانتری رێبەرایەتی پەرە دەستێنێ. ئەگەر خەڵک متمانەیان پێتان هەبێ، حەز دەکەن لە گەڵ ئێوە بچنە سەرێ. بێ متمانه، زۆر زوو خۆتان لەو خوارە واته لە ئاستی 1دا دەبیننەوە. 
❖یاسای راکێشان
کەسانێک که راکێش دەکەن کەسایەتیی ئێوە دەردەخەن
لە میرمنداڵییەوەت سەبارەت به هێزگەلی کاریگەر لە سەر رێبەرایەتی خوێندوومەتەوە و ئەو شتەی هەر لە سەرەتاوە تێگەیشتم ئەوە بوو که "گیا لە سەر پنچکی خۆی، هەر کەس لەگەڵ کەسی خۆی39". ئەمە واقعی ژیانه که کەسانی هاوبیر و هاوسەلیقه راکێشی یەکتر دەبن. کەسانێک کە لە گرووپێکدان لە باری تەمەنی، بایەخە دڵخوازەکانیان و پێشینەوە هاوشێوەی یەکن. ئەوەشم بینیوە که رێبەران کەسانێک راکێش دەکەن که وەک خۆیانن، نە حەتمەن کەسانێک که دەیانهەوێ. 
ئەم پرسە، لە رەوتی بەدەستهێنانی کارتێکەری لە ئیدارە یا لە رێکخراوەی خۆتاندا لەوانەیە به قازانجی ئێوە بشکێتەوە یا بە زیانتان. ئەگەر کەسانێک که بەرە بەرە راکێشی ئێوە دەبن خۆمانه، خۆگونجێن، تعلیم پذیر و داهێنەر بن، یانی رێبەرایەتیی ئێوە تایبەتمەندیگەلێکی ئەرێنی هەیە. ئەگەر پلەخواز، بێ‌ورە و خاوەن زەینێکی داخراو بن، تایبەتمەندیگەلی نەرێنی لە رێبەرایەتیی ئێوەدا پڕرەنگترە. ئەگەر دەتانهەوێ تیمەکەتان بگۆڕن، دەبێ خۆتان بگۆڕن. 
❖یاسای پێوەند:
رێبەر دڵی تاکەکانی زوو بە دەست دێنێ
ئەگەر دەتانهەوێ پێوەندی پێک بێنن و سەرنجی خەڵک بۆ رێبەرایەتی ئەوان راکێشن، دەبێ هەوڵ بدەن پێوەندتان لەگەڵیان هەبێ. پێناسەی من لە پێوەند ئەمەیە: توانایی پێکهێنانی هاودڵی و پێوەندیگرتن لەگەڵ خەڵک به شێوەیەکی که کارتێکەری ئێوە لە سەر ئەوان زێدە کا. ئەوە هەمان کارێکە که دەبێ لە ئاستی 2دا ئەنجامی دەن تا دڵی ئەوان به دەست بێنن و ئەوان به رەزامەندییەوە رێبەرایەتی ئێوە قەبووڵ کەن.
￼[image: Rectangle 30 خاوەن پێوەندبوون واتە توانایی پێکهێنانی هاودڵی و پێوەندیگرتن لەگەڵ خەڵک بە شێوەیەک که کارتێکەری ئێوە لە سەر ئەوان زێدە کا.
]
 
 
❖یاسای جێی‌پەسندبوون40:
خەڵک سەرەتا رێبەر قەبووڵ دەکەن، دواتر بەرجەوەندی رێکراوە
رێبەرجەماعەت به شێوەی جەوهەری خولیاداڕێژ و ئارمانخوازن. هیوا و ئاواتگەلی زۆریان هەیە. خولیاگەلی گەورەیان هەیە. دەیانهەوێ سەر کەون و سەرکەوتنی گەورەش بە دەست بێنن. بەڵام بەرجەوندێکی زۆر باش بە بێ تیمێکی باش زێدەتر دەبێتە مۆتەکە. کاری تیمی، خولیاکان مسۆگەڕ دەکا. (لە ئاستی 3دا نیشان دەدەم چۆن تیمێک ساز کەین.)
زۆر جاران رێبەران بەرجەوەندی خۆیان لای من باس دەکەن و پاشان دەپرسن: "پێت وایه تاکەکانم ئەم بەرجەوەندە قەبووڵ بکەن؟" کاتێک ئەوە لە من دەپرسن دەزانم که لە ئاستی 2 تێنەگەیشتوون و لەوانەیە هێشتا نەیانتوانیوە را و سەرنجی تاکەکانیان بۆ لای خۆیان راکێشن. بۆ وەها باوەڕێکم هەیە؟ لەبەر ئەوەی پرسیارەکەیان هەڵەیە. لە جێی ئەوە دەبێ بپرسن: "ئایا تاکەکانم منیان قەبووڵ کردووە؟"
رادە یا بایەخی بەرجەوەندی رێبەرێک به شێوەی باو شتێک نیە که گەیشتن بەو دیاری بکا. فاکتەری دیاریکەرەوە ئاستی رێبەرە. بەر لەوەی کە داوا لە تاکەکان بکەن بۆ گەیشتن بە بەرجەوند هەوڵ بدەن، سەرەتا دەبێ ئێوەیان وەک رێبەر قەبووڵ کردبێ. بەر لەوەی که ئێوە وەک رێبەر قەبووڵ کەن، دەبێ متمانە و رەزامەندیی ئەوانتان بۆ رێبەرایەتی بە دەست هێنابێ. ئەم پرسه له ئاستی 2ڕا دەست پێ‌ دەکا.
 
ئەو باوەڕانەی که یارمەتیی رێبەر دەدەن بۆ ئاستی 3 بچێتە سەرێ
چوونەسەر بۆ ئاستی 2 لە ئاستی 1ـەوە، پێشکەوتنێکی گرینگە لە توانایی رێبەرایەتیدا. زۆربەی کاتەکان پێگەی رێبەرایەتی لە ئاستی 1 بە کەسێکی سەرکەتوو و بە راندمانێکی سەرێ دەدرێ و چاوەڕوانی ئەوە دەکرێ ئەم کەسە لە کارگەرێکەوە ببێتە رێبەر. زۆربەی ئەو کەسانەی که ناتوانن بە ئاستەکانی رێبەرایەتیدا بچنە سەرێ لەبەر ئەوە سەر ناکەون که هەرگیز لە گرینگایەتیی پێکهێنانی پێوەندی لەگەڵ کەسانێک کە کاریان لەگەڵ دەکەن و گرینگایەتی بە دەستهێنانی رەزامەندیی ئەوان تێنەگەیشتوون. بەڵام هێشتا زۆر ئاستی رێبەرایەتی بۆ پێوان بوونیان هەیە. 
ئەگەر بۆ رۆیشتن بۆ ئاستی 2 هەوڵتان دابێ و متمانەی خەڵکتان وەک کەسێک کە لە بیری ئەواندایه به دەست هێنابێ، کاتی ئەوەیە نەختە نەختە وەک رێبەری ئاستی 3 بیر بکەنەوە. بۆ دەسپێکی ئەم گۆڕانه، سێ خاڵی ژێرەوەتان لە بیر بێ.
1. پێوەندییەکان به تەنیایی بەس نین
ئەگەرچی لەوانەیە ئاستی پێوەندی بۆ ئێوە و تیمەکەتان رەزامەندییەکی سەرنجڕاکێشی لە باری پێوەندییەکانەوە بۆ ئێوە بە دیاریی بهێنێ، بەڵام ئەگەر لە ئاستی 2دا بمێننەوە و هەرگیز پێش نەکەون، هیچکات ناتوانن خۆتان وەک رێبەرێک بسەلمێنن. باشییەکەی ئەوەیە که لەگەڵ تیمی خۆتان پێوەندیتان هەبێ، رادەیەکی کارتێکەریتان لە سەریان هەیە. ئێستا پرسیار ئەوەیه: بەم کارتێکەرییە دەتانهەوێ چ بکەن؟
رێبەری راستەقینە خەڵک بەرەو جێیەک دەبا تا به ئامانجێک بگەن. بۆ ئەم مەبەستە، یەک رێبەر دەبێ توانستەکانی تاکەکانی روو لە گەشە بکا. ئاستی پێوەندی، بنەمای رێبەرایەتییەکی باشە، بەڵام ئامانجی کۆتایی ئێوە نیە. 
2. پێکهێنانی پێوەندی پێویستی بە گەشەی دوو ئەوەندەیە
لە ماوەی ئەم وەرزەدا سەبارەت به پێکهێنانی پێوەندی کۆمەڵێک بابەتم نووسیوە. تا ئێرە، تەرکیزم لە سەر ئەو خاڵە بووە که تاکەکان چۆن دەبێ لە پاڵ یەک یەک گەشە بکەن. بەڵام ئامانجداربوونی پێوەندییەکان گەشەیەکی تریش پێویسته. خەڵک دەبێ لە درێژەی یەکدا گەشە بکەن. گەشەی لە پاڵ یەک پێویستی بە سازگارییە. گەشەیلە درێژەی یەکتر پێویستی بە مەبەستمەند41ییە.
ئەگەر ژیانی هاوبەشیتان پێک هێناوە یان بۆ ماویەکی دریژخایەن پێوەنییەکی جددیتان هەبووە، بە ئەگەری زۆر تێدەگەن ئەم هێزە کاریگەرانه چ رۆڵێکیان هەیە. کاتێک بۆ یەکەم جار چاوتان بە شەریکی ژیانتان دەکەوێ، بە پێی سەرنجڕاکێشی تاکەکەسی، بەستێنگەلی هاوبەش و ئەزموونگەلی هاوبەش بۆ لای یەکتر راکێشراون. ئێوە ئەم پێوەندییەتان پێک هێناوە. بەڵام ئەگەر هەرگیز سەرووتر لەم ئەزموونه سەرەتاییانە نەڕۆن ئیتر پێوەندی درێژەی نابێ. بۆ لای یەک مانەوە، دەبێ پێوەندیتان بپارێزن. ئەمه پێویستی بە گەشەی هاوبەش هەیە. ئەگەر بەیەکەوە و لە دڕێژەی یەکتر و هاوتەریب لەگەڵ یەک گەشە نەکەن، ئەگەری ئەوەی لێک جیا ببنەوە زۆرە.
هەروەها. ئەگەر دەتانهەوێ وەک رێبەرێک دەسەڵاتێکی پایەدارتان هەبێ، دەبێ هم لە هەم بە باری پانایی [نزیکبوونەوە لە تاکەکانی خۆتان] و هەم بە باری درێژایی [پێ بە پێ] پێڕەوانی خۆتان گەشە بکەن. بەس بە حوکمی ئەوەی که پێوەندیگەلێکی باشتان لەگەڵ تاکەکانتان هەیە، بەو مانایە نیه که کارەکەتان لە باری پێوەندییەوە بە ئەنجام گەیشتووە. هێشتا کارگەلێکی زۆرتان ماوە بۆ ئەنجامدان.
3. بایەخی هەیە که لە قاڵبی تیمێکێدا بۆ گەیشتن بۆ بەرجەوەندی دیاریکراو پێوەندییەکان بخەینە مەترسییەوە
پێکهێنانی پێوەندی لەگەڵ خەڵک لەوانەیە کارێکی سەخت بێ. بەڵام بۆ سەرکەوتن وەک رێبەرێک و چوونەسەرێ لە ئاستەکانی بانتری رێبەرایەتی، دەبێ بتانهەوێ ئەو شتەی لە بواری پێوەندیدا پێکتان هێناوە لەبەر بەرجەوەندێکی بەرزتر قوربانی کەن. رێبەران دەبێ تامەزرۆیانه لەبەر بەرجەوەندی خۆیان هەندێک شت قوربانی کەن. ئەگەر گەیشتن بە بەرجەوەند بایەخی دروستکردنی تیمی هەیە، بایەخی وەمەترسیی خستنی پێوەندییەکانیشی هەیە. 
پێکهێنانی پێوەندی و پاشان وەمەترسیی‌خستنی بە مەبەستی بەرەوپێشبردبی تیم دەبێته هۆی سەرهەڵدانی ناکۆکی بۆ رێبەر. ئەم ناکۆکییە ناچارتان دەکا کە یەکێک لەم دوو رێیە هەڵبژێرن: یا هێنانەخوارەوەی ئاستی بەرجەوەند یا بردنەسەرێی ئاستی تاکەکان بۆ گەیشتن بەو. ئەگەر دەتانهەوێ کارگەلێکی گەورە ئەنجام بدەن، دەبێ خەڵک لە ناوچەی ئاسایشیان بێننە دەرێ. رەنگە نەتوانن. رەنگە لە دەروونەوە داڕمێن. رەنگە ناکۆکیی خۆیان بە چەلەحانێ لەگەڵ ئێوە یا دەس لە کار کێشانەوە دەرببڕن. ریسک هەمیشە پێوەندییەکان دەگۆڕێ. ئەگەر ریسک بکەن و سەر کەون، تاکەکانتان متمانەبەخۆیی بە دەست دێنن. متمانەی نێوان ئێوە زۆرتر دەبێ و تیم ئامادە دەبێ تا تەنانەت چالێنجگەلێکی دژوارتریش تێپەڕێنێ. بەڵام ئەگەر ریسک بکەن و شکست بخۆن، بایەخی خۆتان لە بواری پێوەندیی لەگەڵ تاکەکانتان لە دەست دەدەن و دووبارە دەبێ ئەم پێوەندییانە ساز کەنەوە.
￼[image: Rectangle 29 "ئەگەر خەڵک لەگەڵ شەریکەیەک کە کاری بۆ دەکەن پێوەندی پێک بێنن، ئەگەر پێوەندیی عاتفی لەگەڵ پێک بێنن و ئارمانجەکانی ئەوێ قەبووڵ کەن، بە گیان و به دڵ بۆ پێشکەوتنی ئەو شەریکەیە هەوڵ دەدەن."
هوارد شولتز
]
 
 
 
لە رێبەرایەتیدا هەمیشە ریسک هەیە. هەر جارێک کە هەوڵ دەدەن بڕۆنە پێش، ریسک چاوەڕێی ئێوەیە. تەنانەت ئەگەر کارەکان دروست ئەنجام دەن، ریسکی ئێوە کەم نابێتەوە. بەڵام بەبێ ریسک پێشکەوتنێک بوونی نیە، کەوابوو دەبێ خووی پێوە بگرن.
بە کورتی بیبڕمەوە، دەتوانن کات دانێن و لە سەرەتای کاری رێبەرایەتیی خۆتاندا لە ئاستی 2 پێوەندی ساز بکەن، یا دەتوانن به خێرایی پێش کەون و راستەوخۆ باز دەن بۆ ئاستی 3، بەڵام لەم حاڵەتەدا دەبێ دوایە بگەڕێنەوە دواوە تا پێوەندی ساز کەن. و دەبێ بزانن ئەم کارە خێرایی ئێوە دەگرێ و لەوانەیە پێکهێنانی تیم بۆ ئێوە زێدەتر لەو کاتە درێژەی هەبێ که بۆ پێکهێنانی تیم لە سەرەتاوە پێویستە. 
هوارد شولتز، بناغەدانەر ستارباکس دەڵێ: "ئەگەر خەڵک لەگەڵ شەریکەیەک کە کاری بۆ دەکەن پێوەندی پێک بێنن، ئەگەر پێوەندیی عاتفی لەگەڵ پێک بێنن و ئارمانجەکانی ئەوێ قەبووڵ کەن، بە گیان و به دڵ بۆ پێشکەوتنی ئەو شەریکەیە هەوڵ دەدەن." بە باوەڕی من ئەم قسەیە دروستە. پێوندی سەرەکیی نێوان خەڵک و رێکخراوە چیه؟ رێبەرێک کە کاری لەگەڵ دەکەن! رێبەر سیما، دڵ و دەستی رێکخراوە بە ئەژمار دێ. ئەگەر وەها رێبەرێک لەگەڵ خەڵک پێوەندی پێک بێنێ و گرینگایەتییان پێ بدا، جیاوازییەکی سەرنجڕاکێش لە ئاکامەکاندا بەدی دێ. 
رێنمای پێشکەوتن لە ئاستی 2دا
هەر وەک سەبارەت بە پوانەکان، لاوازییەکان، باوەڕەکان و باشترین رەفتارەکان لە ئاستی پێوەندیدا بیر دەکەنەوە، لە رێنوێنییەکانی ژێرەوەش بە ئاراستەی گەشە و پەروەردەکردنی شارەزاییەکانی رێبەرایتیی خۆتان کەڵک وەرگرن:
1. حەتمەن روانگەیەکی دورستتان سەبارەت بە خەڵک هەبێ:
پرسی سەرەکیی سەربارەت بە ئاستی پێوەندی ئەوەیە که چەنده خۆشیتان لە خەڵک دێ و ئەوان چەنده خۆشییان لە ئێوە دێ و باشییەکەی ئەوەیە که ئەوەی که خەڵک چەنده خۆشییان له ئێوە بێ لە دەست ئێوەدایه و بە گشتی ئەگەر راستگۆیانه خەڵکتان خۆش بوێ، ئەوانیش ئێوەیان خۆش دەوێ. رەنگە زۆر سادە بێتە بەر چاو، بەڵام بڕیار بدەن لە ئەمڕۆ به دواوە خۆشیتان لە هەمووان بێ، تەنانەت ئەگەر خۆشییان لە ئێوە نەیە. ئەم بڕیارە بنووسنەوە، پاشان رێکەوتی لێ‌دەن و واژۆی کەن. ئەگەر پێویستە، لە جێیەک داینێن که هەموو رۆژێک چاوتان پێی بکەوێ تاکو خەڵک ببنە ئەولەوییەتی یەکەمی ئێوە. 
2. لەگەڵ خۆتان پێوەندی بگرن:
بۆ گۆڕین بە کەسێک کە لەگەڵ دیتران بە باشی پێوەندی دەگرێ، دەبێ ببنە ئەو کەسەی حەز دەکەن کاتی لەگەڵ بە سەر بەرن. بە کەڵک‌وەرگرتن لەم پێنج فاکتەرەی کە لەم وەرزەدا بۆ پێکهێنانی پێوەندی لەگەڵ خۆتان هاتووە، گەڵاڵەیەکی پێشکەوتن بۆ خۆتان ئامادە بکەن تا بە یارمەتیی ئەو لەم بابەتانەدا سەر کەون:
	خودئاگایی – جۆری کەسایەتی، خوو و رەوشت، بەهرەکان، خاڵە بەهێز و لاوازەکانی خۆتان بناسن.

	خودوێنایی – لەگەڵ تەواوی پرسە تاکەکەسییەکانتان بسازێن تا بتوانن وێنایەکی ئەرێنیتان سەبارەت به خۆتان هەبێ.

	راستگۆیی لەگەڵ خۆت – واقع‌بینانە سەیری خۆتان کەن و بڕیار بدەن لەگەڵ واقعیەت رووبەڕوو ببنەوە، گرینگ نیە چەندە ئازاردەر بێ.

	خۆچاکسازی – دەرەوست بن بە پێی توانستەکانی خۆتان گەشە بکەن و پەرە بدەن به پێوەندییەکانتان.

	ئەرک‌وەخۆگری – قەبووڵ کەن بەرپرسی کردەوەکان و روانگەکانی خۆتانن.

 
3. تێ‌بگەن که لە کوێوە دێن:
ئایا ئێوە به شێوەی سروشتی کەسێکی خۆمانەن که خەڵک سەرتری دەدەن به بەهرەدەری و راندمان؟ یا کەسێکی سەرکەوتوون که بەهرەدەری سەرتری دەدەن بە سەر خەڵکدا؟ دەبێ بزانن لە کام تیپن و فێر بن پێوەندییەکان و ئاکامەکان بەیەکەوە بە دەست بێنن. 
4. بایەخی هەر تاکێک لە تیمەکەتاندا بەیان بکەن
کەمێک کات دانێن و بابەتگەلێکی ئەرێنی که دەتوانن راستگۆیانه سەبارەت به هەر تاکێک لە تیمی خۆتاندا بیڵێن ئامادەی بکەن. پاشان لە حەوتەی داهاتوودا کاتێک تەرخان کهن بە هەر تاکێک لانیکەم رستەیەکی ئەرێنی سەبارەت به خۆی بڵێن.
5. هەڵیسەنگێنن کە پێگەی ئێوە لە تیمەکەتاندا لە کوێیە:
پێڕستێک لە نێوی ئەندامانی تیمەکەتان بنووسن. ئێستا به وەڵامدانەوی پرسیارەکانی ژێرەوە دیاری بکەن چەندە دەیانناسن. (ئەم پرسیارانه لە بابەتگەلێک وەرگیراوە که ئێلی لیلی42 لە 5 ئاستی بەڕێوەبەرایەتیدا کۆی کردوونەتەوە) : 
	سێ مژار لە دەروەی کار کە سەبارەت بەو کەسە دەیزانی چیه؟

	ئەم کەسە بایەخ بۆ چ شتێک دادەنێ؟

	سێ نیگەرانی ئەو کەسە چیه؟

	ئەم کەسە لە ژیاندا چی دەوێ یان چ ئاواتێکی هەیە؟

ئەگەر ئەندام یا ئەندامانێک لە تیمەکەتان هەن که وەڵامی پرسیارەکانی سەرەوە سەبارەت بە ئەوان نازانن، دەبێ کاتێکی زۆرتر بۆ ئاشنایی لەگەڵ ئەو دانێن. ئەم حەوتەیە کات دانێن تا ئەوان باشتر بناسن. 
6. کەسایەتییەکان به بێ کەم و کورتی وەک بەشێک لە رێبەرایەتی قەبووڵ کەن:
ئەگەر دەتانهەوێ رێبەرێکی باش بن، نابێ لە کات و شارەزاییەکانی تاکەکان کەڵک وەرگرن و لە هەمان کاتدا تایمەندییەکانی تریان لە بەر چاو نەگرن. ئەمە دادپەروەرانە نیه، دروستیش نیه. فێر بن بەرپرسێتی یارمەتیدان بە خەڵک و رێنمایی ئەوان هاوکات کەنار هاتن لەگەڵ لایەنی نادڵخوازی رێبەرایەتی قەبووڵ کەن، یا لە رێبەرایەتیکردن دەست هەڵگرن. (بەبێ ئەوەی لە گۆشەیەک راوەستن و رەخنه لە شێوەی رێبەرایەتی خەڵک بگرن.)
7. خافڵاندن43 یەکێک لە ئامانجەکانتان بێ:
بۆ کەسانێکی ئامانجخواز، یەکێک لە باشترین رێیەکانی شێوازێکی خەڵکخوازانەتر لە رێبەرایەتیدا ئەوەیە که هەوڵ بدەن شوێنی کارەکەتان شادیهێنەرتر بکەن. ئەگەر زۆرتر مرۆڤێکی ئامانجخوازن تا خەڵکخواز، کەوابوو خافڵاندنیش وەک یەکێک لە ئامانجەکانتان بەم پێڕستەوە زیاد کەن. بەم پێیە ئێوە زیاتر جێی پەسند دەبن و لە هەمان کاتیشدا زێدەتر لە بەر دڵان دەبن.
8. تەواوی سەرنجی خۆتان بخەنە سەر تاکەکانتان
ئەم رۆژانە زۆربەی تاکەکان لە شوێنی کار هەست دەکەن لەگەڵ ئەوان وەک مرۆڤ رەفتار ناکرێ و ئەخلاقیات پێشێل دەکرێ. لە سەر ئەو باوەڕەن رێبەران و رێکخراوەگەلێک که کاریان بۆ دەکەن بە چاوی مرۆڤ سەیریان ناکەن. ئێوە بە پێچەوانەی ئەم قسانە، کاتێک که لەگەڵ خەڵک سەر و کارتان هەیە، سەرنجیان بدەنێ و بەڕاستی گوێ راگرن بۆ قسەکانیان. کەمتر شتێک هەیە بە رادەی سەرنجی تەواو بتوانێ بە تاکەکان بسەلمێنێ که ئێوە بۆ ئەوان گرینگایەتی دادەنێن. ئەم سەرنجە تەواوە جگە لە کات هیچ تێچوویەکی تری بۆتان نیە.
9. هاندەری سەرەکیی تیمەکەتان بن:
خەڵک به شێوەی جەوهەری راکێشی کەسێک دەبن که متمانەی بە خۆییان پێ بدا و کارێک بکا سەبارەت بە خۆیان هەستێکی خۆشیان هەبێ. ئەگەر بتانهەوێ دەتوانن وەک رێبەر پێڕەوانی خۆتان ئامانجدار هان بدەن. تاقی بکەنەوە. بۆ دوو حەوتەی داهاتوو، هەر رۆژ بە کەسێک که لە تیمەکەی ئێوەدایه قسەگەلی هیوابەخشانه بڵێن. پاشان سەیر کەن که ئەو کەسە چۆن پەرچەرکردار نیشان دەدا. ئەم کارە لەگەڵ هەموو ئەندامانی تیمەکەتان ئەنجام بدەن. ئەوان نەک هەر تامەزرۆی کارکردن لەگەڵ ئێوە دەبن، بەڵکوو ئەرکگەلی زۆرتریش وە ئەستۆ دەگرن.
10. گرینگی‌دان و قسە لە روویی پرۆڤە بکەن
ئەگەر گرینگایەتی دەدەن به تاکەکانتان، بێگومان دەتانهەوێ لەگەڵیان راستگۆ بن بە شێوەیەک که یارمەتییان بدرێ. کاتێک دەبینن کەسێک لە تیمەکەی ئێوەدا هەڵە دەکا یا به جۆرێک کەمیی هێناوە، دەسبەجێ بۆ قسەکردن لەگەڵ ئەو بەرنامە داڕێژن. لە پێڕستی پێداچوونەوەی گرینگی‌دان و قسە لە روویی کەڵک وەرگرن تا دڵنیا ببنەوە ئەم کارە به دروستی ئەنجام دەدەن. لە بیرتان بێ، تا کاتێک که یاسای ئاڵتوونی رەچاو کەن، ئەگەری هەڵەکردن لە ئێوەدا کەمە.  
 
 
 
 
 
 
 
 
 
 
 
 
 
 
 
 
 
 
 
 
 
 
ئاستی 3: راندمان
______________________
توانستی بە ئاکام‌گەیاندنی کارەکان، رێبەرانی راستەقینە
لەو کەسانەی خولیای رێبەرایەتییان هەیە جیا دەکاتەوە
 
 
 
 
ئاستی راندمان جێیەکە که رێبەر دەکەوێتە رێ و هەشتاو44 دەگرێ. راندمان رێبەرانی راستەقینە لە کەسانێک کە تەنیا دەیانهەوێ پێگەی رێبەرایەتی داگیر کەن جیا دەکاتەوە و لێهاتوویی ئەوان نیشان دەدا. رێبەرێکی باش هەمیشە کار بە ئەنجام دەگەیێنێ. رێبەری باش بە ئاکام دەگا. ئەو دەتوانێ کاریگەرییەکی سەرنجڕاکیش لە سەر رێکخراوە دانێ. ئەم جۆرە رێبەرانە نەک هەر لە کەسایەتیدا کەسانێکی چالاک و پڕکارن، بەڵکوو دەتوانن یارمەتی راندمانی تیمیش بدەن. ئەم توانسته بە رێبەرانی ئاستی 3، متمانەبەخۆیی و بایەخ و کارتێکەریی زۆرتر دەدا. 
￼[image: Rectangle 64 راندمان رێبەرانی راستەقینە لە کەسانێک کە تەنیا دەیانهەوێ پێگەی رێبەرایەتی داگیر کەن جیا دەکاتەوە و لێهاتوویی ئەوان نیشان دەدا.]
 
 
هیچکەس ناتوانێ ئەدای ئاستی 3 دەربێنێ. یا مرۆڤ بۆ رێکخراوە راندمانی هەیە و سەرجەم داهاتی رێکخراوە دەباتە سەرێ (هەر چییەک که بێ)، یا راندمانی نیە. توماس واتسۆن، بنیاتنەری ئای بی ئێم، دەڵێ: "رێبەرانی ئاستی باڵا لە هەر تەمەنێکدا بن پشکی کاری خۆیان دیاری دەکەن و بەردەوام لەو سەرتر دەڕۆن." ئەمە شرۆڤەیەکی باشه بۆ رێبەرانی ئاستی 3. ئەوان خۆهاندەر و چالاک و پڕکارن. لەم رووەوە، ئەوان هەشتاوی پێویست و شوێنکاری گونجاو بۆ سەرکەوتن پێک دێنن کە لە ئاکامی ئەودا، کاردانەوەی تیم باشتر و بەهێزتر دەبێ.
یەکێکی تر لە پوانەکانی رێبەرایەتی لە ئاستی 3دا ئەوەیە که باقیی تاکە چالاک و پڕکارەکان راکێشی تیم دەبن. کەسانی چالاک و پڕدەسکەوت راکێشی یەکتر دەبن. ئەوان رێز دادەنێن بۆ یەکتر. لە هاوکاری لەگەڵ یەکتر چێژ دەبەن. کارەکان بە یەکەوە بە ئاکام دەگەیێنن. ئەمانه لە کۆتاییدا دەبنه هۆی گەشەی رێکخراوە. 
 به هۆکارگەلی بێ‌کۆتا لەوانەیە رێبەرێک بگاتە ئاستی 1: وەعد و بەڵێن دەدا، دەستی دەڕوا، ساتوسەودای هەیە. پێشینەی کارکردنی زۆرە. رێکخراوە ئیتر چارەیەکی نەبووە. یا هەرچی بە زەینتان دەگا، بەم هۆیە کەسێک پلەی رێبەرایەتی بە دەست هێناوە. رێبەرانێک که به شێوەی جەوهەری لەگەڵ خەڵکی باش دەسازێن یان بە زەحمەت شارەزاییەکانی سازان لەگەڵ خەڵک به دەست دێنن دەتوانن بگەنە ئاستی 2. بەڵام هەندێک لە تاکەکان هەرگیز لە ئاستی 2(پێوەندی)ڕا ناگەنە ئاستی 3(راندمان). بۆ؟ دەڵێی ئەم کەسانە ناتوانن به ئاکام بگەن. لەم بابەتانەدا زێدەتر هۆکار ئەوەیە که تەکووزیی تاکەکەسی، ئەخلاقی کاری، رێکخستن یا شارەزاییەگەلی بنیاتنەرانەیان نیە. لە هەر حاڵدا، ئەگەر خوازیاری ئەوەن به ئاستەکانی بانتری رێبەرایەتی بگەن، بەس دەبێ راندمانتان لە سەرێ بێ. هیچ رێگەیەکی ترتان نیە.
لایەنە ئەرێنییەکانی راندمان
❖ئێستا پرستیژی رێبەرایەتیکردنتان هەیە 
به زیادکردنی راندمان، رێبەر وردە وردە بە کارامەیی خۆی دەگا. رێبەرانێک که دەگەنە ئاکامگەلی دیاریکراو، به پشت‌بەستن به بنەمای پێوەندیگەلی پتەو، تیم و رێکخراوەی خۆیان به شێوەیەکی سەرسوڕهێنەر بەرەو پێش دەبەن. زۆر خاڵی ئەرێنی لە ئاستی 3دا هەیە. لێرە 6 دانەیان باس دەکەم:
1. ئاستی راندمان پرستیژ دەدا به رێبەر
توانایی بەرهەمهێنانی ئاکامەکان هەمیشە سنووری نێوان سەرکەوتن و سەرنەکەوتنە. ئەم سنوورەیە که لێهاتوویی رێبەر دیاری دەکا. پیتێر دراکێر، که وەک باوکی بەڕێوەبەرایەتیی مۆدێرن دەناسرێ، ئەم بابەتەی ئاوا بەیان کردووە: "دوو جۆر کەسایەتی لە کۆمەڵگەی بازرگانیدا هەیە: کەسانێک که با ئاکام دگەن و کەسانێک که هۆکارگەلێک بۆ بە ئاکام‌نەگەیشتن دەهێننەوە."
￼[image: Rectangle 63 "دوو جۆر کەسایەتی لە کۆمەڵگەی بازرگانیدا هەیە: کەسانێک که با ئاکام دەەن و کەسانێک که هۆکارگەلێک بۆ بە ئاکام‌نەگەیشتن دەهێننەوە."
پیتێر دراکێر]
 
 
رێبەرانی راستەقینە رێگەی راندمان دەزانن و نیشانی دیترانی دەدەن. کردەوەکانیان، قسەکانیان پەسەند دەکا. ئەوان بە ئاکام دەگەن. ئەوان بە پێی کاردانەوەی خۆیان دەژین، نەک بە پێی توانستەکانیان. ئەوان سەرمەشقی کەسانی ژێر بەڕێوەبەرایەتیی خۆیانن و تواناییەکانیان بۆ بە بەدەستهێنانی ئاکامەکان زۆر جار رەخنەگرەکانیان بێدەنگ دەکا و دەبێته هۆی ناوبانگ‌دەرکردنیان. 
￼[image: Rectangle 62 بایەخی رێبەرێکی ئاستی 3 دەتوانین لە یەک وشەدا کورت کەینەوە:
سەرمەشق
]
 
کالین پاوێل دەڵێ: "دەتوانن هەرچەندی حەزتان لێ بێ بەیاننامە دەرکەن و بەردوام بۆ ورەدان به تاکەکانتان وتاربێژی بکەن، بەڵام ئەگەر تاکەکانی رێکخراوەکەتان ببینن هەر رۆژ تەواوی هەوڵتان نادەن، ئەوانیش هەموو هەوڵیان نادەن." رێبەرانی ئاستی 3 تاکەکانی خۆیان بۆ شوێنێک کە مەبەستیانە دەبەن، نەک ئەوەی که ئەوان بۆ ئەوێ بنێرن. ئەوان زێدەتر وەک توورلیدێرن تا بنکەی گەشتیاری. بۆ؟ لەبەر ئەوەی خەڵک هەمیشە سەیری کارەکانی ئێمە دەکەن، نەک قسەکانی ئێمە. کەوابوو، بایەخی رێبەرێکی ئاستی 3 دەتوانین لە یەک وشەدا کورت کەینەوە: سەرمەشق.
لەم دواییانەدا چیرۆکی سەردارێکی گەورە بە ناوی ئێپامینۆنداس45م خوێندەوە. ئەو وەک رێبەری شاری تێبای46، بلیمەتێکی زیرەک بوو لە بواری سەربازیدا که ئێسپارته لە خۆباییبووەکانی شکست دا. سەرکەوتنەکانی ئەو شانازیگەلێکی شایانی بۆ به دیاری هێنا، بەڵام دوژمنانێکیشی لە شارەکەی خۆی پەیدا کرد. 
دژبەرانی ئێپامینۆنداس نەیاندەتوانی هیچ رێگەیەکی ئاسان بۆ لەناوبردن یا بێ‌بایەخەکردنی ئەو بدۆزنەوە. کەوابوو کەوتنە سووککردنی ئەو. ئەویان کردە بەرپرسی کۆکردنەوەی زبڵ و زاڵەکانی شار؛ شوغڵێکی بێ‌بایەخ لە شارێکی پیسدا. 
ئەگەرچی دەیزانی ئەو شوغڵەی پێیان داوە لە قین و رق بووە و بۆ سووککردنی ئەوە، بە پشوودرێژی قەبووڵی کرد و کوتی: "ئەگەر ئەم پێگەیە نەبێته هۆی سەرفەرازی و شانازیی من، من دەبمه هۆی سەرفەرازی ئەو پێگەیە."
رەنگە ئەم چیرۆکە ساختە بێ، بەڵام شایەدی ئەم راستییەیە که ئەگەر کارەکەمان بە باشی ئەنجام دەین و یارمەتی دیترانیش بدەین که چالاک و پڕدەسکەوت بن، بایەخێکی سەرنجڕاکێش لە رێبەرایەتیدا به دەست دێنین.
من له شوغڵی خۆمدا لە راستی و دروستیی ئەم شتە تێگەیشتم. لە بەرەبەری تەواوبوونم لە زانکۆ بە پلەی کارناسی، دوو کڵێسە پێشنیاری کاریان لە پێگەی قەشەدا پێ‌دام. یەکیان لە میسیولی کێناکی47 بوو. ئەوان مووچە و پوانگەلێکی زۆریان پێشنیار دا. ئەوێ شوێنێکی تایبەت بوو بۆ دەسپێکی پیشەی من لە پلەی قەشەدا. ئەوی تریان هیلێم ئیندیانا48 بوو. کڵێسەیەکی زۆر چکۆلە لە ناشوێنێک که تەنانەت نەیدەتوانی مووچەی پێویستی شوغڵێکی تەواوکات بە من بدا.
من هیلێمم بە میسویل سەرتری دا. بۆ؟ دەمهەویست به خۆم و دیتران بسەلمێنم دەتوانم خەڵک رێبەرایەتی بکەم و جەماعەتێک لە بڕواداران پێک بێنم. باوکم پێشنیاری دا که هیلهێم شوێنێکی باشترە بۆ فێربوون. ئەمە یەکێک لە باشترین بڕیارەکانی من وەک رێبەر بوو. 
لە ماوەی سێ ساڵێک که بەرپرسێتی ئەو کڵێسەیەم لە ئەستۆ بوو، لە زۆر لایەنەوە گەشە و پێشکەوتنی هەبوو. کەسانێکی زۆر وردە وردە بۆ یەکەم جار لە کڵێسەدا ئامادە بوون، کەسانێک لە باری مەعنەوییەوە گەشەیان کرد و ئێمه وەک کڵێسەیەک که خێراترین پێشەکەوتنی لە نێو کڵێسەکەندا هەبووە ناوبانگمان دەرکرد. تەنانەت ناچار بووین پارچە زەوییەک بکڕین و بینایەکی نوێ ساز کەین.
لە هیلهێم فێر بووم لە ئاستی 1ی پلە، بۆ ئاستی 2ی پێوەندی و ئاستی 3ی راندمان بگەم. پرستیژی رێبەرایەتیی من لە نێو هاوکارەکانمدا لەوێ جێگیر بوو و دەرگەی دەرفەتگەلی گەورەتر به خێرایی به رووی من کرانەوە. هەر بۆیە دەڵێم هەر رێبەرێکی لاو دەبێ شوێنێک وەک هیلهێمی هەبێ تا فێری رێبەرایەتی بێ.
والت میسن شێعرێکی هۆنیوەتەوە بە نێوی خۆش‌قەدەم که بایەخی رێبەرانی ئاستی 3 وەسف دەکا. کورتکراوەکەی ئاوەهایه:
پیاوێک لەم دنیایەدا هەیە که هەرگیز لە روو، روو وەرناگێڕێ،
گوزەری بکەوێتە هەر کوێ؛
لە شارێکی قەرەباڵغدا پێشوازییەکی گەرموگوڕی لێ دەکەن،
یا لە دەرەوی شار کە وەرزێرەکان سەرقاڵی دروێنەن؛
لە سارا و بیابان به شادی وەریدەگرن،
لە دوورگە پڕدرەختەکان؛
بۆ هەر شوێنێک که دەچێ دەستێک بەخێرهاتنی دەکا،
ئەوە که دیاریی وادەدروای لەگەڵ دێنێ.
خەڵک بەخێرهاتن بە کەسێک دەڵێن کە دیاریی وادەدراو لەگەڵ خۆی بێنێ، کەسێک که کار بە ئاکام بگەیێنێ.
 
2. ئاستی راندمان پێوەر و سەرمەشقێکی بەرچاو بۆ دیتران دیاری دەکا
مرۆڤگەلی پڕدەسکەوت و سەرکەوتوو هەمیشە لە سەر کەسانێک کە لەگەڵ ئەوان و بۆ ئەوان کار دەکەن کاریگەری دادەنێن. بۆ نیشاندانی ئەم خاڵە، دەمهەوێ چیرۆکێکی دڵخوازی هەمیشەییم بە نێوی "گوێ مەدە عیملا، بفرووشه" بگێڕمەوە:
فرۆشیارێکی گەڕۆک که تازە دامەزرابوو یەکەمین راپۆرتی فرۆشی خۆی بۆ نووسینگەی ناوەندی نووسی. ئەم راپۆرتە کارمەندانی پلەباڵای ئیدارەی فرۆشی سەیر تووشی سەرسوڕمان کرد. لەبەر ئەوەی تەواو دیار بوو فرۆشیاری نوێ، نەخوێندوارە! راپۆرتەکەی ئەو ئاوەها بوو:
"دەسطەیەک لە کەثانێک که تا عێستا قڕانێکیان لە عێمە نکریبوو دیتم و حێندێک شطومەکم پێ فرووشطن. عێستا خریکم درۆم به شیکاگه."
بەر لەوەی که بەرێوەبەریی فرۆش فرۆشیارەکە دەر کا، نامەیەکی لە شیکاگۆوە پێگەیشت:
"هاطمه عێره و نیو میلیانم شط فروشط."
بەڕێوەبەریی فرۆش پەشۆکابوو، نەیدەزانی دەبێ فرۆشیاری نەخوێندەوار دەر کا یان نا، دەستەوداوێنی بەڕێوەبەری گشتی بوو و بابەتەکەی لای ئەو درکاندا. 
بەیانیی رۆژی دواتر، ئەندامانی ئیدارەی فرۆش سەریان سوڕ ما کاتێک بینییان لە سەر تابڵۆی راگەیاندنەکان لە سەر دوو نامەی ناردراوی فرۆشیاری نەخوێندەوار، ئەم یادداشتە لە لایەن بەڕێوەبەریی گشتی نوسراوە:
"ذۆرمان کاط دانا دروسط بنوصین بە جێی ئەوەی بفرووشین. ئیدی کاطی فرووشه. دەمهوێ ئەو نامانەی گوچ49  عەلان بەڕێوەیه و خریکه ذۆر چاک بۆمان دەفرووشێ، بخێننەوە. ئێوش دبێ بچنه دەرێ و وک ئەو بجولینەوە."
دانی پێدا دێنم که ئەم چیرۆکە تا رادەیەک لاکەوتەیە، بەڵام من بەس لەبەر ئەوە حەزی پێ دەکەم که به روونی دەری دەخا راندمان لە هەر رێکخراوەیەکدا قسەی یەکەم دەکا.
رەنگە گوچ لەو چیرۆکەدا ئیملانووسێکی ئاستی 3 نەبێ، بەڵام بە دڵنیاییەوە کەسێکی پڕدەسکەوتە لە ئاستی 3دا. لە ئاکامدا بەڕێوەبەریی رێکخراوە ئەوی کردە سەرمەشق.
لە رێبەرایەتیشدا هەر بەم شێوەیەیە. راندمان تاکەکان لە سەرووی دیترانەوە دادەنێ. ئەگەر تاکی پڕدەسکەوت پێشتر کاتی دانابێ و پێوەندییەکانی لە ئاستی 2دا پێک هێنابێ، رێبەرایەتییەکەی بەڕاستی هەشتاو دەگرێ. 
من ناچار بووم ئەم بابەتە لە رێگە سەختەکەیەوە فێر بم. کاتێک لە زانکۆ تەواو بووم، دەکرا کتێبێب سەبارەت بەو شتانەی نەمدەزانی بنووسم. من بەس مناڵێک بووم و هەر نەمدەزانی زانیارییەکانم چەندە کەمە. بەڵام مرۆڤەکانم خۆش دەویست و بە سەختی کارم دەکرد و دەمتوانی پڕدەسکەوت بم. لە ئاکامدا، زۆر زوو دەرگەگەلی نوێ به رووم کرانەوە. کاتێک خەڵک وردە وردە داوایان لێ دەکردم لە کۆنفرانسەکان وتاربێژی بکەم و چیرۆکی سەرکەوتنی خۆم بگێڕمەوە سەرسوڕماو و خۆشحاڵ دەبووم. لە ئەنجامدا، نەختە نەختە کارتێکەریم زێدەتر بوو و زۆر زوو رێبەران دەستیان کرد به سەردان لە کڵێسەی ئێمه و پرسینی پرسیارگەلێکی زۆرتر. زۆربەی کاتەکان ئەم رێبەرانە بەتەمەنتر و بەئەزموونتر بوون لە من. لەم بابەتە زۆر خەجاڵەتیم دەکێشا. بەڵام ورەی پێ دام تا زۆرتر یارمەتیی خەڵک بدەم. ئەو کاتە بوو که دەستم کرد به کۆکردنەوەی سەرچاوەکان. دەمهەویست تا ماوەیەک پاش ئەوەش که پێوەندیی تاکەکەسیم لەگەڵ خەڵک کۆتایی پێ دەهات یارمەتییان بدەم. لە کۆتاییدا ئەم پرسە نووسینی کتێبەکانم و چاپی ئەوانی لێ‌کەوتەوە.
ئەوانە بۆ ستایشی خۆم ناڵێم. قسەی سەرەکیم ئەوەیە هەر کەس بتوانێ پڕدەسکەوت بێ شانسی ئەوەی هەیە که لە ئاستێکی سەرتردا لە سەر خەڵک کاریگەری هەبێ. ئەمە هێزی ئاستی 3یە. ئەگەر بتوانن پێوەندیگەلێکی پتەوتان لەگەڵ خەڵک هەبێ و پڕدەسکەوت بن، دەتوانن ببنه رێبەرێکی کارامە.
رێبەرانی پڕدەسکەوت سەرمەشقێکن بۆ تاکەکانی ژێر بەڕێوەبەرایەتیی خۆیان و بنیاتنەربوونی ئەوان سەرمەشقێکه بۆ تیم. ئابراهام لینکلن لەم مژارە تێگەیشتبوو. 
لە ماوەی شەڕی ناوخۆیی ئەمریکا، لینکۆڵن ژەنەڕاڵ جان سی فرێمۆنت50ی لە فەرماندەری لابرد و هۆکارەکەشی ئاوەها بەیان کرد: "هەڵەی بنەڕەتی ئەو ئەمەیە که خۆی لە دیتران جیا دەکاتەوە و ئیزن به کەس نادا  بیبینێ." لینکۆڵن دەیزانی که رێبەران دەبێ لە نێو تاکەکانی خۆیاندا بن، سەرۆبەخشی ئەوان بن و لێگەڕێن خەڵک بزانن سەرمەشقی کاردانەوەیان چیه. کاتێک رێبەر پڕدەسکەوتە، تاکەکانیشی بەم شێوەیە دەبن. رێبەرانی پڕدەسکەوت بە ئاکامەکان گەشە دەکەن، ئاکامەکانی خۆیان و ئاکامەکانی تیم. ئەوان رێگە نیشان دەدن و دیتران پێڕوەی دەکەن. 
3. ئاستی راندمان روونکاری و واقعیەت به بەرەجەوەند زیاد دەکا
رێبەرێکی باش بەردەوام بەرجەوەندی رێکخراوە بۆ تاکەکانی دەگوازێتەوە و ئەم کارە به راشکاوی، داهێنەرانه و بەردەوامی ئەنجام دەدا. بەڵام ئەوە بەو مانایە نیە هەر کەس ئەم پەیامەی وەرگرتبێ لێی تێ‌دەگا و قەبووڵی دەکا. ئاستی راندمان لە رێبەرایەتیدا، بەرجەوەندی رێکخراوە لە رێگەی کردەوەوە نیشان دەدا، که یارمەتیی تاکەکان دەدا به شێوەگەلێکی نوێ لێی تێ‌بگەن. کاتێک پێڕەوانی رێبەرێک ئاکامە ئەرێنییەکان و ئامانجه بەدەستهاتووەکان دەبینن، وێنەیەکی روونتر لە گەیشتن بە ئامانج دێتە بەر چاویان. 
رۆژێک لە جەرگەی شەڕەکانی سەربەخۆیی ئەمریکا، جۆرج واشنگتۆن به سواری ئەسپ بەرەو کۆمەڵێک لە سەربازان رۆیشت که هەوڵیان دەدا کۆڵەکەدارێک بۆ شوێنێکی بەرز بەرن. سەرجووخه کە بە سەر کارەکەدا چاودێری دەکرد، بەردەوام به دەنگی بەرز هانی دەدان، بەڵام سەرنەدەکەوتن. واشنگتۆن پاش بینینی سەرنەکەوتنی ئەوان، لە سەرجووخەی پرسی بۆ پەیوەستی ئەوان نەبووی و یارمەتیت نەدان؟
سەرجوخه دەسبەجێ وەڵامی داوە: "نابینن که من سەرجووخەم؟"
واشنگتۆن زۆر بەئەدەبەوە وەڵامی داوە: "داوای لێبوردن دەکەم جەنابی سەرجووخە، تێگەیشتم."
پاشان لە ئەسپەکەی دابەزی و بەرەو سەربازەکان رۆیشت و خەریکی کار بوو تا کۆڵەکەیان لە شوێنی خۆی تەیار کرد. لە حاڵێکدا عارەقەی سەر دەموچاوی دەسڕی کوتی: "ئەگەر دیسان پێویستیتان بە یارمەتی هەبوو، واشنگتۆن، فەرماندەی گشتیی خۆتان بانگ بکەن تا من بێم."
رێبەری ئاستی 3 یارمەتی تاکەکانی دەدا تا به شێوەی کردەکی لەگەڵ بەرهەمهێنان و راندمان ئاشنا بن و بە هەر رۆژێک بەرهەمهێنان، تیم هەنگاوێک بە مسۆگەڕکردنی بەرجەوەندی رێکخراوە نزیکتر دەبێتەوە. ئەمە دڵگەرمی دەدا بە ئەندامانی تیم. بایەخ دەدات به هەوڵەکانیان. راندمان بەرجەوەندی رێکخراوە بەرینتر دەکاتەوە، لەبەر ئەوەی بە بوونی متمانه و شارەزایی زۆرتر، کەسانێک که خەریکی کارن تێدەگەن که دەتوانن زێدەتر لەو شتەی بیریان لێ دەکردەوە به دەست بێنن. 
4. ئاستی راندمان گرفتگەلێکی زۆر چارەسەر دەکات
زۆربەی ئەو کەسانەی لە پێگەی رێبەرایەتیدان هەوڵ دەدەن بە کەڵک‌وەرگرتن لە رەواڵی هەنووکەیی گرفتەکانیان چارەسەر بکەن. یا پارە دەدەن به دیتران تا هەوڵ بدەن گرفتەکانیان بۆ چارەسەر کەن. بەڵام راستییەکەی ئەوەیە رێبەر ناتوانێ چارەسەرکردنی گرفتەکان به کەسێکی دیکە بسپێرێ. رێبەر دەبێ بۆ تێکشکاندنی بەربەستەکان، کوژاندنەوەی ئاگر، چاککردنی هەڵەکان و رێنمایی تاکەکان چالاک بێ. رێبەر لە ئاستی راندماندا ئەم کارانە ئەنجام دەدا و کاتێک کارامەیی ئەو تەشەنە دەکاته دیتران و لە سەرانسەری تیمدا بڵاو دەبێتەوە، بنیاتنەری و راندمان وردە وردە زۆربەی گرفتەکان چارەسەر دەکا، زۆر زیاتر لەوەی بەڕێوەبەران یان راوێژکاران تا ئێستا ئاواتیان بووە. 
￼[image: Rectangle 61 "هیچ شتێک وەک سەرکەوتن نابێته هۆی بردنەسەرێی بەرزەخۆیی و متمانەبەخۆیی."
توماس کارلایل
]
 
 
توماس کارلایل، مێژووناس و نووسەری ئیسکاتلەندی دەڵێ: "هیچ شتێک وەک سەرکەوتن نابێته هۆی بردنەسەرێی بەرزەخۆیی51 و متمانەبەخۆیی." راندمان سەرۆبەخشه. کەسانێک که هەستێکی باشیان سەبارەت بە خۆیان هەیە زۆرتر ئاکامگەلێکی باشتر بەرهەم دەهێنن و ئاکامگەلی باش، ئاهەنگی بزاوتێکی ئەرێنی و ورەیەکی بەرز پێک دێنێ. 
ساڵانێکی زۆر لە بیری ئەوەدا بووم کام یەک لەم دووانە سەرترییان هەیە: ورەی بەرز یا راندمانی بەرز. شیکاریی باشم لە هەر تک دەستەی لایەنگرانی ئەم پرسە دژوارە بیستووە. بینیومه که ورەی بەرز دەبێته هۆی بردنە سەرێی ئاستی بەرهەمهێنان. هەر وەها، بینیومە که راندمان ورەیەکی بەرز پێک دێنێ. ناتوانم بڵێم هەمیشە یەک شت روو دەدا، بەڵام ئەوەی تێی‌گەیشتووم ئەمەیە که: راندمان که لە ناو بچێ، ورە بە خێرایی دادەبەزێ. درێژە بدەن به راندمان تا ورەی بەرز ماوەیەکی زۆرتر دەوام بێنێ. 
رێبەرانێک که دەتوانن لە ئاستی 3دا ئاکامگەلێکی ئەرێنی بەرهەم بێنن هەمیشە کاریگەرییەکی ئەرێنی لە سەر تیمەکەیان دادەنێن. رێبەرانێک که توانایی بەرهەمهێنان و بنیاتنەرییان نیە هەمیشە خەسار دەگەیێنن به تیمەکەیان. لە شەڕی ساڵی 1812، ویلیام وایندێر، ژەنەڕاڵی ئەمریکایی که بەڕێوەبەریی هێزەکانی خۆی لە ئەستۆ بوو، سەڕەڕای سەرتریی چوار بە یەکی هێزە ئەمریکاییەکان، شکستی لە ئینگلیسییەکان خوارد. ئەو لە جەرگەی شەڕدا به دیل گیرا. بەڵام، ئینگلیسییەکان کاتێک زانیان ناتەوانی وایندێر ئەو دەکاتە دۆژمنێکی ئایدیال، ئەویان بۆ ئەرتەشی ئەمریکا گەڕاندەوە. لە ئاکامدا، کاتێک دواتر ئینگلیسییەکان هێرشیان کرد بۆ پایتەختی ئەمریکا، توانییان بە سەر هێزەکانی ژێر بەڕێوەبەرایەتیی واێندێردا سەرکەون و رێژەیەکی بەرچاو لەوان لە پێ بخەن. ئەگەر وایندێر دەیتوانی پاش گەیشتن به پلەی فەرماندەیی، بە ئاستی 3ی رێبەرایەتی بگا، رەنگە هێزەکانی توانیبایان بەر بە پێش‌هاتنی هێزەکانی ئینگلیس لە شەڕدا بگرن. بەم پێیە، ئەو تەنیا لە خەسارگەیاندن به بەرجەوەندی ئامریکاییەکاندا سەرکەوتوو بوو. 
رێکخراوەگەلی پڕدەسکەوت که لە ژێر رێبەرایەتیی رێبەرانی ئاستی 3دان بە راحەتی شکست ناخۆن. کارامەیی ئەوان لە سەرێیە، هەروەتر ورەیان. جۆرج سی.ماڕشاڵ، ژەنەڕاڵی پێشووی ئەڕتەشی ئەمریکا دەڵێ: "ورە حاڵەتێکی زەینییە. هەمان ئیرادەی پتەوە، بوێری و هیوایە. هەمان متمانەبەخۆیی و غیرەت و ئەمەگدارییە. تاقەت و خۆڕاگرییە؛ ورەیەک که تا کۆتایی پایەدار دەمێنێتەوە، مەیلە بۆ سەرکەوتن. بە ئەو هەموو شت دەلوێ، بێ ئەو هەموو شت بێهوودەیە."
5. ئاستی راندمان هەشتاوی دەدا به جووڵە
کاتێک رێکخراوەیەک به بەڕێوەبەرایەتیی دروست لە درێژەی زەمەندا ورەی بەرز و راندمانی بەرزی خۆی دەپارێزێ، جووڵەی ئەو رێکخراوەیە هەشتاو دەگرێ، که ئەمە باشترین دیارییە بۆ هەر رێبەرێک. هەشتاوی پێشکەوتن یارمەتی رێبەر دەدا هەر کارێک ئاسانتر ئەنجام بدا و هەر بەم هۆیە ئەوم به بەرزکەرەوەی باڵا ناودێر کردووە. بەبێ هەشتاو، ئەنجامی هەموو کارەکان سەختتر لەوەیە که دەبێ ببێ. به هەشتاو، هەموو شتێک ئاسانترە. 
من و هاوسەرەکەم لە کەنارەکانی فلۆریدا لە لای چۆمێک ژیان به سەر دەبەین که نزیک یەک مایلیی ماڵەکەی ئێمە دەرژێتە ئۆقیانووسەوە. هەموو رۆژێک بینەری هەڵکشە و داکشە52ی ئاوی ئۆقیانووسین. جاری وایه لەو چۆمەدا مەلە دەکەم و نوکتەیەکم دۆزیەوەتە. کاتێک لە رەوگەی رەوتی ئاودا مەلە دەکەم، پێشکەوتنم زۆر پێوەندیی بە خێرایی و هێزی دەست و پێی خۆمەوە نیە. خێرایی شەپۆل خێرایی منیش دیاری دەکا. کاتێک بە ئاراستەی رەوت مەلە بکەن، خێرا پێش دەکەون. کاتێک بە پێچەوانەی رەوت مەلە بکەن، خێراییتان زۆر کەم دەبێتەوە، ئێستا هەرچەندێکیش که بتانهەوێ هەوڵ بدەن. کاتێک دەبێته هەڵکشە، هەموو بەلەمەکان دێنە سەرێ و کاتێک دەبێتە داکشە، هەموو بەلەمەکان دێنە خوارێ. شەڕ لەگەڵ شەپۆل دژوارە. 
هەر ئەم بابەتەش سەبارەت به هەشتاوی رێبەرایەتیدا راستە. ئەگەر به قازانجی ئێوە بێ، کاردانەوەتان بەڕاستی باشتر دەبێ لە توانستەکانتان. بۆ وێنە، چیرۆکی ئەپڵ بێننە بەر چاو، کاتێک ئایفۆن (iPhone)ی بڵاو کردەوە، سۆنامییەکی پڕهەشتاوی پێک هێنا و پشکی بازاڕی خۆی به شێوەیەکی بەربڵاو بردە سەرێ، نەک هەر لە بەشی تەلەفوونی هاوڕێ بەڵکوو لە بەشی کۆمپیۆتێریش. ئەم شەریکەیە کە ساڵانێک وەک شەریکەیەکی تایبەتی لە پەراوێزدا بوو و لایەنگرانێکی تا رادەیەک کەم بەڵام بەوەفای هەبوو، ئێستا جارێکی تر هاتووەتەوە ناو رەوتی سەرەکی و به هێزەوە بەرەو پێش دەڕوا. هەر بۆیە زۆرتر پێشنیار دەکەم به رێبەران کاتێکی کەمتر بۆ چارەسەرکردنی کێشەکان تەرخان کەن و زێدەتر هەشتاو پێک بێنن.
ئاستی 3 شوێنی راندمان و هەشتاوە. رێبەرانی ئاستی راندمان هەشتاوی جووڵە دەرک دەکەن و بە قازانجی رێکخراوە کەڵکی لێ وەردەگرن. هەر وەها لەوەش تێدەگەن که هەموو تاکەکانی ناو رێکخراوە یارمەتی پێکهێنانی ئەم هەشتاوە نادەن.
مەبەستم ئەوەیە کاتێک قسە لە هەشتاو دەکرێ، سێ جۆر لە تاکەکان هەن:
هەشتاووەرگران: زۆربەی خەڵک شتێک دەست پێ‌ناکەن، شتێکیش راناگرن. بەس سوار دەبن. ئەگەر شەپۆڵ بجووڵێتەوە، لەگەڵی هاوڕی دەبن. ئەگەر راوەستێ، ئەوانیش رادەوستن. راندمان و کارامەیی ئەوان تەقریبەن به شێوەیەکی تەواو بە پێی شتێکە که دیتران ئەنجامی دەدەن تا کارەکان لە رێکخراوەدا ئەنجام درێن. بەم هۆیە، پێویستیان بە رێبەرانێکی باشە کە پڕدەسکەوت بن و شوێنکارێکی پڕدەسکەوت پێک بێنن. ئەمە یەکێک لەو هۆکارانەیە که ورە به "ئیمان به رێبەر" پێناسە دەکەم. 
￼[image: Rectangle 60 من ورە به "ئیمان به رێبەر" پێناسە دەکەم.

هەشتاوشکێنەکان: دووهەمین جۆری کەسایەتییەکان به شێوەی کردەکی به ورە و هەشتاو لە رێکخراوەدا خەسار دەگەیێنن. نەک هەر بەرهەمهێنەر و پڕدەسکەوت نین، بەڵکوو بەربەستی بنیاتنەربوونی دیترانیشن. ئەم جۆرە کەسانە، کێشەسازن و راستەوخۆ و ناراستەوخۆ خەسار دەگەیێنن به رێکخراوە. 
هەشتاوسازان: جۆری ئاخر، واته هەشتاوسازان، رێبەرانی ئاستی 3ن. ئەوان بنیاتنەر و پڕدەسکەوتن. کارەکان بە ئاکام دەگەیێنن، هەشتاو پێک دەێنن. رەفتاری ئەوان هاودەقە لەگەڵ پێشنیاری پۆل بێر براینت، راهێنەری ئەفسانەیی فووتباڵی ئالاباما که کوتوویەتی: "نیگەرانی هاوڕێ دیتنەوە مەبە، نیگەرانی دۆژمن دیتنەوە مەبە. نیگەرانی سەرکەوتن به، ئەگەر بیبەیەوە دوژمنەکانت ناتوانن خەسارت پێ بگەیێنن و ئەگەر بدۆڕێی، هاوڕێکانت لە لات نامێنن."
￼[image: Rectangle 59 : "نیگەرانی هاوڕێ دیتنەوە مەبە، نیگەرانی دۆژمن دیتنەوە مەبە. نیگەرانی سەرکەوتن به، ئەگەر بیبەیەوە دوژمنەکانت ناتوانن خەسارت پێ بگەیێنن و ئەگەر بدۆڕێی، هاوڕێکانت لە لات نامێنن."
پۆل بێر وایرنت
]
 
 
ئەگەر بە پێی مافەکانی پێگەی خۆتان پێوەندیگەلێکی پتەو پێک بێنن و ئاکامەکانی راندمانیشی پێوە زیاد کەن، هەشتاو دەگرن. لەم حاڵەتەدا دەبینن که هەوڵەکانتان خێراتر بە ئاکام دەگا. ئەمە هەڤیازی53 ئاستی 3یە.
4. ئاستی راندمان بنەمای سازکردنی تیمە
کێ حەز دەکا تیمی براوە جێ بهێڵێ؟ هیچکەس! کێ حەز دەکا کە تیمێکی کۆتایی ریزبەندی بەجێ بهێڵێ. مرۆڤگەلی براوە دیتران راکێش دەکەن. هەندێک لە باشەکان، هەندێک لە خراپەکان و هەندێکیش لە ئاساییەکان. خاڵی سەرەکی بۆ سازکردنی تیمێکی براوە، ناسین، هەڵبژاردن و راگرتنی باشترین کەسەکانه لە نێوان ئەو کەسانەی که راکێشیان دەکەن. باشییەکەی ئەوەیە ئەگەر بە ئاستی 3 بگەن، دەزانن راندمان چۆناوچۆنه، لەبەر ئەوەی بە پێی ئەو ژیاون. خراپییەکەی ئەوەیە بەس هەبوونی کەسانی بەبهرە لە تیمدا به شێوەی ئوتۆماتیک سەرکەوتن مسۆگەڕ ناکا. لەوانەیە به بوونی کەسانی باش دیسانیش بدۆڕێن، بەڵام بەبێ ئەوان ناتوانن براوە بن. جیاوازییەکەی لە پێکهێنانی تیم لەگەڵ ئەوان سەرچاوە دەگرێ، کە لە کۆتایی ئەم وەرزەدا شرۆڤەی دەکەم. بەڵام لەبیرتان بێ: ئەگەر نەسەلمێنرابێ کەسێکی پڕدەسکەوتن، باقیی ئەو کەسانەی که راندمانی ئەوان سەلمێنراوە راکێشی ئێوە نابن و ناتوانن ئەوان راگرن. هەر بەم هۆیە دەبێ ئاستی 3 بپێون. 
لایەنە نەرێنییەکانی راندمان
❖باری رێبەرایەتی قورستریش بووە
وەک هەموو شتەکانی تر لە ژیاندا، ئاستی راندمانیش لایەنگەلی ئەرێنی و نەرێنی هەیە. بە ئاستی 3 سەرکەوتن لە رێکخراوەدا ئاسانتر دەبێتەوە. بەڵام خودی رێبەرایەتی ئاسانتر نابێتەوە. لێرەدا چوار خاڵی نەرێنیی سەرەکی که سەبارەت بە ئاستی 3 دۆزیومەتەوە دەیانهێنم:
1. بەرهەمهێنەر و پڕدەسکەوتبوون لەوانەیە ببێتە هۆی ئەوەی پێتان وابێ رێبەرن لە حاڵێکدا کە نین
هەموو رێبەرانی گەورە پڕدەسکەوتن. بەڵام دەکرێ راندمانتان هەبێ و رێبەریش نەبن. سەرکەوتنی تاکەکەسی هەمیشە بە مانای سەرکەوتنی تیمی نیە. رێبەرایەتی یانی ئەو شتەی تاک لەگەڵ دیتران و بۆ دیتران ئەنجامی دەدا. ئەم کارە به باشترکردنی تیم و بردنەسەرێی راندمانی تیم جێگیر دەبێ. پێوانەی ئەندازەگرتنی توانستەکانی رێبەرایەتی دەسکەوتەکانی سەرجەم تیمە، نەک هەوڵە تاکەکەسییەکانی کەسێکی بەرپرس. رێبەرایەتی باش هەرگیز بە پێی ئەو شتەی تاک بەتەنیایی و بۆ خۆی ئەنجامی داوە هەڵناسەنگێندرێ.
زۆر مرۆڤی پڕدەسکەوت دەناسم که حەز بە رێبەرایەتیکردنی دیتران ناکەن. هەندێک لەوان شارەزاییەکانی هەڵسوکەوت لەگەڵ خەڵکیان نیە. ئەوانی تر حەز ناکەن بەرپرسێتی دیتران وەئەستۆ بگرن یا بۆ یارمەتیدان به بردنەسەرێی راندمانی ئەوان کات تەرخان کەن. بۆ وێنە، تێد ویلیامز یەکێک لە گەورەترین تۆپزەنەکانی بەیس‌باڵ بوو. ئەو تەنیا یاریزانێکه که توانیوییەتی بە شێوە نێونجی زیاتر لە 400 تۆپ لە ماوەی وەرزێکدا لێ بدا. بەڵام راهێنەرێکی تۆپزەنی سەرکەوتوو نەبووە. کاتێک یاریزانەکانی باش تۆپیان لێ نەدەدا بەس دەیکوت: "چاوەکانت لە سەر تۆپ بێ." پیاوێک ئەم پێشنیارەی دەکرد که هاوئاهەنگییەکی سەرنجڕاکێشی زەینی و جەستەیی هەبوو، کەسێک که دەیتوانی سەیری تۆپ بکا و به جۆری جووڵانەوەی بەشی دووراوی تۆپەکەدا بڵێ چ جۆرە زەربەیەکی قەوسی وێکەوتووە. لە زەینی خۆیدا تەواوی ئەو کارانە سادە بوون. کارێک که ئەو دەیکرد تەنیا ئەوە بوو که چاوی بە تۆپەکەوە بێ. یاریزانەکانی ئەو که بەهرەیەکی کەمتریان هەبوو، پێویستیان بە رێکارێکی زۆرتر هەبوو. تێد ویلیامز یاریزانێکی گەورە  بوو، بەڵام هەرگیز وەک رێبەرێک لە بەیس‌باڵدا سەر نەکەوت.
لە تەواوی دنیا، رێکخراوەگەلێک کە بە هەڵە مرۆڤگەلێکی پڕدەسکەوت بۆ پلەی رێبەرایەتی دادەنێن شایەدی شکستخواردنی ئەوان لە رێبەرایەتیدا دەبن. من خۆم ئەم کارەم کردووە. کاتێک دیتم کەسێک کارێکی بە باشی ئەنجام داوە، به خۆمم کوت: وای، ئەم کەسه دەبێته رێبەرێکی گەورە؛ و کاتێک بە پلەی رێبەرایەتی گەیشت، هەر ئاوا کاری بۆ خۆی دەکرد و تیمەکەی لە بەر چاو نەدەگرت و ورەی ئەوانی لاواز دەکرد. ئەمە رێبەرایەتیکردن نیە.
بۆ ئەم هەڵەیە ئەوەندە دووپات دەبێتەوە؟ چون پێشمەرجی رێبەرێکی کارامەبوون ئەوەیە که مرۆڤ خۆی کەسێکی کارامە بێ. ئەمە یەکێک لەو تایبەتمەندییانەیە که لێهاتوویی رێبەر نیشان دەدا، بەڵام تەنیا تایبەتمەندیی پێویست نیە. رێبەرێکی باش دەبێ پێگەی خۆی لە ئاستی 1دا جێگیر کا، رەزامەندیی تاکەکانی لە ئاستی 2دا به دەست بێنێ، لە ئاستی 3دا پڕدەسکەوت بێ و ویستی بردنەسەرێی تیمی بۆ ئاستی باڵاتر هەبێ. 
2. رێبەرانی پڕدەسکەوت بارێکی قورس بۆ بە دەستهێنانی ئاکام لە سەر شانی خۆیان هەست دەکەن
کاریکاتۆرێکم دیت که کۆبوونەوەیەکی فرۆشی نیشان دەدا و وتەبێژ دەیکوت: "کاری ئێمە وەک کێبەرکێکانی تەلەویزیۆنیە، کاتێک راندمانتان هەبێ دەگەڕێنەوە بۆ کێبەرکێ، کاتێک راندمانتان نەبێ، کاتی ماڵئاوایی بۆ یادگاری کۆمەڵێک دیاریتان پێ دەدەین." ئەمە تەنزە، بەڵام بۆ رێبەران بەڕاستی هەر ئاوایە. ئەگەر تیمێکی فوتباڵ سەر نەکەوێ، راهێنەر دەردەکرێ. ئەگەر شەریکەیەک نەگاتە قازانجدەری، بەڕێوەبەری گشتی دەردەکەن. ئەگەر سیاسەتوانێک بۆ دەنگدەرانی هیچ کارێک نەکا، دووبارە هەڵنابژێردرێتەوە. لە هەر رێکخراوەیەکدا، بەرپرسێتی ئاکامەکان لە ئەستۆی رێبەرە. قسەیەک که بێرنارد لا مۆنتگومێری، ئەرتەشبۆدی ئینگلیسی لە شەڕی دووهەمی جیهانیدا کوتوویەتی دروستە: "هیچ رێبەرێک هەر چەندیش گەورە بێ، ناتوانێ دەوام بێنێ مەگەر ئەوەی که سەر کەوێ."
￼[image: Rectangle 58 "هیچ رێبەرێک هەر چەندیش گەورە بێ، ناتوانێ دەوام بێنێ مەگەر ئەوەی که سەر کەوێ."
بێرنارد لا مۆنتگۆمێری
]
 
 
رادندمان توانستی ئەندازەگرتنی هەیه. گەشەی رێکخراوەیی بەرچاوە. قازانجدەری دەکرێ به رەقەمەکان نیشان درێ. رێبەرانێک که نەتوانن ئەم پرسانه باشتر کەن بەرپرس دەبن. رێبەرانێک کە لەم بوارەدا سەر کەون پاداشت دەگرن و پاشان داوایان لێ دەکرێ جاری دواتر تەنانەت سەرکەوتنێکی زۆرتر بە دەست بێنن. کارامەیی بەرز پێویستی بە دەرەوەستیی بەرز هەیە.
لە راستیدا زۆربەی رێبەرانێک به ئاستی 3 دەگەن بە هۆی قورسایی بەرپرسێتیی رێبەرایەتی ماندوو دەبن. زۆربەی رێبەران رۆژانێکیان دیتووە که ئاواتیان دەخواست خۆزگە کەس کاردانەوەی ئەوانی نەدیتبا، لەوان داوای پرس و راوێژی نەدەکرد، یان داوایان لێ نەدەکرا کارێک ئەنجام دەن. بەڵام رێبەرانی کارامه دەزانن که باجی رێبەرایەتی ئەوەیە که باری بەرپرسێتیی سەرکەوتنی تیم لە سەر شانی خۆیان تەحەمول بکەن. ئەمە بارێکه که هەر رێبەرێک لە سەرەتای ئاستی 3دا لە سەری شانی خۆی هەستی پێ دەکا. دەبێ بڕیار بدەن دەتانهەوێ تەحەمولی کەن یا نا.
3. ئاستی راندمانی پێویستی بە دەرکردنی بڕیارگەلی دژوارە
لەم دواییانەدا شریکەیەکی گەورە سەگە بەڕەڵڵایەکی وەک جێگری باڵای بەڕێوەبەری گشتی دانا. کاتێک هۆکارەکەیان لێ پرسین، لێژنەی بەڕێوەبەرایەتی وەڵامی داوە: " تواناییەکانی لە بواری پێکهاتن لەگەڵ هەمووان، وەڵامی خێرای بە هان‌دان، هۆگری بۆ چاولێکردنی کاری دیتران و شارەزایی زۆر باشی لە عاقڵ بەرچاو هاتن لە کاتی بێدەنگیدا، ئەوی کردووەتە بژاردەیەکی زۆر باش بۆ ئەم پێگەیە." چ باش دەبوو ئەگەر رێبەرایەتی هەر وا سادە بووایە!
هەر کات رێکخراوەیەکی سەرکەتووتان بینی، دڵنیان بن رێبەرەکانی بڕیارگەلێکی زۆر دژواریان داوە و دیسانیش بڕیارگەلێکی لەم چەشنە دەدن. سەرکەوتن وەک شەقامێکی سەراوژوورە، کەسێک لە رەوگەی رێبەرایەتیدا بەرەو خوارێ هەڵناخلیسکێ. هەر وەک چۆن تی.بوون.پیکێنز54 میلیاردێری نەوتی و لایەنگری ژینگە دەڵێ: "لە بڕیاردان مەترسێ، ئەمە گرینگترین تایبەتمەندیی رێبەرێکی باشە."
￼[image: Rectangle 57 ئەمڕۆ کاتێک کە سەیری رابردوو دەکەم، زێدەتر لەو بڕیارانەی که نەمداون خەفەت دەخۆم تا بڕیارە هەڵەکانی که داومن.  ]
 
 
ئەگەر دەتانهەوێ لە ئاستەکانی بانتردا رێبەرایەتی بکەن، ئامادەی رووبەڕووبوونەوە لەگەڵ بڕیارگەلی دژوار بن. لە ئاستی 2دا، رێبەر زێدەتر دەبێ دەست بکا به بڕیاردانی دژوار سەبارەت بە خەڵک. لە ئاستی 3، رێبەر دیسان وەها بڕیارگەلێک دەردەکا، بەڵام بڕیارگەلی دژواریش سەبارەت بە راندمان پێیان زیاد دەبێ. ئەم بابەتە، رێبەرایەتی دژوارتریش دەکاتەوە. پێشتر کوتوومە سەرەتاکانی کارەکەم چەندە بڕیاردان بۆم دژوار بوو. خراپ نیە بزانن ئەمڕۆ کاتێک سەیری رابردوو دەکەم، زێدەتر لەو بڕیارانەی کە نەمداون خەفەت دەخۆم تا بڕیارە هەڵەکانی که داومن. نەکەونە ئەو داوەی منەوە و بڕیارەکانی خۆتان وەدوا مەخەن.
رێبەر لەوانەیە چ بڕیارگەلێکی دژوار لە ئاستی 3دا بدا؟ زۆربەی ئەوان بڕیارگەلێن که دەبێ سەبارەت به خۆتان بیدەن! من تێگەیشتووم که نزیکەی 25 لە سەدی بڕیارگەلێک که لە ئاستی 3دا دەدرێن پێوەندییان بە تیمەکەی منەوە هەیە. ئەوانی تر بڕیارگەلێکی تاکەکەسین کە پێویستیان به گۆڕان، راستگۆیی و تەکووزیی تاکەکەسی هەیە. هەر وەک چۆن مارک تواین نووسەری ئەمریکایی دەڵێ: "ئەنجامدانی کارگەلی باش سەرنجڕاکێشە. فێرکردنی دیتران بۆ ئەنجامدانی کارگەلی باش لەویش سەرنجڕاکێشترە و زۆریش ئاسانه." بەڕاستی قسەیەکی جوانه.
ئێوەش دەبێ وەک رێبەرێک لە ئاستی 3دا بڕیارگەلێک دژوار بدەن تا...
	بەر لەوەی کە بتانهەوێ یارمەتیی دیتران بدەن که سەر کەون، خۆتان سەر کەون.

	خۆتان لە ستانداردێکی سەرتر لەوە شتەی لە دیتران دەتانهەوێ جێگیر بن.

	لە بەرانبەر دیتران وەڵامدەر بن.

	ئامانجگەلێکی بەرچاو دیاری بکەن و پاشان پێیان بگەن.

	بەرپرسێتی ئاکامە تاکەکەسییەکان قەبووڵ کەن.

	بە خێرایی و بە خاکەڕایی دان به شکست و هەڵەکانی خۆتاندا بێنن.

	لە دیتران بەس ئەو شتانە داوا بکەن که پێشتر لە خۆتان داوا کردووە.

	سەرکەوتنی خۆتان به ئاکامەکان هەڵسەنگێنن، نەک به ویستەکانی خۆتان.

	خۆتان لەو دۆخانەی که کارامەییتان تێیاندا نیە بکێشنە دەر.

ئەو جۆرەی من بینیومه، کاتێک رێبەران لەگەڵ ئەم بڕیارە دژوارانە لە ئاستی 3دا رووبەڕوو دەبنەوە زۆریەک لەوان ناتوانن بڕیار بدەن. ئەو شتەی لەوانەیە تا کاتێک که کار لە کار ترازابێ تێی‌نەگەن ئەوەیە کە، بڕیارنەدان لە کۆتاییدا لێهاتوویی ئەوان بۆ بەڕێوەبەرایەتی خۆیان و دیتران لە ناو دەبا. بەر بە گەشەکردنی پتانسیەلی رێبەرایەتی ئەوان دەگیرێ و ناتوانن لە ئاستی 3دا بمێننەوە.
￼[image: Rectangle 56 :"ئەنجامدانی کارگەلی باش سەرنجڕاکێشە. فێرکردنی دیتران بۆ ئەنجامدانی کارگەلی باش لەویش سەرنجڕاکێشترە و زۆریش ئاسانه."
مارک تواین]
 
 
وەبیرم دێ کە لە ئاستی 3دا لەگەڵ یەکە یەکەی ئەم بڕیارانە رووبەڕوو بوومەوە. دەرکردنی هەندێک لەو بڕیارانە بۆ من زۆری خایاند. دیارە کارێکی ئاسان نەبوو. هێشتاش جاروبارە ئاوایە. بەڵام هەر بڕیارێک، پێشکەوتنێکی گرینگی لە رەوگەی رێبەرایەتی مندا بەدی هێنا.
پێشنار دەکەم به خۆڕاگری خۆتان ئەم بەشە لە رێبەرایەتی بە سەرکەوتنەوە تێپەڕێنن. بەردەوامیتان هەبێ، تەنانەت لەو چرکەساتانەشدا کە هەست دەکەن وەک مووسا وان، کە دەریای سوور لە پێش چاوانیدا کراوە و خەڵک چاوەڕێ بوون ئەوان رێنمایی کا و به خۆی دەکوت: "بۆ دەبێ هەمیشە من دەسپێشخەر بم؟" دەسپێشخەربوون هەمیشە ئاسان یان دڵخواز نیە، بەڵام هەمیشە بۆ رێبەران پێویستە. ئەم کارە رێ بۆ پێڕەوان خۆش دەکا و ئەگەری سەرکەوتنی ئەوان لە بە کۆتایی‌گەیاندنی ئەو رەوگەیە دەباتە سەر. 
4. ئاستی راندمان پێویستی به سەرنجدانی بەردەوام بۆ سەر ئاستی 2 هەیە
وەئەستۆگرتنی بەرپرسێتی راندمانی تیم بەو مانایە نیە کە رێبەر دەتوانێ لە پێوەندی لەگەڵ تاکەکانی خۆیدا کەمتەرخەم بێ. لەبیرتان بێ بەس زیادبوونی ئاستێکی رێبەرایەتی بەو مانایە نیه که ئاستی پێشووتان بەجێ هێشتووە و لە یادی کەن.
رێبەران لە ئاستی راندماندا بەڕاستی وەسوەسە دەبن پێوەندییەکان به هۆی گەیشتن بە ئامانجێکی سەرەکی لە بەر چاو نەگرن. بەڵام ئەگەر رێبەر ماوەیەکی زۆر وەها رەوتێک بگرێتە بەر، پێوەندییەکانی لەگەڵ پێڕەوان لە ناو دەچێ و لە کۆتاییدا دیسان خۆی لە ئاستی 1دا دەبینێتەوە. وریا بن نەکەونە ئەم داوەوە. هاوکات لەگەڵ تەرکیزکردن لە سەر بەدەستهێنانی ئاکامەکان، پەرە بدەن به پێوەندییەکان و گرینگایەتییان پێ بدەن. 
 
باشترین رەفتارەکان لە ئاستی 3دا
❖چۆن لە ئاستی راندمان ئەوپەڕی بەهرە وەرگرین؟
تێپەڕکردنی ئاستی 3 بە پێی پێوەندییە پتەوەکانی ئاستی 2 بۆ هیچکەس کارێکی ئاسان نیە. زۆربەی خەڵک تێدەگەن که ناتوانن دەستی پێ‌ڕابگەیێنن. ئەگەر دەرفەتێک بە دەست بێنن، بە مەبەستی پێکهێنانی زۆرترین بەهرەدەری، دەبێ کارەکانی ژێرەوە ئەنجام دەن:
1. بزانن بەهرەی تاکەکەسیی ئێوە چ یارمەتییەک دەدا بە بەرجەوەندی رێکخراوە
یەکێک لە خاڵە سەرەکییەکانی ئاستی راندمان لە رێبەرەیاتیدا ئەوەیە که بزانین چۆن دەکرێ به شێوەیەکی بنیاتنەرانه شارەزاییەکان و بەهرە تاکەکەسییەکان بۆ پەرەپێدانی بەرجەوەندی رێکخراوە بە کار بێنین. بەشێک لەم کارە تاکەکەسییە. لە وەرزەکانی پێشوودا سەبارەت به گرینگایەتی ناسینی خۆتان و بڕیاردان لەمەڕ شێوازی رێبەرایەتیی تاکەکەسی قسەم کرد. ئەمە کەمێک جیاوازە. ئەگەر رێبەرن، دەبێ تێگەیشتنێکتان لە بەرجەوەند بۆ رێبەرایەتی خۆتان هەبێ و ئەم تێگەیشتنە لانیکەم لەم وەرزەدا، دەبێ لەگەڵ بەرجەوەندی رێکخراوەیەک کە کاری تێدا دەکەن، هاوئاراستە بێ. 
بۆ من زۆری خایاند تا تێ‌بگەم خاڵە بەهێزە راستەقینەکانی من لە کوێدایه و چۆن دەتوانم خزمەت بکەم بە رێکخراوەی ژێر بەڕێوەبەرایەتیی خۆم. دۆزینەوەی ئەمە پێویستی بە تێکۆشان هەبوو و زۆرتر کارێکی نالەبار بوو. بەڵام لە کۆتاییدا زانیم که توانایی و بەهرەگەلێکی تایبەتم هەیە. (ئێوەش هەر بەم شێوەیە). پێوەندییەکی پتەو لە نێوان بەهرە و کارامەیی رێبەرێک لە ئاستی راندماندا هەیە. ئەگەر رۆژێک ویستبام توانستەکانی خۆم لە رێبەرایەتیدا به شێوەی کردەکی دەربێنم، دەبوو زانیبام یارمەتیی تاکەکەسیی من به رێکخراوە دەتوانێ چ بێ. هەر ئەم بابەتە لەمەڕ ئێوەشدا راستە.
بۆ نموونه، من خۆم لە چوار بواری ژێرەوەدا زیاتر لە بوارەکانی تر  یارمەتیی بەرهەمهێنان و راندمانم داوە لە رێکخراوەدا:
	کارتێکەریی لە سەر تاکەکان (رێبەرایەتی)

	پێوەندیگرتن لەگەڵ تاکەکان (پێوەندییەکان)

	پێکهێنانی پێوەندی لەگەڵ تاکەکان (وت و وێژ)

	دابینکردنی سەرچاوەگەلێک بۆ یارمەتیدان به تاکەکان (نووسین)

ئەمانه دەڤەرەکانی دەسەڵاتی من پێک دێنن. 
ئەم خاڵانه بۆ من کلیلی راندمان بە ئەژمار دێن و لەم بوارانەدا باشترین ئاکامەکان مسۆگەڕ دەبن. 
بەم حاڵەوە، تا کاتێک قسە لە گەشە و فێربوون هەیە، هەرگیز خەیاڵی من راحەت نیە. ئەمڕۆکە بە هەمان رادە پابەندی فێربوون و گەشەم که لە سەرەتاکانی دەیەی 1970دا بووم، واتە هەر ئەو کاتەی که یەکەمین گەڵاڵەی گەشەی تاکەکەسیمم دەست پێكرد. جیاوازییەکەی ئەوەیە که ئێستا تەقریبەن به شێوەی تایبەتی لە سەر گەشە لەم چوار بوارەدا تەرکیز دەکەم. پاش دۆزینەوەی ئەو کارانەی کە بۆ ئەنجامدانیان ساز کراوم، دەستم کرد نە تەرکیزکردنی هەوڵەکانم.
هەرچی زێدەتر لە سەر بەهرەکانی خۆتان تەرکیز بکەن، خێرایی گەشەی ئێوە زێدەتر دەبێ و توانستە گشتییەکانی خۆتان بۆ گۆڕین بە رێبەرێکی پڕدەسکەوت زێاتر دەبەنە سەرێ. ئەگەر دەتانهەوێ تواناییەکانی خۆتان لە ئاستی 3دا بە ئەوپەڕی خۆی بگەیێنن، دەبێ به قسەی پێشنیاری والت دیسنی بکەن کە دەیکوت: "کارەکەتان ئەوەندە باش ئەنجام دەن که کەسێک که ئێوە دەبینێ دیسان بۆ دیتنی کارەکەتان بێتەوە و بە دیتران بڵێ دەبێ بێن و کارەکەی ئێوە ببینن."
ئەگەر دەتانهەوێ تیم یا ئیدارەی ئێوە کارەکەی باش ئەنجام بدات، دەبێ خۆتان کارەکەتان باش ئەنجام دەن. راندمان دەبێ لە رێبەرەوە دەست پێ‌بکرێ. سەرەتا لە سەر ئەوە تەرکیز بکەن تا دەرفەتگەلێک بە دەست بێنن و یارمەتیی دیترانیش بدەن باشتر ببن و به توانستەکانی خۆیان کردەکی بکەنەوە.
2. بۆ ئامانجەکانی خۆتان بەرجەوەندێک دیاری بکەن
پێکهێنانی بەرجەوەند بەشی جیانەکراوەی رێبەرایەتییە. پێوەندیی تەماوی دەبێتە هۆی بەڕێوەبەرایەتییەکی ناڕوون که کاردانەوەی سەرسەری و شپرزەی بە دواوەیە. رێبەرانی پڕدەسکەوت پێوەندییەکی راشکاو لە نێوان بەرجەوەندی رێکخراوە و راندمانی رۆژانەی تیم پێک دێنن. ئەوان نیشان دەدەن که چۆن پرسە کورتخایەنەکان لە سەر پرسە درێژخایەنەکان کاریگەری دادەنێن. مەبەستی خۆیان به روونی دەردەبڕن و بەردەوام رەوگە نیشانی تیمەکەیان دەدەن.
بەرجەوەندێکی رازی‌کەرەوە روونه، به باشی پێناسە کراوە و جێی پەرەپێدانی هەیە و چالێنج‌هەڵگرە. هاوڕاستا لەگەڵ بایەخە هاوبەشەکانی تیمە. زێدەتر تەرکیزی لە سەر ئامانجە تا ئامراز. لەگەل توانستەکانی تیم گونجاوە، و کاتێک ئەم بەرجەوەنده به ئاگاداری تاکەکان دەگا و لێی تێدەگەن، کەش پڕ دەبێ لە وزە!
رێبەر چۆن بۆ تیمەکەی ئەوپەڕی سەرکەوتن لە مسۆگەڕکردنی بەرجەوەندی رێکخراوە بەرهەم دێنێ؟ بە یارمەتیدانی ئەندامانی تیم بۆ ئەنجامدانی سێ کار:
رێبەرانی ئاستی 3 یارمەتیی تاکەکان دەدەن پێوەر(ـەکان)ی سەرکەوتنی رێکخراوە دیاری بکەن
لە تەواوی رێکخراوەگەلی ژێر بەڕێوەبەرایەتیمدا، بە پێویستم زانیوە مانای سەرکەوتن بۆ کەسانێک کە لەوێ کار دەکەن پێناسە و شی بکەمەوە. بۆ وێنە، کاتێک که بوومه خاوەنی شەریکەی خزمەتگوزاری دابین‌کاریی ئینجۆی55 ئامانجم ئەوە بوو کە یارمەتیی کڵێسەکان بدەم بۆ بەرەوپێشبردنی بەرجەوەندەکەیان پارە کۆ کەنەوە. کاتێک ئیکویپ56م بنیات نا، ئامانجم ئەوە بوو که گەشەی درێژخایەنی رێبەرایەتی بۆ هەر وڵاتێک لە جیهاندا به دیاری بێنم و بۆ رێبەرانی ناوچەیی سەرچاوەگەلێک به زمانی خۆیان دەستەبەر بکەم. کاتێک شەریکەی جان مەکسوێلم بنیات نا، ئامانجم پەرەپێدانی سەرچاوە و فێرکاریی شارەزاییەکانی راهێنان بوو بە کەسانێک که دەیانهەوێ بایەخی دیتران بەرنە سەرێ. ئەگەر تاکەکانی ناو رێكخراوەیەک نەزانن ئامانجیان چیه ئەو رێکخراوەیە چۆن سەر دەکەوێ؟
رێبەرانی ئاستی 3 یارمەتیی تاکەکان دەدەن دەرەوەست بن بە سەرکەوتنی بەرجەوەندی رێکخراوە
دەرەوەستیی تیم بە دەروەستیی رێبەر دەست پێ‌دەکا. تیم سەر ناکەوێ، مەگەر ئەوەی که رێبەر شێلگیر بێ تەواوی هەوڵی خۆی بۆ سەرکەوتن وەگەڕ خا و توانستەکانی راندمانی خۆی بۆ پێشکەوتنی رێکخراوە و بە ئاراستەی گەیشتن بە ئامانجەکان و مسۆگەڕکردنی بەرجەوەندی رێکخراوە تەرخان کا. کاتێک دەرەوست بوون به کەڵک‌وەرگرتن لە کات، بەهرە و سەرچاوەکانی خۆیان بۆ مسۆگەڕکردنی ئەو بەرجەوەندە، پرستیژ به دەست دێنن و تاکەکانیان بۆ پێڕەوی لەوان متمانەبەخۆیی پەیدا دەکەن. تەنیا لەو کاتەدایه که پایە و بنەمای  پێکهێنانی تیم بنیات دەنرێ. 
￼[image: Rectangle 55 دەرەوەستیی تیم بە دەروەستیی رێبەر دەست پێ‌دەکا.]
 
رێبەرانی ئاستی 3 یارمەتیی تاکەکان دەدەن تا سەرکەوتن ئەزموون بکەن
کەمتر شتێک وەک سەرکەوتن بە مرۆڤ سەرۆ دەدا. کاری رێبەر یارمەتیدان بۆ سەرکەوتنی تیمە. کاتێک ئەندامانی تیم بە بەڕێوەبەرایەتیی رێبەر سەرکەوتنگەلی چکۆلە ئەزموون دەکەن، بۆ درێژەپێدانی کار و گەیشتن به سەرکەوتنگەلی گەورە ورە بە دەست دێنن. ئەگەر دەتانهەوێ پێڕەوانی ئێوە بۆ سەرکەوتن سەرۆ بگرن، سەرکەوتنە چکۆلەکانی رۆژانەی ئەوان هان بدەن و جەژنیان بۆ بگرن. تا ئەو جێیەی دەلوێ ئەم کارە بکەنە بەشێک لە جەژنەکانی سەرکەوتنی تاکەکەسیی خۆتان و هەر چەندیش دەتوانن رێزیان لێ بگرن و ستایشیان بکەن. ئەم کارە نەک هەر ورەیان پێ دەدا، بەڵکوو یارمەتییان دەدا لە کارکردن لەم رەوگەیەدا چێژ وەرگرن. 
3. وردە وردە تاکەکانی خۆتان بکەن بە تیمێک
کاتێک لەگەڵ ئەندامانی رێکخراوەکەتان به ئاستی 2 دەگەن، بەرە بەرە خۆشییان لە لەلای‌ یەک‌ بوون دێ. بەڵام کاتێک بە ئاستی 3 دەگەن، وردە وردە دەست دەکەن بە کارکردن لە لای یەکتر. راندمان و ئاکام پێکهێنانی تیم مسۆگەڕ دەکا. گەیشتن بەم ئامانجه تەنیا به هەبوونی رێبەرێک جێبەجێ دەبێ که تامەزرۆی پێشکەوتن و رێنمایی تاکەکانە لەو رەوگەیەدا.
ئێستیوێن کاوی57 لە کتێبەکەیدا لەژێر ناوی رێبەرایەتی بنەماخوازانە دەڵێ رۆژێک کریستۆف کۆلۆمب بۆ میوانییەک بانگهێشت کرابوو و لە سەرووی هەمووانەوە لە سەر مێزەکە جێیەکیان بۆ دیاری کردبوو. ماستاوچییەکی بێمایه که ئێرەیی پێ دەبرد بەبێ هیچ قسەیەک پرسی: "ئەگەر هیندی رۆژئاواییت نەدۆزیباوە، کەسێکی تر لە ئیسپانیا نەبوو ئەم کارە سەمەرەیە ئەنجام دا؟"
کریستۆف کۆلۆمب وەڵامی نەداوە، هێلکەیەکی هەڵگرت و داوای لە ئامادەبووان کرد کارێک بکەن که هێلکەکە لە سەر مێز راوەستێ. هەوڵی ئامادەبووان بێ‌سوود بوو، تا ئەوەی که خۆی هێلکەکەی بە ئەسپایی لەسەر مێزەکە هەڵگرت، سەرێکی کەمێک پان کردەوە و ئنجا لە سەر مێزەکە داینا.
پیاوی ماستاوچی بە ناڕەزایەتییەوە کوتی: "ئەوە خۆ هەموومان دەمانزانی!"
کریستۆف کۆلۆمب وەڵامی داوە: "بەڵێ، بەس ئەگەر رێگەکەیتان زانیبایە، و کاتێک رێگەی گەیشتن به دنیای نوێم نیشانی ئێوە دا، ئاسانترین کار ئەوەیە که ئەم رێیە بپێون."
پێکهێنانی تیم یەک لە لایەنە دڵخوازەکانی منه لە بەڕێوەبەرایەتیی خەڵکدا. بۆ؟ لەم رووەوە که تیمێکی باش هەمیشە گەورەتر لە کۆمەڵەی ئەندامانی ئەو تیمەیە و دەتوانێ زێدەتر لە کەسانێک که بە تەنیایی کار دەکەن بە ئاکام بگات. کارکردن به شێوەی تیم سەرگەرمییەکی تایبەتیشە! من عاشقی کاری تیم و پێکهێنانی تیمم. هێندەی که چەند کتێبم سەبارەت بەو مژارە نووسیوە، وەک 17 یاسای سەلمێنراوی کاری تیمی. قسە سەبارەت به کاری تیمی زۆرە، بەڵام لێرەدا ناگوجێ. بەڵام ئێستا کە خەریکن هەوڵ دەدەن لە ئاستی 3دا رێبەرێکی باش بن، دەمهەوێ پرسە گرینگەکان سەبارەت به کاری تیمی بە ئێوە بڵێم (و لە ژێر هەر باسێکدا، یاساکانی کاری تیمیم بۆ ئێوە هێناوە):
ئەندامانی تیم دەبێ تەواوکەری یەکتر بن –
رێبەرانی تیم دەبێ ئەم پرسە مسۆگەڕ بکەن
ئیستیوێن کاوی دەڵێ: "کاری رێبەر ئەوەیە که تیمێکی تەواوکەر ساز بکات، کە لەودا تاک بە تاکی خاڵە بەهێزە کاریگەرەکان و تەواوی خاڵە نەرێنییە بێ‌کاریگەرەکانی تێدا هەبێ." ئەمە ئایدیالێکە که هەر رێبەرێک دەبێ به شوێنییەوە بێ. کەسانێک کە لە پاڵ یەک کار دەکەن هەر کام به توانستەکانی خۆی بۆ پێشکەوتنی تیم هەوڵ دەدا و لاوازییەکانی دیتران قەرەبوو دەکاتەوە. چۆن ئەم شتە روو دا؟ سەرەتا، دەبێ خاڵە بەهێز و لاوازەکانی هەر کەسێک بزانن. 
￼[image: Rectangle 54 "کاری رێبەر ئەوەیە که تیمێکی تەواوکەر ساز بکات، کە لەودا تاک بە تاکی خاڵە بەهێزە کاریگەرەکان و تەواوی خاڵە نەرێنییە بێ‌کاریگەرەکانی تێدا هەبێ."
ئیستیوێن کاری]
 
 
جان وودێن، راهێنەری گەورەی بەسکێتباڵی UCLA58 رۆژێک بە منی کوت: "زۆربەی یاریزانەکانی زانکۆیی من لە UCLA، بە نیسبەتی ئەو کاتەی کە لە قوتابخانە کایەیان دەکرد، پوانگەلێکی زیاتر لە پڕتافەکانیان به دەست دێنن." من بەسکێتباڵم کردووە و دەزانم بۆ یاریزانێک ئاسایی نیه که به رۆیشتن بۆ ئاستەکانی بانتر پڕتافەکانی باشتر ببێ. پرسیم: "چۆن ئەم سەرکەوتنەت به دەست هێنا؟" وەڵامی داوە:
"چەند رۆژی یەکەمی پرۆڤە، سەیری یاریزانەکانم دەکرد کە لە شوێنە جیاجیاکانی مەیدانەوە تۆپیان دەهاویشتە ناو سەوەتەکە. کاتێک شوێنێک که زۆرترین رێژەی پڕتافی سەرکەوتووی هەبوو دیاریم کرد، واته خاڵی خۆیان، ئەوانم بردە ئەوێ و کوتم دەمهەوێ تۆپەکە لێرەوە پڕتاف کەن. پاشان یارییە پرۆڤەییەکانم وەها دادەڕشت که دڵنیا ببمەوە ئەو کارە ئەنجام دەدرێ."
￼[image: Rectangle 53 "کەسێک که تۆپەکە دەهاوێتە سەوەتەوە دە دەستی هەیە."
جان وودێن]
 
وودێن شوێنگەلێکیشی لە سەر زەوی یاریی دیاری کرد که دەبوو تۆپەکە بە جێی هاویشتن بۆ یەکتر پاس بدەن. بەم پێیە، ئەوپەڕی کەڵکی لە هێزی تیم وەرگرت (به دنەدانی ئەوان به پڕتاف) و لاوازیی شاراوەی ئەوانی کرده هێز (به دنەدانی ئەوان به پاس‌دان بە کەسێک لە شوێنی هێزدا هەڵکەوتووە). ئەم رەوتە بەڕاستی یەکێک لە رستە بەناوبانگەکانی وودێن نیشان دەدا: "کەسێک که تۆپەکە دەهاوێتە سەوەتەوە دە دەستی هەیە." بە واتایەکی تر، بۆ ئەوەی که یاریزانێک تۆپەکە بخاتە ناو سەوەتەوە یارمەتیی هەموو یاریزانەکانی پێویستە و دەبێ رێبەرێک یارمەتییان بدا بزانن چۆن ئەم کارە ئەنجام بدەن و لەو رەوگەیەدا رێنماییان کا. 
 
❖یاساگەلی کردەکی لە کاری تیمیدا
یاسای گرینگایەتی: یەک کەس بۆ گەیشتن به سەرکەوتن رەقەمێکی بچووکە
یاسای کێوی ئێوێرێست: به زۆربوونی چالێنج، پێویستیی بە کاری تیمی زێدەتر دەبێتەوە.
یاسای کاتالیزۆر: تیمە براوەکان یاریزانگەلێکیان هەیە که کار بە ئاکام دەگەیێنن.
یاسای نیمکەت: تیمگەلی گەورە قووڵاییەکی زۆریان هەیە.
یاسای سوودی پشکەکان: سەرمایەگوزاری لە سەر تیم لە درێژەی زەمەن بەهرەی دوقات بەرهەم دێنێ.
 
ئەندامانی تیم دەبێ ئامانجی خۆیان بزانن –
رێبەرانی تیم دەبێ ئەم پرسە مسۆگەڕ بکەن
رێبەرانی باش هەرگیز گریمانە ناخەنە سەر ئەوە که ئەندامانی تیم لە ئامانجی تیم تێگەیشتوون. ئەوان شتێک به مسۆگەڕ دانانێن. بێگومان هۆکاری ئەوەی که راهێنەری ئەفسانەیی NFL59، وینس لۆمباردی، هەر وەرزێکی به کوتنی ئەم رستەیە دەست پێ‌دەکرد: "ئەمە فووتباڵه." هەر ئەوە بووە. هەر بۆیە وودێن لە سەرەتای هەر وەرزێکدا  شێوەی دروستی لەبەرکردنی ساقبەندی نیشانی یاریزانەکانی دەدا تا لاقیان زەربەی وێ‌نەکەوێ. ئەوان دڵنیا دەبوونەوە که یاریزانەکانیان تەواوی بنەماکانی گەیشتن بە بەرجەوەند دەزانن.
کاتێک تاکەکان لە ئاستی 3دا بەڕێوەبەرایەتی دەکەن، پێتان وا نەبێ ئەوانیش بە رادەی ئێوە دەزانن یان ئەوانیش بەو شتەی ئێوە باوەڕتان پێی هەیە باوەڕیان هەیە. پێتان وا نەبێ دەزانن بەهرەکان و هەوڵەکانیان چۆناوچۆن بڕیارە یارمەتی بدا به بەرجەوەندی رێکخراوە. تا دەتوانن ئەم شتانەیان وەبیر بێننەوە. 
❖یاساگەلی کردەکی لە کاری تیمیدا
یاسای وێنەی گەورە: ئامانج گەورەترە لە رۆڵ.
یاسای جێگەی گونجاو: تەواوی یاریزانەکان جێگەیەکیان هەیە که لەوێ دەتوانن زۆرتریان بایەخیان هەبێ.
یاسای جەمسەرنما: بەرجەوەندی رێکخراوە نیشانی ئەندامانی تیم بدەن و متمانەبەخۆییان پێ بدەن.
یاسای بەرچەسپی نرخ: کاتێک تیم لە عۆدەی تێچووەکان نەیە، ناتوانێ توانستەکانی خۆی بگەشێنێتەوە. 
 
ئەندامانی تیم دەبێ سەبارەت بە کاردانەوەی خۆیان فیدبەک وەرگرن –
رێبەران دەبێ ئەم پرسە مسۆگەڕ بکەن
جاری وایه سەبارەت بە راهێنەرێکی بەسکێتباڵ قسە دەکەم کە لە نێوان دوو نیوەی کایەدا پرۆڤەیەکی نەگۆڕی هەبوو که یارمەتیی تیمی دەدا بۆ نیوەی دووهەم ئامادە ببێ. ئەم راهێنەرە لە سەر وایت‌بۆردی جلکەن سێ ئەستوونی دەکێشاوە: دروست بوو، هەڵە بوو، بگۆڕدرێ. یەکێک لە هاوڕێکانم که خاوەن شەریکەیە ئەم چیرۆکەی بیست و بڕیاری دا لە ناوەڕاستەکانی ئەمساڵدا، که ناوی نا نێوان دوو نیوەی رێکخراوە، هەر ئەم کارە لە شەریکەکەی ئەنجام بدات. 
ئەو بە پێڕستێک لەو خاڵانەی که بۆ هەر کام لە ئەستوونەکان ئامادەی کردبوو چووە ناو کۆبوونەوە. بەڵام چون رێبەری ئاستی 3 بوو، یەکەمین کارێک که کردی ئەوە بوو که داوای لە هەموو ئەندامانی تیمەکەی کرد تێبینییەکانی خۆیان بڵێن. ئەو بەس لە حاڵەتێکدا خاڵە پێڕستکراوەکانی خۆی بە لیستەکە زیاد دەکرد که کەسێکی تر باسی نەکردبا، هەڵبەت به دەگمەن ئەو شتە پێش دەهات. کۆبوونەوەیەکی سەرکەوتووانه بوو. لە ئاکامی ئەو کۆبوونەوەیەدا ئەو خاڵانەی خوارەوەی دۆزییەوە:
	رێبەرایەتی ئەو بە مەزەندە و گومان نەبوو. دەیزانی تیمەکەی لە چ پێگەیەکدا هەڵکەوتووە و لە وێنای ئەندامانی تیم سەبارەت بە کاردانەوەی شەش مانگی رابردووی خۆی ئاگادار بوو.

	روانگەیەکی نوێی بە دەست هێنا و شتگەلێک فێر بوو کە پێشتر نەیدەزانی. ئەو و تیمەکەی توانییان لە یەک تێ‌بگەن.

	تیم توانی بەر لەوەی کار لە کار بترازێ کۆمەڵێک چاکسازی لە نێوان دوو نیوە ئەنجام بدات. بەڕێوەبردنی کۆبوونەوەیەکی هاوشێوە لە کۆتایی ساڵدا نەیدەتوانی ئەو قازانجانەی هەبێ.

	کۆنتڕۆڵی ئاکامەکانی باقیی ساڵ لە دەستی تیمدا بوو، لەبەر ئەوەی بیر و باوەڕیان بە نیازپاکییەوە دەربڕیبوو و دەیانزانی که چیان دەوێ. نووسراوەکانی سەر وایت‌بۆرد لە زەین و زمانی ئەوانەوە هاتبووە دەر. 

ئەم رەواڵە ئەوەندە کاریگەر بوو که بوو به رووداوێکی رێك و پێکی ساڵانه. 
تاکەکان هەمیشە دەیانهەوێ لە کاری ئێوە ئاگادار بن. دەیانهەوێ سەر کەون و ئەگەر سەرکەوتوو نابن، زۆربەی کاتەکان دەیانهەوێ بزانن بۆ باشترکردنی بارودۆخ دەبێ چ گۆڕانکارییەک پێک بێنن. زۆربەی خەڵک حەز بە گۆڕان دەکەن بەڵام دەبێ رازی کرێن که ئەم گۆڕانە یارمەتییان دەدا سەر کەون. رێبەرانی پڕدەسکەوت بەرپرسێتی ئەوە قەبووڵ دەکەن کە ئەندامانی تیم هەنگاو بە هەنگاو لەم رەوگەیەدا بەرەو پێش بڕۆن.
یاساکانی کردەکی لە کاری تیمیدا
قانوونی زنجیر: هێزی تیم لە ژێر کاریگەریی لاوازترین ئاڵقەی ئەودایه
یاسای سێوی رزیو: بیروباوەڕە گەندەڵەکان تیم خراپ دەکەن
یاسای حسێب کردن: ئەندامانی تیم دەبێ بتوانن  لە کاتی پێویستدا لە سەر یەک حسێب بکەن.
یاسای تابڵۆی پوانەکان: تیم کاتێک دەتوانێ چاکسازی ئەنجام بدات که بزانێ لە چ دۆخێکدایە.
 
ئەندامانی تیم دەبێ لە شوێنێکدا کار بکەن که سەرۆبەخش بێ و ببێته هۆی گەشەی ئەوان – 
رێبەرانی تیم دەبێ ئەم پرسە مسۆگەڕ بکەن
چەند ساڵ لەمەوبەر که من و مارگارێت لە وێنیز بووین، سەردانی کۆشکێکی قەدیمیمان کرد. ئەم کۆشکە وەتاغێکی گەورەی هەبوو که 1500 رێبەر به شێوەی دەورەیی نۆ دەرکردنی بڕیارگەلی گرینگ لەوێ بە یەکەوە دیداریان دەکرد. رێنمای ئێمە ئاماژەی بەو نەقاشاییە جوانانە کرد که لە سەر هەر دیوارێک هەبوو. هەر نەقاشییەک دەورەیەکی تایبەتی لە مێژووی ئەو شارەدا نیشان دەدا که رێبەرانی وێنیزی لەبەر بڕیارێکی بوێرانه و دەرکەوتەکانی پاش ئەو بە سەرکەوتنێکی گرینگ گەیشتبوون. هەر دووکمان لەم بابەتە سەرۆمان وەرگرت. وەبیرم هاتەوە چەنده بۆ رێبەر گرینگە که شوێنێک بۆ تاکەکان پێک بێنێ که سەرۆ وەرگرن، به چالێنج بکێشرێن و لە هەموو شارەزایی و توانستەکانی خۆیان کەڵک وەرگرن.
بە رێبەرایەتی لە ئاستی 3دا دەبێ ئامانجتان ئەوە بێ که دیتران هەڵکێشنە سەرێ و یارمەتییان دەن که لە تەواوی توانستەکانیان کەڵک وەرگرن. بێنجامین فرانکلین60 لە بنیاتنەرانی ویلایەتە یەکگرتووەکانی ئەمریکا، رێبەرێک بوو که لەو بابەتە تێگەیشت. لە نامەیەکدا که بۆ جان پۆل جۆنزی نووسی، بەم خاوەن‌پلە نوێیە بۆ رێنمایی تاکەکانی کۆمەڵێک ئامۆژگاری دا:
"لەمەبەدوا ئەگەر لەگەڵ دۆخێک رووبەڕوو بوویەوە که ئەفسەران یان هاوڕێکانت کەمێک زێدەتر لەو شتەی شایانی هەن، ستایش بکەی و دان بێنی بە تاوانگەلێک زیاتر لەو شتەی بەڕاستی وەگردنی تۆیە، زۆر زووتر دەبی بە فەرماندەیەکی گەورە. رەخنه و سەرکۆنەی کەسانێک کە لەگەڵیان سەر و کارت هەیە، هاوڕێکانت کەم دەکاتەوە و دوژمنانت زێدەتر دەکا و بەم شێوەیە کارەکەت خەساری لێ دەکەوێ."  
گوتەی بیرمەندانەی فرانکلین لە کۆمەڵگەی ئەمڕۆییشدا گەواهی هەیە. ئەو دەیزانی چۆن شوێنێکی کاری دەستەبەر کا که ببێته هۆی گەشەی تاکەکان و سەرۆبەخشی ئەوان بێ. رێبەرانی کارامە لە ئاستی 3دا ئەم کارە بە باشی ئەنجام دەدەن. کلیلی بنیاتنەری و راندمانیش هەر ئەمەیە.
جار وایه من لە پێگەی رێبەردا رەخنەم لێ دەگرن کە زۆر ئەرێنی بیر دەکەمەوە و لە رادە بە دەر خەڵک ستایش دەکەم. بە باوەڕی من ئەم رەخنەیە پاساوهەڵگرە. هەندێ جار پێش هاتووە کەسانێکم لە تیمەکەمدا داناوه که کاردانەوەیان پاساوێک نەبوو بۆ ئامادەبوونی ئەوان و ژانەسەرەکانی داوێنی خۆمی گرتەوە. دارابوونی باشترین تێبینییەکان سەبارەت بە خەڵک راندمانێکی ئەرێنی هەیە بەڵام جاری واشە ئاوەها نیە. باوەڕداربوونی زۆر به تاکەکان هەم خاڵی بەهێزی منە هەم لاواز. بەڵام لاوازییەکە که حەز دەکەم تا ئەبەد هەمبێ، لەبەر ئەوەی پوانەکانی به شێوەی ئاسایی زۆرە. لەگەڵ ئەوەشدا، حەز دەکەم کەسێکی ئەرێنی بم و جاروبارە دەرکەوتەکەی بچێژم تا ئەوەی که دایمه رەشبین و نەرێنی بیر کەمەوە. لە سەر ئەوە باوەڕەم که مرۆڤ لە ژیاندا تا رادەیەکی زۆر ئەو شتە بە دەست دێنێ که چاوەڕوانی هەیە. حەز ناکەم چاوەڕوانی خراپترینەکان بۆ خۆم یان هەر کەسێکی تر بم. خەڵک پیویستیان به شوێنکارێکی ئەرێنییە تا بنیتانەری و گەشەیان هەبێ. 
رێبەر پتر لە هەر کەسێکی تر لە تیم، ئیداره یا رێکخراوەدا کەش تەیار دەکا. روانگەی رێبەر تەشەنەستێنە. ئەگەر کەسێکی ئەرێنی، هیوابەخش و تامەزرۆی پێشکەوتن بێ، تاکەکانیشی هەر وا دەبن. ئەگەر دەتانهەوێ لە ئاستی 3دا سەر کەون، بۆ کارتێکەرییەک کە هەتانه گرینگایەتی دانێن و بە قازانجی هەمووان کەڵکی لێ وەرگرن.
❖یاساگەلی کەردەکی لە کاری تیمیدا
یاسای شوناس: بایەخە هاوبەشەکان جەوهەری تیم نیشان دەدەن.
یاسای پێوەندی: پێوەندیی مرۆڤەکان دەبێته هۆی جووڵانەوە.
یاسای جیاوازیی کەم: جیاوازیی نێوان دوو تیم کە لە باری تواناییەوە هاوبەشن، لە رێبەرەکانیاندایه.
یاسای ورەی بەرز: کاتێک سەر دەکەون، هیچ شتێک خەسارتان پێ ناگەیێنێ.
گۆڕینی گرووپێک لە تاکەکان به تیمێکی پڕدەسکەوت کارێکی ئاسان نیە. ئەگەر ئاوەها بووایه، هەر تیمێکی وەرزشی پڕۆفێشناڵ براوە دەبوو و هەر شەریکەیەک به سوودێکی باڵا دەگەیشت. ناچارکردنی هەموو تاکەکان به کارکردن لە پاڵ یەک بۆ گەیشتن به ئامانجێکی هاوبەش چالێنجێکە که بێگومان بایەخی ماندووبوونی هەیە. یەکێک لە بەبایەخترین ئەزموونەکانی ژیان ئەوەیە که ئەندامی تیمێک بن که کاری بەبایەخ ئەنجام دەدا. وەک رێبەرێک ئەم دەرفەتەتان هەیە کە یارمەتیی خەڵک بدەن وەها شتێک ئەزموون بکەن. ئەم دەرفەتە گەورەیە لە قیس مەدەن.
4. سەرتری بدەن به کارگەلێک که راندمانێکی بەرزیان هەیە
رێگەی سەرەکیی راندمان و بنیاتنەری چیه؟ ئەولەوییەت‌بەندی. بۆ ئەوەی رێبەرێکی کارامە بن لە ئاستی 3دا، دەبێ فێر بن نەک کارگەلێکی زۆر به سەرئەنجام بگەیێنن، بەڵکوو کارگەلێکی باشی زۆریش به سەرئەنجام بگەیێنن. ئەمە یانی تێگەیشتنی ئەوەی چۆن کات، ئەرکەکان و تەنانەت تاکەکان ئەولەویەت‌بەندی بکەین.
جیم کالینز، نووسەری کتێبی لە باشەوە بۆ عالی، جەخت دەکاتەوە که ئەولەویەت‌بەندییەکی کاریگەر با لابردنی شتگەلێک دەست پێ‌دەکا که نابێ ئەنجام درێن. ئەو لە سەر ئەم باوەڕ بوو:
"زۆربەی ئێمە ژیانێکی پڕمەشخەلە بەڵام بێ‌بەرنامەمان هەیە. هەمیشە خەریکی پێڕستکردنی ئەرکەکانین. هەوڵ دەدەین بە ئەنجامدانی بەردەوام و زێدەتر لە پێشووی کارەکان هەشتاو بگرین. و ئەم شێوەیە بە دەگمەن کاریگەرە. بەڵام کەسانێک که شەریکەگەلێکی باش بۆ عالی ساز دەکەن، بە هەمان رادە لە پێڕستی کارگەلێک که "دەبێ ئەنجام درێ" کەڵک وەردەگرن، لە پێڕستی کارگەلێکیش کە "نابێ ئەنجام درێ" کەڵک وەردەگرن. ئەوان تەکووزییەکی سەرنجڕاکێش پێک دێنن تا هەموو کارە نەپێویستەکان بنێنە ئەملاوە."
 
￼[image: Rectangle 52 ئەولەویەت‌بەندییەکی کاریگەر بە لابردنی شتگەلێک دەست پێ‌دەکا که نابێ ئەنجام درێن.]
 
لە راستیدا باشترین شەریکەکان سەرچاوەکانی خۆیان تەنیا بە ئاراستەگەلێکی تایبەتدا دەبەن، ئاراستەگەلێک که دەتوانن تێیدا سەرکەوتوو بن. 
یەکێک لە کلیلەکانی بنیاتنەربوون مانەوە لە چوارچێوەکانی هێز(جێیەک که هەوڵەکانتان زۆرترین ئاکامی لێ دەکەوێتەوە) و هاتنە دەرێ لە خالە لاوازەکانتانە.  ئەگەر بتوانن یارمەتیی ئەندامانی تیمەکەشتان بدەن و ئەم رەوتە بگرنه بەر، دەتوانن لە ئاستی 3دا رێبەرێکی سەرکەوتوو بن. ساڵانێکی زۆر لە سەر پرەنسیپی پارێتۆ61 وەک رێکارێک جەختم دەکرد که یارمەتی دەدام بڕیار بدەم چ شتێک بایەخی تەرکیزکردنی هەیە و چ شتێک نیەتی. پرەنسیپی پارێتۆ بە گشتی دەڵێ 80 لە سەدی راندمانی ئێوە پێوەندی هەیە بە ئەنجامدانی 20 لە سەدی خاڵەکانی سەرەوەی پێڕستی کارگەلێک کە دەبێ ئەنجام درێن.
بۆ ئەوەی بزانین که 20 لە سەدی سەرەوی لیست کامانەن، سێ پرسیار لە خۆم دەکەم:
	چ شتێک لە من داوا دەکرێ؟ (ئەو شتەی حەتمەن دەبێ ئەنجامی دەم)

	چ شتێک زۆرترین راندمان لە مندا پێک دێنێ؟ (ئەو شتەی پێویستە ئەنجامی دەم)

	چ شتێک بۆ من بەبایەختره (ئەو شتەی حەز دەکەم ئەنجامی دەم)

ئەگەر لە سەرەتای کارەکەتاندان یان تازە بەرپرسێتی رێبەرایەتیتان وەئەستۆ گرتووە، لیستی ئەو کارانەی که دەبێ ئەنجامی دەن لەوانەیە دوور و درێژ بێ. بە چوونەسەرێ لە ئاستەکانی رێبەرایەتی، ئامانجی ئێوە ئەوەیە که کات و سەرنجی خۆتان بۆ کارگەلێک کە دەبێ ئەنجام درێن و حەز دەکەن ئەنجامیان دەن تەرخان کەن. ئەگەر بۆ ماوەیەکی گونجاو رێبەرایەتییەکی تا رادەیەک باشتان هەبێ و تیمێکی چاک ساز کەن، وەڵامی هەر سێ پرسیارەکە دەبێ یەک شت بێ. من زۆر هەست به خۆش‌شانسی دەکەم، لەبەر ئەوەی ئەم شتە بۆ من رووی داوە. کارگەلێکی کەم هەن که ناچارم ئەنجامیان دەم و لە ئەنجامدانیان چیژ وەرناگرم.
کاتێک تیمەکەتان بەڕێوەبەرایەتی دەکەن، ئامانجتان دەبێ ئەوە بێ که یارمەتیی هەر تاکێک بدەن که بە جێیەک بگا که کارگەلێک که "دەبێ ئەنجامیان دا" و کارگەلێک که "حەز دەکا ئەنجامیان دا" ئەنجام بدا، لەبەر ئەوەی لەوێدایه که تاک زۆرترین کارامەیی دەبێ. بە گشتی، هەوڵ بدەن تاکەکان به شێوەیەک دامەزرێنن، پەروەردەیان کەن و لە پلەیەکدا جێگیریان کەن که:
80 لە سەدی کاتەکان لە دەڤەری بەهێزی خۆیان،
15 لە سەدی کاتەکان لە دەڤەری فێرکاری،
5 لە سەدی کاتەکان لە دەرەوی دەڤەری هێزی خۆیان، 
و سفر لە سەدی کاتەکان لە دەڤەری لاوازی خۆیان کار بکەن.
به مەبەستی ئاسانکردنەوەی ئەم پرسە، دەبێ بەڕاستی تاکەکانی خۆتان بناسن، خاڵە بەهێز و لاوازەکانی ئەوان دەرک بکەن، وت و وێژگەلێکی راشکاوانە و بێ‌پەردەتان لەگەڵیان هەبێ. ئەگەر ئەرکەکانتان لە ئاستی 2دا ئەنجام دابێ، دەبێ ئامادە، تامەزرۆی ئەنجامدانی ئەو کارانە بن.
5. ئامادە و تامەزرۆ بن ببنه هۆکاری گۆڕان
پێشکەوتن هەمیشە پیویستی بە گۆڕانه. ئەمە حەقیقەتە. زۆربەی رێبەران تامەزرۆن که پێشکەوتن به دەست بێنن. ئەمە یەکێک لەو پرسگەلەیە که دەبێتە هۆی ئەوەی باش کار بکەن. بەڵام تەنیا کاتێک که رێبەران دەگەنە ئاستی 3 دەکەونه پێگەیەکەوە که وردە وردە هۆکارەکانی گۆڕان پێک دێنن. بۆ ئاوەهایە؟ دەی، وەک رێبەرێک لە ئاستی 1دا پێگەی ئێوە بە باشی جێگیر بووە. لە ئاستی 2دا پێوەندیگەلێکی پتەوتان لەگەڵ تاکەکانی تیمەکەتان پێک هێناوە و کاتێک یارمەتیی تیمەکەتان دەدەن لە ئاستی 3دا بە ئاکام بگەن، پرستیژ و هەشتاو بۆ دەسپێکردنی گۆڕانکارییەکانی به دەست دێنن. کاتێک رێکخراوەیەک بێ‌جووڵە بێ، پێکهێنانی گۆڕان زۆر دژوارە. بە هەر ئاراستەیەکدا کە دەتانهەوێ بڕۆن، تا پێکهێنانی گۆڕان و هەڵکەوتن لە ئاراستەیەکی دروستدا بۆتان ئاسانتر ببێتەوە. هەشتاو وزەی پێویست بۆ گۆڕان پێک دێنێ.
￼[image: Rectangle 51 هەشتاو وزەی پێویست بۆ گۆڕان پێک دێنێ.]
 
گۆڕان لە رێکخراوەیەکدا هەمیشە پرسێکە که پێوەندیی بە رێبەرایەتییەوە هەیە. بۆ پێکهێنانی گۆڕانی ئەرێنی پێویست بە رێبەرە و باشترین رێگە بۆ دەسپێکی کار وەک هۆکاری گۆڕان هەمان رێگەیە که کاتی هەوڵدان بۆ پێکهێنانی پێوەندی هەڵیدەبژێرن. دەبێ بەستێنێکی هاوبەش ببیننەوە. هەر رێبەرێک که بیهەوێ گۆڕان پێک بێنێ وەسوەسە دەبێ جیاوازییەکان نیشان دا و هەوڵ دا دیتران قانع کا که بۆ گۆڕان پێویسته. بەڵام ئەم کارە بە دەگمەن کاریگەرە. لە باتی ئەوە، لە سەر خاڵەهاوبەشەکان تەرکیز بکەن و بە پێی ئەوان بڕۆنە پێش. بۆ دەسپێک، لەو بوارانەی ژێرەوەدا بۆ بەستێنی هاوبەش بگەڕێن:
بەرجەوەند: کاتێک بەرجەوەندی تاکەکان هاوبەش بێ، دڵنیا بن کە لە لای یەک دەمێننەوە و روانگەیەکی هاوبەشیان دەبێ. ئەگەر بەرجەوەندی ئەوان لەگەڵ ئێوە یەکە، تەواوتان به روونی دەیبینن و هەمووان زۆر تامەزرۆن تا بە ئاکامگەیشتنی ئەو بەرجەوەندە ببینن. لەم حاڵەتەدا، دەتوانن لە لای یەک بە باشی کار بکەن. 
بایەخەکان: ئەگەر بایەخەکانتان هاوتەریب نەبێ، پێوانی رەوگەیەکی دوور و درێژ لەگەڵ دیتران دژوارە. بزانن دیتران لایەنگری چ شتێکن و هەوڵ بدەن به جێیەک بگەن که ستانداردگەلێکی هاوبەشتان هەبێ.
پێوەندییەکان: تاکەکان لە تیمێکی عالیدا هەر وەک چۆن دەروەستن بە بەرجەوەند، بەیەکتریش دەرەوەستن. ئەگەر لە ئاستی 2دا ئەرکەکانی خۆتان بەجێ هێنابێ، دەبێ لەم بوارەدا بەستێنگەلی هاوبەشتان هەبێ. 
روانین: ئەگەر بەتەمان خەڵک بە کارکردن لە لای یەک بۆ پێکهێنانی گۆڕانێکی ئەرێنی هان دەن، دەبێ روانگەیان ئەرێنی و پتەو بێ. ئەگەر ئاوا نەبێ، تووشی کێشە دەبن. 
پێوەندی: بۆ پێکهێنانی گۆڕان، پێوەندی دەبێ بێ‌پەردە، راستگۆیانه و هەمیشەیی بێ. تاکەکان کاتێک لە تاریکاییدا بن، دەست دەکەن به گومانکردن سەبارەت به رووداوەکان و وێناکانی ئەوان زۆربەی کاتەکان هەڵەیە. زانیاری بدەن به تاکەکان تا هەمووان تێگەیشتنێکی هاوبەشیان هەبێ.
ئەگەر بتوانن بەستێنگەلی هاوبەش لەم پێنج بوارەدا ببیننەوە یان پێک بێنن، دەتوانن بەرەو پیش بڕۆن و گۆڕان پێک بێنن. ئەمە حەتمەن بەو مانایە نیه که هۆکاری گۆڕان‌بوون کارێکی ئاسانه. بەڵام دەتوانم مسۆگەڕی بکەم که ئەگەر لەم پێنج بوارەدا سەر نەکەون، گۆڕان زۆر دژوار دەبێتەوە. 
6. هیچکات لەم حەقیقەتە چاوپۆشی مەکەن که ئامانجی ئێوە بەدەستهێنانی ئاکامە
جیاوازیی نێوان رێبەرانی ئاستی 3 و رەخنەگرانێک که تەنیا سەبارەت به راندمان تێئۆری دەدەنە دەرێ زۆرە. رێبەرانی باش به بەدەستهێنانی ئاکام هەوڵوێستیان هەیە. دەزانن که ئاکام هەمیشە گرینگە و جیا لەوەی که لەگەڵ چ بەربەرستگەلێک رووبەڕوو دەبنەوە، بارودۆخی ئابووری چۆن بێ، تاکەکانیان چ کێشەگەلێک تەحەمەل دەکەن و پرسگەلێکی وەک ئەوانه. ئەوان بۆ راندمان شەڕ دەکەن و هەرچی روو بدا ئەوان بەرپرسن. تەنانەت کاتێک که به سەرکەوتن دەگەن! هێنری فۆرد، ئۆتۆمۆبێلسازی ئەمریکایی دەڵێ:
"مرۆڤەکان زۆرتر بە هۆی سەرکەوتن شکست دەخۆن تا به هۆی شکست. ئەوان رێگەی خۆیان لە نێو بەربەستە جۆراوجۆرەکان به سەختی دەکەنەوە، به سەر کێشەکاندا زاڵ دەبن، لە خۆبوردوویی دەکەن و عارەقە دەڕێژن. ئەوان نامومکین مومکین دەکەن، پاشان سەرکەوتنێکی کەم بە دەست دێنن و ئەمە دەبێته هۆی ئەوەی لە پێگەی بەرزی خۆیان بکەونە خوار. دەست لە هەوڵدان هەڵدەگرن، هەڵدەخلیسکێن و سەرەوژێر دەبن. کەسانێکی زۆر به هۆی پرستیژ و پاداشتێکی که بە دەستیان هێناوە دەستیان لە هەوڵدان هەڵگرتووە و شکستیان خواردووە!"
رێبەرانی باش لە ئاستی 3دا درێژە به هەوڵ و تێکۆشان دەدەن. ئەگەر هەشتاو بگرن، ناکشێنەوە و دەست هەڵناگرن. درێژە دەدەن به تێکۆشان و زۆرتر هەشتاو دەگرن به شێوەیەک که دەتوانن به ئامانجگەلێکی گەورەتر بگەن. ئەوان یارمەتیی تاکەکانیشیان دەدەن که هەر ئەم رەوتە بگرنە بەر. ئەوان چۆن دەتوانن تەرکیزی خۆیان بپارێزن و سەرەڕای سەرکەوتن و شکست دەسکەوتگەلێکی زۆریان هەبێ؟ لێرەشدا هێنری فۆرد پێشنیارێکی هەیە.
"بەرنامەکانی داهاتووی خۆتان هێند درێژخایەن و دژوار داڕێژن که وەک بڵێی کەسانێک که ئێوە ستایش دەکەن سەبارت به پرسگەلی زۆر هەندەکی قسە دەکەن، کە لە بەراوەرد لەگەڵ ئەو شتەی بەڕاستی هەوڵ دەدەن ئەنجامی دەن، شتێک نیە. باشترە کارێک بێ که بۆ هاندان لەلایەن خەڵکەوە زۆر گەورە بێ، هێندە گەورە که بتوانن دەسپێکێکی باشتان لەودا هەبێ و هێشتا هاندەران نەیانتوانیبێ یەکەمین بروسکەی هۆشمەندانەی بەرنامەکانی ئێوە ببینن. ئەوکات ئازاد دەبن که کار بکەن و بە رۆیشتنی خۆتان بەرەو سەرکەوتنگەلی زۆرتر درێژە بدەن."
رێبەرانێک که بە ئاستی 3 دەگەن هەمیشە سەرکەوتن ئەزموون دەکەن، بەڵام هەموو ئەوان ئەم سەرکەوتنە ناکەن به سەرمایه و ناڕۆن بۆ ئاستی دواتر. بۆم ئەم مەبەستە، دەبێ تەرکیزی خۆتان راگرن و پڕدەسکەوت بن و لە هەمان کاتیشدا پێوەندییە ئەرێنییەکانی خۆتان پەرە پێ‌بدەن و بیانپارێزن. کەسانێک که بەڕاستی لێهاتوون لە ئاستی راندمان وەک سەکۆیەک بۆ گەیشتن بە ئاستی 4 کەڵک وەردەگرن، لەوێدا کەسانێکی تر پەروەردە دەکەن تا بە لێهاتوویی خۆیان ببن به رێبەڕانێکی باشتر.
یاساکانی رێبەرایەتی لە ئاستی راندماندا
ئەگەر دەتانهەوێ لە یاساکانی رێبەرایەتی کەڵک وەرگرن تا یارمەتیتان بدا گەشە بکەن و لە ئاستی 3دا رەزامەندیی پێڕەوانی خۆتان به دەست بێنن، دەبێ خاڵەکانی ژێرەوەتان لە بەر چاو بێ:
❖یاسای رێزلێنان:
تاکەکان به شێوەی سروشتی پیڕەوەی لە رێبەرێک دەکەن کە لە خۆیان بەهێزتر بێ
تاکەکان به شێوەی سروشتی لە کەسێک که رێبەرایەتییەکەی لاوازتر لە خۆیان بێ پێڕەوی ناکەن. تاکەکان پێڕەوی لە کەسێک دەکەن کە رێزی بۆ دادەنێن، کەسێک که پرستیژی هەبێ. ئەگەر بزانن سەرکەوتنی کەسێکی تر گەورەتر لە سەرکەوتنی خۆیانە به ویستی تەواوەوە لەو کەسە پێڕەوەی دەکەن، بۆ؟ لەبەر ئەوەی کارێک کە ئەو رێبەرە بۆ رێکخراوە کردوویەتی بە ئەگەری زۆر تەشەنە دەکاتە کارو ژیانی ئەو پێڕەوە. ئەم سەرکەوتنه بۆ هەموو ئەو کەسانەیە که تێیدا بەشدارن.
کاتێک هەوڵ دەدەن لە ئاستی دا2 پرستیژی پێوەندی بە دەست بێنن، ئاکامگەلێکی ئەرێنیی نادیار وەک ورە و متمانه به دەست دێنن. بە پێچەوانەوە، ئاکامەکانی رێبەرایەتی باش لە ئاستی 3دا زۆر بەرچاوە. خەڵک رێکخستنێکی زیاتر، راندمانێکی زۆرتر و بانتر دەبینن. لە ئاکامدا سەرنج دەدەنه دەسەڵاتی ئێوە و تێدەگەن دەتوانن چ بکەن. پرستیژی ئێوە سەلمێنراوە. خەڵک رێزی بۆ دادەنێ، تەنیا نەک بە هۆی ئەوەی رێبەر لەگەڵ خەڵک بە باشی هەڵسوکەوت دەکا، بەڵکوو بە هۆی ئەو کارانەی که بۆ تیم و رێکخراوە کردوویەتی پێڕەوی لێ دەکەن.
❖یاسای راکێشان:
کەسانێک که راکێشیان دەکەن کەسایەتی ئێوە نیشان دەدەن
به گشتی، مرۆڤ کەسانێک رادەکێشی که هاوشێوەی خۆی بن. گیا لە سەر پنچکی خۆی، هەر کەس لەگەڵ کەسی خۆی. به شێوەی ئاسایی داوا لە رێبەران دەکەم سێ یان چوار تایبەتمەندی که زێدەتر حەز دەکەن لە ئەندامانی تیمەکەیاندا بیبینین بڵێن. پاش ئەوەی بیریان کردەوە پرسیارێک دەپرسم: "خۆشتان ئەم تایبەتمەندییانەتان هەیە؟" بۆ؟ چون ئەگەر ئەم تایبەتمەندییانە نیشان نەدەین، ئەوان راکێش ناکەین. ئێمە به شێوەی ئاسایی ئەو کەسانەی که دەمانهەوێن راکێش ناکەین، ئێمە کەسێک راکێش دەکەین که هاوشێوەی خۆمانه.
کاتێک بە ئاستی 3 بگەن و تیمێکی پڕدەسکەوت پێک بێنن، کەم کەم کەسانی پڕدەسکەوتی تریش راکێش دەکەن. باشییەکەی ئەوەیە کە یارمەتیتان دەدا تیمێکی پڕدەسکەوتتان که پێک هێناوە پڕدەسکەوتتریش بێ. ناساندنی کەسانێکی زۆر پڕدەسکەوت و کارمەی تر به تیم، ئاستی تیم بەرەو سەرتر دەبا و هەمووان پڕدەسکەوتتر دەبن. ئەگەر کەسانێک لە تیمدا هەبن که ناتوانن یان نایانهەوێ پڕدەسکەوت بن، دیتران بۆ گرتنی جێی ئەوان دەست و پێ دەشکێنن.
❖یاسای وێنە:
خەڵک ئەو کارە دەکەن که دەیبینن
  رێبەران به شێوەی ئاسایی زۆر لە بەر دیدی کەسانی ژێر بەڕێوەبەرایەتی خۆیاندا هەن، بە تایبەت ئەگەر پێشەنگ و پێشڕەوی تیمەکەیان بن. لە ئەنجامدا، کردەوەکانیان هەمیشە جێی سەرنج دەبێ. ئەگەر مرۆڤێکی پڕدەسکەوت بن باشە. هیچ شتێک وەک سەرمەشقێکی ئەرێنی لە رێبەر، ورەی ئەرێنی نادا بە تاکەکان. کاتێک خەڵک ئاکامی کارەکانی رێبەرەکەیان دەبینن، دەزانن که چاوەڕانی ئاکام‌گرتن لە خۆشیان هەیە و هەر کات ئاکامەکان بە پێی چاوەڕوانییەکان بن، راندمانیش زۆرتر دەبێ. رێبەرانی باش لە ئاستی 3دا دەزانن که رێگە بە پێوانی، نیشانی دیتران دەدرێ لەبەر ئەوەی خەڵک ئەو کارە دەکەن که دەیبینن. 
￼[image: Rectangle 50 هیچ شتێک وەک سەرمەشقێکی ئەرێنی لە رێبەر، ورەی ئەرێنی نادا بە تاکەکان.]
 
❖یاسای سەرکەوتن:
رێبەر رێگەیەک بۆ سەرکەوتنی تیم دەدۆزێتەوە
ئەگەر ویستباتان کایەی بەسکێتباڵ بکەن و توانیباتان هەر کەسێک که بتانهەوێ لە تیمەکەتاندا هەبێ، کێتان هەڵدەبژارد؟ ئەگەر فووتباڵتان کردبا چی؟ یا ئەگەر کەسب و کارێکتان هەبا؟ یا دامەزراوەیەکی ناحکومیتان وەڕێ خستبا؟ لەوانەیە ئەو کەسانەی لە لیستەکەتاندا هەن لە بواری خۆیاندا رێبەرانێکی گەورە بن. بۆ دەتانهەوێ لە تیمەکەی ئێوەدا بن؟ لەبەر ئەوەی کاتێک لەگەڵ رێبەرێک هاوتیم بن که پێشینەیەکی درەوشاوەی لە دۆزینەوەی ریگەکانی سەرکەوتن هەیە، ئەگەری سەرکەوتنی ئێوە بە رێژەیەکی ئێجگار زۆر دەڕواتە سەر.
باشترین رێبەران لە ئاستی 3دا رێگەگەلێک بۆ سەرکەوتن دەدۆزنەوە. هەمیشە ئاوایه. ئەوان بەرهەم دێنن و بە ئاکام دەگەن! و هەر رۆژ ئەم رەوتە درێژە دەدەن، بەبێ سەرنجدان به بارودۆخی دژوار، بەربەستەکان یان دۆخه جۆراوجۆرەکان. ئەگەر ئێوە یەکێک لەو کەسانە بن که بەردەوام دەسکەوتیان هەیە، هەمووان حەز دەکەن ئێوەیان لە تیمی خۆیاندا هەبێ. کەوابوو کاردانەوەی رێبەرایەتی زۆر باشتر دەبێ.
❖یاسای هەشتاوی بەرز
هەشتاو باشترین هاوڕێی یەک رێبەرە
رێبەرایەتی لە ئاستی 3دا ئاسانترە لە ئاستی 2. بۆ؟ لەبەر ئەوەی لە ئاستی 3دا هەشتاو دەست پێ‌دەکا. ئاکامگەلی باش دەبنە هۆی پێکهێنانی هەشتاو لە جووڵەدا. بە هەشتاوگرتن ئاکامگەلێکی باشتر به دەست دێنن. ئاکامگەلی باشتر هەشتاوی زێدەتر دروست دەکەن. راندمان سیکلێکی ئەرێنی پێک دێنێ که دەتوانێ به شێوەی بەردەوام درێژەی هەبێ. یەک رێکخراوە به هەشتاوگرتن دەتوانێ به سەر کێشەکان، رەشبینییەکان، پرسەکانی رابردوو، بیرکورتییەکان و بەربەستەکانی داهاتوودا سەر کەوێ.
ئەگەر زانیتان کە لە ئاستی 3دا هەشتاوتان گرتووە، ئیتر کاتی پشوو و کشانەوە نیە. کاتی درێژەدان به گوشار و کۆششە. هەرگیز وا مەزانن هەشتاو گرینگ نیە. بە هەموو هێزەوە درێژە بدەن به هەوڵ و تێکۆشان. به وتەی جیم کالینز: "لێگەرێن تەگەرە بسووڕێ."
❖یاسای ئەولەوییەتەکان:
رێبەران دەزانن که چالاکبوون حەتمەن به مانای سەرکەوتن نیە
به گوتەی فرۆشیارێکی بەناوبانگی رۆژژمێرە سەرمێزییەکان، تەنیا یەک لە سێی کارمەندانی ئەمریکایی بەرنامەکانی رۆژانەی خۆیان زەمانبەندی دەکەن و کەمتر لە 10 لە سەدی تاکەکان، کارگەلێک که بەرنامەیان بۆ داڕشتووە به ئاکام دەگەیێنن. ئەمە هەرگیز هیوابەخش نیە.
زۆربەی رێبەران بۆ بەئەنجام‌گەیاندنی کارەکانیان گوشارێکی زۆر تەحەمول دەکەن. رێبەرانی پڕدەسکەوت تێدەگەن که چالاکبوون حەتمەن به مانای سەرکەوتن نیە. بۆ خەڵک ئاسانه که هەر رۆژ تەواوی رۆژ بە سەختی کار بکەن و هەرگیز کارگەلێکی گرینگ که دەبێته هۆی پڕدەسکەوت‌بوونی خۆیان و تیمەکەیان ئەنجام نەدەن. 
رێگەچارە چیه؟ ئەولەوییەت‌بەندی. رێبەرانی ئاستی 3 لە کاتی گونجاو، به هۆکارگەلی گونجاو، کارگەلی گونجاو به شێوەگەلی گونجاو ئەنجام دەدەن. ئەوان دەزانن رێکخراوەیەک که هەموو کارێک تێیدا ئەنجام دەدرێ، لە کۆتاییدا دەبێت به شەریکەیەک که هیچ کارێکی تێدا ئەنجام نادرێ. ئەوان بەرنامە دادەڕێژن و بە پێی ئەو دەجووڵێنەوە.
❖یاسای قوربانیکردن
رێبەر دەبێ تێپەڕێ تا گەشە بکا
پاول هاروی62، بێژەری رادیۆ لە سەر ئەو باوەڕەیە: "دەتوانن بڵێن لە رەوگەی سەرکەوتندان، هەڵبەت هەمووی سەرەوژوورییە." رۆیشتن بۆ ئاستەکانی بانتری رێبەرایەتی کارێکی ئاسان نیە. پێویستی بە هەوڵ و تێکۆشانە. پێویستی بە گیانبازیش هەیە. ناتوانن ئاستێک بەو شارەزاییانەی که بۆ ئاستی پێشوو پێواوتانه بپێون. بۆ چوونەسەرێ دەبێ لە هەندێک لە پوانەکان و سەرچاوەکان تێپەڕن. دەبێ هەندێک لە کارەکان بنێنە ئەملاوە، واته ئەو کارانەی که حەزیان پێ دەکەن بەڵام به نیسبەت ئەو کاتەی که دەیگرن راندمانێکی ئەوتۆیان نیە و هەندێک لە تاکەکان که حەز دەکەن لەگەڵ خۆتان بیانبەنە ئەو سەرە لە هاتن رێگری دەکەن. 
￼[image: Rectangle 49 "دەتوانن بڵێن لە رەوگەی سەرکەوتندان، هەڵبەت هەمووی سەرەوژوورییە."
پاول هاروی 
]
 
رێبەران فێر دەبن تا لە کاتی چوونەسەرێ هەموو شتێک جگە لە پێداویستییەکان بەجێ بێڵن. هیچ رێبەرێکی سەرکەوتوو تا ئێستا نەیکوتووە: "ئاسانتر لەو شتە بوو که بیرم لێ دەکردەوە و کاتێکی کەمتری گرت." لە هەمان کاتدا که بۆ چوونەسەرێ هەوڵ دەدەن، خۆتان ئامادە بکەن تا بۆ گۆڕین به رێبەرێکی باشتر هەندێک لە شتەکان قوربانی بکەن.
❖یاسای جێی‌پەسند‌بوون:
خەڵک سەرەتا رێبەر قەبووڵ دەکەن، پاشان بەرجەوەندی رێکخراوە
زۆربەی رێبەران بۆ شوێنی مەبەستی خۆیان و شێوەی مسۆگەڕکردنی ئارمانجەکانی تیم بەرجەوەند و ئامانجیان هەیە. ئێوە بەرجەوەند و ئامانجتان هەیە؟ لە کوێڕا دەبێ بزانن که ئەندامانی تیمەکەتان باوەڕیان پێی هەیە یان نا؟ لەو شوێنەڕا که ئاخۆ باوەڕیان به ئێوە هەیە یان نا!
خەڵک سەرەتا رێبەر قەبووڵ دەکەن، پاشان بەرجەوەندی رێکخراوە. ئەم باوەڕ لە دوو شت سەرچاوە دەگرێ: پێوەندیگەلێک کە لەگەڵ ئەوان هەتانه و ئاکامگەلێک که لە بەر چاوی ئەوان نمایشی دەدەن. ئەوان دەیانهەوێ بزانن که ئێوە بایەخیان بۆ دادەنێن یان نا، و دەیانهەوێ بزانن دەتوانن راندمانیان هەبێ یان نا. ئەم دوو پرسه بە تماشاکردنی ئێوە و سەرمەشق‌گرتن لە ئێوە فێر دەبن. کاتێک خۆشییان لە کەسایەتیی ئێوە بێ و ببینن که راندمانتان هەیە، بۆ قەبووڵکردنی ئێوە ئامادەن. 
 
 
ئەو باوەڕانەی که یارمەتیی رێبەر دەدەن به ئاستی 4 بگا
رێبەرایەتی سەفەرێکی سەرنجڕاکێشە. بەبەهرەترین و بەئەمەگترین رێبەران هەست دەکەن بۆ بانترچوون دەبێ هەوڵ بدەن. لە دەروونی خۆیاندا دەنگێک دەبیستن که داوایان لێ دەکا گەشە بکەن و یارمەتیی گەشەی دیترانیش بدەن. بیر و باوەڕەکانیان ورەی چوونەسەرێیان پێ دەدا، بەڵام لە راستیدا رەفتارەکەیان ئەوان دەبات بۆ ئاستی دواتر. 
ئەگەر دەتانهەوێ بۆ ئاستی دواتر بڕۆن، لە ئاستی 3دا ئەو باوەڕانەی خوارەوە بکەنە مەلەکەی زەینتان:
1. راندمان بەس نیە
بەڕێوەبەرایەتی تیمێکی پڕدەسکەوت بۆخۆی سەرکەوتنێک بە ئەژمار دێ. گەیشتن بە ئامانج دەتوانێ زۆر بەبایەخ بێ. بەڵام ئاستگەلێکی بانتری رێبەرایەتیش هەیە، شتێک زێدەتر لە ئەنجامدانی دروستی کارەکان و زیادکردن به داهاتی سەرجەم رێکخراوە. چ شتێک باشتر لە گەیشتن بە کەماڵ لە کار و دارابوونی راندمانی بەرزی تیمییە؟ پەروەردەکردنی تاکەکان، به شێوەیەک که بتوانن لەگەڵ ئێوە رێبەرایەتی بکەن. رێبەرانی گەورە خۆیان به کارگەلێک کە لە رێگەی دیترانەوە ئەنجامیان داوە، هەڵدەسەنگێنن. ئەم پرسە پێویستی به پەروەردەکردنی تاکەکان لە فەرهەنگێکی رێبەرایەتیدا هەیە. تەرکیزی رێبەران لە ئاستی 4دا لە سەر ئەم خاڵەیە.
￼[image: Rectangle 48 رێبەرانی گەورە خۆیان به کارگەلێک کە لە رێگەی دیترانەوە ئەنجامیان داوە، هەڵدەسەنگێنن. ئەم پرسە پێویستی به پەروەردەکردنی تاکەکان لە فەرهەنگێکی رێبەرایەتیدا هەیە.]  
 
 
ساڵانێکی زۆر لەوەی که لە ئاستی 3دا رێبەرایەتی بکەم رازی بووم. راستییەکەیتان دەوێ، سەرەتا کاتێک که فێربووم رێبەرێکی پڕدەسکەوت بم لە ئاستی 3دا، وام دەزانی گەیشتوومەتە بەرزترین ئاستی رێبەرایەتی. من لە دارابوونی راندمان و سەرقاڵبوون به پەروەردەکردنی تیمەکەم چێژم وەردەگرت. بەڵام دواتر هەستم کرد دەبێ بۆ چوونەسەرێی زیاتر هەوڵ بدەم. زانیم کارگەلێکی زۆرترم لە دەست دێ. دەمتوانی کەسانێک پەروەردە بکەم تا به نۆرەی خۆیان ببنە رێبەرانێکی زۆر باش. لەم حاڵەتەدا نەک هەر دەفرایەتی رێکخراوەم پەرە پێ دەدا و باری رێبەرایەتیی خۆمم سووکتر دەکرد، بەڵکوو به شێوەیەک بایەخی تاکەکانم دەبردە سەرێ که بەڕاستی بۆیان بەسوود بوو. زۆر زوو تەرکیزم خستە سەر ئەم پرسه و ئەوە بووە گەورەترین مایەی دڵخۆشیی من.
ئەگەر لەگەڵ ئەندامانی تیمەکەتان به ئاستی 3 گەیشتوون و تیمێکی پڕدەسکەوت بەڕێوەبەرایەتی دەکەن پیرۆزباییتان پێ دەڵێم. زۆربەی خەڵک ناتوانن بەم رادەیە لە سەرکەوتن بگەن. بەڵام بە راندمان قەناعەت مەکەن. به شوێن ئاستەکانی بانترەوە بن تا بتوانن یارمەتیدەر بن لە گۆڕانی ژیانی دیتران. 
2. بەرچاوترین دارایی یەک رێکخراوە کارمەندەکانێتی
زۆربەی داراییەکانی یەک رێکخراوە بایەخی خۆیان لە دەست دەدەن. ئامرازەکان خراپ دەبن. کەرەستەکان لە مۆد دەکەون. ئاشتەبای ئەنبار مەسرەف دەبێ. کام دارایی بانترین توانستی بۆ بەبایەختربوون هەیە؟ کارمەندان! بەڵام تەنیا لە حاڵەتێکدا که کەسێک به توانایی سەرمایەگوزاری لە سەر ئەوان بایەخیان بۆ دانێ، ئەوان به چالێنج بکێشێ، پەروەردەیان کا و یارمەتییان بدا گەشە بکەن. جگە لەوە، ئەوان وەک پارەیەک وان که بێ‌بەهرە سەرمایەگوزاری کرابێ. توانستی ئەوان لە سەرێیە، بەڵام لە راستیدا گەشەیەک ناکەن. 
خەڵک لە خۆڕا سەر ناکەون یا بە هەڵکەوت گەشە ناکەن. گەشە تەنیا لە حاڵەتێکدا بەرهەم دێ که به ویست و زانینەوە بێ. لە کام یەک لە 5 ئاستی رێبەرایەتیدا گەشە بەرهەم دێ؟ لە ئاستی 4. لەم ئاستەدا رێبەر دەپەرژێتە سەر گەشە و پەروەردەکردنی تاکەکان. ئەگەر دەتانهەوێ لە رێبەرایەتی خۆتاندا بۆ ئاستی دواتر بڕۆن، سەرووتر لە راندمان بیر بکەنەوە و وردە وردە لەم رەهەندەوە سەیری بابەتەکە کەن که چۆن دەتوانن یارمەتیی تاکەکانی تیمەکەتان بدەن خۆیان هەڵکێشنە سەرێ و توانستەکانی خۆیان وەگەڕ خەن. 
3. پەروەردەکردنی رێبەر کاریگەرترین رێگە بۆ مسۆگەڕکردنی بەرجەوەندە
چۆن دەتوانن رێکخراوەیەک باشتر کەن؟ لە سەر کەسانێک که کاری تێدا دەکەن سەرمایەگوزاری بکەن. کاتێک رێکخراوەیەک باشتر دەبێ که تاکەکانی باشتر بن. هەر بۆیە، سەرمایەگوزاری لە سەر خەڵک هەمیشە دەسکەوتێکی زۆرتری بۆ رێکخراوە هەیە. 
￼[image: Rectangle 47 کاتێک رێکخراوەیەک باشتر دەبێ که تاکەکانی باشتر بن. هەر بۆیە، سەرمایەگوزاری لە سەر خەڵک هەمیشە دەسکەوتێکی زۆرتری بۆ رێکخراوە هەیە.]
 
 
دەسپێک و کۆتایی هەر شتێک لە رێبەرایەتییە. هەرچی رێکخراوەیەک رێبەرانێکی زۆرتری هەبێ، هێزی زۆرتر دەبێ. هەرچی رێکخراوەیەک رێبەرانێکی باشتری هەبێ، توانستی شاراوەی زۆرتر دەبێ. ناتوانن لە رادە بە دەر لە سەر تاکەکان سەرمایەگوزاری بکەن. هەرجارێک که توانایی تاکێک لە رێکخراوەدا دەبەنە سەرتر، توانایی مسۆگەڕکەردنی بەرجەوەندە دەبەنە سەرتر. کاتێک رێبەرانی کارامە بەڕێوەبەرایەتی رێکخراوەیان لە ئەستۆ بێ و شوێنکارێکی ئەرێنی و پڕدەسکەوت پێک بێنن، هەموو شتێک باشتر دەبێ.
ئەگەر شوێنکارێکی دڵخواز و دۆستانەتان دەوێ، دەبێ لە ئاستی 2دا سەر کەون. ئەگەر شوێنکارێکی بنیاتنەر و پڕدەسکەوتتان گەرەکە، دەبێ لە ئاستی 3دا سەر کەون. ئەگەر شوێنکارێکی رووەوە گەشەتان دەوێ، دەبێ لە ئاستی 4دا سەر کەون.
4. پێشکەوتنی کارمەندان گەورەترین سەرکەوتنی یەک رێبەرە
کۆتاییەکانی سی ساڵەیی، زانیم که خەریکم هەوڵ دەدەم بەرجەوەندێکی گەورە مسۆگەڕ بکەم کە بە دەر لە تواناییەکانی منه. تەنیا رێگەیەک که بە زەینم گەیشت ئەوە بوو که کەسانێکی تریش فێر کەم و پەروەردە بکەم تا لە هەڵگرتنی ئەم بارەدا یارمەتیدەرم بن. بەڵام شتێکی سەیر رووی دا. هەرچەند لە ناچاری و لە پێویست ئەم کارەم کرد، ئەم کاره دواتر بووە گەورەترین مایەی دڵخۆشیی ژیانم.
لە ژیاندا هیچ شتێک باشتر لەوە نیە که ببینن توانستەکانی خەڵک گەشە دەکا. ئەگەر یارمەتیی خەڵک بدەن که لە دەروونەوە گەشە بکەن، لە ئاکامدا ئەم گەشەیە لە دەرەوش خۆی دەردەخا. مرۆڤەکان وەک دار وان: ئەگەر بۆ ماوەیەکی پێویست پێداویستییەکانیان به گەشەکردن بەردەوام دابین بکرێ، ئەوا دەپشکوێن و بەر دەدەن.
￼[image: Rectangle 46 یارمەتیدانی دیتران بەبێ یارمەتیدانی خۆتان ئەستەمە. 
]
 
ئەگەر لە سەر خەڵک سەرمایەگوزاری بکەن، ئەوان هەرگیز نابنەوە ئەو کەسەی پێشوو. ئێوەش هەروەتر. یارمەتیدانی دیتران بەبێ یارمەتیدانی خۆتان ئەستەمە.
رێنمای پێشکەوتن لە ئاستی 3دا
هەر وەک سەبارەت به پوانەکان، لاوازییەکان، بیر و باوەڕ و باشترین رەفتارەکان لە ئاستی راندماندا بیر دەکەنەوە، لەم رێنماییانەی ژێرەوەش بە ئاراستەی گەشە و پەروەردەکردنی شارەزاییەکانی رێبەرایەتی خۆتان کەڵک وەرگرن:
￼[image: Rectangle 45 هەندێک لە رێبەران، هەمان هەڵەی دایک و باوکەکان دووپات دەکەنەوە:
چاوەڕوانی ئەوەیان هەیە خەڵک سەرنج بدەنە قسەکانیان، نەک رەفتارەکانیان
]
 
 
1. ببن بەو کەسەی که حەز دەکەن لە تیمەکەتاندا هەبێ
هەندێک لە رێبەران، هەمان هەڵەی دایک و باوکەکان دووپات دەکەنەوە، چاوەڕوانی ئەوەیان هەیە خەڵک سەرنج بدەنە قسەکانیان، نەک رەفتارەکانیان. بەڵام لێرەدایه که کێشە ساز دەبێ: خەڵک ئەو کارە دەکەن که دەیبینن. ئەگەر حەز دەکەن کەسانێکی دەرەوەست، بەبیر و پڕدەسکەوت لە تیمەکەتاندا هەبێ، دەبێ سەرمەشقی ئەم تایبەتمەندییە ئەخلاقییانە بن. کەمێک کات دانێن و هەموو ئەو تایبەتمەندییانەی که دەتانهەوێ لە ئەندامانی تیمەکەتاندا هەبێ پێڕستی کەن. پاشان تایبەتمەندییە تاکەکەسییەکانی خۆتان لە گەڵ ئەوانە وا پێڕستتان کردوون بەراوەرد بکەن. لە هەر شوێنێکدا که یەکسان نەبوون، لە پاڵ ئەو تایبەتمەندییە شرۆڤەیەک بنووسن که بۆ بەدەستهێنانی ئەو تایبەتمەندییە چ کارگەلێک دەبێ ئەنجام دەن. بۆ وێنە، ئەگەر دەتانهەوێ تاکەکانی تیم خۆیان تەرخان کەن بۆ کار، بنووسن: " لە چارەسەرکردنی کێشە یان ئەنجامدانی کار دەست هەڵناگرم تا بە ئاکام بگا." یا " زوو دێمە سەر کار و تا درەنگان دەمێنمەوە تا سەرمەشقێک بم بۆ تیمەکەم."
2. راندمانی تاکەکەسی بخەنە خزمەتی تیم
تەنیا ئەوەی که وەک تاکێکی پڕدەسکەوت پێشینەیەکی درەوشاوەتان هەیە حەتمەن بەو مانایه نیه که رێبەری ئاستی راندمانن. جیاوازیی ئەم دووانه لە چیدایه؟ شایەدەکانی دەتوانین لە کاریگەرییەک که لە سەر دیکەی تاکەکانی تیم دایدەنێ بدۆزینەوە. ئایا به هۆی ئامادەبوونی ئێوە دیکەی ئەندامانی تیم لە حاڵی پێشەکەوتندان و یا راندمانێکی زۆرتریان هەیە؟ ئەگەر ئاوەها نیە هۆکارەکەی چیه؟ سەبارەت بەو کارانەی که بۆ پێشکەوتنی دیتران دەتوانن ئەنجامی دەن بیر کەنەوە، چ پێشکەوتنی تاکەکەسی و چ پێشکەوتنی تیمی. تەرکیزتان لە سەر راندمانی تاکەکەسیی خۆتانەوە بخەنە سەر دەسکەوتەکانی دیتران و یارمەتییان بدەن راندمانێکی بەرزتریان هەبێ. 
3. شوێنی گونجاوی هەر کەسێک بۆ راندمان بزانن
یەکێک لە نیشانەکانی رێبەرانی سەرکەوتووی ئاستی 3 ئەوەیە کە نەک هەر دەزانن خۆیان لە چ پێگەیەکدا زۆرترین بایەخ بە تیم زیاد دەکەن، بەڵکوو دەزانن دیترانیش لە چ پێگەیەکدا زۆرترین بایەخ زیاد دەکەن. کەمێک کات دانێن و بواری تایبەتی هاوکاریی تاک به تاکی ئەندامانی تیم (تەنانەت خۆشتان) روون کەنەوە و دیاری بکەن که چۆن هەموو دەبێ بەیەکەوە کار بکەن تا تیم زۆرترین کارامەیی هەبێ.
4. بەردەوام باسی بەرجەوەندی تیم بکەن
دوایین جارێک که بەرجەوەند و ئامانجەکانی رێکخراوەتان بۆ تیمەکەی خۆتان باس کردووە کەنگێ بوو؟ مەگیم ئەوەی که ئەمڕۆ ئەو کارەتان کردبێ، ئەگینا درەنگ بووە. ئەندامانی تیم پێویستیانە بەرجەوەندیان بۆ شرۆڤە کەن و رادەی سەرکەوتنی تیم لە مسۆگەڕکردنیدا دەرببڕن. کات دانێن و به وردی لەسەر شێوازی دەربڕینی خۆتان کار بکەن. هەر کات که دەتوانن به شێوەیەکی داهێنەرانە باسی بکەن. 
5. تیمی خۆتان ساز بکەن
کاتێک ئەندامانی تیم وەردە وردە لە بەرجەوەند تێ‌دەگەن و خاڵەبەهێزەکان و رۆڵی خۆیان فێر بن، دەتوانن تیمێکی پڕدەسکەوت پێک بێنن. به پێکهێنانی شوێنێکی گونجاو بۆ گەشە و کار دەتوانن بەم ئامانجە بگەن. بەرنامە داڕێژن تا هەر رۆژ لەگەڵ تیمی خۆتان چاوپێکەوتنتان هەبێ (یان تەنانەت هەموو حەوتەیەک) و سەبارەت به کاردانەوەی ئەوان فیدبەک وەرگرن. ریسک‌کردن سزا مەدەن. رێز دانێن بۆ هەوڵەکانی تاکەکان و یارمەتییان بدەن تا لە شکستەکانیان دەرس وەرگرن و بۆ سەرکەوتنەکانیان پاداشتیان پێ بدەن.
6. لە هەشتاو بۆ چارەسەرکردنی کێشەکان کەڵک وەرگرن
کاریگەرترین رێگە بۆ چارەسەرکردنی کێشەکان چیه؟ کەڵک‌وەرگرتن لە هەشتاو. یەک رێبەر چۆن دەبێ هەشتاو پێک بێنێ؟ بە یارمەتیدانی تیم بۆ  بەدەستهێنانی سەرکەوتن. ئەگەر بیر لە یارمەتیدانی تاکەکانتان بۆ سەرکەوتن ناکەنەوە، کەوایه وەک رێبەری ئاستی 3 بیر ناکەنەوە. بە هەر کام لە ئەندامانی تیم چالێنجگەلێکی بچکۆلە بسپێرن تا سەرکەوتنی جیا لە یەکتر ئەزموون بکەن. پاشان به شوێن چالێنجگەلێکەوە بن که تاکەکان بتوانن بەیەکەوە ئەنجامی دەن تا وەک تیمێک سەر کەون. هەرچی رێژەی سەرکەوتنە تاکەکەسی و تیمییەکان زێدەتر بێ، دەتوانن چالێنجەکان دژوارتر بکەن. بەم پێیە هەشتاوی زۆرتر دەگرن. 
7. هەڵیسەنگێنن ئەندامانی تیم چۆن لە سەر هەشتاو کاریگەری دادەنێن
هەر تیمێک هەشتاوسازان، هەشتاوگران و هەشتاوشکێنانی هەیە. وەک رێبەری تیم، کاری ئێوە ئەوەیە که بزانن هەر کەس چ تایبەتمەندیگەلێکی هەیە و تیم به شێوەیەک بەڕێوەبەرایەتی بکەن که رێژەی هەشتاوسازان بە بەرزترین ئاستی بگا، هەشتاوگران ورەیان پێ بدرێ و هەشتاو شکێنانیش بە کەمترین رێژە بگەن. بە دەستەبەندی ئەندامانی تیم دەست پێ‌بکەن:
	هەشتاوسازان: (کەسانێکی پڕدەسکەوت کە کار بە ئاکام دەگەیێنن.)

	هەشتاوگران: (کەسانێک که تەنیا ئامادەن بەڵام چالاک نین.)

	هەشتاوشکێنان: (کەسانێک که کێشە ساز دەکەن ورەی دیتران دادەبەزێنن.)

بەشی هەرەزۆری کات و وزەی خۆتان بۆ هەشتاوسازن تەرخان کەن و ئەوان به شێوەی بیرلێکراو لە پلە جیاوازەکانی رێکخراوەدا دانێن به شێوەیەک که زۆرتری کاریگەرییان هەبێ و لەوان بۆ رێنمایی هەشتاوگران یارمەتی وەرگرن و لە هەمان کاتدا ورە بدەن به هەشتاوگران. لەگەڵ ئەوەشدا، وت و وێژگەلێکی راشکاوانه و بێ‌پەردەشتان لەگەڵ هەشتاوشکێنان هەبێ. دەرفەتیان پێ بدەن تا روانگەیان بگۆڕن و ببن بە ئەندامی پڕدەسکەوتی تیم. بەڵام ئەگەر نەتوانن لەم چالێنجە سەربەرز بێنە دەرێ، لە تیم وەلایان بنێن. ئەگەر ئەم کارە نالوێ، ئەوان لە دیکەی ئەندامانی تیم جیا بکەنەوە تا خەسارێک که دەیگەیێنن به کەمترین ئاست بگات. 
8. پرەنسیپی پارێتۆ پرۆڤە بکەن
ئەگەر دەتانهەوێ راندمانتان به بەرزترین ئاستی خۆی بگات، بە پێی یاسای هەشتا بیست بجووڵێنەوە. سەرەتا، لە سەر گشتێتی هەوڵەکانی خۆتان تەرکیز بکەن. کات دانێن و پێڕستێک لە هەموو بەرپرسێتییەکانی خۆتان دابین بکەن. پاشان بەپێی کاریگەرییەک که هەر کام لە بەرژەوەندیی رێکخراوەدا هەیانە، ئەوانه به پێی گرینگایەتی بچنن. دەبێ دڵنیا ببنەوە که بەشی هەرەزۆری کات و هەوڵەکانتان لە سەر بوارە کارییەکانی سەرووی ئەم پێڕستە تەرخان دەکەن. پاشان، هەر رۆژ یاسای 20/80 پرۆڤە بکەن. هەر رۆژ ئەو کارانەی که دەبێ ئەنجامی دەن پێڕستی بکەن. پاشان 80 لە سەدی کاتی خۆتان لە سەر 20 لە سەدی سەرووی لیست تەرخان بکەن. ئەمجار تەرکیزی ئەندامانی تیمەکەتان بۆ سەر 20 لە سەدی سەرووی پێڕست راکێشن. بەردەوام (بۆ وێنە رۆژانە یا حەوتانه)، لەگەڵ ئەندامان بە ئەولەوییەتەکانی تیمدا بچنەوە و دڵنیا بن 80 لە سەدی هەوڵەکانی تیم لە سەر 20 لە سەدی رووی لیست لەباری گرینگایەتی چڕ کرابێتەوە.
9. رۆڵی خۆتان وەک هۆکاری گۆڕان قەبووڵ بکەن
رێبەرانی کارامە لە ئاستی 3دا بەرپرسێتی بڕیاردان و دەسپێکی گۆڕانکاریی پیویست بۆ سەرکەوتنی تیم قەبووڵ دەکەن. ئەگەر رێبەرن، ئەم بەرپرسێتییە قەبووڵ کەن. هەمیشە به شوێن رێگەگەلێک بن بۆ باشترکردنی تیم و وەگەڕ خستنی ئەوان. هەر ئەمڕۆ دەست پێ‌بکەن، سەعاتێک کات دانێن و بیر لە پێنج رێگە بۆ گۆڕین و باشترکردنی بارودۆخ بکەنەوە و ئەگەر کارەکان به باشی جێبەجێ نەبوون، بەرپرسێتی ئەوانیش قەبووڵ کەن.
 10. لە ئاستی 2 غافڵ مەبن
کارگەلێکی زۆر لە ئاستی 3دا دەبێ ئەنجام درێن. هەر بۆیە، زۆربەی رێبەران لە رەهەندی مرۆیی لە رێبەرایەتیدا غافڵ دەبن. کاتێک لە ئاستی راندماندا کار دەکەن، لەبیرتان بێ که پێوەندیی خۆتان لەگەڵ تاکەکانتان بپارێزن. بچنه ناو ئەوان و لەگەڵ ئەوان کات به سەر بەرن. ئەگەر پێویست بوو، بۆ ئەوەی لای ئەوان بن، لە بەرنامەی خۆتاندا کاتگەلێک دیاری بکەن. هەرچی پێویسته ئەنجامی دەن تا دەسکەوتەکانتان لە ئاستی 2دا به فیڕۆ نەچێ. 
 
 
 
 
 
 
 
 
 
 
 
 
 
 
 
 
 
ئاستی 4: پەروەردەکردنی تاکەکان
______________________
یارمەتیدان بە گەشەی رێبەران دەبێتە هۆی
بردنەسەرێی کارتێکەری و کاریگەریی ئێوە.
 
 
 
 
رێبەرانی کارامە دەزانن ئەو شتەی ئەوانی بەم ئاستە گەیاندووە بۆ بردنی ئەوان بۆ ئاستی دواتر تەواو نیە، دەزانن ئەگەر دەیانهەوێ رێبەرێک بن که بەردەوام پێش دەکەوێ، دەبێ تامەزرۆی گەشە و گۆڕان بێ و ئەوەی که هەر چوونەسەرێیەک لە رەوگەی پێنج ئاستی رێبەرایەتیدا، پێویستی بە گۆڕینی سەرمەشق و هەر وەها گۆڕان لە شێوەکانی رێبەرایەتیدایە.
لە ئاستی 3دا، جەخت لە سەر راندمانی تاکەکەسی و رێکخراوەییە. توانایی پێکهێنانی یەک تیم، یەکە، یان رێکخراوەیەکی پڕدەسکەوت سەرکەوتنێکی گەورە بە ئەژمار دێ بەڵام بۆ گەیشتن به ئاستەکانی بانتری رێبەرایەتی و پێکهێنانی رێکخراوەیەکی سەرتۆپ و بژاردە، رێبەر دەبێ لە بەرهەمهێنەرەوە بگۆڕدرێ بۆ پەروەدەکەر. بۆ؟ لەبەر ئەوەی کارمەندان بەبایەخترین سامانی رێکخراوەیەک بە ئەژمار دێن. 
￼[image: Rectangle 65 بۆ گەیشتن به ئاستەکانی بانتری رێبەرایەتی و پێکهێنانی رێکخراوەیەکی سەرتۆپ و بژاردە، رێبەر دەبێ لە بەرهەمهێنەرەوە بگۆڕدرێ بۆ پەروەدەکەر]
 
 
رێبەرانی باش لە ئاستی 4دا. کات، وزە، پارە و هزری خۆیان بۆ پەروەردەکردنی دیتران تەرخان دەکەن تا ببنە رێبەر. ئەوان سەیری هەموو تاکەکان دەکەن و هەوڵ دەدن جیا لە سەرناو، پلە، تەمەن یان ئەزموون، توانستە شاراوەکانی هەر تاکێک بۆ گەشە و رێبەرایەتی هەڵسەنگێنن. هەر تاکێک توانستی ئەوەی هەیە پاڵێوراوی پێشکەوتن بێ. ئەم رەوتەی ناسین و پەروەردەکردنی تاکەکان به قووڵایی و کوالیتی تایبەمەندییە ئەرێنییەکانی رێکخراوە زیاد دەکا، لەبەر ئەوەی هەر چی تاک کاردانەوی زێدەتری هەبێ، کاردانەوی تیم ئەڕواتە سەرتر. پەروەردەکردنی تاکێک ۆ گۆڕین به رێبەر و گەیشتن بە سەرکەوتن، دەبێته بناغەیەک بۆ سەرکەوتنی دیتران. 
￼[image: Rectangle 66 هەر چی تاک کاردانەوی زێدەتری هەبێ، کاردانەوی تیم ئەڕواتە سەرتر.]
 
پیتێر دراکێر دەبێژێ:
"بڕیاردانی دروست سەبارەت بە خەڵک دوایین ئامرازی کۆنتڕۆڵکردنی رێکخراوەیەک به شێوەی دڵخوازە. ئەم بڕیاریانه نیشان دەدا که کارامەیی بەڕێوەبەر چەندەیە، بایەخەکانی ئەو چیە و ئایا لە کارەکەیدا شێلگیرە یان نا. گرینگ نیە بەڕێوەبەران بۆ شاردنەوەی بڕیارەکانیان چەندە هەوڵ دەدەن – و هەندێک لەوان هێشتاش به سەختی لە هەوڵدان – بەڵام بڕیاردان سەبارەت بە تاکەکان ناتوانن بشارنەوە. ئەم بڕیارانە تەواو روون و بەرچاون. بەڕێوەبەرانێک که زۆر هەوڵ نادەن تا ئەو بڕیارانەی که سەبارەت به تاکەکان دەیدەن دروست بێ، لەگەڵ مەترسیی جددی لاوازبوونی کاردانەوەی تاکەکان رووبەڕوو دەبنەوە. ئەوان پرستیژی رێکخراوەی خۆیان دەخەنە مەترسییەوە."
به سەرنجدان بەم هەمووە جەختکردن لە سەر تاکەکان و بڕیارەکانی سەبارەت بەوان، ئێستا چ کارگەلێک دەبێ ئەنجام درێن؟ رێبەران لە ئاستی پەروەردەکردنی تاکەکاندا تەرکیزی خۆیان لە سەر راندمانی کارمەندان دەهێننە سەر پەروەردەکردن و گەشەدانی توانستە شاراوەکانی ئەوان. ئەوان تەنیا 20 لە سەدی سەرنجی خۆیان دەخەنە سەر راندمانی تاکەکەسی و 80 لە سەدی بۆ پەروەردەکردن و رێنمایی ئەوان تەرخان دەکەن. ئەمە دەتوانێ بۆ کەسانی چالاک و پڕدەسکەوت که به پیسکردنی دەستەکانیان راهاتوون، گۆڕانێکی دژوار بێ، بەڵام گۆڕانێکه که دەتوانێ لە رێکخراوەدا شۆڕشێک پێک بێنێ و داهاتوویەکی زۆر روونتری به دیاری بۆ بێنێ. 
 
لایەنی ئەرێنییەکانی پەروەردەکردنی تاکەکان
❖دەفرایەتی رێکخراوە بەرنە سەرێ
کاتێک بتوانن تاکەکان لە ئاستی 4دا رێبەرایەتی بکەن، لایەنی ئەرێنیی رێبەرایەتی بەهێزتر دەبێ و پتانسیەلی رێکخراوە بە ڕادەیەکی ئێجگار زۆر دەچێتە سەر. لێرەدا پوانە سەرەکییەکانی رێبەرایەتی لە ئاستی پەروەردەکردنی تاکەکاندا باس دەکەم:
1. پەروەردەکردنی تاکەکان ئێوە لە زۆربەی رێبەران جیاواز دەکات
زۆربەی رێبەران به شوێن رێگەگەلێکەوەن بۆ گەشەی رێکخراوەکەیان. زێدەتر سەرنجی خۆیان دەخەنە سەر چ شتێک؟ بۆ سەر ئاستی 3. ئەوان بۆ بردنەسەرێی راندمان هەوڵ دەدەن. بەڵام ئێرە ناوەندێکی دروست بۆ تەرکیزکردن نیە. چۆن دەکرێ رێکخراوەیەک گەشە بدرێ؟ بە پەروەردەکردنی تاکەکانی ئەو رێکخراوەیە.  ئەگەر بەڕاستی دەتانهەوێ رێکخراوە و دەفرایەتییەکەی پەرە پێ‌بدەن، لەسەر پەروەردەکردنی تاکەکان تەرکیز بکەن.
دێنیس ویتلی، لە هاوڕێیانی نووسەرم روانگەیەکی سەرنجڕاکێشی سەبارەت بە پەروەردەکردنی تاکەکەسی لای من درکاند. کوتی تاکەکان دەبێ باوەڕی پتەویان هەبێ که خولیاکانیان بایەخی هەیە و دەبێ باوەڕیان هەبێ که "تۆ بایەخی تێکۆشان، کات و وزەت بۆ پەروەردەکردنی خۆت هەیە." ئەمە سەبارەت بە پەروەردەکردنی دیترانیش راستە. دەبێ باوەڕمان به بایەخی ئەوان هەبێ. دەبێ بۆ خولیاکانی ئەوان بایەخ دانێین و دەبێ باوەڕمان هەبێ که بایەخی کات، هەوڵ، وزە و ئەو سەرچاوەگەلەیان هەیە که بۆ پەروەردەکردنی ئەوان تەرخانی دەکەین. مەخابن، زۆر یەک لە رێبەران وەها باوەڕێکیان نیە.
یەکێک لەو رێبەرانەی که قەبووڵمە جیم بلەنچێرد63ە، که ساڵانێک رێبەری ساینۆوێس64 بوو. لە ساڵی 1999. گۆڤاری فۆرچۆن ئەم شەریکەیەی وەک باشترین شوێنی کار لە ئەمریکا ناساند. بە باوەڕی من، یەکێک لە گرینگترین هۆکارەکان که ساینۆوێس تا ئەو رادەیە سەرکەوتوو بوو و ببوو به شوێنێکی زۆر باش بۆ کارکردن،  دەرەوەستیی ئەوان بۆ پەروەردەکردنی تاکەکان بوو. ئەمە لە بلەنچێرد دەستی پێ‌کرد که کوتی ئەوینداری خوێندنەوەیە و لە هەر دەرفەتێک بۆ فێربوونی خاڵه ورد و درشتەکانی رێبەرایەتی پێشوازی دەکا. بلەنچێرد ئاوەهای باس کرد:
"بیست و پێنج ساڵ لەمەوبەر بڕیارمان دا تووشی ئەم هەڵەیە نەبین. یانی چون لە سەر فێرکردنی تاکەکانمان سەرمایەگوزاریمان نەکردووە، پیشەگەلێک که شارەزاییان تێیدا نیە پێیان ناسپێرین. راهێنان و ئامادەسازی رێبەران، فێرکردنی بنەما سەرەتاییەکان بەوان و هەوڵدان بۆ کەیفسازکردنی ئەوان بە مەبەستی بەدواداچوونی بانترین ئاستی رێبەرایەتی روانگەیەکی باش بوو و سەرمایەگوزارییەکی دڵخواز لە شوێنکاری رێکخراوە بە ئەژمار دەهات. ئەم کارە بێگومان دەرەنجامی بووە. یەکێک لەو شتانەی که فێری بووین ئەوە بوو که پەروەردەکردنی رێبەر پێموا گرینگترین پوانی ئەم شەریکەیەیە. کاتێک رێبەرانی ئێستا یان رێبەرانی دوایی دەزانن لە سەر گەشەی ئەوان سەرمایەگوزاریتان کردووە، ئەم بابەتە لە پارە بۆیان بەبایەختر دەبێ. بە باوەڕی من، ئەم روانگەیە لە بەراوەرد لەگەڵ بوونی سەرپەرشتێک که هۆگرییەکی تاکەکەسی به خودی ئەوان هەبێ و لە درێژەی رەوگەی کارییاندا هانیان بدا گرینگترە."
ئەمە شرۆڤەیەکی باشه لە رۆیشتن لە ئاستی 2 و 3، واته جێیەک که رێبەر لەگەڵ خەڵک پێوەندی ساز دەکا و یارمەتییان دەدا لە شوغڵی خۆیاندا راندمانیان هەبێ، بۆ ئاستی 4، که رێبەر یارمەتییان دەدا پتانسیەلی خۆیان پەرە پێ‌بدەن و ببنه ئەو رێبەرەی که توانستیان هەیە. 
￼[image: Rectangle 67 نیشانەی کەسێک که پتانسیەلی گەشەی هەیە ئەوەیە که ئەم پرۆسەیە قەبووڵ دەکا.
]
 
بلەنچێرد دەڵێ نیشانەی کەسێک که پتانسیەلی گەشەی هەیە ئەوەیە که ئەم پرۆسەیە قەبووڵ دەکا. ئەو لە سەر ئەم باوەڕەیە: " کاتێک سەیری کەسانێک دەکەن که تامەزرۆی فێربوونی زێدەترن، دەتوانن دڵنیا بن که لە رەوگەیەکی دروستدا هەڵکەوتوون و کاتێک لەگەڵ کەسانێک قسە دەکەن که هیچ خوازیاری فێربوونی زۆرتر نین، دڵنیا بن گەیشتوونەتە بنبەست. کاریان تەواوە."
ئەگەر باشترینەکانتان بۆ رێکخراوەی خۆتان دەوێ، دەبێ لە سەر کارمەندەکانتان سەرمایەگوزاری بکەن. زۆرترین پیانسیەلی رێکخراوە لە کارمەندەکانیدا حەشار دراوە. لە دنیای کەسب و کاری رکابەرایەتیدا، لایەنی جیاوازیی دوو رێکخراوەی رکابەر که لە سەرچاوەگەلی هاوشێوە کەڵک وەردەگرن توانایی لە پەروەردەکردنی تاکەکاندایە. وەزیری پێشووی کار، رابێرت رایش65 کوتوویەتی: "کاتێک خاوەنکارەکان نەتوانن کارمەندەکانی خۆیان بکێشنە سەرێ، هەوڵ دەدەن تەنیا به سەرمایەی خۆیان لەگەڵ رەقیبەکانیان رکابەرایەتی بکەن. هەمووان دەتوانن سەرمایەی فیزیکی هاوتاسازی بکەن. بەڵام تەنیا سەرمایەیەک که کەس ناتوانێ هاوتاسازی کا دەرەوستیی کاری، کاری تیمی و شارەزاییەکانی کارمەندانی یەک شەریکەیە." لەسەر پەروەردەکردنی تاکەکانی رێکخراوە تەرکیز بکەن تا ببنه یەکێک لە دەگمەن رێبەرانی سەرکەوتوو. 
2. پەروەردەکردنی تاکەکان مسۆگەرکەری گەشەی رێکخراوەیە
گەیشتن به سەرکەوتن ئاسان نیە. هەر ساڵ هەزاران شەریکەی نوێ دەکەونە گەڕ و ماوەیەکی کورت دواتر تووشی ناکامی دەبن. کەسانێکیش که سەر دەکەون تێدەگەن که پاراستنی سەرکەوتن کارێکی ئاسان نیە. زۆربەی شەریکەکانی کە دەیانکوت: " جارێ لە سەر پێن" دەوامێکیان نەبووە. تەنانەت هەندێک لەو شەریکە زەبەلاحانەش که وێدەچێ هەرگیز شکست نەخۆن هەمیشە سەرکەوتوو نین. چ شتێک باشترین دەرفەت بۆ درێژەی گەشە و سەرکەوتن لە شەریکەیەکدا دابین دەکا؟ پەروەردەکردن و فێرکردنی تاکەکان. تەنیا بە یارمەتیدان به گەشەکردنی توانستەکانی تاکەکان توانستەکانی رێکخراوە گەشە دەکا.
من لە ساڵەکانی سەرەتای ئەزموونی رێبەرایەتیدا ئەم بابەتەم نەدەزانی. تەیارکردن و پەروەردەکردنی تاکەکان لە ئەولەوییەتەکانی من نەبوو. کاتێک ئاستی راندمانی رێبەرایەتیم دۆزییەوە، تەواوی پاشەکەوتی وزەی بەرواڵەت بێ‌کۆتای خۆمم بۆ تەرخان کرد. دەمتوانی بە دەیان سەعات بەردەوام کار بکەم. من ئەوینداری روانگەگەلی ئەرێنی دیتران سەبارەت به ئەخلاقی کاری و راندمانی خۆم بووم. قسەگەلێک وەک "چۆن دەتوانی ئەوەندە سەرکەوتوو بی؟" زۆر بە لامەوە دڵڕفێن بوون. تەنیا کاتێک که لە شەریکە دەچوومە دەر ئەم ئاوازە دڵڕفێنە دەپچڕا. تێگەیشتم لەگەڵ ئەوەی سێبەری خۆم بە سەر کارەکەوە نەبێ، کار درێژە پەیدا ناکا. لە ئاکامدا، پاش چوونەدەرێی من، زۆربەی ئەو کارانەی که بنیاتنەریان بووم لە بڕەو دەکەوتن یان تەنانەت لە هەندێک حاڵەتدا بە تەواوەتی لە ناو دەچوو. لە تاقیکاریی رێبەرایەتیدا رەد ببوومەوە!
ئەمە بەڕاستی منی گێژ کرد. کەن بلەنچێرد، نووسەر و لە هاوڕێیانی من دەڵێ: "پێوەری رێبەرایەتی ئێوە شتێک نیە کە لە کاتی ئامادەبوونتاندا روو دەدا، بەڵکوو ئەو شتەیە که لە کاتی ئامادەنەبوونتاندا روو دەدا." حەزم دەکرد بزانن رازی ئەم شتە لە چیدایه. بۆ هەندێک لە رێکخراوەکان لە کاتی نەبوونی رێبەریشدا دیسان سەرکەوتوو بوون و هەندێکی تر لەبەر یەک بڵاو دەبوونەوە؟ تا ئەوەی که لە شوێنێکی سەیر وردە وردە روانگەیەکی قووڵم سەبارەت به رێبەرایەتی بە دەست هێنا.
شەوێک من و مارگارێک چووین بۆ سیرک، لە جەغزی ناوەڕاستدا پیاوێکی لێ بوو که دەستی کرد به سووڕاندنەوەی دەورییەک لە سەر چیلکەیەک. (ئەگەر لە هاوتەمەنەکانی من بن لەوانەیە دیتبێتتان کە لە نمایشگەلی چەند پاژیدا لەم کارانە دەکەن.) کاتێک یەکەمین دەوری سووڕاندەوە، دەستی کرد به سووڕاندنەوەی دەورییەکی تر لە سەر چیلکەدارێکی دیکە. پاشان یەکی تر و یەکی تر و یەکی تر، تا شەش دەوری دەسووڕاندەوە. بۆ چەند خولەک لەم دەروییەوە بۆ ئەو دەوری هەڵدەهات و ئاگای لێ بوو دەورییەکان درێژە به سووڕان بدەن و نەکەونه سەر عەرز. هەرچی رێژەی دەورییەکان زۆرتر دەبوو، خێراتر بۆ ئەملا و ئەولا هەڵدەهات تا ئەوان هەڵسووڕێنێ و نەهێڵێ که بکەون.
لەپڕ بە خۆمم کوت: ئەوە منم! من هەموو کارێک خۆم ئەنجامم دەدا و تا کاتێک که خێرا هەڵدەهاتم دەمتوانی هەموو شتێک لای یەک راگرم، بەڵام کاتێک دەوێستام، تەواوی کارەکانی دەور و بەرم خراپ دەبوون. به فێرنەکردنی دیتران بۆ سووڕاندنی دەورییەکانی رێبەرایەتی خەریک بووم خۆمم لە پێ دەخست و پتاسنیەلی رێکخراوەم بەرتەسک دەکردەوە. چ هەڵەیەک!
ئەو کاتە بوو کە پەروەردەکردنی دیتران بۆ رێبەرایەتیم کردە ئەولەوییەتێک بۆ رێکخراوە. ئەم کارە شۆڕشێکی لە رێبەرایەتی مندا پێک هێنا و کاریگەرییەکی سەرسوڕهێنەری لە سەر رێکخراوەکانی ژێر رێبەرایەتیم دانا.
پێموا زۆربەی ئێمە وەها سەرمەشقێک لە زەینماندا هەیە که تەواوی کارە گرینگەکان لە رێکخراوەیەکدا پێوەندییان هەیە به رێبەر. جیمز.ئێی.بلاسکۆ66 و رالف سی. ستەیێر67 دوو نووسەرن که ئەم زەینییەتەیان به مێگەلی بوفالۆ شوبهاندووە؛ کە هەر بوفالۆیەک چاوەڕێ دەمێنێتەوە تا بزانێ سەردەستە چ بیرێکی هەیە و دەیهەوێ چ بکا. بەڵام، لێکدانەوەی ئەوان ئەوەیە که رێکخراوەگەلی کارامە دەبێ بە پێچەوانەی بوفالۆ بجووڵێنەوە و زێدەتر وەک دەستەی قازەکان بن، که به شکڵی 7 هەڵدەفڕن و گوشار لە نێوان یەکتر دابەش دەکەن. لە کتێبەکەیان به ناوی هەڵفڕینی بوفالۆدا هاتووە:
" بە جێی سەرمەشقی قەدیمیی رێبەرایەتی سەردەستەی بوفالۆکان، سەرمەشقێکی رێبەرایەتی نوێم داڕشتووە، واتە سەرمەشی قازی پێشەنگ. ئەم سەرمەشقە که لە رووی تاقیکردنەوەی ئەزموونگەلی راستەقینەی رێبەرایەتی به وردی داڕێژراوە، لە سەر بنەمای پرەنسیپەکانی رێبەرایەتی ژێر بنیات نراوە:
	رێبەر خاوەندارێتی کار دەسپارێتە دەست کەسانێک که کار ئەنجام دەدەن.

	رێبەر شوێنکارێک بۆ خاوەندارێتی پێک دێنێ که هەر کەس بیهەوێ دەتوانێ تێیدا بەرپرس بێ.

	رێبەر پەروەردەکردنی توانستە تاکەکەسییەکان وەئەستۆ دەگرێ.

	رێبەر خۆی بابەتگەلی نوێ به خێرایی فێر دەبێ و دیترانیش بۆ ئەم کارە هان دەدا."

کاتێک رێبەر وەها هەڵوێستێک دەگرێتە بەر، هەمووان پتانسیەلی ئەوە پەیدا دەکەن کە لانیکەم لە هەندێک لە بوارەکان و لە پێگەکاندا رێبەراتی بکەن. 
ئەگەر پەروەردەکردنی رێبەرتان لە رابڕدوودا نەکردووەتە یەکێک لە ئەولەوییەتەکانی خۆتان، پێشنیار دەکەم ئێستا ئەم کارە ئەنجام بدەن. هەرچەند وەها کارێک پێویستی بە کات و دەرەوەستیی تەواو هەیە، بەڵام ئێوە دەتوانن ئەنجامی دەن. ئەگەر لە رێبەرایەتی ئاستی 1، 2 و 3دا سەرکەوتوو بوون، پتانسیەلی ئەوەتان هەیە که بڕۆن بۆ ئاستی 4. پێداویستییەکەی ئەوەیە که تەرکیزتان لە تەنیا ئەنجامدانی ئەم کارەوە بخەنە سەر پەروەردەکردنی کارمەندەکان. پێداویستییەکەی ئەوەیە که متمانەتان به خەڵک هەبێ و پێداویستییەکەی ئەوەیە که باری ئەو بەرپرسایەتییە دابەش بکەن. هیچکات لە بیرتان نەچێ رێبەرایەتی، یارمەتیدانی دیترانه بۆ گۆڕانی زەینییەتی خۆیان و گۆڕین به کەسێک که بەڕاستی شایانی ئەون. 
ئێستیوێن کاوی دەڵێ: " کارمەندان و رێکخراوەکان بەبێ سپاردنی دەسەڵاتەکان و ئەنجامدانی کارەکان گەشەیەکی وەها ناکەن، لەبەر ئەوەی لە چوارچێوەی دەسەڵاتەکانی سەرۆکی خۆیان سنووردار دەکرێنەوە و هێز و لاوازی تاکەکەسیی ئەو نیشان دەدەن." ئیزن مەدەن سەرپۆشێک بن لە سەر توانستەکانی رێکخراوەی خۆتان. بە پەروەردەکردنی رێبەرانی تر، باشترین دەرفەت بۆ دارابوونی داهاتوویەکی روون بۆ رێکخراوە بەرهەم بێنن.
￼[image: Rectangle 68 ئیزن مەدەن سەرپۆشێک بن لە سەر توانستەکانی رێکخراوەی خۆتان. بە پەروەردەکردنی رێبەرانی تر، باشترین دەرفەت بۆ دارابوونی داهاتوویەکی روون بۆ رێکخراوە بەرهەم بێنن.]
 
 
 
3. پەروەدەکردنی تاکەکان ئەو دەرفەتە به دیتران دەدا ئەرکەکانی رێبەرایەتیی خۆیان ئەنجام دەن
زۆربەی رێبەران رێگری گەشەی تیم یان رێکخراوەی خۆیان دەبن. ئەم جۆرە رێبەرانە کەسانێکن که هێشتا ناتوانن رێبەرایەتی بکەن بەڵام پێگەی رێبەرایەتییان بە دەست هێناوە. ئەمە یانی "پرەنسیپی پیتێر" بەڕێوە چووە: "تاکەکان به رادەی بێ‌تەگبیری خۆیان هەڵکشانی شوغڵی وەردەگرن." لەم رووەوە که ئەم کەسانە ناتوانن ورە و دەسەڵات بدەن به کارمەندانی خۆیان، بواری ژێر بەرپرسایەتییان تووشی کێشەگەلێک دەبێ و تاکەکانیان به جێیەک ناگەن. بەڵام جۆرە کەسایەتییەکی تریش هەیە که دەبێته بەربەستی پێشکەوتنی پێڕەوانی خۆی: کەسێکی کارامە و لێهاتوو که بەرپرسێتییەکان دابەش ناکات. 
لە پەروەردەکردنی تاکەکاندا، بۆ ئەنجامدانی کارەکان لە راستیدا دەبێ ئەرکەکان دابەش کرێن. لەبەر ئەوە وەها قسەیەک دەکەم که پەروەردەکردنی تاکەکان تەنیا فێرکاری نیە. بەڵکو پێکهێنانی گۆڕانکاری لە تاکەکاندایه. تاکەکان بۆ پرۆسەی رێبەرایەتی بانگهێشت دەکرێن، لەبەر ئەوەی زۆربەی شتەکان دەکرێ به ئەزموون فێر بن. لە مێژوودا نموونەگەلێکی زۆر لە تاکەکان هەن که گەورەترین توانایی ئەوان لە نەجاتدانی خەڵک، سەرۆبەخشی، رزگارکردن و پەروەردەکردنی بەهرەکانی دیتراندا بووە. جان کوینچی ئادامز دەڵێ: "ئەگەر کارەکانی ئێوە سەرۆ دەدا به دیتران تا زیاتر خولیاداڕێژی بکەن، زێدەتر فێر بن، زێدەتر هەوڵ بدەن و بەبایەختر بن، ئێوە رێبەرن." کاتێک بەرپرسێتی و دەسەڵات دەدەن بە کەسێک، نەک هەر دەرس وەردەگرێ بەڵکوو وردە وردە ئەرکەکانی رێبەرایەتیی خۆشی بە ئەنجام دەگەیێنێ. وەها کارێک، گۆڕانکاری لە تاکەکان و رێکخراوەکاندا بەدی دێنێ. 
کاتێک رێبەری کارامە لە سەر پەروەردەکردنی تاکەکان تەرکیز دەکا و دەسەڵاتی رێبەڕایەتی بە پیڕەوانی خۆی دەدا، هەمووان براوەن. یەکەمین قازانجی دەگاته پێڕەوانی ئەو رێبەرە. کاتێک رێبەرانێکی نوێ پەروەردە کرێن، لە کاری ئێستایاندا شارەزاییەکی زێدەتر بە دەست دەهێنن و هەر کەسێکیش که کاریان لەگەڵ بکا یارمەتی دەدەن لە کارەکەیدا باشتر بێت. کاتێک ئەم رێبەرە نوێیانە لە ئاستی 2دا دەست دەکەن بە پێکهێنانی پێوەندی لەگەڵ تاکەکانیان، لەگەڵ ئەوان باشتر هەڵسوکەوت دەکەن و شوێنی کار باشتر دەبێت. کاتێک لە ئاستی 3دا لێهاتوو دەبن، راندمانیان دەچێته سەرتر.
دووهەمین قازانج بە رێکخراوە دەگا. بە زیادبوونی رێبەرانی باشی زۆرتر، هەوڵەکانی ئێستای رێکخراوە دەچێتە سەرێ. هەر رێبەرێکی پەروەردەکراوی نوێ هێز و وزەیەکی زۆرتر به رێكخراوە دەدات و پەرەپێدانی رێبەرایەتی رێکخراوەش توانستی گەشەی بواری کاری و ئەنجامدانی گەڵاڵەگەلی نوێ فەراهەم دەکات.
دواهەمین قازانج بۆ رێبەرانێکه که لە حاڵی پەروەردەکردندان، لەبەر ئەوەی رێبەرانی نوێ یارمەتیدەرن لە دابەشکردنی باری بەرپرسێتییەکان. تەواوی رێبەران، باری رێبەرایەتی لە سەر شانی خۆیان هەست پێ دەکەن. تێدەگەن که چاوەڕوانی ئەوە لە رێبەر دەکرێ که راندمانی هەبێ، ئەوی دیکەی گرینگ نیە. ئەوان لە بەرانبەر رێکخراوە و رێبەرانی خۆیاندا بۆ مسۆگەرکردنی بەرجەوەندی رێکخراوە هەست بە بەرپرسێتی دەکەن. لە ئەگەری هەبوونی خاوەن پشکەکان، لە بەرانبەر ئەوانیشدا بۆ قازانجدەری هەست بە بەرپرسێتی دەکەن. ئەوان لە بەرانبەر کەسانی ژێر بەڕێوەبەرایەتیی خۆیاندا هەست بە بەرپرسێتی دەکەن. دەیانهەوێ یارمەتییان دەن بۆ سەرکەوتن و دەزانن لە ئەنجامدا شوغڵی خەڵک دەکەوێتە مەترسییەوە. 
یەکێک لەو بنەماگەلەی که وانەکەی دەڵێمەوە ئەوەیە که سەرەتا و کۆتایی هەر شتێک لە رێبەرایەتییە. زۆربەی تاکەکان ئەم چەمکە سەبارەت به راندمانیش بە کار دەبەن. بەڵام سەبارەت به بەرپرسێتیش راستە. ئەو سەردەمە که خاوەنی سێ شەریکە بووم، باری بەرپرسێتیی رێبەرایەتیم هەموو رۆژێک لە سەر شانم هەست پێ دەکرد. من بەرپرسی دیاریکردنی ئاراستەی جووڵەی شەریکەکان، بایەخگەلێک که که داماندەڕشت و هەر وەها سەرکەوتنی گشتیی رێکخراوەکان بووم. هەر رێبەرێک که بەرپرسێتییەکی زۆری لە رێکخراوەدا هەیە وەها بارێک لە سەر شانی خۆی هەست پێ دەکا. (کەسێک که وەها هەستێکی نیە، دەبێ پاڵنەرەکانی خۆی لێک بداتەوە، لەبەر ئەوەی لەوانەیە بەرپرسێتییەکانی خۆی زۆر بە هەند نەگرتبێ.)
لە ئاستی پەروەردەکردنی تاکەکاندا، کاتێک بار و بەرپرسێتی رێبەرایەتی لە نێو خۆتاندا دابەش دەکەن، پێویستە چاوەڕوانیگەلێکی دروستتان لێیان هەبێ. لێگەڕین بزانن ئیتر ئێوە بەرپرسی ئەوان نین، بەڵکوو هەمووان وەڵامدەر[بە تاکەکان] ن. مەبەستم لەم قسەیە ئەوەیە که بەرپرسێتی فێرکاری، دابینکردنی ئامرازەکان، پێکهێنانی دەرفەت و پێکهێنانی شوێنێکی بنیاتنەر بۆ گەشەی ئەوان لە ئەستۆی ئێوە دەبێ و دەبێ لە بەرانبەر ئەم ئەرکانەدا وەڵامدەر بن. ئەوانیش بەرپرسی هەڵبژاردنەکان، روانگە و دەرەوەستییەکانی خۆیانن. جگە لەمە، دووکەڵی ناکامیی ئەوان دەچێتە چاوی ئێوەشەوە. بەڵام وەها ریسکێک بایەخی هەیە، لەبەر ئەوەی ئەگەر سەر کەون پوانگەلێکی زۆریان دەبێ.
مێلیندا گیتێس، چالاکی بواری مرۆڤدۆستانه، ئەم وزە دەروونییەی هەر لە تەمەنی زۆر خوارێدا دەرک کرد. ناوبراو لە گوتاربێژی ماڵئاوایی خۆی لە ئاکادێمیای ئۆرسۆلین68 لە ساڵی 1982 گوتی: "ئەگەر مرۆڤێکی سەرکەوتوون، لەبەر ئەوەیە که لە جێیەک، کاتی خۆی، کەسێک دەرفەت یا بیرۆکەیەکی بە ئێوە داوە که ئێوەی خستووەتە رەوگەیەکی دروستەوە." ئەمە سەبارەت بە هەموومان راستە. هیچ رێبەرێک خۆساختە نیە. هەمیشە کەسێکی تر مرۆڤ دخاتە ڕێ. ئەمە یەک دیارییە. ئەرکی ئێمە لە بەرانبەر ئەودا ئەوەیە که بەرپرسێتی خۆمان وەئەستۆ بگرین و هەموو هەوڵی خۆمان بدەین تا دیتران به شێوەیەکی کاریگەر و بێ کەموکوڕی رێنمایی بکەین. 
 
￼[image: Rectangle 69 "ئەگەر مرۆڤێکی سەرکەوتوون، لەبەر ئەوەیە که لە جێیەک، کاتی خۆی، کەسێک دەرفەت یا بیرۆکەیەکی بە ئێوە داوە که ئێوەی خستووەتە رەوگەیەکی دروستەوە."
مێلیندا گیتێس

]
 
 
فەرزین مەدجیدی69، مامۆستای رێبەرایەتی لە زانکۆی پیردین دەڵێ:
"ئێمە پێویستمان بە رێبەرانێکه که دەسەڵات بدەن بە خەڵک و ربێنەرانێکی تر بەرهەم بێنن. ئیتر بۆ بەڕێوەبەرێک بەس نیه که دڵنیا بێتەوە هەموو تاکەکان کارێکیان بۆ ئەنجامدان هەیە و راندمانیشیان هەیە. ئەمڕۆکە هەموو کارمەندان دەبێ بەرپرسێتییەکانی خۆیان وەئەستۆ بگرن و دەسەڵاتی پێویستیان بۆ ئەنجامدانی ئەوان هەبێ. بۆ برەودانی ئەم پرسە، پێویستە کارمەندەکان بڕیارگەلێک بدەن که راستەوخۆ لە سەر خودی ئەوان کاریگەری دادەنێ. بەم شێوەیە، باشترین بڕیارەکان دەدرێن. جەوهەری دەسەڵاتدان به تاکەکان هەر ئەمەیە."
ئەم شتەی ناوبراو شرۆڤەی دەکا لە ئاستی 4ی رێبەڕایەتیدایە، که به دیتران بۆ دابەشکردنی باری بەرپرسێتی دەسەڵات دەدا. لەو رێکخراوەگەلە چالاکەی که لە لایەن رێبەرانی ئاستی 4ـەوە بەڕێوەبەرایەتی دەکرێن، بۆ دەسەڵاتدان به دیتران پاداشت دەدرێ، نەک بۆ چوونەسەرێ لەوان. 
ئەگەر دەتانهەوێ بارودۆخی رێکخراوەیەک باشتر کەن، رێبەرانی ئەو رێکخراوەیە باشتر کەن. ئەگەر دەتانهەوێ رێخراوەیەک گەشە بدەن، رێبەرانی ئەو رێکخراوەیە گەشە بدەن. کاتێک رێژەی رێبەرانی رێکخراوە زیاد دەکەن و ئەوان دەکەنە رێبەرانێکی باشتر، پتانسیەلی رێکخراوە به شێوەیەکی سەرنجڕاکێش دەچێتە سەرێ.
 
4. پەروەردەکردنی تاکەکان ئەو ئیمکانه به رێبەر دەدات بەڕێبوەرایەتییەکی هەمەلایەنەتری هەبێ
زۆربەی رێبەران نایانهەوێ بەرپرسێتی لەگەڵ دیتران بەش کەن، لەبەر ئەوەی نایانهەوێ هیچ بەشێک لە دەسەڵات و هێزی خۆیان لە دەست بدەن. بەڵام کاتێک رێبەرایەتی لەگەڵ دیتران بەش کەن، لە راستیدا لە دەستی ئێوە ناچێتە دەرێ. لە جێی ئەوە، شتێک بە دەست دێنن که تەنیا به هۆی پەروەردەکردنی دیتران به دەست دێ: کاتی ئازاد. بە پەروەردەکردنی تاکەکان و پێدانی دەسەڵاتی رێبەرایەتی بەوان، دەڤەری ئەوان و هەر وەها دەڤەری ئێوە پەرە دەستێنێ. بەڵام کاتی ئازاد پەیدا دەکەن تا کارگەلێکی گرینگتر ئەنجام دەن، کە گرینگترینی ئەم کارانه به شێوەی باو بیرکردنەوە، پێشبینی و دیاریکردنی ستراتژییە.
رێبەر هەمیشە پێویستی بە کاتی تەواوە بۆ بیرکردنەوە. بەم حاڵەوە، لەم رووەوە که زۆربەی رێبەران سەبارەت به کارکردن دەمارگیرییان هەیە، به شێوەی باو وەها کاتێکیان نیە. کاتێک رێبەرانێکی تر پەروەردە دەکەن و دەسەڵاتی رێبەرایەتی دەدەن بەوان، ئەوان کارگەلێک که ئێوە پێشتر ئەنجامتان دەدان وەئەستۆ دەگرن و ئێوە دەتوانن لەو کاته بۆ بردنی تیم یان رێکخراوەی خۆتان بۆ ئاستی دواتر کەڵک وەرگرن. ئەمە به قازانجی هەمووانه.
زۆرجار ئەسپاردنی بەرپرسێتیی کارێک بە کەسێکی تر دژوارە، بە تایبەت ئەگەر لە سەر ئەو باوەڕە بن ئەو جۆرەی خۆتان دەتوانن لە عۆدەی ئەو کارە بەرنایە. بەڵام ئەم بیانوویە رێگەپێدراو نیە. تا زەمانێک که لە هەندێک لە بەرپرسێتییەکان دڵ بەرنەدەن و ئەوان نەدەن به دیتران، نابن به رێبەرێکی کارامەی ئاستی 4. کەوایه رێگەی دروست بۆ گواستنەوەی بەرپرسێتیی رێبەرایتی به کەسێکی تر چیه؟ من لە یاسای 80 لە سەد کەڵک وەردەگرم. ئەگەر لە ئەندامانی تیمەکەم کەسێک بتوانێ یەکێک لە کارەکانی من 80 لە سەد وەک خۆم ئەنجام بدات (یان باشتر)، ئەو کاته بەرپرسێتی ئەو کارە بەو دەسپێرم. ئەگەر دەتانهەوێ رێبەرێکی کارامه بن، دەبێ روانگەتان لە کەماڵخوازییەوە بۆ مەسڵەحەتخوازی بگۆڕن.
￼[image: Rectangle 70 ئەگەر دەتانهەوێ رێبەرێکی کارامه بن، دەبێ روانگەتان لە کەماڵخوازییەوە بۆ مەسڵەحەتخوازی بگۆڕن.
]
 
 
5. پەروەردەکردنی تاکەکان رەزامەندییەکی قووڵ پێک دێنێ
ئێوێرێت شاستروم لە کتێبی خۆیدا به ناوی مرۆڤ، بوونەوەری فریودەر بابەتێک لە زمان مامۆستایەکی قوتابخانەوە دەگێڕێتەوە که رەمزی فێرکردنی خەڵک و گۆڕانی ژیانی ئەوان فێر ببوو:
" کاتێک نەختە نەختە تێگەیشتم که میرمنداڵێک پێویستی بە شتگەلێکی زۆرتر لە بابەتگەلی دەرسی هەیە، هەستم بە ئارامشێکی زۆر کرد. بیرکاریم زۆر باش دەزانی و بە باشی دەرسم دەدا. وام دەزانی بەس پێویستم بەوە هەیە. ئێستا منداڵان دەرس دەدەم، نەک بیرکاری. ئەم راستییەم قەبووڵ کردووە که سەبارەت بە هەندێکیان تەنیا به شێوەی رێژەیی70 سەرکەوتوو دەبم. کاتێک پێویست نیە هەموو وەڵامەکان بزانم، دەڵێی وەڵامگەلێکی زۆرترم لە لایە. ئێدی بووە هۆی ئەوەی ئەم شتە بزانم. رۆژێک لێم پرسی بە باوەڕت بۆچی کاردانەوەت زۆر باشتر بووە لە ساڵی رابردوو؟ ئەو مانای دا بەو روانگە نوێیەم. کوتی: چون کاتێک کە لە لای ئێوەم، زێدەتر خۆشیم له خۆم دێ."
زۆرتری رەزامەندیی لە ژیاندا، لە بەخشینەوە [یا پێدان] به دیتران بەرهەم دێ. زەمانێک زۆرتر لە هەمیشە رازی و شادمان دەبین که خۆمان فەرامۆش کەین و لە سەر دیتران تەرکیز بکەین. و بەڕاستی سەرسوڕهێنەرە کاتێک بەخشینەوەی بەرهەم هاتوو لە پەروەردەکردنی تاکەکان لە ئاستی 4 دا لە لای ئەو پێوەندییە پتەوانەی که لە ئاستی 2دا پێکمان هێناوە دانێین، نزیکی و سەمییەتی سەرچاوەگرتووە لەوە دەبنه رەسەنترین ئەزموونەکانی ژیانمان. زۆربەی جارەکان کاتێک یارمەتی دەدەین به گەشەی خەڵک، بەوان نزیکتر دەبینەوە.
باشترین هاوڕێکانم کەسانێکن که توانستەکانی منیان دەرخستووە و هەر وەها کەسانێک که من یارمەتیم داون تا توانستەکانیان گەشە بکا. رەوگەی گەشە و پێشکەوتنی ئێمە پڕە لە فڕمێسکەکان و پێکەنینەکان، پڕە لە سەرکەوتنەکان و شکستەکان، هیواکان و بێ هیواییەکان، و پرسیارەکان و وەڵامەکان. کەسانێک که شانازیی پێشکەوتن و سەرکەوتنی خۆیان لەگەڵ من بەش دەکەن و یادێک لە من دەکەن بۆ من زۆر بەبایەخن.
￼[image: Rectangle 71 "سەرکەوتن کاتێک واتادارتره که تەنیا لەلایەن یەک کەسەوە نەبێ، بەڵکوو ئاکامی سەرکەوتنی هاوبەشی تاکەکان بێ. کاتێک هەموو بەشداربووان لە ناخی دڵیانەوە رێبەرایەتی دەکەن، ورە و وزەیان پایەدارترە، سەرکەوتن تەنیا تایبەت بەوان نیە، بەڵکوو هی هەمووانه."
هاوار شولتز]
 
 
هاوارد شولتز، بنیاتنەری ستارباکس دەڵێ: "سەرکەوتن کاتێک واتادارتره که تەنیا لەلایەن یەک کەسەوە نەبێ، بەڵکوو ئاکامی سەرکەوتنی هاوبەشی تاکەکان بێ. کاتێک هەموو بەشداربووان لە ناخی دڵیانەوە رێبەرایەتی دەکەن، ورە و وزەیان پایەدارترە، سەرکەوتن تەنیا تایبەت بەوان نیە، بەڵکوو هی هەمووانه." ئەمە شرۆڤەیەکی باش لە هەستێکە که سەبارەت به نزیکترین کەسەکانی ژیانم هەمە: بنەماڵەم و دەوروبەرییە نزیکەکانم. هەر دوێنێ شەو لەگەڵ گرووپێک لەوان شامێکی زۆر بەچێژم خوارد، هەموویان به شێوەیەک دەست‌پەروەردەی خۆم بوون، پێدەکەنین، وێنەکانمان نیشان یەک دەدا، رووداوگەلێکمان بۆ یەکتر دەگێڕاوە و تێبینییەکانمان بۆ یەکتر باس دەکرد. ئەو شەوە زۆر خۆش گوزەرا.
مارک و ئێستفانی کول لەوێ بوون. من لە رێورەسمی زەماوەندەکەیاندا بەشدار بووم و یارمەتیم دەدان. ئێستا پاش ئەم هەموو ساڵە، مارک چارەسەرکەری گرفتەکان و مەحرەمی رازەکانمه. زۆربەی ئەو پرۆژانەی پێویستیان به پێڕاگەیشتنی رێبەرێکی باشە بەوان دەسپێرم. ئێستفانی ئیزن دەدا هەر کات پێویستم بە مارک بێ ئازادانه لەگەڵ من سەفەر بکا. چ نێعمەتێکی گەورەیە. بەبێ ئەوان دەبوو چیم کردبا؟
دەیوید و لۆری هۆیتیش لەوێ بوون. دەیوید تەواوی قەول و قەرارەکانی گوتاربێژیی من بە وردی و زۆر پرۆفێشناڵ جێبەجێ دەکا و بە باشی لەگەڵ زۆربەی خەڵک بە نوێنەرایەتی لە من قسە دەکا. هەر جارێک لۆری دەبینم، هۆگری و پشتگیریی خۆی بۆ من دەردەبڕی. 
چارلی و ئێستفانی وێتزێل لەوێ بوون. چارلی زیاتر لە حەڤدە ساڵە که یارمەتی من دەدا لە نووسیندا. من که تا ئێستا زیاتر لە 20 میلیۆن بەرگ لە کتێبەکانم فرۆشراون، دانی پێدا دێنم که لە نێو دەوروبەرییە نزیکەکانم ئەو زۆرترین کاریگەری لە سەر من بووە. ئێستفانی پسپۆڕی تۆڕە کۆمەڵایەتییەکانە. ئەو بەڕێوەبەرایەتی وێبلاگ و ئەکاونتی فەیسبووک و تویتێری منی لە ئەستۆیە. هەندێک لە چاپەمەنییەکان، بەشی هەرە زۆری سەرکەوتنی ئەم دواییانەی کتێبەکانم به حیسابی ئەو دادەنێن. و لە کۆتاییدا، پاتریک و لیندا ئێگرێزیش لای ئێمە بوون. پاتریک پێشتر ئەندامی لێژنەی بەڕێوەبەریی شەریکەی من بوو. زیاتر لە سی ساڵه کە هاوڕێیەتییەکی سەمیمانەمان بەیەکەوە هەیە. هێندە به خۆوەیە که دەتوانێ بادیگاردی تایبەتیم بێ و زۆریش زیرەکە و پێشینەی کار وەک بیرمەندی زانستە پزیشکییەکانیشی لە کارنامەی خۆیدا هەیە. لیندا پازدە ساڵ یاریدەدەری من بوو. ئەو هاوڕێیەکی باش بووە بۆ من و مارگارێتی هاوسەرم. لیندی بیری من دەخوێنێتەوە و هەموو کارەکان جێبەجێ دەکا. 
کاتێک دوێشەو سەیری ئەو کەسانەم دەکرد که لە دەوری مێزەکە دانیشتبوون، سێ شت بە زەینم گەیشت: یەکەم ئەوە که ئەم کەسانه که من یارمەتیدەر بووم لە گەشە و پێشکەوتنیان بەڕاستی بوونەتە هۆی گەشەی من. سەرەتاکانی کار پتر لەوەی که ئەوان یارمەتیم بدەن من یارمەتیم دەدان. ئەمڕۆ زێدەتر لەوەی من یارمەتییان بدەن ئەوان یارمەتیم دەدەن. پەروەردەکردنی تاکەکان دەسکەوتی ئێجگار زۆری هەیە.
لەمانه بە دەر، ئەوانه هاوڕێیانی راستەقینەی منن. باشترین رۆژەکان ئەو رۆژانەیە کە لە لای یەکین. لە ساڵی 2010، هەموو بەیەکەوە چووین بۆ سەفەر و زۆر خۆشمان گوزەراند. رەوگەی ژیان نابێ بە تەنیایی بپێوین. خۆشحاڵم که زۆربەی ئەم رەوگەیەم لەگەڵ ئەوان پێواوە.
هەر وەها، زۆرترین رەزامەندیی من بەرهەمی ئەو کتێبانە نەبووە که نووسیومن، یا ئەو رێکخراوەگەلەی بنیاتم ناون، یا پرستیژێک که بە دەستم هێناوە. زۆرتری رەزامەندیی من لەگەڵ کەسانێک بەرهەم هاتووە که ئەوینداریانم و بە تایبەت لە لایەن کەسانێک که یارمەتیدەر بووم لە گەشە و پێشکەوتنیان. 
￼[image: Rectangle 72 " ئامانجی ژیان سەرکەوتن نیە. ئامانجی ژیان ئەوەیە مرۆڤ گەشە بکا و ئەو شتەی هەیەتی لەگەڵ دیتران بەشی کا. کاتێک سەیری رابردووی خۆتان دەکەن، لەو شادی و خۆشییانەی که به ژیانی خەڵکتان بەخشیوە زیاتر هەست بە رەزامەندی دەکەن تا ئەو سەرتری و سەرکەوتنانەی که به نیسبەت ئەوان به دەستتان هێناوە."
هارۆلد کۆشنێر]
 
 
رابی هارۆلد کوشنێر دەڵێ: " ئامانجی ژیان سەرکەوتن نیە. ئامانجی ژیان ئەوەیە مرۆڤ گەشە بکا و ئەو شتەی هەیەتی لەگەڵ دیتران بەشی کا. کاتێک سەیری رابردووی خۆتان دەکەن، لەو شادی و خۆشییانەی که به ژیانی خەڵکتان بەخشیوە زیاتر هەست بە رەزامەندی دەکەن تا ئەو سەرتری و سەرکەوتنانەی که بە نیسبەت ئەوان به دەستتان هێناوە." 
ئەمە روانگەیەکی حەکیمانەیە. یارمەتیدان به گەشە و پەروەردەکردنی دیتران چێژ، رەزامەندی و وزەیەکی زۆر دەدات به رێبەر. ئەگەر بتوانن وەک رێبەرێک بگەن به ئاستی 4، هەستێکی یەکگرتوویی و هاوبەشی لە نێو تاکەکاندا پێک دێنن، به شێوەیەک که ئەوان سەرکەوتنەکان جەژن دەگرن، رێزلێنان لە یەکتر بۆیان دەبێتە شتێکی بەڵگەنەویست و هەمووان بە یەکتر ئەمەگدار دەمێننەوە. ئاستی 4 شیرینترین ئاستێکە که رێبەرێک دەتوانێ پێی بگات.
لایەنە نەرێنییەکانی پەروەردەکردنی تاکەکان
❖رێبەرایەتی لە ئاستی 4دا پێویستی بە رادەیەکی بەرز لە بلوغ و لێهاتووییە
ئەوەی که زۆربەی رێبەران به شوێن پەروەردەکردنی رێبەرانی نوێوە نین هۆکاری هەیە. لەبەر ئەوەی کارێکی ئاسان نیە! و تەزمینێکیش نیە که ئەم کارە ئاکامبەخش بێ. هەر رێبەرێک چیرۆکگەلێکی سامناکی سەبارەت به سەرمایەگوزاری لە سەر کەسانێک کە ئەنجامدا بەتاڵ دەرکەوتوون بیستووە. ئێوە خۆتان بۆ هەندێک کەس تەرخان دەکەن و هیچ شتێکیش روو نادات. هەندێک لە تاکەکان خراپ نین بەڵام شتێکی ئەوتۆیان لێ هەڵناوەرێ. هەندێکیش هەوڵی خۆیان دەدەن بەڵام لە ئەندازە و قەوارەی چاوەڕوانییەکانی ئێوەدا نین و جاری وایه باشترین شتەکانت پێشکەشی کەسێک دەکەی و ئەو دەبێتە ئەستێرەیەکی پڕشنگدار بەڵام شەریکە بەجێ دەهێڵێ و پەیوەست دەبێ به رێکخراوەیەکی تر! ئیدی چی لەوە خراپتر؟ دەی باشە چۆنه فێریان نەکەین تا هەر لەو جێیەدا بمێننەوە؟ ئەگەر بیر لەم بابەتە بکەنەوە دەبینن کاتێک که بتانهەوێ بە ئەوپەڕی پتانسیەلی خۆتان رێبەرایەتی بکەن تەنیا یەک بژاردەی باشتان لەبەر دەمە: دەبێ لە سەر تاکەکانتان سەرمایەگوزاری بکەن.
پەروەردەکردنی تاکەکان پێویستی بە ئاستێکی بەرز لە بلووغ هەیە. هەروەها پێویستی بە رادەیەکی زۆریش لە شارەزایی و لێهاتوویی هەیە. ئەم بابەتە لەوانەیە بۆ هەندێک لە رێبەران کێشەساز بێ و رێگر بێ لەوەی بە سەرئەنجامی بگەیێنن. لێرەدا هۆکاری سەرەکیی سەرهەڵدانی کێشەکان لە ئاستی 4دا باس دەکەم:
1. خۆتەوەری لەوانەیە ببێتە هۆی ئەوەی رێبەران پەروەردەکردنی تاکەکان بخەنە پشت گوێ
بلووغ واته توانایی تێفکرین سەرووی چوارچێوەی دیاریکراوی تاک، دیتنی پرسەکان لە روانگەی دیتران و سەرتری‌دانی پێداویستییەکانی دیتران به سەر پێداویستییەکانی خۆ. خۆویستی دەبێتە رێگری گەیشتنی تاکەکان بە بلووغ.
هاوڕێم جرالد بروکس دەڵێ: "کاتێک رێبەر بن، مافی بیرکردنەوەتان سەبارەت بە خۆتان نیە." گەیشتن به ئاستی 4ی رێبەرایەتی پێویست دەکا تێ‌بگەین که ئێستا توانایی خزمەتکردن به خەڵکمان به شێوەیەکی تایبەت هەیە و دەبێ ئەم دەسەڵاتە دەکار کەین. ئەگەر روانگەیەکی خۆتەوەرانەتان هەبێ ناتوانن وەها کارێک ئەنجام دەن.
￼[image: Rectangle 73 "کاتێک رێبەر بن، مافی بیرکردنەوەتان سەبارەت بە خۆتان نیە."
جرالد بروکس]
 
ئەگەر دەتانهەوێ لە ئاستی 4دا رێبەرایەتی بکەن دەبێ 80 لە سەدی سەرنجی خۆتان بخەنە سەر دیتران و یارمەتییان دەن که گەشە بکەن، فێر بن و سەر کەون. ئەگەر تەرکیزتان هەمیشە لە سەر خۆتان و ئەو شتەی دەتانهەوێ بێ، خەڵک دەبنه بەربەستێک بۆ گەیشتن به ئامانجەکانتان. پێداویستییەکانی ئەوان لە دژایەتی لەگەڵ ئامانجەکانی خۆتان دەبینن و زۆربەی کاتی خۆتان لە بێ‌هیوایی سەبارەت بە دیتران تێدەپەڕێنن، لەبەر ئەوەی ئەوان لە بەرنامە خۆویستەکانی ئێوەدا جێیەکیان نیە و هەمیشە ئێوە نائۆمێد دەکەن. 
مەکس دێپری، پسپۆری رێبەرایەتی و نووسەری ئەمریکایی دەڵێ: "رێبەر خزمەتکارێکە که بەربەستگەلێک که پێش به ئەنجامدانی کاری تاکەکان دەگرێ لادەبا." چ وەسفێکی سەرنجڕاکێشە. دارابوونی ئەم جۆرە زەینییەتەی ئاستی 4 پێویستی بە بلووغە. ئەمە یانی هەر رۆژ بێنە سەر کار و دیتران بکەنە سەرچەشنی بیر و کارەکانی خۆتان. ئەمە یانی ئەوەی که لە خۆتان بپرسن: "ئەمڕۆ دەتوانم بایەخی کێ هەڵکێشمە سەرێ؟" و "چ کارێک بۆ دیتران دەتوانم ئەنجام دەم؟" ئەمە شێوەی بیرکردنەوەی رێبەرێکی باڵغە. ئەم زەینییەتی رێبەرێکی مرۆڤسازە.
￼[image: Rectangle 74 "رێبەر خزمەتکارێکە که بەربەستگەلێک که پێش بە ئەنجامدانی کاری تاکەکان دەگرێ لادەبەن."
مەکس دێپری]
 
کە وابوو ئەگەر دەتانهەوێ بە ئاستی 4 بگەن و بە سەر خۆویستیی خۆتاندا زاڵ بن، لە بیری خۆتان وەرنە دەرێ و شێوەبیرکردنەوەی مامۆستا و گوتاربێژی گەورە زیگ زیگلار71 بگرنە بەر که دەیکوت: "ئەگەر یارمەتیی دیتران بدەن که بەو شتەی دەیانهەوێ بگەن، ئەوانیش یارمەتیی ئێوە دەدەن که بەو شتەی دەتانهەوێ بگەن."
2. پێگەی لەق و لەرزۆک دەبێتە هۆی ئەوەی رێبەر لە پەرورەدەکردنی تاکەکان هەست بە مەترسی بکات
هاوڕێم وێین ئێشمیت72، جێگری کۆلێجی زانستە دینییەکان لە زانکۆی ئیندیانا وێسلیەن73 رۆژێک بە منی کوت: "مرۆڤ هەرچەندیش توانایی تاکەکەسی هەبێت بۆ قەرەبووکردنەوەی سستیی تاکەکەسییەکەی بەس نیە." بەڕاستی حەق بەوە. رێبەرانی خۆڕانەگر و سست دایمە به خۆیان و دیتران خەسار دەگەیێنن و چون پەرۆشی پێگە و پلەی خۆیانن، سەرمایەگۆزاری لە سەر دیتران بۆیان دژوارە. بۆ؟ لەبەر ئەوەی دەترسن کەسێکی تر جێی ئەوان بگرێتەوە. هەر لەبەر ئەوە، رێبەرانێک که نەتوانن سستی و خۆڕانەگریی خۆیان کۆنتڕۆڵ کەن و بە سەریدا زاڵ بن بە دەگمەن به ئاستی 4ی رێبەرایەتی دەگەن. 
 
 
￼[image: Rectangle 75 "مرۆڤ هەرچەندیش توانایی تاکەکەسی هەبێت بۆ قەرەبووکردنەوەی سستیی تاکەکەسییەکەی بەس نیە."
وێین ئێشمیت]
 
 
 
ئەگەر شیمانەی ئەوە دەکەن که سستی و پەرۆشییەکانی ئێوە بەربەستی گەیشتنتان بۆ ئاستی پەروەردەکردنی تاکەکان دەبێ، ئامادە بن لە لە سێ بواری ژێرەوەدا کارگەلێک ئەنجام بدەن:
خۆویستی:
رێبەرانێک کە لەگەڵ خۆیان رووراستن دەزانن که بەڕاستی چارەسەرکەری تەواوی گرفتەکان نین. دەزانن که سەرکەوتن هەمیشە بەرهەمی تەواوی ئەندامانی تیمە. کاتێک بەرهەم دێ که تاکەکان لە لای یەک کار بکەن، و هەر کەسێک رۆڵی خۆی بگێڕێ. بەم هۆیە، هەوڵ نادەن خۆیان  هەموو گرفتەکان چارەسەر بکەن. هەوڵ نادەن خۆیان هەموو بڕیارەکان بدەن. لە روانگەی ئەوانەوە سەرکەوتن هەوڵێکی کۆمرەییە و ئامانجی ئەوان ئەمە نیه کارێک بکەن که دیتران روانگەیەکی باشتریان سەبارەت بەوان هەبێ؛ بەڵکوو ئەوەیە که تاکەکانیان وادار کەن روانگەیەکی باشتریان سەبارەت به خۆیان هەبێ.
لە کوێڕا دەبێ بزانن خۆویستیی تاکەکەسیی ئێوە دەبێتە بەربەستی گەیشتنتان بۆ ئاستی 4 یان نا؟ بزانن کاتێک لەگەڵ ئەندامانی تیمەکەتان دیدار دەکەن چی روو دەدا.
	ئایا ئەندامانی تیمەکەتان باوەڕ و بیرۆکەکانی خۆیان ئازادانه لەگەڵ ئێوە باس دەکەن؟

	ئایا بیرۆکەکانی ئێوە به دەگمەن باشترین بیرۆکە بە ئەژمار دێن؟

	ئەگەر زۆربەی کاتەکان کۆمەڵێک بیرۆکە دەدەن، ئایا باسەکە دەسبەجێ لە بیرۆکەی ئێوەڕا بەرەو باشترین بیرۆکە دەڕوات؟ و ئایا لە بابەتەکە رازین؟

	سەبارەت به کاردانەوەی تیمەکەتان چۆنن؟

	کاتێک تیمەکەتان سەر دەکەوێ، ئایا بەشی هەرە زۆری ئەم سەرکەوتنە لە پێی ئەندامانی تیم دادەنرێ؟

	ئایا هەستی غروورێکی هاوبەش سەبارەت به کارێکی کە ئەنجام دەدرێ هەیە؟

	کاتێک کارەکان بەرەو پێش ناڕۆن، ئایا خۆتان زۆرترین رێژەی سەرکۆنە قەبووڵ دەکەن؟

ئەگەر بتوانن راستگۆیانه بەم پرسیارانه وەڵامی ئەرێنی بدەنەوە، کێشەی خۆویستیتان نیە. ئەگەر به زۆربەی پرسیارەکانی سەرێ وەڵامی نەرێنیتان داوەتەوە دەبێ وریا بن. رەنگە پێویست بێ خۆویستیتان کۆنتڕۆڵ کەن. لە شوێنگەلی کاریی ئەرێنی و ژێر بەڕێوەبەرایەتیی رێبەرانی دڵنیا و بوێردا، سەرکەوتنەکان به حیسابی ئەندامانی تیم دادەنرێن. رێبەرانی ئاستی 4 لە سەرکەوتنی دیتران شادیی راستەقینەی خۆیان دەردەبڕن. کاتێک دیتران دەدرەوشێنەوە، ئەوانیش دەدرەوشێنەوە.
کۆنتڕۆڵ:
تام پیتێرز، نووسەری ئەمریکایی دەڵێ: "هیچ مرۆڤێک بێ‌کەڵکتر لەو کەسە نیە که لە کۆتایی کاتی کاریدا دەڵێ: زۆر باشه، ئەمڕۆش بێ ئەوەی که خراپکاری بکەم تەواو بوو." بۆ دەبێ ئامانجی کەسێک وەها شتێک بێ؟ چون لە هەڵەکردن دەترسێ. زۆربەی ئەو کارمەندانەی پێگەیەکی شوغڵی لەق و لەرزۆکیان هەیە هەوڵ دەدەن تا ئەو جێیەی دەکرێ کارێک ئەنجام نەدەن یا سەرنجی کەس رانەکێشن تا تووشی هەڵەی کەمتر بن. رێبەرانی سست و لەرزۆک زێدەتر به شێوەیەکی تر لەگەڵ ئەم بابەتە دەسازێن. ئەوان دەستەوداوێنی کۆنتڕۆڵ‌کردن دەبن. وا دەزانن ئەگەر تاکەکانیان به وردی و به تەواوی کۆنتڕۆڵ کەن دەتوانن رێگر بن لە هەڵەکردنیان. 
بە داخەوە، رێبەرانی دەسەڵاتخواز تێناگەن که پێشکەوتن بەس به ریسک‌کردن و هەڵەکردن به دەست دێ. باشترە به قسەی چاک براون لە شەریکەی Idea Connections Systems بکەن که چەمکی پشکی هەڵەکانی  داهێناوە. ئەو لە کۆبوونەوەکانی فێرکاری به قوتابییەکانی دەڵێ چاوەڕوانی هەیە ئەوان لە هەر کۆبوونەوەیەکدا سی هەڵە بکەن. براون دەڵێ پاش ئەو قسەیە، دەنگی قوتابییەکانی دەبیستێ که هەناسەیەکی راحەت هەڵدەکێشن و هێور دەبنەوە و وردە وردە لە باسەکەدا بەشداری دەکەن. 
رێبەری باش پێشەنگە، دەست دەداته کارگەلی نوێ و هەڵە دەکا. هەر ئەم چاوەڕوانییەی لە تاکەکانیشی هەیە. جیمز ئێم. کوزێس و باری زی، پاسنێر ئەم بابەتەیان ئاوەها بەیان کردووە:
"رێبەر پێشەنگە، کەسێکە که حەز دەکا بەرەو نەناسراوەکان هەنگاو هەڵێنێتەوە. کەسێکە که حەز دەکا ریسک بکا، داهێنان بکا و تاقیگەری بکا تا رێگەگەلی نوێتر و باشتر بۆ ئەنجامدانی کارەکان بدۆزێتەوە."
وەک رێبەرێک لە ئاستی 4دا، بۆ سەرکەوتن دەبێ ئەم روانگەیە بکەنە مەلەکەی زەینی خۆتان و لە کۆنتڕۆڵکردنی دیتران دەست هەڵگرن.
لەبەر ئەوەی ناتوانن هەڵەکان پێشبینی بکەن، وا باشتر نیە روانگەیەکتان هەبێ که ئێوە و تیمەکەتان لە هەڵەکان دەرس وەرگرن؟ لە هەر حاڵدا ئەمە تەنیا رێگەیەکە که دەتوانن بەڕاستی لە هەڵەکان بەهرە وەرگرن. کەوابوو هەوڵ مەدەن تاکەکان سنووردار کەنەوە. هەوڵ دەن یارمەتیدەریان بن تا لە هەڵەکان و شکستەکانی خۆیان ئەوپەڕی کەڵک وەرگرن. هەر وەک چۆن جەک وێلش بەڕێوەبەری گشتیی پێشووی جێنێرال ئێلێکتریک دەڵێ: "رۆڵی رێبەر کۆنتڕۆڵکردنی خەڵک یا هەڵکەوتن لە سەرووی کارەکانەوە نیە، بەڵکوو رێنمایی، وزەبەخشین و ورەدان بە خەڵکە." ئەمە هەمان کارێکە که رێبەرانی ئاستی 4 ئەنجامی دەدەن.
￼[image: Rectangle 76 "رۆڵی رێبەر کۆنتڕۆڵکردنی خەڵک یا هەڵکەوتن لە سەرووی کارەکانەوە نیە، بەڵکوو رێنمایی، وزەبەخشین و ورەدان بە خەڵکە." 
جەک وێلش]
 
 
 
 
 
متمانه:
هەر رێبەرێک متمانه لە گۆشەنیگایەکی تایبەتەوە دەبینێ. رێبەرانی بوێر متمانه به پارێزەری پێوەندییەکان دەزانن که دەبێته هۆی دەوامی کەسب و کار. ئێستیوێن کاوی، نووسەری کتێبی خێرایی متمانه دەڵێ: متمانه خێرایی بەرهەم دێنێ، لەبەر ئەوەی پەورەدەکەری هاوکاری و ئەمەگداری و لە کۆتاییدا هۆکاری بەدەستهێنانی ئاکامه." ئەم وتەیە لەگەڵ قسەکانی ئال نیوهارت، بەڕێوەبەری گشتیی پێشووی رۆژنامەگەلی زنجیرەیی شەریکەی گانێت و نووسەری کتێبی دانپێدانانەکانی یەک بیژوو بەراوەرد بکەن. ئەو نوسیویەتی: " ئێستا کە لە سەرووی کارەکاندام دەزانم که دیتران دەیانهەوێ من سەرەوژێر کەن. من باوەڕم به دەکارکردنی یاسای بیژووەکان هەیە: لە دیتران چاوەڕوانی ئەوەتان هەبێ هەر بەم جۆرە هەڵسوکەوتتان لەگەڵ بکەن کە ئێوە هەڵسوکەوتیان لەگەڵ دەکەن." ئێوە نازانم، بەڵام من نامهەوێ وەها روانگەیەکم لە ژیانمدا هەبێ. 
رێبەرانی سست و لەرزۆک متمانه ناکەن به دیتران، متمانەی دیترانیش راناکێشن. لە ئاکامدا، لە سەر دیتران سەرمایەگوزاری ناکەن و نابن به رێبەری ئاستی 4. وەک رێبەرێک هەرگیز نابێ متمانەتان پێ روون و بێ‌بایەخ بێ. تەنیا کاتێک کە متمانه لە ناو دەچێ لە بایەخەکەی تێ‌دەگەن. ئێلیزابێتی کچم ئەم بابەتە کاتێک فێر بوو که لە قوتابخانه سەردەستەی هاندەران بوو لە کێبەرکێکاندا. 
لەبەر ئەوەی لەشێکی بچووکی هەبوو رۆڵی باڵندەی وەئەستۆ گرتبوو. یانی یا هەمیشە لە نوچکی هێرەم بوو یا ئەویان وە حەوا دەخستەوە. به حەز و تاسەیەکی سەرسورهێنەرەوە لە حەوادا ئەوجی دەگرت. چۆن دەیتوانی وەها ریسکێک بکا؟ به متمانه. ئەو به دەیان سەعات لەگەڵ هاوتیمییەکانی پرۆڤەی کردبوو، سەدان جار ئەویان وەحەوا خستبوو و به ساغی و سڵامەتی گرتبوویانەوە. پاشان لە ساڵی ئاخردا، یەکێک لە هاوتیمییەکانی نەیتوانی بیگرێتەوە و لە یەکێک لە پڕتافەکاندا کەوتە عەرزی. پاش ئەو رووداوە ئیتر ئەو کچەی پێشوو نەبوو. هەر جارێک که وەحەوایان دەخست چەند چرکەیەک دڕدۆنگ دەبوو. 
ئەگەر دەتانهەوێ رێبەرێکی مرۆڤساز بن، دەبێ متمانه بکەن به دیتران و متمانەی ئەوانیش به دەست بێنن. هیچ رێگەیەکی تر بۆ سەرکەوتن لە ئاستی 4دا بوونی نیە. 
3. کورتبینی لەوانەیە ببێتە هۆی ئەوەی رێبەران پێویستیی بە پەروەردەکردنی تاکەکان دەرک نەکەن
￼[image: Rectangle 77 بۆ مرۆڤسازبوون دەبێ لە رووی ویست و حەزەوە بە زەینییەتی درێژخایەن بجووڵێنەوە.]چەند جار بووە که ویستووتانه کارێک بە کەسێک بسپێرن بەڵام لەگەڵ خۆتان بیرتان کردوووەتەوە ئەگەر خۆم ئەنجامی دەم ئاسانترە؟ بە دڵنیاییەوە زۆر پێش هاتووە. بۆ؟ چون ئاسانترە. ئەنجامدانی کارەکان به دەستی خۆتان هەمیشە ئاسانتر و خێراترە تا پەروەردەکردنی دیتران بۆ ئەنجامدانیان. بەڵام ئەم تێفکرینه کورتخایەنە! بۆ مرۆڤسازبوون دەبێ لە رووی ویست و حەزەوە بە زەینییەتی درێژخایەن بجووڵێنەوە. ئەگەر پێشتر باجەکەی بدەن، راندمانەکەی لە کۆتایی کاردا عالی دەبێ. لە ئاستی 4، پرسیار ئەوە نیە که "چ کارێک دەتوانن بکەن؟" بەڵکوو ئەوەیە که "چ کەسێک دەتوانن پەروەردە بکەن؟" سەرمایەگوزاری لە سەر خەڵک کات و وزەیەکی زۆر دەگرێ.
 
کورتبیری، وەک خۆویستی و لەرزۆک‌بوون، نیشانەیەکی ترە لە نەبوونی بلووغی رێبەر. پەروەردەکردنی تاکەکان پێویستی به تێفکرینی درێژخایەن و بەربڵاو هەیە. سەبر و تاقەتی دەوێ. یارمەتیدانی کەسێکی تر بۆ ئەوەی ببێتە رێبەرێکی لێهاتوو هەمیشە پتر لەوەی بیری دەکەنەوە کات دەبا و دژوارتر لە ئاستی چاوەڕوانییەکانی ئێوەیە. بەڵام بە هەر حاڵ دەبێ ئەنجام درێ. جگە لەمە پتانسیەلی خۆتان و تاکەکانتان و رێکخراوەکەتان بەرتەسک دەکەنەوە. 
4. نەبوونی دەروەستیی لەوانەیە ببێتە هۆی ئەوەی رێبەران لە ژێر باری پەروەردەکردنی تاکەکان دەرچن
تەقریبەن هەمووان دەتوانن دیتران به پشت‌بەستن به پێگەی خۆیان رێبەرایەتی بکەن. زۆر کەس دەتوانن به پشت‌بەستن به پێوەندییەکانی خۆیان دیتران رێبەرایەتی بکەن. هەندێک دەتوانن پڕدەسکەوت بن و تیمێک ساز کەن که بە ئامانجەکانی بگا. بەڵام زۆر دەگمەنن کەسانێک که هەم بتوانن و هەم بیانهەوێ دیتران بۆ رێبەرایەتی پەروەردە بکەن. هەر بۆیە زۆربەی رێبەران هەمیشە تەنیا پێڕەوان رێبەرایەتی دەکەن نەک رێبەران. هەر کەس بتوانێ لەگەڵ خەڵک پێوەندییەکی باش بگرێ، کەسێکی پڕدەسکەوت بێ و تاکەکان لە بەرجەوەندی رێکخراوە تێ‌بگەیێنێ دەتوانێ پێڕەوانێک راکێش کات. بەڵام راکێش‌کردن، پەروەردەکردن و رێنمایی رێبەرانی تر زۆر دژوارترە و زۆربەی رێبەران نایانهەوێ بچنه ژێر باری هەوڵێکی لە رادە بەدەر کە ئەم کارە پێویستێتی و لە خۆبوردوویی پێویست نیشان دەن. 
لە رێکخراوەگەلی ژێر بەڕێوبەرایەتیی مندا، پەروەردەکردنی تاکەکان لە ئەولەوییەتە گرینگەکان بوو. بە رێبەرانێک که کارم بۆ دەکەن دەڵێم: "کارتان ئەوەیە که به سەختی هەوڵ بدەن تا لەم شوغڵە بێنە دەرێ." مەبەستم ئەوەیە که داوا لە رێبەران دەکەم بیر بکەنەوە چۆن بە زۆرترین کوالیتی کار ئەنجام دەن، تیمێک پێک بێنن، ئەندامانی تیم پەروەردە کەن، ببنه سەرمەشقێک بۆ رێبەرانی تر، کەسێک که پتانسیەلی سەرکەوتنی هەیە بیدۆزنەوە و پەروەردەی کەن و گەشەی بدەن و دەسەڵاتگەلێکی پێ بدەن تا به جێی ئەوان رێبەرایەتی بکا. کاتێک ئەم کارە بکەن، به چڕی هەوڵیان داوە و لەو شوغڵە هاتوونەتە دەرێ و ئامادەن بڕۆن بۆ شوغڵی دواتر. 
لەم ئاستەدا چاوەڕوانی لە رێبەران زۆر لە سەرێیە. لە هەندێک لە رێکخراوەکان، رێبەران تەنانەت خۆشیان ناتوانن کار ئەنجام دەن، چ بگات بەوەی که کەسێک بۆ ئەنجامدانی پەروەردە کەن. بەڵام ئەوە هەمان شتێکە که رێبەرایەتی ئاستی 4 پێویستێتی. لە دنیای رێبەرایەتیی مندا، ئامانج لە دامەزراندنی هەر رێبەرێک پەروەردەکردنی تاکەکانا و ئەگەر نەتوانن یان نەیانهەوێ بۆ جێهێشتنی شوغڵی خۆیان هەوڵ بدەن، لەوانەیە ناچار بم شوغڵەکەیان لێ بستێنمەوە و بیدەم به کەسێک که دەتوانێ. کە وابوو ئامانجی رێبەرانی من ئەوەیە که هیچ کات شوغڵەکەیان رانەگرن، پرسیاری ئەوان ئەوەیە: "بە پەرورەردەکردنی دیتران دەدۆڕێین یان بە پەروەردەنەکردنیان؟" وەڵامەکەی پێوەندی به رێبەرەوە هەیە. 
رێکخراوەی ناحکومی من، ئیکۆیپ، بۆ یارمەتیدان به رێبەران لە سەرانسەری دنیادا بنیات نراوە تا بتوانن کەسانێک بۆ رێبەرایەتی لە ئاستی 4دا پەروەردە بکەن. هەر شەش مانگ جارێک، ئیکۆیپ دوو راهێنەر بۆ فێرکاریی رێبەران بۆ شوێنی دیاریکراو دەنێرێ. بۆ ماوەی دوو رۆژ، رێبەرانی ناوچەیی لە کۆنفرانسێکدا لەگەڵ بابەتگەلی فێرکاری ئاشنا دەکەن و ئەوان بۆ رێبەرایەتی تەیار دەکەن. لە کۆتایی کۆنفرانسدا، بابەتگەلی فێرکاریی وەرگێردراوە دەدەن به رێبەران تا لەگەڵ خۆیان بیبەن و بۆ پەروەردەکردنی رێبەرانی تر لە بواری دەسەڵاتەکانی خۆیاندا کەڵکی لێ وەرگرن. کتێبگەلی تریش بەوان دەدرێ تا لە شەش مانگدا لە نێوان دوو کۆبوونەوەی فێرکاریی ئیکۆیپ، یارمەتی بدا به گەشەی ئەوان. تا کاتێک که ئەم رێبەره ناوچەییانه دەرەوەست بن به فێرکردنی تاکەکانی خۆیان و گۆڕینی ئەوان به رێبەرانی ئاستی 4، دەتوانن لە خولەکانی فێرکاریی ئیکۆیپدا بەشداری بکەن. بەم پێیە، ئیکۆیپ توانیوێتی لە دەیەی رابردوودا میلیۆنان رێبەر لە ئاستی 4دا لە سەرانسەری جیهان پەروەردە بکا.
لە زۆربەی ئەو وڵاتانەی ئیکۆیپ تێیاندا چالاکی دەکا، ئەم چەمکه سەرەتا بۆ خەڵک نامۆیە. زۆربەی رێبەران، بە تایبەت لە وڵاتانی لە حاڵی گەشەدا، زۆر پلەخواز و وابەستە به دەڤەری دەسەڵاتی خۆیانن. ئامانجیان بە دەستهێنانی پێگەیەکی بەدەسەڵات، راکێشی زۆرترین پێڕەوان و ئەنجامدانی هەموو کارە پێویستەکان تەنیا بۆ پاراستنی دەسەڵاتی خۆیانه. بیری پەروەردەکردن و دەسەڵات‌دان بە دیتران بۆ رێبەرایەتی و پیدانی جێی خۆیان به دیتران بۆ ئەوان دوور لە عەقڵە. بەڵام زۆربەیان قەبووڵی دەکەن، ئەنجامی دەدەن و کاریگەرییەکی سەرسوڕهێنەر کە پەروەردەکردنی تاکەکان پێکی دێنێ دەبینن. ئەم کارە گۆڕانکاریی بنەڕەتی لە رێکخراوەکاندا بەدی دێنێ و تەنانەت لە سەر فەرهەنگ کاریگەری دادەنێ. بەڵام ئەنجامی ئەم کارە پێویستی به سەقامگیری و لێهاتووییەکی زۆر هەیە و دەروەستییەکی بەرزی گەرەکە.
 
باشترین رەفتارەکان لە ئاستی 4دا
❖چۆن تاکەکان پەروەردە بکەین
تەنیا یەک رێبەر دەتوانێ دیتران پەروەردە بکا تا ببنه رێبەر. کەسێک به نیازپاکی و بەبێ زانست و ئەزموونی رێبەرایەتی ناتوانێ ئەوی‌تر بۆ رێبەرایەتی پەروەردە بکات. تێئۆری‌داڕێژانێک که بەبێ ئەزموونی رێبەرایەتی سەبارەت بەم مژارە دەخوێننەوە ناتوانن کەسێک بۆ رێبەرایەتی ئامادە بکەن، هەر وەک چۆن کەسێک به خوێندنەوەی کتێبی چێشت‌لێنان و بەبێ ئەزموونی کار لە چێشتخانه ناتوانێ چێشت‌لێنان فێری کەس بکات. هیچ کەس بەڕاستی لە رێبەرایەتی تێ‌ناگا تا کاتێک که خۆی ئەنجامی دات.
به واتایەکی تر:
	یەک رێبەر دەتوانێ یەک رێبەر بناسێ (راکێشان و دامەزراندن)

	یەک رێبەر دەتوانێ رێگە به یەک رێبەر نیشان دا (سەرمەشق‌هەڵگرتنەوە و ئامادەسازی)

	یەک رێبەر دەتوانێ یەک رێبەر پەروەردە کات (پەروەردەکردن، دەسەڵات‌دان و هەڵسەنگاندن)

بە سەرنجدان بەم بابەتە، ئامانجی من لەم بەشەدا ئەوەیە که رەوگەیەکی روون بۆ پەروەردەکردنی تاکەکان نیشانی ئێوە دەم. وێنای من ئەوەیە که ئێوە ئێستا لە شوێنێک سەرقاڵی بەڕێوەبەری و رێبەرایەتیی خەڵکن. ئەگەر سەرقاڵی رێبەرایەتین (یا لە رابردوودا بوون) لە حەوت ئاستی ژێر تێ‌دەگەن. جگە لەمە، دەبێ به رێبەرایەتی لە ئاستی 1، 2 و 3 ئەزموون به دەست بێنن تا بتوانن باشترین کاردانەوەتان لە ئاستی 4دا هەبێ. 
￼[image: Rectangle 78 تەنیا یەک رێبەر دەتوانێ دیتران پەروەردە بکا تا ببنه رێبەر.] 
 
ئەگەر دەتانهەوێ ئەوپەڕی بەهرە لە پەروەردەکردنی تاکەکان وەرگرن و دیتران بۆ رێبەرایەتی پەروەردە کەن، لە رێنوێنییەکانی ژێر پێڕەوەی بکەن:
❖راکێشان
دۆزینەوەی باشترین تاکەکان
راکێشان، یەکەمین و گرینگترین کار لە پەروەردەکردنی تاکەکان و پێکهێنانی رێکخراوەگەلی سەرکەوتوویە. بابی باودێن74، راهێنەری قوتابخانەی فوتباڵ دەڵێ: "ئەگەر باشترین یاریزانەکان راکێش کەن و به دروستی پەروەردەیان کەن، سەرکەوتوو دەبن." لە وەرزشدا، سەرکەوتووترین راهێنەرەکان کەسانێکن که یارگیرییەکی باشتریان هەیە، ناتوانن کەسێک که توانستی نیە پەروەردەی کەن، دەبێ لە بوارێک که پەروەردە دەکرێن توانایی جەوهەرییان هەبێ، ویست و حەز بۆ گەشەکردن لە خۆیان نیشان دەن و بۆ رێکخراوە تەواو گونجاو بن. 
￼[image: Rectangle 79 "ئەگەر باشترین یاریزانەکان راکێش کەن و به دروستی پەروەردەیان کەن، سەرکەوتوو دەبن."
بابی باودێن] 
 
 
رێگەی سەرەکیی سەرکەوتن لە راکێشکردندا ئەوەیە که وێنەیەکی روونتان لە تایبەتمەندییەکانی ئەو کەسەی به دوایدا دەگەڕێن هەبێ. ساڵانێک لەمەوبەر چارلی گریم، بەڕێوەبەریی تیمی شیکاگۆ کابز75 لە لیگی پرۆفێشناڵی بەیس‌باڵی ئەمریکا بوو. لیندا ئێلربی، گوتاربێژی ئەمریکایی دەگێڕێتەوە که لە وەرزێکدا تیمی کابز تۆپزەن‌گەلێکی باشی نەبوو و بە سەختی یارییەکانی دەبردەوە. گوایه رۆژێک بەهرەدۆزێک بە هەیەجانەوە تەلەفونی بۆ چارلی گریم کرد و به تامەزرۆییەوە کوتی: "چارلی، باشترین گوی‌هاوێژی لاوی دنیام تۆڕ کردووە. هەر یاریزانێک که بۆ تۆپ لێدان دەهات شکستی داوە. بیست و حەوت جار لە دوای یەک هیچ کەس تەنانەت نەیتوانیوە هەڵەیەکی لێ بگرێ تا ئەوەی که لە نۆ دانه دوو هەڵەیان گرت. ئەم گوی‌هاوێژە هەر ئێستا لەگەڵ منه. دەبێ چ بکەم؟"
گریم وەڵامی داوە: "لەگەڵ ئەو کەسەی که هەڵەی گرتووە گرێبەست بنووسه، ئێمە به شوێن تۆپزەنەوەین."
رەنگە ئەم رووداوە زۆر سادە بێتە بەر چاو، بەڵام بە هەر حاڵ دروستە: کاتێک بزانن به شوێن چییەوەن دۆزینەوەی ئاسانتر دەبێ. وەک ئەوەی لە سەر مێزێکی کاری شپڕێو بۆ ئامرازێک دەگەڕێن. ئەگەر بزانن شکڵی چۆنە، زۆر خێراتر و ئاسانتر دەیدۆزنەوە. ئەگەر بتانهەوێ قتوویەک لە عەمباری ماڵێدا بدۆزنەوە، لە حاڵەتێکدا که بزانن چ رەنگ و قەوارەیەکی هەیە خێراتر و ئاسانتر دەیدۆزنەوە.
هەر ئەم بابەتە سەبارەت به رێبەرانی بالقوەش راستە. ئەگەر بزانن بۆ چی دەگەڕێن، شانسی ئێوە بۆ دۆزینەوەی ئەو شتە به شێوەیەکی سەرسورهێنەر دەچێتە سەرێ. دامەزراندنی کەسێک که بۆ رێبەرایەتی ساز نەکراوە و هەوڵدان بۆ پەروەردەکردنی ئەو بۆ رێبەرایەتی، وەک ئەوەیە که بمانهەوێ که ئەسپێک وە سەر دار کەوێ. وەها شتێک روو نادا. ئەگەر به شوێن کەسێکەوەن که توانستی چوونەسەرێ لە داری هەبێ، سمۆرەیەک بدۆزنەوە. ئەگەر رێبەرێکی بالقوەتان دەوێ، کەسێک بدۆزنەوە که تایبەتمەندییەکانی رێبەرێکی باشی هەبێ. 
کاتێک به شوێن رێبەرانی بالقوەدا دەگەڕێم، لە یاسای "چوار پرەنسیپ"ی ژێر کەڵک وەردەگرم:
تەبایی:
وەرن لە ئاسانترین بابەتەوە دەست پێ‌بکەین: زۆر زوو دەکرێ بزانین لەو کەسانەی که بۆ کار داوا دەکەن یان دەیانهەوێ فێر بن خۆشیمان دێ یان نا. ئەسڵەن گرینگە که خۆشێمان لێیان بێ یان نا؟ بێگومان. ئەگەر خۆشیتان لە کەسێک نەیە راهێنەرێکی باش نابن بۆ ئەو کەسە. ئەگەر خۆشیتان لە کەسێک نەیە و چاوی دیتنیتان نەبێ، زۆر سەختە کە لەگەڵی کات بەسەر بەرن، لەگەڵی رووراست بن و لە سەری سەرمایەگوزاری بکەن. 
ئەگەر به شێوەی جددی لە فکری راکێشان یان بردنەسەرێی کەسێکن، داوا لە ئەندامانانی تیمەکەتان بکەن لەگەڵی کات تێپەڕێنن، ئەگەر دەلوێ لە شوێنێکی خۆمانەدا. لە پاش ئەوەی ماوەیەک لە لای ئەو بوون، دەزانن که تیمەکەتان لە کارکردن لەگەڵ ئەو چێژ دەبات یان نا. جگە لەمە، لەوانەیە بژاردەیەکی گونجاو نەبێ. پرەنسیپی هاوڕێیەتی کە لە کتێبەکەمدا بە ناوی براوەبوون لەگەڵ خەڵکی شرۆڤەم کردووە هەمیشە راستە: "کاتێک هەموو شتێک هاوسەنگ بێ، خەڵک لەگەڵ کەسانێک کار دەکەن که خۆشییان لێی دێ، کاتێک هەموو شتێک هاوسەنگ نەبێ، دیسانیش هەر ئەم کارە دەکەن." تەبایی و نێوان‌خۆشبوون لەگەڵ یەکتری و راکێشەریی دوولایەنە بابەتێکی گرینگە.
رەوشت:
رەوشتی باش بەستێنسازی راکێشانی متمانەیە. متمانه بەستێنێکه بۆ پێکهێنانی پێوەندیگەلی باش و پێوەندەیگەلی پتەو پەروردەکردنی تاکەکان دەڕەخسێنێ. ناتوانن کەسێک پەروەردە بکەن که لە مەرام و رەوشتی ئەو خۆشیتان نایە. رەوشت کەلێنی نێوان زانین و کردەوە پڕ دەکاتەوە. ئامانج و کار دەخاتە رەوگەیەکەوە. شێلگیریی لە بڕوادا تایبەتمەندییەکی دڵخوازە و بۆ رێبەرایەتییەکی باش و باوەڕپێکراو پێویستە. ئەگەر شیمانەی ئەوە بکەم که کەسێک کە دەمهەوێ دایمەزرێنم کەسایەتییەکی بەهێزی نیە، داینامەزرێنم.
￼[image: Rectangle 80 رەوشتی باش، متمانەپێکردن دەڕەخسێنێ.
متمانه، پێکهێنانی پێوەندیگەلی باش دەڕەخسێنێ.
پێوەندیگەلی پتەوە، پەروەردەکردنی تاکەکان دەڕەخسێنێ.
]
 
 
جیم ران دەڵێ: "دەبێ مرۆڤە باشەکان بدۆزنەوە، نەک ئەوەی که کەسێک بگۆڕن تا ببێتە مرۆڤێکی باش." ئەو دەڵێ شەریکەیەکی دیتووە که دروشمەکەی ئەوە بووە: " ئێمە باش‌بوون فێری خەڵک ناکەین. بەڵکوو تەنیا مرۆڤگەلی باش دادەمەزرێنین." بە باوەڕی ئەو، ئەمە لابڕێکی زیرەکانەیە. لە روانگەی رێبەرایەتیشەوە کارێکی دروستە. ئەگەر دەتانهەوێ کەسێک پەروەردە بکەن و چاوەڕوانیی ئەوەتان هەیە رەوشت و خووخدەی ئەو کەسە بگۆڕدرێ، لەوانەیە نائۆمێد بن.
لێهاتوویی:
لە کێبەرکێکانی حەزفیی NBAدا بیستم که چارلز بارکلی، راپۆرتێر و یاریزانی پێشوو، جیاوازی نێوان یاریزانێکی ئەستێرە و یاریزانێکی پشتیوانی ئاوا دەردەبڕی: "ئەستێرە کەسێکە که هەر کاتێک تیم پێویستی بە یارمەتی هەبێ لە عۆدەی بەردێ. بەڵام یاریزانی پشتیوان جاروبارە لە عۆدەی وەها کارێک بەردێ." جیاوازی نێوان ئەم دوو یاریزانه چیه؟ بەهرە و توانایی.
سەرکەوتن لە ئاستی 4دا واته گەشەکردنی توانستەکانی تاکەکان. ناکامی واته هەوڵدان بۆ گەشەدانی شتێک که بوونی نیە. ئەگەر دەتانهەوێ کەسێک پەروەردە بکەن و یارمەتی بدەن تا ببێته رێبەرێکی باش، نابێ داوا بکەن: " کارێک که دەیهەوێ ئەنجامی دا"، ئاوا بەهرە و توانستەکەی دەرناکەوێ. هەڵسەنگاندنی بەهرە و پتانسیەلی خەڵک هەمیشەش کارێکی ئاسان نیە. لە سەرەتاکانی کارمدا وەک رێبەرێک ئەمه زۆر دژوار بوو بۆم. بەڵام بە هۆی ئەزموونکردن وردە وردە توانیم سەرمەشقەکانی لە خەڵکدا بدۆزمەوە. 
کاتێک سەیری رێبەرانی بالقوه دەکەن، هەوڵ بدەن تواناییەکانی ئەوان لە بوارەکانی ژێردا هەڵسەنگێنن:
	بەڕێوەبەرایەتیی سترێس: توانایی ئەوان لە خۆڕاگری لە بەرانبەر گوشارەکان، شکستەکان، پرسە کتوپڕەکان و بەربەستەکان و زاڵبوون بە سەریاندا

	لێهاتوویی: توانایی ئەوان لە ئەنجامدانی کارگەلی تایبەت

	تێفکرین: توانایی ئەوان لە داهێنان، بەرنامەداڕێژی، چارەسەریی کێشە و سازگاری

	رێبەرایەتی: توانایی ئەوان لە کۆکردنەوەی پێڕەوان و تیمسازی

	روانگە: توانایی ئەوان لە ئەرێنی بیرکردنەوە و پتەوبوون لە بارودۆخی نەرێنیدا

هاوکاری:
هەندێک لە تاکەکان فاکتەری ئیکسیان هەیە، ئەوان براوەن. سەرتر لە ئەرکە شوغڵییەکانی خۆیان هاوکاری دەکەن و کاردانەوەی هەر کەسێک کە لە تیمەکەیاندا بێ بەرز دەکەنەوە. کاتێک کەسانێک بەم تایبەتمەنییانە دەدۆزنەوە راکێشیان کەن. پەروەردەکردنی ئەوان چێژبەخشە و هەرچی بۆ ئەوان تەرخانی کەن چەند قاتەکەی دەگەڕێننەوە. 
یەکێک لەم کەسانه لە ژیانی مندا مارک کولە، کە پێشتریش ئاماژەم پێ‌کردووە. ئەو بە ماوەی دوازدە ساڵ کاری بۆ من کردبوو و پێشینەیەکی درەوشاوەی هەبوو. دەستی زێڕ بوو. هەر کەس کاری لەگەڵ بکا، به هۆی پێوەندی لەگەڵ ئەو کاردانەوەی باشتر دەبێ. به هۆی دڵی دڵۆڤان و شارەزاییە سەرسوڕهێنەرەکانی کە هەیبوو، پەروەردەکردنی ئەو کارێکی چێژبەخش بوو. چ پێکهاتەیەکی سەرنجڕاکێش!
رۆژێک خەریک بووم لەگەڵ لوو هولتز، راهێنەری فوتبال نەهارم دەخوارد که بە بزەیەکەوە پێی کوتم: "من هەم یاریزانی باشم هەبووە هەم یاریزانی خراپ. بەڵام بۆ یاریزانە باشەکان راهێنەرێکی باشترم." هەر ئەم بابەتە لە سەر رێبەرانیش راستە. ئەگەر دەتانهەوێ رێبەرێکی باشتر بن، ئەندامانێکی باشتر راکێش کەن. ئەگەر دەتانهەوێ رێبەرانێکی باشتر پەروەردە بکەن، بە پێی یاسای "چوار پرەنسیپ" کەسانێک راکێش کەن که پتانسیەلی ئەوەیان هەبێ. 
￼[image: Rectangle 81 "من هەم یاریزانی باشم هەبووە هەم یاریزانی خراپ. بەڵام بۆ یاریزانە باشەکان راهێنەرێکی باشترم."
لوو هولتز]
 
 
❖2. دامەزراندن:
دانانی کەسانی گونجاو لە جێگەی گونجاو
رێدا ئاوێرباخ76 لە پێگەی راهێنەری تیمی بۆستۆن سێلێتیکس77، 9 کاپی NBA بردەوە و به گشتی شازدە جار لە پێگەی راهێنەری باشگا، و سەرۆکی لێژنەی بەڕێوەبەری بوو به قارەمان. رێبەرانێکی کەم لە بواری وەرزشدا توانیوییانە وەها سەرکەوتنگەلێک به دەست بێنن. جارێک که سەبارەت بە سەرکەوتنی تیمەکەی پرسیاریان لێ کرد وەڵامی داوە:
"لە سەرەتای کاری راهێنانم، پێیان کوتم پێنج لە باشترین یاریزانەکانت لە زەوی دانێ. بەڵام هەر لەو سەرەتاوە فێر بووم که ئەمە رێگەی سەرکەوتن نیە. دانانی پێنج یاریزانی یەکەم لە زەویدا نەدەبووە هۆی بردنەوە. بەڵکوو دانانی پێنج یاریزان که بتوانن باشتر لە هەمووان بەیەکەوە کار بکەن دەبووە هۆی بردنەوە. ئێمە دەبووینە قارەمان، لەبەر ئەوەی کەسانی گونجاومان لە پاڵ یەک دادەنا. ئەوان هەمیشە باشترین یاریزانەکانی ئێمە نەبوون."
بە واتایەکی تر، دامەزراندنی یاریزانی باش بە تەنیایی بەس نیە. رێبەر دەبێ بزانێ باشترین شوێن بۆ ئەم یاریزانانە لە تیمدا لە کوێیە و ئەوان لەو شوێنە دانێ. بۆ ئەم مەبەستە، دەبێ وێنەیەکی روونی لە خاڵە لاواز و بەهێزەکانی هەر کەس هەبێ و بزانێ لەگەڵ پێداویستییەکانی تیم چەندە گونجاون. 
جیم کالینز، نووسەری ئەمریکایی یارمەتیی زۆربەی ئێمەی داوە لەم پرەنسیپە تێ‌بگەین. لە کتێبەکەیدا لە ژێر ناوی لە باشەوە بۆ عالی گرینگایەتی راکێشانی کەسانی گونجاوی لە پێگەگەلی گونجاودا شرۆڤە کردووە. کەسانی سەرکەوتوو جێگەی گونجاوی خۆیان دەبیننەوە. بۆ ئەم پرسه جاری وایه پێویست دەکا تاکەکان جێگۆڕکێ بکەین تا جێیەک که زۆرترین کاردانەوەیان تێیدا هەیە بدۆزینەوە. جاری وایه ئەم پرسە پێویستی به هەوڵدان و شکست دەبێ. وەک رێبەرێک، ئیزن مەدەن ئەم بابەتە ئێوە نائۆمێد کات. دامەزراندنی دروستی تاکەکان یەک پرۆسەیە و دەبێ بەم شێوەیە سەیری بکەن. بەڵام ئەگەر ئەم کارە ئەنجام نەدەن، هەرگیز ناتوانن یارمەتیی تاکەکانتان بدەن توانستەکانی خۆیان گەشە پێ‌بدەن و ناتوانن وەک رێد ئاوێرباخ تیمێکی شایانی قارەمانێتی ساز کەن.
❖3. سەرمەشق‌سازی
نیشاندانی شێوەی رێبەرایەتی بە دیتران
رۆژێک چیرۆکێکم سەبارەت به ژنێک خوێندەوە که کوڕه بچکۆلەکەی هێنابوو تا ماهاتما گاندی رێبەری هیند ببینێ. ژنە کوتی: "ماهاتما، تکایه بەو منداڵە چکۆلەیە بڵێ هێندە شیرینی نەخوات."
گاندی کوتی: "بڕۆ سێ رۆژی تر وەرەوە."
سێ رۆژ تێپەڕی و ژنە لەگەڵ کوڕەکەی هاتنەوە بۆ لای گاندی.
گاندی به کوڕەکەی کوت: "کوڕی خۆم، هێندە شیرینی مەخۆ، بۆت باش نیە."
ژن که سەری سوڕمابوو پرسی: "من که تێ‌ناگەم، بۆ کوتت بڕۆین سێ رۆژی دیکە بێینەوە؟" ئەو رێبەرە گەورەیە ئاوا وەڵامی داوە: "کوتم بڕۆن و سێ رۆژی دیکە وەرنەوە، چون سێ رۆژ پێش بۆخۆم شیرینیم خواردبوو. نەمدەتوانی داوا لەو بکەم شیرینی نەخوات، مەگەر ئەوەی که خۆم دەست لە شیرینی‌خواردن هەڵگرم."
پێشتر سەبارەت به گرینگایەتی سەرمەشق‌سازی بۆ ئەو رەفتارانەی که حەز دەکەن لە کارمەندەکانی خۆتاندا بیبینن قسەم کردووە، کەوابوو زۆر ناپەرژێمە سەر ئەو بابەتە. لە هەر حاڵدا، کاتێک سەبارەت به پەروەردەکردنی تاکەکان بیر دەکەمەوە، لە سەر ئەو باوەڕەم دەبێ خۆم به راستگۆیی تەواوەوە لەم بوارەدا سەرمەشقی دیتران بم تا یەرمەتیان بدەم لە ئاستی 4دا پەروەردە بن:
	رەسانەیەتی: بنەما و بناغەی پەروەردەکردنی تاکەکانه.

	خزمەتگوزاری: ورەی پەروەردەکردنی تاکەکانه.

	گەشە: هەڵسەنگاندنی پەروەردەکردنی تاکەکانه.

	کەماڵ: پێوەری پەروەردەکردنی تاکەکانه.

	وزە: پاڵنەری پەروەردەکردنی تاکەکانه.

	سەرکەوتن: ئامانجی پەروەردەکردنی تاکەکانه.

ئیزن بدەن خاڵێکی تریش باس بکەم. کاتی باسکردن سەبارەت به ئاستی 3، کە تەرکیزتان لە سەر راندمان بوو، کوتم زۆر گرینگە که لە پێوەندییەکانی ئاستی 2 چاوپۆشی نەکەن. هەر بەم پێیە، کاتی تەرکیز لە سەر ئاستی 4، واته پەروەردەکردنی تاکەکان، لە سەرمەشقێک که له ئاستی 3دا بۆ پێکهێنانی ئەو هەوڵتان داوە چاوپۆشی مەکەن.
❖4. تەیارکردن:
یارمەتیدانی دیتران بۆ دروست ئەنجامدانی کارەکانیان
جەک بێنی، کۆمێدیەنی ئەمریکایی، جارێک وەکوو سەرەپەرشتی فەخریی تیمی بەیس‌باڵی ئەستێرەکانی هالیوود دامەزرا. کاتێک تیم بۆ یارییەکی نمایشی لە بەرانبەر تیمی پڕۆفێشناڵی لۆس‌ئانجلێس ئامادە دەبوو، جەک تۆپی بەیس‌باڵی دا بە یەکەمین تۆپزەن و کوتی: "بڕۆ بۆ خانی سەرەکی و هۆم‌ران78ـێک لێدە". تۆپزەن زەربەکەی بۆ دەرێ لێدا و جەک بێنی بە کۆڵێک جووڵەی نمایشی دەستی لە سەرپرشتی کێشایەوە. ئەو با تانەوە کوتی: "کاتێک به قسەم ناکەن، چۆن دەتوانم سەرپەرشتی ئەوان بم؟"
ئەوە بەس نیە که تەنیا به خەڵک بڵێێن دەبێ چ بکەن. ئەمە خۆ نابێتە پەروەردەکردنی توانستەکان. رێبەر دەبێ یارمەتیی پێڕەوانی خۆی بدا کارەکەیان ئەنجام بدەن و بە باشیش ئەنجامی دەن. پیتێر دراکێر کوتوویەتی: "گەورەترین هۆکاری بێ‌کاریگەربوونی هاندان و دڵگەرمی‌دان، نەبوونی تێفکرین و بیرکردنەوە و یارمەتی نەدان بە تاکەکانه بۆ تێفکرین سەبارەت به پێداویستییەکانی کارێکی نوێ."
￼[image: Rectangle 82 "گەورەترین هۆکاری بێ‌کاریگەربوونی هاندان و دڵگەرمی‌دان، نەبوونی تێفکرین و بیرکردنەوە و یارمەتی نەدان بە تاکەکانه بۆ تێفکرین سەبارەت به پێداویستییەکانی کارێکی نوێ."
پیتێر دراکێر
]
 
 
یەک رێبەر چۆناوچۆن تاکەکانی بۆ ئەنجامدانی کار و سەرکەوتن ئامادە دەکات؟ باشترین رێگەیەک کە تا ئێستا دۆزیومەتەوە پرۆسەیەکی ئامادەسازیی پێنج قۆناغییە به شێوەی ژێر:
	ئاستی 1: ئەنجامی دەدەم (توانایی)

	ئاستی 2: ئەنجامی دەدەم و تۆ لەگەڵ منی (نمایش)

	ئاستی 3: ئەنجامی دەدەی و من لەگەڵ تۆم (راهێنەری)

	ئاستی 4: ئەنجامی دەدەی (تواناسازی)

	ئاستی 5: ئەنجامی دەدەی و کەسێک لەگەڵ تۆیە (بەرهەمهێنانەوە)

ئەگەر ئەم مێتۆدە بگرنە بەر، نەک هەر هەر رێبەرانی تیمی خۆتان تەیار دەکەن، بەڵکوو هاوکات فێریان دەکەن که چۆناوچۆن ئەوانیش دیتران تەیار کەن؛ لە درێژەی ئەم پرۆسەیەدایە که ئەوان دەبنه رێبەرانی ئاستی 4.
❖5. پەروەردەکردن:
فێرکردنی تاکەکان بۆ باش ژیانکردن
یەکێک لەو بابەتانەی که بەردەوام لە رێبەران لە ئەمریکا دەیبیستم ئەوەیە که کەسانێک کە لەگەڵمان کار دەکەن لە نێوان بیست بۆ سی ساڵ تەمەنیانه و زۆر بەبەهرەن بەڵام شارەزاییەگەلێکی زۆر کەمیان لە ژیاندا هەیە. هەندێک لە سەر ئەو باوەڕەن پەلکوتانی ئەم بەرەیە بۆ کردنەوەی رێی خۆی لە پرسە سەرەتاییەکانی ژیان به هۆی تێکڕمانی بنەماڵە و نەبوونی باوکانی بەدەسەڵاتە لە ماڵێدا. هۆکارەکەی هەر چی بێ، بەرپرسێتی رێبەر لە ئاستی 4دا ئەوەیە که یارمەتیی ئەم کەسانه بدات که فێر بن چۆن باشتر بژین. ئەگەر تەنیا شتێک که فێری رێبەرێکی نوێی دەکەن ئەوە بێ که چۆن لە شوێنی کار سەرکەوتوو بێ، لە راستیدا ئەو بۆ سەرکەوتن پەروەردە ناکەن، لەبەر ئەوەی ژیان تەنیا کارکردن نیە. سۆقرات فیلسووفی یونانی کوتوویەتی: "رێبەر خەڵک رێنمایی دەکات تا توانستەکانیان وەک مرۆڤ گەشە بکا و بەم شێوەیە پێش کەون." دەبێ ئامانجتان لە پەورەدەکردنی تاکەکان ئەوە بێ.
￼[image: Rectangle 83 "رێبەر خەڵک رێنمایی دەکات تا توانستەکانیان وەک مرۆڤ گەشە بکا و بەم شێوەیە پێش کەون."
سوقرات]
 
 
ناوەندی رێبەرایەتیی داهێنەرانه79 بەم ئاکامە گەیشتووە سێ بابەتی ژێر پاڵنەری سەرەکیی پەروەردەکردنی رێبەرایەتی لە دیترانن: هەڵسەنگاندن، چالێنج و پشتیوانی. ئەم خاڵانه بۆ ئێوە وەک رێبەرێکی مرۆڤساز چ واتایەکیان هەیە؟
هەڵسەنگاندن:
وەک رێبەرێکی ئاستی 4، دەبێ بەردەوام لە شارەزاییەکانی ژیانکردنی کەسێک که لەژێر رێبەرایەتی و فێرکاریی ئێوەدایه کەمایەسییەکان بدۆزنەوە. لە خۆتان بپرسن:
	خاڵە لاوازەکانی رواڵەتی ئەم کەسە لە کوێدایه؟

	خاڵە کوێرەکانی ئەم کەسە لە کوێدایه؟

	ئاخۆ هەستی شەشەمی من دەڵێ که کوێی سیستەمی تێفکرینی ئەم کەسە بە باشی کار ناکات؟

	بۆچی ئەم کەسه بەم توانستگەلەی که هەیەتی مسۆگەڕی نەکردوون؟

	ئەم کەسە لە کێ پێڕەوەی دەکات کە لەوانەیە گومڕا بووبێ؟

	ئەم کەسە چ کاتگەلێک کاردانەوەیەکی باشی هەیە؟

	ئەم کەسە چ کاتگەلێک هەڵە دەکا؟

	چ نیشانەگەلێکی بەرچاو دەتوانم بدۆزمەوە که نیشانم بدا ئەم کەسە پێویستی به چ جۆر یارمەتییەکە؟

	خاڵی ئەرێنی ئەم کەسە لە کوێدایه؟

رێبەرێکی کارامەی ئاستی 4 هەمیشە به دوای ناسینی خاڵە لاوازەکان و بیروباوەڕە هەڵەکانی تاکەکانه، نەک بۆ چەوساندنەوەی ئەوان، بەڵکوو بۆ بەهێزکردنیان و یەرمەتیدان به سەرکەوتنیان.
چالێنج:
ئەگەر ئەرکی خۆتان لە ئاستی 2دا بە جێ گەیاندبێ و پێوەندیگەلێکی پتەوتان لەگەڵ تاکەکان پێک هێنابێ و خۆتان لە ئاستی 3دا به سەرمەشق‌سازی بۆ سەرکەوتن و راندمان سەلماندبێ، شیمانەی زۆر هەیە که تاکەکانتان رێبەرایەتیی ئێوەیان وەرگرتبێ و قەبووڵ بکەن که بۆ پێشکەوتن، لە لایەن ئێوەوە بە چالێنج بکێشرێن. بۆ ئەم مەبەستە، لە کەسانێک کە لەژێر بەڕێوەبەرایەتیی ئێوەدان داوا بکەن کارەکانی ژێرەوە ئەنجام بدەن:
	کتێبگەلێک سەبارەت بە خاڵە بەهێزەکانی خۆیان بخوێننەوە.

	لە کۆنفرانسگەلێک که ورەیان پێ دەدات بەشداری بکەن.

	ئەرکگەلێکی نوێ و چالێنج‌هەڵگر هاوئاراستە لەگەڵ خاڵە بەهێزەکانی خۆیان وەئەستۆ بگرن.

	یاسا و رێسایەکی دژوار بۆ خۆیان لە بەر چاو بگرن تا وردە وردە کەسایەتییان بیچم بگرێ.

	بۆ فێربوون و چاودێری، بەردەوام بێن بۆ لای ئێوە. 

ئامانج ئەوەیە که لە هەموو لایەنەکانی ژیانیاندا به چالێنج بکێشرێن تا بزانن لە چ بەشگەلێکدا پێویستیان به باشتربوون و چاکسازی هەیە. تەنیا بەر لە دەسپێکردنی ئەم کارانه حەتمەن ئیزنیان لێ وەرگرن.
پشتیوانی:
هیچکەس بەبێ یارمەتی و پشتیوانیی دیتران لە ژیاندا پێش ناکەوێ. یەکێک لە پوانە گەورەکانی رێبەرایەتی لە ئاستی پەوروەردەکردنی تاکەکاندا یارمەتیدان به رێبەرانی تر بۆ تێپەڕاندنی گیروگرفتەکانی ژیانه. مێتۆدی سەرەکیی من بۆ ئەنجامدانی ئەم کارە ئەوەیە که داوا لە کەسانی ژێر بەڕێوەبەرایەتیم دەکەم که هەر کات بە پێویستیان زانی لەگەڵ من کۆبوونەوە دانێن. لەم کۆبوونەوانەدا، دەبێ بە پرسینی پرسیارگەلێکی تایبەت و دژوار رەوتی کۆبوونەوە بەرەو پێش بەرن، تا ئەو جێیەی که بتوانم وەڵامی پرسیارەکانیان دەدەمەوە و لە جێی ئەوە جاری دواتر که یەکتر دەبینین لێیان دەپرسم لەو شتانەی فێر بوون چ کەڵکێکیان وەرگرتووە.
بۆ مرۆڤ سەختە کاتێک ژیانی لە ناو چووە بتوانێ لە کارەکەیدا لە زۆرترین پتانسیەلی رێبەرایەتیی خۆی کەڵک وەرگرێ. زانینی شارەزاییەکانی ژیانکردن یارمەتی دەدات بناغەیەکی پتەو پێک بێنێ که لە سەر بنەمای ئەو بنەماڵە، ژیانی کاری و ژیانی مەعنەوەی خۆی دروست کات. دانی پێدا دێنم لە بینینی کەسانێک که توانستەکانی رێبەرایەتیی خۆیان مسۆگەڕ دەکەن ئەوپەڕی چێژ وەردەگرم، بەڵام ئەوەش زۆر چێژبەخشە که بزانم یارمەتیی کەسێکم داوە تا لە ژیانی چێژ وەرگرێ و به واتایەک ژیان بکا. 
❖6. دەسەڵات‌دان:
پێدانی پێگەی سەرکەوتن به تاکەکان
تێئۆدۆر رۆزوێلت سەرۆککۆماری ئەمریکا وتەیەکی بەناوبانگی هەیە که دەڵێ: "باشترین بەڕێوەبەر کەسێکه که هێندە عاقڵ بێ که کەسانێکی باش بۆ ئەنجامدانی کارەکان هەڵبژێرێ و هێندە خۆپارێز بێ کە لە کارەکانیاندا دەستێوەردان نەکات." شتێک کە ئەو لە بارەیەوە قسە دەکا دەسەڵات‌دان به خەڵکه. واته یارمەتییان بدەین بزانن به بێ هاوکاریی ئێمە چ کارێکیان لە دەست دێ و لێیان گەڕێین تا کارەکەیان بکەن.
وەک رێبەرێک دەبێ دانی پێدا بێنم دەس وەرنەدان لە کاری دیتران سەخته. بە تایبەت کاتێک کارێک کە به دیترانی دەسپێرن خۆتان زۆر باش تێیدا شارەزان، بەڵام کەسێک که وەئەستۆی گرتووە تازەکارە. بەم حاڵەوە، ئەسپاردنی کار به دیتران، لەگەڵ دەسەڵات‌دان بە تاکەکان و لە ئەنجامدا لەگەڵ پەروەردەکردنی ئەوان وەک رێبەر پێوەندییەکی راستەوخۆی هەیە. 
کاتێک کارگەلێک بە رێبەرانی ژێر پەروەردەی خۆتان دەسپێرن، دەبێ متمانەیان پێ‌بکەن، باوەڕتان پێیان هەبێ و داوای وەڵامیان لێ بکەن. متمانه پێوەندیی نێوان ئێوە و ئەوان پێک دێنێ. کاتێک بە کەسانێک که دەسەڵاتیان پێ‌ دەدەم متمانە دەکەم، بەشێک لە بوونی خۆم بەوان دەسپێرم. کاتێک به روونی وەڵامی من دەدەنەوە، ئەم گەزنگازی80یە هاوبەشە، پێوەندییەک لە نێوان ئێوەدا دروست دەکات که دەبێتە هۆی قووڵبوونەوەی پێوەندی.
￼[image: Rectangle 84 کاتێک بە کەسانێک که دەسەڵاتیان پێ‌ دەدەم متمانە دەکەم، بەشێک لە بوونی خۆم بەوان دەسپێرم.]
 
کاتێک باوەڕتان به خەڵک هەبێ، ورەیان پێ دەدەن. کەمتر شتێک هەیە وەک ئیمان بە تاکەکان ئەوان خۆشحاڵ کات و ئەم متمانەیە دەبێ راستگۆیانە بێ. نیشاندانی رواڵەتیی به باوەڕداربوون، تامەزرۆییەک بۆ دەسەڵات‌پێدان به تاکەکان پێک ناهێنێ. ئەم باوەڕ و متمانەیە ناتوانن لە دیترانیش بە ئەمانەت وەرگرن، لەبەر ئەوەی دەسەڵاتێکی بە دواوە نابێ. دەبێ بە پێی چاوەڕوانییەک کە لەوانتان هەیە و گەشە و پێشکەوتنێک که تا ئێستا نیشانیان داوە بجووڵێنەوە. سەرەڕای ئەوەی که یارمەتییان دەدەن، بۆ خۆشتان بەسوودە. ئەگەر باوەڕتان بەوان نەبێ، ناتوانن ئازادیان بهێڵنهەوە تا سەر کەون.
کاتێک وەڵامتان لەوان بوێ و لە بەرانبەر کارەکانیاندا بەرپرس بن، ئەگەری گەیشتن به ئاکامگەلی ئەرێنی دەچێتە سەرێ. بۆ؟ لەبەر ئەوەی هەمووان لە سەر ئامانجەکان تەرکیز دەکەن. زێدەتر کار دەکەن تا کارەکان لە کاتی خۆیدا ئەنجام درێن و به شێوەی باو خۆیان تا ئاستی چاوەڕوانییەکانی رێبەر دەکێشنە سەرێ. کەسێک که وەڵامدەر و بەرپرس نەبێ بێ ئامانج و بێ ئیرادە دەبێ. تاکی وەڵامدەر بە ئاکام دەگات. 
❖هەڵسەنگاندن:
هەڵسەنگاندنی کەسانێک که پەروەردەیان دەکەن بۆ گەیاندنی هەوڵەکانیان بە ئاستی عالی
زۆربەی خەڵک کاتێک سەیری تیمگەلی سەرکەوتووی وەرزشی دەکەن زۆر جار سەرکەوتنی تیم گرێ دەدەنەوە به زانستی راهێنەر. بەڵام زانستی راهێنەر سەرکەوتن مسۆگەڕ ناکا. ئەو شتەی یاریزانان لە راهێنەر فێری بوون دەبێتە هۆی سەرکەوتن. چۆن وەک راهێنەرێک دەتوانن ئەم بابەتە هەڵسەنگێنن؟ بە لێکدانەوەی ئەوەی که ئەندامانی تیمەکەتان به شێوەی سەربەخۆ چ کاردانەوەیەکیان هەیە. 
ناوەندی کاریگەرێتی رێکخراوەیی81 هەڵکەوتوو لە سین‌سیناتی ئۆهایۆ، پێشنیار دەکا کاتی دەسەڵات‌دان به تاکەکان، پلەگەلێکی جیاواز لە توانایی لە بەر چاو بگرین؛ بە پێی ئەوەی که ئەو ئەندامی تیمە تا چ رادەیەک دەتوانێ سەربەخۆ کار بکا. ئەم ناوەندە شەش پلەی ژێرەوەی پێناسه کردووە؛ لە بەستراوەترین تا سەربەخۆترین:
5. هەڵیسەگێنە. راپۆرت بدە. من بڕیار دەدەم چ کارێک ئەنجام درێ.
6. هەڵیسەنگێنە. بژاردەگەلی جیاواز به پوان و لاوازییەکانیانەوە و پێشنیاری خۆت راپۆرت بدە.
7. هەڵیسەنگێنە. بڵێ دەتهەوێ چ کارێک بکەی، بەڵام بەبێ پەسەندکردنی من هیچ کارێک مەکە.
8. هەڵیسەنگێنە. بڵێ دەتهەوێ چ کارێک بکەی و ئەنجامی دە، مەگەر ئەوەی که بڵێم نا.
9. ئەنجام دە. بە منی رابگەیێنە که چیت کردووە.
10. ئەنجام دە. پێویست به گەیاندنی زانیاریی زۆرتر ناکا.
کاتێک لە سەر پەروەردەکردنی ئەندامانی تیمەکەتان کار دەکەن، لە سەر بنەمای کاردانەوەی ئاسایی ئەوان بە پێی ئەم شەش پێوەرە دەتوانن پێگەی ئەوان لە رێبەرایەتیدا هەڵسەنگێنن. به شێوەی دیاریکراو، ئامانجی ئێوە ئەوەیە که یارمەتییان دەن ببنه رێبەرانێک که بەبێ دەستێوەردانی ئێوە کار بکەن. کاتێک رێبەرانی دەسپەروەردەی ئێوە بەم ئاستە لە پێودانگ بگەن، هەر دووکتان ئامادەن تا ئەوان به باڵاترین ئاستی رێبەرایەتی رێنمایی کرێن، واتە ئاستی 5، کە لە پاژی کۆتایی ئەم کتێبەدا دەپەرژێمە سەری.
یاساکانی رێبەرایەتی لە ئاستی پەروەردەکردنی تاکەکاندا
هاوکات که هەوڵ دەدەن لە ئاستی پەروەردەکردنی تاکەکاندا به پلەیەیەکی بەرز بگەن، تکایە یاساکانی رێبەرایەتیی ژێرەوەشتان لە بەر چاو بێ:
❖یاسای رەوەند:
پەروەردەکردنی رێبەران پرۆسەیەکی کاتبەرە
￼[image: Rectangle 85 پەروەردەکردنی تاکەکان وەک کێبەرکێ نیە. ئەگەر خێرا هەڵێن و هەوڵ بدەن یەکەم بێننەوە، بە تەنیایی دەبنه یەکەم.]گرینگ نیە چەندە تامەزرۆن کە ببنە رێبەرێکی باش، هەر جۆرێک بێ ئەم پرۆسەیە ماوەیەک دەخایەنێ. رێبەرایەتی رۆژ به رۆژ پەروەردە دەبێ، نەک لە یەک رۆژدا. پەرورەدەکردنی تاکەکانیش کات دەبا. دەبێ سەبر و تاقەتتان هەبێ و ئاست به ئاست بەرەو پێش بڕۆن. دەبێ به دەیان سەعات بۆ فێرکاری و پەروەردەکردنی تاکەکان تەرخان کەن و دەیان مانگ و ساڵانێک و جاری وایه چەند دەیە دەبێ چاوەڕێ بن تا تاکەکان ببنه رێبەرانێکی باش. بەڵام بایەخی ماندووبوونەکەی هەیە. تەنیا لە بیرتان بێ: پەروەردەکردنی تاکەکان وەک کێبەرکێ نیە. ئەگەر خێرا هەڵێن و هەوڵ بدەن یەکەم بێننەوە، بە تەنیایی دەبنه یەکەم. رێبەرانێک که به سەرکەوتوویی به ئاستی 4 دەگەن لەگەڵ کەسانێک که پەروەردەیان کردوون دەگەنه هێڵی کۆتایی. 
 
❖یاسای بایەخ هەڵکێشان:
رێبەر به خزمەتکردن به دیتران بایەخی ئەوان دەباتە سەرێ
کاتێک رێبەرێکی لاو بووم، وام دەزانی زۆر عالییە که کەسانێک بە مەبەستی مسۆگەڕکردنی بەرجەوەندی رێکخراوە پێڕەوەی لە من دەکەن و یارمەتیم دەدەن. بێ‌سەبرانه چاوەڕوانی ئەوەم هەبوو دیتران من لە ژیانی خۆیاندا لە ئەولەوییەت دانێن. بەڵام شێوەی بیرکردنەوەی من هەڵە بوو. رێبەری باش تاکەکانی خۆی لە ئەولەییەت دادەنێ نەک خۆی.
ئەگەر دەتانهەوێ رێبەرێکی باش بن، بە کەسانێ ژێر بەڕێوەبەرایەتیی خۆتان خزمەت بکەن. کارێک بکەن سەرکەوتنی ئەوان سەرکەوتنی ئێوە بە ئەژمار بێ. رێگە بۆ سەرکەوتنی ئەوان بکەنەوە. لەسەریان سەرمایەگوزاری بکەن تا سەر کەون. زەینییەتی خزمەتگوزارێکتان هەبێ. زۆربەی خەڵک به شوێن سەرکەوتنەوەن، بەڵام دەگمەنن کەسانێک که به شوێن سەرکەوتنی دیترانەوە بن. 
❖یاسای ئاڵقەی نزیکان:
پتانسیەلی یەک رێبەر دەوروبەرییەکانی دیاری دەکەن
کەسێک کە بەتەنیا کار دەکا ناتوانێ لە ژیانیدا زۆرترین سەرکەوتن به دەست بێنێ. خەڵک پیویستیان بە یەکتری هەیە. ئەگەر رێبەرێکن که بەرجەوەندێکی بەربڵاوتان هەیە، ناتوانن بەبێ تیمێک لە رێبەرانی تر، واتە دەوروبەرییەکانتان پێی بگەن. ئەم کەسانه یارمەتیتان دەدەن رێبەرایەتی بکەن و سەر کەون؛ ئێوە تەقریبەن وەک بنەماڵەیەکی پڕحەشیمەت وان. ئەگەر حەز دەکەن ئاڵقەیەکی باشتان لە دەوروبەرییەکانتان هەبێ، کەوابوو دەست بکەن به راهێنان و پەروەردەکردنی تاکەکان. تەنیا بە پەروەردەکردنی رێبەران و بانگهێشتکردنی ئەوان بۆ مسۆگەڕکردنی بەرجەوەندی خۆتان دەتوانن به ئامانجگەلێکی گەورە بگەن.
￼[image: Rectangle 86 یەکەمین شێوەی هەڵسەنگاندنی هۆشی پاشایەک ئەوەیە که سەیری ئەو کەسانه بکەین کە لە دەور و بەری خۆی کۆی کردوونەتەوە.
نیکۆلا ماکیاولی
]
نیکۆلا ماکیاولی82 دەڵێ: "یەکەمین شێوەی هەڵسەنگاندنی هۆشی پاشایەک ئەوەیە که سەیری ئەو کەسانه بکەین کە لە دەور و بەری خۆی کۆی کردوونەتەوە". سەیری دەوربەرییەکانتان بکەن. رادەی کاردانەوەی ئەوان چەندەیە؟ سەبارەت به راستگۆییەکەیان چ دەتوانن بڵێن؟ ئاڵقەی دەور و بەرییەکانی یەک رێبەر وردترین وێنە لە ژیانی ئەو نمایش دەدەن. ئەگەر وێنەیەک که دەیبینن خۆشیتان لێی نایە، کەوابوو سەرمایەگوزارییەکی زێدەتر لە سەر رێبەرانی بالقوه بکەن و ئەوان بۆ سەرکەوتن پەروەردە بکەن. ئەوانیش به نۆرەی خۆیان هەر ئەم کارە بۆ ئێوە دەکەن. 
❖یاسای سپاردنی دەسەڵات:
تەنیا رێبەرانی پتەو دەسەڵات و توانایی دەبەخشن به دیتران
لە جێیەک بیستم که جەک وێلس لە وت و وێژێکدا کوتوویەتی کاتێک لە جێنێرال ئێلێکتریک کاری دەکرد تێگەیشت دوو جۆر رێبەر هەیە: کەسانێک که یاریزانە سەرەکییەکانی خۆیان دەشارنەوە و کەسانێک کە ئەوان هەڵدەکێشنە سەرێ. رێبەرانێک که باشترین تاکەکانی خۆیان دەشارنەوە خاوەن ورەیەکی خۆویستانەن. بە پێچەوانەوە، کەسانێک که دیتران هەڵدەکێشنە سەرێ و دەسەڵاتیان پێ دەدەن کەسانێکی نەفس‌بەرزن. 
کەسێک به ئاستی 4 ناگات مەگەر ئەوەی که بیهەوێ دەسەڵات بدا به رێبەران، ئەوان هەڵکێشێتە سەرێ و بۆ رێبەرایەتیکردن ئازادیان بهێڵێتەوە. ئەم کارە پێویستی بە هەستێکی بەرز لە ئاسایش و زەینێکی دەوڵەمەند هەیە. ئەگەر دەتانهەوێ لە ئاستی پەروەردەکردنی تاکەکاندا رێبەرێکی سەرکەوتوو بن، لە سەر ترسەکان و دڕدۆنگییەکانی خۆتان کار بکەن تا بتوانن به رێبەرانی تر دەسەڵات و توانایی بدەن.
❖یاسای گەشەی تەقینەوەیی:
بۆ پێشکەوتنی زێدەتر پێڕەوانی خۆتان رێنمایی بکەن، بۆ زۆرترین پێشکەوتن رێبەرانی خۆتان رێنمایی بکەن
راندمان و کاریگەرێتیی رێکخراوەیی کاتێک بەرهەم دێ که رێبەر بە ئاستی 3 بگات. ئەم پرسانه لە ئاستی 4دا چەند قات دەبن. هەر جارێک که تاکەکان پەروەردە دەکەن و یارمەتییان دەدەن تا پرۆسەی رێبەرایەتی بپێون، نەک هەر لە تواناییەکانی ئەوان لە رێکخراوەدا کەڵک وەردەگرن، بەڵکوو لە تواناییەکانی تەواوی ئەو کەسانەی که لە ژێر بەڕێوەبەرایەتیی ئەوانیشدان بەهرە وەردەگرن. هیچ شتێک وەک پەروەردەکردنی دیتران بۆ زێدەترکردنی هەوڵەکان، پەرەپێدانی سەرچاوەکان و زیادکردنی کات کاریگەر نیە.
❖یاسای جێی‌پەسەند‌بوون:
خەڵک سەرەتا رێبەر قەبووڵ دەکەن، لە پاشان بەرجەوەندی رێکخراوە
رەنگە تێگەیشتبێتن ئەمە سێهەم جارە ئاماژە بەم یاسایه دەکەم، بۆ؟ لەبەر ئەوەی کارتێکەریی لە دیتراندا هەمان پرۆسەی بەردەوامی بەدەستهێنانی جێی‌پەسەندبوون لە لای ئەوانه.
کەمتر شتێک بە رادەی رێبەرێک که به شوێن خزمەتکردن بە تاکەکانی بێ هیوابەخش و ورەهێنەرە؛ رێبەرێک که ئاواتی ئەوەی هەیە پێشکەوتنی تاکەکانی تا ئەو رادەیەی که پتاسنیەلیان هەیە ببینێ و بزانێ که تاکەکانی رۆژێک گەیشتوونەتە پلەی رێبەرایەتی. کاتێک رێبەران لە ئاستی 1دا لێهاتوویی خۆیان لەو پلەیەدا نیشان دەدەن، پێوەندیگەلی باش لە ئاستی 2دا پێک دێنن، دەبن به سەرمەشقی راندمان و بەرهەمهێنان لە ئاستی 3دا، و بە پەروەردەکردن و راهێنانی تاکەکان لە ئاستی 4دا سەرمایەگوزارییان لە سەر دەکەن، پێڕەوانیان تەنیا بە تێگەیشتن لە بەرجەوەند بەسندە ناکەن؛ ئەوان بەرجەوەند هەست پێ‌دەکەن. بۆ؟ لەبەر ئەوەی نموونەی بەرچاوی ئەو لە رێبەری خۆیاندا دەبینن. ئەم رێبەرە بۆ تاکەکان سەرۆبەخشه و وزەیان پێ دەدا و لە لای ئەوان جێی پەسندە. 
ئەو باوەڕانەی یارمەتیی رێبەر دەدەن بۆ ئاستی 5 هەڵکشێ
ئەگەر سەرکەوتوو بوون به ئاستی 4 بگەن، لە ئاستێکی زۆر بەرزدا رێبەرایەتی دەکەن، بانتر لە 90 لە سەدی رێبەرانی تر. بەڵام هێشتا ئاستێکی بانتر هەیە که لەوانەیە بۆ ئێوە جێی دەس‌پێڕاگەیشتن بێ. کەمتر لە 1 لە سەدی رێبەران بەم ئاستە دەگەن. بۆ ئەوەی کە خۆتان ئامادە کەن و دوایین هەنگاو هەڵێننەوە و شانسی خۆتان بۆ گەیشتن بە بەرزترین ئاستی رێبەرایەتی بە ئەوپەڕی خۆی بگەیێنن، دەبێ سەرەتا باوەڕەکانی ژێرەوە بکەنە مەلەکەی زەینتان:
1. بەرزترین ئامانجی رێبەر پەروەردەکردنی رێبەرانی ترە، نەک راکێشانی پێڕەوان یان ئەنجامدانی کار
ئەنجامدانی کار لەوانەیە گرینگ و بەبایەخ بێ و بەڕێوەبەرایەتیی دیتران و وادارکردنی ئەوان بۆ یارمەتیدانی ئێوە لە مسۆگەڕکردنی بەرجەوەند، دەتوانێ سەرنجڕاکێش بێ. بەڵام پەروەردەکردنی دیتران لەوانەش سەرترە. وەک رێبەرێک دەبێ ئامانجتان هەر ئەوە بێ.
￼[image: Rectangle 87 گەورەترین ئامانجی رێبەرایەتی باشترکردنی ژیانی کەسانێکه که لە داهاتوودا بڕیارە ببن به رێبەر.
]
 
پێموایه تا ئێستا بە باشی نیشانم دابێ که رێبەران چۆن دەتوانن به تەرکیزکردن لە سەر رێبەرانی تر پڕدەسکەوتتر بن. بەڵام لە سەر ئەو باوەڕەم دەتوانین بڵێین گەورەترین ئامانجی رێبەرایەتی باشترکردنی ژیانی کەسانێکه که لە داهاتوودا بڕیارە ببن به رێبەر. کاتێک یارمەتیی کەسێک دەدەن تا ببێتە رێبەر، ژیانی ئاڵوگۆڕی بە سەردا دێ. ئێوە روانگەی ئەوان سەبارەت به دنیا دەگۆڕن. دەفرایەتی ئەوان دەگۆڕدرێ. پتانسیەلی ئەوان زێدەتر دەبێ. شێوەی هەڵسوکەوتی ئەوان لەگەڵ دیتران دەگۆڕدرێ. ئەگەر ببنه رێبەرانێکی باش، نەک بۆ باشترکردنی ژیانیان یارمەتیتان داون، بەڵکوو بۆ باشترکردنی هەر کەسێکیش  کە لەگەڵیان لە پێوەندیدایه یارمەتیدەر بوون. بە باوەڕی من ئەوە یانی گۆڕینی دنیا بۆ دروستکردنی دنیایەکی باشتر.
چۆناوچۆن رێبەران ئەم کارە ئەنجام دەدەن؟ بە بەکارهێنانی پرەنسیپی پارێتۆ. لە ئاستی 3دا باسم کرد که چۆن یاسای هەشتا بیست دەتوانێ بۆ زێدەکردنی بەرهەمهێنان و راندمان کەڵکی لێ وەرگیرێ. هەر ئەم پرەنسیپە سەبارەت به پەروەردەکردنی دیترانیش دەتوانین بە کار بێنین. وەک رێبەرێک لە ئاستی 4دا دەبێ 80 لە سەدی تەرکیزی خۆتان بۆ پەروەردەکردنی 20 لە سەدی رێبەرانی خۆتان تەرخان کەن. ئەم تەرکیزە بەرزترین راندمان بۆ ئێوە بە دیاری دێنێ. دەگمەنن ئەو رێبەرانەی که بۆ رێکخراوەیەک راندمانێک بانتر لە سەدان ئەندام و پێڕەو پێک بێنن. 
بە تەرکیز لە سەر پەروەردەکردنی 20 لە سەدی سەرتر، خۆتان بۆ سەرکەوتن لە ئاستی 5دا ئامادە دەکەن، لەبەر ئەوەی ئەم بیست لە سەدە، یانی رێبەرانێک به زۆرترین پتانسیەل و بەرزترین راندمان، به ئەگەری ئێجگار زۆر دەڕۆن بۆ لای رێبەرانی ئاستی نزمتر و ئەوان پەروەردە دەکەن. هەر ئەو شتەی که ئاستی 5 جەختی لە سەر دەکات.
2. بۆ پەروەردەکردنی رێبەرانی تر دەبێ فەرهەنگێکی رێبەرایەتی پێک بێنن
تەنانەت ئەگەر جەختێکی زۆریش لە سەر پەروەردەکردن و بەکارهێنانی یاسای هەشتا بیست بکەن ناتوانن به ئاستی 5 بگەن، مەگەر ئەوەی که فەرهەنگێکی رێبەرایەتی پێک بێنن. جیم بلەنچێرد ئەم کارەی لە ساینۆوس ئەنجام دا. بلەنچێرد لە وت و وێژێکدا لەگەڵ جۆرج بارنا کوتی:
"بە باوەڕی من گرینگترین و دژوارترین کار لە رێکخراوەیەکدا پێکهێنانی فەرهەنگێکە که لەودا رێبەرایەتی گرینگایەتییەکی ئێجگار زۆری هەیە. زۆر گرینگه که کارمەندانی شەریکەیەک تێ‌بگەن ئەم شەریکەیە لایەنگری گەشە و پێشکەوتنە و گرینگترین شتێک کە دەبێ گەشە بکات خۆتانن، لەبەر ئەوەی به گەشەی خۆتان ئەم شەریکەیە باشتر دەکەن. کەوابوو بە باوەڕی من پێکهێنانی فەرهەنگێک که لەودا گرینگایەتیی پەروەردەکردنی رێبەر دیاری کرابێ ئێجگار بەبایەخە."
 بلەنچێرد لە درێژەی وتەکانی خۆیدا چەند پرسیاری گرینگ دێنێتە بەر باس که یارمەتیی رێبەران دەدا هەڵیسەنگێنن که ئایا بەڕاستی لە هەوڵی پێکهێنانی فەرهەنگێکی رێبەرایەتیدا هەن یان نا؟ و ئایا تەرکیزی تەواویان لە سەر پەروەردەکردنی رێبەران داناوە؟ پرسیارەکان بریتین لە:
	چەند لە سەدی بوودجە بۆ گەشەی رێبەرایەتی تەرخان دەکرێ؟

	تا چەند فێرکاریی فەرمی پێشکەش دەکرێ؟

	تا چەند رێبەران پاداشت دەکرێن؟

	ئایا لە راهێنەرانی باشی رێکخراوە یاد دەکرێ؟

ئەگەر دەتانهەوێ فەرهەنگی پەروەردەکردنی رێبەر لە رێکخراوەی خۆتاندا جێ بخەن تا رێبەرانی ئاستی 5 پەروەردە کرێن، ئەم کارانەی ژێرەوە ئەنجام دەن:
	برەوپێدانی رێبەرایەتی – رێبەرایەتی باش پێناسە بکەن و بۆ ئەو سەرمەشق پێشکەش بکەن.

	فێرکردنی رێبەرایەتی – به شێوەی رێکوپێک، بەردەوام و نەگۆڕ رێبەران پەروەردە بکەن.

	پرۆڤەی رێبەرایەتی – یارمەتیی رێبەرانی لە حاڵی گەشە بدەن بەرنامه داڕێژن و بەڕێوەی بەرن، شکست بخۆن و سەر کەون.

	رێزلێنان لە رێبەرایەتی – لە رێبەرانی باش به پێدانی حەقدەست، دابینکردنی سەرچاوەکان و رێزلێنان رێز بگرن. 

ئەگەر ئامانجی رێکخراوەکەتان بکەنە برەوپێدان، فێرکاریی، پرۆڤە و رێنمایی و رێزلێنان لە رێبەرایەتی، تاکەکان تامەزرۆ دەبن تا ببنه رێبەرانێکی باش و هەوڵ دەدەن یارمەتیی دیتران بدەن تا ببنه رێبەرانێکی باش. لە ئاکامدا، پتانسیەلی رێکخراوە بۆ مسۆگەڕکردنی بەرجەوەندی خۆی دەچێتە سەرێ.
3. پەروەردەکردنی رێبەرانی تر دەروەستییەکی هەتاهەتاییە نەک دەروەستییەکی کاری
رێبەرانی ئاستی 4 تاکەکان پەروەردە دەکەن. رێبەرانی ئاستی 5 بەردەوام لە لە درێژەی ژیانیاندا رێبەرانێک پەروەردە دەکەن و ئەو رێبەرانەش کە ئەوان پەروەردەیان کردوون رێبەرانێکی تر پەروەردە دەکەن. ئەم رەفتارە به شێوەی کردەکی دەبێته شێوازی ژیانی ئەوان که هەمیشە و لە هەموو شوێنێک دەیگرنه بەر، نەک بەرنامەیەک که به زانیارییەوە بەڕێوەی بەرن یان کارێک که هەر چەند وەخت جارێک ئەنجامی دەن. ئەوان عەبای مامۆستایەتی بە ویستی خۆیان لەبەر دەکەن و به سەختی هەوڵ دەدەن تا بایەخی دیتران هەڵکێشنە سەرتر. قەدری ئەم کارە دەزانن، لەبەر ئەوەی ئیتر به شوێن ئەوەوە نین کە تەنیا لە شوغڵی خۆیاندا سەرکەوتوو بن، بەڵکوو بە شوێن ئەوەن که رۆڵێکی گرینگ بگێڕن.
ئێمە لە دنیایەکی پڕ لە پێداویستییەکاندا دەژین. ئەگەر زۆربەی کاتەکان لە خۆتان دەپرسن: "چۆن ئەم گشتە پێداویستییە دابین بکەین؟" کەوابوو تکایه سەرنج بدەن که گەورەترین پێداویستییەکان هەرگیز دابین نابن، مەگەر ئەوەی رێبەرانێک ئامادە بکەین که بپەرژێنە سەر ئەو پێداویستییانه. ئەمە یەکێک لەو هۆکارانەیە که رووم هێنا بۆ پەروەردەکردنی رێبەرانی تر. لە سەر ئەو باوەڕم ئەم ئامانجه بایەخی ئەوەندەی هەیە که هەتاهەتایه پێی دەروەست بین. هیوادارم ئەم چالێنجه بۆ پەروەردەکردنی تاکەکان و راهێنانی رێبەرانی تر قەبووڵ بکەن. دڵنیا بن لێی پەژیوان نابنەوە.
رێنمای پێشکەوتن لە ئاستی 4دا
هەر وەک سەبارەت به پوانەکان، لاوازییەکان و بیروباوەڕەکان و باشترین رەفتارەکان لە ئاستی پەروەردەکردنی تاکەکاندا بیر دەکەنەوە، لە رێنوێنییەکانی ژێرەوەش بە ئاراستەی گەشە و پەروەردەکردنی شارەزاییەکانی رێبەرایەتیی خۆتان کەڵک وەرگرن:
1. تامەزرۆ بن که بەردەوام درێژە بە گەشەی خۆتان بدەن:
کەمتر شتێک به خراپی مامۆستایەکە که خۆی شت فێر نابێ. رێبەر هەمیشە کەسایەتیی سەرەکیی خۆی بەرهەم دێنێتەوە. ئەگەر پەروەردەهەڵگر بمێننەوە، تاکەکانیشتان هەر وا دەبن. ئەگەر زەینتان داخراو بێ، زەینی کەسانی ژێر بەڕێوەبەرایەتیی ئێوەش داخراو دەبێ. 
چۆن دەتوانن درێژە به گەشە و پێشکەوتن بدەن و زەینێکی کراوەتان هەبێ؟ سەرەتا، ورەی فێربوون لەخۆتاندا بپارێزن، یانی لە سەر ئەو باوەڕە بن که هەر کەسێک دەتوانێ شتێک فێری من کا؛ هەر شتێک دەتوانێ شتێک فێری من کا. دووهەم ئەوە کە، بەرنامەیەکی گەشەتان بۆ خۆتان هەبێ و پێی پابەند بن. ناتوانن یارمەتیی دیتران بدەن تا به شێوەی خۆویست گەشە بکەن بەڵام خۆتان به شێوەی خۆویست گەشە نەکەن. و باشییەکەی ئەوەیە که ئەگەر پێشتر لە سەر گەشەی تاکەکەسیی خۆتان سەرمایەگوزاریتان کردبێ دەزانن چ دەبێ؟ بەشی هەرە زۆر و دژواری کار ئەنجام دراوە. تەواوە درێژە به فێربوون بدەن. 
￼[image: Rectangle 88 کەمتر شتێک به خراپی مامۆستایەکه که خۆی شت فێر نابێ. 
]
 
2. به خۆتان بڵێن که خەڵک بایەخی ئەم ماندووبوونەیان هەیە
دەیوید سیدرێس، کۆمێدیەن و نووسەری ئەمریکایی دەڵێ: "ئەسڵەن نازانم چۆن دەکرێ گۆڕان لە کەسێکدا پێک بێنی، بەڵام هێشتاش لیستێکی دوور و درێژم لە پاڵێوراوانی شیمانەیی گۆڕان هەیە، بەس بۆ قایم‌کاری بۆ رۆژێک که بزانم چۆن دەکرێ بیانگۆڕم." ئاوەها ناتوانن کەسێک پەروەردە کەن. نابێ لەبەر ئەوەی که تاکەکان دەبنه هۆی کۆمەڵێک گرفت بتانهەوێ بیانگۆڕن. دەبێ بەم نیەتەوە که چون خەڵک بایەخیان هەیە بۆ گۆڕانی ئەوان هەنگاو هەڵێننەوە و تامەزرۆیانه ژانەسەرەکانی به گیان بکڕنەوە. ئەگەر تا ئێستا وەها بڕیارێکتان نەداوە، بەر لەوی پێ بنێنە ئەم رەوگەیەوە بڕیاری خۆتان بدەن. 
￼[image: Rectangle 89 "ئەسڵەن نازانم چۆن دەکرێ گۆڕان لە کەسێکدا پێک بێنی، بەڵام هێشتاش لیستێکی دوور و درێژم لە پاڵێوراوانی شیمانەیی گۆڕان هەیە، بەس بۆ قایم‌کاری بۆ رۆژێک که بزانم چۆن دەکرێ بیانگۆڕم."
دەیوید سیدرێس]
 
 
3. بە سەر ترسەکان و دڕدۆنگییەکانی خۆتاندا زاڵ بن:
رێبەرانێک که نیگەرانی رواڵەتی خۆیانن یان دەترسن کەسێک جێگەی ئەوان بگرێتەوە به دەگمەن رێبەرێکی تر پەروەردە دەکەن. ئەگەر ئەم وەسفانه ئێوەش دەگرێتەوە، کە وایه دەبێ بپەرژێنه سەر ئەم پرسانه تا بتوانن رەوگەی خۆتان بۆ گەیشتن به ئاستەکانی بانتری رێبەرایەتی بپێون. جار و بارە لەگەڵ کەسانێک که ئێوە بە باشی دەناسن و لە خاڵە بەهێز و لاوازەکانی ئێوە ئاگادارن و ئێوەش متمانەتان پێیان هەیە کات به سەر بەرن. داوای رێنوێنی و راوێژیان لێ بکەن. ئەگەر پێویست بوو، به قسەی پێشنیارەکانی راوێژکارێکی پرۆفێشناڵ بکەن. هەر کارێک پێویسته بۆ چارەسەرکردنی ئەم گرفتە ئەنجامی دەن، چون رێبەرانی سست و لەرزۆک کەس پەروەردە ناکەن و رێبەرانێکی کە کەس پەروەردە نەکەن هیچکات نابن به رێبەرێکی ئاستی 4.
4. باشترین کەسانێک که دەتوانن پەروەردەیان کەن دامەزرێنن:
زۆربەی رێبەران کات و وزەی خۆیان لە سەر کەسانێکی نەگونجاو تەرخان دەکەن: یانی 20 لە سەدی کۆتایی لیست. کەسانێک که به شێوەی باو بەشی هەرە زۆری کاتی رێبەرێک دەگرن کەسانێکی کێشەساز، بە پرتەوبۆڵە و ئیرادگرن و کەسانێکن که لەگەڵ خۆیان کێشەیان هەیە. ئەم کەسانه کەمترین توانستیان بۆ رێبەرایەتی و بەرەو پێشبردنی رێکخراوە هەیە. رێبەرانی ئاستی 4 زۆرترین کات و وزەی خۆیان بۆ 20 لە سەدی سەرتر تەرخان دەکەن، کەسانێک که پێویستیان به سەرنج نیە، بەڵام ئەوپەڕی کەڵکی لێ وەردەگرن. سەیری تەواوی ئەو کەسانە بکەن لە نێو جەغزی کارتێکەریی ئێوەدان. کامانه زۆرترین توانستیان بۆ رێبەرایەتی و کاریگەرێتی هەیە؟ ئەوانه کەسانێکن که دەبێ بۆ گەشە و پێشکەوتن تەرکیزیان بخەنە سەر.
5. دەروەست بن کاتی پێویست بۆ پەروەردەکردنی رێبەران تەرخان کەن:
پەروەردەکردنی تاکەکان کاتێکی زۆری گەرەکە. بۆ رێبەرایەتی لە ئاستی 4دا، رەنگە پێویست بێ نیوەی کاتی خۆتان بۆ پەروەردەکردنی تاکەکان تەرخان کەن، هەڵبەت ئەگەر دەتانهەوێ به شێوەی دروست و حسێبی سەرمایەگوزارییان لە سەر بکەن. بۆ ئەم مەبەستە، سەرەتا سیستەمێکی پشتیوانی ساز کەن تا خۆتان رزگار کەن. کاتێک ناچار بن هەموو کارەکان خۆتان ئەنجامی دەن، کاتێکی زۆرتان بۆ راهێنەری و پەروەردەکردنی دیتران نابێ. پاشان، کاتێک که بۆ کەسێک تەرخانی دەکەن بە پێی پتانسیەلی ئەو کەسە دیاری بکەن. بایەخی یەک رێبەر لە سەرمایەگوزاری ئەو لە سەر دیتراندایه، نە لەو کارانەی که بە تەنیایی دەتوانێ ئەنجامیان دا. ئەم سەرمایەگوزارییە دەبێ عاقڵانه و لە سەر کەسانێک بێ که لە ریزی سەرەوەدان. 
6. رەوتێکی گەشەی تاکەکەسی پێک بێنن:
بێنجامین فرانکلین کوتوویەتی: "چاوانی مامۆستا زێدەتر لە دەستەکانی کار دەکەن." توانایی بینین، لێکدانەوە و شیکاریی بۆ پەروەردەکردنی تاکەکان پێویستە. رێبەرانی ئاستی 4 توانایی خەڵک لێک دەدەنەوە و لەگەڵ ئەوان به نەرمی هەڵسوکەوت دەکەن. دەتوانن کەسانێک بە بەهرەگەلی جیاواز، خوو و رەوشتی جیاواز و تیپگەلی جیاواز پەروەردە کەن. هەر چەند رێبەرانی ئاسایی هەوڵ دەدەن هەمووان به شێوەیەک رێنمایی کەن، بەڵام رێبەرانی ئاستی 4 هەر کەس به شێوەیەکی جیاواز رێبەرایەتی دەکەن. ئەم کار پێویستی به داهێنان و متمانەبەخۆیی هەیە.
بەم حاڵەوە، دەبێ زیادی کەم کە رێبەرانی ئاستی 4 پێکهاته و سەقامگیری دەبەخشن به رەوتی گەشە و پەروەردەکردنی تاکەکان. کاتی پەروەردەکردنی رێبەرانی تر، لەبیرتان بێ لە رێنوێنییەکانی ژێرەوە کەڵک وەرگرن:
	ئەم رەوتە دەبێ هەموو رۆژێک ئەنجام درێ. رازی سەرکەوتنی ئێوە لە بەرنامەی کاری رۆژانەتاندا دیاری دەبێ. هیچ کەس لە کارێکدا که به دەگمەن پرۆڤەی کردووە سەر ناکەوێ. 

	ئەم رەوتە دەبێ توانستی هەڵسەنگاندنی هەبێ. ئەگەرچی گەشە لە دەروونەوە دەست پێ دەکا، بەڵام دەبێ دەرکەوتەی دەرەکی هەبێ و توانستی هەڵسەنگاندنی هەبێ. کەوابوو، ئامانجی گەشە دەبێ شتێک بێ که ئێوە و کەسی ژێرفێرکاریی ئێوە بتوانێ بیبینێ و پەسندی کا. ئەگەر تاکەکان نەزانن بڕیارە بەرەو کوێ بڕۆن، لە کوێڕا بزانن گەیشتوونەتە ئەوێ یان نا؟

	ئەم رەوتە دەبێ شتگەلێک لە خۆ بگرێ که بۆ ئەوان بایەخی هەیە. ئەگەر شتگەلێک که ئەوان حەزی پێ دەکەن تێیدا بگونجێنن، بۆ گەیشتن پێیان ورەیان دەبێ.

	رەوتی فێرکاری دەبێ لە بواری خاڵە بەهێزەکانی ئێوەدا بێ. کاتێک خەڵک داوا لە من دەکەن راهێنەری ئەوان بم، پرسیاری یەکەم ئەوەیە: "لە چ بوارێکدا؟" من تەنیا چەند کار بە باشی ئەنجام دەدەم و بەس لەو بوارانەدا دەتوانم یارمەتیی خەڵک بدەم. کاتێک بۆ پەروەردەکردنی خەڵک ئامادە دەبن، خاڵە بەهێزەکانی خۆتان فێری ئەوان کەن و داوا لە پێڕەوانی خۆتان بکەن به شوێن کەسانێکی ترەوە بن که له بوارگەلێک جگە لەمە یارمەتییان بدەن. 

	ئەم رەوتە دەبێ لەگەڵ بەرنامەی خەیاڵیی ئەوان گونجاو بێ. لە کتێبی خۆمدا بە ناوی "خولیای خۆتان تاقی کەنەوە" کوتوومە که هەر چی هۆکارگەلێکی پتەوتر بۆ گەیشتن به ئامانج هەبێ، ئەگەری ئەوەی که تاک بەم ئامانجه بگات دەڕواتە سەرتر. هۆکارگەلی پتەو ئەگەری ئەوەش زێدە دەکەن که تاک گەشەی تاکەکەسیی خۆشی درێژە بدا.

7 . هیچکات بەتەنیایی کار مەکەن: 
یەکێک لە رازەکانی پەروەردەکردنی رێبەران لە ئاستی 4دا ئەوەیە که تا ئەو جێیەی دەلوێ پیڕەوانی خۆتان لە لای خۆتان راگرن تا فێر بن که ئێوە لە بارودۆخە جیاوازەکاندا چۆن بیر دەکەنەوە و چۆن دەجووڵێنەوە. یەکەمین ئامانجتان ئەوە بێ که ئێوە وەک سەرمەشقی رێبەرایەتی قەبووڵ بکەن. بەڵام لە یەکەم دەرفەتدا کۆمەڵێک بەرپرسایەتییان پێ بدەن و بە سەریاند چاودێری بکەن. و لەگەڵ ئەوەدا که ئامادەییان پەیدا کرد، دەسەڵاتیان زێدەتر کەن تا به شێوەی سەربەخۆ بجووڵێنەوە.
8. لایەنگەلی دژوار و هێوری گەشە بە یەکەوە تێکەڵاو کەن:
رێبەرانی ئاستی 4 دەبێ هاوکات بپەرژێنە سەر گرفتەکانی خەڵک و گرفتە کارییەکان و دەبێ بتوانن ئەم دوو کارە به شێوەی کاریگەر ئەنجام دەن. ئەمە هونەرە. کاتێک بۆ پەروەردەکردنی تاکەکان هەوڵ دەدەن، پێوەندیگەلێکی باشتان لەگەڵیان هەبێ، بایەخیان بۆ دانێن و رێز و پێگەی ئەوان بەرنە سەرێ. لە هەمان کاتدا، ئەرکەکانی خۆتان راپەڕێنن تا راندمانێکی باشتان هەبێ. لە پەرژان بۆ سەر ئەم دوو لایەنەدا کۆمەڵێک پرەنسیپی گشتی بۆ خۆتان دیاری بکەن. ئەگەر پێتان وایه بەسوودە، ئەولەوییەتەکانی خۆتان بە پێی گرینگایەتی بنووسن و بە پێی ئەوان بجووڵێنەوە. 
9. بەرپرسێتی وزەدان به دیتران وەئەستۆ بگرن:
دروستە کە کەسانی ژێر پەروەردەی ئێوە دەبێ خۆیان ورەیان هەبێ، بەڵام رێبەریش دەتوانێ وزەیان پێ بدا و سەرۆبەخشیان بێ. کاتی پەروەردەکردنی ژێردەستەکانتان، هەوڵ بدەن شێوەیەک بگرنە بەر که ئەوان لە باری هەستەکی و عاتفییەوە لەگەڵ کار تێکەڵ کا و بۆ ریسک‌کردن و چێژبردن لە ئەزموونگەلی نوێ هان درێن. زۆربەی رێبەران پێوەندییان لەگەڵ رێبەرانی خۆیان دەپچڕێنن. زەینییەتی ئەوان ئەوەیە: "گەڕام نەبوو، مەگەڕێ وەگیرت ناکەوێ." ئەمە دەبێتە هۆی دوورکەوتنەوەی دیتران، نە راکێشانی ئەوان، بە پێچەوانەوە، ئەگەر شێوە روانینی "پشکێنەر دۆزێنەرە83" تان هەبێ، کەسانێکی گونجاو راکێشی ئێوە دەبن کە لە هیچ هەوڵێک درێغی ناکەن.
10. خۆش‌رەفتار، لە بەر دەست، سەرمەشق و مامۆستا بن:
دەرگەی کراوە و رووی خۆش بانگهێشتێکە لە تاکەکان بۆ هاتنەناوەوە بۆ ناو ژیانی رێبەر. ئەم دڵاواییه تەنیا کاتێک بەرهەم دێ که رێبەر دەسپێشخەر بێ و بەرپرسێتی ئەوە وەئەستۆ بگرێ. پێشنیار دەکەم ئەم بەرپرسێتییە قەبووڵ کەن، لەبەر ئەوەی بە ئەنجامدانی ئەم کارە پێوەندییەکی تایبەت لەگەڵ تاکەکانتان پێک دێنن. دڵاوایی، خاکەڕایی و رووڕاست‌بوون هەمیشە دیتران راکێش دەکا. تاکەکان به دیتنی ئەم تایبەتمەندییانه هان دەدرێن که پرسیار بکەن، ریسک بکەن و خۆیان بن. ئەم جۆرە ورەیە ئاستی پەروەردەکردنی رێبەر بۆ ئاستێکی تەواو نوێ بەرز دەکاتەوە.  
 
 
 
 
 
 
 
 
 
 
 
 
 
 
 
ئاستی 5: تروپک
_____________________
گەورەترین سەرکەوتن لە رێبەرایەتیدا گەیاندانی
رێبەران به ئاستی 4ـە
 
 
 
 
 
 
 
 
 
 
 
 
￼[image: Rectangle 90 کەسانێک که بە ئاستی 5 دەگەن هێندە باش و بۆ ماوەیەکی درێژ رێبەرایەتی دەکەن که میراتێک لە رێکخراوەی شوێنی خزمەتی خۆیان بەجێ دەهێڵن.
]دەگمەنن رێبەرانێک که به ئاستی 5، واته تروپک بگەن. نەک هەر رێبەرایەتی لەم ئاستەدا ئاکامی کۆتایی رێبەرایەتییەکی باشه لە چوار ئاستی تردا، بەڵکو پێویستیشی بە ئاستێکی باڵای شارەزایی هەیە و هەر وەها رادەیەکیش توانایی جەوهەری لە رێبەرایەتیدا. پەروەردەکردنی رێبەرانی تر و گەیاندنی ئەوان به ئاستی 4، واته کارێک که رێبەرانی ئاستی 5 دەیکەن، پێویستی به تواناییەکی بەرز هەیە.
 
 
 
رێبەرانی ئاستی 5 بە راحەتی لە دیتران دیاری دەکرێن. ئەوان سەر و گەردنێک لە هەمووان لە سەرترن و دەڵێی بۆ هەر شوێنێک دەچێن لەگەڵ خۆیان سەرکەوتن دێنن. رێبەرایەتی لەم ئاستەدا سەرجەم رێکخراوە هەڵدەکێشێتە سەرێ و شوێنێک پێک دێنێ که قازانجی هەمووانی تێدایه و یارمەتی دەدا به سەرکەوتنی ئەوان. رێبەرانی ئاستی 5 زۆرجار کارتێکەرییەکیان هەیە کە سەرتر لە ئاستی رێکخراوە و پیشەیەکە که تێیدا کار دەکەن.
زۆربەی رێبەران لە کۆتایی پیشەی خۆیاندا به تروپک دەگەن. بەڵام ئاستی تروپک شوێنی وەستانی رێبەران بۆ حەسانەوە و پێداچوونەوەی سەرکەتنەکەیان نیە بەڵکوو شوێنی بەرهەمهێناوەیە کە لەوێدا گەورەترین کاریگەریی ژیانی خۆیان بە جێ دەهێڵن. هەر بەم هۆیە رێبەرانێک که بە ئاستی تروپک دەگەن دەبێ تا دەتوانن زۆرترین کەڵک لەم سەرکەوتنە وەرگرن. دەبێ تا دەتوانن بە رێزلێنان و خاکەڕایی زۆرترین رێژەی رێبەران بکێشنە سەرێ، تا ئەو جێیەی دەلوێ به سەر چالێنجگەلێکی زۆرتردا زاڵ بن و کارتێکەریی خۆیان پەرە پێ‌بدەن تا کاریگەرییەک سەرتر لە رێکخراوە و پیشەی خۆیان پێک بێنن. کەسانێک که بە ئاستی 5 دەگەن هێندە باش و بۆ ماوەیەکی درێژ رێبەرایەتی دەکەن که میراتێک لە رێکخراوەی شوێنی خزمەتی خۆیان بەجێ دەهێڵن. 
 
❖لایەنە ئەرێنییەکانی تروپک
کارتێکەریتان لە شوێن و زەمەنی ئێستا سەرووتر چووە
کاتێک که سەبارەت به ئاستی 1 قسەم دەکرد کوتم که بە چوونە سەرێ لە 5 ئاستی رێبەرایەتی، لایەنە ئەرێنییەکان بەرە بەرە زێدەتر دەبن و لایەنە نەرێنییەکان کەمتر. بەڵام، ئاستی 5 لەم سەرمەشقە پێڕەوی ناکا. لە ئاستی تروپک تەنیا سێ لایەنی ئەرێنی دەبینم. ئەگەرچی سنووردارن بەڵام هەر کام بارێکی قورس هەڵدەگرێ و کاریگەرییەکی سەرسوڕهێنەری هەیە.
1. رێبەری ئاستی 5 رێکخراوەیەکی ئاستی 5 دروست دەکات
زۆربەی رێکخراوەکان دەڵێی بۆ پاراستنی خۆیان هەوڵ دەدەن. هەندێکی تر به سەختی تێدەکۆشن وردە وردە رێگەی خۆیان بەرەو گەشە و قازانجدەریی زۆرتر بکەنەوە. لەم ناوەدا، دەگمەن رێکخراوەگەلێک لە دیتران پێش دەکەون و وا وێدەچێ لە ئاستێکی زۆر باڵادا چالاکی دەکەن. رازی سەرکەوتنی ئەوان لە چیدایه؟ رێبەرایەتی. رێکخراوەگەلی گەورە رێبەرانێکی گەورەیان هەیە و باشترین رێکخراوەگەلێک که بە ئەوپەڕی وزە کار دەکەن، واته رێکخراوەگەلی ئاستی 5، بەم هۆیە بەم ئاستە گەیشتوون که لە ژێر بەڕێوەبەرایەتیی رێبەرانی ئاستی 5دان.
جێنێرال ئێلێکتریک چەندین دەیە بەردەوام وەک سەرمەشقێکی بازرگانی ناسێندراوە. ساڵ به ساڵ لە گۆڤاری فۆرچۆن وەک یەکێک لە دە رێکخراوەی سەرتر لە باری رێبەرایەتییەوە دەناسێندرا. بۆ؟ چون ساڵەهای ساڵ لە ژێڕ رێبەرایەتیی جەک وێلش، رێبەرێکی ئاستی 5دا بوو و ئەو جەختی دەکرد که دەبێ رێبەرانی تر پەروەردە کرێن و ببن به رێبەرانی ئاستی 4، رێبەرانێک که رێبەرانی دواتر پەروەردە کەن. 
لەم رووەوە که رێبەرانی ئاستی 5 به دیتران دەسەڵاتی پێویست دەدەن کە بواری چالاکییان بەربڵاوتر بێ، رێگە بۆ رێبەرایەتیی هەمووان لە رێکخراوەدا دەکەنەوە. چون رێبەرانێکی زۆر پەروەردە دەکەن و لە ماوەی درێژی رێبەرایەتیی خۆیاندا درێژە بەم کارە دەدەن، رێکخراوەکانی ئەوان زەینییەتێکی ساماندار پەیدا دەکەن. کارمەندانی رێکخراوە دەرفەتگەلێکی زۆر به دەست دەهێنن و چاوەڕوانی ئەو دەکرێ که ئاوەها درێژە بەم رەوتە بدەن. به پەروەردەکردنی هەر رێبەرێک و غەنیمەت‌زانینی هەر دەرفەتێک، رێکخراوە بەرە بەرە بەهێزتر دەبێ و لە درێژەی زەماندا رێبەرایەتی دەبێته بەشێک لە DNAی ئەوان. و تەنانەت کاتێک رێبەرێک دەس لە کار دەکێشێتەوە یا خانەنشین دەبێ، رێبەرانێکی زۆر ئامادەن و دەتوانن لە جێی ئەو دانیشن، لەبەر ئەوەی رێکخراوەگەلی ئاستی 5 بەردەوام رێبەر بەرهەم دێنن.
لەم رووەوە که رێبەرانی ئاستی 4 هەموو ئاستەکانیان به هەوڵ و تێکۆشان تێپەڕاندووە تا به پێگەی بەرزی ئێستایان بگەن، رێبەرایەتی دەرک دەکەن و لە ئاستێکی بەرزدا به کاری دێنن. ئەوان به رۆیشتن لە ئاستێکەوە بۆ ئاستێکی تر، هەموو چەشنە ئالۆگۆڕێکیان ئەزموون کردووە و لە ئاکامی ئەوەدا، روانگەیەکیان به دەست هێناوە که بە کەڵک وەرگرتن لەو تێدەگەن رێبەرانی تر لە کوێی رەوگەدا هەڵکەوتوون و یارمەتییان دەدەن تا لە گۆڕانکارییە جۆراوجۆرەکان که بۆ چوونە سەرێ بۆ ئاستی دواتر پێویستە به سڵامەت تێپەڕن. 
2. رێبەری ئاستی 5 میراتێک لە رێکخراوەدا بەجێ دەهێڵی
 رێبەرانی ئاستی 5 دەیانهەوێ کارێک زێدەتر لە بەڕێوەبردنی دڵخوازی رێکخراوەیەک ئەنجام بدەن. دەیانهەوێ کارێک سەرتر لە سەرکەوتن ئەنجام دەن. دەیانهەوێ میراتێک لە خۆیان جێ بهڵێن. حەق به والتێر لیپمەن روژنامەنووسی ئەمریکایی بوو کە دەیکوت: "خانی ئاخر بۆ رێبەری ئاستی 5 ئەوەیە که بۆ رێبەرانی پاش خۆی ورەی دەروەستی و ئیرادەی پتەو بەجێ بهێڵێ." ئەگەر گەیشتنە تروپکی رێبەرایەتی، دەرفەتی ئەوەتان هەیە کاریگەرییەک سەرتر لە دەورانی بەرپرسێتی خۆتان و رەنگە سەرتر لە تەمەنی خۆتان جێ بهێڵن. بە پەروەردەکردنی بەرەیەک لە رێبەران که بەرەی دوایی رێبەران پەروەردە دەکەن ئەم کارە ئەنجام دەدەن. 
￼[image: Rectangle 91 "خانی ئاخر بۆ رێبەری ئاستی 5 ئەوەیە که بۆ رێبەرانی پاش خۆی ورەی دەروەستی و ئیرادەی پتەو بەجێ بهێڵێ."
والتێر لیپمەن]
 
 
رێبەرانی ئاستی 5 به توانایی رێبەرانێک که پەروەردەی دەکەن هەڵدەسەنگێندرێن، نەک به توانایی خۆیان. لەری باسیدی، بەڕێوەبەری گشتیی پێشووی AlliedSignalیش لەم خاڵە تێگەیشتبوو که پرسی:
"کاردانەوەی من وەک رێبەرێک چیه؟ وەڵام ئەوەیە که کاردانەوەی کەسانی ژێر بەڕێوەبەرایەتیم چیه. ئایا شتێک فێر دەبن؟ ئایا کێشمەکێشەکان بەڕێوەبەرایەتی دەکەن؟ ئایا بۆ گۆڕان دەسپێشخەر دەبن؟ کاتێک خانەنشین بن وەبیرتان نایه سێ مانگی یەکەمی ساڵی 1994 چیتان کردووە. ئەو شتەی وەبیرتان دێ ئەوەیە چەند کەستان پەروەردە کردووە؟"
نەک هەر ئەوە، بەڵکوو وەبیرتان دێتەوە چەنده باش پەروەردەتان کردوون و چەندە باش توانیوییانه لە پاش ئێوە به باشی کارەکان بەرنە پێش. لە رێکخراوەگەلی ئاستی 5دا، کاتێک رێبەری سەرەکی دەست لە کار دەکێشێتەوە، به شێوەی باو رێبەرانێکی زۆر بۆ هەڵکشان و بەدەست‌گرتنی کاروبارەکان ئامادەن. ئەم جۆرە رێکخراوەگەلە یەکگگرتوویی و بەردەوام‌بوونێک ئەزموون دەکەن که بۆ رێکخراوەگەلێک به رێبەرانی کەمتر نامۆیە.
3. رێبەرانی ئاستی 5 پێگەیەکی هەمیشەیی بۆ رێبەرایەتی دەستەبەر دەکەن
ئێمە لە ئەمریکا لە سەر ئەو باوەڕەین هەمووان مافی قسەکردنیان هەیە. بەڵام تەنانەت لە کۆمەڵگەیەکی ئازادیشدا، دەبێ مافی ئەوەی که بۆ قسەی ئێوە گوێ رادێرن به دەست بێنن. رێبەرانی ئاستی 5 ئەرکی خۆیان به جێ هێناوە و ئەم مافەیان به دەست هێناوە. لەم رووەوە که بە باشی رێبەرایەتی دەکەن و دیتران بۆ ئەنجامدانی ئەم کارە پەروەردە دەکەن، کارتێکەرییان سەرتر لە دەڤەری خۆیان پەرە دەستێنێ. کەسانێک بە دەر لە چوارچێوەی کارتێکەریی راستەخۆیان ناوبانگی ئەوان دەبیستن و به دوای بەهرەوەرگرتن لە راوەێژەکانیان دەبن. رێبەرانی ئاستی 5 دەتوانن لە سنوورەکانی پیشە یان بواری پسپۆڕایەتی خۆیان سەرتر بڕۆن و به دەسەڵاتەوە قسە بکەن. خەڵکی لەبەر ئەوە رێزی لێ دەگرن کە لەگەڵ کەسایەتی و کاردانەوەی ئاشنان. ئەمە پێگەیەکی بەرزتر بەوان دەبەخشێ و کارتێکەرییان پەرە دەدا. زۆرجار دەرفەتی ئەوەیان هەیە که کاریگەرییەکی بەربڵاوتر لە سەر کۆمەڵگا دانێن یان رێبەرایەتی لە سەرڕاوە پێناسە کەنەوە و شوێن پێی خۆیان لە هزر و ئاکاری رێبەرانی بەرەکانی دواییدا جێ بهێڵن.
 
 
￼[image: Rectangle 92 ئێمە لە ئەمریکا لە سەر ئەو باوەڕەین هەمووان مافی قسەکردنیان هەیە. بەڵام تەنانەت لە کۆمەڵگەیەکی ئازادیشدا، دەبێ مافی ئەوەی که بۆ قسەی ئێوە گوێ رادێرن به دەست بێنن.]
 
 
بیر لە رێبەرانی گەورە لە بواری سیاسەت، کەسب وکار، زانست و دین بکەنەوە. کارتێکەریی ئەوان سەرتر لە دامەزراوەیەکە که رێبەرایەتیی ئەویان وەئەستۆ گرتووە. کارتێکەریی نێلسۆن ماندێلا سنووری نیە. هەمووان رێزی لێ دەگرن. جەک وێلش ئیتر بەڕێوەبەرایەتیی جێنێرال ئێلێکتریکی لە ئەستۆ نیە، بەڵام ئامۆژگارییەکانی ئەو سەبارەت به رێبەرایەتی لە هەموو دنیا رەچاو دەکرێ. دەیەگەلێکی بەردەوام سەرۆککۆمارەکانی ویلایەتە یەککگرتووەکان به قسەی ئامۆژگارییەکانی بیلی گراهام‌یان دەکرد. کارتێکەریی ئەوان بەربڵاو و ناوبانگیان ئەفسانەییە.
رێبەرانێک بەم کارتێکەرییە بەربڵاوە ئەرکی ئەوەیان هەیە ئەوە لەگەڵ راستگۆیی ئاوێتە کەن. رێبەرانی ئاستی 5 دەزانن که بەرزترین پێگەی رێبەرایەتی به خزمەتکردن به دیتران دەستەبەر دەبێ نەک به خزمەتکردنی دیتران بەوان. ئێرە شوێنی وەرگرتن نیە بەڵکوو شوێنی پێدانه.
من و مارگارێت لەم دواییانەدا لە چاوپێکەوتنێک لە موزەی نۆبێل لە ستۆکهۆڵی سوئێد شایەتگەلێکمان لەم بەرپرسێتتە بینی. رێنما، چیرۆکەکانی مرۆڤگەلێکی گەورەی دەگێڕاوە که هەوڵیان داوە دنیا بکەنە شوێنێکی باشتر بۆ ژیان. یەکێک لە وەرگرەکانی خەڵاتی نۆبێل ئاڵبێرت ئاینشتاین بوو. ئەو کوتوویەتی:
"بارودۆخی ئێمە لە سەر  زەوی سەیرە. هەر کام لە ئێمە بۆ دیدارێکی کورت دێین، نازانین بۆ، بەڵام جاری وایه گوایه ئامانجێک دەرک دەکەین. بەڵام ئەگەر لە روانگەی ژیانی رۆژانەوە سەیر بکەین، شتێک دەزانین: ئەوەی که مرۆڤ لەبەر مرۆڤەکانی دیکە لێرەیە. زیاتر لە هەر شتێک بۆ کەسانێک که بەختەوەریی ئێمە به پێکەنین و سڵامەتی ئەوانەوە بەسراوەتەوە. و هەر وەها بۆ بێ‌نەهایەت مرۆڤگەلێکی نەناسیاو که چارەنووسی ئێمە به هاودڵی دوولایەنه بەوانەوە گرێ دراوە. زۆر جار لە رۆژدا بیر لەوە دەکەمەوە کە ژیانی مادی و مەعنەویی من تا چ رادەیەک به پێی هەوڵەکانی مرۆڤگەلی تر بنیات نراوە، چ لە حاڵی ژیاندا بن چ نەبن، و چەنده راستگۆیانه دەبێ هەوڵ بدەم بەو رادەیەی بەهرەم وەرگرتووە راندمانم هەبووە."
 ناوبانگی ئاینشتاین لە چوارچێوەی زانکۆکان و بواری فیزیا سەرووتر چووە. کارتێکەریی ئەو ساڵانێک پاش مەرگی درێژەی بووە. ئەمە هەمان شتێکه که بۆ رێبەران و بیرمەندانی گەورە روو دەدا. ئەمە رووداوێکه که بۆ رێبەرانی ئاستی 5 روو دەدا. رەوتی رێبەرایەتی توانستی ئەوەی هەیە که تاکەکان لە رەوتێکی هەتاهەتاییدا بۆ سێ ئاست ببات: فێربوون، پاشەکەوتکردن، گەڕاندنەوە. کەسانێک کە لە دەسپێکی ئەم رەوگەیەدان و پێگەی رێبەرایەتی بەوان بەخشراوە لە گەڵ هەڵبژاردنێک رووبەڕوو دەبنەوە. ئایا بڕیارە ئێستا بۆ رێبەرایەتیی باشتر شتگەلێک فێر بن، یان دەبێ پشت ببەستن بە پێگەی ئیستایان، دەڤەری خۆیان بپارێزن و بۆ پاراستنی ئەو شتەی هەیانه وەک پاشاکان بجووڵێنەوە؟ کەسانێک که مەبەستیان فێربوونه دەچنه ناو ئاستی فێربوون و بەرە بەرە بۆ چوونەسەرێ لە ئاستەکانی رێبەرایەتی هەوڵ دەدەن. به شێوەی باو کاتێک بە ئاستی راندمان دەگەن، کەم کەم پرستیژ و پوانەکانی رێبەرایەتی بە دەست دەهێنن. لێرەدایه که زۆربەی رێبەران دەچنه ئاستی پاشەکەوتکردنەوە. زۆر کەس بە مانەوە لەوێدا قەناعەت دەکەن. لە پێپلیکانی پێشکەوتنی رێکخراوە دەچنه سەرێ، رێز و گەورەییان هەیە و داهاتیان باشە. تەنیا رێبەرانێک که بڕیار دەدەن پاشەکەوتەکانیان بۆ دیتران بگەڕێننەوە و رێبەرانی تر پەروەردە کەن دەچنه ناو ئاستی گەراندنەوە. رێبەرانێک که خۆیان بۆ پەروەردەکردنی رێبەرانی تر تەرخان دەکەن و هەموو هێز و سەرچاوەکانی خۆیان بۆ پەروەردەکردنی رێبەرانی دیکە وەگەڕ دەخەن تەنیا کەسانێکن که ئەگەری سەرکەوتن له تروپکیان بۆ هەیە.
گرینگ نیە لە کوێی رەوگەی رێبەرایەتیدا هەڵکەوتوون، پێشنیار دەکەم هەر چەندی دەتوانن فێر بن و درێژە به فێربوون بدەن و کاتێک گەیشتنه ئاستی پاشەکەوتکردن، لەوێ مەوەستن. دیتران بەس بۆ بەرژەوەندیی خۆتان رێبەرایەتی مەکەن. دەست بکەن به بەخشین به دیتران و فێرکردنی رێبەرایەتی بەوان تا بتوانن بچنه ناو ئاستی گەڕاندنەوە. ئەم کارە به ماوەی پێویست و به رادەی دڵخواز ئەنجام دەن، تا دەرفەتێک بۆ گەیشتن به ئاستی 5 و ئەزموونی لایەنە ئەرێنییەکانی بۆ خۆتان دەستەبەر بکەن. 
 
لایەنە نەرێنییەکانی تروپک
❖رەنگە وردە وردە بەو باوەڕە بگەن کە زۆر گرینگن 
هەر ئاستێکی رێبەرایەتی لایەنگەلی نەرێنیشی هەیە. ئەم ئاستەش ئاوارتە نیە. بەڵام جێی شوکری باقییه کە کەمتر رێبەرێک لە ئاستی تروپکدا، لە چاو دیکەی ئاستەکان، تووشی ئەم لایەنە نەرێنییانە دەبێ. بۆ؟ لەبەر ئەوەی گەیشتن بە تروپک بە بێ دارابوونی پلەیەکی بەرز لە بلووغی هزری مومکین نیە. هەر دەرسێک که رێبەران لە ئاستەکانی پێشتردا فێری بوون دەبێتە حەسارێک که رێگری دەکات لە لاڕێ‌بوونی ئەوان. بەڵام خراپییەکەی لێرەدایه؛ کەسانێک که دەکەونه بەر لایەنە نەرێنییەکانی ئاستی 5، بەربوونەوەیەکی خراپیان دەبێ. رەنگە هەرچی رستبێیان ببێتەوە به خوری. 
لێرەدا سێ خاڵی نەرێنی باس دەکەین کە ئەگەر گەیشتنه ئاستی تروپک ئاگاداریان بن:
1. رەنگە به بوون لە ئاستی 5دا پێتان وابێ گەیشتوونەتە شوێنی مەبەست
سەیرە! بەڵام یەکێک لە گەورەترین مەترسییەکان بۆ رێبەرانێک که لە لوتکەدان، هاوشێوەی یەکێک لە خاڵە نەرێنییەکانی رێبەرانی پلەخوازی ئاست نزمە. وا دەزانن گەیشتوونەتە شوێنی مەبەست. ئەگەر به زەینییەتێکی ئامانجخوازەوە هاتوونەتە ناو رێبەرایەتی و ئەم زەینییەتەتان لە درێژەی هەڵکشان تا ئاستی 5 لەگەڵ خۆتان هێناوە، رەنگە پێتان وابێ خاڵی نوچکی رێبەرایەتی شوێنێکە بۆ حەسانەوە و بەهرەوەرگرتن لە چێژەکانی ژیان و لێرەدایه که دەبێ لە پوانەکانی خۆتان ئەوپەڕی کەڵک وەرگرن. ئەگەر وەها زەینییەتێکتان هەیە ئاگادار بن!
￼[image: Rectangle 93 سەیرە! بەڵام یەکێک لە گەورەترین مەترسییەکان بۆ رێبەرانێک که لە لوتکەدان، هاوشێوەی یەکێک لە خاڵە نەرێنییەکانی رێبەرانی پلەخوازی ئاست نزمە. وا دەزانن گەیشتوونەتە شوێنی مەبەست.]
 
 
جیم کالینز لە کتێبەکەی خۆیدا بە ناوی شەریکە زەبەلاحەکان چۆن بەردەبنەوە84 نووسیویەتی کەسانێک که بەردەبنەوە خاوەن زەینییەتێکن که خۆیان به شایستە و شیاو دەزانن، زەینییەتێک که بە بەرزەدەماخی و خۆبینی بەهێز کراوە. کالینز لە سەر ئەو باوەڕەیە ئەم جۆرە رێبەرانه وەها باوەڕێکیان هەیە: "سەرکەوتن مافی خۆیانه نەک پرسێکی بەهەڵکەوت و کورتخایەن، یان تەنانەت شتێک کە لە بارودۆخگەلی دژواردا به سەختی به دەست هاتبێ؛ خەڵک کەم کەم باوەڕ دەکەن سەرکەوتن درێژەدار دەبێ، غافڵ لەوەی که هەر بڕیارێکی رێکخراوە لە سەر درێژەداربوونی سەرکەوتن کاریگەری دەبێ."
بڕیارەکانی رێبەر هەمیشە کاریگەرە، چ کاریگەریی ئەرێنی چ کاریگەریی نەرێنی. رێبەرانێک کە گەیشتوونەتە لوتکەی پیشەی خۆیان لوتکەی رێکخراوەی خۆیان ناتوانن هیچ شتێک به بەڵگەنەویست و ئاسایی بزانن. گرینگ نیە لە رابردوودا چەندە باش بوون، هێشتاش دەبێ بەرنامەداڕێژی بکەن، بڕیارەکان سەنگ و سووک کەن، گەڵاڵەدارێژی بکەن و لە ئاستەکانی سەرێدا چالاکی بکەن. هەشتاو دەتوانێ گرفتگەلێکی زۆر چارەسەر بکات، بەڵام تەنانەت هەشتاوی زۆریش ناتوانێ بەردەوام کەمتەرخەمی، خۆبەزلزانی یان گەمژەیی قەرەبوو بکاتەوە. 
رێبەران نابێ وەها هەڵسوکەوت بکەن وەک ئەوەی رێکخراوە میراتی باوکیان و مڵکی تاکەکەسیی ئەوانه، تەنانەت ئەگەر خاوەنی ئەو رێکخراوەیەش بن. هەر رێکخراوەیەک کە خەڵک کاری بۆ دەکەن یەک ئەمانەتە. ئەگەر ئێوە رێبەرن، نابێ لە بڕیارەکاندا تەنیا خۆتان و بەرژەوەندییە تاکەکەسییەکانی خۆتان لە بەر چاو بگرن. هەرچی زێدەتر به کەسێک بدرێ، زێدەتر داوای لێ دەکرێ.
کەسانێک که به لوتکەی پیشەی خۆیان دەگەن هەمیشە ئەم مەترسییەیان لە سەرە که وا دەزانن شتێک بۆ فێربوون نەماوەتەوە. ئەگەر ئەم شتە بۆ ئێوە روو بدا، سەرەتای کۆتایی ئێوەیە. رێبەران بۆ شوێندانەربوون دەبێ هەمیشە لە حاڵی فێربووندا بن. مرۆڤ هیچ کات ناتوانێ بگاتە شوێنی مەبەست، بەس دەتوانێ هەوڵ بدا و باشتر و باشتر بێ. ئەمە زەینییەتێکه که دەبێ هەموو رۆژێک لە پرسی رێبەرایەتیدا به کاری بێنن. ئەگەر کارتان به فێربوون نەبێ، فاتیحەتان خوێندراوە. 
￼[image: Rectangle 94 ئەگەر کارتان به فێربوون نەبێ، فاتیحەتان خوێندراوە.]   
 
2. لە لوتکەدابوون لەوانەیە ببێتە هۆی ئەوەی لە خۆتان دەرچن
کەمتر شتێک وەک رێبەرێک که خۆی زۆر بە هەند وەرگرتووە و لە سەر ئەو باوەڕەیە دیارییەکی ئیلاهیە بۆ دیتران، گەڵتەجاڕی دێتە بەر چاو. بەڵام ئەم شتە بەردەوام روو دەدا. مێژوو پڕە لە چیرۆکگەلی کەسانێک که لەگەڵ دەسەڵات و پێگەی خۆیان لەپڕ ون بوون. 
یەکێک لەم رێبەرانه شا گوستاو ئادۆلفۆس، رێبەری سوئێد بوو. ئەویان به فەرماندەیەکی نیزامیی زیرەک دەزانی که لە دەورانی دەسەڵاتداریی خۆیدا سوئێدی لە دەسەڵاتێکی بچکۆلەوە کرده دەسەڵاتێکی گەورە لە ئورووپا و چاخی زێڕینی سوئێدی بەدی هێنا. بەڵام وەک زۆربەی رێبەرانی بەدەسەڵات، وردە وردە باوەڕی کرد ئامانجی ئەنجامدانی هەر کارێکی هەبێ خۆ به خۆ لەو کارەدا سەر دەکەوێ.
کاتێک سەرقاڵی شەڕی سی ساڵە بوو، ویستی بە سەر دەریای بالتیکدا حکوومەت بکا. بۆ ئەم مەبەستە، شێلگیر بوو کەشتییەک ساز کات کە لە باری جوانی و قەبارەوە سەر و گەردنێک لە کەشتییەکانی تر لە سەرتر بێ. سەرەڕای ئەوەی هیچ زانستێکی لە بواری دەریاوانیدا نەبوو، قەباره و پێداویستییە جەنگییەکانی کەشتی دیاری کرد و دای بە کەشتی‌سازان. سەبارەت بەو گورێخییه کوتوویانه: "هیچ شتێک وەک دارابوونی جوانترین رازێنەرەوەکان که تا ئێستا لە سەر پانایی ئۆقیانووس بیندراوە بۆ خاوەنشکۆ کاریگەر و شانازی‌هێنەر نیە."
ناوی ئەم کەشتییەیان به شانازی کاخی پاشایەتیی پاشا، واسا ناودێر کرد. به دەسپێکی شەڕ، شا بۆ وە ئاو خستنی کەشتییەکە حەجمانی نەبوو. کۆمەڵێک تاقیکاری بۆ هەڵسەنگاندنی خۆڕاگریی کەشتییەکە ئەنجام درا، بەڵام پاشا هیچ وەپاشکەوتنێکی قەبووڵ نەدەکرد. کەوابوو لە دەی ئاگۆستی 1628 واسا بۆ یەکەمین سەفەری دەریایی خۆی خرایه ناو ئاوەوە. هەزاران کەس سەیریان دەکرد که کەشتی به ئارامی بەندەری ستۆکهۆڵم جێ دەهێڵی. بەڵام لەگەڵ ئەوەدا که کەشتی کەوتە بەر هێرشی بایەکی لە کتوپڕ، بۆ ئەملا و ئەولا پڕتاف درا. کەشتی بە لایەکدا خوار بووەوە، ئاو لە خۆی گرت، و چەند سەد مەتر دوورتر لە کەنار، کەمتر لە یەک فەرسەخی شوێنێک که خرابووە ناو ئاو، نوقم بوو! بێگومان متمانەبەخۆیی پاشا بۆ به فیڕۆچوونی خولیاکانی بەس نەبوو.
هەرکات رێبەرێک بەرە بەرە تووشی خۆبینی و خۆبەزلزانی بێ، تووشی کێشە دەبێ. کاتێک کەسێک لە پیشەی خۆیدا به ئاستێکی باڵا دەگات، ئەفسانەگەلێک سەبارەت بەو شکڵ دەگرێ. ئەم ئەفسانەگەلە لە زەینی خەڵکدا لە واقعیەت گەورەتر دەبنەوە. زۆربەی کاتەکان ئەم وتانە زێدەوێژین. هیچ رێبەرێکی ئاستی پێنج بەو ئەندازەیە که خەڵک ستایشی دەکەن باش نیە و هیچ رێبەرێک، هەر چەندی باش رێبەرایەتی کردبێ و پێشینەی زۆر بێ، لە یاساکانی رێبەرایەتی لە سەرتر و بەرزتر نیە. ئەم یاسایانه وەک یاسای راکەش85 وان، چ باوەڕتان پێیان بێ و چ نەبێ ئێوەش دەگرنەوە. 
ئەگەر بوونه رێبەری ئاستی 5، هیچکات لە یادتان نەچی هەمووانتان خۆش بوێ؛ ئێوە لەو خوارەدا کارەکەتان لە پلە و پایەیەکەوە دەست پێكرد؛ دەبوو بۆ پێکهێنانی پێوەندی لەگەڵ دیتران هەوڵ بدەن؛ دەبوو راندمان و بەهرەدەری خۆتان بسەلمێنن؛ و سەرمایەگوزاری لە سەر ژیانی ئەندامان تەنیا به هەوڵدان لوا. متمانەبەخۆییتان هەبێ، بەڵام لە هەمان کاتدا خاکەڕا بن. ئەگەر سەر کەوتن، تەنیا بەم هۆکارەیە کە کەسانێکی زۆری تر ئێوەیان لە درێژەی ئەم رەوگەیەدا یارمەتی داوە. 
3. لە لوتکەدابوون لەوانەیه ببێتە هۆی ئەوەی تەرکیزتان لە دەست بدەن
کاتێک رێبەران دەگەنە ئاستی 5، رێژەی ئەو دەرفەتگەلەی بە دەستی دێنن ئێجگار زۆر دەبێ. هەمووان دەیانهەوێ بزانن ئەم رێبەرە چ دەڵێ. بەڵام زۆربەی ئەم دەرفەتانه لە راستیدا شتێکی ئەوتۆ نیە و بەس هۆکاری بیربڵاوی ئەوانه. ئەمانه به ئارمانجی رێبەر یان رێکخراوەی ئەو یارمەتییەک نادەن. 
جیم کالینز، لە کتێبی خۆیدا لە باشەوە بۆ عالی چیرۆکێک دەگێڕێتەوە که نیشان دەدا چۆن ئەم شتە روو دەدا. نموونەیەک کە دەیهێنێتەوە پێوەندی هەیە به سەرۆکی پێشووی شەریکەی کاریسلێر، لی یاکوکا. کالینز دەنووسێ:
وەک نموونه، لی یاکوکا، بە ئەنجامدانی بەناوبانگترین (بەڕاستی شیاوی ئەم وەسفەیە) گۆڕانکاریی لە مێژووی کەسب و کاری ئەمریکادا، کرایسلێری لە تەنگژەی لەناوچوون نەجات دا. لە ناوەڕاستەکانی بەرپرسێتی ئەو، پشکی بازاڕی کرایسلێر گەیشتە 9/2 بەرابەر. بەڵام پاش ئەوە ئەو تەرکیزی لە سەر ئەوە دانا کە ببێتە یەکێک لە بەناوبانگترین بەڕێوەبەرانی تەواوی مێژووی کەسب و کاری ئەمریکا. رۆژنامەی ئینوێستێرز بیزینێس و گۆڤاری واڵ ئێستریت دەیاننوسی چۆن یاکوکا به شێوەی رێکوپێک لە بەرنامەکانی وت و وێژی تەلەویزیۆنیدا وک توودەی شۆ و بەرنامەی راستەوخۆی لەری کینگدا ئامادە دەبوو، خۆی لە پتر لە هەشتا رێکڵامی بازرگانیدا رۆڵی دەگێڕا، کەوتبووە بیری بەربژێریی بۆ سەرۆککۆماری ئەمریکا (لە جێیەکدا کوتبووی بەڕێوەبردنی کرایسلەر سەختترە لە بەڕێوەبردنی وڵاتێک. من دەتوانم ئابووریی وڵات لە شەش مانگدا سەر و سامان بدەن."، و به شێوەیەکی بەربڵاو بانگەشەی بۆ کتێبی ژیاننامەکەی دەکرد. حەوت میلیۆن بەرگ لە کتێبی یاکوکا فرۆشرا و ئەوی وەک ئەستێرەیەکی موزیک بەناوبانگ کرد. نرخی پشکەکان به نێوی یاکوکا بەرز بووەوە بەڵام لە نیوەی دووهەمی دەورانی بەرپرسێتییەکەی، پشکەکانی کرایسلێر 31 لە سەد کەمتر لە بازاڕی سەرانسەری بوو.
￼[image: Rectangle 95 گرینگ نیە لە کوێی رەوگەی رێبەرایەتیدا هەڵکەوتوون، هیچکات لەبیرتان نەچێ هەر ئەو شتەی که ئێوەی به ئێرە گەیاندووە، ناتانبا بۆ ئاستی دواتر.
]
 
 
ئەگەر رێبەرانێک که به تروپک دەگەن بیانهەوێ زۆرترین بەهرەی خۆیان لە کات بەرن، دەبێ تەرکیزیان لە سەر بەرجەوەند و ئامانجی خۆیان راگرن و لە بانترین ئاستدا درێژە بە رێبەرایەتی بدەن. 
بەداخەوە دەبێ دانی پێدا بێنم که جار و بار لە رێبەرایەتیدا تەرکیزی خۆمم لە دەست داوە. چەند ساڵ لەمەوبەر لە ئیکۆیپ ئەو شتە بۆ من رووی دا. لە هەشت ساڵی یەکەمی چالاکیی شەریکەدا، لە سەر پەروەردەکردنی یەک میلیۆن رێبەر لە سەرانسەری دنیادا تەرکیزمان کرد. ئەم گەڵاڵەیە سەرنجی ئێمەی بۆ لای خۆ راکێشابوو و هەموو سەرچاوەکانمان بۆ سەرکەوتنی تەرخان دەکرد. کاتێک گەیشتینە ئامانجەکەمان جەژنمان گرت. لەگەڵ هەموو ئەندامان، راهێنەران و یاریدەدەرانی سەرەکی پێوەندیمان گرت و سپاسمان کردن. بەڵام دوایه تەرکیزمان لە دەست دا. هەر ئاوا درێژەمان به پەروەردەکردنی رێبەر دەدا، بەڵام تووشی دووپاتەیی و سستی بووین. من لە سەر ئامانجێکی نوێ تەرکیزم نەکردبوو، ئەندامانی تیمیش هەر بەم شێوەیە. ئەمە هەڵەیەکی گەورە بوو و بەو مانایە بوو که لە هەشتاوێک که پێکمان هێنابوو بۆ بەردەوامبوونی رۆیشتن بەرەو پێش هەر بەو خێراییەی پێشوومان کەڵکمان وەرنەگرت. جێی شوکری باقییه که رێبەرانی ئیکۆیپ کۆ بوونەوە، تروپکی دواییمان شناسایی کرد، دووبارە هێزەکانمان بۆ سەرکەوتنی ئەو تروپکە چڕ کردەوە.
هەر هەنگاوێکی بەرەو پێش پێویستی به تەرکیز و تامەزرۆیی بۆ درێژەداربوونی فێربوون، سازگاری، بەرنامەداڕێژی و هەوڵدانه. بەبێ تەرکیز، خاکەڕایی و هەوڵی زۆر لە لوتکەدا نامێننەوە. گرینگ نیه لە کوێی رەوگەی رێبەرایەتیدا هەڵکەوتوون، هیچکات لە بیرتان نەچێ هەمان شتێک که ئێوەی بە ئەوێ گەیاندووە ئێوە بۆ ئاستی دواتر نابا. 
باشترین رەفتارەکان لە ئاستی 5دا
❖چۆناوچۆن لەم خاڵی لوتکەیە وەک سەکۆیەک بۆ ئەنجامدانی کارگەلێکی گەورەتر لە ئاستی توانایی خۆتان کەڵک وەرگرن
لە رێبەرایەتیدا هەمیشە دەبێ دیترانتان لە بەر چاو بێ، نەک خودی رێبەر. ئەم بابەتە سەبارەت بە هەموو ئاستەکان راستە، بە تایبەت لە ئاستی 5دا زۆر گرینگە، لەبەر ئەوەی وادارکردنی خەڵک بە پێڕەوەی به هۆی رێزێکی قووڵ ئەوپەڕی پلەی رێبەرایەتییە. رێبەرانی ئاستی 5 تەوانێکی بەرزیان هەیە و هەمان کاتدا که لە لوتکەدان دەبێ لەم تواناییە کەڵک وەرگرن، نەک ئەوەی کە تەنیا لە بیری خۆیاندا بن. پێشنیارەکانی من ئەوەیە:
1. بۆ دیتران لەو سەرە جێ بکەنەوە
یەکێک لە گرینگترین کارگەلێک کە هەر رێبەرێک لە ئاستی 5دا دەتوانێ ئەنجامی دا ئەوەیە کە لەو سەرە بۆ رێبەرانی تر جێ بکاتەوە. زۆربەی رێبەران ئانامجی خۆیان ئەوە دەزانن که پێڕەوانێکی زۆرتر کۆ کەنەوە. بەڵام کۆکردنەوەی پێڕەوان بۆ رێبەرانی تر جێیەک ناکاتەوە. وەک رێبەرێکی ئاستی 5 دەبێ وەها کەشێک فەراهەم بکەن. ئەمە لە ئاستی 4دا دەست پێ‌دەکا که پەرەوەردەکردنی رێبەرانی تر دەست پێ‌دەکەن. ئەگەر بەردەوام ئەم کارە ئەنجام بدەن و هەر کات دەتوانن رێبەرانی باش هەڵکێشنه سەرێ، سیکلێک لە گۆڕنکاریی ئەرێنی لە رێکخراوەدا پێک دێنن که بۆ رێبەران جێ دەکاتەوە. لەوانەیە ئەم کارە دوور لە عەقڵ بێتە بەر چاو. ئایا بەشداریدانی رێبەرانی زێدەتر جێ تەنگ ناکاتەوە؟ نا. هۆکارەکەی ئەوەیە: کاتێک رێبەرێک پەروەردە کەن کە رێبەرانی تر پەروەردە کات، کەشێکی زێدەتر لەو سەرە پێک دێنن، لەبەر ئەوە قەبارە و دەسەڵاتی سەرجەم رێکخراوە دەبەنە بانتر. هەر جارێک رێبەرێکی باش پەرەوەردە کەن و جێیەک بۆ ئەو بکەنەوە تا رێبەرایەتی بکا و شوێندانەر بێ، ئەو رێبەرە کەسانێکی باشی زۆرتر بە دەوری خۆی کۆ دەکاتەوە. لە ئاکامدا، رێکخراوە گەشە دەکا (هەر وەها پتانسیەلی رێکخراوە) و پێویستی به رێبەرانێکی باشی زۆرتر دەبێ. ئەو رەوتە سیکلێک لە گەشە و شێوەیەک لە هەشتاو بۆ هەڵکشانی رێبەرانی تر پێک دێنێ و لە کۆتاییدا، دەبێتە هۆی پێشبردنی رێکخراوە بەرەو ئەمانجەکانی خۆی.
پەرەوەردەکردنی رێبەران لە ئاستی تروپکدا پێویستی به شارەزایی باڵا و ئامانجمەندی هەیە. پەروەردەکردنی رێبەر کارێکی ئاسان نیە. پەروەردەکردنی رێبەرانێک که خۆیان تەرخان کەن بۆ پەروەردەکردنی رێبەرانی تر و بەس سەرقاڵی رێبەرایەتی نەبن لەوەش دژوارترە. کاتێک رێبەرانێک کە تەنیا پێڕەویان هەبوو لەگەڵ رێبەرانێک که رێبەرانی تریان پەروەردە دەکرد بەراوەردم کردن، وردە وردە لە جیاوازیگەلی هەندەکی بەڵام روونیان تێگەیشتم. ئەوانه تایبەتمەندییەکانی رێبەری ئاستی 5ـە که رێبەرانی تر پەروەردە دەکا:
مەیلی رێبەر- سەرکەوتن بەجێی جێی‌پێویست‌بوون
لە سەرەتای پیشەی رێبەرایەتیمدا، عاشقی ئەوە بووم که خەڵک پیویستیان بە من بێ. و کاتێک ئەوەیان بە من دەکوت چێژم دەبرد. عاشقی بیستنی قسەگەلێک لەم جۆرە بووم که "بەبێ تۆ هیچمان لە دەست نایە، ئەگەر تۆ نەبای چیمان کردبا؟ تۆ تەنیا رێبەرێکی که لێمان تێدەگەی." مەخابن، باوەڕم بەم قسانە دەکرد!
راستییەکەی ئەوەیە که بوونی هیچکەس پێویست نیە. خراپتر لەوە ئەوەیە که، پێکهێنانی شوێنکارێک بۆ بەستراوەبوونی دیتران بەس خۆویستی رێبەر دابین دەکات. ئەم شێوازە لە رێبەرایەتی زۆر سنووردارکەرەوەیە و تەمەنێکی ئەوتۆی نیە. 
￼[image: Rectangle 96 "بەرزترین رێبەر کەسێکە که خوازیاری ئەوە بێ خەڵک بە خاڵێک بگەیێنێ که لە کۆتاییدا، لە زانست و تواناییدا لێی وە پێش کەون."
فرێد ئێی مانسکە]
 
 
هەنگاوی یەکەم لە پەروەردەکردنی رێبەراندا ئەوەیە که خوازیاری پەروەردەکردنی کەسانێک بن که بتوانن بەبێ ئێوە سەر کەون. نووسەری کتێبگەلی رێبەرایەتی و بەڕێوەبەری پێشووی فێدێکس (FedEx) فرێد.ئێی مانسکە جێی ئار86 کوتوویەتی: "بەرزترین رێبەر کەسێکە که خوازیاری ئەوە بێ خەڵک بە خاڵێک بگەیێنێ که لە کۆتاییدا، لە زانست و تواناییدا لێی وە پێش کەون." لە ئاستی تروپکدا دەبێ ئاماجتان هەمیشە ئەوە بێ.
 
تەرکیزی رێبەر – کارکردن لە سەر خاڵە بەهێزەکانی تاکەکان، نەک خاڵە لاوازەکانیان
هەندێک لە رێبەران روانگەیەکی راوێژکارانه بۆ پەروەردەکردنی تاکەکان دەگرنە بەر. مەبەستم ئەوەیە که لە سەر شتێک که تاک به هەڵە ئەنجامی دەدات یان لەودا لاوازە تەرکیز دەکەن و تەرکیزیان لە سەر ئەوە دادەنێن کە لەو بوارانەدا چاکسازی بکەن. من کاتێک شوغڵی خۆمم دەست پێكرد، کاتێکی زۆرم بۆ راوێژدان به خەڵک دانا. بەڵام لەوپەڕی بێ‌هیواییدا پێشکەوتنێکی کەمم لە کەسانێک کە کارم لەگەڵ دەکردن دەدی. ئەگەر به ئینسافەوە قەزاوەت بکەین، بەڕاستی راوێژکارێکی باش نەبووم. بەڵام کاتێک هۆکاری سەرەکیی ئەوەم زانی که بۆ پێش ناکەوین تەژی لە شادی و هەیەجان بووم. من لە سەر خاڵە لاوازەکانی تاکەکان تەرکیزم کردبوو. ئەمە رێگەی پەروەردەکردنی تاکەکان نیە. 
ئەگەر دەتانهەوێ کەسێک پەرەوەردە کەن، دەبێ یارمەتی بدەن خاڵە بەهێزەکانی بدۆزێتەوە و کاریان لە سەر بکا. لێرەدایه که خەڵک زۆرترین پتانسیەلی گەشەیان هەیە. یارمەتیدان به پتەوکردنی خاڵە بەهێزەکانی رێبەرێک تەنیا رێگەیەکە که دەتوانێ یارمەتی بدات تا ببێتە رێبەرێکی ئاستی جیهانی. 
روانگەی رێبەر – بەخشینەوەی دەسەڵات بە جێی پاوانکردنی
 کاتێک منداڵ بوون کایەی "لاسایی سەردەستە بکەنەوە"تان دەکرد؟ ئامانجی کایەکە ئەوە بوو که تا ئەو رادەیەی کە دەتوانن جێی خۆتان لە پێشەوەی سەف بپارێزن. ئەو منداڵانەی براوە دەبوون شەڕەنگێزانه هەوڵیان دەدا کارێک ئەنجام دەن که دیتران لە عۆدەی لاساییکردنەوەی بەرنەیەن. وەک رێبەرێکی ئاستی 5، دەبێ بە هەمان رادە کە لە منداڵیدا به هەموو توانا هەوڵتان دەدا دەسەڵاتی خۆتان بپارێزن، هەوڵ بدەن دەسەڵاتی خۆتان به رێبەرانی تر ببەخشن. ئەمە پێوەندیی به بەرەزەبیری و بێ‌نیازبوونی رێبەر هەیە. دەبێ زەینییەتی ئەوە بێ که "وەرە بەیەکەوە رێبەرایەتی بکەین." دەبێ دەسەڵاتدەرێکی پلە یەک بێ. هەر وەک چۆن لین جوی مەک‌فارلەند لە کتێبەکەی خۆیدا بە ناوی رێبەرایەتی لە سەدەی بیست و یەکەم: وت و وێژ لەگەڵ 100 رێبەری سەرتر دەڵێ: 
"تەرکیزی رێبەری دەسەڵاتدەر لە دەسەڵاتی پلەوە بۆ دەسەڵاتی خەڵک دەگۆڕدرێ؛ لەم روانگەیەوە، تەواوی خەڵک رۆڵی رێبەرایەتییان هەیە تا بتوانن به زۆرترین توانستی خۆیان لە کارەکاندا بەشداری بکەن."
￼[image: Rectangle 97 "تەرکیزی رێبەری دەسەڵاتدەر لە دەسەڵاتی پلەوە بۆ دەسەڵاتی خەڵک دەگۆڕدرێ؛ لەم روانگەیەوە، تەواوی خەڵک رۆڵی رێبەرایەتییان هەیە تا بتوانن به زۆرترین توانایی خۆیان لە کارەکاندا بەشداری بکەن."
لین جۆی مەک‌ فارلەند

بەرجەوەندی رێبەرایەتی – دیتنی رێبەرانی بالقوه هەر ئەو جۆرەی که دەتوانن بن، نەک ئەو جۆرەی کە هەن
یەکێک لە رێگە سەرەکییەکانی پەروەردەکردنی رێبەر لە هەر ئاستێکدا ئەوەیە که خەڵک ئەو جۆرەی کە هەن یان ئەو جۆرەی که دیتران دەیبینن سەیر نەکەین، بەڵکوو ئەو جۆرەی که دەتوانن ببن بیانبینین. ئەو شتەی رێبەرانی ئاستی 5 هان دەدا رێبەرانێکی تر به ئاستی 4 بگەیێنن ئەوەیە که هەوڵ دەدەن کەلێنی نێوان دۆخی ئێستای تاکێک و گەشەکردنی توانستەکانی پڕ کەنەوە. دیتنی ئەو شتەی که هەیە بەهرەی وەهای ناوێ. دیتنی ئەوە شتەی که دەتوانێ ببێ و یارمەتیدان به مسۆگەڕکردنی، پێویستی به باریک‌بینی، داهێنان، شارەزایی و دەروەستییە. ئەمە هونەرێکە که رێبەرێکی ئاستی 5 دەبێ لە خۆی نیشانی بدات.
کاریگەریی رێبەر – بۆ پەروەردەکردنی رێبەرانی ئاستی 4 پێویست به رێبەرێکی ئاستی 5ـە
رێبەرایەتی و پەروەردەکردنی رێبەرانی تر کارێکی ئاسان نیە. رێبەرانێک که پتانسیەلێکی باڵایان هەیە، تەنیا لە رێبەرانێک پێڕەوەی دەکەن که لە باری توانایی و ئەزموون یان هەر دوو لەوان لە سەرتر بن. کەسێک لە رێبەرایەتیدا پلەی 9ی هەیە لە رێبەرێکی پلە 5 پێڕەوی ناکات. هەر بەم هۆیە، رێبەرانی ئاستی تروپک ناتوانن رەوتی پەروەردەکردنی رێبەرانی بالقوه به کەسانێک بسپێرن که کەمتر لە رێبەرانی ژێر فێرکاری بەهرەیان هەیە. ئەم رەوتە کاریگەری نابێ. ئەگەر رێبەرانی بالقوه بۆ ئاستی 4 یا 5 لە رێکخراوەکەتاندا هەیە و ئێوە رێبەرێکی ئاستی 5ن، دەبێ کات و وزەی پێویست بۆ پەروەردەکردن و فێرکاریی ئەوان تەرخان کەن. جگە لەمە، ئەوان بۆ دۆزینەوەی رێبەرێکی ئاستی 5 که خوازیاری ئەنجامدانی ئەم کارە بێ دەڕۆن بۆ شوێنێکی تر. باشترین رێبەرانی بالقوه لە رێکخراوەدا نامێننەوە، مەگەر ئەوەی بڕۆن بۆ لایان، دەستیان بۆ درێژ کەنەوە و یارمەتییان دەن که تا ئاستی ئێوە بێنە سەرێ.
2. رێبەرانی بالقوەی ئاستی 5 بەردەوام رێنمایی بکەن
من سی و پێنج ساڵە خەریکم سەبارەت به رێبەرایەتی دەنووسم و وانەکەی دەڵێمەوە، لەم ماوەیەدا شانازیی ئەوەم هەبووە که لەگەڵ رێکخراوەگەڵیکی زۆر کار بکەم، هەر کام لەوانه پرسەکان، پێداویستییەکان و دۆخگەلی تایبەت و جیاوازیان لەگەڵ رێکخراوەکانی تر هەبووە. بەڵام گشتیان لە یەک شتدا هاوبەش بوون. ئەوەی که پێویستیان به رێبەرانێکی زێدەتر و باشتر هەبوو! هیچکات کەسێک لە رێکخراوەیەکدا نەیکوتووە: "ئێمە رێبەرانێکی ئێجگار زۆرمان هەیە و ئەم رێبەرانەی کە هەمانن باشتر لەو شتەن که ئێمە چاوەڕوانیمان هەیە. دەتوانی یارمەتیمان دەی لە شەڕی هەندێکیان رزگار بین؟"
لەم دواییانەدا لە وت و وێژێکدا بەشداریکم کرد کە لە نێوان هاوڕێم بیل هایبێلز و جەک وێلش، بەڕێوەبەری گشتیی پێشووی جێنێرال ئێلێکتریک رێک خرابوو. بیل لە وێلش پرسیارگەلێکی سەبارەت به جێگری دەپرسی (مژارێک که به شێوەی تایبەت دەپەرژێمە سەرێ). وێلش کوتی چەند ساڵ بەر لەوەی کە لە جێنێراڵ ئێلێکتریک بێتە دەرێ، پێڕستێکی لە جێگرە بالقوەکانی خۆی ئاماده کردبوو. رێبەرانێک که پتانسیەلێکی باشیان هەیە و رێبەرانێک بە شیمانەی سەرکەوتنی کەمتر و ناوی چەند کەسێکی تێدا هێنابوو.
کاتێک قسەی دەکرد، کەوتمە بیر ئەوەی کە چۆن توانیوییەتی یەکێک لەو رێبەرانەی که دۆخێکی باشی هەیە هەڵبژێرێ، بەڵام هێندەی نەخایاند که وێلش بە کوتنی ئەوەی که جێگرەکەی خۆی لە دەستەی ئاخر هەڵبژاردووە سەرم سوڕما. ئەمە بووە هۆی ئەوەی بیر لە گرینگایەتی ریشاندەری و رێنمایی بکەمەوە و بەم ئاکامانه گەیشتم:
1. دەبێ رێبەرانێکی باشی زۆرتان هەبێ تا بتوانن باشترین رێبەران هەڵبژێرن.
2. دەبێ هەموو هەوڵی خۆتان بۆ رێبەرانی بالقوەی ئاستی 5 بدەن لەبەر ئەوەی کاتێک ببینن کێ پلەی یەکەمی به دەست هێناوە سەرتان سوڕ بمێنێ. 
گرینگ نیە پتانسیەلی رێبەرایەتی ئێوە چەندەیە، دەبێ هەموو هەوڵی خۆتان بدەن تا به ئاستی 4 بگەن و بتوانن لە سەر دیتران سەرمایەگوزاری بکەن. بەڵام ئەگەر به ئاستی 5 گەیشتن ناتوانن رێبەرانی ئاستی 5 پەروەردە کەن. ئەگەر گەیشتنە تروپک، هەموو هەوڵی خۆتان بۆ باشترین رێبەرانی بالقوەتان چڕ کەنەوە هەرگیز لە رێشاندەری و رێنمایی ئەوان دەست هەڵمەگرن.
3. ئاڵقەیەک لە نزیکانی خۆتان پێک بێنن که ببنه بەربەستی خۆبەزلزانی ئێوە
کاتێک رێبەر دەگاته ئاستی 4، ئاڵقەی دەور و بەرییەکانی دەبنه هۆی بەهێزتربوونی ئەو. یاسای ئاڵقەی نزیکان دەڵێ نزیکترین کەسەکان به رێبەر پتانسیەلی ئەو دیاری دەکەن. ئەندامانی ئاڵقەی نزیکان یارمەتیی رێبەر دەدەن رێکخراوەکەی خۆی بۆ ئاستێکی بانتر هەڵکێشێ. ئەم بابەتە سەبارەت به ئاستی 5یش راستە، بەڵام ئاڵقەی نزیکان دەبێ رۆڵێکی تریش بگێڕێ: دەبێ ببێتە بەربەستی هەوایی‌بوونی ئێوە، هەر وەک پێشتریش شرۆڤەم کردووە، ئەگەری ئەوەی رێبەرانی ئاستی 5 تووشی سستی و خۆبەزلزانی بن زۆرە. کۆمەڵێکی باش لە نزیکان دەتوانێ لە ئاستی تروپکدا یارمەتیی رێبەر بدات نەکەوێتە ئەم تەنگژەیەوە. 
جیم کالینز لە کتێبەکەیدا بە ناوی شەریکە زەبەلاحەکان چۆن دەکەونە خوارێ سەبارەت به لەناوچوونی هێزە تەندروست و کاریگەرەکان لە تیمەکاندا کە لەوانەیە لە رێکخراوەگەلی زۆر سەرکەوتوودا روو بدا قسە دەکات. "دابەزینی بەرچاو لە کوالێتی و رێژەی وت و وێژەکان و باسەکان پێش دێ، باس و بەرپەرچدانەوە و بە دوای ئەودا دەروەستیی یەکپارچه بۆ بەڕێوەبردنی بڕیارەکان جێی خۆی به کۆدەنگی یا بەڕێوەبەرایەتی سەرەڕۆ دەدا."
به روودانی ئەم رووداوانه، رێبەر و رێکخراوە تووشی گرفت دەبن.
لە ئاستی 5دا، ئاڵقەیەکی باش لە دەوروبەرییەکان دەرفەتی ئەوە به رێبەر دەدات که خۆی بێ. بەڵام ئەندامانی ئەم ئاڵقەیە سەبارەت به خۆشیان حەقیقەت دەڵێن. ئەم پرسگەلە پێوانی رەوگە چێژبەخشتر دەکەنەوە، لە لاتەریک‌بوون رێگری دەکەن، دەبنه بەربەستی سەرهەڵدانی خۆبەزلزانی و خۆبینی لە رێبەردا. باشییەکەی ئەوەیە که تاکەکان لە ناو ئاڵقەی نزیکانی ئێوەدا دەتوانن کەسانی خۆشەویستتان بن، بۆ نموونە ئەندامانی بنەماڵە.
4. بۆ رێکخراوە کارگەلێک ئەنجام بدەن کە تەنیا رێبەرێکی ئاستی 5 دەتوانێ ئەنجامیان دا
ئامادەبوون لە ئاستی 5دا ئیزنی ئەوە به رێبەر دەدات شتگەلێک ببینێ و کارگەلێک ئەنجام دات که لە هێچ پێگەیەکی ترەوە لە رێبەرایەتیدا ئەنجام نادرێن. هەندێک لەم کارانه روون و دیاریکراون. ئەگەر رێبەری باڵای رێکخراوەی خۆتانن، دەبێ بەڕێوەبەرایەتی بکەن. دەبێ سەرمەشقێکی باش بن بۆ هەر کەسێک لە رێکخراوەدا، و بەم پێیە که بایەخ بۆ خەڵکی دادەنێن، درێژە بە گەشە و پێشکەوتن بدەن و یاسای ئاڵتوونی دەکار کەن، راستگۆ بن، بایەخە بەرزەکان نمایش بدەن، و بە پێی ئەولەوییەتەکان بجووڵێنەوە.
دیکەی پرسەکان لەوانەیە بەم روونییە نەبن و تایبەت به دۆخ و رێکخراوەی ئێوە بن. رەنگە بتوانن خزمەتگوزاری یان بەرهەمگەلێکی پێشەنگانه پێشکەش بکەن. لەوانەیە بتوانن بۆ گەیشتن به ئانامج یان ئارمانێک خەبات بکەن، به جۆرێک کە کەسی تر نەتوانێ. رەنگە بتوانن یارمەتیی خەڵک بدەن ژیانیان باشتر کەن، رەنگە بتوانن به شێوەیەک تاقانه لە سەر کۆمەڵگەی خۆتان کاریگەری دانێن. لەوانەیە لەگەڵ کەسانێک پێوەندیتان هەبێ کە بتوانن یارمەتیدەر بن لە ئەنجامدانی کارێکی گرینگدا. لەوانەیەتەواوی ئەو کارانەی لە درێژەی ئەم ساڵانەدا ئەنجامتان داوە و سەرجەم کارتێکەرییەک که بە دەستتان هێناوە تەنیا لە دەستەکانی ئێوەدا بێ تا بتوانن کارێکی گەورەتری پێ ئەنجام دەن. دەبێ چاو و گوێ و دڵی خۆتان بۆ بەهرەگرتن لە دەرفەتەکان کراوە بهێڵنەوە. سەرکەوتنێک که بە دەستتان هێناوە تەنیا بەرهەمی هەوڵەکانی خۆتان نەبووە. رێبەرانی ئاستی 5 هەم ئیمکانی رێبەرایەتیکردنیان هەیە و هەم ئیمکانی هان‌دان. هەر کات لوا، لەم دەرفەتە کەڵک وەرگرن تا شتگەلێک که یارمەتیی ئێوەیان داوە به دیتران ببەخشن. رێبەرایەتی واته کارتێکەری. لەم کارتێکەرییە هەر وەک ئامرازێک بۆ بردنەسەرێی بایەخی دیتران کەڵک وەرگرن.
5. بۆ جێ‌نشینیی خۆتان بەرنامە دارێژن
لە ناوەڕاستەکانی دەیەی 1980، شانازیی ئەوەم هەبوو که چەند رۆژێک لە خزمەت پیتێر دراکێر، پسپۆڕی بەڕێوبەرایەتیدا بم. گرووپێک لە رێبەران دەرفەتی ئەوەیان پەیدا کرد دانشتنێکیان لەگەڵ ئەو هەبێ، بۆ قسەکانی گوێ رادێرن، یادداشت هەڵگرنەوە و پرسیاری لێ بکەن. بابەتگەلێکی سەرنجڕاکێش لە دراکێر فێر بووم، بەڵام پرسیارێکی کرد کە زێدەتر لە هەموو شتێک منی تووشی چالێنج کرد. لە ماوەی دانیشتنەکەدا، لە هەر یەک لە ئێمەی پرسی: "بڕیارە کێ ببێتە جێگری ئێوە؟"
بەر لەوە، هیچکات وەها پرسیارێکم لە خۆم نەکردبوو. کاتێک دراکێر ئەوەی پرسی، وەڵامێکم نەبوو بەڵام ماوەیەک لە چاوپێکەوتنمان لەگەڵ ئەو گوزەرا، شێلگیر بووم رەوتێک بگرمە بەر که بتوانم وەڵامی ئەو پرسیارە بدەمەوە و لەو روژەوە بە دوا، خۆم تەرخان کردووە بۆ پەروەردەکردنی رێبەرانی سەرتر لە بواری کارتێکەریی خۆمدا و هەوڵم داوە یارمەتییان دەم تا بتوانن لە بەرزترین ئاستی مومکیندا رێبەرایەتی بکەن.
دوایین خەڵاتێکی گەورە که رێبەرێک دەتوانێ به رێکخراوەی بدا جێ هێشتنی جێگرێک بۆ خۆیەتی. گرفتەکانی گواستنەوە لە رێبەرێکەوە بۆ رێبەرێکی تر زۆر باوە و وەک پێدانی چێوی یارمەتیدانە لە کێبەرکێی هەڵاتنی ئاریکارانه، گوزاری رێبەرایەتی دەبێ بەرنامەدارێژراو بێ و به باشی بەڕێوە بچێ. سەرکەوتن بەسراوەتەوە به رێبەرێک که چێوەکەی بە دەستەوە و لە حاڵێکدا هەرتک رێبەر به ئەوپەڕی خێرایی سەرقاڵی هەڵاتنن ئەو چێوە به رێبەری دوایی دەسپێرێ. نووسەرێک بە ناوی لورین وۆلف دەڵێ: "تاقیکردنەوی کۆتایی بۆ رێبەرێک ئەوە نیە که ئایا بڕیارگەلێکی زیرەکانە دەر دەکا یان کارگەلێکی بەبڕشت ئەنجام دەدات یان نا، بەڵکوو ئەوەیە که ئایا دیتران بۆ رێبەرایەتی پەروەردە دەکا و رێخراوەیەک ساز دەکات که تەنانەت کاتێک تێیدا بەشدار نەبوو بتوانێ درێژە به سەرکەوتنی خۆی بدا یان نا."
رێبەرانی راستەقینە خۆویستی دەنێنە ئەملاوە و هەوڵ دەدەن لە پاش خۆیان جێگرگەلێک پەروەردە کەن. ئەوان بەرنامەداڕێژی دەکەن تا چێوی یارمەتیدان به هەنگاوگەلی گەورە، کاتێک هێشتا لە لە لوتکەدا سەرقاڵی هەڵاتنن، به نەفەری دواتر بسپێرن. ئەگەر رێبەرێک خیراییەکەی کەم بووەتەوە، بۆ ئەسپاردنی چێوی یارمەتیدان زۆر درەنگ بووە. هیچ رێبەرێک نابێ به وەستانی درێژماوە لەو پێگەیەدا لەبەر رەزامەندیی خۆی هەشتاوی رێکخراوە بگرێ. کێشەی سەرەکیی رێکخراوەگەلێک کە لەژێر بەڕێوەبەرایەتیی رێبەرانی ئاستی 5دان، ئەوەیە کە ئەوان  لە رادە بە دەر لە رێکخراوەدا دەمێنەوە. کە وابوو ئەگەر رێبەرێکی ئاستی 5ن که رێکخراوەیەک بەڕێوە دەبەن، جێگری خۆتان دیاری بکەن و بەر لەوەی هەست بکەن دەبێ بڕۆن رێکخراوە بە جێ بێڵن.
6. میراتێکی سوودمەند لە خۆتان جێ‌ بهێڵن
رۆژێک کەسێک لە بیلی گراهامی پرسی: "سەرنجڕاکێشترین تایبەتمەندیی ژیان چیە؟" ئەویش وەڵامی داوە : "کورت‌بوونی". ئێستا که پێم ناوەتە شەست ساڵییەوە، دەبێ قسەکەی قەبووڵ کەم. کاتێک لاون، بێ سەبرانه دەتانهەوێ لە ژیاندا به جێیەک بگەن، سەرکەوتوو بن، گەشە بکەن، کاریگەریتان هەبێ. ئەگەر خاوەن کەسایەتیی تیپی A بن87، خێرا دەجووڵێنەوە و هەوڵ دەدەن تا ئەو جێیەی دەلوێ سەرکەوتنی زۆرتر به دەست بێنن. بەڵام کاتێک تەمەنتان دەچێتە سەرێ، تێدەگەن لە ژیاندا تەنیا سەرکەوتن گرینگ نیە، دەتانهەوێ شوێندانەر بن و ئەگەر زوو لە بیریدا بن دەرفەتی ئەوەتان دەبێ که میراتێکی بەنرخ لە خۆتان بەجێ بهێڵن. ئەوە هەمان کارێکە که حەز دەکەم ئەنجامی دەم. هیوادارم ئێوەش هەر ئەم کارە بکەن. 
￼[image: Rectangle 98 رۆژێک کەسێک لە بیلی گراهامی پرسی: "سەرنجڕاکێشترین تایبەتمەندیی ژیان چیە؟" ئەویش وەڵامی داوە : "کورت‌بوونی".]
 
 
ئەمە پێشنیارە بۆ ئەوەی لە کۆتایی تەمەنی خۆتاندا هەست به پەشیمانی نەکەن، بۆ ئەوەی که میراتێکی هەرمان لە خۆتان بەجێ بهێڵن. ئەگەر رێبەری ئاستی 5ن، دەمهەوێ پێشنیارتان پێ بکەم، لە کارتێکەرییەک کە هەتانە بۆ پێکهێنانی دنیایەیکی باشتر کەڵک وەرگرن. چۆن؟ سەرەتا دەبێ بزانن که چالاکییەکانی رۆژانەی ئێوە وردە وردە دەبنه میراتی بەبایەخی ئێوە. فەرقی نیە ئەم کارە تێپەڕکردنی کاتگەلێکی بەنرخ لەگەڵ بنەماڵە بێ هەموو رۆژێک، یان پاشەکەوتکردنی پاره و سەرمایەگوزاریی مانگانه بێ، یا کوتنی وتەگەلی پڕمێهر و هیوابەخش به دیتران بێ هەموو رۆژێ. ئەم کارگەلە میراتێک به کاریگەرییەکی ئەرێنی لە خۆیان بە جێ دەهێڵن.
هەر وەها ئەوەی که، هەر ئێستا بڕیار بدەن که دەتانهەوێ میراتەکەتان چ بێ، دەتانهەوێ چۆن یادتان لێ بکرێ؟ حەز دەکەن خەڵک لە رێوڕەسمی پرسەکەتاندا سەبارەت به ئێوە بڵێن چی؟ ئایا بۆ کاریگەرییەکی ئەرێنی که دەتانهەوێ لە پاش خۆتان به جێی بێڵن وێنایەکتان لە زەیندا هەیە؟ دەزانن دەتوانن چ سەرمایەگوزارییەک لە سەر رێبەرانی بالقوە بکەن تا بیانهەوێ لە پێکهێنانی  ئەو میراتەدا یارمەتیتان بدەن؟
و لە کۆتاییدا، ئەمە بزانن که میرات بەرهەمی سەرجەم تەمەنی ئێوەیە، نەک هەر پاژگەلێک لەو ژیانتان. ئەگەر شکستتان خواردووە کێشەیەک نیە. ئایا رەوگەیەکتان لە ژیاندا هەڵبژاردووە که هێندە ئایدیال نەبووە؟ لەبیری کەن. لە رەوگەی دروستدا بکەونە رێ و لەمڕۆوە دەست پێ بکەن به گۆڕانکاری لە ژیانی خۆتاندا. ئامانج و بەرجەوەندی خۆتان بۆ ژیان مسۆگەڕ بکەن. بەر لەوەی بۆ گۆڕانکاری زۆر درەنگ بێ ئەم کارە ئەنجام دەن. ئیزن مەدەن رۆژەکانی کۆتایی تەمەنتان خەفەتی ئەم کارانه بخۆن که دەتانتوانی ئەنجامی دەن و بەڵام نەتانکرد. هەر ئەمڕۆ بڕیار بدەن ژیانتان چۆن بێ، و لە پاشان هەر رۆژ هەنگاوێکی بەرنامەداڕێژراو بە ئاراستەی مسۆگەڕکردنی خولیاکانی خۆتان هەڵێننەوە تا لە ئەنجامدا، میراتێکی باش بە جێ بهێڵن!
یاساکانی رێبەرایەتی لە ئاستی تروپکدا
هاوکات کە سەرنج دەدەنه لایەنە جۆراوجۆرەکانی ئاستی 5، یاساکانی ژێرەوەشتان لە بەر چاو بێ:
❖یاسای رێزلێنان
خەڵک به شێوەی جەوهەری لە رێبەرێک پێڕەوەی دەکەن کە بەهێزتر لە خۆیان بێ
کاتێک کورتەیەک لە 5 ئاستی رێبەرایەتیم لە وەرزی یەکەمی ئەم کتێبەدا نووسی، لە وشەی رێزگرتن بۆ شرۆڤەی ئاستی 5 کەڵکم وەرگرت. لە ئاستی تروپکدا، رێبەر هێندە و بۆ ماوەی دوور و درێژ رێبەرایەتی کردووە که بووە به کەسێکی ئەوپەڕئاسایی و خەڵک دەچنه ژێر کاریگەریی ناوبانگی ئەوەوە، تەنانەت بەر لەوەی که پێوەندییەکی راستەوخۆ لە نێوان رێبەر و پێڕەوانی پێک بێ. رالف والدۆ ئێمێرسۆن دەڵێ: "هەر رێکخراوەیەکی گەورە سێبەری بەرزی یەک مرۆڤە." ئەم باوەڕە شرۆڤەیەکی باشە بۆ رێبەرانی ئاستی 5. ئامادەبوونی ئەوان شوێندانەرە. 
￼[image: Rectangle 99 "هەر رێکخراوەیەکی گەورە سێبەری بەرزی یەک مرۆڤە."
رالف والدۆ ئێمێرسۆن]
راستە کە رێبەر لە ئاستێکدا رێز بە دەست دێنێ؛ ئەم رێزەی بە نمایشدانی لێهاتووییەکانی خۆی له بە دەستهێنانی دەرفەتی رێبەرایەتی لە ئاستی 1، پەرەپێدانی پێوەندییەکان لە ئاستی 2، پێکهێنانی تێمێکی بنیاتنەر لە ئاستی 3، و پەروەردەکردنی تاکەکان لە ئاستی 4دا بە دەست هێناوە، بەڵام لە ئاستی 5دا رێزێک که به دەستی هێناوە بەر بەرە دوو قات دەبێتەوە. هەمووان دەیانهەوێ لە رێبەرێکی راستەقینەی ئاستی 5 پێڕەوی بکەن.
 
❖یاسای هەستی رێبەرایەتی
رێبەران هەموو شتێک بە هەستی رێبەرایەتی هەڵدەسەنگێنن
هەمووان هەستی شەشەمیان هەیە. هەموومان لە بواری بەهرەکانماندا خاوەن هەستی شەشەمین. ئەو شتەی لە رێبەرانی ئاستی 5دا به لێشاو ئەبیندرێ هەستی رێبەرایەتیە، لە ئاکامدا، هەموو شتێک بە هەستێکی تایبەتی رێبەرایەتی دەبینن. رێبەرانی باش فێر دەبن تا بەو شتەی ئێمێرسۆن ناوی نا غەریزەی پیرۆز متمانە بکەن. رێبەرانی ئاستی 5 فێر دەبن متمانه بەم غەریزەیە بکەن و بە پێی ئەو بجووڵێنەوە. 
لە نێو تەواوی یاساگەلی رێبەرایەتی که دەرسم داوە، یاسای هەستی رێبەرایەتی دژوارترینی ئەوان بە ئەژمار دێ. بۆ؟ لەبەر ئەوەی بۆ زۆربەی خەڵک دژوارە که بابەتگەلێک بڵێنەوە که بۆ خۆیان بەرچاو و جەوهەرییە. هەستی شەشەم توانایی ئەزموونکردنی روانینی سروشتی بەبێ تێفکرینی مەنتقییە. ئەگەر دەتوانن ئەرکەکانی رێبەرایەتی بەجێ بێنن و دەزانن که ئەوان به دروستی ئەنجام دەدەن، بەڵام بە تێفکرینی مەنتقی ئەوانتان لێک نەداوەتەوە، شرۆڤەی کارێک که ئەنجامتان داوە دژوار دەبێ. 
هەرچی لە رێبەرایەتیدا بەهرەی سروشتی زۆرترمان هەبێ، هەستی رێبەرایەتیمان بەهێزتر دەبێ. متمانە بەم هەستە فێر بن و ئەگەر بەهرەی رێبەرایەتیتان لە سەرێ نیە، هیواتان لە دەست مەدەن. راستە هەستی رێبەرایەتیی ئێوە هیچکات به رادەی کەسێک که به شێوەی جەوهەری رێبەرێکی باشە لە سەرێ نابێ، بەڵام دیسانیش دەتوانن بە پێی ئەزموونی رێبەرایەتی و تێفکرین و قووڵبوونەوە سەبارەت به سەرکەوتنەکان و شکستەکانی خۆتان هەستی رێبەرایەتیتان پەروەردە بکەن.
❖یاسای کات‌بژێری
ئەوەی که چ کاتێک رێبەرایەتی بکەین بە هەمان رادە گرینگە که چ کارێک ئەنجام دەین یان بۆ کوێ بڕۆین
یاسای کات‌بژێر لەگەڵ یاسای هەستی رێبەرایەتی پێوەندییەکی نزیکی هەیە، لەبەر ئەوەی کات‌بژێری تا رادەیەکی زۆر غەریزییە. زانینی ئەوەی که دەبێ چ بکرێ لەوانەیە بۆ رێبەرێکی کارامەی ئاستی 3 تا رادەیەک ئاسان بێ. زانینی کاتی گونجاو بۆ ئەنجامدانی کار لەوانەیە زۆر دژوارتر بێ. بۆ؟ چون هۆکارگەلێکی نادیاری زۆر هەن. جاری وایه ناچارین تەنیا پشت ببەستین به هەستی خۆمان تا بتوانین سەبارەت بە کاتی ئەنجامدانی کار بڕیار بدەین و شرۆڤەشی دژوار دەبێ. خەڵک ئامادەی بیستنی حەقیقەتگەلی حاشاهەڵنەگرن و بۆ روانگەی کەسێک که ئەم پرسگەلە باس دەکا رێز دادەنێن. هەستی مرۆڤ وەها کارتێکەرییەکی نیە، مەگەر ئەوەی پێشینەیەکی درەوشاوەی لە هەڵسەنگاندنە دروستەکان وەک پشتیوانی ئەم هەستە دەروونییەی خۆی هەبێ. 
رێبەرانی ئاستی 5 هێندە ئەزموون و پرستیژیان هەیە که کاتێک پێی کات‌بژێری دێته گۆڕێ دیتران متمانه دەکەن به هەستی دەروونیی ئەوان. ئەگەر رێبەرێکی ئاستی 5 نین، بزانن کە کاتێک کات‌بژێری لە گۆرێدا نەبێ لەوانەیە دیتران متمانە نەکەن به پێشنیاری ئێوە. بەڵام نائۆمێد مەبن. گوێ بدەنە سرتەی دەروونی خۆتان، لێکدانەوەی خۆتان (دروست یان هەڵە) تۆمار بکەن، و به بەرزبوونەوەی رێژەی لێکدانەوە دروستەکانی خۆتان پێشینەیەکی درەوشاوە بۆ خۆتان ساز کەن تا بتوانن متمانەی دیتران راکێشن.
❖یاسای میرات
بایەخی هەرمان‌بوونی رێبەرێک به جێگرەکانی ئەو هەڵدەسەنگێنن
پێشتر سەبارەت به گرینگایەتی میرات لە ئاستی 5دا قسەم کردووە، کەوا بوو لێرەدا پیویست نیە زۆر قسەی لە سەر بکەم. لێگەڕێن با خاڵێک باس کەم: ئامانجی ژیان ئەوە نیە تا هەتایە زیندوو بمێنینەوە. ئامانجی ژیان ئەوەیە که کارێک بکەین که شوێندانەر بێ. باشترین رێگە بۆ ئەنجامدانی ئەو کارە وەک رێبەرێکی ئاستی 5 ئەوەیە که داشتەکانتان لە ژیانی دیتراندا سەرمایەگوزاری بکەن. 
￼[image: Rectangle 100 ئامانجی ژیان ئەوە نیە تا هەتایە زیندوو بمێنینەوە. ئامانجی ژیان ئەوەیە که کارێک بکەین که شوێندانەر بێ.]
 
 
❖یاسای گەشەی تەقینەوەیی
بۆ پێشکەوتنی زێدەتر پێڕەوان بەڕێوەبەرایەتی بکەن، بۆ زۆرترین پێشکەوتن رێبەران بەڕێوەبەرایەتی بکەن
هەر جار کە رێبەرێکی بالقوه به ئاستی 4 دەگەیێنن، رێکخراوەی خۆتان بەرەو پێشکەوتن رێنمایی کردووە و پتانسیەلیتان بەرز کردووەتەوە. بۆ؟
	لەبەر ئەوەی کاتێک پێڕەوێک پەروەردە کەن، پێڕەوێک به دەست دێنن.

	کاتێک رێبەرێک پەروەردە کەن، رێبەرێک بە هەموو پێڕەوەکانییەوە به دەست دێنن.

	کاتێک رێبەرێکی ئاستی 4 پەروەردە کەن، رێبەرێک به دەست دێنن که رێبەرانی تر پەروەردە دەکا، و سەرجەم رێبەران و سەرجەم پێڕەوانی ئەوان به دەست دێنن.

هەر لەبەر ئەوە رێبەرانی ئاستی 5 تا ئەم رادەیە بەهێزن و رێکخراوەکانیان پتانسیەلی بێسنووری هەیە!
 
یارمەتیی دیتران بدەن به ئاستی 4 و 5 بگەن
❖رێبەرانێک که پەروەردەیان دەکەن به تاقیکردنەوەی دژوار هەڵسەنگێنن
لە وەرزەکانی پێشووی کتێبدا کاتێک دەگەیشتینە ئێرە سەبارەت به بیر و باوەڕگەلێک قسەم دەکرد که یارمەتیتان دەدا بڕۆن بۆ ئاستی دواتری رێبەرایەتی. بەڵام کاتێک لە ئاستی تروپکدا بن، ئیتر پێگەیەکی بانتر لە رێبەرایەتی بوونی نیە. کەوابوو لەم بەشەدا دەمهەوێ چ بکەم؟ فێرتان کەم چۆن یارمەتیی دیتران دەن به ئاستەکانی بانتری رێبەرایەتی بگەن. کاتێک دەگەنە ئاستی 5، به هیچ شێوەیەک نابێ تەرکیزتان لە سەر پێشکەوتنی خۆتان بێ، دەبێ لە سەر ئەوە تەرکیز کەن که یارمەتیی دیتران بدەن تا ئەو جێیەی دەتوانن خۆیان هەڵکێشنە سەرێ.
رازی فێربوونی رێبەرایەتیکردن لە چیدایه؟ لە رێبەرایەتیکردندا. وەک ئەوە وایه بڵێین به لێخوڕێنی ئۆتۆمۆبیل دەتوانن فێری لێخوڕێن بن. یا به چێشت‌لێنان دەتوانن فێری چێشت‌لێنان بن. تەواوی ئەمانه دروستن. هەر وەک چۆن مارک تواین کوتوویەتی: "پیاوێک دەناسم که کلکی پشیلەیەکی گرت و 40 لە سەد زێدەتر لەو کەسانەی ئەم کارەیان نەکردووە سەبارەت به پشیلەکان زانیاری به دەست هێنا." لەوانەیە وەک سیکلێکی باتڵ بێتە بەر چاو، وەک ئەو گلەییە قەدیمییە که بەبێ هەبوونی ئەزموون ناتوانن شوغڵێک پەیدا کەن، و ناتوانن بەبێ هەبوونی شوغڵ ئەزموون به دەست بێنن. لێرەدایه که پێی ئێوە دێتە گۆڕێ. 
وەک راهێنەرێک، دەتوانن بۆ رێبەرانی بێ‌ئەزموون ئەزموونگەلێک بگوازنەوە تا پێش کەون. کەمێک ئەزموون زۆر باشتر لە کۆڵێک تێئۆرییە. لەوانەیە بیستبێتتان کە دەڵێن: "کاتێک مرۆڤێکی دەوڵەمەند کەسێکی بەئەزموون دەبینێ، به شێوەی باو کەسی دەوڵەمەند ئەزموون به دەست دێنێ و کەسی بەئەزموون پارە." وەک رێبەرێکی بەئەزموون دەتوانن رێبەرانی بالقوه بناسنەوە، تێ‌بگەن پێویستیان به چ ئەزموونگەلێک هەیە و لە شوێنێکی کۆنتڕۆڵکراودا ئەم ئەزموونگەلەیان بنێنە بەر دەست تا هەڵەکان و شکستەکانیان ئەوان به تەواوی لە بازنەی رێبەرایەتی دەر نەکا. 
ئایا دەتوانن ئەزموونگەلێک که وانەگەلێکی بەبایەخیان سەبارەت به رێبەرایەتی فێری ئێوە کردووە و کەسایەتیی ئێوەیان وەک تاکێک و وەک رێبەرێک شکڵ داوە دیاری بکەن؟ من که بێگومان دەتوانم، ئەمانه ساتەوەخت و تاقیکارییە دژوارەکانی ژیانن. کاتێک سەرقاڵی نووسینی کتێبی 21 یاسای حاشاهەڵنەگری رێبەرایەتی بووم، بە ئەوپەڕی سەرسوڕمانەوە تێگەیشتم که بۆ هەر کام لەو یاساگەلە که لە ناخی رێبەرایەتیمدا هەڵکەندراون ئەزموونێکی تایبەتم وەبیر دێتەوە. بۆ وێنە، یاسای سەرکەوتن لە ساڵی 1970 بۆ من مسۆگەڕ بوو، کاتێک که رێکخراوەی خۆمم بۆ گەیشتن به ئامانجێک بەڕێوەبەرایەتی دەکرد که تەقریبەن بە باوەڕی هەمووان ئەستەم بوو. لە جەژنی لەدایکبوونی چل ساڵەییمدا یاسای ئاڵقەی نزیکانم دۆزییەوە، کاتێک که ناچار بووم لای خۆم دانی پێدا بێنم که تا ئەو ڕادەیەی هیوادار بووم سەر نەکەوتووم، و ئەگەر بڕیار بووایە بە تەواوی ئەو شتەی ئاواتم بوو گەیشتبام، دەبوو ئاڵقەیەک لە رێبەرانی ترم لە دەوری خۆم پێک هێنابا تا لە لای من کار بکەن.
رووداوە سەرەکییەکانی ژیان واته ئەو بارودۆخە دژوارەی که ئێوەیان تاقی کردووەتەوە و کەسایەتیی ئێوەیان پێک هێناوە. ئەم رووداوانە دەبنه هۆی پێشکەوتنی ئێوە و ئەزموونی رێبەرایەتیتان، چ باش چ خراپ، ئێوەی کردووە به رێبەرێک که ئێستاکە هەن. هەر ئەم بابەتە سەبارەت به کەسانی ژێر بەرێوەبەرایەتی یان پەروەردەی ئێوەش راستە. بۆ یارمەتیی دیتران نەدەین کاتێک لە ژێر چاوەدێریی ئێوەدان تا ئەو جێیەی دەلوێ پێشکەوتنی زۆرتر ئەزموون بکەن؟
لەم دواییانەدا وتارێکم لە رابێرت جێی. توماس لە گۆڤاری ئێم ئای تی سلۆن مەنەیجمێنت ریویو88 خوێندەوە که بۆچوونەکانمی سەبارەت به گەشەی رێبەرایەتی پەسند دەکرد. بە باوەڕی توماس ئەو رێکخراوەگەلەی لە پەروەردەکردنی رێبەردا سەرکەوتوون لە مەحەکی ئەزموون وەک "جۆرێک کاکڵی سەرەکیی پەروەردەکردنی رێبەر" کەڵک وەردەگرن. ئەو دەنووسێ:
مەحەکی ئەزموون لەوانەیە لە درێژەی کار و لە دەرەوەی کار روو بدات. هەندێک لەم تاقیکارییە دژوارانه لە قەوارەی بەدشانسییەکدا دەردەکەون، بۆ وێنە فەوتی یەکێک لە ئەندامانی بنەماڵه، تەڵاق، یان لە دەستدانی کار. هەندێکی تر وەپاش‌کەوتنێک لە خۆ دەگرن، وەک دەورەیەکی نێونجی که خەڵک پاش کۆتاییهێنان به خوێندن، لە دەورانی سەربازی، بێکاری، تەنانەت لە زینداندا دەست و پەنجەی لەگەڵ نەرم دەکەن. جۆری سێهەمی بارودۆخ و تاقیکارییە دژوارەکان که لە بوارێکی نوێدا روو دەدەن، جێیەک که تاک پڕتاف دەکرێتە ناو رۆڵێکی نوێی کۆمەڵایەتییەوە یان داوای لێ دەکری لە وڵاتێکی نامۆدا راسپاردەییەک وە ئەستۆ بگرێ. 
توماس لە درێژەدا دوو رێکخراوەی تەواو لێک جیاواز باس دەکا که ئەزموونگەلێکی دژوار بۆ مەحەکلێدانی تاکەکان بەڕێوە دەبەن تا یارمەتیی گەشه و پەرەوەردەکردنی رێبەرانیان بدەن: کڵێسەی مۆرمۆن89 و یانەی ماتۆڕسواری هێلز ئینجێلز90. توماس دەڵێ:
هەرتک رێکخراوە یەکەگەلێکی گەورە، به پێشینە، تێکچنراو، چەند پاژی و چەند نەتەوەیین که لە سێ دەیەی رابردوودا به خێرایی گەشەیان سەندووە. هەر دوو خاوەنی سنوورگەلێکی چوارچێوەدارن و ئەندامانی نوێ به شێوەی هەڵبژێری دادەمەزرێنن و به دەگمەن کەسانی نوێ‌ئایین و تازەهاتوو به پلەگەلی باڵای رێبەرایەتی دەگەیێنن. بەڵام هیچ کام خاوەن خەزێنەی ژێنی91 رێبەرایەتییەکی لاواز نین. هەر کام لە چالاکییەکی تایبەت وەک پرسی تاقیکردنەوە بۆ پەروەردەکردنی رێبەر کەڵک وەردەگرێ. 
بۆ کڵێسەی مۆرۆن بەرچاوترین پرسی تاقیکاری ئەزموونی بانگەشەی مەزهەبییە، کە تاقیکاریی ئیمان، شوناس و بەهرەی رێبەرایەتی بە ئەژمار دێ و لە هەمان کاتدا وەک ئامرازی سەرەکیی گەشە بۆ ئەندامانی کڵێسە بە کار دێ. بۆ یانەی هێلز ئینجێلز ئەم تاقیکردنەوەیە به شێوەی کێبەرکێیەکی ماتۆڕسوارییە، رووداوێک کە لە باری کارکردییەوە زۆر هاوشێوەی راسپاردەییەکی مەزهەبییە. بە لێکدانەوەیەکی کورتی ئەم تاقیکارییە دژوارانه که رێکخراوە دایڕشتوون، دەتوانین لە کاریگەریی ئەوان لە سەر پەروەردەکردنی رێبەر به پێی ئەزموون تێ‌بگەین. 
ئەو هەر وەها ئاماژە دەکات که تویوتا، بوئینگ، جێنێرال ئێلێکتریک و ئێم ئای تیش روانگەیەکی ئەزموونگەرایانەیان سەبارەت به پەروەردەکردنی رێبەر هەیە. ئەگەر دەتانهەوێ زۆرترین کەڵک لە کارتێکەریی خۆتان لە ئاستی 5 وەرگرن، دەبێ هەلێکی تاقیکردنەوە بۆ رێبەران پێک بێنن که پتانسیەلی باشترین رێبەرەکانتان گەشە بدا. پێشنیار دەکەم ئەم کارە بەم شێوەیەی که دەیڵێم ئەنجام دەن. 
1. وانە سەرەکییەکانی رێبەرایەتی که دەبێ فێریان بن شناسایی کەن و ئامادەی کەن
سەرەتا تایبەتمەندییەکان و شارەزاییە بنەڕەتییەکان که رێبەرێکی باش دەبێ هەیبێ شناسایی بکەن. بەم گەڵاڵە گشتییە، ئێوە تاقیکارییە سەرەکییە دژوارەکان دادەڕێژن و بەوان رێبەرانی بالقوە لە رەوتی راهێنان و پەروەردە تاقی دەکەنەوە. پاش جەژنی لە دایکبوونی چل ساڵەییم، کاتێک تێگەیشتم دەبێ خۆم بۆ پەروەردەکردنی ئاڵقەی دەوروبەرییەکانم تەرخان کەم، پێڕستێکم بەم شێوەیە ئامادە کرد:
راستگۆیی                             چارەسەرکردنی گرفت
روانین                                پێوەندی
کارتێکەری                            داهێنان
هەیەجان                             کاری تیمی
خزمەتگوزاری                         شێوەی هەڵسوکەوت
متمانەبەخۆیی                        تەکووزیی تاکەکەسی
کاتێک لە سەر لیستەکە کارم دەکرد به شوێن دەرفەتگەلێکەوە بووم که رێبەران بخەمە دۆخگەلێکەوە که بتوانن وانەگەلێکی ئەزموونی لەم بوارانەدا بە دەست بێنن. بۆ وێنە، هەر کات کێشەیەک لە رێکخراوەدا دەهاتە پێش، بۆخۆم لە چارەسەرکردنیدا دەستێوەردانم نەدەکرد. بە جێی ئەوە، یەکێک لە رێبەرانی دەسپەروەردەی خۆمم دەنارد تا هەوڵ بدا کێشەکە چارەسەر کات. پاشان سەبارەت به چۆنێتی چارەسەرکردنی ئەو کێشەیە و ئەو شتەی فێری ببوو قسەمان دەکرد. بۆ یارمەتیدان به شارەزایی ئەوان لە پێوەندیگرتندا، کاتێک رێبەران ئامادەییان دەبوو، دەرفەتێکم پێ دەدان بۆ قسەکردن لە بەرانبەر گرووپگەلی جیاواز، رێبەرانی تر یان سەرجەم رێکخراوەدا.
پاشان سەبارەت به کێشەگەلێک که پێش هاتووە و کارگەلێک که بە دروستی ئەنجام دراون و ئەو شتەی که دەتوانن جاری دوایی بۆ چاکسازی پرسەکان ئەنجامی دەن قسەمان دەکرد. ئەگەر دەمهەویست یارمەتییان بدەم کەرتێکەریی خۆیان پەرە پێ بدەن و شارەزایی کاری تیمیی خۆیان پتەو کەنەوە، داوام لێ دەکردن بۆ بەڕێوەبردن یان ئانجامدانی رووداوێک یان بەرنامەیەک، تیمێک لە خۆبەخشان پێک بێنن و کاریان لەگەڵ بکەن. بابەتی سەرکەیی هەر ئەمەیە. کاتێک رێکخراوەیەک بەڕێوەبەرایەتی دەکەن، ناتوانن تەنیا لە سەر مسۆگەڕکردنی بەرجەوەند یا ئەنجامدانی کارەکان تەرکیز بکەن. هەر چالێنجێک، کێشە، دەرفەت یان گەڵاڵەیەک مەجالێکە تا رێبەرانی بالقوه لە ئەزموونێکی پەروەردەکردنی رێبەرایەتیدا بەشدار کا، ئەزموونگەلێک کە کەسایەتیی ئەوان دەگۆڕێ. هەوڵ بدەن هەموو رۆژێک بیر لەو لایەنانە بکەنەوە. 
2. بە شوێن ساتەوەختگەلێکی دژواری چاوەڕواننەکراوەوە بن که بتوانن شتێکیان لێ فێر بن
خەڵک لەبەر ویستی ئێمە شتێک فێر نابن. رێبەرانی ئاستی 5 دەزانن که ساتەوەختگەلی هۆژێنەر92، زێدەتر لە ئەنجامی دەکارکردنی گوشار لە ژیاندا پێک دێن. گۆڕانکاری کاتێک لە ژیانی خەڵکدا روو دەدات کە ...
	هێندەیان خەسار پێ‌گەیشتبێ که ناچار به گۆڕانکاری بن (دەرد و چەرمەسەری)

	هێندە فێر بووبێتن که بیانهەوێ بگۆڕدرێن (خوێندن و ئەزموون)

	هێندەیان به دەست هێنابێ که بتوانن بگۆڕدرێن (پشتیوانی و ئامادەسازی)

رێبەرانی عاقڵ به شوێن ساتەوەختگەلێکن که لەم سێ دەستەیەدا هەڵکەوتوون. هەندێکیان دەتوانن پێک بێنن، بەڵام زۆربەی ئەوانه خۆیان روو دەدەن، رێبەری باش یارمەتیی کەسانی ژێر فێرکاریی خۆی دەدا که لێی فێر بن و به شرۆڤەی ئەزموونەکان و پرسینی پرسیارگەلی گونجاو زۆرترین کەڵک لەو ئەزموونانە وەرگرن. 
بۆ وێنە، کاتێک کەسێک زیانێک کە لە ژیاندا پێی گەیشتووە شرۆڤە دەکات، به هاودەردی‌کردن لەگەڵی قەناعەت ناکەم. داوای لێ دەکەم بڵێ لەو ئەزموونه چ فێر بووە. ئەمە تەنیا رێگەیەکە که دەتوانرێ زیانەکانی ژیان بکرێ به قازانج. هەرچی زیان زێدەتر بێ، دەرسێکی بالقوە کە لەودایە گەورەتر دەبێ و مەحەکێکی جددیتر بۆ پەروەردەکردنی تاکەکان بە ئەژمار دێت. تەواوی ئێمە پتر لەوەی که تێبگەین ئەزموون دەکەین. کاری ئێوە وەک رێبەرێکی ئاستی 5 ئەوەیە که یارمەتیی رێبەرانی ئاستی باڵا کە لە ژێرە فێرکاریی ئێوەدان بدەن ئەزموونەکانی خۆیان شەن و کەو بکەن و خاڵە هۆژێنەرەکانی لێ دەرکێشن.
3. لە ساتە دژوارەکانی ژیانی خۆتان وەک رێنوێنییەک بۆ فێرکردنی دیتران کەڵک وەرگرن
هەر رێبەرێک دەبێ لە ئەزموونگەلێک که لە دڵی رووداوەکاندا به دەستی هێناوە و لە پێشکەوتنەکانی خۆی وەک وانەگەلێک بۆ یارمەتیدان به بەرەی دوایی رێبەران کەڵک وەرگرێ. بۆ ئەم مەبەستە، دەبێ ئەم ئەزموونانە لێک دەنەوە و وانەگەلێک که لێیان فێر بوون دیاری بکەن. لەوانەیە ئەزموونەکان و وانەکان که بوونەتە هۆی ئەوەی لە رێبەرایەتی پێش کەون یارمەتیی دیترانیش بدا بۆ ئەم پرسە. 
￼[image: Rectangle 101 ئەزموونەکان و وانەکان که بوونەتە هۆی ئەوەی لە رێبەرایەتی پێش کەون یارمەتیی دیترانیش دەدەن بۆ ئەم پرسە.]
 
پێشنیاری من ئەوەیە کە کاتێک تەرخان کەن و قەڵەم و کاغەز (یان کۆمپیۆتێر) ئامادە بکەن تا ساتە دژوار و بنیاتنەرەکانی ژیانی خۆتان دیاری بکەن. لە پاشان بیری بلێ بکەنەوە که ئەم ئەزموونانە چۆناوچۆن دەتوانێ یارمەتیی کەسانی ژێر فێرکاریی ئێوە بدات. من لەم دەستەبەندییانە بۆ شیکاریی ئەزموونە بەبایەخەکان که تاقیکارییە دژوارەکاندا به دەستم هێناون کەڵک وەردەگرم:
کارگەلی پێشەنگانه: ئەمانه ئەزموونگەلێکن که خەڵک هان دەدەن دەست بکەن بە پەروەردەکردنی تایبەتمەندییەک یان شێوازێکی رێبەرایەتی. بۆ وێنە، لە ساڵی 1972 کاتێک داوایان لە من کرد بەرنامەیەکی گەشەی تاکەکەسیی دیاریکراو که بۆ پێشکەوتنی خۆم کەڵکم لێ وەرگرتووە پێشکەش بکەم – و نەمتوانی- بەڵێنم دا بەرنامەیەکی گەشەی تاکەکەسی دابین بکەم و هەر رۆژ بە پێی ئەو بجووڵێمەوە. 
ئەزموونه تەلیسم‌شکێنەکان: ئەم ئەزموونانه یارمەتیی رێبەران دەدا پاش دەورەیەک داسەکنین و نەبزووتن پێش کەون. بۆ وێنە، لە ساڵی 1980 بڕیارێکی دژوارم دا و رێکخراوەیەک که تەواوی دەورانی کاریمم لەوێدا تێپەڕ کردبوو بەجێ هێشت تا لە رێکخراوەیەکی دیکەدا کار بکەم که پێم وابوو دەرفەتگەلێکی زێدەترم دەنێته بەر دەست تا توانستەکانم گەشە بکا. 
ئەزموونە ئازارهێنەکان: ئەم ئەزموونانه دەبنه هۆی ئەوەی که رێبەر وە خۆی بێتەوە و ببینێ لە کوێیە و چ دەکا. لە ساڵی 1998 جەڵتەی دڵ لێی دام. ئەم رووداوە سەرجەم روانگەمی سەبارەت به ژیان، بنەماڵە، کار و رێبەرایەتی گۆڕی. زێدەتر سەرنجم دا تەندروستیم و بەرنامەم داڕشت که چۆن ئاگایانه تەمەنەم به سەر بەرم.
ئەزموونه رێکۆردشکێنەکان: ئەمانه ئەزموونگەلێکی رۆح بەخشن لەبەر ئەوەی ئەم دەرفەتە به رێبەران دەدەن سەرتر لە چوارچێوە سنووردارەکان بجووڵێنەوە. کاتێک ئیکۆیپ به ئامانجی خۆی که پەروەردەکردنی یەک ملیۆن رێبەر بوو گەیشت – ئامانجێک که تەقریبەن کاتی دەسپێکی کار ئەستەم دەهاتە بەر چاو – تێگەیشتم ئەگەر من و ئەندامانی گرووپم لە پاڵ یەک کار بکەین تواناییمان سەرووتر لە ئاستی چاوەڕوانیمان دەبێ. 
ئامانج لە تێفکرین سەبارەت به پێشکەوتنەکانی خۆتان لە پرسی رێبەرایەتی و پێرستکردنی ئەوان ئەوەیە که ئەوانە بنێنە بەر دەستی دیتر رێبەرانی بالقوە. بۆچی راهێنەرەکان داوا لە یاریزانە سەرکەوتووەکانی رابردوو دەکەن بگەڕێنەوە بۆ تیم و چیرۆکی سەرکەوتنەکانی خۆیان بگێڕنەوە؟ بۆچی شەریکەکان رێبەرانی پێشووی خۆیان که رێکخراوەیان بنیات ناوە هەڵدەکێشنە سەرێ و ئوستوورەگەلێک لەوان دروست دەکەن تا یاد و ناویان هەمیشە بمێنێتەوە؟ بۆچی کڵێسە ئوستوورە دینییەکان به یاد دەسپێرێ؟ بۆ بەسەرهاتی رێبەرانی گەورە لە مێژوودا دەخوێنینەوە؟ ئەسڵەن بۆ ئەم گشتە چیرۆکە لە خۆم دەگێڕمەوە؟ رێبەران ئەم کارانە دەکەن لەبەر ئەوەی هیوادارن ئەم چیرۆکانه ورە بدات به بەرەی دوایی رێبەران تا توانستەکانی خۆیان گەشە بدەن. 
پێشنیار دەکەم ئەزموونە سەرکەوتووەکانی خۆتان شناسایی بکەن و ئەوان به شێوەی چیرۆک بۆ رێبەرانی ژێر فێرکاریی خۆتان بگێڕنەوە. لە هەمان کاتدا، دەبێ ئەم ئاگادارییە بدەم که به کوتنی ئەم چیرۆکانه لەوانەیە هەندێک لە تاکەکان ئێوە به کەسێکی بەرەزەدەماخ و خۆتەوەر بزانن. ئیزن مەدەن ئەم بابەتە ئێوە دڵسەرد کاتەوە. هیچ رێگەیەکی باشتر بۆ گواستنەوەی حەقیقەتە گرینگەکان به دیتران بوونی نیە. لەو ساتەوەی مرۆڤ پێی ناوەتە سەر زەوی، خەڵک بۆ فێرکردنی وانەکانی ژیانی خۆیان به دیتران لە چیرۆک و نەقڵ کەڵک وەردەگرن. چیرۆکی خۆتان بگێڕنەوە و یارمەتیی بەرەی دوایی بدەن ئاستەکانی رێبەرایەتی بپێوێ. 
4. ئەوان لەگەڵ تاکەکان و رێکخراوەکانی تر ئاشنا کەن تا بکەونه ژێر کاریگەرییان
یەکێک لە باشترین رێگەکان بۆ فێرکردنی تایبەتمەندییەکان و شارەزاییەکانی رێبەرایەتی به رێبەرانی ژێر فێرکاریی خۆم کە دۆزیومەتەوە ئەوەیە که داوایان لێ بکەم لەگەڵ رێبەرانی باش وت و وێژ بکەن. پرسیارکردن و دۆزینەوەی رێگەگەلێک بۆ پەروەردەکردنی تایبەتمەندییەکی تایبەت، شێوەیەکی عالییە بۆ گەشە و پێشکەوتنی تاک. سەرەتا، دەبێ چاوەکانیان بکەنەوە و رێبەرانی باش و رێکخراوەگەلێک کە بە باشی بەڕێوەبەرایەتی دەکرێن بدۆزنەوە. ئەم کارە بەرە بەرە ئاگایی ئەوان لە رێبەران شکڵ دەدا. دووهەم، دەبێ بۆ وت و وێژ دەسپێشخەر بن (هەندێک جار لایەنی بەرانبەر هان دەن). سێهەم، دەبێ بۆ وت و وێژ ئامادە بن، که دەبێتە هۆی ئەوەی تێفکرینێکی قووڵتریان سەبارەت به رێبەرایەتی هەبێ. چوارەم، ئەزموونی وت و وێژکردن ئەوان دەخاته دنیای رێبەرێکەوە و ئەوان لەگەڵ فەرهەنگێکی تر ئاشنا دەکا و دەبێتە هۆی گەشەی هەر دووکیان. و لە ئەنجامدا، شیکردنەوەی وت و وێژ و گفتوگۆ لەگەڵ کەسێک که ئەم ئەرکەی پێ سپاردوون دەبێتە هۆی ئەوەی وانەکانی بەرهەم هاتوو لەو بە باشی لە زەینی تاکدا جێ بکەوێ، بە تایبەت ئەگەر ئەوان ناچار بکرێن کە بابەتگەلێک که فێری بوون کردەکی بکەنەوە و فێری دیترانی بکەن. زۆربەی کاتەکان داوا لە رێبەرانی ژێر فیرکاریم دەکەم وت و وێژێک ئەنجام دەن، دێن و دەڵێن: "وام دەزانی فڵانه تایبەتمەندیی رێبەرایەتی لە ژیانمدا زۆر بەرچاوە، تا ئەوەی که هەر ئەم تایبەتمەندییەم لە ژیانی ئەودا بینی. رێگەیەکی دوو و درێژم لە بەرە."
ئەمە لە باوکم، مێلوین ماکسوێل، فێر بووم که بایەخی ئەزموونەکانی رێبەرانی گەورە و رێکخراوەکانی ژێر بەڕێوەبەرایەتیی ئەوان چەندە بەرزە. کاتێک کلاس حەوت بووم، باوکم منی به نۆرمەن وینسێنت پیل ناساند. دوکتور پیل مرۆڤێکی راوێژخۆش بوو و روانگەیەکی ئەرێنی هەبوو. کاریگەرییەکی زۆری لە سەر من دانا و بووە هۆی ئەوەی هەمیشە دیدی ئەرێنیم هەبێ. کاتێک لە دواناوەندی دەرسم دەخوێند، باوکم منی به ئی. ئێستەنلی جۆنزـیش ناساند. ئەم ئوستوورەیەی مەسیحیەت، قەشە، نووسەر و یەک لە پێشەنگەکانی چاکسازی لە کڵێسە بوو. به داهێنانی باوکم، ئەم ئەزموونانە و ئەزموونەکانی تر کاریگەرییەکی زۆریان لە سەر ژیانی من که مێرمنداڵێک بووم دانا.  
هەوڵم داوە بەم شێوەیە سەبارەت به بنەماڵە و رێبەرانی رێکخراوەکەم بجووڵێمەوە و باوکم بکەمە سەرمەشقی خۆم. بۆ وێنە، کاتێک کوڕەکەم، ژوئێل، شازدە ساڵە بوو، من و مارگارێت بۆمان جێبەجێ کرد که لەگەڵ دایکە ترێزا دیدار بکا. بەبایەخترین سامانی ژوئێل وێنەیەکی دوو کەسییە که لەگەڵ دایکە ترێزا هەیەتی. لە ماوەی دەیەی 1990، کاتێک پێویست بوو کڵێسەی ئێمە بۆ گەشەکردن بەرجەوەندی خۆی پەرە پێ بدا، سەد نەفەر لە رێبەرانم بۆ کۆریای باشوور نارد تا چاویان به گەورەترین کڵێسەی دنیا لەو سەردەمەدا بکەوێ. ئەم کارە سەرجەم روانگەیانی گۆڕی. 
رێبەران لە ئاستی 5دا دەستیان به رێبەران، رێکخراوەکان، دەرفەتەکان و ئەزموونەکان رادەگا که رێبەرانی تازەپێگەیشتوو نیانه. بۆ رێنوێنیی ئەوان، زۆرترین کەڵک لەم دەرفەتانه وەرگرن. تەنانەت ئەگەر هێشتاش به ئاستی تروپک نەگەیشتوون، دیسانیش ئیمکاناتێکتان لەبەر دەستە کە رێبەرانی ژێر فێرکاریی ئێوە نیانە. ئەم ئیمکاناته دابەش کەن. دەتوانن ئەزموونگەلێک بنێنە بەر دەست رێبەرانتان که تا کۆتایی تەمەنیان کاریگەرییان لە سەر دانێ و لەوانەیە شەپۆلگەلێک پێک بێنێ که تا بەرەکانی دوایی درێژەی هەبێ. ئەم دەرفەتە لە کیس مەدەن. 
وەک رێبەرێکی ئاستی پێنج، ناتوانن وێنای بکەن هەر جارێک که رێبەرێکی ئاستی 4 پەروەردە دەکەن چ کاریگەرییەکی سەرسوڕهێنەر بە جێ دێڵن. به وردی سەرنج بدەنە ئەم بابەتە. لە یۆنانی کۆن رێبەرێک به نێوی سوقڕات هەبوو. بێگومان ناویتان بیستووە. رەنگە پێتان سەیر بێ بڵێم سەرەڕای ئەوەی که فیلسووفێکی گەورە بوو و هێشتاش ناوی لە سەر زارانه، هیچ کات خۆت کتێبێکی نەنووسی. بەڵام یەکێک لە موریدەکانی ئەم کارەی ئەنجام دا. نێوی ئەو ئەفلاتوون بوو. بە پێچەوانەی مامۆستاکەی، ئەفلاتوون ئاکادیمیایەکی بنیات نا و لەوێدا پەرژایه سەر پەروەردە و رێنوێنیی رێبەران و بیرمەندانی تر. یەکێک لەم رێبەرە لاوانه کەسێک بە ناوی ئەرەستوو بوو، که ئەمڕۆکە رەنگە شوێندانەرترین بیرمەند و فیلسووفی یونانی کۆن بە ئەژمار بێ. 
کاتێک ئەرەستوو لاو بوو، فیلیپ، پاشای مەقدوونییە هاتە لای ئەو. ئەو به شوێن مامۆستایەک بۆ منداڵە سێزدە ساڵەکەی دەگەڕا. ئەم کوڕە ئەسکەندەری مەقدوونی بوو، کە یەکێک لە گەورەترین فەرمانڕەواکانی مێژووی رۆژئاوا بە ئەژمار دێ. ئەمرۆکە ئەو بە ناوی ئەسکەندەری مەزن دەناسین. میژوونووسان به وردی نازانن ئەرەستوو تا چ ماوەیەک فێرکاری و پەروەردەکردنی ئەسکەندەری لاوی لە ئەستۆ بوو؛ هەندێک دەڵێن تەنیا ساڵێک، و هەندێکی تریش دەڵێن تا هەشت ساڵ. بەڵام دیاره که قوتابیی ئەفلاتوون کاریگەرییەکی قووڵی لە سەر مێرمنداڵێک که بەو ئەسپێردرابوو دانا.
دەڵێن رۆژێک ئەسکەندەر لە ئەرەستووی پرسی: "یەک واته چەند دانه؟" پرسیارەکه زۆر سادە بوو، بەڵام کوڕەکە گەمژە نەبوو، کەوابوو ئەرەستوو بە لای خۆیەوە بیری کردەوە دەبێ چ وەڵامێک بداتەوە. ئایا دەبێ وەڵامێکی فەلسەفی بداتەوە؟ یا وەڵامێکی ریازی؟ یا مەزهەبی؟ یا نمایشی؟ مامۆستا وەڵامی داوە: "بەیانی وەڵامەکەی به تۆ دەڵێم."
رۆژی دواتر، ئەرەستوو وەڵامی داوە: "یەک دەتوانی ئێجگار زۆر بێ." به واتایەکی تر، یەک کەس دەتوانێ کاریگەرییەکی ئێجگار گەورە دانێ، بەتایبەت ئەگەر رێبەر بێ! و لە پێوەندیی لەگەڵ ئەسکەندەردا کەسێک کاریگەرییەکی ئێجگار گەورەی دانا. پێش لە سی ساڵەیی، ئەسکەندەر دنیای رۆژئاوای گرتبوو. 
هەر جارێک که رێبەرێکی نوێ پەروەردە دەکەن، گۆڕانکارییەک لە دنیادا پێک دێنن. و ئەگەر رێبەرانێک که پەروەردەیان دەکەن ئەو شتانەی فێری بوون بۆ پەروەردەکردنی رێبەرانی تر بە کار بێنن، ئیتر ناتوانن وێنای بکەن چ کاریگەرییەک لە خۆیان بە جێ دیڵن یان ئەم کاریگەرییە چەندە هەرمان دەبێ. 
رێنمای باشترین کاردانەوە لە ئاستی 5دا
هەر وەک چۆن سەبارەت به باشترین پوانەکان، لاوازییەکان، بیر و باوەڕەکان و باشترین هەڵسوکەوتەکان لە ئاستی 5دا بیر دەکەنەوە، لە رێنوێنییەکانی ژێرەوەش بە ئاراستەی گەشە و پەروەردەکردنی شارەزاییەکانی رێبەرایەتی لە خۆتاندا و هەر وەها پەروەردەکردنی رێبەرانی تر بۆ گەیشتن به ئاستی 4 کەڵک وەرگرن:
1. خاکەڕا و پەروەردەهەڵگر بمێننەوە:
گەورەترین مەترسیی بالقوە بۆ هەر کەسێک لە کاتی هەوڵدان بۆ گەیشتن به ئاستی 5 ئەوەیە که وا بزانێ به شوێنی مەبەست گەیشتووە و هەموو وەڵامەکانی لە لایە. ئەم بابەتە لەوانە ببێتە هۆی غروورێک که دەتوانێ ئێوە و رێکخراوەکەتان به لاڕێدا ببا. باشترین رێکار بۆ بەرگرتن لەم ئافەتە ئەوەیە که پەروەردەهەڵگر بمێننەوە. بۆ یارمەتیدان به گەشەی خۆتان و پاراستنی ئەم روانگەیە سێ کار ئەنجام دەن:
	مەرامنامەیەک بۆ فێربوون بنووسن و هەر رۆژ پیڕەوەی لێ بکەن. ئەم مەرامنامەیە دەبێ ئەو روانگە و کارگەلەی که بۆ پەروەردەهەڵگربوون به کاری دێنن شرۆڤە بکا.

	یەک یان چەند کەس کە لە رێبەرایەتیدا لە ئێوە لە پێشترن بدۆزنەوە تا بتوانن جار نا جارێک دیداریان لەگەڵ بکەن و شتیان لێ فێر بن.

	بۆ سەرگەرمییەک، یان چالاکییەکی فیزیکی که بایەخی هەبێ کات دانێن، کارێک که ئێوە به چالێنج بکێشێ و بتانکاته کەسێکی خاکەڕا.

ئەم سێ چالاکییە دەبێ یارمەتیتان دا وەبیرتان بێتەوە هێشتا به جێیەک نەگەیشتوون و زۆر شت هەیە که دەبێ فێریان بن. 
2. تەرکیزی سەرەکیی خۆتان بپارێزن:
ئەگەر بە ئاستی تروپکی رێبەرایەتی گەیشتوون، کۆمەڵێک لە شارەزاییە سەرەکییەکان یان خاڵگەلی بەهێزتان هەبووە که ئێوەی بە ئەوێ گەیاندووە. ئیزن مەدەن شتێک بیرتان بە لاڕێدا ببا و رێگر بێ لە بەکارهێنانی ئەم خاڵە بەهێزانە. خاڵی بەهیزی سەرەکیی خۆتان شناسایی کەن و بۆ ئەوپەڕی کەڵک وەرگرتن لێی لە ساڵەکانی داهاتوودا بەرنامەیەک بنووسن.
3. کەسانێکی گونجاو لە دەور و بەری خۆتان کۆ کەنەوە تا ببنە بەربەستی بایی‌بوون و خۆبەزلزانی ئێوە:
هەر رێبەرێکی سەرکەوتوو پێویستی به کەسانێک لە دەور و بەری هەیە که لە پاڵ ئەو کار بکەن تا بەرجەوندەکەی مسۆگەڕ بکەن، یارمەتی بدەن لە پێوانی ئەم رەوگەیە چێژ ببا، و ئەو بێغێز و خاكەڕا راگرێ. چ کەسانێک ئەم رۆڵە لە ژیانی ئێوەدا دەگێڕن؟ ئەوان شناسایی کەن و بۆ ژیان و ئاڵقەی رێبەرایەتی خۆتان بانگهێشتیان کەن. ئاڵقەی نزیکانی من یەکێک لە گەورەترین هۆکارەکانی دڵخۆشیمە. داوا لەوان دەکەم ئەم کارانە ئەنجام بدەن:
	منیان بی قەید و مەرج خۆش بوێ.

	من جۆرێک نیشان بدەن که لەگەڵ بایەخەکانم کۆک بن.

	هەوای منیان هەبێ.

	خاڵە لاوازەکانم قەرەبوو کەنەوە.

	درێژە به پێشکەوتن بدەن.

	بەرپرسێتییەکانیان به شێوەی عالی ئەنجام دەن.

	لەگەڵ من رووڕاست بن.

	ئەو شتەی که دەبێ بیبیستم به منی بڵێن، نە ئەو شتەی که دەمهەوێ بیبیستم.

	بارێک لە سەر شانم هەڵگرن، نەک ئەوەی بارێک بن لە سەر شانم. 

	لە پاڵ یەک لە قالبی تیمێکدا کار بکەن.

	بایەخی من هەڵکێشنە سەرێ.

	لە هاوڕێیەتی لەگەڵ من چێژ بەرن.

کەسانێک کە لە ئاڵقەی دەروبەرییەکانی مندان ئەم کارانه بۆ من ئەنجام دەدەن و لە بەرانبەردا، منیش ئەمەگداری، خۆشەویستی و پشتگیری خۆم پێشکەشی ئەوان دەکەم، لە باری ماڵییەوە پاداشتیان پێ دەدەم، ئەوان بۆ رێبەرایەتی پەروەردە دەکەم، دەرفەتیان پێ دەدەم و لەو خەڵات و نێعمەتانەی که بە دەستم هێناوە ئەوانیش بێبەش ناکەم.
4. کارێک کە تەنیا خۆتان لە عۆدەی بەردێن ئەنجام دەن:
هەمیشە هەندێک لە کارەکان هەن کە تەنیا رێبەرانی باڵا دەتوانن بۆ رێکخراوە، ئیدارە یان تیمی خۆیان ئەنجامی دەن. کام کارەکانن که تەنیا ئێوە دەتوانن ئەنجامیان دەن؟ ئایا کاتتان داناوە تا بیر لەو مژارە بکەنەوە؟ ئەگەر وا نیه، هەر ئێستا کات دانێن و حەتمەن ئەوان لە ئەولەوییەتەکانی سەرێی خۆتان دانێن.
5. شوێنێکی پڕسەمەر بۆ پەروەردەکردنی رێبەرایەتی پێک بێنن:
یەکێکی لە گرینگترین فاکتەرەکان لە پێکهێنانی رێکخراوەیەکدا، ئاستی باڵا، پێکهێنان و پاراستنی شوێنێکه که بەردەوام رێبەرپەروەر بێ. ئەگەر رێخراوەیەک بەڕێوەبەرایەتی دەکەن، دەبێ بەرپرسێتی پێکهێنانی وەها شوێنکارێکیش لە ئەستۆ بگرن. بۆ پێکهێنانی ئەم شوێنە و هەڵکێشانی رێبەران لە هەر ئاستێکدا بەرنامە داڕێژن و حەتمەن باشترین رێبەرەکانی خۆتان ئازاد بهێڵنەوە تا بۆ پەروەردەکردنی دیتران کات دانێن. ئەم ئەرکە نابێ کارێکی پەراوێزخراو بێ، بەڵکوو دەبێ بەشێک بێ لە بەرپرسێتییە سەرەکییەکانی ئەوان.
6. لەو سەرە بۆ دیتران جێ بکەنەوە:
سەیری چارتی رێکخراوەیی خۆتان بکەن. ئایا جێی خاڵی بۆ رێبەرانێکی بەبەهرە که خوازیاری ئەوەن بێنە سەرێ هەیە؟ سەیرێکی ئەو رێبەرانه بکەن که لە سەرەوەی ریزبەندیدان. توانایی ئەوان لە چ ئاستێکدایە؟ چەند ماوەیە که لەگەڵ رێکخراوەن؟ تا چەند ماوەی تر لەوانەیە لێرە بمێننەوە؟ ئایا هێندە قایم لە سەر جێی خۆیان دانیشتوون که رێبەرانی بەبەهرەی خوارووتر لەوان لە رێکخراوەدا هیوایەکی ئەوتۆیان به هەڵکشان نیە؟ ئەگەر هیچ جێیەکی خاڵی بوونی نیە و رێبەرانێک که هەتانه بۆ شوێنێکی تر ناڕۆن، کەوابوو لە نوچکی سەرووی ریزبەندیدا جێیەک بۆ دیکەی رێبەرانی بالقوە نیە. چۆن دەتوانن بۆ ئەوان کەمێک جێ بکەنەوە؟ چ چالێنجگەلێکی نوێ دەتوانن بۆ رێبەرانی باڵای ئێستای خۆتان پێک بێنن تا پێگەی ئێستای ئەوان بۆ دیتران خاڵی کرێ؟ رێکخراوەی ئێوە چ جۆرە گەشە یان گەڵاڵەیەک دەتوانێ کردەکی کاتەوە که پێویستی به رێبەرانێکی زۆرتر هەبێ؟ ئەگەر لە سەرێ جێیەک بۆ رێبەرانی لە حاڵی پێشکەوتندا نەکەنەوە، بەشێکی زۆر لە توانستی بالقوەی خۆتان، و لە کۆتاییدا بەهرە روو لە گەشەکانی خۆتان لە دەست دەدەن. 
7. رێبەرانی سەرتری خۆتان پەروەردە کەن:
رێبەرانی ئاستی 5 دەبێ خۆیان بۆ پەروەردەکردنی رێبەرانی سەرتری رێکخراوەکەیان تەرخان کەن. هەر کەسێک که توانستی ئەوەی هەیە که بە باشیی ئێوە رێبەرایەتی بکات (یا تەنانەت باشتر) دەبێ بۆ پەروەردەکردنی نەفەر به نەفەر بێتە ناو راداری ئێوەوە. لە باشترینی باشترینەکانەوە دەست پێ‌بکەن. ئەگەر هەر حەوتە بۆ کارکردن لەگەڵ ئەم رێبەرانە کاتتان دانەناوە، لەمڕۆوە دەست پێ‌بکەن و حەتمەن بە ئەنجامدانی کارەکانی ژێرەوە لە تاقیکارییە دژوارەکان بۆ پەروەردەکردنیان کەڵک وەرگرن:
	وانەگەلێک که هەموو رێبەرانی باش دەبێ فێریان بن دیاری بکەن.

	رێگەگەلێک بۆ دەرسدانی ئەم وانەگەلە ببیننەوە.

	لە ساتەوەخت و تاقیکارییە دژوارەکانی خۆتان بۆ فێرکاری کەڵک وەرگرن.

	ئەوان لەگەڵ کەسانێک ئاشنا بکەن کا کاریگەرییەکی ئەرێنییان لە سەر دادەنێن.

	لە ساتە دژوارە چاوەڕواننەکراوەکان بەهرە وەرگرن.

8. بۆ جێگریی خۆتان بەرنامە داڕێژن:
هەر وەک پێشتریش کوتم، پیتێر دراکێر کەسێکه که منی خستە بیر دیاریکردنی جێگر لە رێکخراوەکەی خۆمدا. بەر لەوەی کە لەم بارەیەوە پرسیار بکا، بەڕاستی زۆر بیرم لێ نەکردبووەوە. ئێوە چۆن؟ بیرتان لێ کردووەتەوە کاتێک لە پێگەی رێبەرایەتیدا نەبن کێ دەتوانێ پێ لە سەر جێی ئێوە دانێ؟ ئەگەر رێبەرانێکی ئاستی 4ی زۆرتان پەروەردە کردووە، کەوابوو دەست پێ‌بکەن و لە سەر ئەو چەند کەسە تەرکیز بکەن که زۆرترین پتانسیەلیان هەیە بۆ جێگریی ئێوە. ئەگەر رێبەرانێکی بەتواناتان پەروەردە نەکردووە، لەوێوە دەست پێ‌بکەن. یارمەتیی رێبەرانی ئاستی 3ی خۆتان بدەن تا به ئاستی 4 بگەن.
9. بۆ میراتی خۆتان بەرنامە داڕێژن:
دەڵێن ئالفرێد نۆبێل ئاگەهی فەوتی خۆی کە بە هەڵە لە رۆژنامەدا چاپ کرابوو خوێندەوە و ئەوە بووە هۆی ئەوە تەرکیزی خۆی لە بەرهەمهێنانی مەوادی تەقەمەنییەوە لە سەر ئەوە دانێ که به بیرمەندان و سیاسەتوانانێک که ئارامانجی ئاشتی و گەشە پەرە پێ دەدەن پاداشت بدا. ئەو تێگەیشتبوو که دەبێ تا کاتێک که زیندووە میراتێکی بەسوود لە خۆی بەجێ بهێڵێ. ئێوە چ میراتێک لە خۆتان بەجێ دەهێڵن؟ دەرەنجامی کۆتایی هەوڵەکان و پیشەی رێبەرایەتیی ئێوە چی لێ دێ؟ چاوەڕی مەبن کەسێکی تر دیاری بکا لە ژیانتاندا به شوێن چییەوە بوون. تا کاتێک که هێشتا لە دەست خۆتان کارێک بەردێ میراتی خۆتان دیاری بکەن و هەر کارێک که دەبێ بۆ بە ئاکامگەیاندنی ئەم میراته ئەنجام درێ دەست پێ‌بکەن. 
10. لە سەرکەوتنی خۆتان لە رێبەرایەتیدا وەک سەکۆیەک بۆ بە دەستهێنانی دەسکەوتی گەورەتر کەڵک وەرگرن:
ئەگەر رێبەرێکی ئاستی تروپک بن. خەڵک لە دەرەوەی پیشە و رێکخراوەکەشتاندا رێزتان لی دەگرن و ناوبانگێک که هەتانه پرستیژێکی بەرزتان پێ دەدا. چۆن لەم پرستیژە کەڵک وەردەگرن؟ چ دەرفەتگەلێکتان هەیە تا لە رێی گەیشتن بە ئارمانجگەلی گەورەتر لە ئارمانجی خۆتان هەوڵ بدەن؟ بیر لەم بابەتە بکەنەوە و پاشان توانایی و کارتێکەریی خۆتان قازانج گەیاندن بە کەسانێکی تر کە لە دەرەوەی جەغزی کارتێکەریی ئێوەدان بە کار بێنن. 

جان وودێن، راهێنەری بەسکێتبال
باشترین جەژنی لە دایکبوونم 20ی فێڤرییەی 2003 بوو. ئەو رۆژە بۆ خواردنی نەهار لەگەڵ یەکێک لە قارەمانەکانی خۆم قەرارم هەبوو، نە لەگەڵ ژەنەڕالێک، سیاسەتوانێک، یان ئەستێرەیەکی سینەما. دەرفەتی ئەوەم پەیدا کردبوو لە خزمەت مامۆستایەک بە ناوی جان وودێن بم، که سەرکەوتووترین و بەناوبانگترین راهێنەری بەسکێتبالی زانکۆیی دنیاش بوو. ئەو راهێنەر بەسکێتبالی لاوانی زانکۆی UCLA بوو و گرینگتر لەوەش فێری لاوانی دەکرد چۆن لە ژیاندا سەرکەوتوو بن. ئەو رێبەرێکی ئاست 5ی تەواو عەیار بوو.
لە منداڵییەوە رێزیكی تایبەتم هەبوو بۆ جان وودێن و ستایشم دەکرد. دەزانن، ئەوینی یەکەمی من بەسکێتباڵ بوو. هیچکات ئەو رۆژە لە بیر ناکەم که کلاسی چوار بووم و لە یارییەکی بەسکێتبالی قوتابخانەدا بەشداریم کرد. لەوێ بوو که شەیدای بەسکێتباڵ بووم. تا دە ساڵ دواتر تەقریبەن هەر رۆژ بەسکێتباڵم دەکرد و چون زۆر هۆگری ئەم وەرزشە بووم وودێنیشم دەناسی. مەگەر دەکرا نەیناسم! کاتێک لە تیمی یوسی‌ئێل‌ئێی برۆنز93دا بوو، لە ماوەی بیست و حەوت وەرزدا توانی لە 620 کێبەرکێدا سەر کەوێ. لە دوازدە وەرزی ئاخری بەشداربوونیدا، تیمەکانی توانیان دە جار سەرناوی قارەمانێتی لیگی وەرزشیی زانکۆیی بە دەست بێنن، بۆ نموونه حەوت جار لەسەر یەک لە ساڵی 1967 تا 1973. لەم کاتەدا، تیمەکانی لە خولێکی پەیاپەی لە 88 یاریی لە سەر یەک براوە بوون و رێکۆردیان لێ دا. ئەوان چوار وەرزی تەواو 30 به سفر سەر کەوتن. هەر وەها، 38 یارییان دوا به دوای یەک لە تورنۆمێنتەکانی لیگی وەرزشیی زانکۆییدا و 98 یاریی ناوخۆییان لەسەر یەک لە یاریگای پاولی بردەوە که بێ‌وێنە بوو. جان وودێن لە ساڵی 1964، 1967، 1969، 1970، 1971، 1972 و 1973 وەک راهێنەری ساڵی بەسکێتبالی زانکۆیی لە لیگی وەرزشی زانکۆییدا هەڵبژێردرا. لە ساڵی 1967 لە لایەن ئەنجومەنی وەرزشی‌نووسانی بەسکێتباڵی ئەمریکاوە، وەک راهێنەری ساڵی بەسکێتباڵی زانکۆیی، براوەی خەڵاتی هێنری ئیبا94 بوو. لە ساڵی 1972 خەڵاتی وەرزشوانی ساڵی گۆڤاری Sports illustrated وەرگرت. لە ساڵی 1973 نێوی وەک راهێنەر لە تەلاری شانازییەکانی بەسکێتباڵ تۆمار کرا و یەکەمین کەسێک بوو که هەم وەک راهێنەر و هەم وەک یاریزان ئەم شانازییەی به دەست هێنا. کاتێک دەرفەتی ئەوەم بە دەست هێنا چاوپێکەتنم لەگەڵی هەبێ، حەجمانم لێ بڕابوو. نزیکەی چل ساڵ بوو که ئەم پیاوەم ستایش دەکرد! چەند وەخت جارێک ئەم دەرفەتە پێش دێ کە لەگەڵ یەکێک لە گەورەترین قارەمانەکانی خۆت دیدار بکەی؟ و ئەوەی که وەها رووداوێک لە رۆژی لەدایکبوونمدا رووی دا زۆر بە لامەوە شیرینتر بوو. 
❖رۆژێک لەگەڵ راهێنەر
چاوپێکەوتنی من لەگەڵ راهێنەر لە رێستۆرانی دڵخوازی خۆی ئەنجام درا. تا سی خولەکی یەکەم لە سەر نەهار قسەمان کرد و بەیەکەوە ئاشنا بووین. راهێنەر کەسێکی راوێژخۆش و لەبەر دڵان بوو. هێندەی نەخایاند دەفتەرچەی یادداشتێک که لەگەڵ خۆم بردبووم کردمەوە و کوتم: "ئاغای وودێن، کێشە نیە چەند پرسیارێکت لێ بکەم؟" چەند سەعات کاتم دانابوو و بۆ ئەم چاوپێکەوتنە ئامادە ببووم، چون شتگەلێکی زۆر هەبوون کە دەمهەویست لێی فێر بم. به لوتف و خۆشەویستیی تەواوەوە قەبووڵی کرد و بۆ ماوەی سێ سەعات به حەوسەلەوە وەڵامی پرسیارەکانمی داوە، پرسیارگەلێک که لە رێستورانەوە دەستی پێ‌کرد و لە ماڵەکەیدا کە هەر لەو دەوروبەرە بوو کۆتایی هات. 
جان وودێن تەنیا مامۆستا و راهێنەر نەبوو. ئەو فیلسووفێکی ساف و سادە و بێغەرەز بوو. بیر و بۆچوونەکانی لە دەیان کتێبدا تۆمار کراوە. بەڵام خوێندنەوە سەبارەت بە کەسێک و خوێندنەوەی قسەکانی که لێی نەقڵ کراوە لە کوێ و بیستنی قسەکانی خۆی لە کوێ. پشوودرێژی و مەندییەک کە لە خۆی نیشانی دا بووە هۆی ئەوەی که لە یەک کاتدا هەم هەست به بێ‌بایەخی بکەم و هەم شاییم به خۆم هەبێ. تایبەتمەندیگەلی تاقانه که لە ژیاندا لە خۆی نیشانی دەدا، تێگەیشتوویی و حیکمەتێک کە لە قسەکانیدا هەبوو دوو ئەوەندە دەکردەوە. ئەمە تەنیا دیدارێکی سادە نەبوو، بەڵکوو لە حزووری بە رادەی پێویست بەهرەم وەرگرت. 
کاتێک قسەی دەکرد، به وردی یادداشتم هەڵدەگرتەوە. بیر و باوەڕەکانی ئێجگار گرینگ بوون بۆ من، لەبەر ئەوەی سەرنج و هۆگرییەکەیم بۆ بەسوود بوون هەست پێ‌دەکرد. راستگۆیی، رێز و دلۆڤانی به سەر تەواوی قسەکانیدا پەلی هاویشتبوو. ئاوەزی ئەو بەرهەمی نەوەد و سێ ساڵ ژیان به پێی پرەنسیپە ئەخلاقییەکانی خۆی بوو. سەرنجڕاکێشتر لەوە ئەوە بوو که دەتکوت بۆ ئەم کارانه هیچ هەوڵێکی نەدەدا. 
لە ماوەی وت و وێژەکەماندا، کارتێکی نیشان من دا که زۆر بۆی گرینگ بوو. کوتی کاتێک دوازدە ساڵە بووە باوکی ئەم کارتەی پێ داوە (یانی ساڵی 1922). کوتی هەر رۆژ دەیخوێنێتەوە، و کوتی هەمیشە تەواوی هەوڵی دەدا تا بە پێی ئەو ئامۆژگارییە بجووڵێتەوە. لە سەر کارتەکە نوسرابوو:
بۆ گەیشتن بە ئەوپەڕی سەرکەوتن
لەگەڵ خۆت راستگۆ بە.
هەر رۆژێک بکه به شاکاری خۆت.
یارمەتیی دیتران بدە.
لە کتێبە باشەکان پاراو بە.
هاوڕێیەتی به شارەزاییەکی ورد و ژیرانه بزانه.
بۆ رۆژی تەنگانه داڵدەیەک ساز کە.
هەر رۆژ بۆ رزگاربوون دوعا بکە و شوکری نێعمەتەکان بە جێ بێنە.
پێم وایه کەسانێک که ئەو دەناسن پەسەندی دەکەن که لە رەچاوکردنی ئامۆژگاریی باوکیدا سەرکەوتوو بووە و هەوڵەکانی کاریگەرییەکی ئێجگار زۆریان لە سەر ژیانی زۆر کەس داناوە. ئەو رۆژە کاتێک لە جان وودێن جیا بوومەوە، تێگەیشتم لەگەڵ مرۆڤێکی بەرز چاوپێکەوتنم بووە، رێبەرێکی ئاستی 5ی راستەقینە. 
خۆش‌شانس بووم کە توانیم لەگەڵ جان وودێن دیدار بکەم. تەنانەت خۆش‌شانستریش بووم که بۆ حەوت ساڵی داهاتوو توانیم چەند جاری دیکەش دیدارم لەگەڵی هەبێ و دیسانیش شتی لێ فێر بم، چون هەر چەند هەمیشە لە رێگەی دوورەوە کاریگەرییەکی زۆری لە سەر من دادەنا، بەڵام چاوپێکەوتنی راستەوخۆ لەگەڵ ئەو کاریگەرییەکی ئێجگار زۆرتری لە سەر من هەبوو. لە راستیدا، کاتێک وانەی پێنج ئاستی رێبەرایەتی دەڵێمەوە و داوا لە من دەکەن کەسێک وەک رێبەر لە ئاستی 5دا به نموونه بێنمەوە، زۆربەی کاتەکان سەبارەت به جان وودێن قسە دەکەم، چون بە باوەڕی من هەمووان دەتوانن به خوێندنەوەی ژیانی ئەو وانەگەلی گەورە سەبارەت به رێبەرایەتی فێر بن. وەک دوایین وتە لەم کتێبەدا، دەمهەوێ نیشانتان بدەم بۆ ژیانی جان وودێن سەرمەشق و نموونەی 5 ئاستی رێبەرایەتییە. 
❖ئاستی 1: پلە
تاکەکان پیڕەوەیتان لێ دەکەن لەبەر ئەوەی ناچارن
جان وودێن سی ساڵ راهێنەری بەسکێتبال بوو. وەک هەر رێبەرێک، کارەکەی به بە دەستهێنانی پێگەی رێبەرایەتی دەست پێ‌کرد و دەرفەتی ئەوەی پەیدا کرد زۆرترین کەڵکی لێ وەرگرێ. زۆربەی راهێنەرەکان بە رادەیەکی ئێجگار زۆر پشت دەبەستن به پلە و پایەکەیان. روانگەیان ئاوەهایە: من راهێنەرم، تۆ یاریزانی. هەرچی دەیڵێم ئەنجامی دە. ئەمە هەمیشە باشترین روانگە نیە، بەڵام جاری وایه دێتە پێش که ئەم روانگەیەش بەکەڵک بێ. راهێنەری ئێمە لە کاتی پێویستدا لە پێگەکەی کەڵکیشی وەردەگرت، ئەگەرچی ئەم کارەی به نەرم و نیانی ئەنجام دەدا.
بۆ وێنە، پرۆڤەکانی جان وودێن دوور و درێژ نەبوو، بەڵام هەر جار کاتی پرۆڤەکردن داوای لە یاریزانەکان دەکرد تەواوی هۆش و حەواسیان چڕ کەنەوە، ئەگەر یاریزانێک تەرکیزی لە دەست دابا و لە ژێر پرۆڤەکردن دەرچووبا، راهێنەر ئەوەی لە پرۆڤەکردن وە دەر دەنا.
جارێک وودێن به منی کوت نیمکەت بەهێزترین ئامرازێکە که راهێنەر هەیەتی و دەتوانێ بەو باشترین یاری لە یاریزانەکانی وەرگرێ. ئەگەر نەتوانن به پێی فەرمانەکانی بجووڵێنەوە، لە پێگەی خۆی وەک راهێنەر کەڵک وەردەگرێ تا ئەوان لە سەر نیمکەت دانیشێنێ و ئیزنی کایەکردنیان پێ نەدا. ئەم رووداوە بۆ سیدنی ویکس، کە بەسکێتبالیستێکی زۆر بەبەهرە بوو لە UCLAدا هاتە پێش. یەکەم رۆژێک که سیدنی پەیوەست بوو به تیم و لەگەڵ ئەوان پرۆڤەی کرد هەمووان دەیانزانی بەبەهرەترین یاریزانی تیمە. بەڵام خۆشی به غروور و خۆبەزلزانییەوە لە مەیداندا ئامادە بوو. دەیهەویست به شێوەی خۆی یاری بکا و گوێی نەدەدا قسەکانی راهێنەر. 
راهێنەر دەستووری دا سیدنی لە ساڵی یەکەمی ئامادەبوونی لەو تیمەدا ماوەیەکی زۆر لە سەر نیمکەت دانیشێ. ئەم دۆخە سیدنیی ماندوو کرد، چون ئەوەندەی حەزی لێی بوو کایەی نەدەکرد. وودێن بە منی کوت سیدنی دەیپرسی: "بۆ ناتوانم زیاتر کایە بکەم، تۆ دەزانی که من باشترین یاریزانی تیمم!" و ئەو وەڵامی دەداوە: "بەڵێ سیدنی تۆ باشترین یاریزانی تیمی، بەڵام کاتێک له زەویدای، تیم باشترین کایەی خۆی ناکا."
وودێن راهێنەری تیم بوو و دەسەڵاتی هەبوو و لەگەڵ کەسێک وەک سیدنی لانیکەم لە سەرەتاوە دەبوو لە دەسەڵاتەکەی کەڵک وەرگرێ. کاتێک پێویستی به سیدنی هەبوو دەسبەجێ کەڵکی لێ وەردەگرت. بەڵام وەک هەموو رێبەرانی گەورە، چوارچێوە سنووردارەکانی رێبەرایەتی لە سەر بنەمای پلە و پایەی دەرک دەکرد و هەموو هەوڵی خۆی دەدا تا کارتێکەریی خۆی لە نێو یاریزانەکانیدا بباتە سەرێ. لەوانەیه پلەی رێبەرێک ببێتە هۆی ئەوەی یاریزانەکانی پیڕەوەی لێ ‌بکەن، بەڵام ئەم پلەیە بۆ ئەو قارەمانێتی ناهێنێ. راهێنەر دەیزانی بۆ باشترکردنی کاردانەوەی تیمەکەی دەبێ لە ئاستێکی بەرزتردا رێبەرایەتی بکا و هەر ئەم کارەشی ئەنجام دا. 
￼[image: Rectangle 102 لەوانەیه پلەی رێبەرێک ببێتە هۆی ئەوەی یاریزانەکانی پیڕەوەی لێ ‌بکەن، بەڵام ئەم پلەیە بۆ ئەو قارەمانێتی ناهێنێ.]
 
 
❖ئاستی 2: پێوەندی
تاکەکان لە ئێوە پێڕەوی دەکەن لەبەر ئەوەی حەز دەکەن
یەکێک لە قارەمانەکانی جان وودێن دایکە ترێزا بوو. وودێن زۆر جار لە زمان دایکە ترێزاوە دەیکوت: "ژیانێک که بۆ دیتران تەرخان نەکرێ ژیان نیە." وودێن ئەم قسەیەی به شێوی کردەکی بەجێ هێنا. ئەو پێوەندیگەلێکی قووڵی لەگەڵ یاریزانەکانی پێک هێنا و هەمیشە لە بەرژەوەندیی ئەوان دەجووڵاوە. بۆ وێنە لە ساڵی 1947، پاش ئەوەی که خزمەتی سەربازیی خۆی لە سەردەمی شەڕی دووهەمی جیهانی لە هێزەکانی زەریاییدا گوزەراند، یەکەمین شوغڵی راهێنەری زانکۆیی خۆی لە ویلایەتی ئیندیانا به دەست هێنا. ساڵی یەکەم، تیمی بەسکێتباڵی ئەو پلەی قارەمانێتی لیگی زانکۆیی ئیندیانای به دەست هێنا، لە ئاکامدا، بانگهێشت کران بۆ تورنومێتنی نەتەوەیی NAIB (ئەنجومەنی نەتەوەیی بەسکێتبالی نێوان‌زانکۆیی) لە کانزاس. بەڵام وودێن ئەم بانگهێشتەی رەد کردەوە. بۆ؟ لەبەر ئەوەی ئەو کات، سیاسەتی NAIB ئەوە بوو رێگری دەکرد لە بەشداریی ئەمریکییە بە رەگەز ئەفریقییەکان و راهێنەر نەیدەویست کلارێنس واکێر، کە یەکێک لە یاریزانە رەشپێستەکانی تیمەکەی بوو لە تیم وەلا نێ. بەڵام ساڵی دواتر کاتێک هەر ئەم راهێنەرە ئیندیانای کردە قارەمانی لیگی زانکۆیی، بانگهێشتی بۆ بەشداربوون هەر لەم تۆرنۆمێنتەدا قەبووڵ کرد، لەبەر ئەوەی سیاسەتی رێگری لە ئامادەبوونی یاریزانه بەرەگەز ئەفریقییەکان هەڵگیرابوو. وودێن تیمەکەی گەیاندە فیناڵی ئەم تۆرنۆمێنتە، لە فیناڵدا به تیمی "لویی ویل‌"یان دۆڕاند. (ئەمە تەنیا کێبەرکێی قارەمانێتی بوو که تیمەکەی به راهێنەری ئەو دۆڕاندی.) کلارێنس واکێریش بوو بە یەکەم یاریزانی ئەمریکی ئەفریقی که لە تۆرنۆمێنتێکدا پاش کۆتایی وەرز ئامادە بووە. 
وودێن لە ماوەی دوور و درێژەی پیشەی راهێنەریی خۆیدا پێوەندیگەلێکی تایبەتی لەگەڵ تەواوی یاریزانەکانی هەبوو و پاش کوتاییهاتنی پیشەی راهێنەرییەکەی، پێوەندییە نزیکەکانی لەگەڵ ئەو یاریزانانەن که رۆژێک لەژێر بەڕێوەبەرایەتیی ئەودا بوون پاراست. هەر جارێک که ئەوم دەدیت، لە نێوان قسەکانماندا یەکێک لە یاریزانەکانی پێشووی تەلەفونی بۆ دەکرد تا حاڵی بپرسێ و هەر جارێک که به ئۆتۆمۆبێل بۆ جێیەک دەچووین، داوای له من دەکرد لە بەر دەم ئیدارەی پۆست رایگرم تا نامەکانی که لە وەڵامی نامەی خەڵکدا نووسیبووی پۆست بکا و ئەو شتانەی که بۆیان ناردبوو تا بۆ یادگاری واژۆیان کا، بیاننێرێتەوە. زۆر جار به منی کوتووە: "ئەگەر رێبەرێک گوێ بداتە قسەی خەڵک، ئەوانیش بۆ قسەکانی گوێ رادەدێرن." ئەو دەیزانی رێبەران گوێ دەگرن، فێر دەبن و لە پاشان رێبەرایەتی دەکەن.
￼[image: Rectangle 103 "ئەگەر رێبەرێک گوێ بداتە قسەی خەڵک، 
ئەوانیش بۆ قسەکانی گوێ رادەدێرن."
جان وودێن]
 
لە پاش مەرگی، شانازیی ئەوەم هەبوو لە کۆڕی پرسەی راهێنەری مەزن، جان وودێن، کە لە 26ی ژوئەنی 2010 لە وەرزشگەی UCLA بەڕێوە چوو، بەشداری بکەم. دادلی رادفۆرد، کشیشەکەی ئەو دەیکوت:
هەر حەوتەی کۆتایی تەمەنی بە راهێنەرم کوت: "وەبیرت دێ چەند واژۆت بە خەڵک داوە؟" و ئەو کوتی: "بەڵێ". (لەم ساتەدا ئێمە نەماندەزانی چەند ماوەی تر بڕیارە لە لامان بێ.) پێم کوت: "راهێنەر، تەواوی ئەو خەڵکه ئێستا خەریکن دوعا بۆ تۆ دەکەن، لەبەر تەواوی ئەو ئەوینەی که پێشکەشت کردوون، ئەو خۆشەویستییەی که لە خۆت دەربڕیوە، هەموو ئەو مرۆڤانه ئێستا خەریکن بۆ تۆ دوعا دەکەن." و ئەو پێکەنی. رەنگە ئەگەر راهێنەر ئەمڕۆ بینیبای چەندە جێی سەرنجی هەمووانه شەرمەزار دەبووەوە، بەڵام ئێمە خۆ چارەیەکی دیکەمان نەبوو، بوومان؟ چون ناچار بووین ئەمڕۆ لێرە کۆ بینەوە تا رێزن بگرین لە ژیانی ئەو. خەریک بووم بیرم لێ دەکردەوە چەند بە گەورەیی لەگەڵ خەڵک هەڵسوکەوتی دەکرد و واژۆی پێ دەدان. تەواوی ئەو واژۆیانەی که به خەڵکی دابوو لە بیری بوو و ئەمڕۆ خەریکم بیر لەوە دەکەمەوە، بەس دەستتان بەرز کەنەوە: چەند کەس لە ئێوە لە شوێنی کاری خۆی، لە ماڵی خۆی شتێکتان هەیە که ئەو بۆی واژۆی کردوون؟ ئەگەر شتێکتان هەیە که راهێنەر بۆی واژۆ کردوون دەستتان بەرز کەنەوە. 
بە دەوراندەوری هۆڵەکەدا چاوم گێڕا، هەزارن کەس دەستیان هەڵێنابوو. نزیکەی 80 لە سەدی ئامادەبووان دەستیان بەرز کردبووەوە. ئەمه نیشاندەری دڵۆڤانیی راهێنەر بوو و تامەزرۆیی ئەو بۆ ئەوەی که هەمووان هەست بکەن که تایبەتن. 
راهێنەر بەڕاستی بووە هۆی ئەوەی که هەست بکەم تاقانەم. کاتێک داوای لێکردم که پێشەکییەک بۆ کتێبەکەی بە ناوی بەرنامەیەک بۆ ژیان95 بنووسم بەڕاستی شانازیم بۆ خۆم دەکرد. چ شانازییەک! بەخت یاری من بوو که بۆ کەسێک کارێک ئەنجام بدەم که ئەم گشتە لوتفەی به من کردووە. جگە لەوە، کاتێک پێشنیاری دا بۆ کتێبی دواییم به نێوی جاری وایە براوە دەبن جاری وایه فێر دەبن96 پێشەکییەک بنووسێ زۆر کەیفخۆش بووم. ئەمە یەکێک لە دوایین بابەتگەلێکە که راهێنەر بەر لە مەرگی بە یارمەتی دان یێگێر، نووسەری هاوکاری نووسی. 
وودێن شارەزاییەکی زۆری لە پێوەندیسازی لەگەڵ خەڵکدا هەبوو. هەر جار که دەمدیت، پاش ماڵئاوایی، ئاسانسۆرم لێ دەدا و لە ئاپارتمانی ئەو دەهاتمە خوارێ و دەچوومه شوێنی پارکینگی میوانەکان. کاتێک دەگەیشتمە ئۆتۆمۆبێلەکەم، دەگەڕامەوە و سەیری باڵکۆنی ماڵی ئەوانم دەکرد. راهێنەر لەوێ راوەستابوو، سەیری رۆیشتنی منی دەکرد و دەستی بۆ تەکان دەدام. ئەمە هەمیشە جوانترین بیرەوەریی من لەو دەمێنێتەوە، وەک رێبەرێکی باشێ ئاستی 2، پێوەندیگەلێکی گەرم و گوڕ و دۆستانەی لەگەڵ خەك پێک دێنا. 
❖ئاستی 3: راندمان
تاکەکان لەبەر ئەوە کارانەی بۆ رێکخراوە ئەنجامتان داوە پێڕەویتان لێ دەکەن
رێبەران لە ئاستی 3دا راندمانیان هەیە، و ئەمە بێگومان دەکرێ سەبارەت به جان وودێن بڵێین. ئەو یەک براوە بوو، هەم وەک یاریزان و هەم وەک راهێنەر. ئەو هاویشتنی تۆپ بۆ ناو سەوەتە بە حەلقەیەک فێر بوو که باوکی خۆی بۆی دروست کردبوو. ئەو سێ ساڵ تیمی بەسکێتبالی قوتابخانەی گەیاندە کێبەرکێکانی قارەمانێتی ئیندیانا، که جارێک براوە بوون. سێ جاری لە سەر یەک لە زانکۆی پۆردۆ97 وەک وەرزشوانی بژاردە هەڵبژێردرا و تیمەکەی دوو جار گەیاندە پلەی قارەمانێتی لیگی دە تیمی سەرتر و قارەمانێتی ناوخۆی وڵات. و ماوەیەکی زۆر بەر لە بە دەستهێنانی پلەی راهێنەری، نێوی وەک یاریزان لە تەلاری شانازییەکانی نەیسمیت98 تۆمار کرا. 
راهێنەر یاریزانێکی گەورە بوو که توانی لە کێبەرکێگەلێکی زۆردا کایە بکا. ئەو وەک یاریزانی بەسکێتبال، لە کێبەرکێگەلێکی زۆردا براوە بوو، بەڵام گەورەترین شاکاری وەزرشیی ئەو رەنگە لە مەیدانی گۆڵفدا رووی دابێ. گۆڤاری گۆڵف دایجێت نێوی جان وودێنی وەک یەکێک لەو چوار کەسە تۆمار کرد که توانیوییانه لە خولێکی یاریی گۆلفدا دوو زەربە کەمتر لە ئێستاندارد لە بەشێکدا لێ دەن و بەشێکیش بە زەربەیەک کۆتایی پێ‌بێنن. ئەم شاکاره لە ساڵی 1947 لە یاریگای ساوت بێند لە ئیندیانا تۆمار کرا. 
وودێن پیشەی خۆی لە پلەی راهێنەریی قوتابخانه و مامۆستای وانەی زمانی ئینگلیسیڕا دەست پێكرد. لە یەکەمین ساڵی بەڕێوەبەرایەتیی تیمەکەیدا رێکۆردی دۆڕاندنی لە کێبەرکێکانی بەسکێتباڵدا به دەست هێنا. ئەمە زۆر گرینگە، لەبەر ئەوەی تەنیا جارێک بوو که له تەواوی دەورانی راهێنەرییدا رێکۆردی دۆڕاندنی دەکردی هی خۆی! لە ماوەی یازدە ساڵ راهێنەری لە قوتابخانه رێکۆردی ئەو 218 به 42 بوو. 
پاش راهێنەری لە تیمگەلی قوتابخانەیی لە وەرزی 1948-1947، وودێن بوو به سەرراهێنەری UCLA . ئەو سەرەتا سەرراهێنەری لە زانکۆی مینەسووتا درێژە پێ‌دا، لەبەر ئەوەی ئەو و هاوسەرەکەی دەیانویست لە میدوێست بمێننەوە. لە راستیدا تیمی گۆڵدێن گوفرێز پێشناری سەرراهێنەری پێ‌دابوو، بەڵام ئەو پاش ئەوەی که سەرراهێنەری لە UCLA (زانکۆی کالیفۆرنیا) قەبووڵ کرد لەو پیشنیاره ئاگادر بووەوە و لەم رووەوە که بەڵێنی به زانکۆی کالیفۆرنیا دابوو پیشنیاری مینەسووتای رەد کرد. 
وودێن لە وەرزێکدا تیمی بەسکێتبالی زانکۆی کالیفۆرنیای لەم روو بۆ ئەو روو کرد. ئەوان بەر لە هاتنی ئەو، وەرزێکی سەرانسەر شکستیان تێپەڕ کردبوو. لە ساڵی یەکەمی راهێنەریی زانکۆی کالیفۆرنیا، تیمی ئەو پلەی قارەمانێتیی بەشی باشووری لیگی پەسێفیک کوێست (pcc)ی به رێکۆردی 22 به 7 به دەست هێنا. لە ساڵی 1919 که زانکۆی کالیفۆرنیا کێبەرکێکانی بەسکێتبالی خۆی دەست پێ‌کردبوو، ئەمە زۆرترین رێژەی سەرکەوتن بوو که لە وەرزێکدا به دەستی دەهێنا. وودێن لە درێژەی پیشەی خۆیدا به پێگەیەکی ئەفسانەیی گەیشت. رێکوردی پرۆفێشناڵی 885 به 203 بوو (یانی 813 لە سەد سەرکەوتن)، دە قارەمانێتی ناوخۆیی، چوار وەرز بەبێ شکست، حەوت جار هەڵبژێردران وەک راهێنەری ساڵی NCAA، و لە ساڵی 2009 لە لایەن رۆژنامەی وەرزشیی سپۆرتینگ وەک گەورەترین راهێنەری سەردەم لە نێو هەموو رشتە وەرزشییەکاندا هەڵبژێردرا. 
لەم رووەوە که وەها دەورانێکی بنیاتنەرانەی وەک رێبەر ئەزموون کردبوو، حەزم دەکرد بزانم دڵی بۆ چ شتێکی راهێنەری تەنگ بووە. هەر ئەمەم لێ پرسی. بە وەڵامەکەی سەرم سوڕ ما. کوتی: "دڵم زێدەتر بۆ پرۆڤەکان تەنگ بووە، نەک یارییەکان. من دەمهەویست دانه به دانەی یارییەکان که وەک یاریزان یا راهێنەر تێیاندا بەشدار بووم ببەمەوە. بەڵام دەمزانی لە کۆتاییدا بردنەوە یان دۆڕاندن به دەست من نیە. ئەو شتەی لە کۆنتڕۆڵی مندا بوو ئامادەسازیی خۆم و تیمەکەم بوو. من سەرکەوتنی خۆم و بردنەوەی خۆمم بە پێی ئەو داوەری دەکرد. ئەمە مەنتقیتر بوو."
راهێنەر قسەکانی کورت کردەوە و کوتی: "براوەبوون، بەدەستهێنانی سەرناوەکان، و قارەمانێتی ئەوەندەش که دەیڵێن گرینگ نیە، بەڵام گەیشتن بەوێ و پێوانی ئەم رەوگەیە زۆر زیاتر لەوەی باسی دەکەن بایەخی هەیە." ئەمه روانگەیەکی قووڵ لە رێبەرێکی گەورەیە که هەمیشە لە ئاستی 3دا راندمانی هەبوو. 
❖ئاستی 4: پەروەردەکردنی تاکەکان
تاکەکان لەبەر ئەو کارانەی بۆتان ئەنجام داون پێڕەویتان لێ دەکەن
وودێن دەیکوت: "سەرکەوتن واته ئاسوودەیی خەیاڵ، که راستەوخۆ بەرهەمی رەزامەندیی لەم بابەتەیە که تەواوی هەوڵی خۆتت داوە تا به بەرزترین پلەیەک که دەتوانی بگەی." ئەوە هەمان شتێکه که رێبەرانی ئاستی 4 بۆ خۆیان و کەسانی ژێر بەڕیوەبەرایەتییان دەیانهەوێ: بەو شتەی که تواناییان هەیە بگەن. 
￼[image: Rectangle 104 "سەرکەوتن واته ئاسوودەیی خەیاڵ، که راستەوخۆ بەرهەمی رەزامەندیی لەم بابەتەیە که تەواوی هەوڵی خۆتت داوە تا به بەرزترین پلەیەک که دەتوانی بگەی."
جان وودێن]
 
 
وەک هەر رێبەرێکی تر که تا ئێستا سەبارەت پێی خوێندنەوەم بووە، راهێنەر بەبەهرەترین کەسانێک که دەیتوانی بیاندۆزێتەوە راکێشی تیم دەکرد و پاشان ئەوانی پەروەردە دەکرد تا به بەرزترین ئاستێک که دەتوانن بگەن. لیستی یاریزانانی ئامادەبوو لە تیمەکانی ئەودا لە زانکۆی کالیفۆڕنیا کۆلێکسیۆنێکه لە یاریزانانی گەورە: کەریم عەبدولجەبار، بیل واتسۆن، سیدنی ویکس، والت هزرد، گیێل گودریچ، کێیت ویلکس، کێرتیس رو، مارکۆس جانسۆن، دیۆ میێرز و لیۆسیۆس ئالێن. بەم حاڵەوە، راهێنەر بەر لەوەی که لە سەرکەوتنی یاریزانەکانی لە مەیدانی بەسکێتباڵدا خۆشحاڵ بێ، شانازیی بە سەرکەوتنەکانی ئەوان لە ژیاندا دەکرد. کاتێک سەبارەت به پیاوانێک قسەی دەکرد که بەرپرسێتی رێبەرایەتی خۆیان لە بوارەکانی خوێندن، سیاسی، دینی و بازرگانیدا بەجێ هێناوە، تیشکی شادی لە چاوانیدا دەدرەوشاوە. ئەمانە کەسانێک بوون که ئەو پەروەردەی کردبوون. یاریزانەکانی بەردەوام کوتوویانه که راهێنەر پێی خۆش بوو لە بەسکێتبال بۆ فێرکردنی رەوشتی ژیان و رێبەرایەتی بەوان کەڵک وەرگرێ، نەک بۆ سەرکەوتن لە کێبەرکێکاندا. وودێن چۆن ئاوەها لە ئاستی 4دا سەر کەوت؟ لێکدانەوەی من ئەوەیە. 
ئەو لە هەڵسەنگاندن و هەلبژاردنی یاریزانەکاندا سەرکەوتوو بوو
 راهێنەر هەمیشە یاریزانانێکی هەڵدەبژارد کە نەک هەر بەسکێتبال بە باشی کایە بکەن، بەڵکوو هاوتیمیگەلێکی باش، شارۆمەندانێکی باش و قوتابیگەلێکی باش بن. ئەو ئەم کارەی به لێکدانەوەی وردی چوار بوار ئەنجام دەدا:
	نمرەکانی دەرسی: راهێنەر پێویستی به قوتابیگەلێکی باش هەبوو لە تیمەکەیدا. ئەو باوەڕی وا بوو ئامانجی سەرەکیی ئەوان لە هاتن بۆ زانکۆ ئەوەیە که پەروەردە و فێرکاریی ببینن نەک ئەوەی که کایەی بەسکێتبال بکەن. ئەو بە شوێن خوێندکار-وەرزشکارانی راستەقینەوە بوو و ئەوانیشی دەدۆزییەوە. 

	ژیانی بنەماڵەیی: راهێنەر زۆربەی کاتەکان دەیکوت ئەولەوییەتەکانی تاکێک دەبێ بنەماڵە، بیروباوەڕەکاکانی و هاوڕێکانی بێ و سەبارەت به سەرتری‌دانی بنەماڵە به بیروباوەڕەکان به چاوداگرتنەوە دەیگوت: "خودا بۆخۆی تێ‌دەگا." پێموایه مەبەستی لەو قسەیە ئەوە بوو که دەکرێ له شێوەی هەڵسوکەوتی مرۆڤەکان لەگەڵ بنەماڵەکانیان شتگەلێکی زۆر سەبارەت به کەسایەتیی ئەوان بزانین. بۆ وێنە، بەسەرهاتی سەفەرێکی گێڕاوە که بۆ راکێشکردنی یاریزان چووبوون، کاتێک خۆی و دەستیارەکەی لەگەڵ بەبەهرەترین یاریزانانی قوتابخانەیی وڵات دیداریان کردبوو. راهێنەر بەرگەکانی یارمەتیدەری تێچووی خوێندنی لەگەڵ خۆی هێنابوو تا ئەگەر چاوپێکەوتنەکە به باشی و خۆشی چووە پێش ئەوان بدات به بەربژێرە لاوەکان. بەڵام ئاوا نەبوو. لەو ماوەیەدا که بەیەکەوە بوون، کوڕە چەند جار بێشەرمانه لە گەڵ دایکی قسەی کرد. راهێنەر بە بێ پێدانی بەرگەکان ئەوێی جێ هێشت. دواتر که دەستیارەکەی لەم بابەتە سەرسوڕمانی خۆی دەربڕی راهێنەر کوتی: "یاریزانێک که رێزی دایکی نەگرێ، رێز دانانێ بۆ راهێنەریش."

	هەڵسەنگاندنی کۆمرەیی راهێنەران: راهێنەر هەمیشە دەیکوت: "ئەگەر تەنیا جارێک بتوانن یاریزانێک ببینن، باشتر وایه که هەر نەیبینن." ئەو بۆ بە دەستهێنانی وێنەیەکی روون لەو یاریزانانەی که هۆگریان بوو لە پێنج راهێنەر کە لەگەڵ تیمی ئەو یاریزانه رووبەڕوو ببوونەوە دەیپرسی: "باشترین یاریزانی تیمی رکابەر که ئەمساڵ بۆ مەهارکردنی لە کێبەرکێکاندا هەوڵتان دا کێ بوو؟" و پاشان لەگەڵ سەرراهێنەری ئەو یاریزانەش قسەی دەکرد. پاش تەواوی ئەم کارانه ئینجا ئەوی بۆ پێشکەشکردنی یارمەتیدەری تێچووی خوێندن هەڵدەسەنگاند. 

	خێرایی: رێبەر هەمیشە دەبێ لە بەر چاوی بگرێ کام تایبەتمەندی (پاش کەسایەتی) گرینگترین تایبەتمەندی بۆ تاکەکانی تیمەکەی بە ئەژمار دێ. بەسکێتبال یارییەکی بەجموجۆڵە، کەوابوو راهێنەر ئەم تایبەتمەندییە وەرزشییەی بە سەر تایبەتمەندییەکانی تردا سەرتری دەدا. ئاوا بوو که توانی یەکەمین قارەمانێتی ناوخۆیی خۆی لەگەڵ تیمێک بە دەست بێنێ که هەموو یاریزانە سەرەکییەکانی 185 سانتی مەتر یان کەمتر باڵایان بوو. ئامانجی ئەوە بوو که خێراترین یاریزانەکانی لە ناو زەویدا هەبێ تا بتوانێ لە ئیمتیازی لە دەستدانی تۆپ کەڵک وەرگرێ. هۆکارەکەی ئەوە بوو که ئەگەر لە ماوەی کێبەرکێیەکدا، تیمەکەی بتوانێ 5 جار زیاتر لە رکابەر ببێته هۆی لە دەستچوونی تۆپی تیمی بەرانبەر، 5 جار زۆرتر دەتوانێ بۆ گۆڵ‌لێدان هەوڵ بدات، که دەبێته هۆی سەرتریی 5 یان 6 ئیمتیازی. ئەمە زۆربەی کاتەکان جیاوازیی نێوان تیمی براوە و دۆڕاو دیاری دەکا.

وەک هەموو رێبەرە باشەکان، وودێن وێنەیەکی روونی لەو کەسەی که دەیویست لە تیمەکەیدا بێ هەبوو. لە ئاکامدا، باشترین یاریزانەکانی رادەکێشا، کەسانێک که پتانسیەلی پەروەردەکران و قارەمان بوونینان هەبوو. 
فێرکارییەکانی ئەو دەبووە هۆی پەروەردەکردنی یاریزان
هەر وەک پێشتر کوتوومە، بەبێ یاریزانانی باش ناکرێ براوە بی. بەڵام ئەگەر یاریزانانێکی باشتان هەبێ، لەوانەیه دیسانیش براوە نەبن. بۆ ئەوەی شانسی سەرکەوتنتان هەبێ، دەبێ ئەوان پەروەردە بکەن. جان وودێن لەم کارەدا مامۆستا بوو و شێوەی کارەکەی زۆر سادە بوو. هەمووان دەتوانن پێڕەوەی لێ بکەن:
1. شرۆڤە: ئەو شتەی که چاوەڕوانیتان هەیە بیزانن و ئەنجامی دەن، پێیان بڵێن.
2. نمایش: ئەو شتەی که چاوەڕوانیتان هەیە بیزانن و ئەنجامی دەن، نیشانیان بدەن.
3. دەسپێشخەربوون: لێگەڕێن نیشانتان دەن که دەزانن چ بکەن.
4. چاکسازی: داوایان لێ بکەن ئەو شتەی بە هەڵە ئەنجامی دەدەن بیگۆڕن.
5. دووپاتکردنەوە: داوایان لێ بکەن ئەو کارە بەردەوام و بەردەوام دروست ئەنجام دەن.
پاش ئەوە راهێنەر چاوەڕێ دەماوە. هەمیشە دەیکوت: "ئەگەر بە باشی ئامادە بن رەنگە ئیمتیازتان کەمتر بێتەوە، بەڵام هیچ کات نادۆڕێن. کاتێک هەموو هەوڵتان بدەن تا باشترین کارێک که لە عۆدەتان بەر دێ ئەنجام دەن هەمیشە براوە دەبن."
￼[image: Rectangle 105 کاتێک هەموو هەوڵتان بدەن تا باشترین کارێک که لە عۆدەتان بەر دێ ئەنجام دەن هەمیشە براوە دەبن.
جان وودێن]
 
 
ئەو کۆمەڵێک لە بایەخەکان و تایبەتمەندییەکانی لە یاریزانەکاندا پەروەردە دەکرد که یارمەتی دەدان سەرکەوتنی راستەقینە ئەزموون بکەن
 یەکەمین جار لە دەیەی 1970، کاتێک رێبەرێکی لاو و بەرزەفڕ بووم، لە "هێرەمی سەرکەوتنی وودێن" ئاگادار بوومەوە. ئەو لە ناوەڕاوستەکانی 1930 دەستی دایه داڕشتنی و لە ساڵی 1948 به کۆتایی گەیاند. ئەو کاتە بوو که سەرقاڵی فێرکردنی ئەو گەڵاڵەیە به یاریزانەکانی خۆی بوو. بەم هێرەمە، ئەو دەیتوانی بابەتگەلێک که لە روانگەی خۆیەوە گرینگ بوون بە شێوەیەکی بەرچاو و عەینی فێرکاری بکا. ئەو تا کاتی مەرگی بابەتەکانی ئەم هێرەمەی فێری دیتران دەکرد. 
کاتێک ئەم هێرەمەم لە گۆڤارێکدا دۆزییەوە، بە مقەست بڕیم و لە کۆمێدی پەروەندەکانمم دا تا بتوانم هەموو رۆژێک چاوێکی پێدا بخشێنمەوە. تێگەیشتم لە ناو ئەو هێرەمەدا بایەخگەل و تایبەتمەندیگەلێک هەیە دەبێ ئەوان به دەست بێنم و بیکەمە مەلەکەی زەینی خۆم. وێنەکە دەنێمە بەر دەستی ئێوەش. (سەیری لاپەڕەی دوایی بکەن.)
وودێن ئەو بایەخگەلەی که دەرسی دەدا گرینگتر لە خودی بەسکێتباڵ دەزانی. 
 
 
 
 
 
 
 
 
 
 
 
 
❖ئاستی 5: تروپک
تاکەکان لەبەر کەسایەتی و کاردانەوەی ئێوە پیڕەوەیتان لێ دەکەن
گومانم نیە که وودێن به ئاستی پێنجی رێبەرایەتی گەیشتبوو. شایەدەکانی لە هەموو جێیەک دەتوانین ببینین. لە ساڵی 1977 بە دوا، خۆشەویستترن خەڵاتی باشترین یاریزانی ساڵی بەسکێتبال، کە هەمووان لە ئاواتی به دەستهێنانیدان، خەڵاتی جان ئار. وودێن بووە. ئەم خەڵاتە لە بەسکێتباڵدا هاوتای کاپی هایزمەن99 لە فوتباڵی ئەمریکیدایه، که براوەکەی لە رێورەسمێکدا لە یاریگای وەرزشیی لۆس ئانجلێس دەناسێندرێ. دوو رووداوی ساڵانەی بەسکێتبالی پیاوان به نێوی جان ئار. وودێن ـی کلاسیک و یادەوەریی جان ئار. وودێن به شانازیی وودێن بەڕێوە دەچن. هەر وەها لە 23ی جولای ساڵی 2003، جان وودێن بانگهێشت کرا بۆ کۆشکی سپی و سەرۆککۆماری کاتی ئەمریکا میدالیای ئازادیی سەرۆککۆماری، کە بەبایەخترین میدالی غەیری‌نیزامییە لە ئەمریکا پێشکەشی ئەو کرد. 
شایەدگەلی زۆرتر لە گەورەیی و رێزی جان وودێن لە لای دیتران دەتوانین لە رێوەرەسمی یادکردنەوەی ئەو لە یاریگەی پاولی زانکۆی کالیفۆرنیادا ببینین. هەزاران کەس، بۆ نموونە زۆربەی یاریزنەکانی پێشووی لەو رێوەرەسمەدا بەشدار بوون. وودێن بەو سەرکەوتنانەی کە پاش وەلا نانی وەرزش بە دەستیان هێنابوو زۆر شانازی دەکرد و سەرکەوتنە تاکەکەسییەکانی ئەوان بەڵگەیەکە لەمەڕ توانایی ئەو لە پەروەردەکردنی رێبەراندا.
لە درێژەی رێوڕەسمەکەدا، شانازییەکان و دەسکەوتەکانی راهێنەر لە ژیانی تاکەکەسی و وەرزشیدا لە رێگەی کایەی تیشکی تیشک‌هاوێژەکانەوە نمایش دەدرا. تیشک‌هاوێژێک لە سەر سەندەڵییەکەی ئەو لە یاریگا کەوتبوو، جێیەک که پاش خانەنشینی یاریی تیمی برۆنزی لەوێوە سەیر کردبوو. ئەم سەندەڵییە ئێستا خاڵی بوو و هیچ کەسی تر هەرگیز لە سەری دانانیشێ. تیشک‌هاوێژێک زەویی بەسکێتباڵی رووناک دەکرد، به شێوەیەک کە هەمووان دەیانتوانی ناوی نێل و جان وودێن، که زەویی یاری هەر بەم ناوە ناودێر کرابوو ببینن. تیشک‌هاوێژێک لە سەر دە ئاڵای قارەمانێتی ناوخۆیی بوو  تا هەمووان دەسکەوتەکانی راهێنەریی ئەو، که هیچکات لە مێژووی بەسکێتبالی پیاواندا دووپات نابێتەوە، ببینن.
بەم حاڵەوە، سەرەڕای تەواوی ئەم سەرکەوتن و خەڵاتانە، قووڵایی رێبەرایەتیی وودێن دەتوانین لە کەسایەتیی ئەودا ببینین و هەستی پێ‌بکەین. قەشە دادلی رادفۆرد لە رێورەسمی یادکردنەوەی راهێنەردا ئەم بابەتەی دووپات کردەوە و کوتی:
" لە رێوڕەسمی پرسەی ئەودا به بنەماڵەکەیم کوت مەزنیی ئەو بەو کارانەی کردوویەتی نیە، بەڵکوو مەزنیی ئەو لە بیروباوەڕانەدایه که هەیبوو. گەورەیی ئەو لە کەسایەتی ئەودایه، لە بایەخەکانی، بیروباوەڕە پتەوەکانی، و ئیمانی. ئەگەرچی لە ساڵانی کۆتایی تەمەنیدا لەگەڵ نەخۆشی و کێشەگەلی جەستەیی دەستەملان بوو، هیچکات تووشی بەرزەدەماخی و خۆبەزلزانی نەبوو. هیچ پزشکێک نەیکوت که ئەو سەندرۆمی خۆویستی هەیە. لە نەواری دڵی ئەودا هیچ نیشانەیەک لە بایی‌بوون و خۆویستی نەبوو، و لە ئێم ئار ئای ئەودا کەمترین نیشانەیەک لە دەرمارگیری نەبوو. ئەو لە باری ئەخلاقییەوە خاوەن گەواهی سڵامەت بوو. لەباری رووحییەوە مرۆڤێکی خاکەڕا بوو که باوەڕ و ئیمان و متمانەی به ئافرێنەرێکی یەکتا هەبوو. ئەگەرچی راهێنەر هیچکات ئیمانەکەی به چاوی دیتراندا نەدەداوە، هەرگیز به ئیمانی خۆی بایی نەبوو، هەرگیز بیروباوەڕەکانی به سەر کەسێکدا نەدەسەپاند، بەڵام لە دانه به دانەی پرسەکانی ژیانی خۆیدا خودای خۆی لە بەر چاو دەگرت و باوەڕ و متمانەی پێی هەبوو."
لە درێژەی ئەم رێوڕەسمەدا، دیک ئێنبێرگ، بێژەری رادیۆ، بیرەورییەکی لە دوایین دیداری خۆی لەگەڵ جان وودێن گێڕاوە: "کاتێک هەستام تا بڕۆم، راهێنەر پێکەنی و ئاماژەی به ناوچاوانی خۆی کرد. رۆیشتم و ناوچاوانی راهێنەرم ماچ کرد. کوتم دەڵێی خودام ماچ کردووە."
راهێنەر عاشقی قسەیەکی پێوەندیدار به سوقڕات بوو: "خودایه دەتپەرەستم تا رووحێکی جوانم هەبێ." ئەمە دوعای جان وودێن بوو، و پێم وایه خودا بە جێی هێنابوو. 
لە کۆتایی رێوڕەسمی یادکردنەوەدا، ئامادەبووان خێرا لە هۆڵ نەچوونە دەر. ئەوان دوو سەعاتیان بۆ رێزلێنان لە رێبەرێکی گەورە تێپەڕاندبوو و پاش ئەو دەیانهەویست بمێننەوە و لە حاڵ و هەوای روحانیی ئەوێ چێژ بەرن. پێموایه زۆر کەس چووبوونە ناو فکرەوە، ئاواتیان ئەوە بوو وەک ئەو بژین و وەک ئەو بمرن. من که ئاوەها بووم.
زۆر جار خەڵک تێ‌ناگەن رێبەرێک چەندە گەورەیە تا کاتێک کە لە دەستی دەدەن. ئەوان بۆ رێوڕەسمی پرسە یا یادکردنەوەی ئەو دەچن و سەریان سوڕ دەمێنێ لەوەی که چ کەسانێکی زۆر لە ژێر کاریگەریی ئەو رێبەرەدا بوون. سەبارەت به راهێنەر پێویست نەبوو بۆ تێگەیشتنی ئەم بابەتە زۆر چاوەڕی بمێنینەوە. یاریزانانێک لە چوار دەیەی جیاواز و کەسانێک که ئەوان پاش دەورانی ئامادەبوونیان لە مەیدان پەروەردەیان کردبوون لە رێبەرایەتیی ئەو بەهرەمەند ببوون. و میلیۆنان کەس لە دوورەوە دەیاندیت ئەو چۆن تیمەکان بەرەو سەرکەوتن رێنمایی دەکات. ئاواتم ئەوە بوو زۆرتر لەو بچم: دەهەندە، پەروەرەندە، مامۆستا، راهێنەر، رێبەر و هاوڕێ. ئەو عاقڵ، دروستکار، رێک و پێک، پابەندی بنەماگەلی ئەخلاقی، خاکەڕا، قسەخۆش، بوێر و بەئیمان بوو، ئەو رێبەرێکی ئاستی 5 بوو. دنیا پێویستی بە کەسانێکی زۆرتری هاوشێوەی ئەو هەیە. 
 

1 لیستێک لە سەد شەریکەی سەرتری ئەمریکی لە بواری داهاتەوە که هەموو ساڵێک لە لایەن گۆڤاری فۆرچۆن بڵاو دەبێتەوە. (شرۆڤەی وەرگێری فارسی)

2 position

3 Positional leader

4 بازدهی

5 development

6 pinnacle

7 قابلیت

8 تعهد

9 Quakers، یا بە نێوی تری ئەنجومەنی هاوڕێیان: کۆمەڵێکی مەسیحین که لە سەر ئەو باوەڕن خودا لەگەڵ هەر کەس که ئیرادە بکا راستەوخۆ قسە دەکا و هەر کەس، چ پیاو چ ژن، دەتوانێ کەلامی خودا ببیستێ؛ کەوا بوو لە روانگەی ئەم جەماعەتەوە بوونی قەشە هیچ پێویست نیە. (وەرگێڕی فارسی)

10 Leader to Leader Inistitute

11 Enron  ، شەریکەیەکی گەورەی ئەمریکاییە چالاکه لە بواری وزە که لە پاش لەقاودانی دەستکارییە رێکخراوەییەکان لە بەڵگە داراییەکانی ئەو شەریکەیەدا لە ساڵی 2001 شکست‌خواردوو راگەیێندرا. ئەم فریودەرییە ئەوکات به ئابڕووتکانی ئێنرۆن ناوبانگی دەرکرد. (وەرگێری فارسی)

12 Ajilon Finance

13 EQUIP

14 Barney Fife

15 The Andy Griffith Show

16 Gallup Inc.

17 General Foods

18 Whistler`s Law

19 Niccolo Machiavelli

20 Bill Hybels

21 British Virgin Islands ، کۆمەڵەدوورگەیەکە هەڵکەتوو لە دەریای کارائیبدا . (وەرگێڕی فارسی)

22 ظاهرسازی

23 Vision

24 Jeffrey Gitomer

25 Jack Welch

26 Community

27 Amitai Etzioni

28 Bill Hybels

29 کلیت

30 ئاماژە دەکا به روواداوی بەناوبانگی ناوزڕانی واتێرگەیت کە لەودا کۆمەڵێک لە ئەندمانی لێژنەی دووبارە هەڵبژاردنەوەی نیکسۆن، بە ئاگاداریی پێشووتری ریچارد نیکسۆن، لە رەوتی هەڵبژاردنی سەرۆککۆماری ویلایەتە یەککگرتووەکان، به شێوەی شاراوە دەڕۆنە بنکەی هەڵبژاردنی حیزبی دیمۆکرات هەڵکەتوو لە هۆتێلێک بە ناوی واتێرگەیت و لەگەڵ دانانی ئامرازگەلی گوێگرتنی شاراوە کۆمەڵێک بەڵگەش دەدزن. پاش لەقاودانی ئەم کارە، ریچارد نیکسۆن دەستی لە پلەی سەرۆککۆماری کێشایەوە. وەرگێری فارسی

31 ملاحظەکاری

32 معاشرتی

33 Samuel Johnson

34 ماهیت

35 مسئولیت‌پذیری

36 Chick-fil-A

37 رفاه

38 حاضرجوابی

39 کبوتر با کبوتر باز با باز

40 مقبولیت

41 Intentionality، تایبەتمەنییەکە لەمەڕ کردەوەکانی مرۆڤ که ئامانجگەلێکی تایبەتی هەیە و رەفتارەکانی خۆی بە ئاراستەی گەیشتن بەم ئامانجه دادەڕێژێ. وەرگێڕی فارسی

42 Eli Lilly

43 سرگرمی

44 شتاب

45 Epaminondas

46 Thebes

47 Maysville, Kentucky

48 Hillham, Indiana

49 Gooch

50 John C.Fremont

51 عزت‌ نفس

52 جزر و مد

53 مزیت

54 T.Boone Pickens

55 Injoy Stewardship Services

56 EQUIP

57 Stephen Covey

58 University of California, Los Angeles، ئاماژە دەکا به تیمی بەسکێتباڵی زانکۆی کالیفۆرنیا هەڵکەوتوو لە لۆس ئانجلێس. وەرگێری فارسی

59 Thet National Football League، نێوی فەرمیی لیگی پرۆفێشناڵی فوتباڵی ئەمریکاییە. وەرگێری فارس

60 Benjamin Franklin

61 Pareto Principle

62 Paul Harvey

63 Jim Blanchard

64 Synovus

65 Robert Reich

66 James A. Belasco

67 Ralph C. Stayer

68 Ursuline

69 Farzin Madjidi

70 نسبی

71 Zig Ziglar

72 Wayne Schmidt

73 Indiana Wesleyan University

74 Bobby Bowden

75 Chicago Cubz

76 Red Auerbach

77 Boston Celetics

78 Home run، بە زەربەیەک دەڵێن که تۆپزەن لێی دەدا و به دوای ئەودا، دەتوانێ بەم زەربەیە تەواو بەیسەکان هەڵێ و بگاته بەیسی ماڵ و ئیمتیاز. لە تیمەکاندا که یاریزانەکان هۆم‌ران لێ‌دەدەن لە ئەستێرەکانی تیم بە ئەژمار دێن و لەگەڵیان گرێبەستگەلێکی ماڵی گەورە دەبەستن. بۆ وێنە، باب رات لە کاتی خۆی لە دەیەی 1920 داهاتی زۆرتر بوو لە سەرۆککۆماری ئەمریکا. به گشتی زەربەلێدان و بەتایبەت هۆم‌ران لێدان پێویستی به پرۆڤەگەلێکی زۆر و زاڵبوونی تەواوی یاریزان به سەر دار و تۆپدا هەیە و ئەم پرسە مەیسەر نابێ مەگەر به هەوڵ و تێکۆشانێکی زۆر. (وەرگێری فارسی)

79 Center for Creative Leadership، رێکخراوەیەکه هەڵکەوتوو لە ویلایەتە یەکگرتووەکانی ئەمریکا که دەورەگەلی فێرکاریی پڕۆفێشناڵ بۆ موشتەرییەکانی  خۆی که بریتین لە تاکەکان و رێکخراوەکان لە سەرانسەری دنیا بەڕێوە دەبات. وەرگێری فارسی

80 آسیب پذیری

81 The Center for Organizational Effectivness، رێكخراوەیەکی دەوڵەتییە که ساڵی 1993 لە ویلایەتی کالیفۆرنیا بنیات نرا و لە بواری فێرکاری و راوێژ به رێکخراوە و دامەزراوە دەوڵەتییەکاندا چالاکی دەکا. وەرگێری فارسی

82 فیلسووفی سیاسیی خەڵکی ئیتالیا کە سەدەی پازدە و شازدەی زایینی دەژیا و هەندێک ئەو به بناغەدانەری روانینی مۆدێرن به زانستی سیاسەت دەزانن. وەرگێری فارسی

83 جوینده یابنده است

84 How the Mighty Fall

85 قانون جاذبه

86 Fred A. Manske Jr

87 به پێی تێئۆرییەکانی تیپگەلی کەسایەتی، مرۆڤەکان لە باری تایبەتمەندیگەلی کەسێتییەوە دەچنە خانەی یەکێک لە دوو تیپی A یا B. کەسایەتیی تیپی A پزۆز، پلەخواز، تێکۆشەر، کەمتاقەت، شەڕئەنگێز و خوازیاری بەشداریکردن لە کێبەرکێگەلی رکابەرایەتیدایە. لە بەرانبەردا کەسایەتیی تیپی B ئارام، بەتاقەت و هێورە و ئەهلی رکابەرایەتی و ئەنجامدانی کارگەلی پڕمەترسی نیە. وەرگێری فارسی

88 MIT Sloan Management Review

89 Mormon Church

90 Hells Angels

91 Gene pool، به کۆی ئەو ژێنانە یان زانیاریی ژێنێتیکی لە ئاپۆڕەیەکدا (بە تایبەت لە گونەیەکی تایبەت) دەڵێن. وەرگێڕی فارس

92 آموزنده

93 UCLA Bruins.

94 Henry Iba.

95 A Game Plan for Life

96 Sometimes You Win, Sometimes You Learn

97 Purdue

98 Naismith

99 Heisman Trophy


OPS/images/image-36.png
Jas 45555 33 OS5k e il (s sl
SIUG s oy 4 4 ibe yauly S
DL el AS) b ad adaytes 5 (S5 CgS guuden

"y





OPS/images/image-37.png
= LSy (allsS Gl G gssatesiy (asla
S@\,L.’t. e Slea J&d_l u:ﬁ..m\,:g P uJVJJLA





OPS/images/image-34.png
(Cpdlin gy oS Gl gdi3a (oIS

8 95ty Sy a¥e





OPS/images/image-35.png
oiLgSG (38 Glues (sagn) U e (0 4 HlaSa S
ot omgg) S L ol (IR0 gty

s Tagto o SLEESE o (g3a Gsu (laSa o, S





OPS/images/image-43.png
v

. n v . el .
iy M o Gla i s 9 e





OPS/images/image-44.png
85t b3 (oS LB e s gt 5 psla (S8

i lSa’ g0 8 gadany A8 (i S jdou (K0S e

o 2l ppLa iy S 5 Gl (g Lt (L5305
| R .

u«:ml.i Y





OPS/images/image-41.png
EsS oty Sy o uilgion 3 oiuuls (S5, Al
26\94.'\345





OPS/images/image-42.png
iy (38 Gl gt i (So g ST ga”
"eaiattilaie 5 aine b
B Gulags





OPS/images/image-39.png
€ SEiledS d ddinly Sl oleaily
S S Sl (S gstlen Lk
Jasa §Las Ol aasiledl g 0 9GlSe0 L





OPS/images/image-40.png
a5k SIS 4l (Sl j3a 45"
SHLdS 5 o0 aSE L S SHLostS 14
FridSia KB 4 53 SES (S 3o «S

" o giiiae g





OPS/images/image-38.png
s st (iSa 0§ (g, lS € KK s J8d KA K¢
oy Sy JSU (piSle (o siy S i Sy
Fdi s LS G (1S oS Bl LSl S
" omass Jeta dSo il ol Sy

Flsds g5 lsa





OPS/images/image-47.png
A ol i il oSS bl as e
SIS ilalaidd 3 s oiu S5
35 5 6 i) e sl (il
"Gl





OPS/images/image-45.png
(ks plssa (alsils o 8 1588 Slaaida e SOt g
"5 S i S oo 50 B

e Riige ¥ ;L0





OPS/images/image-46.png
LS‘L‘IJLJJV"J‘UﬂJ":J c‘a‘leJ”JJ.ib Gﬁm‘ts‘s.:&ls\;fﬂ

orasls 4 (IS0 65l B a3ass cdida (yglusts





OPS/images/image-98.png
ottt Sagtionl; € (JLea usaggeull €Gly gt "
G Gogls ciga (olota (golsl oS ativsls pdl (uaidalis,
"6 (e € Sty 0 0

Oy Ol





OPS/images/image-99.png
d € S5 cial B o ol s ggeta SEIS

(03 89) 3 ddinada o0 aladdd g st (lisu3e

Odgs Ola





OPS/js/book.js
function Body_onLoad() {
}





OPS/images/cover-image.png
(oS s (o ieolS iy

Jguaslo Y 2 g

ol aa 138 09

S sy a3 S





OPS/images/image-54.png
" 95598 e (sa3eta Sl (g s (B g0 5 U il il
saols dsky





OPS/images/image-55.png
a5l (K0, U € SUEHS 4 l3a 0,58 (bl

A St (SIS 8 o ISEE (G ySsa 4





OPS/images/image-52.png
Sy O3S 30 sy (6839 sLiia





OPS/images/image-53.png
‘L.i IJULS\..U:)‘G(SA”:J%Jd@bﬂ@ﬁ%)@&\,@ﬁ@





OPS/images/image-50.png
T ((usd 60 6 gds gtn Ciiglasy dS4 3 ¢S SLaS"

ORdes Ol





OPS/images/image-51.png
Goals € Souly consy SHSEE (Suy 4 &8 (Sduaidaed gl ol
.QEJJ ‘Alé:i‘l:i





OPS/images/image-48.png
b d 5 ) (a4 At (gotious 98 b





OPS/images/image-49.png
OIS Sl S glsth ((Shali €S e g ) (5,8
5 oS o 5ias Al LS 4 SE ol €
"Gt 1 (3 S S SEps il dIA (glss

oS O grioas





OPS/images/image-56.png
IISEL € foss Ll Sas s ,AKH, SIS
tSj‘l.A J‘Lu.a ‘Ll GJIJ\S‘QLAJ‘LA.U c‘li;:i J‘L& O JML)
4 89 ,AST 5 31 (65005 wSTstSus s dlieda





OPS/images/image-57.png
OLEA (oailaatias, b (ot Olias (alanian, b





OPS/toc.xhtml
		Chapter 1






OPS/images/image-58.png
g idSa 0 Sliggu KL 5 Suly gdlan oleda Lty 4 Siuida
S oHLilSend douy mipts SHA wta Glo st lspsls
ObsilSe ;s





OPS/images/image-65.png
95504 (foud 8 gdtS Sy ¥l Ludh <K 853, lu ]y SEIS 13948 e
Olagasladis ggeta SUIS o SEE ddygla @ B51S dw o SE
st ybew e 5 lutaly Gl s 9 8 55 (tSeu (St s stills AL d
"lggetn ob goSI i Glst ol L
Flgs 5 lsla





OPS/images/image-66.png
56 5 S €S L350 w56 Ol il .4 aeS s L5 eailB ™
OSo8 HUEA (g5l st ST IS (it 50 JSd (s (i
4 s 5l e satiady GUSHA L5 4 € Uladga 5 gula
L et Sty 4 oS (ULEES w5 (5 yites 90 B (8Se0 (guidals
".AJLKZA.A ul:&.m.s





OPS/images/image-63.png
IS S 4 € st st (g5 e (ST 0 LS
(50554 1513 0510 4 (oS s i k€ g3
".6343“3)4 5&4.3&36) ‘{36‘3\9:4.44..;
oK il





OPS/images/image-64.png
om0 (O oy LS (S ) gl ASU

olsnidadlids 5 8 gty lsadlaS o LGl g,





OPS/images/image-61.png
oS s oS Lt (i Wil € S giling





OPS/images/image-62.png
stjb&ié‘) u\llSMl\;s J‘L.u.n d..l O SE&\%J‘{M C)bd‘{-o C)‘};&:
3 a0 G il 5 o3l SuSeup o 4 olEA

s a8 3 ASG) 8 9y Sssilala (esslyls





OPS/images/image-59.png
LS 5 Sl sk (WLl 4 plas 5
d s sty onl35s 5 it (She gl AS
v V& %
et 33 (5,0 235 858 et b





OPS/images/image-60.png
UL (ot (g i8ui) (5508 SE o 4





OPS/images/image-67.png
OLEA 4 ol e S 5 (dle ¢ty ST

"

~





OPS/images/image-68.png
4 Uy S SIS o «S oSG, IS0A )"
"oy 5 Reu GISESE 44K laslasd

S S





OPS/images/image-69.png
3 S3th 5etSSE o153 sty a g
" Gty (St SSE (ol (0508 9500 48

ve

e (Ul





OPS/images/image-76.png
OlagayBls 5 Hlaila (s 850,800 (5858 Gyl 1S
S GlESE 4 la (Sl 9 050058 5 9 3,84 (geed

s SHE (38 glady 4 e 5l o5 SAT
ASha sy





OPS/images/image-77.png
So g HlilSiialsi B oley gubaid, Sha a3 )"
S Ol Gastd a9 (S5 48 S

-

Qbﬂ\g.a.u





OPS/images/image-74.png
st.‘;.«.«meod OSdilaia (b (e
Loibeuds o il (JSauis sk (315G, ilate
Cobeuds 0 GISESE (3380 95ty 8940y (oJSauis ol





OPS/images/image-75.png
ol 3150k ata 6 geta ably 5315, pdd oo
" asibls SISl Gk 3 aYe
Slsa gl





OPS/images/image-72.png
G B Ky aups 00y Ol (alsisn sl Sey Lo





OPS/images/image-73.png
gyl g OIS LS OG0 sl jEG”
Lo 959948 e (S Gls g gyt

Oadsls (ol





OPS/images/image-70.png
d pigslaa b Sha (oS ) o3y
salaily goSI o 0 glSs, IS (g0

"aSIA o las 5 g ceiads Y
oy Sta





OPS/images/image-71.png
OLlaSi0 (i) ws g e 9 g (595 U G (agar Ll ye 32





OPS/images/image-79.png
A G 4 (S S So SaSE (5 Seup gy
G (oalii 4 o gty adSe o Jota 5 il





OPS/images/image-80.png
S o gt Sl di3a (UKL (g 5id aetSay
S3S (635 (st 9 0988 U S Sy GlendtS o5 (g tn
.AM”JJS

olsbSke Y3





OPS/images/image-78.png
Glalia asJsd (o Oli¥eiss € Sl ¢ SIS





OPS/images/image-87.png
d € SHlad) 52 Sy G ysS d SSG a¥4 1 st
oty o3lS 6 dla U SIS g giadigla (el

e (o o GigeidndS yiley [y e sl (g lsadly





OPS/images/image-85.png
@l 33 S 4 sti B il (o) 3 AL
Gats sy (oulyss 5 ileus g 03 (5809 (835 Ll

v
nm.v (v
.

wV o





OPS/images/image-86.png
wdle Olasata (o sl o0 s 4l (S 50ts Al S
Jadigalyl oSS o el a¥ey .4 Ly Seud

Cacatd s odaly (58S 8530 (s 33 S (054 (sl (o0





OPS/images/image-83.png
Y4 il Sy oSSl 1 35S0 3 pilL ol
OIS (xtiland (Sl Lsllly A a5i0 5 sa90 STl (ulidda
Ve o > .~ Vv o~ V& v v ~ v
"pa8Sily 5 Seu (3 il S S35, 30 (6, Spal8 B (et 4

ol odies dagasd





OPS/images/image-84.png
B otls sniia a0 B (ils 4 <€ SiilowtS
4 Sl € (103 34001y 550 (sSt5La

Oliass oads (LA ($SadA e (g8 9/,A8,





OPS/images/image-81.png
ISt Ml bl o 5ia €

G om0k agsilals 4 o Bl (L3





OPS/images/image-82.png
Sk end g3 4 4SS bigale sulyh 4 S 1S





OPS/images/image-90.png
Sla & Sha o 096 (oL lsn 4 LS S0, i
i g ol Tl 5 ity 4l Junli3S 4 o ik,
" oS





OPS/images/image-91.png
@gw..sj_\ ofJ.g Ud'z?q_m.s ! JA..\_’?}?MA Sy LS)&SJ‘C‘"
Ol (oI5, KA (o5lstS 0 el pdd (559,389 SMa
ol TailSe, S o HLi3a (ablsS 0uyip3) @ oilsis B

LS





OPS/images/image-88.png
OLal (s (asais 4 IS ,E6





OPS/images/image-89.png
st lain sy s, S s S <
L (5850 4S (s g 4 (o (L] SSoua

il oiiuld 3o Lulls o gguilt€ o 8





OPS/images/image-11.png
898533 (58.983)S d (gingly «S (oo gt Yy (SSul i

L 855510 ($ThLudS 4 (uissly (ia





OPS/images/image-12.png
s d 5ladly (Gl (5S4

Ol S4 ST 3K





OPS/images/image-9.png
90 B ol dS s gt (0, St a5 (o5 ISty o o SIS
s SHIS 030 Uty 90yt el (ols oy 0§ o0 Uy
:C’sd «S;.g 45 «S;&G\S (53.& ‘L.\ c‘;&‘VAbJ‘)&J QLA\BA w:\lS‘d“:u.u:\l:\g

a3 GBS LA (3Suily St (oiles





OPS/images/image-96.png
@Sk o5t (s34 G Syt sty sl

ohiilas 58 o5 33 lly 2l 2 Ve (S5 (o (098 4





OPS/images/image-10.png
s S6 GBS Bl el
L s pobilon o598 (LS (sl
iy oy 4 gsSMy «SB (igsuaiSo
il sty 4 sl ol d s





OPS/images/image-97.png
1 . - (< v v TPl
(SMA s Gluy 28 Sl 84
"Oomsaly 58S (IS 3y ]t

G499 Ol





OPS/images/image-94.png
b\g‘l.u.u..ux‘l.u ‘LﬁLﬁ‘L& LQ‘LUAJ‘LQ ULU@AJLAIS

Sl g o€ S S5 €€ s gt oL easlals





OPS/images/image-95.png
d g5 (538 Gliggs S 1S4y 5 OSdiggats

add 31 (paea il (il stS Gl (Sl





OPS/images/image-92.png
s salal S (ol 4 S G5,

L):":"'..J‘C' "q.“l:\;;. uLi u\.m.ﬁ‘l..u‘l.ul.i J"""""SIJA"J‘L"“





OPS/images/image-93.png
S (0% (staies 8558 ((Sdus g AT, 4"
1 S v
4890





OPS/images/image-17.png
Sea JLEU 55,08 < 3l S S3LS

(S o Sl lile LS (4 Seu (g et S 5





OPS/images/image-18.png
il ol Slutia o€ LS 3 oShea

AL cawsy g st





OPS/images/image-15.png
[

CliSs Glisa Sailyig € eas (30 84

é\jﬁ:\;.o:\ l:\:\“:\ 4.04:\.:..04:\ :@J‘Lu.a





OPS/images/image-16.png
SG 1Soa Jig 5SS KK





OPS/images/image-13.png
< 45;;[.‘.945 u‘l:\y d Q&b.) I:\:\J O qu"l,)l-‘-““é s defsn
JU‘L‘UIT‘JA“SM‘U @Juwwwb@m
T uL..:.:u SleA A





OPS/images/image-14.png
@dle Juytai; sty 4l 6585 oS (oo 90 sl Lo
S i wlibe st 4 HOSHE (laslaad

o ragyd 6,18 g8 il laids





OPS/images/image-1.png
OLSASLE (033,500 9 5y
-ogﬁ&é.@.c@ﬁ.)-

& Ol ks Gslo pladdd B3 S o6 (38 4 (ISSE
OSsu






OPS/images/image.png
':)-‘:J'

OlegeasS 5858 ((ialuntS (34 4 (IS
(OfSes G Ol 90 4l






OPS/images/image-3.png
(S0 94

(il gLa-

OfS80 fo (st (50585 st S0 (ol (L 4y (IS






OPS/images/image-2.png
Oleaily
-e I@.to )OS

Sl Ol iy agls oylialaid 69,3, 3 IS o6 (g3 4 HISSE
.QdSo..\






OPS/images/image-5.png
G 4 (599 UlisA LEsIAA (43 glow o 93s
(19300 a¥ds (s Olasidalpda ) (5o 944

(56 945 (ot oy (S (o3d et y TS





OPS/images/image-22.png
el (5L5 3 Tl (Siailels gt (&G,





OPS/images/image-4.png
daly 9 4l

- S$lo-
Oolal et sl (Ssu (ol (i 8 iy (1SS






OPS/images/image-23.png
G (Silie S ptu 4a





OPS/images/image-7.png
Al 655 S (o895 4 Olaniytes 4 Shia
Sl E 4 ol JS e
JEU oS usta sl





OPS/images/image-20.png
Liadd oV 4K @ B il (il oK
S Sy 4 S¥ s Ol lodie o
sibesiy sluby





OPS/images/image-6.png
o= 3D S
dS SAVduuod (S5 da
S L3 g3 st g gslty
v A (oalal g3 s
) X

: | r d 0 ) 3 d a4
v v *» Vv od 3
@S2y s 4 Oty





OPS/images/image-21.png
‘Beqjmb\j l:\ld @34.3:\6464.:.4445\343

.l&edmb\g@&@ebd l:\me
| S3ges





OPS/images/image-8.png
L (oiugiy b tiggms 98 3 s,

A )





OPS/images/image-19.png
04504 [_’9.' Sy 015451:\ < (s \34.[ BNy 03\345‘)4.:.0
3ok (534 s ks € 5154 Dl slSeulils





OPS/images/image-27.png
Gon S s HUSMA (S Gt oilsiss

S S G5 5 00 SRl ;8,8 (S il





OPS/images/image-26.png
9 solea oy d (Sl (go98 Sia





OPS/images/image1.jpg





OPS/images/image-24.png
Ly la
) /dju\SJ

3y J&

v.l 3

S, J

La

%29

“y0
; O
4 l:u.uJJ
V‘LA 45





OPS/images/image-25.png
d LS 6 (S0 2 iwls 4 < STl

S v& 1 vell v 11, 11
(03880 Ml 3 Ve





OPS/images/image-32.png
D s sy 45 80l Gledd 4 S AST ) Sl
el ) (e gla e dnagg) 4 (iewgiy dadicuria

alaia SESI 4SS
oS Goyia





OPS/images/image-33.png
ot Gilsina Glagetd il slls o4y 4

OSs Gasnlana,





OPS/images/image-30.png
-~ v v IS -~ » ~ n
il §o (oaaitalidnls (5 5iSe sdes

Aiggatilaiogin g8 i (galalS
"OAS Ga OB, yilgi Gaasy SIiA

Ools o)





OPS/images/image-31.png
w o . . v S v & vl
I.J._u:ulsul_auu\j IJH‘)_QL;\}AJJJ_A“S&JIJJJJJJ





OPS/images/image-28.png
Sl 3 Lila Sha Jasl s gaye
S G Olailalie (ilgiss (il 00 4S (e

s s IS oSG o L o lotl € SBLS
Joo SEal o





OPS/images/image-29.png
silgd g5 lea atila oals il Saa





